
ᑎᑎᖅᑲᒧᑦ ᐃᓚᓕᐅᑎᓯᒪᔪᖅ C – 2014 ᑲᓇᑕᒥᑦ ᐃᖏᕐᕋᔪᓕᕆᔨᒃᑯᑦ ᐅᐊᖕᓇᖅ 60-ᒥᑦ ᑕᕆᐅᕐᒧᑦ ᑯᕕᔪᖃᕈᖕᓇᕐᓂᖓᓂᒃ 

ᖃᐅᔨᓴᐃᓂᖅ  



 

 

 

1. ᒪᓕᒃᖢᒋᑦ ᑎᑎᕋᖅᓯᒪᔪᑦ ᒪᓕᖁᔭᐅᔪᑦ ᓄᓇᕗᒻᒥ ᐊᕙᑎᓕᕆᓂᕐᒧᑦ ᑲᑎᒪᔨᓂᑦ (ᐊᕙᑎᓕᕆᔨᒃᑯᑦ) ᐅᓪᓗᖃᖅᑐᖅ ᓯᑎᐱᕆ 1, 

2021-ᒥᑦ, ᐹᕙᓐᓛᓐ ᓴᕕᔭᒃᓴᕐᓄᑦ ᐅᔭᕋᖕᓂᐊᖅᑎ(ᐹᕙᓐᓛᓐᑯᑦ) ᑐᓂᓯᓚᐅᖅᑐᑦ ᑎᑎᕋᖅᓯᒪᓪᓗᒋᑦ ᑭᐅᔾᔪᑎᖏᓐᓂᑦ ᐊᒻᒪᓗ 

ᐅᖃᐅᓯᐅᔪᓂᒃ ᐊᕙᑎᓕᕆᔨᒃᑯᓐᓄᑦ ᐱᔾᔪᑎᖃᖅᑐᓂᒃ ᐃᓚᖏᓐᓂᒃ ᐱᔾᔪᑕᐅᔪᓂᒃ ᓴᖅᑭᑕᐅᓚᐅᖅᑐᑦ ᐊᒻᒪᓗ ᐅᖃᐅᓯᐅᔪᑦ 

ᐃᓚᐅᖃᑕᐅᔪᓄᑦ ᐊᕙᑎᓕᕆᔨᒃᑯᑦ ᑭᒃᑯᓕᒫᓂᒃ ᓈᓚᖕᓂᖃᖅᑎᑦᑎᑎᓪᓗᒋᑦ ᐱᐊᓂᒃᓯᒪᓕᖅᑐᖅ ᐅᓪᓗᒥᒧᑦ ᑎᑭᖦᖢᒍ.  

ᐹᕙᓐᓛᓐᑯᑦ ᑐᓂᔭᖏᑦ ᑎᑎᕋᖅᓯᒪᔪᑦ ᑭᐅᔾᔪᑕᐅᔪᑦ ᐊᒻᒪᓗ ᐅᖃᐅᓯᐅᔪᑦ, ᐅᖃᓪᓚᐅᑎᓂᒃᑰᖏᖔᖅᖢᑎᒃ ᑖᒃᑯᓄᙵ 

ᐱᔾᔪᑕᐅᔪᑦ ᐹᕙᓐᓛᓐᑯᑦ ᑭᐅᓂᐊᓚᐅᖅᑕᐅᖏᑦ ᑭᒃᑯᓕᒫᓂᒃ ᓈᓚᖕᓂᖃᖅᑎᑦᑎᑎᓪᓗᒋᑦ ᑲᑎᒪᔾᔪᑎᒃᓴᓃᑦᑐᑦ ᐊᐃᕐᕆᓕ 

2021-ᒥᑦ ᑲᑎᒪᓂᕐᓂᑦ. 

2. ᐹᕙᓐᓛᓐᑯᑦ ᓇᓗᓇᐃᖅᑐᑦ ᒫᓐᓇᐅᔪᖅ ᐊᐱᖅᑯᑎᒃᓴᖃᒃᑲᓐᓂᙱᒻᒪᑕ ᓇᓕᑐᐃᓐᓇᖅ ᓄᖅᑲᖅᑎᑦᑎᓇᓱᐊᖅᑎᓄᑦ ᐅᕝᕙᓘᓐᓃᑦ 

ᐃᓚᐅᖃᑕᐅᔪᓄᑦ. 

3. ᐃᓚᓕᐅᑎᓯᒪᓪᓗᓂ ᑐᓂᔭᐅᔪᓗᒃᑖᓄᑦ ᐊᕙᑎᓕᕆᔨᒃᑯᓐᓄᑦ ᐅᓪᓗᒥᒧᑦ ᑎᑭᖦᖢᒍ, ᑐᓂᔭᐅᔪᒥᑦ, ᐹᕙᓐᓛᓐᑯᑦ 

ᑐᓂᓯᓯᒪᒃᑲᓐᓂᖅᑐᑦ ᑭᐅᔾᔪᑕᐅᔪᓂᒃ ᐊᒻᒪᓗ ᐅᖃᐅᓯᐅᔪᓂᒃ ᐅᑯᓂᙵᑦ ᐱᔾᔪᑎᖃᖅᑐᓂᒃ ᓴᖅᑭᑕᐅᓚᐅᖅᑐᑦ 

ᐃᓚᐅᖃᑕᐅᔪᓄᑦ ᑭᒃᑯᓕᒫᓂᒃ ᓈᓚᖕᓂᖃᖅᑎᑦᑎᑎᓪᓗᒋᑦ: 

(a) ᐊᕙᑎᓕᕆᓂᕐᒥᑦ ᐊᒻᒪ ᓯᓚᒥᒃ ᐊᓯᔾᔨᖅᐸᓪᓕᐊᓂᕐᒧᑦ ᑲᓇᑕᒦᒃᑯᑦ (ECCC) ᑐᓂᔭᖏᑦ ᐊᒻᒪᓗ ᐊᑐᓕᖁᔭᖏᑦ 

ᑕᐃᒎᓯᕐᓂᑦ ᐊᒻᒪᓗ ᖃᓄᐃᓕᖓᔭᕆᐊᖃᕐᓂᐅᔪᒥᒃ ᐱᔾᔪᑎᖃᖅᑐᒥᒃ ᐅᖅᓱᐊᓗᒃ ᐳᔪᕐᓗᐊᕿᙱᓐᓂᖅᓴᖅ; 

(b) ᐅᖃᐅᓯᐅᔪᑦ ᐃᒪᕐᒥᐅᑕᓕᕆᔨᕐᔪᐊᒃᑯᑦ (DFO) ᐅᖃᐅᓯᖏᓐᓄᑦ ᐱᔾᔪᑎᒋᓪᓗᒋᑦ ᒪᕋᕐᒥᑦ ᑯᒪᕈᐃᑦ (M. Viridis); 

(c) ᐅᖃᐅᓯᐅᔪᑦ ᓄᓇᕐᔪᐊᕐᒥᑦ ᓂᕐᔪᑎᓄᑦ ᑮᓇᐅᔭᖃᖅᑎᑦᑎᔨᒃᑯᑦ (WWF) ᕖᕗᐊᕆ 2021 ᓄᑖᙳᖅᑎᖅᓯᒪᔪᑦ 

ᑕᕆᐅᕐᒧᑦ ᑯᕕᔪᖃᕈᖕᓇᕐᓂᖓᓄᑦ ᖃᐅᔨᓴᐃᓂᖓᓐᓄᑦ; 

(d) ᐅᖃᐅᓯᐅᔪᑦ ᔫᓐᓯ (Jones) ᐅᓂᒃᑳᕐᓂᖓᓂ ᐱᔾᔪᔾᔨᓪᓗᓂ ᑕᕆᐅᖅ ᐅᑭᐅᖅᑕᖅᑐᒥᑦ-ᑯᓐᓄᑦ (Oceans North); 

(e) ᐅᖃᐅᓯᐅᔪᑦ ᕗᒐᕋ (Vergara) ᐅᓂᒃᑳᕐᓂᖓᓂ ᐱᓕᕆᔾᔪᔾᔨᓪᓗᓂ ᒥᑦᑎᒪᑕᓕᖕᒥᑦ ᐊᖑᓇᓱᒃᑐᓕᕆᔨᒃᑯᑦ 

(MHTO); 

(f) ᐅᖃᐅᓯᐅᔪᑦ ᒥᑦᑎᒪᑕᓕᖕᒥᑦ ᐊᖑᓇᓱᒃᑐᓕᕆᔨᒃᑯᑦ (MHTO) ᑐᓂᔭᖏᓐᓂᒃ ᐱᔾᔪᑎᖃᖅᑐᑦ ᓴᕕᒃᓴᓂᖔᖅᑐᖅ 

ᐳᔪᕋᖅ ᑲᑎᑉᐸᓪᓕᐊᔪᖅ ᕿᙳᐊᓂᑦ ᐃᒃᓴᕐᕕᐅᑉ ᖃᓂᒋᔮᓂᑦ ᐊᒻᒪᓗ ᐊᒃᑐᑐᐃᑐᐃᓐᓇᕆᐊᓕᒃ ᓇᑦᑏᑦ 

ᐊᒡᓗᖏᓐᓂᑦ; 

(g) ᐅᖃᐅᓯᐅᔪᑦ ᓄᑖᙳᖅᑎᖅᓯᒪᔪᑦ ᑲᑎᒪᔨᐊᓛᓄᑦ ᐊᒻᒪᓗ ᖃᓄᐃᓕᐅᖃᑎᒌᖕᓃᑦ ᑖᒃᑯᓂᖓ ᐃᓄᐃᑦ 

ᑲᑎᒪᔨᐊᓛᖏᓐᓂᑦ;  

(h) ᐅᖃᐅᓯᐅᔪᑦ ᐱᔾᔪᑎᖃᖅᑐᖅ ᑯᐊᑎᓵᓪᓂᒃ (cortisol);  

(i) ᐅᖃᐅᓯᐅᔪᑦ ᐱᔾᔪᑎᖃᖅᑐᖅ ᓂᕿᖃᑦᑎᐊᕐᓂᕐᒥᒃ; 

(j) ᐅᖃᐅᓯᐅᔪᑦ ᐱᔾᔪᑎᖃᖅᑐᑦ ᐃᓱᒫᓘᑕᐅᔪᓂᒃ ᒥᑦᑎᒪᑕᓕᒃ ᕼᐋᒪᓚᒃᑯᖏᓐᓂᑦ (HPI) ᐱᔾᔪᑎᖃᖅᑐᑦ 

ᐃᒥᖅᑕᐅᖃᑦᑕᖅᑐᖅ ᐃᒥᖅ (ᖃᐅᔨᒪᔭᐅᓕ ᑐᑭᓯᐅᒪᔾᔪᑎ ᐹᕙᓐᓛᓐᑯᑦ ᑐᓂᐊᓂᓚᐅᖅᑕᖓ ᒥᑦᑎᒪᑕᓕᖕᒥᑦ 

ᕼᐋᒪᓚᒃᑯᖏᓐᓄᑦ ᑎᑎᖅᑲᐅᓪᓗᒍ ᐅᓪᓗᖃᖅᑐᖅ ᔫᓂ 28, 2021-ᒥᑦ, ᓴᖅᑭᔮᖅᑐᖅ ᑎᑎᖅᑲᒧᑦ ᐃᓚᓕᐅᑎᓯᒪᓪᓗᓂ 

ᐃᓚᐅᖃᑕᐅᑎᑦᑎᓂᕐᒧᑦ ᓇᐃᓈᖅᓯᒪᔪᖅ ᐃᓚᐅᑎᑦᑎᓂᕐᒧᑦ ᐅᓪᓗᖃᖅᑐᖅ ᓯᑎᐱᕆ 9, 2020-ᒥᑦ);   

(k) ᐅᖃᐅᓯᐅᔪᑦ ᐊᒃᑐᐊᔪᑦ ᐃᓱᒫᓘᑕᐅᔪᓂᒃ ᒥᑦᑎᒪᑕᓕᖕᒥᑦ ᕼᐋᒪᓚᒃᑯᖏᓐᓂᑦ ᐳᔪᕋᕐᓄᑦ (ᖃᐅᔨᒪᔭᐅᓕ 

ᑐᑭᓯᐅᒪᔾᔪᑎ ᐹᕙᓐᓛᓐᑯᑦ ᑐᓂᐊᓂᓚᐅᖅᑕᖓ ᒥᑦᑎᒪᑕᓕᖕᒥᑦ ᕼᐋᒪᓚᒃᑯᖏᓐᓄᑦ ᑎᑎᖅᑲᐅᓪᓗᒍ ᐅᓪᓗᖃᖅᑐᖅ 

ᒪᐃ 31, 2021-ᒥᑦ, ᑎᑎᖅᑲᒧᑦ ᐃᓚᓕᐅᑎᓯᒪᓪᓗᓂ ᐃᓚᐅᖃᑕᐅᑎᑦᑎᓂᕐᒧᑦ ᓇᐃᓈᖅᓯᒪᔪᖅ ᑐᓴᖅᑎᑦᑎᓂᖅ 

ᐅᓪᓗᖃᖅᑐᖅ ᓯᑎᐱᕆ 9, 2020-ᒥᑦ);  

(l) ᓇᑦᑏᑦ; ᐊᒻᒪᓗ 

(m) ᐋᕿᒋᐊᕐᕕᖃᐃᓐᓇᖅᑐᒥᒃ ᐊᐅᓚᑦᑎᓂᖅ ᐊᒻᒪᓗ ᐃᓅᔪᑦ ᓇᓗᓇᙱᓐᓂᕐᒧᑦ ᐊᖏᖃᑎᒌᒍᑎ (ICA). 

4. ᓈᒻᒪᒃᑳᖓᑦ ᐊᑐᓂ ᐱᔾᔪᑕᐅᔪᓄᑦ, ᐹᕙᓐᓛᓐᑯᑦ ᐃᓚᐅᑎᑦᑎᓚᐅᖅᑐᑦ ᓇᓗᓇᐃᖅᓯᔾᔪᑎᓂᒃ ᑎᑎᕋᖅᓯᒪᔪᓂᒃ ᐊᒻᒪᓗ 

ᑐᓂᔭᐅᔪᓄᑦ ᑭᐅᔭᖏᓐᓄᑦ.  ᑲᑎᒪᔩᑦ ᖃᐅᔨᒋᐊᕐᕕᒃᓴᖏᓐᓄᑦ, ᐹᕙᓐᓛᓐᑯᑦ ᐅᖃᓚᐅᕐᒥᔪᑦ ᑲᒻᐸᓂᐅᔪᒥᒃ ᑭᒡᒐᖅᑐᐃᔪᑦ ᐊᒻᒪᓗ 

ᐊᓯᖏᑦ ᐱᖓᔪᒋᔭᐅᓪᓗᑎᒃ ᐃᓚᐅᖃᑕᐅᔪᑦ ᖃᐅᔨᒪᓂᖃᖅᑐᑦ ᐱᔭᒃᓴᐅᑎᖃᖅᑐᑦ ᐱᕙᒌᔭᖅᓯᓯᒪᓂᖏᓐᓂᒃ ᑭᐅᔾᔪᑕᐅᔪᓂᒃ 

ᐊᑐᓂ ᐱᔾᔪᑕᐅᔪᓄᑦ ᐃᓚᐅᖃᑕᐅᔪᑦ ᑕᕝᕙᓂ ᑭᐅᔾᔪᑎᒥᑦ.  ᐊᓯᖏᑦ ᐅᖃᐅᓯᐅᓯᒪᔪᓂᑦ, ᐊᑐᓂ ᐃᓚᒋᔭᐅᔪᑦ ᐊᑐᓂ 

ᑭᐅᔾᔪᑕᐅᔪᓄᑦ ᓱᓕᔫᓂᕋᖅᑕᐅᓕᖅᑐᑦ ᐅᕝᕙᓘᓐᓃᑦ ᓱᓕᓂᐊᕐᓂᒃᑰᓕᖅᑐᑦ ᐊᕙᑎᓕᕆᔨᒃᑯᑦ ᒪᓕᒐᓕᕆᔨᖓᓄᑦ ᑭᒃᑯᓕᒫᓂᒃ 

ᓈᓚᖕᓂᖃᖅᑎᑦᑎᑎᓪᓗᒋᑦ.  

I. ᑭᐅᔾᔪᑎ ᐊᕙᑎᓕᕆᓂᕐᒥᑦ ᐊᒻᒪ ᓯᓚᒥᒃ ᐊᓯᔾᔨᖅᐸᓪᓕᐊᓂᕐᒧᑦ ᑲᓇᑕᒦᒃᑯᑦ (ECCC) ᐊᑐᓕᖁᔭᖓᑦ ᑕᐅᒎᓯᕐᓄᑦ ᐊᒻᒪᓗ 

ᖃᓄᐃᓕᖓᔭᕆᐊᖃᕐᓂᐅᔪᓄᑦ ᐱᔾᔪᑎᒋᓪᓗᒍ ᐅᖅᓱᒃ ᐳᔪᕐᓗᓗᐊᖃᙱᓐᓂᖅᓴᖅ  

5. ᑕᕝᕙᓂ ᐃᓚᒃᑰᖅᑐᒥ I-ᒥᑦ ᑭᐅᔾᔪᑎ ᐱᓕᕆᐊᖑᓚᐅᖅᑐᖅ ᐅᑯᓄᖓ ᓘ ᑲᒧᒪᓐᔅ ᐊᖏᔪᖅᑲᐅᑎᓂᐅᓂᖅᓴᖅ ᐊᐅᓚᑦᑎᔨ 

ᓱᕋᐅᔭᐃᓗᐊᖅᑕᐅᓕᓂᕐᒧᑦ ᐱᕙᓪᓕᐊᔪᓕᕆᔨᒃᑯᑦ, ᐹᕙᓐᓛᓐᑯᓐᓄᑦ, ᐹᕙᓐᓛᓐᑯᑦ, ᑖᓐ ᔨᐅᕋᑦ, EP, P.Eng., 

ᐊᖏᔪᖅᑲᐅᑎᓂᐅᖅᓴᖅ ᐊᓂᖅᓵᖅᐸᒃᑕᑦᑎᓐᓄᑦ ᓯᓚᓕᕆᓂᕐᒧᑦ, ᔅᑖᓐᑕᒃᑯᑦ (Stantec) ᐊᒻᒪᓗ ᑲᓕᐳᕋᓵᑦ ᕕᐅᕋᑕᔾᔮᓐ, 

Chartering, Canfornav.  Inc.1   

6. ᐅᑯᐊ ᑐᓂᔭᐅᓚᐅᖅᑐᑦ ᑭᐅᔾᔪᑕᐅᓪᓗᑎᒃ ᐃᓚᖏᓐᓄᑦ ᐅᖃᐅᓯᐅᔪᓂᑦ ᐊᕙᑎᓕᕆᓂᕐᒥᑦ ᐊᒻᒪ ᓯᓚᒥᒃ 

ᐊᓯᔾᔨᖅᐸᓪᓕᐊᓂᕐᒧᑦ ᑲᓇᑕᒦᒃᑯᓐᓂᑦ (ECCC) ᑭᒃᑯᓕᒫᓂᒃ ᓈᓚᖕᓂᖃᖅᑎᑦᑎᑎᓪᓗᒋᑦ ᔭᓄᐊᕆ 25-ᒥᑦ ᕖᕗᐊᕆ 6-ᒧᑦ, 

2021-ᒥᑦ ᐊᒻᒪᓗ ᐊᐃᕐᕆᓕ 12-ᒥᑦ 15-ᒧᑦ, 2021-ᒥᑦ, ᐊᒻᒪ ᑕᐃᒎᓰᑦ ᐊᒻᒪᓗ ᖃᓄᐃᓕᖓᔭᕆᐊᖃᕐᓂᐅᔪᖅ 

ᐊᕙᑎᓕᕆᓂᕐᒥᑦ ᐊᒻᒪ ᓯᓚᒥᒃ ᐊᓯᔾᔨᖅᐸᓪᓕᐊᓂᕐᒧᑦ ᑲᓇᑕᒦᒃᑯᓐᓂᑦ (ECCC) ᑐᒃᓯᕋᖅᑕᐅᔪᑦ ᐊᐃᕐᕆᓕ 2021-ᒥᑦ 

ᓇᓗᓇᐃᒃᑯᑕᖅ 90-ᒥᑦ ᐱᔾᔪᑎᖃᖅᑐᖅ ᑕᕆᐅᕐᒥᑦ ᐅᖅᓱᐊᓗᒃ ᐊᑐᖅᑕᐅᔪᖅ ᐹᕙᓐᓛᓐᑯᑦ ᐊᓯᖏᑦ ᐱᖓᔪᒋᔭᐅᔪᑦ 

ᐃᓚᐅᖃᑕᐅᔪᑦ ᑳᓐᑐᕌᒃᓯᖃᖅᑐᓄᑦ ᓴᕕᒃᓴᓂᒃ ᐅᓯᖃᑦᑕᖅᑐᓂᑦ.  ᐱᓗᐊᖅᑐᒥᑦ, ᐅᑯᐊ ᑭᐅᔾᔪᑕᐅᔪᓂᑦ ᐱᑕᖃᖅᑐᑦ 

ᐅᖃᐅᓯᐅᔪᑦ ᐊᕙᑎᓕᕆᓂᕐᒥᑦ ᐊᒻᒪ ᓯᓚᒥᒃ ᐊᓯᔾᔨᖅᐸᓪᓕᐊᓂᕐᒧᑦ ᑲᓇᑕᒦᒃᑯᓐᓂᑦ (ECCC) ᐃᒪᓐᓇ:  ᑎᑎᕋᖅᓯᒪᔪᑦ ᕖᕗᐊᕆ 

2021-ᒥᑦ, ᒪᒃᐱᖅᑐᒐᐃᑦ 1794-1804; ᑎᑎᕋᖅᓯᒪᔪᑦ, ᕖᕗᐊᕆ 6-ᒥᑦ, ᒪᒃᐱᖅᑐᒐᐃᑦ 2230-2260; ᑎᑎᕋᖅᓯᒪᔪᑦ, 

ᐊᐃᕐᕆᓕ 13-ᒥᑦ, 2021, ᒪᒃᐱᖅᑐᒐᐃᑦ 2614-2616; ᑎᑎᕋᖅᓯᒪᔪᑦ, ᐊᐃᕐᕆᓕ 14-ᒥᑦ, ᒪᒃᐱᖅᑐᒐᖅ 2898. 

7. ᐊᕙᑎᓕᕆᓂᕐᒥᑦ ᐊᒻᒪ ᓯᓚᒥᒃ ᐊᓯᔾᔨᖅᐸᓪᓕᐊᓂᕐᒧᑦ ᑲᓇᑕᒦᒃᑯᑦ (ECCC) ᐊᑐᓕᖁᔭᖓ ᑕᐃᒎᓰᑦ ᐊᒻᒪᓗ 

ᖃᓄᐃᓕᖓᔭᕆᐊᖃᕐᓂᐅᔪᒥᑦ ᐱᔭᕆᐊᑐᓗᐊᖅᑐᖅ ᐱᔭᕆᐊᖃᙱᑦᑐᒥᑦ ᑲᒪᓇᓱᒃᑎᓪᓗᒋᑦ ᐊᕙᑎᒥᒃ ᐊᒃᑐᐃᓂᕐᓄᑦ 

ᐱᓕᕆᐊᑉ ᒪᕐᕈᒋᓕᖅᑕᖓᓄᑦ ᑐᒃᓯᕋᐅᑎᒥᑦ, ᐊᒻᒪᓗ ᓈᒻᒪᒋᔭᐅᒃᐸᑦ ᒥᓂᔅᑕᒧᑦ ᐃᓱᒪᒋᔭᖃᓗᐊᕋᔭᙱᑦᑐᖅ 

ᐊᔪᙱᑐᐃᓐᓇᕆᐊᓕᒃ ᐱᓕᕆᐊᖅ. 

ᐹᕙᓐᓛᓐᑯᑦ ᑐᒃᓯᕋᖅᓯᒪᓕᖅᑐᑦ ᐊᖏᖅᓯᒪᓂᕐᒥᒃ ᓴᕕᒃᓴᓂᒃ ᐅᓯᑲᖅᑕᖅᑐᑦ ᑐᓚᖕᓂᐊᖅᑐᑦ ᕿᙳᐊᓄᑦ ᓈᒻᒪᒋᔭᐅᔪᖅ 

ᐱᓕᕆᐊᑉ ᒪᕐᕈᒋᓕᖅᑕᖓᓄᑦ ᑐᒃᓯᕋᐅᑕᐅᔪᒃᑯᑦ ᐊᑐᕐᓂᐊᕐᓗᑎᒃ ᐅᖅᓱᐊᓗᖕᒥᒃ ᐳᔪᕐᓗᐊᕿᙱᓐᓂᖅᓴᒥᒃ 

ᐅᐊᖕᓇᖅᐸᓯᖓᓂᑦ ᑕᕆᐅᕐᒥᑦ ᓄᓇᓂᑦ ᐊᕕᒃᓯᒪᔪᓂᑦ ᖃᐅᔨᓴᖅᑕᐅᕝᕕᖏᓐᓂᑦ, ᑭᒡᓕᒋᔭᐅᔪᒥᒃ ᐊᑐᖃᑎᖃᖅᖢᓂ 

ᓄᓇᕗᒻᒧᑦ ᓄᓇᑖᖑᓯᒪᔪᒥᑦ (NSA).  ᑖᓐᓇ ᐊᖏᖅᓯᒪᓂᖅ ᐊᒃᓱᕈᕐᓇᖅᑑᔪᖅ ᑖᒻᓇᐅᓪᓗᓂ ᐊᒻᒪᓗ 

ᐅᖃᐅᓯᐅᖏᓐᓇᕐᓂᐊᖅᑐᑦ ᐱᓕᕆᕐᔪᐊᖅᑕᐅᓗᓂ ᐱᓕᕆᐊᖑᔪᓐᓇᕐᒪᖔᑦ ᖃᐅᔨᓴᕈᑎᓂᒃ. 

8. ᑖᓐᓇ ᐅᖃᐅᓯᐅᔪᖅ ᖃᓄᐃᑦᑑᓂᖓ ᓈᒻᒪᙱᑦᑐᖅ ᐃᓚᐅᑎᓐᓂᐊᕐᓗᒍ ᑕᐃᒎᓰᑦ ᐊᒻᒪᓗ ᖃᓄᐃᓕᖓᔭᕆᐊᖃᑐᓄᑦ  

ᓈᒻᒪᒃᖢᓂᓗ ᐊᖏᖅᑕᐅᓯᒪᐃᓐᓇᕐᓗᓂ ᐹᕙᓐᓛᓐᑯᓐᓂᑦ  ᑐᓂᓯᔭᕆᐊᖃᖃᑦᑕᕐᓂᖏᓐᓄᑦ ᒪᓕᖕᓂᕐᒧᑦ 

                                                                 

1 ᖃᐅᔨᒪᔭᐅᓕ ᒥᔅᑕ ᕙᕋᑕᕋᔮᓐ (Mr. Varadarajan) ᓯᕗᓂᐊᒍᑦ ᓱᓕᕗᖓᐅᓯᐅᓚᐅᖏᒻᒪᑦ ᐊᕙᑎᓕᕆᔨᒃᑯᑦ ᐃᓄᓗᒃᑖᓂᒃ 

ᑲᑎᒪᑎᑦᑎᓂᕐᒥᑦ, ᐅᖃᕐᓂᕋᐅᓯᐊᖓ ᐊᑉᓯᒪᔪᒃᑯᑦ ᑐᓂᔭᐅᓂᐊᖅᑐᖅ. 

ᓄᑖᙳᖅᑎᕆᓂᐅᔪᓂᒃ ᐊᕙᑎᓕᕆᔨᒃᑯᓐᓄᑦ.  ᐊᑐᓕᖁᔭᐅᔾᔪᑎᖓᓂᑦ ᐊᖏᖅᓯᒪᔭᖏᓐᓄᑦ  ᐅᖃᐅᓯᖅᑕᖏᓐᓂ ᐅᖃᖅᓯᒪᔪᒥ 

ᐊᕙᑎᓕᕆᔨᒃᑯᓐᓄᑦ, ᐹᕙᓐᓛᓐᑯᑦ ᖃᐅᔨᑎᑦᑎᒃᑲᓐᓂᕈᒪᔪᑦ ᐅᑯᓂᙵᑦ: 

(a) ᐊᑐᖅᑐᑦ ᑲᓇᑕᒥᑦ ᒪᓕᒐᐃᑦ ᐊᒻᒪᓗ ᓄᓇᕐᔪᐊᕐᒥᑦ ᑲᑎᒪᔨᒃᑯᑦ ᒫᓐᓇᐅᔪᖅ ᐊᑐᕆᐊᖃᖅᑎᑦᑎᙱᑦᑐᑦ 

ᐅᖅᓱᐊᓗᖕᓂᒃ ᐳᔪᕐᓗᐊᕿᙱᓐᓂᖅᓴᓂᒃ (LDF) ᓴᕕᒃᓴᓂᒃ ᐅᓯᑲᖅᑕᖅᑎᓂᖅ ᓇᓕᐊᖕᓂᑐᐃᓐᓇᖅ ᓄᓇᕗᒻᒥᑦ 

ᓄᓇᑖᖑᓯᒪᔪᒥᑦ (NSA) ᐅᕝᕙᓘᓐᓃᑦ ᑲᓇᑕᒥᑦ ᐱᖃᓯᐅᔾᔨᔪᓕᒃ ᐱᕚᓪᓕᐊᓂᕐᒧᑦ ᐃᓂᐅᔪᒧᑦ (EEZ).  

(b) ᓱᖅᑯᐃᓇᖅᓯᑎᑦᑎᒃᑲᓐᓂᕆᐊᓖᑦ ᐊᒃᑐᐊᔪᓄᑦ ᐊᕙᑎᓕᕆᓂᕐᒥᑦ ᐊᒻᒪ ᓯᓚᒥᒃ ᐊᓯᔾᔨᖅᐸᓪᓕᐊᓂᕐᒧᑦ ᑲᓇᑕᒦᒃᑯᑦ 

(ECCC) ᐅᖃᐅᓯᕆᔭᖏᓐᓄᑦ ᐊᕙᑎᕆᔨᒃᑯᓐᓄᑦ ᐅᖃᐅᓯᐅᔪᒧᑦ ᑭᒃᑯᓕᒫᓂᒃ ᓈᓚᖕᓂᖃᖅᑎᑦᑎᑎᓪᓗᒋᑦ. 

(c) ᐹᕙᓐᓛᓐᑯᑦ ᐊᖏᖅᓯᒪᔪᑦ ᐊᑐᖅᑕᑐᐊᕆᓗᒋᑦ ᐅᖅᓱᐊᓗᒃ ᐳᔪᕐᓗᐊᕿᙱᓐᓂᖅᓴᖅ ᐅᐊᖕᓇᖅᐸᓯᖕᒥᑦ ᑕᕆᐅᕐᒥᑦ 

ᓄᓇᑦ ᐊᕕᒃᓯᒪᔪᑦ ᖃᐅᔨᓴᖅᑕᐅᕝᕕᖏᓐᓂᑦ ᐱᓕᕆᐊᑉ ᒪᕐᕈᒋᓕᖅᑕᖓᓄᑦ (ᑖᓐᓇ ᐅᖅᓱᐊᓗᒃ 

ᐳᔪᕐᓗᐊᕿᙱᓐᓂᖅᓴᕐᒧᑦ (LDF) ᐊᖏᖅᑕᐅᓯᒪᔪᖅ) ᐅᖓᑕᐅᔾᔨᔪᖅ ᒫᓐᓇᐅᔪᖅ ᑲᓇᑕᒧᑦ ᒪᓕᒐᒃᑯᑦ 

ᐱᔭᕆᐊᓕᖕᓂᑦ ᐊᒻᒪᓗ ᓄᓇᕐᔪᐊᕐᒥᑦ ᑲᑎᒪᔨᒃᑯᓐᓂᑦ.  ᐹᕙᓐᓛᓐᑯᑦ ᐃᓱᒪᒃᓴᖅᓯᐅᕈᑎᖃᓚᐅᖅᑐᑦ 

ᐊᔪᕐᓇᙱᓐᓇᔭᕐᓂᖓᓄᑦ ᐊᕙᑎᓕᕆᓂᕐᒥᑦ ᐊᒻᒪ ᓯᓚᒥᒃ ᐊᓯᔾᔨᖅᐸᓪᓕᐊᓂᕐᒧᑦ ᑲᓇᑕᒦᒃᑯᑦ (ECCC) 

ᑐᒃᓯᕋᐅᑎᖓᑦ ᐊᖏᕐᓕᒋᐊᕆᔪᖅ ᐅᖅᓱᐊᓗᒃ ᐳᔪᕐᓗᐊᕿᙱᓐᓂᖅᓴᕐᓄᑦ (LFD) ᐊᖏᖅᑕᐅᓯᒪᔪᓄᑦ ᓄᓇᕗᒻᒥᑦ 

ᓄᓇᑖᖑᓯᒪᔪᒥᑦ (NSA) ᑕᐃᑯᖓ ᑲᓇᑕᒥᑦ ᐱᖃᓯᐅᔾᔨᔪᓕᒃ ᐱᕚᓪᓕᐊᓂᕐᒧᑦ ᐃᓂᐅᔪᒧᑦ (EEZ), ᑭᓯᐊᓂ 

ᐃᓱᒪᒋᓪᓗᒍ ᐊᑭᑐᔪᒻᒪᕆᐅᓂᖓ, ᓇᖕᒥᓂᕆᔭᐅᔪᖅ ᐱᔭᕆᑐᓂᖓ, ᐊᒻᒪᓗ ᒥᑭᑑᓂᖓᓄᑦ ᐱᕚᓪᓕᕈᑕᐅᓂᐊᖅᑐᖅ 

ᐊᖏᖃᑎᖃᕈᖕᓇᙱᑦᑐᑦ ᐊᕙᑎᓕᕆᓂᕐᒥᑦ ᐊᒻᒪ ᓯᓚᒥᒃ ᐊᓯᔾᔨᖅᐸᓪᓕᐊᓂᕐᒧᑦ ᑲᓇᑕᒦᒃᑯᑦ (ECCC) ᑕᐃᒎᓯᕐᓄᑦ 

ᐊᒻᒪᓗ ᖃᓄᐃᓕᖓᔭᕆᐊᖃᕐᓂᖏᓐᓄᑦ.  

(d) ᐊᕙᑎᓕᕆᓂᕐᒥᑦ ᐊᒻᒪ ᓯᓚᒥᒃ ᐊᓯᔾᔨᖅᐸᓪᓕᐊᓂᕐᒧᑦ ᑲᓇᑕᒦᒃᑯᑦ (ECCC) ᑕᐃᒎᓯᕐᓄᑦ ᐊᒻᒪᓗ 

ᖃᓄᐃᓕᖓᔭᕆᐊᖃᕐᓂᓕᐊᖓ ᒥᑭᔪᒥᒃ ᒥᒃᖠᒋᐊᖅᑎᑦᑎᓂᖃᕋᔭᖅᑐᖅ ᑕᒪᐃᓐᓅᖓᔪᓗᒃᑖᓄᑦ ᐸᐅᒃᓴᓂᒃ 

(carbon) ᐊᓂᐊᔪᓂᒃ ᑲᓇᑕᒥᑦ ᐱᖃᓯᐅᔾᔨᔪᓕᒃ ᐱᕚᓪᓕᐊᓂᕐᒧᑦ ᐃᓂᐅᔪᒥᑦ (EEZ) ᓈᒻᒪᙱᑦᑐᒃᑯᑦ ᐱᓇᔪᖕᓂᖅ 

ᐊᒻᒪᓗ ᐊᑭᓄᑦ ᐹᕙᓐᓛᓐᑯᓐᓄᑦ ᐃᓄᑐᐊᙳᓪᓗᑎᒃ ᐱᓇᔪᒃᑎᓪᓗᒋᑦ.  ᖄᒃᑲᓐᓂᐊᒍᑦ, ᐃᓚᓕᐅᑎᔪᓗᒃᑖᑦ 

ᐸᐅᒃᓴᐃᑦ (carbon) ᐊᓂᐊᔪᑦ ᐅᑭᐅᖅᑕᖅᑐᒥᑦ ᐅᒥᐊᕐᔪᐊᕐᓂᑦ ᐊᑦᑎᒃᑑᖏᓐᓇᕐᓂᐊᖅᑐᖅ ᑕᒪᐃᓐᓂᑦ 

ᓯᕗᓂᐊᒍᑦ ᐊᒻᒪᓗ ᑭᖑᓂᐊᒍᑦ ᐱᓕᕆᐊᑉ ᒪᕐᕈᒋᓕᖅᑕᖓᓄᑦ ᑐᒃᓯᕋᐅᑕᐅᔫᑉ ᖃᓄᐃᓐᓂᖅᓴᐅᓂᖏᓐᓄᑦ 

ᐃᓇᓕᐅᑎᔪᑦ ᐅᒥᐊᕐᔪᐊᓕᕆᓂᕐᓂᒃ ᐊᓯᖏᓐᓂᑦ ᑲᓇᑕᒥᑦ.  ᐊᑐᓕᖅᑎᑕᐅᓂᖓ ᐊᕙᑎᓕᕆᓂᕐᒥᑦ ᐊᒻᒪ ᓯᓚᒥᒃ 

ᐊᓯᔾᔨᖅᐸᓪᓕᐊᓂᕐᒧᑦ ᑲᓇᑕᒦᒃᑯᑦ (ECCC) ᑕᐃᒎᓯᕐᓄᑦ ᐊᒻᒪᓗ ᖃᓄᐃᓕᖓᔭᕆᐊᖃᕐᓂᓕᐊᖓ 

ᐱᔭᕆᐊᑐᓗᐊᖅᑐᖅ ᐊᖏᖃᑎᒌᙱᖢᓂᓄ ᐹᕙᓐᓛᓐᑯᑦ ᐊᐅᓪᓚᖅᑎᑦᑎᔪᖕᓇᕐᓂᖓᓂᒃ ᐃᓗᐃᑦᑑᔪᒥᒃ ᑕᓐᓯᓂᒃ 

ᐃᓚᒋᔭᐅᓗᓂ ᐱᓕᕆᐊᑉ ᒪᕐᕈᒋᓕᖅᑕᖓᓄᑦ.  ᐊᕙᑎᓕᕆᓂᕐᒥᑦ ᐊᒻᒪ ᓯᓚᒥᒃ ᐊᓯᔾᔨᖅᐸᓪᓕᐊᓂᕐᒧᑦ ᑲᓇᑕᒦᒃᑯᑦ 

(ECCC) ᑕᐃᒎᓯᕐᓄᑦ ᐊᒻᒪᓗ ᖃᓄᐃᓕᖓᔭᕆᐊᖃᕐᓂᓕᐊᖓ ᐊᔪᖅᑎᑦᑎᓇᔭᕐᒥᔪᖅ ᐹᕙᓐᓛᓐᑯᑦ 

ᐊᔪᙱᓐᓂᕆᔭᖓᓂᑦ ᑲᓇᑕᒥᑦ ᓴᕕᒃᓴᓂᒃ ᐅᔭᕋᒃᑕᖅᑎᐅᓪᓗᓂ ᐱᒡᒎᓴᐅᑎᖃᖅᑐᑦ ᐊᓯᖏᓐᓂᒃ 

ᓂᐅᕕᐊᒃᓴᖃᖃᑦᑕᖅᑐᓂᒃ ᓄᓇᕐᔪᐊᕐᒥᑦ ᓴᕕᒃᓴᕐᓂᑦ ᓂᐅᕐᕈᑎᖃᕋᓱᖕᓂᕐᒧᑦ ᐊᒻᒪᓗ ᐊᖏᔪᒥᒃ ᐃᓱᒫᓘᑕᐅᔪᖅ 

ᐱᒡᒎᓴᐅᑎᖃᕐᓂᖅ ᑕᐅᑐᒃᖢᒍ.  ᐹᕙᓐᓛᓐᑯᑦ ᐊᖏᖃᑎᖃᕈᓐᓇᙱᑦᑐᑦ ᑕᐃᒎᓯᕐᓄᑦ ᐊᒻᒪᓗ 

ᖃᓄᐃᓕᖓᔭᕆᐊᖃᕐᓂᐅᔪᓄᑦ ᐃᓱᒪᒋᔭᖃᙱᒻᒪᑦ ᐊᔪᙱᓐᓂᖓᓂᒃ ᓄᓘᔮᖕᓂᑦ ᐱᓕᕆᐊᕐᒥᑦ ᐊᒻᒪᓗ 

ᐱᔾᔪᑎᒋᔭᖓᓄᑦ ᐱᓕᕆᐊᑉ ᒪᕐᕈᒋᓕᖅᑕᖓᓄᑦ ᑐᒃᓯᕋᐅᑕᐅᔫᑉ, ᐱᓗᐊᖅᑐᒥᑦ ᐃᓚᒋᐊᖅᓯᙱᑎᓪᓗᒍ ᐊᖏᔪᒥᒃ 

ᐱᒻᒪᕆᐅᔪᒥᒃ ᐊᕙᑎᓕᕆᓂᕐᒧᑦ ᓴᐳᔾᔨᓯᒪᓂᕐᒥᒃ.  

(e) ᑕᐃᒎᓯᕐᓄᑦ ᐊᒻᒪᓗ ᖃᓄᐃᓕᖓᔭᕆᐊᖃᕐᓂᐅᔪᑦ ᐊᕙᑎᓕᕆᔨᒃᑯᓐᓂᑦ (NIRB) ᐱᓕᕆᐊᕐᒧᑦ ᓇᓗᓇᐃᒃᑯᑕᕐᒧᑦ 

ᐱᓕᕆᐊᒃᓴᐅᔪᒧᑦ−ᐊᒃᑐᐊᓪᓗᐊᖅᑐᑦ.  ᖃᓄᐃᓕᖓᓂᖓ ᐊᕙᑎᓕᕆᓂᕐᒥᑦ ᐊᒻᒪ ᓯᓚᒥᒃ ᐊᓯᔾᔨᖅᐸᓪᓕᐊᓂᕐᒧᑦ 

ᑲᓇᑕᒦᒃᑯᑦ (ECCC) ᑐᒃᓯᕋᐅᑎᖓᑦ ᐊᑐᖅᑕᐅᓗᓂ ᑕᐃᒎᓯᕐᓄᑦ ᐊᒻᒪᓗ ᖃᓄᐃᓕᖓᔭᕆᐊᖃᕐᓂᐅᔪᑦ ᑭᒡᓕᐅᔪᖅ 

ᑲᓇᑕᒥᑦ ᐱᖃᓯᐅᔾᔨᔪᓕᒃ ᐱᕚᓪᓕᐊᓂᕐᒧᑦ ᐃᓂᐅᔪᒧᑦ (EEZ) ᐱᓕᕆᐊᒃᓴᒧᑦ−ᑖᔅᓱᒨᖓᓪᓚᕆᙱᑦᑐᖅ, ᑭᓯᐊᓂ 

ᓴᖅᑭᑦᑎᓇᓱᒃᑐᖅ ᐅᒥᐊᕐᔪᐊᒃᑯᑦ ᐊᐅᓪᓚᖅᑎᑦᑎᖃᑦᑕᕐᓂᕐᒧᑦ ᑎᑭᑎᑦᑎᖃᑦᑕᕐᓂᕐᒧᑦ ᒪᓕᒐᕐᓂᒃ ᐅᕝᕙᓗᓐᓃᑦ 

ᐱᔭᕆᐊᖃᖅᑎᑦᑎᑲᐅᑎᒋᔪᖅ ᒪᓕᒃᖢᒋᑦ ᓄᓇᕐᔪᐊᕐᒥᑦ ᑲᑎᒪᔨᒃᑯᑦ ᐊᑐᖅᖢᑎᒃ ᐱᓕᕆᐊᒃᓴᒧᑦ−ᑖᔅᓱᒨᖓᓪᓚᕆᒃ 

ᖃᓄᐃᓕᖓᓂᐅᔪᓂᒃ ᐊᑐᙱᖔᖅᖢᒋᑦ ᐊᔾᔨᒌᒃᑎᑦᑎᓃᑦ, ᑐᓴᕋᓱᐊᕐᓃᑦ ᐊᒻᒪᓗ ᓴᖅᑭᑕᐅᓯᒪᔪᑦ ᒪᓕᒐᒃᑯᑦ 

ᐊᑐᖅᑕᐅᔪᒃᑯᑦ.   

ᑕᒪᒃᑯᐊᓗᒃᑖᖅ ᐱᔾᔪᑎᒋᓪᓗᒋᑦ (ᐅᓂᒃᑳᖅᑕᐅᒋᐊᓪᓚᒃᓯᒪᔪᑦ ᐊᑖᓂ), ᐹᕙᓐᓛᓐᑯᑦ ᐃᓱᒪᔪᑦ ᓈᒻᒪᓈᖅᓯᒪᓇᔭᙱᑦᑐᖅ 

ᐅᕝᕙᓘᓐᓃᑦ ᓈᒻᒪᒡᓗᓂ ᐊᕙᑎᓕᕆᔨᒃᑯᑦ ᐊᑐᓕᖁᔨᓗᑎᒃ ᑕᐃᒎᓯᕐᓄᑦᐊᒻᒪᓗ ᖃᓄᐃᓕᖓᔭᕆᐊᖃᕐᓂᐅᔪᑦ ᑐᓂᔭᐅᓯᒪᔪᑦ 

ᐊᕙᑎᓕᕆᓂᕐᒥᑦ ᐊᒻᒪ ᓯᓚᒥᒃ ᐊᓯᔾᔨᖅᐸᓪᓕᐊᓂᕐᒧᑦ ᑲᓇᑕᒦᒃᑯᓐᓂᑦ (ECCC) ᒥᓂᔅᑕᒧᑦ. 

ᐊᑐᖅᑐᑦ ᑲᓇᑕᒧᑦ ᒪᓕᒐᐃᑦ ᒫᓐᓇᐅᔪᖅ ᐊᑐᕆᐊᖃᖅᑎᑦᑎᙱᑦᑐᑦ ᐅᖅᓱᐊᓗᖕᒥᒃ ᐳᔪᕐᓗᐊᕿᙱᓐᓂᖅᓴᓂᒃ ᓴᕕᒃᓴᓂᒃ ᐅᓯᖃᑦᑕᖅᑐᑦ 

ᐅᒥᐊᕐᔪᑦ ᓄᓇᕗᒻᒧᑦ ᓄᓇᑖᖑᓯᒪᔪᒥᑦ (NSA) ᐅᕝᕙᓘᓐᓃᑦ ᑲᓇᑕᒥᑦ ᐱᕈᖅᐸᓪᓕᐊᓂᕐᒧᑦ ᑭᒡᓕᐅᔪᒥᑦ (EEZ) 

9. ᒪᓕᒃᖢᒍ ᓄᓇᕗᒻᒥ ᐸᕐᓇᐃᓂᕐᒧᑦ ᐊᒻᒪ ᐱᓕᕆᐊᒃᓴᒧᑦ ᖃᐅᔨᓴᖅᑕᐅᓂᖓᓄᑦ ᒪᓕᒐᕐᒥᑦ (NuPPAA), ᒪᓕᒃᖢᒍ ᐃᓚᒋᔭᐅᔪᖅ 

134-ᒥᑦ ᐱᓕᕆᐊᓕᒃ ᒥᓂᔅᑕ ᑎᓕᐅᖅᑕᐅᓚᐅᖅᑐᖅ ᐊᖏᖁᔭᐅᖏᖢᓂ ᐅᕝᕙᓘᓐᓃᑦ ᐊᑐᓕᖅᑎᑦᑎᓪᓚᑦᑖᕐᓗᓂ 

ᑕᐃᒎᓯᕐᓂᒃ ᐊᒻᒪᓗ ᖃᓄᐃᓕᖓᔭᕆᐊᖃᕐᓂᐅᔪᓂᒃ ᒪᓕᙱᑦᑐᓂᒃ ᒐᕙᒪᑐᖃᒃᑯᑦ ᐅᕝᕙᓘᓐᓃᑦ ᐅᑭᐅᖅᑕᖅᑐᒥᑦ 

ᐊᕕᒃᑐᖅᓯᒪᔪᑦ ᒪᓕᒐᖏᓐᓂᑦ: 

134 ᐊᑐᖅᑎᓪᓗᒋᑦ ᓴᙱᓂᕆᔭᖏᓐᓂᒃ ᐊᒻᒪᓗ ᐱᓕᕆᐊᖃᖅᑎᓪᓗᒋᑦ ᐱᓕᕆᐊᖏᓐᓂᒃ ᐊᒃᑐᐊᔪᑦ 

ᑕᐃᒎᓯᕐᓄᑦᐊᒻᒪᓗ ᖃᓄᐃᓕᖓᔭᕆᐊᖃᕐᓂᐅᔪᓄᑦ ᐊᑐᖅᑕᐅᔭᕆᐊᖃᖅᑐᓄᑦ ᐱᔾᔪᑕᐅᓪᓗᓂ 

ᐱᓕᕆᐊᖅ, ᐱᓕᕆᐊᓕᒃ ᒥᓂᔅᑕ “ᐊᖏᕈᑎᖃᕆᐊᖃᙱᑦᑐᖅ ᐅᕝᕙᓘᓐᓃᑦ 

ᐊᑐᓕᖅᑎᑦᑎᓪᓚᑦᑖᕆᐊᖃᙱᑦᑐᖅ ᑕᐃᒎᓯᕐᓂᒃ ᐊᒻᒪᓗ ᖃᓄᐃᓕᖓᔭᕆᐊᖃᕐᓂᐅᔪᓂᒃ” 

ᒪᓕᒐᔭᙱᓐᓂᖏᓐᓄᑦ ᓇᓕᑐᐃᓐᓇᖏᓐᓄᑦ ᐊᑐᖅᑕᐅᒐᔪᒃᑐᓄᑦ ᓴᖅᑭᑕᐅᓯᒪᔪᑦ ᓇᓕᑐᐃᓐᓇᖏᓐᓄᑦ 

ᐊᕙᑎᓕᕆᓂᕐᒧᑦ ᐅᕝᕙᓘᓐᓃᑦ ᐃᓄᐃᓕᕆᓂᖅ−ᑮᓇᐅᔭᑦ ᐱᖁᔭᓄᑦ ᒐᕙᒪᑐᖃᒃᑯᑦ ᑲᑎᒪᕝᕕᒡᔪᐊᖓᓄᑦ 

ᐊᑐᖅᑕᐅᔪᒧᑦ ᐅᕝᕙᓘᓐᓃᑦ ᐅᑭᐅᖅᑕᖅᑐᒥᑦ ᐊᕕᒃᑐᖅᓯᒪᔪᒧᑦ ᒪᓕᒐᐅᔪᖅ ᐊᑐᖅᑕᐅᔪᖅ ᐅᕝᕙᓘᓐᓃᑦ 

ᒪᓕᒐᖅ ᐊᑐᓕᖅᑎᑕᐅᔪᑐᐃᓐᓇᕐᓄᑦ ᒪᓕᒃᖢᒍ ᑕᐃᒪᓐᓇᐃᑦᑐᖅ ᐱᖁᔭᖅ ᐅᕝᕙᓘᓐᓃᑦ ᒪᓕᒐᖅ. 

ᒪᓕᒃᖢᒍ, ᐊᑐᓕᖅᑕᐅᖁᔭᐅᔪᑦ ᑕᐃᒎᓰᑦ ᐊᒻᒪᓗ ᖃᓄᐃᓕᖓᔭᕆᐊᖃᕐᓂᐅᔪᑦ ᑐᓂᔭᐅᔪᑦ ᒥᓂᔅᑕᒧᑦ, 

ᐊᕙᑎᓕᕆᔨᒃᑯᑦ ᐃᓱᒪᒃᓴᖅᓯᐅᕈᑎᖃᕆᐊᖃᖅᑐᑦ ᐊᒻᒪᓗ ᑲᒪᒋᓗᒋᑦ ᒪᓕᒐᐅᔪᑦ ᒫᓐᓇᐅᔪᖅ ᐊᑐᖅᑐᑦ 

ᐅᖅᓱᐊᓗᖕᓄᑦ ᐊᑐᖅᑕᐅᖃᑦᑕᖅᑐᑦ ᓴᕕᒃᓴᓂᒃ ᐅᓯᖃᑦᑕᖅᑐᓂᒃ ᐅᒥᐊᕐᔪᐊᓄᑦ ᑲᓇᑕᒥᑦ ᐊᒻᒪᓗ 

ᐅᑭᐅᖅᑕᖅᑐᒥᑦ, ᐋᖅᑭᒃᑕᐅᖃᑦᑕᖅᑐᑦ ᐃᓱᒪᒋᔭᐅᓪᓗᑎᒃ ᑲᓇᑕᐅᑉ ᐱᓂᐊᕐᓂᕆᔭᖏᑦ ᒪᓕᒃᖢᒋᑦ ᐊᑐᖅᑐᑦ 

ᓄᓇᕐᔪᐊᕐᒧᑦ ᑲᑎᒪᔨᓄᑦ, ᐃᓚᐅᓪᓗᑎᒃ ᐋᖅᑭᒃᑕᐅᓯᒪᔪᑦ ᓄᓇᕐᔪᐊᕐᒧᑦ ᑕᕆᐅᕐᒥᑦ ᐱᓕᕆᖃᑎᒌᓄᑦ (IMO). 

10. ᒪᓕᒐᐃᑦ ᑕᕆᐅᕐᒥᑦ ᐅᒥᐊᕐᔪᐊᓕᕆᓂᕐᒧᑦ ᑲᓇᑕᐅᑉ ᐃᒪᖏᓐᓂᑦ ᒪᓕᒃᑐᑦ ᐱᔪᓐᓇᕐᓂᖃᕐᕕᐅᔪᑦ ᑲᓇᑕᒥᑦ 

ᐃᖏᕐᕋᔪᓕᕆᔨᒃᑯᓂᑦ (TC) ᒪᓕᒃᖢᑎᒃ ᑲᓇᑕᒥᑦ ᐅᒥᐊᕐᔪᐊᓕᕆᓂᕐᒧᑦ ᐱᖁᔭᕐᒥᑦ 2001 ᐊᒻᒪᓗ ᐃᒪᒃᑯᑦ ᐃᖏᕐᕋᔪᓕᕆᓂᕐᒧᑦ 

ᐊᑦᑕᕐᓇᖅᑐᒦᑎᑦᑕᐃᓕᓂᕐᒧᓪᓗ ᐱᖁᔭᕐᒥᒃ. ᐊᕙᑎᓕᕆᓂᕐᒥᑦ ᐊᒻᒪ ᓯᓚᒥᒃ ᐊᓯᔾᔨᖅᐸᓪᓕᐊᓂᕐᒧᑦ ᑲᓇᑕᒦᒃᑯᑦ (ECCC) 

ᑐᒃᓯᕋᐅᑎᖓᑦ ᐅᖓᑕᐅᔾᔨᔪᖅ ᒫᓐᓇᐅᔪᖅ ᐅᖅᓱᐊᓗᖕᒧᑦ ᐊᑐᖅᑕᐅᔭᕆᐊᖃᕐᓂᐅᔪᓄᑦ ᑎᑎᕋᖅᓯᒪᔪᑦ ᐅᒥᐊᕐᔪᐊᓂᑦ 

ᓱᕈᕐᓇᖅᑐᑦ ᐊᒻᒪᓗ ᐅᓗᕆᐊᓇᖅᑐᑦ ᐃᓚᐅᕈᑎᒃᓴᑦ ᒪᓕᒐᕐᓂᑦ (ᒪᓕᒐᑦ).  ᑖᓐᓇ ᐊᑐᖅᑕᐅᔪᖅ ᒪᓕᙱᑦᑐᖅ ᑲᓇᑕᒥᑦ 

ᐅᒥᐊᕐᔪᐊᓕᕆᓂᕐᒧᑦ ᒪᓕᒐᓂᒃ ᐊᑐᖅᑕᐅᒐᔪᒃᑐᓄᑦ.  ᑖᓐᓇ ᓄᓇᕐᔪᐊᕐᒧᑦ ᑕᕆᐅᕐᒥᑦ ᐱᓕᕆᖃᑎᒌᓄᑦ (IMO) 

ᐊᑐᖅᑎᑦᑎᐊᓂᒃᑐᖅ ᑭᒡᓕᐅᔪᒥᒃ 0.50% m/m-ᒥᒃ (ᐊᖏᓂᖓᓂᑦ ᐊᖏᓂᖓᓄᑦ) ᐆᓐᓇᖅᑐᓕᖕᓄᑦ (sulphur) 

ᐅᖅᓱᐊᓗᖕᒥᑦ ᐊᑐᖅᑕᐅᔪᖅ ᐅᒥᐊᕐᔪᐊᕐᓂᑦ ᓄᓇᕐᔪᐊᓗᒃᑖᒥᑦ (ᐆᓐᓇᖅᑐᓕᖕᓄᑦ ᑭᒡᓕᐅᔪᖅ (Sulphur Cap)).  

ᐆᓐᓇᖅᑐᓕᖕᓄᑦ ᑭᒡᓕᐅᔪᖅ (Sulphur Cap) ᒥᒃᖠᒋᐊᖅᑎᑦᑎᕐᔪᐊᕐᓂᐊᖅᑐᖅ ᐊᖏᓂᕆᓂᖓᓂᑦ ᐆᓐᓇᖅᑐᓕᖕᓄᑦ 

ᐊᓂᐊᔪᑦ (sulphur oxides) ᓄᓇᕐᔪᐊᕐᒧᐊᖅᑎᑦᑎᓂᕐᓂᒃ ᐅᒥᐊᕐᔪᐊᓂᖔᖅᑐᓂᑦ, ᐊᑐᐊᓂᒃᑐᑦ ᐹᕙᓐᓛᓐᑯᓐᓄᑦ 

ᐅᒥᐊᕐᔪᐊᓕᕆᓂᖏᓐᓄᑦ, ᐊᒻᒪᓗ ᐊᑐᖅᑕᐅᖏᓐᓇᕐᓂᐊᖅᖢᓂ ᐱᓕᕆᐊᑉ ᒪᕐᕈᒋᓕᖅᑕᖓᓄᑦ. ᒪᓕᒐᐃᑦ ᑭᑭᑦᑎᓯᒪᙱᑦᑐᑦ 

ᐊᑐᕆᐊᖃᖅᑎᑦᑎᙱᑦᑐᑦ ᐅᖅᓱᐊᓗᒃ ᐳᔪᕐᓗᐊᕿᙱᓐᓂᖅᓴᒥᒃ (LDF) ᐊᒻᒪᓗ ᒫᓐᓇ ᐱᔪᖕᓇᖅᑎᑕᐅᓪᓗᑎᒃ 

ᐊᑐᕈᖕᓇᕐᓂᖏᓐᓂᒃ ᖁᑦᑎᖕᓂᖅᓴᒥᒃ ᐳᔪᕐᓗᐊᕿᔪᓐᓇᖅᑐᓂᒃ ᐅᖅᓱᓗᖕᓂᒃ.  ᒪᓕᒃᖢᒍ ᐃᓛᒃᑯᖅᑐᖅ 111(1)(d) ᐊᒻᒪᓗ (e) 

ᒪᓕᒐᕐᓂᑦ ᐅᖅᓱᐊᓗᖕᒥᒃ ᐊᑐᖅᑕᐅᔪᑦ ᐅᒥᐊᕐᔪᐊᓄᑦ ᐆᓐᓇᖅᑐᓕᖕᓄᑦ (sulphur) ᐅᖓᑕᔾᔭᕆᐊᖃᙱᑦᑐᑦ 0.50%-ᒥᒃ. 

11. ᖁᑦᑎᖕᓂᖅᓴᒥᒃ ᐳᔪᕐᓗᐊᕿᔪᓐᓇᖅᑐᑦ ᐅᖅᓱᓗᒃ (HFO) ᐊᔪᖅᑎᑕᐅᔪᖅ (HFO Ban) ᓄᓇᕐᔪᐊᕐᒧᑦ ᑕᕆᐅᕐᒥᑦ 

ᐱᓕᕆᖃᑎᒌᓂᑦ (IMO) ᐊᑐᓕᕐᓂᐊᖅᑐᖅ ᔪᓚᐃ 1, 2024-ᒥᑦ, ᐃᓚᖏᓐᓂᒃ ᑭᑭᑕᐅᔪᖃᖅᖢᓂ.  ᐱᓗᐊᖅᑐᒥᒃ, 

ᑎᑭᓚᐅᖅᑎᓐᓇᒍ ᔪᓚᐃ 1, 2029, ᖁᑦᑎᖕᓂᖅᓴᒥᒃ ᐳᔪᕐᓗᐊᕿᔪᓐᓇᖅᑐᑦ ᐅᖅᓱᓗᒃ (HFO) ᐊᔪᖅᑎᑕᐅᔪᖅ 

ᐊᑐᐃᔾᔮᙱᑦᑐᖅ ᐅᒥᐊᕐᔪᐊᓂᒃ ᓴᓇᔭᐅᔪᓄᑦ ᒪᓕᒡᓗᒋᑦ MARPOL ᑎᑎᖅᑲᒧᑦ ᐃᓚᓕᐅᑎᓯᒪᔪᖅ I (ᓄᓇᕐᔪᐊᕐᒥᑦ 

ᑲᑎᒪᔨᒃᑯᑦ ᓱᕈᕐᓇᖅᑐᖅᑕᖃᖅᑕᐃᓕᑎᑦᑎᓂᕐᒧᑦ ᐅᒥᐊᕐᔪᐊᓂᖔᖅᑐᓂᑦ) ᐊᒻᒪᓗ ᐅᑭᐅᖅᑕᖅᑐᒥᑦ ᓇᓗᓇᐃᒃᑯᑕᕐᒥᑦ 

(Polar Code) ᐊᑐᖅᑕᐅᔭᕆᐊᖃᖅᑐᑦ ᓴᐳᔾᔨᓯᒪᒃᑲᓐᓂᖅᑐᑦ ᐅᖅᓱᐊᓗᖃᕝᕕᖕᓄᑦ.  ᑖᓐᓇ ᑭᑭᑦᑎᓯᒪᓂᖅ ᐊᑐᖅᑐᖅ 

ᑕᐱᖅᑯᐊᕇᒃ ᐅᒥᐊᖅᑕᖓ ᐅᒥᐊᕐᔪᐊᓄᑦ ᐹᕙᓐᓛᓐᑯᑦ ᑳᓐᑐᕌᒃᓯᒪᖃᑦᑕᖅᑕᖏᑦᑕ ᓴᕕᒃᓴᓂᒃ ᐅᓯᖃᖅᑕᖅᑏᑦ 

ᐊᑐᕐᓂᐊᖅᑕᖏᑦ   

ᑐᑭᓯᓇᖅᓯᑎᑦᑎᒃᑲᓐᓂᕐᓂᖅ ᐊᒻᒪᓗ ᐅᖃᐅᓯᒃᓴᑦ ᐅᖃᐅᓯᐅᔪᓂᑦ ᐊᕙᑎᓕᕆᓂᕐᒥᑦ ᐊᒻᒪ ᓯᓚᒥᒃ ᐊᓯᔾᔨᖅᐸᓪᓕᐊᓂᕐᒧᑦ ᑲᓇᑕᒦᒃᑯᑦ 

(ECCC) ᑭᒃᑯᓕᒫᓂᒃ ᓈᓚᖕᓂᖃᖅᑎᑦᑎᑎᓪᓗᒋᑦ 

12. ᐅᖃᐅᓯᒃᑯᑦ ᑐᓂᔭᖏᓐᓂᑦ ᑭᒃᑯᓕᒫᓂᒃ ᓈᓚᖕᓂᖃᖅᑎᑦᑎᑎᓪᓗᒋᑦ ᕖᕗᐊᕆ 4, 2021-ᒥᑦ, ᐊᕙᑎᓕᕆᓂᕐᒥᑦ ᐊᒻᒪ ᓯᓚᒥᒃ 

ᐊᓯᔾᔨᖅᐸᓪᓕᐊᓂᕐᒧᑦ ᑲᓇᑕᒦᒃᑯᑦ (ECCC) ᐃᒪᓐᓇᐅᖁᔨᓇᔭᖅᑐᑦ ᑖᒃᑯᓄᖓ ᐊᑐᓕᖁᔭᖏᓐᓂᑦ ᐊᔪᕐᓇᙱᑦᑑᔪᖅ 

ᒪᓕᒃᖢᒋᑦ ᑐᑭᓕᐅᕆᓂᖓᑦ ᐅᖅᓱᐊᓗᒃ ᐳᔪᕐᓗᐊᕿᙱᓐᓂᖅᓴᖅ (LDF) ᑮᓇᐅᔭᓕᐅᕋᓱᖕᓂᕐᒧᑦ ᒪᓂᒪᖕᒪᑕ, ᐊᒻᒪᓗ 

ᐋᖅᑭᒃᑕᐅᓂᒪᓂᖏᑦ ᓴᕕᒃᓴᓂᒃ ᐅᓯᖃᑦᑕᖅᑏᑦ ᐅᒥᐊᕐᔪᐊᑦ ᐊᑐᖅᑕᐅᒐᔪᒃᑐᑦ ᐹᕙᓐᓛᓐᑯᓐᓂᑦ ᐊᔪᙱᑎᑦᑎᓇᔭᖅᑐᑦ 

ᐅᓯᔭᐅᓂᖓ ᐳᔪᕐᓗᐊᕿᙱᓐᓂᖅᓴᖅ ᐅᖅᓱᐊᓗᒃ (ᐱᓪᓗᒍ ᐅᖅᓱᐊᓗᒃ ᐳᔪᕐᓗᐊᕿᙱᓐᓂᖅᓴᖅ (LDF) ᐊᑐᖅᑕᐅᔪᖅ 

ᐅᑭᐅᖅᑕᖅᑐᒥᑦ ᑕᕆᐅᕐᒥᑦ ᐊᓂᐊᑎᑦᑎᓂᕐᒥᒃ ᐊᐅᓚᑦᑎᓂᖃᕐᕕᐅᔪᒥᑦ ᑎᑭᓴᖅᑐᖅᑎᓪᓗᒋᑦ ᐃᒃᓴᕐᕕᖓᓄᑦ ᕈᐊᑐᑖᒻ (Port 

of Rotterdam).  

13. ᐊᕙᑎᓕᕆᓂᕐᒥᑦ ᐊᒻᒪ ᓯᓚᒥᒃ ᐊᓯᔾᔨᖅᐸᓪᓕᐊᓂᕐᒧᑦ ᑲᓇᑕᒦᒃᑯᑦ (ECCC) ᖃᐅᔨᓴᕈᑎᖏᑦ ᐃᒃᐱᒍᓱᒃᖢᑎᒃ 

ᐊᔪᕐᓇᙱᔭᕐᓂᖓᓄᑦ ᐊᑐᓕᖁᔭᖏᓐᓂᒃ ᐅᖓᑖᓅᖓᔪᖅ ᐊᔪᕐᓇᙱᓐᓂᐅᑉ.  ᐊᑲᐅᙱᑦᑐᓕᐅᕈᑎᕐᔪᐊᑦ ᖄᖏᐅᑎᓯᒪᔪᑦ 

ᐊᑐᐃᓐᓇᐅᓂᖓᓄᑐᐊᖅ ᐅᖅᓱᐊᓗᒃ ᐳᔪᕐᓗᐊᕿᙱᓐᓂᖅᓴᖅ (LDF). ᐅᖃᐅᕈᓐᓇᖁᓪᓗᑕ ᑐᑭᓯᖁᓪᓗᑕ ᐊᒻᒪᓗ 

ᖃᐅᔨᒪᔨᑕᑦ ᓄᓇᕐᔪᐊᕐᒥ ᑮᓇᐅᔭᓕᐅᕋᓱᖕᓂᕐᒧᑦ ᐊᐅᓪᓚᖅᑎᑦᑎᓂᕐᒧᑦ ᐱᖁᔭᐅᓯᒪᔪᑦ ᓇᒻᒪᒋᓗᒃᑖᕐᓂᐊᕐᓗᒋᑦ 

ᐱᔭᕆᑐᓂᓗᒃᑕᖏᑦ, ᓇᓗᓇᐃᔭᖅᑕᐅᒃᑲᓐᓂᖅᓯᒪᔪᑦ ᐅᖃᐅᓯᐅᓂᐊᖅᑐᓂᑦ ᑎᑎᕋᖅᓯᒪᔪᓂᑦ.  

(a) ᐹᕙᓐᓛᓐᑯᑦ ᐋᖅᑭᒋᐊᖅᓯᔪᒪᔪᑦ ᐊᕙᑎᓕᕆᓂᕐᒥᑦ ᐊᒻᒪ ᓯᓚᒥᒃ ᐊᓯᔾᔨᖅᐸᓪᓕᐊᓂᕐᒧᑦ ᑲᓇᑕᒦᒃᑯᑦ (ECCC) 

ᐅᖃᖅᑕᖏᓐᓂᒃ ᑲᑎᒪᔨᓄᑦ ᑖᒃᑯᐊ ᐹᕙᓐᓛᓐᑯᑦ “ᐊᑐᖅᑕᐅᓂᖏᓐᓂᒃ ᓵᑕᖃᑦᑕᖅᑕᖏᑦ” ᐅᒥᐊᕐᔪᐊᑦ.  ᐊᒡᓛᑦ, 

ᐹᕙᓐᓛᓐᑯᑦ “ᐃᖏᕐᕋᑯᑖᖕᓂᕐᒧᑦ ᓵᑕᖃᑦᑕᖅᑕᖏᑦ” ᐅᒥᐊᕐᔪᐊᖏᓐᓂᑦ.  ᐃᖏᕐᕋᑯᑖᖕᓂᕐᒧᑦ ᓵᑕᖃᑦᑕᖅᑕᐅᔪᑦ 

ᖃᓄᐃᑦᑑᓂᖏᑦ ᓵᑕᖅᑕᐅᔪᑦ ᐅᖓᒻᒧᑐᐊᖅ ᐃᖏᕐᕋᑯᑖᖕᓂᕐᒧᑦ ᑖᒃᑯᓇᓂ ᑐᓚᒃᑕᕐᕕᖕᓂᑦ 

ᓇᓗᓇᐃᖅᑕᐅᓯᒪᓪᓚᕆᒃᑐᓂᒃ ᐅᓯᔪᓂᒃ ᐋᔩᖃᑎᒌᒍᑕᐅᓯᒪᓪᓗᑎᒃ ᐊᑭᖏᑦ ᐅᓯᔭᐅᔪᑦ.  ᓵᑕᖅᓯᓂᕐᒧᑦ 

ᐊᖏᖃᑎᒌᒍᑎᒥᑦ ᑎᑎᕋᖅᓯᒪᔪᑦ ᑐᓚᒃᑕᕐᕖᑦ, ᐅᐸᒃᑕᖓ, ᐊᒻᒪᓗ ᑭᒡᓕᐅᔪᑦ ᐅᓯᔭᐅᔪᓄᑦ, ᐱᑕᖃᖅᐸᑦ.  

ᑲᒪᒋᔭᒃᓴᖏᑦ ᐱᓕᕆᐊᒃᓴᖏᑦ ᐊᓯᖏᓪᓗ ᐊᑭᓕᖅᑐᖅᑕᐅᓂᖏᑦ ᐱᓕᕆᔨᖏᓐᓄᑦ ᑲᒪᒋᔭᐅᖃᑦᑕᖅᑐᖅ 

ᐅᒥᐊᕐᔪᐊᕐᒥᑦ ᓇᖕᒥᓂᓕᖕᒧᑦ, ᐅᓯᔭᐅᔪᑦ ᐱᔭᕆᐊᒃᓴᕆᔭᐅᓪᓗᑎᒃ ᓵᑕᖅᑎᑦᑎᔪᒧᑦ.  ᑖᓐᓇ ᑐᑭᖃᖅᑐᖅ 

ᐅᓯᔪᓐᓇᖅᑕᖏᑦ ᐅᒥᐊᕐᔪᐊᑉ ᓵᑕᖅᑕᐅᓲᑦ ᐅᒥᐊᕐᔪᐊᓗᒃᑖᖑᙱᑦᑐᖅ (ᐃᒪᓐᓇᐅᖁᔨᓂᖏᑦ ᐊᕙᑎᓕᕆᓂᕐᒥᑦ 

ᐊᒻᒪ ᓯᓚᒥᒃ ᐊᓯᔾᔨᖅᐸᓪᓕᐊᓂᕐᒧᑦ ᑲᓇᑕᒦᒃᑯᑦ (ECCC)). ᐃᒪᐃᙱᑐᑦ ᐊᑐᖅᑕᐅᓂᖏᓐᓂᒃ ᓵᑕᖅᓯᓂᖅ,  

ᐊᑐᖅᖢᒍ ᐃᖏᕐᕋᑯᑖᖕᓂᕐᒧᑦ ᓵᑕᖃᑦᑕᖅᑕᖏᑦ ᐱᓕᕆᐊᒃᓴᐅᔪᑦ ᐅᒥᐊᕐᔪᐊᕐᒥᑦ ᓇᖕᒥᓂᖃᖅᑎᒧᑦ 

ᐋᖅᑭᒃᓱᐃᓂᐊᕐᓗᑎᒃ ᑐᖅᑯᐃᕝᕕᖕᓂᒃ.  ᐊᓯᐊᒍᑦ ᐅᖃᕐᓗᒍ, ᐃᖏᕐᕋᑯᑖᖕᓂᕐᒧᑦ ᓵᑕᖃᑦᑕᖅᑕᖏᑦ ᑐᑭᖃᖅᑐᖅ 

ᐹᕙᓐᓛᓐᑯᑦ ᐊᐅᓚᑦᑎᓂᖃᓗᐊᖏᑦᑐᑦ ᐅᒥᐊᕐᔪᐊᑦ ᐊᐅᓚᓂᖏᓐᓄᑦ ᐃᒪᓐᓇᐅᖁᔨᓂᖏ ᐊᕙᑎᓕᕆᓂᕐᒥᑦ ᐊᒻᒪ 

ᓯᓚᒥᒃ ᐊᓯᔾᔨᖅᐸᓪᓕᐊᓂᕐᒧᑦ ᑲᓇᑕᒦᒃᑯᑦ (ECCC) ᐃᓚᒋᔭᐅᓪᓗᓂ ᐅᖃᐅᓯᕆᔭᖏᓐᓂᑦ ᑲᑎᒪᔨᓄᑦ.  

ᐃᖏᕐᕋᑯᑖᖕᓂᕐᒧᑦ ᓵᑕᖃᑦᑕᖅᑕᖏᑦ ᐹᕙᓐᓛᓐᑯᑦ ᐊᑭᓖᖃᑦᑕᖅᑐᑦ ᐃᓂᐅᔪᒥᒃ ᐅᒥᐊᕐᔪᐊᕐᒥᑦ 

ᐊᒡᔭᖅᑐᖅᑕᐅᓂᐊᕐᓗᑎᒃ ᓴᕕᒃᓴᐃᑦ - ᐊᓯᓗᒃᑖᖏᑦ ᐊᐅᓚᑕᐅᔪᑦ ᐅᒥᐊᕐᔪᐊᕐᒧᑦ ᑲᒻᐸᓂᐅᔪᒥᑦ. 

ᐊᐅᓚᑎᑦᑎᓇᓱᒡᓗᓂ ᐊᒃᓱᕈᖕᓇᕋᔭᖅᑐᖅ ᒪᓕᒡᓗᒋᑦ ᐊᕙᑎᓕᕆᓂᕐᒥᑦ ᐊᒻᒪ ᓯᓚᒥᒃ ᐊᓯᔾᔨᖅᐸᓪᓕᐊᓂᕐᒧᑦ ᑲᓇᑕᒦᒃᑯᑦ 

(ECCC) ᑐᒃᓯᕋᖅᑕᖓᑦ ᓇᖕᒥᓂᖃᖅᑐᒧᑦ ᐅᒥᐊᕐᔪᐊᓂᑦ2 ᐱᔾᔪᑎᒋᓪᓗᒍ ᐊᑯᓂᐅᔪᒃᑯᑦ ᐃᖏᕐᕋᑯᑖᖕᓂᕐᒧᑦ 

ᓵᑕᖃᑦᑕᖅᑕᖏᑦ ᐋᖅᑭᒃᓯᒪᓂᐅᔪᑦ ᐊᒻᒪᓗ ᐊᔪᕐᓇᖅᑐᖅ (ᑕᒪᐃᓐᓄᑦ ᑮᓇᐅᔭᓕᐅᕋᓱᐊᕐᓃᑦ ᐊᒻᒪ ᐊᐅᓚᑦᑎᔾᔪᑎᑦ 

ᑕᐅᑐᒃᖢᒋᑦ) ᐃᓂᑖᓪᓚᑦᑖᕐᓂᐊᕐᓗᓂ ᓵᑕᖅᑕᐅᔪᒥᑦ ᑕᓐᓂᒃ ᐅᖁᒪᐃᓐᓂᒃᑯᑦ. ᐃᓂᐅᔪᑦ ᐅᓯᔭᐅᔪᓄᑦ 

ᐋᔩᖃᑎᒌᒍᑕᐅᖃᑦᑕᖅᑐᑦ ᐊᑐᖅᑕᐅᔭᕆᐊᖃᕐᓂᒃᑯᑦ/ᐱᔭᕆᐊᖃᕐᓂᒃᑯᑦ (ᓲᕐᓗ “ᒫᓐᓇᑲᐅᑎᒋᑦ”) ᐊᒻᒪᓗ ᐃᖏᕐᕋᓲᑦ 

ᐅᔭᕋᖕᓂᐊᖅᑕᐅᕙᓪᓕᐊᔪᑦ ᖁᕝᕙᓯᓕᕇᖕᓂᓐᓄᑦ ᐊᒻᒪᓗ ᓄᓇᓂᑦ ᓇᑭᙵᔭᖅ ᓂᐅᕕᖅᑕᐅᖕᒪᖔᑦ 

ᐃᓱᒪᒃᓴᖅᓯᐅᕈᑕᐅᔭᕆᐊᓖᑦ.  ᐃᓂᓗᒃᑖᑦ ᐅᓯᔭᐅᔪᓄᑦ ᐱᔾᔪᑎᖃᖅᑐᑦ ᓂᐅᕕᐊᒃᓴᖃᕐᓂᕐᒧᑦ 

ᖃᓄᐃᓕᖓᓕᕐᓂᐅᖏᓐᓇᖃᑦᑕᖅᑐᓄᑦ, ᑭᒡᓕᖃᖅᑎᑕᐅᔪᑦ/ᑭᒡᓕᖃᖅᑎᑦᑎᓂᕐᓄᑦ ᐊᒻᒪᓗ ᐅᒥᐊᕐᔪᐊᑦ 

ᐊᑐᐃᓐᓇᐅᓂᖏᓐᓄᑦ.  ᐃᓄᖕᒥᒃ ᓇᖕᒥᓂᕆᔭᐅᖏᑦᑐᖅ ᐅᒥᐊᕐᔪᐊᓄᑦ, ᑖᒃᑯᐊ ᐅᒥᐊᕐᔪᐊᓄᑦ ᑲᒻᐸᓂᐅᔪᑦ (ᐃᓚᖓᒍᑦ 

ᓇᖕᒥᓂᓕᒃ) ᓵᑕᖅᓯᖃᑦᑕᖅᑐᑦ ᐅᒥᐊᕐᔪᐊᕐᒥᒃ ᓇᖕᒥᓂᓪᓚᑦᑖᖃᖅᑐᒥᑦ (ᓇᖕᒥᓂᖃᖅᑎᓪᓚᕆᒃ).  ᑖᒃᑯᑎᒎᓇᖅ 

ᑮᓇᐅᔭᓕᐅᕋᓱᖕᓂᕐᒧᑦ ᐋᖅᑭᒃᑕᐅᓯᒪᔪᑦ, ᓇᖕᒥᓂᓪᓚᑦᑖᖃᖅᑐᖅ ᖃᓄᐃᓕᐅᖁᔨᓂᐊᖅᑐᖅ ᓂᐅᕕᐊᒃᓴᖃᕐᓂᕐᒧᑦ ᐊᒻᒪᓗ 

ᐊᐅᓛᖅᑎᑦᑎᓂᕐᒧᑦ ᑕᐃᒎᓯᕐᓂᒃ ᐃᓚᐅᑎᓐᓂᐊᕐᓗᒋᑦ ᓇᖕᒥᓂᓪᓚᑦᑖᖃᖅᑑᑉ/ᐃᓚᖓᒍᑦ ᓇᖕᒥᓂᖃᖅᑑᑉ 

ᓵᑕᖅᑐᓕᕆᓂᕐᒧᑦ−ᐃᓚᒋᔭᐅᔪᑦ ᐊᖏᖃᑎᒌᒍᒻᒥᑦ ᐊᒻᒪᓗᑦᑕᐅᖅ ᓵᑕᖅᓯᑲᓐᓂᖃᑕᐅᔪᑦ ᐋᖅᑭᒃᓱᐃᓯᒪᓂᖏᑦ ᑖᒃᑯᓇᓂ 

ᓇᖕᒥᓂᓪᓚᑦᑖᖃᖅᑐᓄᑦ ᐊᒻᒪᓗ ᓵᑕᖅᓯᑲᓐᓂᖃᑕᐅᔪᓄᑦ. ᑕᒪᒃᑯᐊ ᐱᖃᓯᐅᔾᔨᓂᐊᖅᑐᑦ ᑭᓱᑐᐃᓐᓇᕐᓂᒃ ᓲᕐᓗ ᖃᓄᐃᑦᑐᓂᒃ 

ᐅᓯᓂᐊᕐᒪᖔᑦ, ᓇᓂ ᑕᐅᖅᓰᓂᐊᕐᒪᖔᑕ, ᐊᑐᐃᓐᓇᐅᓂᖏᑦ, ᐃᖅᑲᓇᐃᔭᖅᑎᖏᑦ ᐊᒻᒪᓗ ᐅᖅᓴᒃᓴᐃᓂᖏᑦ. ᑕᒪᓐᓇ 

ᐱᔾᔪᑎᒋᓪᓗᒍ, ᓇᓕᐊᖕᓂᑐᐃᓐᓇᖅ ᑖᒃᑯᓄᖓᓪᓚᑦᑖᖅ ᐱᔭᕆᐊᖃᕐᓂᐅᔪᑦ ᐅᒥᐊᕐᔪᐊᕐᒧᑦ ᐃᓚᒋᔭᐅᓪᓗᓂ ᓵᑕᖅᑐᓕᕆᔪᒧᑦ 

ᐊᖏᖃᑎᒌᒍᑎ ᓈᒻᒪᒋᔭᐅᔭᕆᐊᖃᕐᓂᐊᖅᑐᖅ ᓇᖕᒥᓂᓪᓚᑦᑖᖃᖅᑐᒧᑦ.  ᐃᓱᒪᓕᐅᕈᖕᓇᖅᑐᑦ ᐱᕕᒃᓴᖃᕈᒪᙱᓐᓂᖏᓐᓄᑦ 

ᐊᒻᒪᓗ ᑮᓇᐅᔭᑯᑦ ᐃᓚᐅᖃᑕᐅᓂᐊᕐᑎᓪᓗᒋᑦ ᐃᓚᖏᓐᓂᒃ ᖃᓄᐃᑦᑑᓂᖏᓐᓄᑦ ᐅᓯᔭᐅᓂᐊᖅᑐᓂᒃ ᑕᐅᖅᓰᖃᑎᖃᕐᓂᕐᒧᑦ, 

ᐊᔪᕐᓇᙱᓐᓂᖅᓴᐅᒃᐸᑕ ᐊᓯᐊᓂᖔᖅ ᑮᓇᐅᔭᓕᐅᕋᓱᖕᓂᕐᒧᑦ ᐱᕕᒃᓴᖃᖅᑎᑕᐅᒃᐸᑕ.  ᐃᓱᒪᒋᔭᐅᖃᓯᐅᔾᔭᐅᖃᑦᑕᖅᑐᖅ 

ᑕᒪᓐᓇ ᐃᓱᒪᒋᓪᓗᒋᑦ ᐊᓯᖏᑦ ᑭᒡᓕᐅᑎᑕᐅᔪᑦ ᐹᕙᓐᓛᓐᑯᓐᓂᑦ ᐋᖅᑭᒃᑕᐅᓯᒪᔪᑦ ᐅᒥᐊᕐᔪᐊᕐᒥᑦ ᐊᐅᓚᖅᑎᑦᑎᓂᕐᓄᑦ 

ᐊᐅᓚᑎᓪᓗᒋᑦ ᒪᓕᒃᖢᒋᑦ ᑳᓐᑐᕌᒃᓯᓂᐅᔪᖅ ᐹᕙᓐᓛᓐᑯᓐᓄᑦ ᐃᓗᐊᓂᑦ ᓄᓇᑦ ᐊᕕᒃᓯᒪᔪᑦ ᖃᐅᔨᓴᖅᑕᐅᕝᕕᖏᓐᓂᖅ (RSA) 

ᐱᖃᓯᐅᑎᓪᓗᒋᑦ ᐅᒥᐊᕐᔪᐊᑦ ᓱᒃᑲᓕᓂᖏᑦ, ᐅᒥᐊᕐᔪᐊᑉ ᐃᒃᑕᖅᑯᑎᖏᑦᑕ ᐃᒪᖓᓄᑦ ᖃᐅᔨᓴᕈᑎᒃᑲᓐᓃᑦ ᐱᑕᖃᕆᐊᓖᑦ 

ᐊᒻᒪᓗ ᐃᖏᕐᕋᔭᖕᓂᕐᒧᑦ ᐊᔪᕐᓇᕈᑏᑦ.  ᑖᒃᑯᐊ ᐊᑐᖅᑕᐅᔭᕆᐊᓖᑦ ᐱᖃᓯᐅᑎᓪᓗᑎᒃ ᐊᖏᔪᒥᒃ 

ᐅᖅᓱᐊᓗᖃᒃᑲᓐᓂᕆᐊᖃᕐᓂᖏᑦ ᐅᓗᕆᐊᓇᖅᓯᒋᐊᓪᓚᒃᑎᑦᑎᔪᑦ ᑮᓇᐅᔭᓕᐅᕋᓱᐊᖅᑎᓄᑦ ᑕᐅᖅᓰᓂᕐᒥᒃ ᐹᕙᓐᓛᓐᑯᓐᓄᑦ 

ᐃᓱᒪᒋᔭᖃᓯᐅᔾᔭᐅᓂᐊᖅᑐᑦ ᐊᑐᕈᒥᓇᙱᒻᒪᑕ.   

(b) ᐹᕙᓐᓛᓐᑯᑦ ᐊᑐᕈᓐᓇᕆᐊᖃᖅᑐᑦ ᐊᑯᓂᐅᔪᒥᑦ ᐃᖏᕐᕋᑯᑖᖕᓂᕐᒧᑦ ᓵᑕᖅᓯᓂᕐᒥᒃ ᐃᓂᐅᔪᓂᒃ ᐅᓯᔭᐅᔪᓄᑦ 

ᓵᑕᖅᓯᓂᕐᓂᒃ ᐊᒻᒪᓗ ᐊᑭᖃᙱᓪᓗᑎᒃ ᐅᓯᔭᐅᔪᑦ (FOB) ᓂᐅᕕᐊᒃᓴᓄᑦ ᐋᖅᑭᒃᓱᐃᓂᕐᓂᒃ 

ᐊᐅᓚᓂᖃᖅᑎᑦᑎᓂᐊᕐᓗᑎᒃ ᐊᒻᒪᓗ ᑳᓐᑐᕌᒃᓕᐅᕌᓂᒃᓯᒪᑎᓪᓗᒋᑦ ᐊᒃᑐᐊᔪᓄᑦ ᒫᓐᓇ 6.0 ᒥᓕᐊᓐ ᑕᓐ 

                                                                 

2 ᓇᖕᒥᓂᖃᖅᑐᖅ ᐅᒥᐊᕐᔪᐊᕐᒥᑦ ᐱᔾᔪᑎᖃᖃᑦᑕᖅᑐᖅ ᐅᒥᐊᕐᔪᐊᕐᒥᑦ ᐅᒥᐊᕐᔪᐊᕐᒧᑦ ᑲᒻᐸᓂᐅᔪᖅ ᓇᖕᒥᓂᓪᓚᑦᑖᖃᕐᒪᑦ ᑕᐃᒪᓐᓇᒧᑦ 

ᐊᔪᙱᑎᑦᑎᑉᓗᓂ ᐃᓗᐃᑦᑑᖓᔪᒥᒃ ᓂᐅᕕᐊᒃᓴᖃᕐᓂᕐᒧᑦ ᐊᒻᒪᓗ ᐊᐅᓛᖅᑎᑦᑎᓂᕐᒧᑦ ᐊᐅᓚᑦᑎᓂᕐᒥᒃ ᐅᒥᐊᕐᔪᐊᕐᒥᑦ. 

ᐊᕐᕌᒍᑕᒫᑦ (Mtpa) ᐅᔭᕋᖕᓂᐊᕐᓂᕐᒧᑦ ᑲᔪᓯᓇᔭᖅᖢᓂ ᐱᓕᕆᐊᑉ ᒪᕐᕈᒋᓕᖅᑕᖓᓄᑦ. ᒫᓐᓇᐅᔪᖅ 6.0 ᒥᓕᐊᓐ 

ᑕᓐ ᐊᕐᕌᒍᑕᒫᑦ (Mtpa) ᐅᔭᕋᖕᓂᐊᕐᓂᐅᔪᖅ, 45-50%-ᒋᔭᖓ ᐹᕙᓐᓛᓐᑯᑦ ᐅᓯᔭᐅᑎᑕᖏᑦ 

ᐊᒡᔭᖅᑕᐅᓂᐊᖅᑐᑦ ᐃᓂᖃᖅᑐᒃᑯᑦ ᓵᑕᒃᑯᑦ ᐊᒻᒪᓗ ᐊᑭᖃᙱᓪᓗᑎᒃ ᐅᓯᔭᐅᔪᑦ (FOB) ᐊᑐᕐᓗᒍ3.  

ᐊᑭᖃᙱᓪᓗᑎᒃ ᐅᓯᔭᐅᔪᑦ (FOB) ᓵᑕᖅᑕᐅᔪᑦ ᑐᑭᖃᖅᑐᖅ ᓂᐅᕕᖅᐸᒃᑐᑦ ᓂᐅᕕᕐᓂᖏᑦ ᓴᕕᒃᓴᓂᒃ 

ᐱᓕᕆᐊᒃᓴᓕᒃ ᑳᓐᑐᕌᒃᓯᓗᓂ ᐅᒥᐊᕐᔪᐊᕐᒥᑦ, ᐹᕙᓐᓛᓐᑯᓪᓕ ᐱᔭᒃᓴᓪᓗᐊᑕᖓᑦ ᐊᑐᐃᓐᓇᕈᐃᓗᑎᒃ ᓴᕕᒃᓴᓂᒃ.  

ᑕᒪᓐᓇ ᐅᓄᖅᓯᒋᐊᖅᓯᓂᐊᖅᑐᖅ 53%-ᒥᑦ 58%-ᒧᑦ 2022-ᒥᑦ ᐱᒋᐊᖅᑎᓪᓗᒋᑦ ᐊᑯᓂᐅᔪᒥᑦ ᐊᑭᖃᙱᓪᓗᑎᒃ 

ᐅᓯᔭᐅᔪᑦ (FOB) ᓂᐅᕕᐊᒃᓴᓄᑦ ᑳᓐᑐᕌᒃᓂᑦ.  ᐊᑭᖃᙱᓪᓗᑎᒃ ᐅᓯᔭᐅᔪᑦ (FOB) ᐊᑭᓕᕐᓱᐃᕙᒃᑐᑦ ᓈᒻᒪᒃᑐᓂᑦ 

ᓂᕆᐅᒋᔭᖃᖕᓂᖏᓐᓂᑦ ᐅᒥᐊᕐᔪᐊᖏᑦ ᑎᑭᓪᓗᑎᒃ ᑲᓇᑕᒥᑦ ᐱᖃᓯᐅᔾᔨᔪᓕᒃ ᐱᕚᓪᓕᐊᓂᕐᒧᑦ ᐃᓂᐅᔪᒧᑦ (EEZ) 

ᑖᒃᑯᓄᖓ ᐊᑭᖃᙱᓪᓗᑎᒃ ᐅᓯᔭᐅᔪᑦ (FOB) ᕿᙳᐊᓄᐊᖅᑕᐅᓂᖏᓐᓄᑦ ᒪᓕᒋᐊᖃᕐᓂᐊᖅᑐᑦ ᑲᓇᑕᒥᑦ 

ᒐᕙᒪᑐᖃᒃᑯᑦ ᐅᒥᐊᕐᔪᐊᓄᑦ ᒪᓕᒐᖏᓐᓂᑦ.  ᓇᓗᓇᖅᑐᖅ ᓂᐅᕕᖅᑐᑦ ᐊᖏᕈᑎᖃᕐᓂᐊᕐᒪᖔᑕ ᑕᐃᒪᓐᓇᐃᑦᑐᒥᒃ 

ᐊᑐᖅᑕᐅᔭᕆᐊᓕᖕᓄᑦ, ᐱᖃᓯᐅᑎᓪᓗᒋᑦ ᐊᑮᑦ ᑕᒪᑐᒧᖓ ᐊᒃᑐᐊᔪᑦ, ᐹᕙᓐᓛᓐᑯᑦ ᐊᑯᓂᐅᔪᒥᑦ 

ᐊᑭᖃᙱᓪᓗᑎᒃ ᐅᓯᔭᐅᔪᓄᑦ (FOB) ᓂᐅᕕᐊᒃᓴᖏᓐᓄᑦ ᐊᖏᖃᑎᒌᒍᑎᖓᑦ ᐅᓗᕆᐊᓇᖅᑐᒦᓕᕋᔭᖅᑐᑦ.  

(c) ᐊᖏᒡᓕᒋᐊᖅᓯᓂᖅ ᐱᓕᕆᐊᑉ ᒪᕐᕈᒋᓕᖅᑕᖓᓂᒃ ᐅᖅᓱᐊᓗᒃ ᐳᔪᕐᓗᐊᕿᙱᓐᓂᖅᓴᕐᒧᑦ (LFO) ᐊᖏᖅᑕᐅᓯᒪᔪᖅ 

ᑲᓇᑕᒥᑦ ᐱᖃᓯᐅᔾᔨᔪᓕᒃ ᐱᕚᓪᓕᐊᓂᕐᒧᑦ ᐃᓂᐅᔪᒧᑦ (EEZ) ᐃᓚᓯᓇᔭᖅᑐᖅ 8−ᑲᓐᓂᕐᓂᒃ ᐅᓪᓗᓂᒃ (ᕈᐊᑐᑖᒻᒥᑦ 

(Rotterdam) ᕿᙳᐊᓄᑦ ᐅᑎᕐᓗᑎᒃ 20 ᐅᓪᓗᓪᓗᐊᖑᔪᑦ) ᐅᖅᓱᐊᓗᒃ ᐳᔪᕐᓗᐊᕿᙱᓐᓂᖅᓴᕐᒥᒃ (LFO) 

ᐊᑐᕋᔭᖅᑐᑦ ᐊᑐᓂ ᐃᖏᕐᕋᑯᑖᖕᓂᕐᓄᑦ, ᑭᖑᕙᕈᑎᖃᕋᔭᙱᒃᑯᓂ ᐃᖏᕐᕋᑎᓪᓗᒋᑦ.  ᐱᔾᔪᑎᖃᖅᖢᑎᒃ 

ᐅᒥᐊᕐᔪᐊᑦ ᐅᑕᖅᑭᓗᑎᒃ ᐅᓪᓗᒐᓴᖕᓄᑦ ᑐᓚᖕᓂᐊᖅᑎᓪᓗᒋᑦ ᕿᙳᐊᓄᑦ ᓯᓚᓗᒍᔾᔭᐅᓐᓂᖅᐸᑕᓗ 

ᐃᖏᕐᕋᑎᓪᓗᒋᑦ, ᑕᒪᓐᓇ ᐅᓗᕆᐊᓇᕐᓂᖃᖅᑎᑦᑎᔪᖅ ᐅᒥᐊᕐᔪᐊᑦ 8 ᐅᓪᓗᐃᑦ ᐅᖓᑖᓄᑦ ᐅᖅᓱᐊᓗᒃ 

ᐳᔪᕐᓗᐊᕿᙱᓐᓂᖅᓴᕐᒥᒃ (LFO) ᐊᑐᕈᖕᓇᖅᑕᖓᓂᒃ ᐃᖏᕐᕋᑯᑖᖕᓂᕐᒧᑦ.  ᐅᓗᕆᐊᓇᓗᐊᖁᓇᒍ, 

ᓇᖕᒥᓂᖃᖅᑐᑦ ᐃᓱᒪᓕᐅᑐᐃᓐᓇᕆᐊᓖᑦ 100%-ᖓᓂᒃ ᐅᖅᓱᐊᓗᒃ ᐳᔪᕐᓗᐊᕿᙱᓐᓂᖅᓴᕐᒥᒃ (LFO) ᐊᑐᕐᓗᑎᒃ 

ᐃᖏᕐᕋᓂᓗᒃᑖᖏᓐᓂᑦ (ᐊᑭᑐᔪᕐᔪᐊᒻᒪᕆᐅᔪᖅ ᐹᕙᓐᓛᓐᑯᓐᓄᑦ) ᐅᕝᕙᓘᓐᓃᑦ ᐃᓱᒪᓕᐅᑐᐃᓐᓇᕆᐊᓖᑦ 

ᒪᓕᒍᖕᓇᙱᓐᓂᕐᒥᓂᒃ ᐊᑐᖅᑕᐅᔭᕆᐊᓕᖕᒥᒃ ᐊᒻᒪᓗ ᕿᐱᓗᒡᓗᒋᑦ ᐹᕙᓐᓛᓐᑯᑦ ᓴᕕᒃᓴᖅᑕᖅᑕᖏᑦ.  

ᓇᓗᓇᐃᖅᑕᐅᓯᒪᔪᖅ ᓇᓗᓇᕐᔪᐊᕐᓂᖓᓂᒃ ᐊᑭᖏᑦ ᐊᕕᒃᑐᖅᑕᐅᓗᑎᒃ ᐊᑯᓐᓂᖏᓐᓂᑦ ᐅᖅᓱᐊᓗᒃ 

ᐳᔪᕐᓗᐊᕿᙱᓐᓂᖅᓴᕐᒧᑦ (LFO)  ᐊᒻᒪᓗ ᐃᒪᖅᓯᐅᑦ ᐅᖅᓱᐊᓗᒃ (MGO) ᐅᓪᓗᒥᒥᑦ (ᒫᓐᓇ $35 

ᒥᐊᓕᒐᐃᑦ/ᑕᓐᓯᖏᑦ) ᐊᒻᒪᓗ ᓯᕗᓂᒃᓴᒥᑦ ᓄᓇᕐᔪᐊᕐᒧᑦ ᑕᕆᐅᕐᒥᑦ ᐱᓕᕆᖃᑎᒌᓄᑦ (IMO)/ᑕᕆᐅᕐᒥᑦ 

ᐱᓕᕆᕝᕕᒡᔪᐊᓄᑦ) ᐋᔩᖃᑎᒌᒍᑕᐅᔪᑦ ᓯᕗᓂᒃᓴᒥᑦ ᐅᖅᓱᐊᓗᐃᑦ, ᒪᓂᒪᓂᖏᓐᓄᑦ ᐊᒻᒪᓗ ᐱᔭᐅᔪᖕᓇᕐᓂᖏᓐᓄᑦ. 

                                                                 

3 ᐊᑭᖃᙱᓪᓗᑎᒃ ᐅᓯᔭᐅᔪᑦ (FOB) ᑐᑭᖃᖅᑐᖅ ᐱᔾᔪᔾᔭᐅᔪᖅ ᓂᐅᕕᖅᑐᖅ ᐅᔭᕋᒃᑕᖅᑕᐅᔪᓂᒃ ᐱᔭᒃᓴᐅᑎᖃᖅᑐᖅ ᑳᓐᑐᕌᒃᓗᒍ 

ᐅᒥᐊᕐᔪᐊᖅ, ᐹᕕᓐᓛᓐᑯᓪᓕ ᐱᔭᒃᓴᐅᑎᖃᖅᖢᑎᒃ ᐊᒡᔭᖅᑕᐅᑎᓪᓗᒋᑦ ᐅᔭᕋᒃᑕᖅᑕᐅᔪᑦ ᓴᕕᒃᓴᔭᐃᑦ ᐊᒻᒪᓗ ᓴᕕᒃᓴᔭᐃᑦ 

ᐅᔭᕋᒃᑕᖅᑕᐅᔪᑦ ᑕᐃᑯᙵᖅᑎᑕᐅᓗᑎᒃ ᐅᓯᓕᖅᑐᖅᑕᐅᓗᑎᒃ ᓂᐅᕕᖅᑑᑉ ᐅᒥᐊᕐᔪᐊᖓᓄᑦ. 

(d) ᐊᕙᑎᓕᕆᓂᕐᒥᑦ ᐊᒻᒪ ᓯᓚᒥᒃ ᐊᓯᔾᔨᖅᐸᓪᓕᐊᓂᕐᒧᑦ ᑲᓇᑕᒦᒃᑯᑦ (ECCC) ᑐᑭᓯᐊᖅᑰᔨᙱᒻᒪᑕ ᐹᕙᓐᓛᓐᑯᑦ 

ᐊᒥᓱᓄᑦ ᐅᑭᐅᓄᑦ ᑳᓐᑐᕌᒃᑎᑦᑎᔪᖕᓇᖅᑐᒃᓴᐅᔫᒐᓗᐊᑦ ᐅᒥᐊᕐᔪᐊᓂᒃ ᓇᖕᒥᓂᖃᖅᑎᓄᑦ ᐅᕝᕙᓘᓐᓃᑦ 

ᑲᒻᐸᓂᐅᔪᓄᑦ, ᐹᕙᓐᓛᓐᑯᑦ ᑳᓐᑐᕌᒃᑎᑦᑎᔪᖕᓇᑐᐃᓐᓇᖅᑐᑦ ᐅᒥᐊᕐᔪᐊᓂᒃ ᒪᓂᒪᔪᓂᑦ ᓇᓕᑐᐃᓐᓇᖏᓐᓂᒃ 

ᐅᑭᐅᓂᑦ ᒪᓕᒃᖢᒋᑦ ᓇᖕᒥᓂᓖᑦ/ᑲᒻᐸᓂ ᐊᓯᐊᒍᖔᖅ ᐱᕕᖃᕐᓂᕆᔭᖏᑦ ᓂᐅᕐᕈᑎᖃᕐᓂᕐᒧᑦ.  

ᐃᒪᐃᒃᑲᓗᐊᖅᐸᓪᓘᓐᓃᑦ ᐊᕙᑎᓕᕆᓂᕐᒥᑦ ᐊᒻᒪ ᓯᓚᒥᒃ ᐊᓯᔾᔨᖅᐸᓪᓕᐊᓂᕐᒧᑦ ᑲᓇᑕᒦᒃᑯᑦ (ECCC) 

“ᐊᔪᙱᓐᓇᔭᕐᓂᐅᑉ” ᒥᒃᓵᓄᑦ ᐅᖃᐅᓯᕆᔭᖏᑦ 2017-ᒥᑦ ᐊᒻᒪᓗ 2018-ᒥᑦ ᐅᒥᐊᕐᔪᐊᑦ ᐋᖅᑭᒃᑕᐅᓯᒪᓂᖏᑦ 

ᑕᒻᒪᖅᓯᒪᓚᐅᙱᒃᑲᓗᐊᖅᐸᑕ, ᓇᓗᓇᖅᑐᖅ ᐅᒥᐊᕐᔪᐊᑦ ᒪᓂᒪᓚᐅᖅᑐᑦ ᑲᒻᐸᓂᒧᑦ 2017-ᒥᑦ ᐊᒻᒪᓗ 2018-

ᒥᑦ, ᐊᔾᔨᒋᓂᐊᕐᒪᖔᒍ ᐋᖅᑭᒃᑕᐅᓯᒪᓂᖏᑦ ᐊᑐᐃᓐᓇᐅᓂᐊᕐᒪᖔᑕᓘᓐᓃᑦ ᓯᕗᓂᒃᓴᒥᑦ.   

(e) ᐊᑐᓕᖅᑎᓪᓗᒋᑦ ᐊᕙᑎᓕᕆᓂᕐᒥᑦ ᐊᒻᒪ ᓯᓚᒥᒃ ᐊᓯᔾᔨᖅᐸᓪᓕᐊᓂᕐᒧᑦ ᑲᓇᑕᒦᒃᑯᑦ (ECCC) ᐊᑐᓕᖁᔭᖏᑦ 

ᓄᖅᑲᕈᑕᐅᕐᔪᐊᕐᓂᐊᖅᑐᖅ ᐊᒥᓱᑦ ᐅᒥᐊᕐᔪᐊᑦ ᒪᓂᒪᔪᑦ ᑳᓐᑐᕌᒃᑕᐅᔪᖕᓇᖅᑐᑦ ᐹᕙᓐᓛᓐᑯᓐᓂᑦ, 

ᐃᒪᐃᒃᑲᓗᐊᖅᑎᓪᓗᒍ ᒪᓂᒪᔫᑦ ᐅᒥᐊᕐᔪᐊᑦ ᒪᓕᒃᑯᑎᒃ ᑲᓇᑕᒥᑦ ᒪᓕᒐᓗᒃᑖᓂᒃ ᐊᒻᒪᓗ ᓄᓇᕐᔪᐊᕐᒥᑦ 

ᑲᑎᒪᔨᖏᓐᓂᒃ.  ᑭᒡᓕᖃᖅᑎᑦᑎᓂᐊᖅᑐᒃᓴᐅᔪᖅ ᐹᕙᓐᓛᓐᑯᑦ ᐊᑐᕈᓐᓇᖅᑕᖏᓐᓂᒃ ᓈᒻᒪᒐᔭᓚᐅᖅᑑᒐᓗᐊᓂᒃ 

ᐅᒥᐊᕐᔪᐊᓂᒃ (ᐹᕙᓐᓛᒃᑯᓐᓄᑦ ᑕᐅᖅᓰᖃᑎᖏᓐᓃᕌᓂᒃᑐᑦ, ᐅᑭᐅᖅᑕᖅᑐᒧᑦ ᒪᓕᒃᑐᑦ (Polar Code) 

ᓈᒻᒪᒃᓯᓯᒪᔪᑦ ᐊᒻᒪᓗ ᐃᖅᑲᓇᐃᔭᓕᒪᓗᑎᒃ ᐹᕙᓐᓛᓐᑯᑦ ᑕᐅᖅᓰᖃᑎᖏᓐᓃᕌᓂᒃᑐᑦ ᐊᒻᒪᓗ/ᐅᕝᕙᓘᓐᓃᑦ 

ᐅᑭᐅᖅᑕᖅᑐᒥᑦ ᓯᑯᖃᖅᑐᒥᑦ ᐃᖏᕐᕋᔭᖕᓂᕐᒥᑦ) ᒪᓕᒍᖕᓇᙱᑐᐃᓐᓇᕆᐊᖃᖅᑐᑦ ᑕᒪᑐᒧᖓ 

ᑭᒡᓕᓕᐊᖑᒃᑲᓐᓂᖅᑐᒥᒃ.  ᑖᓐᓇ ᐱᓇᐃᓗᑕᖅ ᐊᖏᒡᓕᒋᐊᒃᑲᓐᓂᕐᓂᐊᖅᑐᖅ ᐱᓕᕆᐊᑉ ᒪᕐᕈᒋᓕᖅᑕᖓᓄᑦ 

ᐋᖅᑭᒃᓯᓂᖏᓐᓄᑦ ᑐᒡᓕᕆᔭᐅᓂᐊᖅᑐᒥᒃ ᐊᖏᓛᖑᔪᓄᑦ ᐅᒥᐊᕐᔪᐊᓂᒃ ᑐᓚᒍᓐᓇᖅᑐᓂᒃ ᐃᒃᓴᕐᕕᖕᒧᑦ ᓲᕐᓗ 

ᐅᒥᐊᕐᔪᐊᑦ ᐅᖅᓱᐊᓗᒃᑕᐅᑏᑦ ᐋᖅᑭᒃᓯᒪᓂᖏᑦ ᓄᖅᑲᖓᔾᔪᑕᐅᓂᐊᖅᑐᑦ ᐊᒻᒪᓗ ᐅᓄᕐᓂᖏᑦ ᑕᐃᒪᐃᑦᑐᑦ  

ᐅᒥᐊᕐᔪᐊᑦ ᐊᑦᓛᓐᑎᒃᒦᑦᑐᑦ (Atlantic) ᐅᓄᙱᑦᑐᒻᒪᕆᐅᓪᓗᑎᒃ. 

(f) ᑖᒃᑯᓄᖓ ᓇᖕᒥᓂᖃᖅᑐᑦ/ᐹᕙᓐᓛᓐᑯᑦ ᓵᑕᖃᑦᑕᖅᑕᖏᑦ ᐅᒥᐊᕐᔪᐊᑦ ᐱᔪᒪᔪᑦ ᐊᒻᒪᓗ ᐊᔪᙱᑦᑐᑦ 

ᐊᓯᐊᙳᖅᓯᔪᓐᓇᖅᑐᑦ ᐊᐅᓚᓂᖏᓐᓂᒃ, ᐊᑭᐅᔪᑦ ᐊᒻᒪᓗ ᐅᓗᕆᐊᓇᕐᓂᐅᔪᑦ ᖁᑦᑎᖕᓂᖅᓴᐅᓂᐊᖅᑐᑦ.  ᖃᓄᑎᒋ 

ᖁᑦᑎᖕᓂᖅᓴᐅᑎᒋᓂᐊᕐᓂᖓ ᒪᓕᖕᓂᐊᖅᑐᖅ ᐅᑯᓄᖓ (i) ᐊᑭᖓ ᐊᕕᒃᑐᖅᑕᐅᓗᓂ ᑖᒃᑯᓇᓂ ᐊᔾᔨᒌᙱᑦᑐᓂᑦ 

ᐅᖅᓱᐃᑦ ᖃᓄᐃᑦᑑᓂᖏᓐᓄᑦ; (ii) ᓴᓇᐅᒪᓂᖓ/ᓇᓗᓇᐃᔭᖅᓯᒪᓂᖏᑦ ᐅᒥᐊᕐᔪᐊᕐᒧᑦ; (iii) ᓇᓃᓐᓂᖓ ᐊᒻᒪᓗ 

ᐅᒥᐊᕐᔪᐊᒃᑲᓐᓃᑦ ᐅᑕᖅᑭᓂᖏᑦ ᐱᕙᒌᔭᕋᓱᒡᓗᒋᑦ ᐅᖅᓱᐊᓘᓯᕝᕕᖕᓄᑦ ᐋᖅᑭᒋᐊᖅᑕᐅᔾᔪᑎᓄᑦ, ᐅᖅᓱᓄᑦ 

ᐊᑭᐅᔪᑦ ᐊᓯᖏᓪᓗ (ᑐᑭᓯᔭᐅᔭᕆᐊᖃᖅᑐᑦ ᓱᓕ) ᐊᑮᑦ ᐊᒃᑐᐊᔪᑦ ᐊᑐᖅᑕᐅᔭᕆᐊᖃᓕᖅᑐᓄᑦ.  ᓯᕗᓂᐊᒍᑦ 

ᐊᔭᐅᖅᑐᐃᓂᖅ  ᒐᕙᒪᑐᖃᒃᑯᑦ ᒪᓕᒐᖏᓐᓂᒃ ᐹᕙᓐᓛᓐᑯᓐᓂᑦ 100%-ᒥᒃ ᐊᖏᒡᓕᒋᐊᖅᑎᑦᑎᓂᐊᖅᑐᖅ 

ᐊᑭᐅᔪᓄᑦ ᐊᒻᒪᓗ ᐅᓗᕆᐊᓇᕈᓐᓇᕐᓂᕐᓄᑦ.  ᖃᐅᔨᒪᖕᒥᔪᒍᑦ ᐊᒥᓱᒐᓚᐃᑦ ᐅᒥᐊᕐᔪᐊᑦ ᒫᓐᓇᐅᔪᖅ 

ᐊᑐᖃᑦᑕᖅᑕᑦᑎᓐᓂᑦ ᒪᓕᒍᓐᓇᔾᔮᙱᑦᑐᑦ ᐊᕙᑎᓕᕆᓂᕐᒥᑦ ᐊᒻᒪ ᓯᓚᒥᒃ ᐊᓯᔾᔨᖅᐸᓪᓕᐊᓂᕐᒧᑦ ᑲᓇᑕᒦᒃᑯᑦ 

(ECCC) ᑐᒃᓯᕋᐅᑎᒋᔭᖓᓂᒃ ᐱᔾᔪᑎᒋᓪᓗᒍ ᒫᓐᓇᐅᔪᖅ ᐅᖅᓱᐊᓗᖃᐅᓯᕝᕕᒋᔭᖏᑦᑕ ᐋᖅᑭᐅᒪᓂᖏᓐᓄᑦ.  

ᑭᐅᖁᓪᓗᒋᑦ, ᐹᕙᓐᓛᓐᑯᑦ ᑐᒃᓯᕋᖅᑐᑦ ᐊᑐᕈᒥᓇᖅᑐᒥᒃ ᐋᖅᑭᒃᓯᓗᑎᒃ ᑎᑭᐅᑎᔪᒥᒃ ᐱᓇᓱᒃᑕᖏᓐᓄᑦ 

ᐊᕙᑎᓕᕆᓂᕐᒥᑦ ᐊᒻᒪ ᓯᓚᒥᒃ ᐊᓯᔾᔨᖅᐸᓪᓕᐊᓂᕐᒧᑦ ᑲᓇᑕᒦᒃᑯᑦ (ECCC) ᐃᒪᐃᓕᐅᖅᓯᓐᓈᕐᓗᑎᒃ 

ᑮᓇᐅᔭᓕᐅᕋᓱᖕᓂᕐᒧᑦ ᑲᔪᓯᔪᓐᓇᑦᑎᐊᕐᓂᕐᒥᒃ ᐊᐅᓚᑎᑦᑎᓗᑎᒃ, ᐃᒪᐃᒃᑲᓗᐊᖅᑎᓪᓗᒍ ᑕᒪᓐᓇ 

ᐊᑭᑐᔪᕐᔪᐊᖑᓇᔭᕐᓂᖓᓄᑦ ᑮᓇᐅᔭᓕᐅᕋᓱᐊᖅᑎᓪᓗᒋᑦ. 

14. ᐹᕙᓐᓛᓐᑯᑦ ᐃᓱᒫᓘᑎᖃᕐᒥᔪᑦ ᐃᒪᓐᓇ ᐊᕙᑎᓕᕆᓂᕐᒥᑦ ᐊᒻᒪ ᓯᓚᒥᒃ ᐊᓯᔾᔨᖅᐸᓪᓕᐊᓂᕐᒧᑦ ᑲᓇᑕᒦᒃᑯᑦ (ECCC) 

ᓴᖅᑭᑦᑎᓂᖏᓐᓂᒃ ᐃᓚᖏᓐᓂᒃ ᐱᔾᔪᑎᖃᖅᑐᓂᒃ ᖁᑦᑎᖕᓂᖅᓴᒥᒃ ᐳᔪᕐᓗᐊᕿᔪᓐᓇᖅᑐᑦ ᐅᖅᓱᓗᐃᑦ (HFO) 

ᐊᑐᖅᑕᐅᔭᕆᐊᖃᙱᓐᓂᖏᓐᓂᒃ ᐊᒻᒪᓗ ᑲᓇᑕᐅᑉ ᐃᓚᐅᖃᑕᐅᓂᕆᔭᖓᓂᒃ ᐱᕙᓪᓕᐊᓂᐅᔪᒧᑦ.   

(a) ᑲᓇᑕᐅᑉ ᐱᓕᕆᐊᕆᔭᖓ ᐱᓇᐃᓗᑕᖅ ᑕᒪᓐᓇ ᐊᑐᖅᑕᐅᓂᖓᓄᑦ ᖁᑦᑎᖕᓂᖅᓴᒥᒃ ᐳᔪᕐᓗᐊᕿᔪᓐᓇᖅᑐᑦ 

ᐅᖅᓱᓗᒃ (HFO) ᐅᒥᐊᕐᔪᐊᓄᑦ ᐅᑭᐅᖅᑕᖅᑑᑉ ᐃᒪᖏᓐᓂᑦ ᓄᓇᕐᔪᐊᓗᒃᑖᕐᒨᖓᔪᒃᑯᑦ ᑲᑎᒪᔨᐊᓛᒃᑲᓐᓂᖅᑎᒍᑦ 

ᓱᕈᔪᒃᑎᑦᑎᑦᑕᐃᓕᓂᕐᒧᑦ ᐊᒻᒪᓗ ᑭᐅᔾᔪᑕᐅᓪᓗᓂ ᓄᓇᕐᔪᐊᕐᒧᑦ ᑕᕆᐅᕐᒥᑦ ᐱᓕᕆᖃᑎᒌᓄᑦ (IMO).  ᑲᓇᑕᒥᑦ 

ᐃᖏᕐᕋᔭᒃᑐᓕᕆᔨᒃᑯᑦ (TC) ᑐᓴᕋᓱᐊᕐᓂᖃᕐᔪᐊᓚᐅᖅᑐᑦ ᑕᒪᓐᓇ ᐱᔾᔪᑎᒋᓪᓗᒍ (ᑕᑯᓗᒍ “ᐅᖃᐅᓯᖃᖅᑕ 

ᑕᕆᐅᕐᒥᑦ ᐅᖅᓱᐊᓗᒃ ᐅᑭᐅᖅᑕᖅᑐᒥᑦ”, ᐃᓚᐅᖃᑕᐅᔪᖅ ᑎᑎᖅᑲᒧᑦ ᐃᓚᓕᐅᑎᓯᒪᔪᖅ A-ᖑᓪᓗᓂ).  

ᐊᒻᒪᓗᑦᑕᐅᖅ, ᐃᓚᒋᔭᐅᓪᓗᓂ ᑲᓇᑕ ᐃᓚᐅᖃᑕᐅᓂᖓᓄᑦ ᐱᕙᓪᓕᐊᓂᕐᒥᒃ ᓄᑖᒥᒃ ᒪᓕᒐᕐᓂᑦ 

ᐊᑐᓕᖅᑎᓐᓂᐊᕐᓗᒍ ᖁᑦᑎᖕᓂᖅᓴᒥᒃ ᐳᔪᕐᓗᐊᕿᔪᓐᓇᖅᑐᑦ ᐅᖅᓱᓗᖕᒥᒃ (HFO) ᓄᖅᑲᖅᑎᑦᑎᓯᒪᕐᓂᕐᒧᑦ, ᑎᓯᐱᕆ 

9, 2020-ᒥᑦ, ᑲᓇᑕ ᑐᓂᓯᓚᐅᖅᑐᖅ ᓄᓇᕐᔪᐊᕐᒥᑦ ᑕᕆᐅᕐᒧᑦ ᐱᓕᕆᖃᑎᒌᑦ ᑲᑎᒪᔨᐊᓛᖏᓐᓄᑦ 

ᓱᕈᔪᒃᑕᖃᖅᑕᐃᓕᑎᑦᑎᓂᕐᒧᑦ ᐊᒻᒪᓗ ᑭᐅᔾᔪᑎᓄᑦ ᐊᑎᖃᖅᑐᒥᒃ: “ᐱᕙᓪᓕᐊᑎᑦᑎᓂᖅ ᐱᓕᕆᐊᖑᔪᓂᒃ 

ᐅᓗᕆᐊᓇᓄᐊᖅᑕᐃᓕᑎᑦᑎᓂᕐᒧᑦ ᐊᑐᖅᑕᐅᓂᕐᓄᑦ ᐊᒻᒪᓗ ᐅᓯᔭᐅᓂᖏᑦ ᖁᑦᑎᖕᓂᖅᓴᒥᒃ 

ᐳᔪᕐᓗᐊᕿᔪᓐᓇᖅᑐᑦ ᐅᖅᓱᓗᐃᑦ (HFO) ᐅᖅᓱᐊᓗᒋᔭᐅᓪᓗᑎᒃ ᐅᒥᐊᕐᔪᐊᓂᑦ ᐅᑭᐅᖅᑕᖅᑑᑉ ᐃᒪᖓᓐᓂᑦ” 

(“ᑲᓇᑕᐅᑉ ᓄᓇᕐᔪᐊᕐᒧᑦ ᑕᕆᐅᕐᒥᑦ ᐱᓕᕆᖃᑎᒌᓄᑦ (IMO) ᑐᓂᔭᖓ” ᐃᓚᐅᖃᑕᐅᔪᖅ ᑎᑎᖅᑲᒧᑦ 

ᐃᓚᓕᐅᑎᓯᒪᔪᖅ B-ᖑᓪᓗᓂ).  ᑲᓇᑕᐅᑉ ᓄᓇᕐᔪᐊᕐᒧᑦ ᑕᕆᐅᕐᒥᑦ ᐱᓕᕆᖃᑎᒌᓄᑦ (IMO) ᑐᓂᔭᖓ 

ᐱᑕᖃᖅᑎᑦᑎᔪᖅ ᖃᐅᔨᓴᐃᓂᕐᒥᒃ ᖁᑦᑎᖕᓂᖅᓴᒥᒃ ᐳᔪᕐᓗᐊᕿᔪᓐᓇᖅᑐᑦ ᐅᖅᓱᓗᐃᑦ (HFO) 

ᓄᖅᑲᖅᑎᑦᑎᓯᒪᕐᓂᕐᒧᑦ ᐱᖃᓯᐅᑎᓪᓗᒋᑦ ᐃᓱᒪᒃᓴᖅᓯᐅᕈᑕᐅᓂᐊᖅᑐᑦ ᓇᓗᓇᐃᔭᖅᓯᒪᔪᑦ ᐱᔾᔪᑎᖃᖅᑐᑦ ᐊᖏᔪᒥᒃ 

ᐊᑭᑐᓂᐊᓗᖏᓐᓄᑦ ᖁᑦᑎᖕᓂᖅᓴᒥᒃ ᐳᔪᕐᓗᐊᕿᔪᓐᓇᖅᑐᑦ ᐅᖅᓱᓗᖕᒥᒃ (HFO) ᓄᖅᑲᖅᑎᑦᑎᓯᒪᕐᓂᕐᒧᑦ 

ᐱᓕᕆᕝᕕᒡᔪᐊᕐᓂᑦ ᐅᒥᐊᕐᔪᐊᓂᒃ ᐊᑐᖃᑦᑕᖅᑐᓄᑦ (ᓇᓗᓇᐃᔭᖅᑕᐅᒃᑲᓐᓂᖅᓯᒪᔪᖅ): 

 ᑎᑎᕋᖅᓯᒪᔪᖅ 48: “ᑐᒃᓯᕋᐅᑕᐅᔪᖅ ᖁᑦᑎᖕᓂᖅᓴᒥᒃ ᐳᔪᕐᓗᐊᕿᔪᓐᓇᖅᑐᑦ ᐅᖅᓱᓗᖕᒥᒃ (HFO) 

ᓄᖅᑲᖅᑎᑦᑎᓯᒪᕐᓂᕐᒧᑦ, ᐊᑐᖔᓕᕐᓗᑎᒃ ᐳᔪᕐᓗᐊᕿᙱᓐᓂᖅᓴᓂᒃ ᐅᖅᓱᐊᓗᖕᓂᒃ, 

ᐊᑭᑦᑐᕆᐊᖅᓯᓂᐊᖅᑐᖅ ᐅᖅᓱᐊᓗᐃᑦ ᐊᑭᖏᓐᓂᒃ ᐊᒻᒪᓗ ᑐᑭᖃᖅᑐᖅ ᐊᑭᑦᑐᕆᐊᖅᑐᑦ 

ᐅᒥᐊᕐᔪᐊᒃᑯᑦ ᐊᐅᓪᓚᖅᑎᑕᐅᓂᖏᑦ ᓴᕕᒃᓴᐃᑦ ᓇᓚᐅᑦᑖᖅᑕᐅᔪᖅ ᑲᓇᑕᐅᑉ ᑮᓇᐅᔭᖓᒍᑦ $0.75-

ᒥᑦ $1-ᒧᑦ ᐊᑐᓂ ᑕᓐᓄᑦ ᐊᐅᓪᓚᖅᑎᑕᐅᔪᓄᑦ, ᐅᖓᑖᒍᑦ ᓇᓕᐊᑐᐃᓐᓇᖅ ᐊᒃᑐᖅᓯᓂᐅᑉ 2020 

ᓄᓇᕐᔪᐊᕐᒥᑦ ᐆᓇᖅᑐᓕᖕᓄᑦ (sulphur) ᑭᒡᓕᐅᔪᒥᑦ.  ᑖᓐᓇ ᓈᓴᐅᓯᕆᔾᔪᑕᐅᔪᖅ ᐃᓱᒪᒋᔭᖃᙱᑦᑐᖅ 

ᐊᑭᒃᑲᓐᓂᐅᔪᓂᒃ ᐱᔾᔪᑎᖃᖅᑐᓂᒃ ᐊᑭᑦᑐᕆᐊᖅᑐᓂᒃ ᐅᒥᐊᕐᔪᐊᒃᑰᖃᑦᑕᖅᑐᓂᒃ ᐱᖁᑎᓂᒃ 

ᐅᕝᕙᓘᓐᓃᑦ ᐅᔭᕋᖕᓂᐊᖅᑕᐅᔪᒃᓴᓂᒃ ᐅᔭᕋᖕᓂᐊᕐᕕᖕᓂᑦ, ᐅᕝᕙᓘᓐᓃᑦ ᐃᓚᐅᑎᑦᑎᙱᑦᑐᖅ 

ᐊᑭᐅᔪᓂᒃ ᐊᒃᑐᐊᔪᓂᒃ ᐃᓂᓕᐅᕆᒃᑲᓐᓂᕐᓂᐅᔪᓂᒃ ᐊᒻᒪᓗ ᐅᖅᓱᐊᓗᖃᐅᓯᕝᕕᖕᓂᒃ ᓴᓗᒻᒪᖅᓴᐃᓂᕐᒥᒃ 

ᐊᑐᖅᐅᔭᕆᐊᖃᕋᔭᖅᑐᓂᒃ.  ᐅᔭᕋᒃᓯᐅᕐᓂᖅ ᓄᓇᕐᔪᐊᕐᒧᑦ ᐱᓕᕆᕝᕕᒡᔪᐊᖑᖕᒪᑦ, ᐱᓕᕆᐊᑦ ᒫᓐᓇᐅᔪᖅ 

ᕿᓂᖅᓴᐃᓂᕐᒦᑦᑐᑦ ᐱᔪᒥᒋᔭᐅᙱᓐᓂᖅᓴᐅᑐᐃᓐᓇᕆᐊᓖᑦ, ᐊᒻᒪᓗ ᐱᓕᕆᐊᑦ ᐊᐅᓚᔪᑦ 

ᐃᓄᐃᓴᒃᖠᒋᐊᕆᑐᐃᓐᓇᕆᐊᓖᑦ ᐅᒥᐊᕐᔪᐊᓂᒃ ᐊᑐᐃᓐᓇᐅᔪᓂᒃ ᓵᑕᖅᑕᐅᓂᐊᖅᑐᑦ.”  

(ᓇᓗᓇᐃᖅᓯᒪᔪᑦ ᑖᒃᑯᐊ ᐹᕙᓐᓛᓐᑯᑦ ᐊᑮᑦ ᐊᑐᕐᓂᕐᒧᑦ ᐅᖅᓱᐊᓗᖕᒥᒃ ᐳᔪᕐᓗᐊᕿᙱᓐᓂᖅᓴᕐᒥᒃ 

(LDF) ᑕᐃᑲᓂ ᑲᓇᑕᒥᑦ ᐱᖃᓯᐅᔾᔨᔪᓕᒃ ᐱᕚᓪᓕᐊᓂᕐᒧᑦ ᐃᓂᐅᔪᒥᑦ (EEZ), 

ᐊᖏᓂᖅᓴᑲᓪᓚᐅᓇᔭᖅᑐᖅ ᑲᓇᑕᐅᑉ $1-ᖓᓂᑦ, ᐱᓗᐊᖅᑐᒥᑦ ᐃᒪᐃᓐᓂᖅᐸᑦ ᐅᒥᐊᕐᔪᐊᕐᒥᑦ 

ᓇᖕᒥᓂᖃᖅᑐᖅ ᐅᖅᓱᐊᓗᖕᒧᑦ ᑕᑕᑦᑎᑎᓇᔭᖅᐸᑦ ᐃᓂᖃᕐᓂᕆᔭᓗᒃᑕᖓ ᐳᔪᕐᓗᐊᕿᙱᓐᓂᖅᓴᒥᒃ 

ᐅᖅᓱᐊᓗᖕᒥᒃ, ᐱᔾᔪᑕᐅᓪᓗᓂ ᑕᐃᒪᐃᖁᔭᐅᓯᒪᓂᖏᑦ ᐃᖏᕐᕋᓂᓗᒃᑖᐸᓗᖓᓂᑦ) 

 ᑎᑎᕋᖅᓯᒪᔪᖅ 49: “ᐃᓱᒪᒋᓗᒋᑦ ᐊᕿᑦᑐᕆᐊᕐᓂᐅᔪᑦ ᑐᓂᔭᐅᖃᓯᐅᔾᔭᐅᓐᓂᕈᑎᒃ 

ᐅᔭᕋᖕᓂᐊᖅᑐᐃᔪᓄᑦ ᑲᑉᐸᓂᐅᔪᓄᑦ ᐅᒥᐊᕐᔪᐊᓕᕆᔨᐅᔪᓂᑦ, ᑖᓐᓇ ᐊᒃᑐᐃᓂᖃᕈᖕᓇᖅᑐᖅ 

ᐱᒡᒍᓴᐅᔾᔪᐊᕈᓐᓇᕐᓂᕐᓂᒃ ᑲᓇᑕᒥᑦ ᐅᔭᕋᖕᓂᐊᖅᑐᓄᑦ.  ᐅᖃᒃᑲᓐᓂᕐᓗᒍ, ᐅᒥᐊᕐᔪᐊᕐᒥᑦ 

ᐃᓂᓕᐅᕆᓂᕐᒧᑦ ᐊᑭᐅᔪᑦ ᐊᒻᒪᓗ ᐊᒃᑐᐃᓃᑦ ᐱᖁᑎᓄᑦ ᓱᓇᒃᑯᑖᓄᓪᓗ, ᐃᓚᒋᔭᐅᓗᓂ ᓄᓇᓕᖕᓂᑦ 

ᐃᓅᓯᕐᒧᑦ ᐊᑭᖏᑦ ᐃᓚᔭᐅᓂᐊᖅᑐᑦ, ᑕᐃᒪᓐᓇ ᐃᓚᖏᓐᓄᑦ ᐅᔭᕋᖕᓂᐊᖅᑎᓂᑦ ᕿᓇᔪᖕᓂᕐᒦᑦᑐᓄᑦ 

ᐱᔪᒥᓇᖅᑎᑦᑎᓇᔭᙱᑦᑐᖅ ᐊᔾᔨᕐᓚᒋᓗᓂᐅᒃ ᐱᓕᕆᐊᖑᔪᓂᑦ ᖃᓪᓗᓈᓃᑦᑐᓂᑦ.” 

(b) ᑲᓇᑕᒥᑦ ᒐᕙᒪᒃᑯᑦ ᐃᑲᔪᖅᑐᐃᔪᑦ ᓄᓇᕐᔪᐊᕐᒧᑦ ᑕᕆᐅᕐᒥᑦ ᐱᓕᕆᖃᑎᒌᑦ (IMO) ᖁᑦᑎᖕᓂᖅᓴᒥᒃ 

ᐳᔪᕐᓗᐊᕿᔪᓐᓇᖅᑐᑦ ᐅᖅᓱᓗᖕᒥᒃ (HFO) ᓄᖅᑲᖅᑎᑦᑎᓯᒪᕐᓂᕐᒧᑦ ᑭᓯᐊᓂ ᐃᑲᔪᖅᑐᐃᓯᒪᖕᒥᔪᑦᑕᐅᖅ 

ᓄᓇᕐᔪᐊᕐᒥᑦ ᐱᕙᓪᓕᐊᓗᒍ ᐊᑐᖅᑕᐅᓂᖓᓄᒃ ᖁᑦᑎᖕᓂᖅᓴᒥᒃ ᐳᔪᕐᓗᐊᕿᔪᓐᓇᖅᑐᑦ ᐅᖅᓱᓗᖕᒥᒃ (HFO) 

ᓄᖅᑲᖅᑎᑦᑎᓯᒪᕐᓂᕐᒧᑦ ᐅᑭᐅᖅᑕᖅᑐᒥᑦ.  ᐱᓗᐊᖅᑐᒥᑦ, ᓇᓗᓇᐃᖅᑕᐅᓯᒪᓪᓗᓂ ᖁᓛᓂᑦ ᑲᓇᑕ ᐊᖏᖅᓯᒪᔪᖅ 

ᐊᑐᖅᑕᐅᖏᓐᓂᖓᓄᑦ 2029-ᒧᑦ ᑕᐱᖅᑯᐊᕇᒃ ᐅᒥᐊᖅᑕᖓ ᐅᒥᐊᕐᔪᐊᓄᑦ.  

(c) ᑲᓇᑕᐅᑉ ᓄᓇᕐᔪᐊᕐᒧᑦ ᑕᕆᐅᕐᒥᑦ ᐱᓕᕆᖃᑎᒌᓄᑦ (IMO) ᑐᓂᐅᑎᒋᔭᖓᓂᑦ ᐱᖃᓯᐅᔾᔨᓯᒪᔪᖅ 

ᐊᕙᑎᓕᕆᓂᕐᒥᑦ ᐊᒻᒪ ᓯᓚᒥᒃ ᐊᓯᔾᔨᖅᐸᓪᓕᐊᓂᕐᒧᑦ ᑲᓇᑕᒦᒃᑯᑦ (ECCC) ᖃᐅᔨᓴᖅᓯᒪᔭᖏᓐᓂᒃ 

ᓇᓚᐅᑦᑖᖅᑕᐅᔪᓄᑦ ᐊᖏᒡᓕᕙᓪᓕᐊᓂᖃᖅᑐᒥᒃ ᖁᑦᑎᖕᓂᖅᓴᒥᒃ ᐳᔪᕐᓗᐊᕿᔪᓐᓇᖅᑐᑦ ᐅᖅᓱᓗᖕᒥᒃ (HFO) 

ᓄᖅᑲᖅᑎᑦᑎᓯᒪᕐᓂᕐᒧᑦ ᐅᑭᐅᖅᑕᖅᑐᒥᑦ ᐊᓂᖅᓵᖅᐸᒃᑕᑦᑎᓐᓄᑦ ᓱᕈᔪᖕᓂᒃ ᐊᓂᐊᑎᑦᑎᓂᕐᒧᑦ ᐃᓱᒪᒋᔭᐅᓗᓂ 

ᐅᒥᐊᕐᔪᑦ ᒪᓕᖕᓂᐊᖅᑎᓪᓗᒋᑦ ᐆᓐᓇᖅᑐᓕᖕᓄᑦ (sulphur) ᑭᒡᓕᐅᔪᓂᑦ, ᐊᒻᒪᓗ ᐃᓱᒪᒋᔭᔪᖅ 

ᐊᖏᒡᓕᕙᓪᓕᐊᔪᒥᒃ ᐱᕚᓪᓕᕐᓂᐅᕙᓪᓕᐊᔪᒥᒃ ᐊᕙᑎᒧᑦ ᐅᖅᓱᐊᓗᖕᒥᒃ ᐳᔪᕐᓗᐊᕿᙱᓐᓂᖅᓴᕐᒥᒃ (LDF) 

ᐊᑐᖔᓕᕈᑎᒃ ᒪᓕᒡᓗᒍ ᖁᑦᑎᖕᓂᖅᓴᒥᒃ ᐳᔪᕐᓗᐊᕿᔪᓐᓇᖅᑐᑦ ᐅᖅᓱᓗᖕᒥᒃ (HFO) ᓄᖅᑲᖅᑎᑦᑎᓯᒪᕐᓂᕐᓂᒃ. 

(d) ᑕᒪᓐᓇ ᑲᑎᒪᔨᓄᑦ ᐅᔾᔨᕆᔭᐅᖁᕙᕗᑦ ᐊᕙᑎᓕᕆᓂᕐᒥᑦ ᐊᒻᒪ ᓯᓚᒥᒃ ᐊᓯᔾᔨᖅᐸᓪᓕᐊᓂᕐᒧᑦ ᑲᓇᑕᒦᒃᑯᑦ (ECCC) 

ᑕᒻᒪᖅᑎᑦᑎᓯᒪᖕᒪᑦ ᐃᒪᓐᓇᐅᖔᖁᔨᓂᕐᒧᑦ ᑭᒃᑯᓕᒫᓂᒃ ᓈᓚᖕᓂᖃᖅᑎᑦᑎᑎᓪᓗᒋᑦ ᕖᕗᐊᕆ 4, 2021-ᒥᑦ 

ᖁᑦᑎᖕᓂᖅᓴᒥᒃ ᐳᔪᕐᓗᐊᕿᔪᓐᓇᖅᑐᑦ ᐅᖅᓱᓗᖕᒥᒃ (HFO) ᓄᖅᑲᖅᑎᑦᑎᓯᒪᕐᓂᕐᒧᑦ ᑐᕌᒐᖃᖅᑎᑕᐅᖕᒪᑦ 

ᐅᓗᕆᐊᓇᓗᐊᖁᓇᒋᑦ ᑯᕕᔪᖃᖅᐸᑦ ᐅᑭᐅᖅᑕᖅᑑᑉ ᐃᒪᖓᑕ ᐊᑕᑎᖓᓂᑦ ᐊᒻᒪᓗ ᐱᓕᕆᐊᖃᙱᑦᑐᖅ 

ᕿᕐᓂᖅᑕᖅ ᐸᐅᒃᓴᕐᒥᒃ (black carbon) ᐱᓗᐊᖅᑎᑦᑎᑦᑕᐃᓕᒪᓂᕐᒧᑦ.  ᑲᓇᑕᐅᑉ ᖃᓄᐃᓕᖓᓂᖓ 

ᓄᓇᕐᔪᐊᕐᒥᑦ ᐱᔾᔪᑎᒋᓪᓗᒍ ᑖᓐᓇ ᖁᑦᑎᖕᓂᖅᓴᒥᒃ ᐳᔪᕐᓗᐊᕿᔪᓐᓇᖅᑐᑦ ᐅᖅᓱᓗᖕᒥᒃ (HFO) 

ᓄᖅᑲᖅᑎᑦᑎᓯᒪᕐᓂᕐᒧᑦ ᑕᑯᒃᓴᐅᑎᑦᑎᓯᒪᔪᑦ ᐊᒃᑐᐃᓂᐅᔪᒥᒃ ᕿᕐᓂᖅᑕᖅ ᐸᐅᒃᓴᒥᑦ (black carbon). 

(e) ᐅᖃᐅᓯᐅᓯᒪᓂᖓ ᑲᓇᑕᐅᑉ ᓄᓇᕐᔪᐊᕐᒧᑦ ᑕᕆᐅᕐᒥᑦ ᐱᓕᕆᖃᑎᒌᓄᑦ (IMO) ᑐᓂᐅᑎᒋᔭᖏᓐᓂᑦ, ᑲᓇᑕ 

ᐃᓱᒪᒋᔭᖃᒃᑲᓐᓂᖅᓯᒪᔪᖅ ᐃᓱᒫᓘᑕᐅᔪᓂᒃ ᐱᔾᔪᑎᖃᖅᑐᑦ ᓄᖅᑲᖅᑎᑦᑎᓯᒪᓂᕐᒧᑦ ᐳᔪᕐᓗᐊᕿᔭᓐᓂᖅᓴᐅᔪᓂᒃ 

ᐅᖅᓱᐊᓗᖕᓂᒃ ᐅᑭᐅᖅᑕᖅᑐᒥᑦ, ᐃᓱᒪᒋᓪᓗᒋᑦ ᐊᕙᑎᓕᕆᓂᕐᒥᑦ ᐊᒻᒪ ᓯᓚᒥᒃ ᐊᓯᔾᔨᖅᐸᓪᓕᐊᓂᕐᒧᑦ ᑲᓇᑕᒦᒃᑯᑦ 

(ECCC) ᐋᖅᑭᙱᐊᖅᓯᒪᔭᖓᑦ ᐊᕙᑎᐅᑉ ᐱᕚᓪᓕᕋᔭᕐᓂᖓᓄᑦ ᕿᕐᓂᖅᑕᖅ ᐸᐅᒃᓴᒥᑦ (black carbon) 

ᒥᒃᖠᒋᐊᖅᑎᑦᑎᓂᕐᒧᑦ.  ᑲᓇᑕᐅᑉ ᐃᓱᒪᒋᔭᖃᒃᑲᓐᓂᖅᓯᒪᓂᖓ ᖁᑦᑎᖕᓂᖅᓴᒥᒃ ᐳᔪᕐᓗᐊᕿᔪᓐᓇᖅᑐᑦ ᐅᖅᓱᓗᖕᒥᒃ 

(HFO) ᓄᖅᑲᖅᑎᑦᑎᓯᒪᕐᓂᕐᒧᑦ ᒪᑭᒪᔾᔪᑎᓄᑦ ᐊᒃᑐᐃᓂᖃᕋᔭᖅᑐᖅ, ᐱᖃᓯᐅᑎᓪᓗᒋᑦ ᐅᑯᐊ: 

ᐊᒃᑐᐃᓂᖃᑐᐃᓐᓇᕆᐊᓕᒃ ᓄᓇᓕᖕᓂᑦ ᐊᑐᕐᓗᑎᒃ ᐊᒃᑐᖅᑕᐅᓂᖏᓐᓄᑦ ᐱᕚᓪᓕᕈᑎᒃᓴᓄᑦ ᐊᖏᕈᑎᓂᒃ, 

ᓴᖅᑮᓗᓂ ᐊᑭᑦᑐᕆᐊᖅᓂᕐᒥᒃ ᐊᐅᓚᐃᑦᑎᑦᑎᓂᐊᖅᑎᓪᓗᒋᑦ ᓴᕕᒃᓴᓂᒃ ᐅᒥᐊᕐᔪᐊᒃᑯᑦ, 

ᐃᓄᐃᓴᒃᖠᒋᐊᑐᐃᓐᓇᕆᐊᓖᑦ ᐅᓄᕐᓂᖏᑦ ᐅᒥᐊᕐᔪᐊᑦ ᐊᑐᐃᓐᓇᐅᔪᑦ ᓵᑕᖅᑕᐅᔪᖕᓇᖅᑐᑦ, ᐊᒻᒪᓗ 

ᐊᒃᑐᐃᓂᖃᑐᐃᓐᓇᕆᐊᓕᒃᐱᒡᒎᓴᐅᑎᔪᓐᓇᕐᓂᖏᓐᓂᒃ ᑲᓇᑕᒥᑦ ᐅᔭᕋᖕᓂᐊᖅᑏᑦ ᑲᒻᐸᓂᐅᔪᓂᒃ (ᑕᑯᓗᒍ 

ᑲᓇᑕᐅᑉ ᓄᓇᕐᔪᐊᕐᒧᑦ ᑕᕆᐅᕐᒥᑦ ᐱᓕᕆᖃᑎᒌᓄᑦ (IMO) ᑐᓂᐅᑎᒋᔭᖓᓂᑦ ᑎᑎᕋᖅᓯᒪᔪᑦ. 45, 47, 48, 49, 

55).  

(f) ᑲᓇᑕᐅᑉ ᐃᓱᒪᒋᓚᐅᖅᑕᖏᑦ ᑕᒪᕐᒥᒃ ᐊᕙᑎᓕᕆᓂᕐᒥᑦ ᐊᒻᒪ ᓯᓚᒥᒃ ᐊᓯᔾᔨᖅᐸᓪᓕᐊᓂᕐᒧᑦ ᑲᓇᑕᒦᒃᑯᑦ (ECCC) 

ᐋᖅᑭᖑᐊᖅᓯᒪᔭᖏᑦ ᐱᔾᔪᑎᖃᖅᑐᖅ ᖁᑦᑎᖕᓂᖅᓴᒥᒃ ᐳᔪᕐᓗᐊᕿᔪᓐᓇᖅᑐᑦ ᐅᖅᓱᓗᖕᒥᒃ (HFO) 

ᓄᖅᑲᖅᑎᑦᑎᓯᒪᕐᓂᕐᒧᑦ ᐊᒻᒪᓗ ᕿᕐᓂᖅᑕᖅ ᐸᐅᒃᓴᒥᑦ (black carbon) ᐱᓗᐊᖅᑎᑦᑎᑦᑕᐃᓕᒪᓂᖅ, 

ᐊᑕᐅᑦᑎᒃᑯᑦ ᒪᑭᒪᔾᔪᑎᓄᑦ ᐊᒃᑐᐃᓂᐅᑐᐃᓐᓇᕆᐊᓖᑦ ᓴᖅᑭᑦᑐᑦ ᖁᑦᑎᖕᓂᖅᓴᒥᒃ ᐳᔪᕐᓗᐊᕿᔪᓐᓇᖅᑐᑦ 

ᐅᖅᓱᓗᖕᒥᒃ (HFO) ᓄᖅᑲᖅᑎᑦᑎᓯᒪᕐᓂᕐᒥᑦ. ᓇᓗᓇᐃᔭᖅᑕᐅᓯᒪᔪᑦ ᑎᑎᕋᖅᓯᒪᔪᓂᑦ ᑲᓇᑕᐅᑉᓄᓇᕐᔪᐊᕐᒧᑦ 

ᑕᕆᐅᕐᒥᑦ ᐱᓕᕆᖃᑎᒌᓄᑦ (IMO) ᑐᓂᐅᑎᒋᔭᖓᓂᑦ, ᑲᓇᑕ ᐃᑲᔪᖅᑐᐃᖏᓐᓇᖅᑐᖅ ᐱᕙᓪᓕᐊᓂᒃᑯᑦ 

ᐊᑐᖅᑕᐅᓂᖓ ᖁᑦᑎᖕᓂᖅᓴᒥᒃ ᐳᔪᕐᓗᐊᕿᔪᓐᓇᖅᑐᑦ ᐅᖅᓱᓗᖕᒥᒃ (HFO) ᓄᖅᑲᖅᑎᑦᑎᓯᒪᕐᓂᕐᒧᑦ ᓄᓇᕐᔪᐊᕐᒥᑦ 

ᓇᓕᒧᒌᒍᓐᓇᖁᓪᓗᒋᑦ ᐊᕙᑎᒧᑦ, ᒪᑭᒪᔾᔪᑎᓄᑦ ᐊᒻᒪᓗ ᐃᓅᖃᑎᒌᓄᑦ ᐊᒃᑐᐃᓃᑦ ᐅᑯᓂᙵᑦ, ᐊᒻᒪᓗ 

ᐱᕚᓪᓕᕈᑕᐅᓗᑎᒃ ᐅᑯᓄᖓ, ᐅᑭᐅᖅᑕᖅᑐᒥᑦ ᓄᓇᖃᖅᑳᖅᑐᓂᒃ ᐊᒻᒪᓗ ᐃᓄᐃᑦ ᓄᓇᓕᖏᓐᓂᑦ.  ᓈᒻᒪᙱᒻᒪᑦ 

ᐱᐊᓂᒃᓯᔭᕆᐊᒃᓴᖅ ᑲᓇᑕᐅᑉ ᖃᓄᐃᓕᖓᓂᖓᓂᒃᓄᓇᕐᔪᐊᕐᒥᑦ ᐱᔾᔪᑎᒋᓪᓗᒍ ᖁᑦᑎᖕᓂᖅᓴᒥᒃ 

ᐳᔪᕐᓗᐊᕿᔪᓐᓇᖅᑐᑦ ᐅᖅᓱᓗᖕᒥᒃ (HFO) ᓄᖅᑲᖅᑎᑦᑎᓯᒪᕐᓂᕐᒧᑦ ᓴᖅᑭᔮᖅᑎᑦᑎᑐᐃᓐᓇᕐᓂᖓᓄᑦ 

ᐃᓱᒫᓘᑕᐅᔪᓂᒃ  ᐅᓗᕆᐊᓇᓗᐊᖁᓇᒍ ᑯᕕᔪᖃᕋᔭᕐᓂᖅᐸᑦ.  ᒪᓕᒃᖢᒍ, ᐹᕙᓐᓛᓐᑯᑦ ᐊᐱᕆᔪᑦ ᑲᑎᒪᔨᓂᒃ 

ᐅᔾᔨᖅᑐᑦᑎᐊᕐᓗᑎᒃ ᐃᓱᒪᒃᓴᖅᓯᐅᕈᑎᖃᒃᑲᓐᓂᕐᓗᑎᒃ ᐅᖃᐅᓯᐅᓚᐅᖅᑐᓂᒃ ᑖᒃᑯᓇᙵᑦ ᐊᕙᑎᓕᕆᓂᕐᒥᑦ ᐊᒻᒪ 

ᓯᓚᒥᒃ ᐊᓯᔾᔨᖅᐸᓪᓕᐊᓂᕐᒧᑦ ᑲᓇᑕᒦᒃᑯᓐᓂᑦ (ECCC) ᐱᔾᔪᑎᒋᓪᓗᒍ ᑕᒪᓐᓇ ᑭᒃᑯᓕᒫᓂᒃ 

ᓈᓚᖕᓂᖃᖅᑎᑦᑎᑎᓪᓗᒋᑦ. 

ᐹᕙᓐᓛᓐᑯᑦ ᐊᖏᖅᓯᒪᔪᑦ ᐊᑐᖅᑕᑐᐊᕆᓗᒋᑦ ᐅᖅᓱᐊᓗᒃ ᐳᔪᕐᓗᐊᕿᙱᓐᓂᖅᓴᖅ (LDF) ᐊᖏᖅᑕᐅᓯᒪᔪᓄᑦ ᓄᓇᕗᒻᒥᑦ 

ᓄᓇᑖᖑᓯᒪᔪᒥᑦ (NSA) ᐅᖓᑕᐅᔾᔪᑦ ᒪᓕᒐᑎᒍᑦ ᐱᑕᖃᕆᐊᓖᑦ, ᐊᐅᓚᑎᑦᑎᓂᕐᒧᑦ ᐊᔪᙱᓐᓇᔭᖅᑐᖅ ᐊᒻᒪᓗ ᓈᒻᒪᒃᑐᒃᑯᑦ 

ᑐᒃᓯᕋᐅᑕᐅᔪᖅ ᐱᓕᕆᐊᕐᒥᑦ ᐊᒃᑐᐃᓗᐊᖅᑕᐃᓕᑎᑦᑎᔾᔪᑕᐅᓗᑎᒃ 

15. ᐹᕙᓐᓛᓐᑯᑦ ᐅᒃᑯᐃᖓᓯᒪᔪᑦ ᐊᔾᔨᒌᒃᑎᑦᑎᓯᒪᓇᓱᒃᖢᑎᒡᓗ ᐅᖃᖃᑎᒌᖕᓂᖏᓐᓂᑦ ᐊᕙᑎᓕᕆᓂᕐᒥᑦ ᐊᒻᒪ ᓯᓚᒥᒃ 

ᐊᓯᔾᔨᖅᐸᓪᓕᐊᓂᕐᒧᑦ ᑲᓇᑕᒦᒃᑯᓐᓂᒃ (ECCC) ᐱᔾᔪᑎᒋᓪᓗᒋᑦ ᐊᑮᑦ ᐊᒻᒪᓗ ᐊᔪᕐᓇᔭᕋᙱᓐᓂᖏᓐᓂᒃ ᐊᔾᔨᒌᙱᑦᑐᑦ 

ᑐᒃᓯᕋᖅᑕᐅᔪᑦ ᕿᕐᓂᖅᑕᖅ ᐸᐅᒃᓴᒧᑦ (black carbon) ᐊᒃᑐᐃᓗᐊᔾᔭᐃᒃᑯᑎᓄᑦ.  ᐹᕙᓐᓛᓐᑯᑦ ᐅᖃᐅᓯᖃᖅᑐᑦ 

ᐊᕙᑎᓕᕆᔨᒃᑯᑦ ᑕᑯᖁᓪᓗᒋᑦ ᑎᑎᕋᖅᑕᖏᓐᓂᒃ ᐊᕙᑎᓕᕆᓂᕐᒥᑦ ᐊᒻᒪ ᓯᓚᒥᒃ ᐊᓯᔾᔨᖅᐸᓪᓕᐊᓂᕐᒧᑦ ᑲᓇᑕᒦᒃᑯᓐᓄᑦ 

(ECCC) ᐅᓪᓗᖃᖅᑐᖅ ᐅᒃᑑᐱᕆ 1, 2020-ᒥᑦ ᑕᐃᔭᐅᓪᓗᓂ “ᕿᒥᕐᕈᓂᖅ ᐊᒃᑐᐃᓗᐊᖅᑕᐃᓕᑎᑦᑎᓂᕐᒧᑦ 

ᐊᑐᖅᑕᐅᔪᓐᓇᖅᑐᑦ ᒥᒃᖠᒋᐊᖅᑎᓐᓇᓱᒡᓗᒍ ᕿᕐᓂᖅᑕᑦ ᐸᐅᒃᓴᐃᑦ (Black Carbon) ᐃᓯᐊᕿᓲᑦ ᐅᒥᐊᕐᔪᐊᓕᕆᓂᕐᓂᑦ”, 

ᐊᕙᑎᓕᕆᔨᒃᑯᑦ ᑎᑎᕋᖅᑕᐅᓯᒪᕝᕕᖓᓄᑦ ᓈᓴᐅᑎ 331635. 

16. ᐹᕙᓐᓛᓐᑯᑦ ᐊᒥᓱᒐᓚᖕᓂᒃ ᐱᓕᕆᐊᕐᒧᑦ ᐊᖏᖅᓯᓯᒪᔪᑦ ᑲᒪᒋᔪᒪᓪᓗᒋᑦ ᐃᓱᒫᓘᑕᐅᔪᑦ ᓴᖅᑭᑕᐅᔪᑦ ᓯᓚᐅᑉ 

ᐊᓯᔾᔨᖅᐸᓪᓕᐊᓂᖓᓄᑦ ᐊᕙᑎᓕᕆᔨᒃᑯᑦ ᑲᔪᓯᕙᓪᓕᐊᓂᖏᓐᓂ, ᐊᒻᒪᓗ ᐱᓗᐊᖅᑐᒥᑦ ᐊᖏᖅᓯᒪᓪᓚᑦᑖᖅᑐᑦ 

ᐃᓱᒫᓘᑕᐅᔪᓂᒃ ᓴᖅᑭᑕᐅᓯᒪᔪᓂᒃ ᐱᔾᔪᑕᐅᓪᓗᓂ ᕿᕐᓂᖅᑕᖅ ᐸᐅᒃᓴᒥᑦ (black carbon) ᐃᓯᐊᕿᑎᑦᑎᓂᕐᒧᑦ ᐊᒃᑐᐊᔪᑦ 

ᐹᕙᓐᓛᓐᑯᑦ ᐅᒥᐊᕐᔪᐊᓕᕆᓂᖏᓐᓄᑦ, ᓴᖅᑭᔮᖅᑐᖅ ᐱᓕᕆᐊᑉ ᒪᕐᕈᒋᓕᖅᑕᖓᓄᑦ ᐅᖅᓱᐊᓗᒃ ᐳᔪᕐᓗᐊᕿᙱᓐᓂᖅᓴᖅ 

(LDF) ᐊᖏᖅᑕᐅᓯᒪᔪᓄᑦ.    

ᓇᓗᓇᐃᔭᖅᓯᒪᔪᑦ ᖁᓛᓂᑦ, ᐊᑐᓕᖅᑎᑕᐅᓂᖓ ᐱᓕᕆᐊᑉ ᒪᕐᕈᒋᓕᖅᑕᖓᓄᑦ ᐅᖅᓱᐊᓗᒃ ᐳᔪᕐᓗᐊᕿᙱᓐᓂᖅᓴᕐᒧᑦ 

(LDF) ᐊᖏᖅᑕᐅᓯᒪᔪᑦ ᓴᖅᑭᑦᑎᓂᐊᖅᑐᖅ ᐊᑭᑐᔪᒥᒃ ᐊᒻᒪᓗ ᐱᔭᕆᑐᔪᒥᒃ ᓇᖕᒥᓂᕆᔭᐅᔪᕐᒧᑦ ᓄᖅᑲᖓᔾᔪᑕᐅᕙᒃᑐᓂᒃ 

ᐱᓕᕆᐊᑉ ᒪᕐᕈᒋᓕᖅᑕᖓᓄᑦ. ᐹᕙᓐᓛᓐᑯᑦ ᓇᖕᒥᓂᕆᔭᖏᓐᓂᒃ ᐅᒥᐊᕐᔪᐊᖃᙱᑦᑐᑦ ᐊᒻᒪᓗ ᐊᐅᓪᓚᖅᑎᑦᑎᓂᐊᕐᓗᑎᒃ 

ᐱᖁᑎᖏᓐᓂᒃ, ᑳᓐᑐᕌᒃᓕᐅᕆᐊᖃᖃᑦᑕᖅᑐᑦ ᐱᖓᔪᒋᔭᐅᔪᓂᒃ ᐃᓚᒋᔭᐅᔪᓂᑦ ᐅᒥᐊᕐᔪᐊᓕᕆᔨᓂᒃ.  ᐱᔾᔪᑕᐅᓪᓗᓂ 

ᐱᓕᕆᐊᑉ ᒪᕐᕈᒋᓕᖅᑕᖓᓄᑦ ᐅᖅᓱᐊᓗᒃ ᐳᔪᕐᓗᐊᕿᙱᓐᓂᖅᓴᓄᑦ (LDF) ᐊᖏᖅᑕᐅᓯᒪᔪᑦ ᐅᖓᑕᐅᔾᔨᓂᖏᓐᓄᑦ 

ᒫᓐᓇᐅᔪᖅ ᑲᓇᑕᒥᑦ ᓄᓇᕐᔪᐊᒥᓪᓗ ᐊᑐᖅᑕᐅᔭᕆᐊᓕᖕᓄᑦ, ᐅᒥᐊᕐᔪᐊᓕᕆᔩᑦ ᓂᕈᐊᕈᖕᓇᖅᑐᑦ ᐅᒥᐊᕐᔪᐊᖏᑦ 

ᐊᑐᐃᓐᓇᐅᑎᓪᓗᒋᑦ ᐱᒡᒍᓴᐅᔾᔪᐊᖃᑕᐅᔪᓄᑦ ᓄᖅᑲᖓᔾᔪᑎᖃᓗᐊᙱᓪᓗᑎᒃ ᐊᒻᒪᓗ ᐅᓗᕆᐊᓇᓗᐊᙱᓪᓗᓂ.  

ᐊᑐᕐᓂᖃᕈᓐᓇᑦᑎᐊᖅᑐᖅ, ᑖᓐᓇ ᐊᖏᖅᑕᐅᓯᒪᔪᖅ ᐊᑐᕈᓐᓇᐃᓕᑎᑦᑎᕚᓪᓕᕐᓂᐊᖅᑐᖅ ᐹᕙᓐᓛᓐᑯᓐᓂᒃ 

ᐊᑐᕈᓐᓇᕐᓂᖏᓐᓂᒃ ᓈᒻᒪᒐᔭᓚᐅᖅᑐᓂᒃ ᐅᒥᐊᕐᔪᐊᓂᒃ ᐊᑐᐃᓐᓇᐅᔪᑦ ᐹᕙᓐᓛᓐᑯᑦ ᐊᐅᓪᓚᖅᑎᑦᑎᖃᑦᑕᕐᓂᖏᓐᓄᑦ.  

ᐊᑭᖅᑐᕆᐊᖅᑎᑦᑎᓂᐊᕐᒥᔪᖅᑕᐅᖅ ᐊᑭᓂᒃ ᐹᕙᓐᓛᓐᑯᑦ ᐊᑭᓕᕋᔭᓚᐅᖅᑕᖏᓐᓂᒃ ᐅᒥᐊᕐᔪᐊᓄᑦ ᑳᓐᑐᕌᒃᓯᒪᖏᓐᓄᑦ, 

ᓄᖅᑲᖓᔾᔪᑕᐅᔪᖅ ᓴᖅᑮᓂᐊᕐᓂᖓᓄᑦ ᐱᓕᕆᒋᐊᓪᓚᒋᐊᖃᕐᓂᐊᕐᒪᑕ ᐅᒥᐊᕐᔪᐊᓕᕆᔨᓂᒃ ᐊᒻᒪᓗ ᐊᑭᑦᑐᕆᐊᖅᑎᑦᑎᓗᓂ 

ᐊᐅᓪᓚᖅᑎᑦᑎᖃᑦᑕᕐᓂᕐᒧᑦ. ᐹᕙᓐᓛᓐᑯᑦ ᐃᓱᒪᒃᓴᖅᓯᐅᕈᑎᖃᑦᑎᐊᓚᐅᖅᑐᑦ ᑮᓇᐅᔭᑎᒍᒃ ᐊᑭᐅᔪᓂᒃ ᐅᖅᓱᐊᓗᒃ 

ᐳᔪᕐᓗᐊᕿᙱᓐᓂᖅᓴᕐᒧᑦ (LDF) ᐊᖏᖅᓯᒪᓂᖏᓐᓄᑦ, ᐊᒻᒪᓗ ᐊᑐᖅᖢᒋᑦ ᐅᖃᐅᔾᔨᒋᐊᕈᑕᐅᔪᓂᒃ ᐱᖓᔪᒋᔭᐅᓪᓗᑎᒃ 

ᐃᓚᒋᔭᐅᔪᓂᑦ ᖃᐅᔨᒪᔨᑕᓂᑦ ᓄᓇᕐᔪᐊᕐᒥᑦ ᐅᒥᐊᕐᔪᐊᓕᕆᓂᕐᒧᑦ ᐃᓱᒪᒃᓴᖅᓯᐅᕈᑎᖃᖅᓯᒪᔪᑦ ᐊᑭᒃᑲᓐᓂᐅᔪᓂᒃ 

ᐱᓕᕆᐊᖑᓇᓱᒃᑐᓂᒡᓗ ᐊᒃᑐᐊᔪᑦ ᑖᔅᓱᒧᖓ ᐊᖏᖅᓯᒪᓂᖏᓐᓄᑦ, ᑭᓯᐊᓂ ᐅᖅᓱᐊᓗᒃ ᐳᔪᕐᓗᐊᕿᙱᓐᓂᖅᓴᒧᑦ (LDF) 

ᐊᖏᖅᓯᒪᔪᑦ ᑕᐃᒪᐃᒃᑲᓗᐊᖅᑎᓪᓗᒍ ᑲᒪᖁᓪᓗᒋᑦ ᐃᓱᒫᓘᑕᐅᔪᓂᒃ ᓴᖅᑭᑕᐅᓚᐅᖅᑐᓂᒃ ᐊᕙᑎᓕᕆᔨᒃᑯᑦ 

ᐱᕙᓪᓕᐊᓂᕆᔭᖓᓐᓂᑦ. 

ᐊᕙᑎᓕᕆᓂᕐᒥᑦ ᐊᒻᒪ ᓯᓚᒥᒃ ᐊᓯᔾᔨᖅᐸᓪᓕᐊᓂᕐᒧᑦ ᑲᓇᑕᒦᒃᑯᑦ (ECCC) ᐅᐃᒍᒋᐊᖅᓯᖁᔨᓂᖓᑦ ᐱᓕᕆᐊᑉ ᒪᕐᕈᒋᓕᖅᑕᖓᓄᑦ 

ᐳᔪᕐᓗᐊᕿᙱᓐᓂᖅᓴᓂᒃ ᐅᖅᓱᐊᓗᖕᓂᒃ ᑭᒡᓕᖃᖅᑎᑕᐅᔪᖅ ᑲᓇᑕᒥᑦ ᐱᖃᓯᐅᔾᔨᔪᓕᒃ ᐱᕚᓪᓕᐊᓂᕐᒧᑦ ᐃᓂᐅᔪᒧᑦ (EEZ) 

ᐱᔭᕆᐊᑐᓗᐊᖅᑐᖅ ᐱᔭᕆᐊᖃᖅᑐᓂᑦ ᓈᒻᒪᒃᑐᒥᒃ ᐊᒃᑐᐃᓗᐊᔾᔭᐃᖅᓯᓯᒪᓂᕐᒧᑦ ᐱᓕᕆᐊᑉ ᒪᕐᕈᒋᓕᖅᑕᖓᓄᑦ ᐅᒥᐊᕐᔪᐊᓕᕆᓂᕐᓄᑦ   

17. ᒪᓕᒃᖢᒍ ᐃᓛᒃᑰᖅᑐᖅ 105(a)(ii), ᓄᓇᕗᒻᒥ ᐸᕐᓇᐃᓂᕐᒧᑦ ᐊᒻᒪ ᐱᓕᕆᐊᒃᓴᒧᑦ ᖃᐅᔨᓴᖅᑕᐅᓂᖓᓄᑦ ᒪᓕᒐᕐᒥᑦ 

(NuPPAA) ᐱᔪᓐᓇᖅᑎᑦᑎᔪᖅ ᒐᕙᒪᑐᖃᒃᑯᑦ ᒥᓂᔅᑕᖓᓂᒃ ᕿᐱᓗᖕᓗᓂᐅᒃ ᐊᑐᖁᔭᐅᔪᖅ ᑕᐃᒎᓯᕐᓄᑦ ᐊᒻᒪᓗ 

ᖃᓄᐃᓕᖓᔭᕆᐊᖃᕐᓂᐅᔪᓂᑦ ᒥᓂᔅᑕᐅᑉ ᐃᓱᒪᒋᒃᐸᒍ “ᐱᔭᕆᐊᑐᓗᐊᕐᒪᑦ ᐱᔭᕆᐊᖃᑐᓂᑦ ᓈᒻᒪᓈᖅᑐᒥᒃ 

ᐱᓗᐊᖅᑕᐃᓕᔾᔪᑎᓄᑦ” ᐊᒃᑐᐃᓂᕐᓗᖕᓂᕐᓄᑦ ᐱᓕᕆᐊᕐᒥᖔᖅᑐᑦ: 

105 ᑲᑎᒪᔩᑦ ᓇᓗᓇᐃᖅᓯᒃᐸᑕ ᐱᓕᕆᐊᖅ ᑲᔪᓯᔭᕆᐊᖃᕐᓂᖓᓂᒃ, ᐱᓕᕆᐊᒃᓴᖃᖅᑐᖅ ᒥᓂᔅᑕ 

ᐃᒪᐃᓕᐅᕆᐊᖃᖅᑐᖅ, 150 ᐅᓪᓗᐃᑦ ᐃᓗᐊᓂᑦ ᑐᓂᔭᐅᓚᐅᖅᑎᓪᓗᒋᑦ ᑲᑎᒪᔩᑦ ᐅᓂᒃᑳᖏᓐᓂᒃ, 

ᐃᒪᐃᒃᑯᓂᓘᓐᓃ 

(a) ᐊᖏᕈᑎᒋᓗᒍ ᓇᓗᓇᐃᖅᑕᐅᔪᖅ ᐊᒻᒪᓗ ᓇᓕᑐᐃᓐᓇᖏᑦ 

(i) ᓈᒻᒪᒋᔭᐅᔪᑦ ᑐᐃᒎᓯᕐᓄᑦ ᐅᕝᕙᓘᓐᓃᑦ ᖃᓄᐃᓕᖓᔭᕆᐊᖃᕐᓂᐅᔪᓄᑦ ᐊᑐᓕᖁᔭᐅᔪᑦ ᐅᓂᒃᑳᒥᑦ, 

ᐅᕝᕙᓘᓐᓃᑦ 

(ii) ᕿᐱᓗᒡᓗᒋᑦ ᑐᐃᒍᓯᕐᓄᑦ ᐊᒻᒪᓗ ᖃᓄᐃᓕᖓᔭᕆᐊᖃᕐᓂᐅᔪᓄᑦ ᐊᑕᐅᓯᕐᒧᑦ ᐅᕝᕙᓘᓐᓃᑦ 

ᐊᒥᓲᓂᖅᓴᓄᑦ ᐱᔾᔪᑕᐅᔪᓄᑦ ᐅᑯᓄᖓ: 

(A) ᐊᑕᐅᓯᖅ ᐅᕝᕙᓘᓐᓃᑦ ᐊᒥᓲᓂᖅᓴᐃᑦ ᑕᐃᒎᓰᑦ ᐅᕝᕙᓘᓐᓃᑦ 

ᖃᓄᐃᓕᖓᔭᕆᐊᖃᕐᓂᐅᔪᑦ ᓈᒻᒫᓂᖏᓐᓂᖏᓐᓄᑦ, ᐅᕝᕙᓘᓐᓃᑦ ᐱᔭᕆᐊᑐᓗᐊᕐᒪᑦ 

ᐱᔭᕆᐊᖃᑐᓂ, ᓈᒻᒪᒃᑐᒥᑦ ᐱᓗᐊᔾᔭᐃᖅᓯᒪᖁᓪᓗᒋᑦ ᐊᒃᑐᐃᓂᕐᓗᖕᓃᑦ ᐆᒪᔪᑦ 

ᓇᔪᒐᖏᑦᑕ ᖃᓄᐃᓕᖓᓂᖏᓪᓗ ᐊᒻᒪᓗ ᐃᓄᓕᕆᓂᖅ-ᑮᓇᐅᔭᑦ ᐱᓕᕆᐊᕐᒥᑦ, 

ᐅᕝᕙᓘᓐᓃᑦ 

(B) ᑖᒃᑯᐊ ᑕᐃᒎᓰᑦ ᐊᒻᒪᓗ ᖃᓄᐃᓕᖓᔭᕆᐊᖃᕐᓂᐅᔪᑦ ᐱᔭᕆᐊᑐᓂᖏᓐᓄᑦ 

ᐊᑐᓕᖅᑎᓐᓂᐊᕐᓗᒋᑦ ᒥᑭᒡᓕᑎᕆᓇᔭᖅᑐᑦ ᑲᔪᓯᓂᖃᕈᓐᓇᕐᓂᖓᓂᒃ ᐱᓕᕆᐊᖅ 

ᑲᓇᑕᓕᒫᒥ ᐅᕝᕙᓘᓐᓃᑦ ᐊᕕᑦᑐᖅᓯᒪᔪᓂ ᐱᔪᒪᔭᐅᔪᓂᒃ; ᐅᕝᕙᓘᓐᓃᑦ 

(b) ᕿᐱᓗᒡᓗᒍ ᓇᓗᓇᐃᖅᑕᐅᔪᖅ, ᐃᓱᒪᒋᒃᐸᒍ ᐱᓕᕆᐊᒃᓴᓕᐅᑉ ᒥᓂᔅᑕᐅᑉ, ᑖᓐᓇ ᐱᓕᕆᐊᖅ ᑲᓇᑕᒧᑦ 

ᐅᕝᕙᓘᓐᓃᑦ ᓄᓇᓂᑦ ᖃᓂᒋᔭᖓᓃᑦᑐᑦ ᐱᔪᒪᔭᐅᙱᑉᐸᑦ.  

18. ᐊᐃᕐᕆᓕ 14, 2021-ᒥᑦ, ᐊᕙᑎᓕᕆᓂᕐᒥᑦ ᐊᒻᒪ ᓯᓚᒥᒃ ᐊᓯᔾᔨᖅᐸᓪᓕᐊᓂᕐᒧᑦ ᑲᓇᑕᒦᒃᑯᑦ (ECCC) ᐅᖃᐅᔾᔨᓚᐅᖅᑐᑦ 

ᐊᕙᑎᓕᕆᔨᒃᑯᓐᓂᒃ ᐹᕙᓐᓛᓐᑯᑦ ᐊᑐᖅᑲᑦᑕᖅᐸᑕ ᐅᖅᓱᐊᓗᒃ ᐳᔪᕐᓗᐊᕿᙱᓐᓂᖅᓴᕐᒥᒃ ᑲᓇᑕᒥᑦ ᐱᖃᓯᐅᔾᔨᔪᓕᒃ 

ᐱᕚᓪᓕᐊᓂᕐᒧᑦ ᐃᓂᐅᔫᑉ (EEZ) ᐃᓗᐊᓂᑦ, ᑕᒪᓐᓇ ᓴᖅᑮᓂᐊᖅᑐᖅ “ᐃᓄᐃᓴᒃᖠᒋᐊᖅᑎᑦᑎᕐᔪᐊᕐᓗᓂ ᕿᕐᓂᖅᑕᖅ 

ᐸᐅᒃᓴᒥᑦ (black carbon) ᐃᓯᐊᕿᔪᓂᒃ ᐅᑭᐅᖅᑕᖅᑐᒥᑦ”.  ᐹᕙᓐᓛᓐᑯᑦ ᐊᖏᖃᑎᖃᙱᑦᑐᑦ ᑕᒪᑐᒥᙵᑦ.  

ᐊᕙᑎᓕᕆᓂᕐᒥᑦ ᐊᒻᒪ ᓯᓚᒥᒃ ᐊᓯᔾᔨᖅᐸᓪᓕᐊᓂᕐᒧᑦ ᑲᓇᑕᒦᒃᑯᓐᓂᒃ (ECCC) ᑐᒃᓯᕋᐅᑎᖓᑦ ᐅᐃᒍᒋᐊᖅᑕᐅᖁᔭᖓᑦ 

ᐊᖏᖅᑕᐅᓯᒪᔪᓄᑦ ᑲᓇᑕᒥᑦ ᐱᖃᓯᐅᔾᔨᔪᓕᒃ ᐱᕚᓪᓕᐊᓂᕐᒧᑦ ᐃᓂᐅᔪᒧᑦ (EEZ) ᐱᔭᕆᐊᑐᓗᐊᖅᑐᖅ ᐱᔭᕆᐊᖃᕐᓂᔪᒥᑦ - 

ᐱᓗᐊᖅᑐᒥᑦ ᐱᔾᔪᑕᐅᓪᓗᓂ ᕿᕐᓂᖅᑕᖅ ᐸᐅᒃᓴᒥᒃ (black carbon) ᐃᓄᐃᓴᒃᓕᒋᐊᕐᔪᐊᓗᐊᔾᔮᙱᒻᒪᑦ 

ᖃᓄᐃᓐᓂᖅᓴᐅᔪᓄᑦ ᒫᓐᓇ ᐱᓕᕆᐊᑉ ᒪᕐᕈᒋᓕᖅᑕᖓᓄᑦ ᐅᖅᓱᐊᓗᖕᓄᑦ ᐳᔪᕐᓗᐊᕿᙱᓐᓂᖅᓴᓄᑦ (LDF) 

ᐊᖏᖅᑕᐅᓯᒪᔪᓂᑦ.  ᓄᓇᒥ-ᔅᑖᓐᑕᒃᑯᑦ (Nunami-Stantec) ᐱᓕᕆᐊᖃᖅᓯᒪᓕᖅᑐᑦ ᓈᓴᐅᓯᕆᓂᕐᒥᒃ ᒥᒃᓴᐅᓴᖕᓂᐊᕐᓗᒋᑦ 

ᐊᒻᒪᓗ ᓇᓗᓇᐃᔭᕐᓗᒋᑦ ᓂᕆᐅᒋᔭᐅᔪᑦ ᕿᕐᓂᖅᑕᖅ ᐊᐅᒃᓴᒥᒃ (black carbon) ᐃᓯᐊᕿᓂᐅᔪᑦ ᑲᓇᑕᐅᑉ 

ᐅᑭᐅᖅᑕᖅᑐᖓᓂᑦ ᐱᓕᕆᐊᑉ ᒪᕐᕈᒋᓕᖅᑕᖓᓂᖔᖅᑐᑦ ᓴᕕᒃᓴᓂᒃ ᐅᒥᐊᕐᔪᐊᒃᑯᑦ ᐊᐅᓪᓚᖅᑎᑕᐅᔪᓂᑦ (2025 

ᐅᖓᑖᓄᑦ) ᒪᓕᒃᖢᒋᑦ ᐊᔾᔨᒌᙱᑦᑐᑦ ᐅᖅᓱᐊᓗᖕᒥᑦ-ᐊᑐᕐᓂᕐᒧᑦ ᐊᑐᖅᑕᐅᔪᑦ.  ᐅᑯᐊ ᑎᑎᕋᖅᓯᒪᔪᑦ ᓇᐃᓈᖅᓯᒪᔪᑦ 

ᖃᐅᔨᓴᕈᓯᕐᓄᑦ, ᑲᖐᒋᔭᐅᔪᓂᒃ, ᐊᒻᒪᓗ ᖃᐅᔨᔭᐅᔪᓂᑦ ᑕᒪᑐᒪᙵᑦ ᖃᐅᔨᓴᐃᓂᕐᒥᑦ. 

(a) ᑖᒃᑯᐊ ᐅᒥᐊᕐᔪᐊᑦ ᐅᖅᓱᐊᓗᖏᑦ ᖃᐅᔨᓴᖅᑕᐅᔪᑦ ᐱᖃᓯᐅᔾᔨᔪᑦ ᖁᑦᑎᖕᓂᖅᓴᒥᒃ ᐳᔪᕐᓗᐊᕿᔪᓐᓇᖅᑐᑦ 

ᐅᖅᓱᓗᖕᓂᒃ (HFO), ᐊᒻᒪᓗ ᑕᕆᐅᕐᒥᑦ ᐅᖅᓱᐊᓗᐃᑦ (ᐃᒪᖅᓯᐅᑦ ᐅᖅᓱᐊᓗᒃ (MGO)  ᐅᕝᕙᓘᓐᓃᑦ ᑕᕆᐅᒥᑦ 

ᑭᐊᒃᓴᐅᑎᓯᐅᑎᓄᑦ ᐅᖅᓱᒃᓴᖅ (MDO)), ᐅᖅᓱᐊᓗᒃ ᐳᔪᕐᓗᐊᕿᙱᓐᓂᖅᓴᑦ (LDF). ᑲᑎᑉᐸᓪᓕᐊᔪᑦ 

ᐅᖅᓱᐊᓗᐃᑦ ᐆᓇᖅᓯᑎᑕᐅᔭᕆᐊᖃᖅᑐᑦ ᐊᑐᖅᑕᐅᓂᐊᓵᕐᓗᑎᒃ (ᑎᓴᐃᖅᓯᕆᐊᓕᖅ) ᑖᒃᑯᐊᓕ ᐅᖅᓱᐊᓗᒃ 

ᐳᔪᕐᓗᐊᕿᙱᓐᓂᖅᓴᖅ (LDF) ᐆᓇᖅᓯᑎᑕᐅᔭᕆᐊᖃᙱᖦᖢᑎᒃ.  ᕿᕐᓂᖅᑕᖅ ᐸᐅᒃᓴᖅ (black carbon) 

ᐃᓯᐊᕿᔪᕐᓂᑦ ᐱᔾᔪᑕᐅᔪᑦ ᐅᖃᓕᒫᒐᓕᐅᖅᑕᐅᔪᑦ ᓄᓇᕐᔪᐊᕐᒧᑦ ᑕᕆᐅᕐᒥᑦ ᐱᓕᕆᖃᑎᒌᓄᑦ (IMO) 

ᐊᑐᖅᑕᐅᓚᐅᖅᑐᑦ ᖃᐅᔨᓴᖅᑕᐅᓂᖓᓂ (ᓄᓇᕐᔪᐊᕐᒧᑦ ᑕᕆᐅᕐᒥᑦ ᐱᓕᕆᖃᑎᒌᓄᑦ (IMO) 2020). ᐃᓯᐊᕿᔪᑦ 

ᕿᕐᓂᖅᑐᑦ ᐸᐅᒃᓴᒥᒃ (black carbon) ᒥᒃᓴᐅᓴᒃᑕᐅᓚᐅᖅᑐᑦ ᐅᑯᓄᖓ ᐅᖅᓱᐊᓗᖕᒥᑦ-ᐊᑐᕐᓂᕐᒧᑦ 

ᑕᑯᓐᓇᙳᐊᒐᕐᓄᑦ.  

(i) ᖁᑦᑎᖕᓂᖅᓴᒥᒃ ᐳᔪᕐᓗᐊᕿᔪᓐᓇᖅᑐᑦ ᐅᖅᓱᓗᒃ (HFO) ᐊᑐᖅᑕᐅᖃᑦᑕᖅᑐᑦ ᐊᑕᖏᖅᖢᒍ ᑲᓇᑕᒥᑦ 

ᐱᖃᓯᐅᔾᔨᔪᓕᒃ ᐱᕚᓪᓕᐊᓂᕐᒧᑦ ᐃᓂᐅᔪᒥ (EEZ), (700 nm ᑕᐃᑲᙵᑦ ᐅᑎᒧᓪᓗ) 2025-2038-ᒥᑦ 

(ᑭᒡᓕᐅᔪᖅ ᐊᑐᖅᑕᐅᓂᕐᒧᑦ)  

(ii) ᐃᒪᖅᓯᐅᑦ ᐅᖅᓱᐊᓗᒃ (MGO) ᐊᑐᖅᑕᐅᖃᑦᑕᖅᑐᖅ  ᖃᐅᔨᓴᐃᕝᕕᐅᔪᒥᑦ ᓄᓇᑦ ᐊᕕᒃᓯᒪᔪᑦ 

ᖃᐅᔨᓴᖅᑕᐅᕝᕕᖏᓐᓂᖅ (RSA) /ᐊᖏᖅᑕᐅᓯᒪᔪᓄᑦ ᓄᓇᕗᒻᒥᑦ ᓄᓇᑖᖑᓯᒪᔪᒥᑦ (NSA) (250 nm 

ᑕᐃᑲᙵᑦ ᐅᑎᒧᓪᓗ) 2025-ᒥᑦ 2029-ᒧᑦ, ᖁᑦᑎᖕᓂᖅᓴᒥᒃ ᐳᔪᕐᓗᐊᕿᔪᓐᓇᖅᑐᑦ ᐅᖅᓱᓗᒃ (HFO)  

ᓯᓚᑖᓂᑦ ᓄᓇᑦ ᐊᕕᒃᓯᒪᔪᑦ ᖃᐅᔨᓴᖅᑕᐅᕝᕕᖏᓐᓂᖅ (RSA) /ᐊᖏᖅᑕᐅᓯᒪᔪᓄᑦ ᓄᓇᕗᒻᒥᑦ 

ᓄᓇᑖᖑᓯᒪᔪᒥᑦ (NSA)  (450 nm ᑕᐃᑲᙵᑦ ᐅᑎᒧᓪᓗ)  

(iii) ᐃᒪᖅᓯᐅᑦ ᐅᖅᓱᐊᓗᒃ (MGO) ᑕᐃᒪᓐᓄᓗᒃᑖᖅ ᑲᓇᑕᒥᑦ ᐱᖃᓯᐅᔾᔨᔪᓕᒃ ᐱᕚᓪᓕᐊᓂᕐᒧᑦ ᐃᓂᐅᔪᒧᑦ 

(EEZ), (700 nm ᑕᐃᑲᙵᑦ ᐅᑎᒧᓪᓗ) 2025-2038-ᒥᑦ  

(iv) ᖁᑦᑎᖕᓂᖅᓴᒥᒃ ᐳᔪᕐᓗᐊᕿᔪᓐᓇᖅᑐᑦ ᐅᖅᓱᓗᒃ (HFO) ᑕᐃᑲᓂ ᑲᓇᑕᒥᑦ ᐱᖃᓯᐅᔾᔨᔪᓕᒃ 

ᐱᕚᓪᓕᐊᓂᕐᒧᑦ ᐃᓂᐅᔪᒥᑦ (EEZ), 2025-2029, ᓄᓇᕐᔪᐊᕐᒧᑦ ᑕᕆᐅᕐᒥᑦ ᐱᓕᕆᖃᑎᒌᓄᑦ (IMO) 

ᑕᐃᑲᓂ ᑲᓇᑕᒥᑦ ᐱᖃᓯᐅᔾᔨᔪᓕᒃ ᐱᕚᓪᓕᐊᓂᕐᒧᑦ ᐃᓂᐅᔪᒧᑦ (EEZ), 2030-ᒥᑦ 2038-ᒧᑦ  

(v) ᐃᒪᖅᓯᐅᑦ ᐅᖅᓱᐊᓗᒃ (MGO)  ᓄᓇᑦ ᐊᕕᒃᓯᒪᔪᑦ ᖃᐅᔨᓴᖅᑕᐅᕝᕕᖏᓐᓂᖅ 

(RSA)/ᐊᖏᖅᑕᐅᓯᒪᔪᓄᑦ ᓄᓇᕗᒻᒥᑦ ᓄᓇᑖᖑᓯᒪᔪᒥᑦ (NSA), ᖁᑦᑎᖕᓂᖅᓴᒥᒃ ᐳᔪᕐᓗᐊᕿᔪᓐᓇᖅᑐᑦ 

ᐅᖅᓱᓗᒃ (HFO) ᓯᓚᑖᓂᑦ ᓄᓇᑦ ᐊᕕᒃᓯᒪᔪᑦ ᖃᐅᔨᓴᖅᑕᐅᕝᕕᖏᓐᓂᖅ (RSA)/ ᐊᖏᖅᑕᐅᓯᒪᔪᓄᑦ 

ᓄᓇᕗᒻᒥᑦ ᓄᓇᑖᖑᓯᒪᔪᒥᑦ (NSA)  ᑎᑭᓪᓗᒍ 2029-ᒧᑦ, ᐃᒪᖅᓯᐅᑦ ᐅᖅᓱᐊᓗᒃ (MGO)  ᑭᖑᓂᐊᒍᑦ 

(ᐊᑕᖏᓗᒃᑖᖅᖢᒍ ᑲᓇᑕᒥᑦ ᐱᖃᓯᐅᔾᔨᔪᓕᒃ ᐱᕚᓪᓕᐊᓂᕐᒧᑦ ᐃᓂᐅᔪᒧᑦ (EEZ)) 

(b) ᓇᓗᓇᐃᖅᑕᐅᓯᒪᔪᖅ ᒫᓐᓇᐅᔪᖅ ᒪᓕᒐᖅ ᓇᓗᓇᐃᖅᓯᔪᑦ ᖁᑦᑎᖕᓂᖅᓴᒥᒃ ᐳᔪᕐᓗᐊᕿᔪᓐᓇᖅᑐᑦ ᐅᖅᓱᓗᖕᒥᒃ 

(HFO) ᓄᖅᑲᖅᑎᑕᐅᓂᐊᖅᑐᖅ ᐅᑭᐅᖅᑕᖅᑐᒥᑦ ᔪᓚᐃ 1, 2029-ᒥᑦ (ᑕᐱᖅᑯᐊᕇᒃ ᐅᒥᐊᖅᑕᖓ 

ᐅᒥᐊᕐᔪᐊᓄᑦ), ᑕᑯᓐᓇᙳᐊᒐᑦ 3, 4 ᐊᒻᒪᓗ 5 ᐊᑐᖅᑕᐅᔪᓐᓇᕋᔭᖅᑐᖅ ᒪᓕᖕᓂᐊᖅᖢᑎᒃ ᒪᓕᒐᙳᓂᐊᖅᑐᓄᑦ; 

ᑕᑯᓐᓇᙳᐊᒐᖅ 1 ᐊᒻᒪᓗ 2-ᒧᑦ ᓴᖅᑭᑕᐅᔪᑦ ᖃᓄᐃᓐᓂᖅᓴᐅᓂᖏᓐᓅᖅᑕᐅᔪᖕᓇᕐᓂᐊᕐᓗᑎᒃ.  

(c) ᐳᕆᑎᔅ ᑲᓚᒻᐱᐊᒥᑦ (BC) ᐃᓯᐊᕿᔪᑦ ᓇᓚᐅᑦᑖᖅᑕᐅᓚᐅᓯᒪᔪᑦ ᐊᑐᖅᖢᑎᒃ ᐅᖅᓱᑉ ᐊᖏᓂᖓᓂᒃ ᐊᒻᒪᓗ 

ᐃᓯᐊᕿᔪᓂᑦ ᐱᔾᔪᑕᐅᔪᑦ ᐊᑐᖅᖢᒋᑦ ᐊᐅᓚᐅᑏᑦ ᖃᓄᐃᑦᑑᓂᖏᑦ (ᒪᕐᕉᖕᓂᒃ ᐳᓪᓚᒃᑕᐅᑎᓖᑦ) ᐊᒻᒪᓗ 

ᐅᓯᓂᖏᑦ (ᐃᓱᒪᒋᔭᐅᔪᑦ 65%-ᓂᒃ), ᐱᔭᐅᓚᐅᖅᑐᑦ ᐊᔾᔨᒥᑦ 7-ᒥᑦ ᓄᓇᕐᔪᐊᕐᒧᑦ ᑕᕆᐅᕐᒥᑦ ᐱᓕᕆᖃᑎᒌᓄᑦ 

(IMO) ᔪᓚᐃ 2020 ᑎᑎᖅᑲᒥᑦ “ᒥᒃᖠᒋᐊᖅᓯᓂᖅ ᓄᓇᕐᔪᐊᒧᑦ ᐅᖅᑰᓯᕙᓪᓕᐊᔾᔪᑏᑦ (GHG) ᐃᓯᐊᕿᔪᑦ 

ᐅᒥᐊᕐᔪᐊᓂᑦ - ᓯᑕᒪᖓ ᓄᓇᕐᔪᐊᕐᒧᑦ ᑕᕆᐅᕐᒥᑦ ᐱᓕᕆᖃᑎᒌᓄᑦ (IMO) ᓄᓇᕐᔪᐊᒧᑦ ᐅᖅᑰᓯᕙᓪᓕᐊᔾᔪᑎᓂᒃ 

(GHG) ᖃᐅᔨᓴᕐᓂᖅ 2020 - ᑭᖑᓪᓕᖅᐹᖅ ᐅᓂᒃᑳᖅ.” (ᓄᓇᕐᔪᐊᕐᒧᑦ ᑕᕆᐅᕐᒥᑦ ᐱᓕᕆᖃᑎᒌᓄᑦ (IMO) 2020, 

ᐊᑦᑕᑕᖅᑎᓯᒪᔪᖅ 2).  ᖁᑦᑎᖕᓂᖅᓴᒥᒃ ᐳᔪᕐᓗᐊᕿᔪᓐᓇᖅᑐᑦ ᐅᖅᓱᓗᐃᑦ (HFO) ᐊᒥᓲᓂᖏᑦ ᐅᖓᓯᒃᑐᓄᑦ 

ᐊᐅᓪᓚᖅᑎᑕᐅᔪᑦ ᐊᑐᓂ ᑕᑯᓐᓇᙳᐊᒐᕐᓄᑦ ᓇᓚᐅᑦᑖᖅᑕᐅᓚᐅᖅᑐᑦ ᐳᓴᓐᑎᒃᑯᑦ ᐅᖓᓯᒃᑎᒋᓂᖏᑦ 

ᐃᖏᕐᕋᔪᓄᑦ ᐊᑐᓂ ᑕᑯᓐᓇᙳᐊᒐᕐᒧᑦ ᐊᒃᑐᐊᔪᑦ ᐅᖅᓱᕐᒥᒃ ᐊᑐᕋᔭᕐᓂᖓᓄᑦ ᐅᖓᓯᖕᓂᕐᒧᑦ ᐃᖏᕐᕋᔪᑦ 

ᑲᓇᑕᐅᑉ ᐅᑭᐅᖅᑕᖅᑐᖓᑕ ᐃᒪᖓᓐᓂᑦ.  ᖃᓄᑎᒋᐅᓂᖏᑦ ᐃᒪᖅᓯᐅᑦ ᐅᖅᓱᐊᓗᐃᑦ (MGO) 

ᐱᔭᐅᔭᕆᐊᖃᖅᑐᑦ ᓇᓚᐅᑦᑖᕋᓱᒡᓗᒋᑦ ᐊᑐᕐᓗᑎᒃ ᖃᔅᓯᐅᓂᖏᓐᓂᒃ ᐆᓇᖅᓯᕐᔪᐊᕆᐊᖃᕐᓂᕐᒧᑦ ᓇᐃᓴᐅᑎᓂᒃ 

(HHV) ᑖᒃᑯᓇᓂᑦ ᐃᒪᖅᓯᐅᑦ ᐅᖅᓱᐊᓗᒃ (MGO) ᐊᒻᒪᓗ ᖁᑦᑎᖕᓂᖅᓴᒥᒃ ᐳᔪᕐᓗᐊᕿᔪᓐᓇᖅᑐᑦ ᐅᖅᓱᓗᖕᓂᒃ 

(HFO), ᐃᓱᒪᒋᓪᓗᒋᑦ ᐆᒻᒪᖅᑯᑎᖃᕆᐊᖃᕐᓂᐅᔪᖅ ᐅᒥᐊᕐᔪᐊᓄᑦ ᐊᑐᓂ ᐅᑎᒧᓪᓗ ᑕᐃᒪᐃᖏᓐᓇᐸᓗᒐᔭᖅᑐᑦ.  

(d) ᐅᑯᐊ ᑲᖐᒋᔭᐅᔪᑦ ᐋᖅᑭᒃᑕᓚᐅᖅᑐᑦ ᐳᕆᑎᔅ ᑲᓚᒻᐱᐊᒥᑦ ᐃᓯᐊᕿᓂᐅᔪᑦ ᐊᑐᓂ ᑕᑯᓐᓇᙳᐊᒐᕐᒧᑦ:  

(i) ᐊᑕᖏᖅᓯᒪᓕᖅᑎᓪᓗᒋᑦ ᐅᔭᕋᖕᓂᐊᓪᓚᕆᓕᖅᑎᓪᓗᖏᑦ 30 ᒥᓕᐊᓐ ᑕᓐ ᐊᕐᕌᒍᑕᒫᑦ (Mtpa) 

ᐊᖏᖅᑕᐅᔪᓐᓇᕋᔭᖅᑐᖅ ᒪᓕᒃᖢᒍ ᐱᓕᕆᐊᑉ ᒪᕐᕈᒋᓕᖅᑕᖓᓄᑦ ᐊᖏᒡᓕᒋᐊᕈᑎᒧᑦ;  

(ii) 250 ML ᖁᑦᑎᖕᓂᖅᓴᒥᒃ ᐳᔪᕐᓗᐊᕿᔪᓐᓇᖅᑐᑦ ᐅᖅᓱᓗᖕᒥᒃ (HFO) ᐊᕐᕌᒍᑕᒫᖅ 

ᐊᐅᓪᓚᖅᑎᑦᑎᖃᑦᑕᕐᓗᑎᒃ 30 ᒥᓕᐊᓐ ᑕᓐ ᐊᕐᕌᒍᑕᒫᑦ (Mtpa) ᓇᓚᐅᑦᑖᖅᑕᐅᔪᖅ ᓯᕗᓪᓕᖅᐹᒥᒃ 

ᐱᓕᕆᐊᑉ ᒪᕐᕈᒋᓕᖅᑕᖓᓄᑦ ᖃᐅᔨᓴᖅᐅᑕᔾᔪᑎᓂᑦ ᐊᑐᐃᓐᓇᕋᔭᖅᑐᖅ ᓱᓕ, ᖃᔅᓯᐅᓂᖏᑦ ᐅᖅᓱᐊᓗᒃ 

ᐳᔪᕐᓗᐊᕿᙱᓐᓂᖅᓴᖅ (LFO) (ᐃᒪᖅᓯᐅᑦ ᐅᖅᓱᐊᓗᒃ (MGO)) ᓇᓚᐅᑦᑖᖅᑕᐅᓚᐅᖅᑐᖅ 

ᐊᑐᖅᖢᑎᒃ ᐆᓇᖅᓯᕐᔪᐊᕆᐊᖃᕐᓂᕐᒧᑦ ᓇᐃᓴᐅᑎᓂᒃ (HHV) (ᐆᒻᒪᖅᑯᑎᑐᕐᓂᖓ) ᑖᒃᑯᓇᓂᑦ 

ᐅᖅᓱᐊᓗᖕᓂᑦ;  

(iii) ᐊᑕᖏᖅᖢᑎᒃ ᑕᕆᐅᒥᑦ ᐅᒥᐊᕐᔪᐊᑦ ᐊᐅᓚᐅᑎᖏᑦ ᒪᕐᕉᖕᓂᒃ ᐳᓪᓚᒃᑕᐅᑎᓖᑦ;  

(iv) ᐊᐅᓚᐅᑏᑦ ᐊᐅᓚᖃᑦᑕᖅᑐᑦ 65%-ᓂᒃ ᐅᓯᓪᓗᑎᒃ (ᐱᔾᔪᑕᐅᓗᐊᖅᑐᖅ ᓱᒃᑲᓕᓂᕐᒧᑦ ᑭᒡᓕᒋᔭᐅᔪᓄᑦ 

ᐊᑐᓕᖅᑎᑕᐅᓚᐅᖅᑐᑦ ᐃᓗᐊᓂᑦ ᓄᓇᑦ ᐊᕕᒃᓯᒪᔪᑦ ᖃᐅᔨᓴᖅᑕᐅᕝᕕᖏᓐᓂᖅ (RSA)). 

(e) ᕿᕐᓂᖅᑕᖅ ᐸᐅᒃᓴᖅ (black carbon) ᐃᓯᐊᕿᔪᑦ ᐊᕐᕌᒍᑕᒫᑦ ᐅᒥᐊᕐᔪᐊᓕᕆᓂᕐᓂᑦ ᑕᐃᑲᙵᑦ 2025-ᒥᑦ 

2038-ᒧᑦ ᐊᒻᒪᓗ ᐊᑐᓂ ᑕᑯᓐᓇᙳᐊᒐᕐᓄᑦ ᓴᖅᑭᑕᐅᔪᑦ 1 ᐊᑖᓃᑦᑐᒥᑦ. 

 



 

 

 

ᑎᑎᖅᑲᖅ 1 ᐊᕐᕌᒍᑕᒫᑦ ᐳᕆᑎᔅ ᑲᓚᒻᐱᐊᒥᑦ ᐃᓯᐊᕿᔪᓄᑦ ᓇᓚᐅᑦᑖᖅᑕᐅᔪᑦ ᐃᖏᕐᕋᔪᓂᑦ ᐅᒥᐊᕐᔪᐊᓂᑦ ᑲᓇᑕᐅᑉ ᐃᒪᖏᓐᓂᑦ 

 

  

ᐳᕆᑎᔅ ᑲᓚᒻᐱᐊᒥᑦ ᐃᒥᐊᕿᓃᑦ 

[ᑕᓐᖑᔪᑦ/ᐅᑭᐅᖅ] 

ᑲᑎᖦᖢᒋ ᐳᕆᑎᔅ 

ᑲᓚᒻᐱᐊᒥᑦ 

ᐃᓯᐊᕿᓃᑦ 

2025-ᒥᑦ 

2038-ᒧᑦ 

[ᑕᓐᖑᔪᑦ] 

ᐳᓴᓐᑎᒃᑯᑦ 

ᒥᒃᖠᒋᐊᖅᑐᑦ 

ᖃᓄᐃᓐᓂᖅᓴᐅᓂᖏᑦ

ᖁᑦᑎᖕᓂᖅᓴᒥᒃ 

ᐳᔪᕐᓗᐊᕿᔪᓐᓇᖅᑐᑦ 

ᐅᖅᓱᓗᐃᑦ (HFO)  
- ᑕᐃᑲᓂᓗᒃᑖᖅ 

ᖁᑦᑎᖕᓂᖅᓴᒥᒃ 

ᐳᔪᕐᓗᐊᕿᔪᓐᓇᖅᑐᑦ 

ᐅᖅᓱᓗᖕᒥᒃ (HFO 

(%) 

1 ᖁᑦᑎᖕᓂᖅᓴᒥᒃ 

ᐳᔪᕐᓗᐊᕿᔪᓐᓇᖅᑐᑦ 

ᐅᖅᓱᓗᖕᒥᒃ (HFO) - 

ᑕᐃᑲᓂᓗᒃᑖᖅ ᑲᓇᑕᒥᑦ 

ᐱᖃᓯᐅᔾᔨᔪᓕᒃ 

ᐱᕚᓪᓕᐊᓂᕐᒧᑦ 

ᐃᓂᐅᔪᒥᑦ (EEZ) 

4.86 4.86 4.86 4.86 4.86 4.86 4.86 4.86 4.86 4.86 4.86 4.86 4.86 4.86 68.08 ᐊᑐᙱᑦᑐᖅ 

2 ᐃᒪᖅᓯᐅᑦ ᐅᖅᓱᐊᓗᒃ 

(MGO) ᓄᓇᑦ ᐊᕕᒃᓯᒪᔪᑦ 

ᖃᐅᔨᓴᖅᑕᐅᕝᕕᖏᓐᓂᑦ 

(RSA) 

/ᐊᖏᖅᑕᐅᓯᒪᔪᓄᑦ 

ᓄᓇᕗᒻᒥᑦ 

ᓄᓇᑖᖑᓯᒪᔪᒥᑦ (NSA) 

ᖁᑦᑎᖕᓂᖅᓴᒥᒃ 

ᐳᔪᕐᓗᐊᕿᔪᓐᓇᖅᑐᑦ 

ᐅᖅᓱᓗᐃᑦ (HFO) 

ᓯᓚᑖᓂᑦ  

3.46 3.46 3.46 3.46 3.46 3.46 3.46 3.46 3.46 3.46 3.46 3.46 3.46 3.46 48.48 29% 

3 ᐃᒪᖅᓯᐅᑦ ᐅᖅᓱᐊᓗᒃ 

(MGO) ᑕᐃᑲᓂᓗᒃᑖᖅ 

ᑲᓇᑕᒥᑦ ᐱᖃᓯᐅᔾᔨᔪᓕᒃ 

ᐱᕚᓪᓕᐊᓂᕐᒧᑦ 

ᐃᓂᐅᔪᒥᑦ (EEZ)  

0.94 0.94 0.94 0.94 0.94 0.94 0.94 0.94 0.94 0.94 0.94 0.94 0.94 0.94 13.18 81% 

4 ᖁᑦᑎᖕᓂᖅᓴᒥᒃ 

ᐳᔪᕐᓗᐊᕿᔪᓐᓇᖅᑐᑦ 

ᐅᖅᓱᓗᐃᑦ (HFO) – 

ᑕᐃᑲᓂᓗᒃᑖᖅ ᑲᓇᑕᒥᑦ 

ᐱᖃᓯᐅᔾᔨᔪᓕᒃ 

ᐱᕚᓪᓕᐊᓂᕐᒧᑦ 

ᐃᓂᐅᔪᒥᑦ (EEZ) 

ᑎᑭᓪᓗᒍ 2029-ᒧᑦ, 

ᐃᒪᖅᓯᐅᑦ ᐅᖅᓱᐊᓗᒃ 

(MGO) ᑭᖑᓂᐊᒍᑦ 

(ᑕᐃᑲᓂᓗᒃᑖᖅ ᑲᓇᑕᒥᑦ 

ᐱᖃᓯᐅᔾᔨᔪᓕᒃ 

ᐱᕚᓪᓕᐊᓂᕐᒧᑦ 

ᐃᓂᐅᔪᒧᑦ (EEZ)) 

4.86 4.86 4.86 4.86 4.86 0.94 0.94 0.94 0.94 0.94 0.94 0.94 0.94 0.94 32.79 52% 

5 ᐃᒪᖅᓯᐅᑦ ᐅᖅᓱᐊᓗᒃ 

(MGO)  ᓄᓇᑦ 

ᐊᕕᒃᓯᒪᔪᑦ 

ᖃᐅᔨᓴᖅᑕᐅᕝᕕᖏᓐᓂᑦ 

(RSA) 

/ᐊᖏᖅᑕᐅᓯᒪᔪᓄᑦ 

ᓄᓇᕗᒻᒥᑦ 

ᓄᓇᑖᖑᓯᒪᔪᒥᑦ (NSA) 

ᖁᑦᑎᖕᓂᖅᓴᒥᒃ 

ᐳᔪᕐᓗᐊᕿᔪᓐᓇᖅᑐᑦ 

ᐅᖅᓱᓗᖕᒥᒃ (HFO)  
ᓯᓚᑖᓂᑦ ᑎᑭᓪᓗᒍ 

2029-ᒧᑦ, ᐃᒪᖅᓯᐅᑦ 

ᐅᖅᓱᐊᓗᒃ (MGO)  -

ᑕᐃᑲᓂᓗᒃᑖᖅ ᑲᓇᑕᒥᑦ 

ᐱᖃᓯᐅᔾᔨᔪᓕᒃ 

ᐱᕚᓪᓕᐊᓂᕐᒧᑦ 

ᐃᓂᐅᔪᒧᑦ (EEZ) 

ᑭᖑᓂᐊᒍᑦ 2029 

3.46 3.46 3.46 3.46 3.46 0.94 0.94 0.94 0.94 0.94 0.94 0.94 0.94 0.94 25.79 62% 

(a) F) ᐊᕐᕌᒍᑕᒫᑦ, ᐳᓴᓐᑎᒥᒃ ᒥᒃᖠᒋᐊᖅᑐᖅ ᕿᕐᓂᖅᑕᖅ ᐳᔪᒃᓴᖅ (black carbon) ᐃᓯᐊᕿᔪᑦ ᑲᓇᑕᒥᑦ 

ᐱᖃᓯᐅᔾᔨᔪᓕᒃ ᐱᕚᓪᓕᐊᓂᕐᒧᑦ ᐃᓂᐅᔪᒥᑦ (EEZ), ᐊᑐᖅᖢᑎᒃ ᖁᑦᑎᖕᓂᖅᓴᒥᒃ ᐳᔪᕐᓗᐊᕿᔪᓐᓇᖅᑐᑦ 

ᐅᖅᓱᓗᖕᒥᒃ (HFO) (ᑕᑯᓐᓇᙳᐊᒐᖅ 1) ᐊᑕᖏᖅᖢᒍ ᑲᓇᑕᒥᑦ ᐱᖃᓯᐅᔾᔨᔪᓕᒃ ᐱᕚᓪᓕᐊᓂᕐᒧᑦ ᐃᓂᐅᔪᒧᑦ 

(EEZ) ᐊᑐᓕᕐᓗᓂ ᐃᒪᖅᓯᐅᑦ ᐅᖅᓱᐊᓗᖕᒥᒃ (MGO) ᑕᒪᓗᒃᑖᕐᒧᑦ ᑲᓇᑕᒥᑦ ᐱᖃᓯᐅᔾᔨᔪᓕᒃ ᐱᕚᓪᓕᐊᓂᕐᒧᑦ 

ᐃᓂᐅᔪᒧᑦ (EEZ), (ᑕᑯᓐᓇᙳᐊᒐᖅ 3) 81%-ᓗᐊᖑᔪᖅ.  ᓇᓚᐅᑦᑖᖅᑕᐅᔪᖅ 29%-ᒥᒃ ᒥᒃᖠᒋᐊᖅᑐᖅ 

ᕿᕐᓂᖅᑕᖅ ᐸᐅᒃᓴᖅ (black carbon) ᐃᓯᐊᕿᔪᑦ ᑎᑭᐅᑎᔭᐅᔪᖕᓇᖅᑐᑦ ᐊᑐᕐᓗᑎᒃ ᐃᒪᖅᓯᐅᑦ ᐅᖅᓱᐊᓗᒃ 

(MGO) ᑕᐃᑲᓂᑐᐊᖅ ᓄᓇᑦ ᐊᕕᒃᓯᒪᔪᑦ ᖃᐅᔨᓴᖅᑕᐅᕝᕕᖏᓐᓂᖅ (RSA) /ᐊᖏᖅᑕᐅᓯᒪᔪᓄᑦ ᓄᓇᕗᒻᒥᑦ 

ᓄᓇᑖᖑᓯᒪᔪᒥᑦ (NSA) (ᑕᑯᓐᓇᙳᐊᒐᖅ 2).  ᑕᒪᑐᒧᖓᓗᒃᑖᖅ (2025-ᒥᑦ 2038-ᒧᑦ), ᓇᓚᐅᑦᑖᖅᑕᐅᔪᖅ 

52%-ᒥᒃ ᐳᕆᑎᔅ ᑲᓚᒻᐱᐊᒥᑦ ᐃᓯᐊᕿᔪᑦ ᐃᓗᐃᑦᑐᖅ ᑲᓇᑕᒥᑦ ᐱᖃᓯᐅᔾᔨᔪᓕᒃ ᐱᕚᓪᓕᐊᓂᕐᒧᑦ ᐃᓂᐅᔪᒥᑦ 

(EEZ) ᑎᑭᐅᑎᔭᐅᔪᖕᓇᖅᑐᖅ ᐊᑐᖅᑕᐅᓗᓂ ᖁᑦᑎᖕᓂᖅᓴᒥᒃ ᐳᔪᕐᓗᐊᕿᔪᓐᓇᖅᑐᑦ ᐅᖅᓱᓗᖕᓂᒃ (HFO) 2029-

ᒧᑦ ᑎᑭᓪᓗᒍ ᐊᒻᒪᓗ ᐊᑐᖔᓕᕐᓗᑎᒃ ᐃᒪᖅᓯᐅᑦ ᐅᖅᓱᐊᓗᖕᒥᒃ (MGO) 2030-ᒥᑦ 2038-ᒧᑦ (ᑕᑯᓐᓇᙳᐊᒐᖅ 

4), ᐊᔪᙱᑎᑕᐅᓇᔭᕐᓂᖓᑐᑦ ᒪᓕᒐᖅᑎᒍᑦ.   ᑕᑯᓐᓇᙳᐊᒐᖅ 5, ᖄᖏᐅᑎᔪᖅ ᒪᓕᒐᕐᒥᑦ ᐊᑐᕐᓗᓂ ᐃᒪᖅᓯᐅᑦ 

ᐅᖅᓱᐊᓗᖕᒥᒃ (MGO) ᓯᓚᑖᓂᑦ ᓄᓇᑦ ᐊᕕᒃᓯᒪᔪᑦ ᖃᐅᔨᓴᖅᑕᐅᕝᕕᖏᓐᓂᖅ (RSA) /ᐊᖏᖅᑕᐅᓯᒪᔪᓄᑦ 

ᓄᓇᕗᒻᒥᑦ ᓄᓇᑖᖑᓯᒪᔪᒥᑦ (NSA)  ᓯᕗᓂᐊᒍᑦ 2030, ᑐᒃᓯᕋᐅᑕᐅᔪᖅ ᐹᕙᓐᓛᓐᑯᓐᓄᑦ ᐊᒻᒪᓗ 62%-ᒥᒃ 

ᒥᒃᖠᒋᐊᖅᑎᑦᑎᓇᔭᖅᑐᖅ ᕿᕐᓂᖅᑕᖅ ᐸᐅᒃᓴᒥᒃ(black carbon) ᐃᓯᐊᕿᔪᓂᒃ ᐊᑐᖅᑕᑐᐊᖃᕋᔭᖅᐸᑕ 

ᖁᑦᑎᖕᓂᖅᓴᒥᒃ ᐳᔪᕐᓗᐊᕿᔪᓐᓇᖅᑐᑦ ᐅᖅᓱᓗᖕᓂᕐ (HFO). 

(b) G) ᖃᐅᔨᔭᐅᔪᑦ ᑕᕝᕙᙵᑦ ᖃᐅᔨᓴᐃᓂᕐᒥᑦ ᑕᑯᒃᓴᐅᑎᑦᑎᔪᑦ ᕿᑎᕋᖅᓯᒪᔪᒥᒃ ᐱᐅᓯᒋᐊᕐᓂᑐᐃᓐᓇᕐᒥᒃ (19%-

ᖑᔪᖅ ᑕᐅᑐᖔᖅᖢᒍ ᐊᑐᖅᑕᐅᓇᔭᖅᑐᖅ) ᕿᕐᓂᖅᑕᖅ ᐸᐅᒃᓴᖅ (black carbon) ᐃᓯᐊᕿᔪᖅ ᑖᒃᑯᓇᓂᑦ 

ᐊᕙᑎᓕᕆᓂᕐᒥᑦ ᐊᒻᒪ ᓯᓚᒥᒃ ᐊᓯᔾᔨᖅᐸᓪᓕᐊᓂᕐᒧᑦ ᑲᓇᑕᒦᒃᑯᒃ (ECCC) ᑐᒃᓯᕋᐅᑎᒋᔭᖓᓐᓂᑦ (ᑕᑯᓐᓇᙳᐊᒐᖅ 

3 – 81%-ᖑᔪᖅ ᐊᑐᖅᑕᐅᓇᔭᖅᑐᒥᑦ) ᐊᒻᒪᓗ ᐹᕙᓐᓛᓐᑯᑦ ᐱᓕᕆᐊᑉ ᒪᕐᕈᒋᓕᖅᑕᖓᓄᑦ  ᐅᖅᓱᐊᓗᒃ 

ᐳᔪᕐᓗᐊᕿᙱᓐᓂᖅᓴᕐᒧᑦ (LDF) ᐊᖏᖅᓯᒪᔭᖏᓐᓄᑦ (ᑕᑯᓐᓇᙳᐊᒐᖅ 5 – 62%-ᒥᒃ ᐊᑐᖅᑕᐅᔪᖕᓇᖅᑐᒥᑦ).  

(c) H) ᐃᑲᔫᑎᖃᕐᒥᔪᖅᑕᐅᖅ ᖃᓄᐃᓐᓂᖅᓴᐅᖕᒪᖔᖅ ᕿᕐᓂᖅᑕᖅ ᐸᐅᒃᓴᖅ (black carbon) ᐃᓯᐊᕿᔪᖅ 

ᐹᕙᓐᓛᓐᑯᑦ ᐅᒥᐊᕐᔪᐊᓕᕆᓂᖏᓐᓂᖔᖅᑐᑦ ᐊᑕᖏᖅᑐᒧᑦ ᕿᕐᓂᖅᑕᖅ ᐸᐅᒃᓴᖅ (black carbon) 

ᐃᓯᐊᕿᔪᓄᑦ ᓄᓇᓂ ᖃᓂᒋᔭᖏᓐᓂᑦ ᐋᖅᑭᒃᓯᖁᓪᓗᒋᑦ ᐊᒃᑐᐊᔪᓂᒃ ᐃᓚᕙᓪᓕᐊᖃᑕᐅᔪᓂᑦ ᕿᕐᓂᖅᑕᖅ ᐸᐅᒃᓴᖅ 

(black carbon) ᐃᓯᐊᕿᓂᖓᓄᑦ ᐊᕐᕌᒍᑕᒫᑦ.  ᒪᓕᒃᖢᒋᑦ ᑲᓇᑕᐅᑉ ᒫᓐᓇᓵᖅ ᕿᕐᓂᖅᑕᖅ ᐸᐅᒃᓴᖅ (black 

carbon) ᐃᓯᐊᕿᓂᖏᑦ (ECCC, 2021), ᑲᑎᖦᖢᒋᑦ ᐃᓯᐊᕿᔪᑦ ᓄᓇᕗᒻᒥ 2019-ᒥᑦ ᓇᓚᐅᑦᑖᖅᑕᐅᓚᐅᖅᑐᑦ 

150 ᑕᓐᖑᓇᓱᒋᔭᐅᓪᓗᑎᒃ. ᑕᒪᓐᓇ ᐱᓪᓗᒍ, ᑕᑯᓐᓇᙳᐊᒐᖅ 5-ᑯᑦ, ᐹᕙᓐᓛᓐᑯᑦ ᐅᒥᐊᕐᔪᐊᖏᓐᓂᒃ ᐃᓯᐊᕿᔪᑦ 

ᑕᒫᓂ ᐃᓚᓕᐅᑎᓇᔭᖅᑐᑦ 2%-ᓗᐊᓂᒃ ᑲᑎᓯᒪᔪᓄᑦ 2030-ᒧᑦ ᑎᑭᓪᓗᒍ ᐊᒻᒪᓗ 0.6%-ᒥᒃ 2030 ᑭᖑᓂᐊᒍᑦ. 

19. ᐹᕙᓐᓛᓐᑯᑦ ᐅᔾᔨᕈᓱᖁᔨᕐᒥᔪᑦ ᖃᓄᐃᓐᓂᖅᓴᐅᓂᖏᓐᓄᑦ ᐊᒃᐸᓯᒃᑐᒥᒃ ᐃᓚᓕᐅᑎᕙᓪᓕᐊᔪᑦ ᐅᑭᐅᖅᑕᖅᑐᒥᑦ 

ᐅᒥᐊᕐᔪᐊᓕᕆᓂᕐᒥᑦ ᑲᓇᑕᒧᑦ ᕿᕐᓂᖅᑕᖅ ᐸᐅᒃᓴᖅ (black carbon) ᐃᓯᐊᕿᔪᓄᑦ.  ᑕᒪᐃᓐᓅᖓᔪᒃᑯᑦ, ᐅᑭᐅᖅᑕᖅᑐᒥᑦ 

ᐅᒥᐊᕐᔪᐊᑦ ᒥᑭᔪᒻᒪᕆᖕᒥᑦ ᐃᓚᒋᔭᐅᔪᑦ ᑲᓇᑕᒥᑦ ᕿᕐᓂᖅᑕᖅ ᐸᐅᒃᓴᖅ (black carbon) ᐃᓯᐊᕿᔪᓄᑦ.  ᑲᓇᑕᐅᑉ 

ᐊᕕᒃᑐᖅᓯᒪᔪᖏᑦ ᐊᖏᓂᖅᓴᑲᓪᓚᖕᒥᑦ ᕿᕐᓂᖅᑕᖅ ᐸᐅᒃᓴᖅ (black carbon) ᐃᓯᖃᕆᔪᑦ ᐃᑲᔪᐃᓂᖃᖃᑦᑕᖅᑐᑦ 

ᑕᕆᐅᕐᒥᑦ ᐅᒥᐊᕐᔪᐊᓕᕆᓂᕐᓂᑦ ᐱᔪᓄᑦ.  ᐆᒃᑑᑎᒋᓗᒍ, ᒪᓕᒃᖢᒋᑦ ᑲᓇᑕᐅᑉ ᕿᕐᓂᖅᑕᖅ ᐸᐅᒃᓴᖅ (black carbon) 

ᐃᓯᐊᕿᔪᓄᑦ ᐅᓂᒃᑳᖓᓐᓂᑦ 2013-2019 ᓄᑕᖑᓛᖑᔪᖅ ᐊᑐᐃᓐᓇᐅᔪᖅ (2019) ᑲᑎᖦᖢᒋᑦ ᕿᕐᓂᖅᑕᖅ ᐸᐅᒃᓴᐃᑦ 

(black carbon) ᐃᓯᐊᕿᔪᑦ ᓇᓚᐅᑦᑖᖅᑕᐅᔪᑦ ᐅᒥᐊᕐᔪᐊᓂᑦ ᑲᓇᑕᒥᑦ (ᑭᖑᓂᖔᑦᑎᓐᓂ ᑕᐃᔭᐅᔪᖅ ᑕᕆᐅᕐᒥᑦ 

ᐃᖏᕐᕋᔪᓕᕆᔨᒃᑯᑦ ᑭᓯᐊᓂ ᑕᐃᔭᐅᖃᑦᑕᓕᖅᑐᑦ ᓄᓇᖅᑲᑎᒌᑦ ᐃᒪᕐᒥᐅᑕᓂᒃ ᓇᒧᙵᐅᕙᓪᓕᐊᕙᖕᓂᕆᔭᖏᑦ) 1,000 

ᑕᓐᖑᔪᑦ ᐊᒻᒪᓗ ᑕᒪᑐᒧᖓ ᐅᑭᐅᖅᑕᖅᑐᒥᑦ ᑲᓇᑕᒥᑦ ᐃᓚᓕᐅᔾᔨᖃᑦᑕᖅᑐᑦ 24.81 ᑕᓐᓂᒃ (0.71 ᑕᓐ ᔫᑳᓐᒥᑦ, 2.1 ᑕᓐ 

ᓄᓇᑦᑎᐊᕐᒥᑦ ᐊᒻᒪᓗ 22 ᑕᓐᓂᒃ ᓄᓇᕗᒻᒥᑦ).  ᐅᑭᐅᖅᑕᖅᑐᒥᑦ ᑲᓇᑕᒥᑦ ᐃᒪᓕᐅᔾᔨᖃᑦᑕᖅᑐᖅ 2.5%-ᓂᒃ ᑲᑎᖦᖢᒋᑦ 

ᕿᕐᓂᖅᑕᖅ ᐸᐅᒃᓴᖅ (black carbon) ᐃᓯᐊᕿᔪᑦ ᑲᓇᑕᒧᑦ.  ᖃᓄᐃᓐᓂᖅᓴᐅᓂᖏᑦ ᐳᕆᑎᔅ ᑲᓚᒻᐱᐊ 

ᐊᓂᐊᑎᑦᑎᖃᑦᑕᖅᑐᖅ 340 ᑕᓐᓂᒃ ᕿᕐᓂᖅᑕᖅ ᐸᐅᒃᓴᕐᒥᒃ (black carbon) ᐃᓯᐊᕿᔪᓂᒃ (34%-ᖑᔪᖅ ᑲᑎᖦᖢᒋᑦ 

ᑲᓇᑕᒧᑦ) ᓄᓇᖅᑲᑎᒌᑦ ᐃᒪᕐᒥᐅᑕᓂᒃ ᓇᒧᙵᐅᕙᓪᓕᐊᕙᖕᓂᕆᔭᖏᑦ. ᑯᐸᐃᒃ ᐊᓂᐊᑎᑦᑎᖃᑦᑕᖅᑐᖅ 260 ᑕᓐᓂᒃ 

ᕿᕐᓂᖅᑕᖅ ᐸᐅᒃᓴᕐᒥᒃ (black carbon) ᐃᓯᐊᕿᔪᓂᒃ (26%-ᖑᔪᖅ ᑲᑎᖦᖢᒋᑦ ᑲᓇᑕᒧᑦ) ᖃᓂᑦᑐᒥᑦ ᑕᕆᐅᕐᒥᑦ 

ᐃᖏᕐᕋᔭᖕᓂᕐᒧᑦ.  ᓂᐅᕗᓐᓛᓐ (NFLD) ᐊᓂᐊᑎᑦᑎᖃᑦᑕᖅᑐᖅ 180 ᑕᓐᓂᒃ ᕿᕐᓂᖅᑕᖅ ᐸᐅᒃᓴᖅ (black carbon) 

ᐃᓯᐊᕿᔪᓂᒃ (18%-ᖑᔪᖅ ᑲᑎᖦᖢᒋᑦ ᑲᓇᑕᒧᑦ) ᓄᓇᖅᑲᑎᒌᑦ ᐃᒪᕐᒥᐅᑕᓂᒃ ᓇᒧᙵᐅᕙᓪᓕᐊᕙᖕᓂᕆᔭᖏᑦ. 

ᐊᑕᖏᓗᒃᑖᖅᓯᒪᔪᓄᑦ ᓇᓚᐅᑦᑖᖅᑕᐅᔪᖅ ᕿᕐᓂᖅᑕᖅ ᐸᐅᒃᓴᐃᑦ (black carbon) ᐃᓯᐊᕿᔪᑦ ᐹᕙᓐᓛᓐᑯᑦ ᓴᕕᒃᓴᓂᒃ 

ᐊᐅᓪᓚᖅᑎᑦᑎᖃᑦᑕᕐᓂᖏᓐᓄᑦ ᐅᒥᐊᕐᔪᐊᒃᑯᑦ (ᑕᑯᓐᓇᙳᐊᒐᖅ 5, 3.46 ᑕᓐ ᐊᕐᕌᒍᑕᒫᖅ 2030-ᒧᑦ) 2.3%-ᖑᔪᖅ 

2019-ᒥᑦ ᓄᓇᕗᒻᒥ ᕿᕐᓂᖅᑕᖅ ᐸᐅᒃᓴᖅ (black carbon) ᐃᓯᐊᕿᔪᖅ ᓄᓇᖅᑲᑎᒌᑦ ᐃᒪᕐᒥᐅᑕᓂᒃ 

ᓇᒧᙵᐅᕙᓪᓕᐊᕙᖕᓂᕆᔭᖏᓂᑦ (22 ᑕᓐ) 2.2%-ᖑᔪᖅ 2019-ᒥᑦ ᑲᓇᑕᒥᑦ ᕿᕐᓂᖅᑕᖅ ᐸᐅᒃᓴᖅ (black carbon) 

ᐃᓯᐊᕿᔪᖅ ᓄᓇᖅᑲᑎᒌᑦ ᐃᒪᕐᒥᐅᑕᓂᒃ ᓇᒧᙵᐅᕙᓪᓕᐊᕙᖕᓂᕆᔭᖏᓂᑦ (1,000 ᑕᓐ).  ᐹᕙᓐᓛᓐᑯᑦ ᓴᕕᒃᓴᓂᒃ 

ᐊᐅᓪᓚᖅᑎᑦᑎᖃᑦᑕᕐᓂᖏᓐᓄᑦ ᐅᒥᐊᕐᔪᐊᒃᑯᑦ (ᑕᑯᓐᓇᙳᐊᒐᖅ 5, 3.46 ᑕᓐ ᐊᕐᕌᒍᑕᒫᑦ 2030-ᒧᑦ) 0.011%-ᖑᔪᖅ 

2019 ᑲᓇᑕᒥᑦ ᕿᕐᓂᖅᑕᖅ ᐸᐅᒃᓴᖅ (black carbon) ᐃᓯᐊᕿᔪᖅ (31,000 ᑕᓐ).  

20. ᐊᕙᑎᓕᕆᓂᕐᒥᑦ ᐊᒻᒪ ᓯᓚᒥᒃ ᐊᓯᔾᔨᖅᐸᓪᓕᐊᓂᕐᒧᑦ ᑲᓇᑕᒦᒃᑯᒃ (ECCC) ᑐᒃᓯᕋᐅᑎᒋᔭᖓᑦ ᐅᐃᒍᒋᐊᕐᓗᒍ ᐅᖅᓱᐊᓗᒃ 

ᐳᔪᕐᓗᐊᕿᙱᓐᓂᖅᓴᕐᒧᑦ (LDF) ᐊᖏᖅᑕᐅᓯᒪᔪᑦ ᑲᓇᑕᒥᑦ ᐱᖃᓯᐅᔾᔨᔪᓕᒃ ᐱᕚᓪᓕᐊᓂᕐᒧᑦ ᐃᓂᐅᔪᒧᑦ (EEZ) ᐊᖏᔪᒥᒃ 

ᐊᖏᒡᓕᒋᐊᖅᓯᓂᐊᖅᑐᖅ ᐊᖏᑎᒋᓂᖓᓂᒃ ᐅᖅᓱᐊᓗᒃ ᐳᔪᕐᓗᐊᕿᙱᓐᓂᖅᓴᕐᒧᑦ (LDF) ᑳᓐᑐᕌᒃᑕᐅᔪᑦ ᐅᒥᐊᕐᔪᐊᑦ 

ᐱᓯᒪᔭᕆᐊᖃᕋᔭᖅᑕᖏᓐᓂᒃ, ᑕᐃᒪᐃᓐᓂᖓᓄᑦ, ᐊᖏᒡᓕᒋᐊᖅᓯᔪᖅ ᐱᓕᕆᐊᖃᕐᓂᕐᒧᑦ ᐊᔪᕐᓇᕈᑕᐅᔪᓂᒃ, 

ᓄᖅᑲᖅᑎᑦᑎᔾᔪᑎᓂᒃ ᐊᒻᒪᓗ ᐊᑭᐅᔪᓂᒃ ᐅᖃᐅᓯᐅᔪᓂᒃ ᖁᓛᓂᑦ.  

21. ᓈᒻᒪᒃᑐᓂᒃ ᐅᒥᐊᕐᔪᐊᓂᒃ ᐊᑐᐃᓐᓇᖅᑕᖃᙱᑉᐸᑦ ᓂᐅᕐᕈᑎᖃᕐᓂᕐᒧᑦ, ᐹᕙᓐᓛᓐᑯᓐᓂᒃ ᐊᔪᖅᑎᑦᑎᓂᐊᖅᑐᖅ 

ᐊᐅᓪᓚᖅᑎᑦᑎᓂᐊᕐᓗᑎᒃ ᑕᓐᓯᓗᒃᑖᓂᒃ ᒪᓕᒃᖢᒍ ᐱᓕᕆᐊᕐᒧᑦ ᓇᓗᓇᐃᒃᑯᑕᖅ, ᑐᖓᐅᑦᑎᓗᑎᒃ ᐱᓕᕆᐊᑉ 



26 

 

ᒪᒃᐱᖅᑐᒐᖅ | 26  

 

ᑲᔪᓯᔪᓐᓇᑦᑎᐊᕐᓂᖓᓂᑦ, ᐊᒻᒪᓗᑦᑕᐅᖅ ᒥᒃᖠᒋᐊᕐᓗᑎᒃ ᓂᖏᖅᑕᖅᑐᓄᑦ ᐊᑭᓖᔾᔪᑕᐅᖃᑦᑕᖅᑐᑦ.  ᐊᑭᑦᑐᕆᐊᓃᑦ, 

ᐊᐅᓚᑎᑦᑎᓂᕐᒧᑦ ᓇᓗᓇᕐᓂᐅᔪᖅ ᐊᒻᒪᓗ ᐅᓗᕆᐊᓇᖅᑐᖃᕐᓂᖓ ᐊᒃᑐᐊᔪᓄᑦ ᐊᕙᑎᓕᕆᓂᕐᒥᑦ ᐊᒻᒪ ᓯᓚᒥᒃ 

ᐊᓯᔾᔨᖅᐸᓪᓕᐊᓂᕐᒧᑦ ᑲᓇᑕᒦᒃᑯᑦ (ECCC) ᑐᒃᓯᕋᐅᑎᒋᔭᖓᓄᑦ ᓈᒻᒪᙱᑦᑐᑦ ᐊᒻᒪᓗ ᐊᑐᖅᑕᐅᓂᕐᒧᑦ ᐊᔪᕐᓂᐊᖅᑐᖅ. 

22. ᓴᖅᑭᑕᐅᖅᑲᐅᖕᒪᑕ ᑎᑎᕋᖅᓯᒪᔪᓂᑦ 18(g)-ᒥᑦ 19%-ᒥᒃ ᐊᔾᔨᒌᙱᓐᓂᖃᖅᑐᑦ ᑖᒃᑯᓇᓂᑦ ᐊᕙᑎᓕᕆᓂᕐᒥᑦ ᐊᒻᒪ ᓯᓚᒥᒃ 

ᐊᓯᔾᔨᖅᐸᓪᓕᐊᓂᕐᒧᑦ ᑲᓇᑕᒦᒃᑯᑦ (ECCC) ᑐᒃᓯᕋᐅᑎᒋᔭᖓᓐᓂᒃ ᕿᕐᓂᖅᑕᖅ ᐸᐅᒃᓴᖅ (black carbon) ᐃᓯᐊᕿᔪᑦ 

ᒥᒃᖠᒋᐊᕐᓂᐊᖅᑐᑦ (ᑕᑯᓐᓇᙳᐊᒐᖅ 3 – 81%-ᒥᒃ ᒥᒃᖠᒋᐊᖅᓯᔪᖅ ᐊᑐᖅᑕᐅᓇᔭᖅᑐᒥᑦ) ᐊᒻᒪᓗ ᐹᕙᓐᓛᓐᑯᑦ ᐱᓕᕆᐊᑉ 

ᒪᕐᕈᒋᓕᖅᑕᖓᓄᑦ ᐅᖅᓱᐊᓗᒃ ᐳᔪᕐᓗᐊᕿᙱᓐᓂᖅᓴᕐᒧᑦ (LDF) ᐊᖏᖅᑕᐅᓯᒪᔪᑦ (ᑕᑯᓐᓇᙳᐊᒐᖅ 5 – 62%-ᒥᒃ 

ᒥᒃᖠᒋᐊᖅᑐᖅ ᐊᑐᖅᑕᐅᓇᔭᖅᑐᒥᑦ).  ᐊᑕᖏᕐᓗᒍ ᐹᕙᓐᓛᓐᑯᑦ ᐅᖅᓱᐊᓗᒃ ᐳᔪᕐᓗᐊᕿᙱᓐᓂᖅᓴᕐᒧᑦ (LDF) 

ᐊᖏᖅᓯᒪᔭᖓᑦ (ᑕᑯᓐᓇᙳᐊᒐᖅ 5, 3.46 ᑕᓐ ᐊᕐᕌᒍᑕᒫᑦ ᑎᑭᓪᓗᒍ 2030-ᒧᑦ) 0.011%-ᖑᔪᖅ 2019 ᑲᓇᑕᒥᑦ 

ᕿᕐᓂᖅᑕᖅ ᐸᐅᒃᓴᖅ (black carbon) ᐃᓯᐊᕿᓇᔭᖅᑐᖅ (31,000 ᑕᓐ).  ᑕᒃᐸᒃᑯᐊᓃᑦᑐᑦ ᐱᔾᓗᒋᑦ, ᕿᑎᕋᖅᓯᒪᔪᒥᒃ 

ᐱᐅᓯᒋᐊᕐᓂᐅᔪᖅ ᕿᕐᓂᖅᑕᖅ ᐸᐅᒃᓴᖅ (black carbon) ᐃᓯᐊᕿᔪᒧᑦ ᑖᒃᑯᓇᓂᑦ ᐊᕙᑎᓕᕆᓂᕐᒥᑦ ᐊᒻᒪ ᓯᓚᒥᒃ 

ᐊᓯᔾᔨᖅᐸᓪᓕᐊᓂᕐᒧᑦ ᑲᓇᑕᒦᒃᑯᑦ (ECCC) ᐊᒻᒪᓗ ᐹᕙᓐᓛᓐᑯᑦ ᑐᒃᓯᕋᐅᑎᒋᔭᖏᓐᓂᑦ ᐊᔪᙱᔾᔪᑎᑦ 

ᐊᒃᓱᕈᕐᓇᖅᑐᖅᓯᐅᕈᑕᐅᓇᔭᓚᐅᖅᑐᑦ ᑐᒃᓯᕋᖅᑕᐅᕐᖓᓚᐅᖅᑐᒥᑦ ᐱᓕᕆᐊᕐᒧᑦ.  

 

ᑕᐃᒎᓰᑦ ᐊᒻᒪᓗ ᖃᓄᐃᓕᖓᔭᕆᐊᖃᕐᓂᐅᔪᑦ ᐊᕙᑎᓕᕆᔨᒃᑯᑦ ᑲᑎᒪᔨᖏᓐᓂᑦ ᐱᓕᕆᐊᕐᒧᑦ ᓇᓗᓇᐃᒃᑯᑕᖓᓂᑦ 

ᐱᓕᕆᐊᕐᒨᑦ−ᐊᒃᑐᐊᔭᕆᐊᖃᖅᑐᖅ   

23. ᐊᐃᕐᕆᓕ 14, 2021-ᒥᑦ, ᐊᕙᑎᓕᕆᓂᕐᒥᑦ ᐊᒻᒪ ᓯᓚᒥᒃ ᐊᓯᔾᔨᖅᐸᓪᓕᐊᓂᕐᒧᑦ ᑲᓇᑕᒦᒃᑯᑦ (ECCC) ᐅᖃᓚᐅᖅᑐᑦ 

ᐊᕙᑎᓕᕆᔨᒃᑯᓐᓄᑦ “ᐹᕙᓐᓛᓐᑯᑦ ᐊᑐᙱᑉᐸᑕ ᐳᔪᕐᓗᐊᕿᙱᓐᓂᖅᓴᒥᒃ ᐅᖅᓱᐊᓗᖕᒥᑦ, ᐊᒃᑐᖅᓯᓂᖃᕐᓂᐊᖅᑐᑦ ᓄᓇᓂᑦ 

ᐊᕕᒃᑐᖅᓯᒪᔪᓂᑦ ᓯᓚᐅᑉ ᐊᓯᔾᔨᖅᐸᓪᓕᐊᓂᖓᓄᑦ.”  ᐹᕙᓐᓛᓐᑯᑦ ᐊᖏᖃᑎᖃᒋᙱᑐᑦ ᑖᑉᓱᒥᙵᑦ ᐋᖅᑭᒃᑕᐅᓯᒪᔪᒥᒃ.  

ᐅᒥᐊᕐᔪᐊᓕᕆᓃᑦ ᐊᒃᑐᐊᔪᑦ ᓄᓘᔮᖕᓂᑦ ᐅᔭᕋᖕᓂᐊᕐᕕᖕᒥᑦ ᐆᒃᑐᕋᖅᑕᐅᔪᖕᓇᖅᑐᒥᒃ ᓱᖁᓯᖅᑎᑦᑎᔾᔮᙱᑦᑐᒃᓴᐅᔪᑦ 

ᓯᓚᐅᑉ ᐊᓯᔾᔨᖅᐸᓪᓕᐊᓂᖓᓄᑦ ᐅᑭᐅᖅᑕᖅᑐᒥᑦ ᐊᑐᖅᑕᐅᔪᒥᑦ, ᐱᓗᐊᖅᑐᒥᑦ ᐃᓱᒪᒋᖃᓯᐅᑎᓪᓗᒍ ᖃᖓᒃᑰᖓᓂᖓ 

ᐹᕙᓐᓛᓐᑯᑦ ᐅᒥᐊᕐᔪᐊᓕᕆᕝᕕᒋᔪᖕᓇᕐᓂᖏᑦ, ᐊᒻᒪᓗ ᑭᒡᓕᖃᖅᑐᖅ ᑐᔾᔭᐱᒍᑕᐅᔪᑦ ᓯᑯᖃᖃᑦᑕᕐᓂᖓᓄᑦ ᐊᒻᒪᓗ 

ᐊᐱᓯᒪᖃᑦᑕᕐᓂᕐᖓᓄᑦ, ᕿᕐᓂᖅᑕᖅ ᐸᐅᒃᓴᖅ (black carbon) ᐃᓯᐊᕿᔪᖅ ᓴᖅᑭᔮᖅᑎᑦᑎᓂᖅᓴᐅᑐᐃᓐᓇᕆᐊᓕᒃ 

ᖄᖓᓂᑦ. 

24. ᐹᕙᓐᓛᓐᑯᑦ ᐊᖏᖃᑎᖃᑐᐃᓐᓇᙱᑦᑐᖅ ᕿᕐᓂᖅᑕᖅ ᐸᐅᒃᓴᖅ (black carbon) ᐃᓯᐊᕿᔪᖅ ᐱᒻᒪᕆᐅᓪᓗ 

ᐱᓇᐃᓗᑕᐅᖕᒪᑦ, ᑕᐃᒪᓐᓂᖓᓄᑦ ᐅᔾᔨᖅᑐᑦᑎᐊᖅᖢᑎᒃ ᐃᓱᒪᒃᓴᖅᓯᐅᕈᑎᒋᔭᐅᔪᖅ ᑖᓐᓇ ᐅᖃᐅᓯᐅᔪᖅ ᐃᓚᒋᔭᐅᓪᓗᓂ 

ᖃᐅᔨᓴᕐᓂᖏᓐᓂᒃ ᐊᒻᒪᓗ ᐅᖅᓱᐊᓗᒃ ᐳᔪᕐᓗᐊᕿᙱᓐᓂᖅᓴᕐᒧᑦ (LDF) ᐊᖏᖅᑕᐅᓯᒪᓕᖅᑐᑦ. ᑭᓯᐊᓂᓕ, ᓈᒻᒪᒋᑦᑐᖅ 

ᖃᓄᐃᑦᑐᙳᖅᑎᓪᓗᒍ ᕿᕐᓂᖅᑕᖅ ᐸᐅᒃᓴᖅ (black carbon) ᐃᓯᐊᕿᔪᑦ ᐅᒥᐊᕐᔪᐊᓕᕆᓂᕐᒥᑦ ᓄᓇᓕᖕᓂᑦ ᓄᓇᐃᑦ 

ᐊᕕᒃᑐᖅᓯᒪᔪᒧᑦ ᐱᓇᐃᓗᑕᙳᖅᑎᓪᓗᒍ.  ᕿᕐᓂᖅᑕᖅ ᐸᐅᒃᓴᐃᑦ (black carbon) ᐃᓯᖃᕿᔪᑦ ᓄᓇᕐᔪᐊᓗᒃᓗᑖᕐᒧᑦ 

ᐱᓇᐃᓗᑕᐅᔪᖅ ᐱᓗᐊᖅᑕᐃᓕᑎᑕᐅᓪᓗᓂ ᑲᒪᒋᔭᐅᓪᓗᓂᓗ ᐊᑐᖅᖢᑎᒃ ᑲᓇᑕ ᐃᓚᐅᖃᑕᐅᓂᖓᒍᑦ ᓄᓇᕐᔪᐊᕐᒥᑦ 

ᑲᑎᒪᔨᓄᑦ ᐊᑐᓕᖅᑎᑦᑎᓂᕐᓂᓗ ᓄᓇᖅᑲᑎᒌᑦ ᒪᓕᒐᖏᓐᓂᑦ.  ᑖᓐᓇ ᐱᓕᕆᐊᖑᕙᓪᓕᐊᖑᑦᑎᐊᖅᑐᖅ ᐊᒻᒪᓗ ᑲᓇᑕ 

ᑲᔪᓯᓯᒪᔪᖅ ᐅᔾᔨᖅᓱᑦᑎᐊᕐᓂᒃᑯᑦ ᐊᒻᒪᓗ ᐃᓱᒪᒃᓴᖅᓯᐅᕈᑎᖃᑦᑎᐊᕐᓂᕐᑯᑦ.  ᐊᑐᖅᑎᑦᑎᓂᖅ ᓄᖅᑲᖓᔾᔪᑕᐅᕙᒃᑐᓂᒃ ᐊᑐᓂ 

ᐱᓕᕆᐊᓄᑦ, ᑐᒃᓯᕋᐅᑕᐅᓂᖓᑐᑦ ᐊᕙᑎᓕᕆᓂᕐᒥᑦ ᐊᒻᒪ ᓯᓚᒥᒃ ᐊᓯᔾᔨᖅᐸᓪᓕᐊᓂᕐᒧᑦ ᑲᓇᑕᒦᒃᑯᓐᓂᑦ (ECCC), 

ᐊᒃᑐᐃᓗᐊᖅᑕᐃᓕᔾᔪᑕᐅᔪᓐᓇᙱᑦᑐᖅ ᑲᒪᒋᓂᐊᕐᓗᒍ ᓯᓚᐅᑉ ᐊᓯᔾᔨᖅᐸᓪᓕᐊᓂᖓ ᐅᑭᐅᖅᑕᖅᑐᒥᑦ ᐊᑐᖅᑕᐅᔪᖅ.  

25. ᐱᔾᔪᑕᐅᔪᑦ ᐊᕙᑎᓕᕆᓂᕐᒥᑦ ᐊᒻᒪ ᓯᓚᒥᒃ ᐊᓯᔾᔨᖅᐸᓪᓕᐊᓂᕐᒧᑦ ᑲᓇᑕᒦᒃᑯᑦ (ECCC) ᑐᒃᓯᕋᐅᑎᖓᓐᓄᑦ 

ᐅᖓᕙᕆᐊᖅᓯᒪᔪᖅ ᐹᕙᓐᓛᓐᑯᑦ ᐅᖅᓱᐊᓗᒃ ᐳᔪᕐᓗᐊᕿᙱᓐᓂᖅᓴᕐᒧᑦ (LDF) ᐊᖏᖅᑕᐅᓯᒪᔪᓄᑦ ᑕᐃᑲᙵᑦ ᓄᓇᕗᒻᒥᑦ 

ᓄᓇᑖᖑᓯᒪᔪᒥᑦ (NSA) ᑲᓇᑕᒥᑦ ᐱᖃᓯᐅᔾᔨᔪᓕᒃ ᐱᕚᓪᓕᐊᓂᕐᒧᑦ ᐃᓂᐅᔪᒧᑦ (EEZ)  

ᐱᓕᕆᐊᒧᑦ−ᑖᔅᓱᒧᖓᓪᓚᑦᑖᖑᙱᒻᒪᑦ, ᑭᓯᐊᓂ ᐋᖅᑭᑦᑎᓇᓱᒃᑐᑦ ᐅᒥᐊᕐᔪᐊᓄᑦ ᒪᓕᒐᓂᒃ ᐅᕝᕙᓘᓐᓃᑦ ᐱᓵᓕᓗᐊᖅᑐᑦ 

ᓴᖅᑭᑦᑎᓂᕐᒥᒃ ᓄᓇᕐᔪᐊᕐᒧᑦ ᑲᑎᒪᔨᓄᑦ ᐊᑐᖅᖢᓂᔾᔪᒃ ᐱᓕᕆᐊᒧᑦ−ᖁᕝᕙᓯᓕᕇᓄᑦ ᖃᓄᐃᓕᖓᓂᐅᔪᓂᒃ 

ᐊᔾᔨᒌᒃᑎᑦᑎᙱᖢᑎᒃ, ᑐᓴᕋᓱᐊᕐᓂᒃᑯᑦ ᐊᒻᒪᓗ ᐋᖅᑭᑕᐅᓯᒪᔪᒃᑯᑦ ᒪᓕᒐᓄᑦ ᐱᓕᕆᔾᔪᓯᖅᑎᒍᑦ.  

26. ᐊᕙᑎᓕᕆᓂᕐᒥᑦ ᐊᒻᒪ ᓯᓚᒥᒃ ᐊᓯᔾᔨᖅᐸᓪᓕᐊᓂᕐᒧᑦ ᑲᓇᑕᒦᒃᑯᑦ (ECCC) ᐊᑐᓕᖁᔭᖓᑦ ᐱᓕᕆᐊᒧᑦ−ᑖᔅᓱᒧᖓᓪᓚᑦᑖ 

ᐊᖏᖃᑎᖃᙱᑦᑐᖅ ᑲᓇᑕᐅᑉ ᓄᓇᖅᑲᑎᒌᓄᑦ ᒪᓕᒐᖏᓐᓂᑦ ᐊᒻᒪᓗᑦᑕᐅᖅ ᑲᓇᑕᐅᑉ ᖃᓄᐃᓕᖓᓂᖓ ᐱᔾᔪᑎᒋᓪᓗᒋᑦ 

ᓄᓇᕐᔪᐊᕐᒥᑦ ᑲᑎᒪᔩᑦ, ᐃᒪᐃᖁᔨᓯᒪᖕᒪᑕ ᐹᕙᓐᓛᓐᑯᑦ ᑎᑭᐅᑎᑦᑎᔭᕆᐊᖃᑐᑦ ᐊᑐᖅᑕᐅᒐᔪᒃᑐᒥᒃ ᐊᑐᑕᐅᓇᔭᙱᑦᑐᒥᒃ 

ᐊᓯᖏᓐᓄᑦ ᐅᒥᐊᕐᔪᐊᓄᑦ ᐅᑭᐅᖅᑕᖅᑐᒥᑦ (ᓲᕐᓗ, ᑲᓇᑕᒥᑦ ᓯᑯᓯᐅᑎᓕᕆᔨᒃᑯᑦ ᐅᕝᕙᓘᓐᓃᑦ ᓄᓇᓕᖕᒧᑦ ᑎᑭᓴᖅᑕᐅᔪᓂᒃ 

ᑎᑎᑎᑦᑎᓲᑦ) ᐅᕝᕙᓘᓐᓃᑦ ᐹᕙᓐᓛᓐᑯᓐᓄᑦ ᓄᓇᕐᔪᐊᕐᒥᑦ ᐱᒡᒍᓴᐅᔾᔪᐊᖃᑕᐅᔪᑦ, ᐱᔭᕆᐊᑐᓕᖅᑎᑦᑎᓪᓗᓂᓗ ᒪᓕᒐᕐᓄᑦ 

ᐅᖁᒪᐃᒃᓴᕈᑕᐅᓗᓂ ᐊᒻᒪᓗ ᐊᑭᐅᔪᓂᒃ ᐹᕙᓐᓛᓐᑯᑦ ᐅᒥᐊᕐᔪᐊᓄᑦ ᐊᑐᖃᑦᑕᖅᑕᖏᓐᓄᑦ ᐊᒻᒪᓗ ᐱᓕᕆᐊᑉ 

ᒪᕐᕈᒋᓕᖅᑕᖓᓄᑦ ᑐᒃᓯᕋᐅᑕᐅᔪᒧᑦ.  

ᐃᓱᓕᓐᓂᖓᑦ 

27. ᖁᓛᓃᑦᑐᑦ ᑐᓂᔭᐅᑎᓪᓗᒋᑦ,  ᐹᕙᓐᓛᓐᑯᑦ ᑐᑭᓯᐊᔪᑦ ᐊᒻᒪᓗ ᐃᒃᐱᒋᑦᑎᐊᖅᖢᒋᑦ ᐃᓚᖏᑦ ᐱᓕᕆᐊᑉ 

ᐊᒃᑐᐃᓂᕆᓂᐊᖅᑕᖏᑦ, ᐊᕙᑎᓕᕆᔨᒃᑯᑦ ᑲᑎᒪᔨᖏᑦ ᐊᑐᓕᖁᔨᔪᖕᓇᖅᑐᑦ ᒥᓂᔅᑕᒧᑦ ᖄᖏᐅᔾᔨᓯᒪᔪᓄᑦ ᐊᒃᑐᐊᔪᓄᑦ 

ᒪᓕᒐᕐᓄᑦ ᐱᑕᖃᕆᐊᖃᖅᑐᓄᑦ.  ᐃᒪᐃᓐᓂᖓᓄᑦ ᐊᒥᓱᒐᓚᐃᑦ ᐊᔾᔨᐅᔪᑦ ᐱᓕᕆᑎᓪᓗᒋᑦ ᐊᕙᑎᓕᕆᔨᒃᑯᑦ 

ᑲᔪᓯᕙᓪᓕᐊᓂᖏᓐᓂᒃ ᐹᕙᓐᓛᓐᑯᑦ ᐊᖏᖅᓯᓯᒪᔪᑦ ᐱᓗᐊᔾᔭᐃᒃᑯᑎᓂᒃ ᐃᒃᐱᒍᓱᒃᖢᑎᒃ ᒫᓐᓇᐅᔪᖅ ᐊᐅᓚᑎᑦᑎᓂᕐᒥᒃ 

ᐊᒻᒪᓗᑦᑕᐅᖅ ᐱᓕᕆᐊᑉ ᒪᕐᕈᒋᓕᖅᑕᖓᓄᑦ ᖄᖏᐅᑎᓯᒪᔪᖅ ᐊᒃᑐᐊᔪᓂᒃ ᒪᓕᒐᓕᕆᓂᕐᒧᑦ ᐱᑕᖃᕆᐊᓕᖕᓂᒃ ᐊᒻᒪᓗ 

ᐊᑐᖅᑐᓂᒃ ᐱᓕᕆᕝᕕᒡᔪᐊᕐᓄᑦ ᐊᑐᖅᑕᐅᖃᑦᑕᖅᑐᓂᒃ.  ᐹᕙᓐᓛᓐᑯᑦ ᐅᖅᓱᐊᓗᒃ ᐳᔪᕐᓗᐊᕿᙱᓐᓂᖅᓴᕐᒧᑦ (LDF) 

ᐊᖏᖅᓯᒪᓂᖏᑦ ᐊᑕᐅᓯᑐᐃᓐᓇᐅᔪᖅ ᐆᒃᑑᑕᐅᔪᓂᒃ ᑕᒪᑐᒥᙵᑦ.  

28. ᑭᓯᐊᓂᓕ, ᐊᕙᑎᓕᕆᓂᕐᒥᑦ ᐊᒻᒪ ᓯᓚᒥᒃ ᐊᓯᔾᔨᖅᐸᓪᓕᐊᓂᕐᒧᑦ ᑲᓇᑕᒦᒃᑯᑦ (ECCC) ᑐᒃᓯᕋᐅᑎᖓ ᐅᐃᒍᒋᐊᖁᓪᓗᒍ 

ᐹᕙᓐᓛᓐᑯᑦ ᐱᓕᕆᐊᑉ ᒪᕐᕈᒋᓕᖅᑕᖓᓄᑦ ᐅᖅᓱᐊᓗᒃ ᐳᔪᕐᓗᐊᕿᙱᓐᓂᖅᓴᕐᒧᑦ (LDF) ᐊᖏᖅᓯᒪᔭᖏᑦ ᓄᓇᕗᒻᒥᑦ 

ᓄᓇᑖᖑᓯᒪᔪᒥᑦ (NSA) ᑲᓇᑕᒥᑦ ᐱᖃᓯᐅᔾᔨᔪᓕᒃ ᐱᕚᓪᓕᐊᓂᕐᒧᑦ ᐃᓂᐅᔪᒧᑦ (EEZ) ᐱᔭᕆᐊᑐᓗᐊᕐᓂᖅᓴᐅᔪᖅ 

ᐱᔭᕆᐊᕐᓂᖓᓂᑦ, ᐊᔪᖅᑎᑦᑎᔪᖅ ᐊᔪᙱᓐᓂᕆᔭᖓᑕ ᐱᓕᕆᐊᑉ ᐊᒻᒪᓗ ᓈᒻᒪᙱᑦᑐᖅ ᑕᒪᐃᓐᓄᑦ ᐱᔾᔪᑎᖃᖅᑐᒥᒃ 

ᕿᕐᓂᖅᑕᖅ ᐸᐅᒃᓴᖅ (black carbon) ᐃᓯᐊᕿᔪᕐᓄᑦ ᐊᒻᒪᓗ ᐅᖅᓱᐊᓗᖕᒧᑦ ᒪᓕᒐᓂᑦ ᑲᓇᑕᐅᑉ ᐅᑭᐅᖅᑕᖅᑐᖓᓂᑦ.  

ᐊᕙᑎᓕᕆᓂᕐᒥᑦ ᐊᒻᒪ ᓯᓚᒥᒃ ᐊᓯᔾᔨᖅᐸᓪᓕᐊᓂᕐᒧᑦ ᑲᓇᑕᒦᒃᑯᑦ (ECCC) ᐊᑐᕋᓱᒃᑕᖓᑦ ᓇᓕᒧᓕᖅᑎᑦᑎᙱᑦᑐᖅ 

ᒥᑭᔫᔪᒧᑦ ᕿᕐᓂᖅᑕᖅ ᐸᐅᒃᓴᖅ (black carbon) ᐃᓯᐊᕿᔪᕐᒥᑦ ᖃᓄᐃᓕᖓᓕᕐᓂᐅᔪᓐᓇᖅᑐᓄᑦ, ᐱᖃᓯᐅᑎᓪᓗᒋᑦ 

ᐊᒃᑐᐃᓂᕐᓗᖕᓂᖃᕐᔪᐊᕐᓂᖓᓄᑦ ᒪᑭᒪᔾᔪᑎᓄᑦ ᐱᓕᕆᐊᕐᒧᑦ (ᐱᖃᓯᐅᑎᓪᓗᑎᒃ ᐱᒻᒪᕆᐅᔪᒥᒃ ᐱᒡᒍᓴᐅᑎᓂᕐᒧᑦ 

ᐱᐅᙱᓪᓚᕆᒃᑐᑦ ᑲᓇᑕᒥᑦ ᓴᕕᒃᓴᓂᒃ ᐅᔭᕋᖕᓂᐊᖅᑎᐅᑎᓪᓗᒋᑦ ᓂᐅᕐᕈᑎᖃᖃᑦᑕᕐᓂᕐᒧᑦ ᓄᓇᕐᔪᐊᕐᒥ ᓂᐅᕕᕈᒪᔪᓄᑦ) 

ᐊᒻᒪᓗ ᖃᓄᐃᓕᖓᓂᖏᑦ ᒥᖕᖠᒋᐊᖅᑕᐅᑐᐃᓐᓇᕆᐊᖃᕐᓂᖏᑦ ᐱᕚᓪᓕᕈᑏᑦ ᐃᓄᐃᑦ ᓄᓇᓕᖏᓐᓄᑦ ᐊᒻᒪᓗ ᑲᓇᑕᒧᑦ.   

29. ᐱᔾᔪᑎᒋᓪᓗᒋᑦ ᐊᑕᖏᖅᓗᒋᑦ ᑖᒃᑯᐊ ᐱᔾᔪᑕᐅᔪᑦ, ᐹᕙᓐᓛᓐᑯᑦ ᑐᒃᓯᕋᖅᑐᑦ ᑖᒃᑯᐊ ᐊᕙᑎᓕᕆᔨᒃᑯᑦ ᑲᑎᒪᔨᖏᑦ 

ᕿᐱᓗᒡᓗᑎᒃ ᐊᕙᑎᓕᕆᓂᕐᒥᑦ ᐊᒻᒪ ᓯᓚᒥᒃ ᐊᓯᔾᔨᖅᐸᓪᓕᐊᓂᕐᒧᑦ ᑲᓇᑕᒦᒃᑯᑦ (ECCC) ᐊᑐᓕᖁᔭᖓᓂᒃ 

ᐅᐃᒍᒋᐊᖅᓯᓂᕐᒧᑦ ᐹᕙᓐᓛᓐᑯᑦ ᐅᖅᓱᐊᓗᒃ ᐳᔪᕐᓗᐊᕿᙱᓐᓂᖅᓴᕐᒧᑦ (LDF) ᐊᖏᖅᑕᐅᓯᒪᔪᓄᑦ ᓄᓇᕗᒻᒥᑦ 

ᓄᓇᑖᖑᓯᒪᔪᒥᑦ (NSA) ᑲᓇᑕᒥᑦ ᐱᖃᓯᐅᔾᔨᔪᓕᒃ ᐱᕚᓪᓕᐊᓂᕐᒧᑦ ᐃᓂᐅᔪᒧᑦ (EEZ). 

II. ᑭᐅᔾᔪᑎ ᐃᒪᕐᒥᐅᑕᓕᕆᔨᕐᔪᐊᒃᑯᑦ ᐅᖃᐅᓯᖏᓐᓄᑦ ᐱᔾᔪᑎᖃᖅᑐᑦ ᒪᕋᕐᒥᑦ ᑯᒪᕈᐃᑦ (M. Viridis) 

30. ᑖᓐᓇ ᐃᓚᒋᔭᐅᔪᖅ II ᑭᐅᔾᔪᑎᒥᑦ ᐱᓕᕆᐊᖑᓚᐅᖅᑐᖅ ᓘ ᑲᒧᒪᓐᔅ (Lou Kamermans), ᐊᖏᔪᖅᑲᐅᑎᓂᐅᓂᖅᓴᖅ 

ᐊᐅᓚᑦᑎᔨ ᓱᕋᐅᔭᐃᓗᐊᖅᑕᐅᓕᓂᕐᒧᑦ ᐱᕙᓪᓕᐊᔪᓕᕆᔨᒃᑯᑦ, ᐹᕙᓐᓛᓐᑯᓐᓄᑦ ᐊᒻᒪᓗ ᒪᕇᓇ ᕗᐃᓐᑐᐹᑕᒻᒧᑦ (Marina 

Winterbottom), ᐊᖏᔪᖅᑲᐅᑎᐅᓂᖅᓴᖅ ᑕᕆᐅᕐᒥᐅᑕᓂᒃ ᐆᒪᔪᓕᕆᔨ, ᒎᑐ ᐱᓕᕆᖃᑎᒌᓄᑦ (Golder Associates). 

31. ᑖᒃᑯᐊ ᑐᓂᐅᑕᐅᔪᑦ ᑭᐅᔾᔪᑕᐅᔪᖅ ᐃᓚᖏᓐᓇᖏᓐᓄᑦ ᐅᖃᐅᓯᐅᔪᓄᑦ ᐃᒪᕐᒥᐅᑕᓕᕆᔨᕐᔪᐊᒃᑯᑦ (DFO) ᑭᒃᑯᓕᒫᓂᒃ 

ᓈᓚᖕᓂᖃᖅᑎᑦᑎᑎᓪᓗᒋᑦ ᔮᓄᐊᕆ 25-ᒥᑦ ᕖᕗᐊᕆ 6, 2021-ᒥᑦ ᐊᒻᒪᓗ ᐊᐃᕐᕆᓕ 12-ᒥᑦ 15-ᒧᑦ, 2021, 

ᐱᔾᔪᑎᖃᖅᑐᖅ ᐆᒪᔪᓂᒃ ᒪᕋᕐᒥᑦ ᑯᒪᕈᕐᓂᒃ (M. Viridis).  ᐱᓗᐊᖅᑐᒥᑦ, ᐅᑯᐊ ᑭᐅᔾᔪᑕᐅᔪᑦ ᐅᖃᐅᓯᐅᔪᓄᑦ 

ᐃᒪᕐᒥᐅᑕᓕᕆᔨᕐᔪᐊᒃᑯᓐᓂᑦ (DFO): ᑎᑎᕋᖅᓯᒪᔪᖅ, ᐊᐃᕐᕆᓕ 13, ᒪᒃᐱᖅᑐᒐᐃᑦ 2559-2565; ᑎᑎᕋᖅᓯᒪᔪᖅ, ᐊᐃᕐᕆᓕ 

14, ᒪᒃᐱᖅᑐᒐᐃᑦ 2786-2788. 

32. ᐊᐃᕐᕆᓕᒥᑦ ᓈᓚᒃᑎᑦᑎᓂᕐᒥᑦ, ᐃᒪᕐᒥᐅᑕᓕᕆᔨᕐᔪᐊᒃᑯᑦ (DFO) ᐊᐱᕆᓚᐅᖅᑐᑦ ᐹᕙᓐᓛᓐᑯᓐᓂᒃ ᖃᐅᔨᒪᖕᒪᖔᑕ ᒫᓐᓇᓵᖅ 

ᐆᒪᔪᐃᑦ ᓂᕿᖏᓐᓅᖓᔪᒥᒃ−ᐋᖅᑭᒋᐊᖅᑕᐅᓯᒪᔪᑦ ᓯᑯᐊᔅᑭ ᐊᒻᒪᓗ ᐱᒃᒧᑦ (Sikorsky and Bick), 2004-ᒥᑦ, ᑖᒃᑯᐊ 

ᐃᒪᕐᒥᐅᑕᓕᕆᔨᕐᔪᐊᒃᑯᑦ (DFO) ᐅᖃᖅᖢᑎᒃ ᐆᒪᔪᐃᑦ ᑯᒪᕈᑯᑖᑦ (Marenzelleria arctia) ᐊᒻᒪᓗ ᖁᐱᕐᕈᐃᑦ 

(Marenzelleria wireni) ᐅᑭᐅᖅᑕᖅᑐᒦᖃᑦᑕᖅᑐᑦ, ᐃᒪᐃᑎᓪᓗᒋᑦ ᑖᒃᑯᐊ ᒪᕋᕐᒥᑦ ᑯᒪᕈᐃᑦ (M. Viridis) ᑭᒡᓕᖃᖅᑐᑦ 

ᑲᓇᖕᓇᖓᓂᑦ ᓯᒡᔭᒦᖃᑦᑕᖅᖢᓂ ᐊᒻᒪᓗ ᑕᕆᐅᑉ ᐊᑭᐊᓂᑦ (Europe).  ᖃᐅᔨᒋᐊᕐᒪᑕ ᑕᒪᓐᓇ ᐱᔾᔪᑎᒋᓪᓗᒍ, ᒎᓪᑐᒃᑯᑦ 

(Golder), ᐱᔾᔪᔾᔨᓗᑎᒃ ᐹᕙᓐᓛᓐᑯᓐᓂᑦ, ᖃᐅᔨᒋᐊᓚᐅᖅᑐᑦ ᐅᖃᓕᒫᒐᓕᐅᖅᑎᓂᒃ ᓯᑯᐊᔅᑭ ᐊᒻᒪᓗ ᐱᒃ (Sikorsky and 

Bick), 2004 ᐊᒻᒪᓗ ᓇᓗᓇᐃᖅᓯᓪᓗᑎᒃ ᒎᓪᑐᒃᑯᑦ (Golder) ᑐᑭᓕᐅᖅᑕᖓ ᐅᖃᓕᒫᒐᕐᒥᑦ ᓱᓕᙱᓐᓂᕋᐃᓚᐅᖏᑦᑐᑦ 

ᒪᕋᕐᒥᑦ ᑯᒪᕈᐃᑦ (M. viridis) ᐱᑕᖃᓕᖅᑎᑕᐅᑐᐃᓐᓇᕆᐊᖃᕐᓂᖏᓐᓂᒃ ᐅᑭᐅᖅᑕᖅᑐᒥᑦ (ᐊᒻᒪᓗ ᐅᐃᒍᒋᐊᖅᓯᒪᓂᖓ 

ᓄᓇᑦ ᐊᕕᒃᓯᒪᔪᑦ ᖃᐅᔨᓴᖅᑕᐅᕝᕕᖏᓐᓂᑦ (RSA)) ᐱᒋᐊᖅᑳᖅᑎᓐᓇᒋᑦ ᐹᕙᓐᓛᓐᑯᑦ ᐅᒥᐊᕐᔪᐊᒃᑯᑦ 

ᐊᐅᓚᑎᑦᑎᖃᑦᑕᖕᓂᖓᑦ.  ᑕᐃᒪᐃᓐᓂᖓᓄᑦ, ᓯᑯᐊᔅᑭ ᐊᒻᒪᓗ ᐱᒃ (Sikorsky and Bick), 2004 ᒪᓕᙱᑦᑐᖅ 

ᐹᕙᓐᓛᓐᑯᑦ ᓯᕗᓂᐊᒍᑦ ᑐᑭᓕᐅᕆᓚᐅᖅᑕᖓᓂᒃ ᑖᒃᑯᐊ ᒪᕋᕐᒥᑦ ᑯᒪᕈᐃᑦ (M. viridis) 

ᑕᒫᓂᑐᐃᓐᓇᕆᐊᖃᓚᐅᕐᓂᖏᓐᓂᒃ ᐊᐅᓚᑎᑦᑎᓂᐊᓵᖅᑎᓪᓗᒋᑦ ᐱᓕᕆᐊᑉ ᖃᓂᒋᔭᖏᓐᓂᑦᐃᖏᕐᕋᓯᓚᐅᖅᑳᖅᑎᓐᓇᒋᑦ 

ᐊᒻᒪᓗ ᐊᒃᑐᐊᓂᖃᙱᖦᖢᓂ ᐱᓕᕆᐊᕐᒥᖔᖅᑐᓂᒃ ᐊᒃᑐᐃᓂᕐᓄᑦ. ᖃᖓᒃᑯᑐᐃᓐᓇᖅ, ᑕᐃᑲᙵᓂᑦ ᐊᐃᕐᕆᓕ 2021-ᒥᑦ 

ᐃᓚᖓ ᓈᓚᖕᓂᖃᖅᑎᑦᑎᓂᖅ ᐱᐊᓂᓚᐅᖅᑎᓪᓗᒍ, ᐹᕙᓐᓛᓐᑯᑦ ᓇᓗᓇᐃᖅᓯᓚᐅᖅᑐᑦ ᐱᖓᔪᒋᔭᐅᓪᓗᑎᒃ ᐃᓚᐅᖃᑕᐅᔪᑦ 

ᖃᐅᔨᒪᔨᑕᖏᑦ ᓇᓗᓇᐃᖅᓯᓚᕐᖓᐅᑎᖏᑦ ᑖᒃᑯᓂᖓ ᒪᕋᕐᒥᑦ ᑯᒪᕈᕐᓂᒃ (M. viridis), ᐃᒪᐃᒃᑑᖔᓚᐅᕐᒪᑕ ᑯᒪᕈᑯᑖᑦ 

(Marenzelleria arctia) ᐊᑖᓂ ᓇᓗᓇᐃᖅᑕᐅᓯᒪᔪᑦ.  ᓇᓗᓇᐃᖅᑕᐅᓯᒪᖕᒪᑦ ᓯᑯᐊᔅᑭ ᐊᒻᒪᓗ ᐱᒃ (Sikorsky and 

Bick), 2004 ᑯᒪᕈᑯᑖᑦ (Marenzelleria arctia) ᐆᒪᔫᔪᑦ ᐱᑕᖃᒐᔪᒃᑐᑦ ᐅᑭᐅᖅᑕᖅᑐᒥ ᐊᒻᒪᓗ ᐃᓱᒪᒋᔭᐅᙱᑦᑐᑦ 

ᑎᑭᑎᑕᐅᓵᖅᑑᖏᓐᓄᑦ. 

33. ᐃᒪᕐᒥᐅᑕᓕᕆᔨᕐᔪᐊᒃᑯᑦ (DFO) ᐊᒥᓱᒐᓚᖕᓂᒃ ᑐᒃᓯᕋᖅᓯᒪᔪᑦ ᐹᕙᓐᓛᓐᑯᓐᓄᑦ, ᐱᖃᓯᐅᑎᓪᓗᒍ ᑐᑭᓕᐅᕆᓗᑎᒃ 

ᓄᑕᐃᙱᑦᑐᓂᒃ ᑎᑎᕋᖅᓯᒪᔪᓂᒃ ᐃᓱᒪᒋᓪᓗᒋᑦ ᓄᑕᐅᓛᖑᔪᓄᑦ ᐆᒪᔪᓂᒃ ᐊᒻᒪᓗ ᑭᓲᓂᖏᓐᓄᑦ ᑎᑎᕋᖅᓯᓗᑎᒃ; ᐹᕙᓐᓛᓐᑯᑦ 

ᖃᐅᔨᒪᖁᔨᔪᑦ ᑲᑎᒪᔨᓂᒃ ᑎᑎᖅᑲᓂᒃ ᕿᒥᕐᕈᓂᖃᑦᑎᐊᓚᐅᕐᒪᑕ ᑕᒪᑐᒧᖓ ᑯᒪᕈᓄᑦ (Marenzelleria) ᐊᑕᖏᖅᑕᐅᓯᒪᔪᑦ 

ᐊᒻᒪᓗ ᐸᐃᑉᐹᑦ ᓴᖅᑭᑕᐅᔪᑦ ᐃᒪᕐᒥᐅᑕᓕᕆᔨᕐᔪᐊᒃᑯᓐᓂᑦ (DFO) ᕿᒥᕐᕈᔭᐅᕌᓂᓚᐅᖅᖢᑎᒃ ᐅᖃᐅᓯᐅᓯᒪᓪᓗᑎᒡᓗ 2020 

ᑕᕆᐅᑉ ᐊᕙᑎᖓᓄᑦ ᐊᒃᑐᐃᓂᕐᓄᑦ ᖃᐅᔨᓴᐃᓐᓇᕈᑎᓄᑦ ᐱᓕᕆᐊᒥᑦ (MEEMP) ᑭᖑᓪᓕᖅᐹᖅ ᐅᓂᕐᑳᒥᑦ.  

ᐃᒪᕐᒥᐅᑕᓕᕆᔨᕐᔪᐊᒃᑯᑦ (DFO) ᑐᒃᓯᕋᖅᓯᒪᖕᒥᔪᑦ ᐹᕙᓐᓛᓐᑯᑦ ᓄᑖᙳᕆᐊᖅᓯᓗᑎᒃ ᑐᓴᕋᓱᐊᕐᓂᐅᔪᓂᒃ ᓄᓇᕐᔪᐊᕐᒥᑦ 

ᐃᒪᕐᒥᐅᑕᓂᒃ ᖁᐱᕐᕈᕐᓂᒃ (polychaete) ᖃᐅᔨᒪᓂᖃᖅᑐᓂᒃ ᓇᓗᓇᐃᕐᓗᑎᒡᓗ ᐃᒪᐃᙱᒃᑲᓗᐊᕐᒪᖔᑦ ᖃᐅᔨᓴᒐᒃᓴᕕᓃᑦ 

ᐆᒪᔪᓂᒃ ᐊᐅᓪᓚᖅᑎᑕᐅᓚᐅᕐᒪᖔᑕ ᖃᐅᔨᓴᖅᑕᐅᓂᐊᕐᓗᑎᒃ ᑭᓲᓂᖏᓐᓄᑦ.  ᑭᖑᓪᓕᖅᐹᒥᒃ, ᐃᒪᕐᒥᐅᑕᓕᕆᔨᕐᔪᐊᒃᑯᑦ 

(DFO) ᑐᒃᓯᕋᓚᐅᖅᑐᑦ ᐹᕙᓐᓛᓐᑯᑦ ᓇᓗᓇᐃᖅᓯᖁᔨᓪᓗᑎᒃ ᑎᑎᖅᑲᖅ ᓇᓗᓇᐃᔭᐃᔪᖅ ᖃᓄᐃᓕᐅᕈᑎᒋᓯᒪᔭᖏᓐᓄᑦ 

ᐹᕙᓐᓛᓐᑯᑦ ᑕᐃᑲᙵᓂᑦ 2019-ᒥᑦ ᖃᐅᔨᐅᔪᑦ ᓴᖅᑭᑕᐅᓚᐅᕐᒪᖔᑕ ᖃᐅᔨᓴᖅᑕᐅᓂᐊᕐᓗᑎᒃ ᐱᑕᖃᕆᐊᒃᓴᖏᓐᓂᑦ 

ᒪᕋᕐᒥᑦ ᑯᒪᕈᐃᑦ (M. viridis) ᐱᓕᕆᐊᑉ ᖃᓂᒋᔮᓂ.  

34. ᐹᕙᓐᓛᓐᑯᑦ ᓇᓗᓇᐃᓚᐅᖅᑐᑦ ᖃᐅᔨᓴᒐᒃᓴᑦ ᑲᑎᑕᐅᓚᐅᖅᑐᑦ 2020-ᒥᑦ ᐊᐅᓛᖅᑎᑕᐅᓚᐅᖅᑐᑦ ᓘᒃᑖᖅ ᕙᓯᓕ 

ᕋᑕᓯᕝᔅᑭ-ᒧᑦ (Dr. Vasily Radashevsky) ᐅᓛᓯᐊᓗᒃᑖᒥᑦ ᖃᐅᔨᓴᐃᕝᕕᒃ ᑕᕆᐅᕐᒥᐅᑕᑦ ᐆᒪᔪᖏᓐᓂᑦ ᕙᑎᕗᔅᑕᒃᒥᑦ 

(Vladivostok).  ᓘᒃᑖᖅ ᕋᑕᓯᐊᕝᔅᑭ (Dr. Radashevsky) ᓂᕈᐊᖅᑕᐅᓚᐅᖅᑐᖅ ᕿᒥᕐᕈᓂᐊᕐᓗᓂ 

ᖃᐅᔨᒪᓂᖃᕐᓂᖓᓄᑦ ᖁᐱᕐᕈᓂᒃ (Spionidae), ᑕᕆᐅᕐᒥᐅᑕᑦ ᐱᖃᖅᑐᑦ ᖁᐱᕐᕈᓂᒃ (Marenzelleria), ᐊᒻᒪᓗ 

ᓱᖏᐅᙵᓂᖓᓄᑦ ᑲᓇᑕᒥᑦ ᖁᐱᕐᕈᓂᒃ (spionids) ᖃᐅᔨᓴᐃᖃᑎᖃᕐᓂᒃᑯᑦ ᑲᓇᑕᒥᑦ ᑲᓇᑕᒥ ᑕᑯᔭᒐᖃᕐᕕᒃ 

ᓄᓇᒥᙶᖅᑐᓂᒃ (Canadian Museum of Nature) ᐋᑐᕚᒥᑦ.  ᓘᒃᑖᖅ ᕋᑕᓯᐊᕝᔅᑭ (Dr. Radashevsky) 

ᖃᐅᔨᓴᓚᐅᖅᑐᖅ ᑎᓴᒪᓂᒃ ᐊᔾᔨᒌᙱᑦᑐᓂᒃ ᐃᒫᓃᑎᑕᐅᓯᒪᔪᓂᒃ.  ᑐᙵᕕᖃᖅᓗᓂ ᐊᖏᓐᓇᖅᑐᑎᒍᑦ ᖃᐃᔨᓴᕈᑎᓂᒃ, 

ᓘᒃᑖᖅ ᕋᑕᓯᐊᕝᔅᑭ (Dr. Radashevsky) ᓇᓗᓚᐅᙱᑦᑐᖅ ᓇᓗᓇᐃᖅᓯᒋᐊᒃᓴᖅ ᖃᐅᔨᓴᒐᒃᓴᒥᒃ ᐃᒪᐃᑦᑑᓂᖓᓂᒃ 

ᑯᒪᕈᑯᑖᖑᓂᖓᓂᑦ (M. arctia), ᐃᒪᐃᑦᑑᙱᖔᖅᖢᓂ ᒪᕋᕐᒥᑦ ᑯᒪᕈᐃᑦ (M. viridis) ᑐᙵᕕᖃᖅᓗᓂ 

ᐱᓕᕆᖃᑦᑕᕐᓂᑯᖏᓐᓂᒃ ᑖᒃᑯᓄᖓᓪᓚᕆᒃ ᓇᓗᓇᐃᔭᐃᓂᕐᒥᒃ ᐆᒪᔪᕋᓛᓂᒃ (genus).  

35. ᐹᕙᓐᓛᓐᑯᑦ ᑲᔪᓯᓂᐊᖅᑐᑦ ᐱᓕᕆᐊᖃᕐᓗᑎᒃ ᑎᒃᑯᐊᖅᑕᐅᓯᒪᔪᓂᒃ ᖃᐅᔨᓴᐃᓐᓇᕐᓗᑎᒃ ᑕᒪᑐᒧᖓ ᐊᔾᔨᒌᙱᑦᑑᑎᓂᒃ 

ᐆᒪᔪᕋᓛᓂᒃ (genus) ᕿᙳᐊᓂ, ᓇᒃᓯᐅᑎᓗᒋᑦ ᖃᐅᔨᓴᒐᒃᓴᓕᐊᑦ ᑲᑎᑕᐅᓚᐅᖅᑐᑦ ᐊᐅᔭᖓᓂᑦ 2021-ᒥᑦ   

ᖃᓄᐃᑦᑑᓂᖏᓐᓂᒃ (DNA) ᖃᐅᔨᓴᖅᑕᐅᓗᑎᒃ, ᐊᒻᒪᓗ ᐱᓕᕆᖃᑎᖃᕐᓂᐊᖅᑐᑦ ᒐᕙᒪᑐᖃᒃᑯᓐᓂᒃ ᐊᒻᒪᓗ ᓄᓇᕐᔪᐊᕐᒥᑦ 

ᖃᐅᔨᒪᓂᖃᖅᑐᓂᒃ ᖃᐅᔨᓂᐊᕐᓗᑎᒃ ᖃᓄᐃᑦᑑᓂᖏᓐᓂᒃ ᐆᒪᔪᐃᑦ. ᖄᒃᑲᓐᓂᐊᒍᑦ, ᑐᖅᑯᖅᑕᐅᓯᒪᔪᓗᒃᑖᑦ ᖁᐱᕐᕈᑦ 

(Marenzelleria) ᖃᐅᔨᓴᒐᒃᓴᑦ ᑕᐃᖃᙵᑦ  ᑕᒫᓂᕐᒥᐅᑕᐅᙱᑦᑐᑦ ᑎᑭᑉᐸᒃᑐᑦ ᐆᒪᔪᑦ (NIS)/ᐃᒪᕐᒥᐅᑕᐃᑦ 

ᑎᑭᑉᐸᒃᑐᑦ ᐆᒪᔪᑦ (AIS) ᖃᐅᔨᓴᐃᓐᓇᕐᓂᕐᒧᑦ ᐱᓕᕆᐊᓂᑦ ᐊᐅᓪᓚᖅᑎᑕᐅᓂᐊᕐᒥᔪᑦ ᓘᒃᑖᖅ ᕋᑕᓯᐊᕝᔅᑭᒧᑦ (Dr. 

Radashevsky) ᖃᓄᐃᑦᑑᓂᖏᓐᓄᑦ ᕿᒥᕐᕈᔭᐅᓂᐊᕐᓗᑎᒃ.  

36. ᑎᑎᖅᑲᖅ ᓇᐃᓈᖅᓯᓕᕆᓯᒪᔪᖅ ᖁᓛᓃᑦᑐᓂᒃ ᐃᓚᐅᔪᖅ ᑎᑎᖅᑲᒧᑦ ᐃᓚᓕᐅᑎᓯᒪᔪᖅ 8F-ᖑᓪᓗᓂ 2020 ᑕᕆᐅᑉ 

ᐊᕙᑎᖓᓄᑦ ᐊᒃᑐᐃᓂᕐᓄᑦ ᖃᐅᔨᓴᐃᓐᓇᕈᑎᓄᑦ ᐱᓕᕆᐊᒥᑦ (MEEMP) ᐊᒻᒪᓗ ᐃᒪᕐᒥᐅᑕᐃᑦ ᑎᑭᑉᐸᒃᑐᑦ ᐆᒪᔪᑦ (AIS) 

ᖃᐅᔨᓴᐃᓐᓇᕐᓂᕐᒧᑦ ᑭᖑᓪᓕᖅᐹᖅ ᐅᓂᒃᑳᖅ ᑐᓂᔭᐅᓚᐅᖅᑐᖅ ᐊᕙᑎᓕᕆᔨᒃᑯᑦ ᑎᑎᕋᖅᑕᐅᓯᒪᕝᕕᖓᓐᓄᐊᕐᓂᐊᕐᓗᓂ 

ᐅᔭᕋᕐᓂᐊᕆᐊᓪᓚᒍᒪᓂᕐᒧᑦ ᑐᒃᓯᕋᐅᑎᒧᑦ ᓯᑎᐱᕆ 9, 2021-ᒥᑦ, ᐊᕙᑎᓕᕆᔨᒃᑯᑦ ᑎᑎᕋᖅᑕᐅᓯᒪᕝᕕᖓᓄᑦ ᓈᓴᐅᑎ 

ᐅᑕᖅᑭᔭᐅᔪᖅ.  ᑖᓐᓇ ᓄᑖᙳᖅᑎᖅᓯᒪᖅ ᑲᑎᒪᔨᓄᑦ ᓇᓗᓇᐃᖅᓯᔪᖅ, ᐅᓪᓗᒥᒧᑦ ᑎᑭᖦᖢᒍ, ᐱᑕᖃᙱᑦᑐᖅ ᐱᓕᕆᐊᕐᒧᑦ-

ᐊᒃᑐᐊᔪᓂᒃ ᐆᒪᔪᕋᓛᓂᒃ ᑎᑭᖃᑦᑕᖅᑐᓂᒃ ᓇᓂᓯᓚᐅᖏᑦᑐᑦ ᐃᒪᕐᒥᐅᑕᐃᑦ ᑎᑭᑉᐸᒃᑐᑦ ᐆᒪᔪᑦ (AIS)/ 

ᑕᒫᓂᕐᒥᐅᑕᐅᙱᑦᑐᑦ ᑎᑭᑉᐸᒃᑐᑦ ᐆᒪᔪᑦ (NIS) ᖃᐅᔨᓴᐃᓐᓇᕈᑎᓂᑦ ᐱᓕᕆᐊᒃᓴᐅᔪᓂᑦ.  ᐹᕙᓐᓛᓐᑯᑦ ᑐᒃᓯᕋᖅᑐᑦ 

ᑖᓐᓇ ᑎᑎᖅᑲᖅ ᐃᓱᒪᒃᓴᖅᓯᐅᕈᑕᐅᖁᔭᖓᑦ ᐊᕙᑎᓕᕆᔨᒃᑯᓐᓂᑦ ᐃᓚᒋᔭᐅᓗᓂ ᐃᓱᒪᓕᐅᕆᓂᖓᓐᓄᑦ ᐱᓕᕆᐊᑉ 

ᒪᕐᕈᒋᓕᖅᑕᖓᓄᑦ, ᐊᒻᒪᓗ ᑖᒃᑯᐊ ᐊᕙᑎᓕᕆᔨᒃᑯᑦ ᓇᓗᓇᐃᕐᓗᑎᒃ ᐹᕙᓐᓛᓐᑯᑦ ᑎᑎᖅᑲᒥᒃ ᑐᓂᓯᖁᔨᒃᐸᑕ ᐊᓯᐊᒎᖓᔪᒥᒃ 

ᐱᓕᕆᐊᑉ ᒪᕐᕈᒋᓕᖅᑕᖓᓄᑦ ᑎᑎᕋᖅᑕᐅᓯᒪᕝᕕᖓᓄᑦ.   

III, ᑭᐅᔾᔪᑎ ᓄᓇᕐᔪᐊᕐᒥᑦ ᓂᕐᔪᑎᓄᑦ ᑮᓇᐅᔭᖃᖅᑎᑦᑎᔨᒃᑯᑦ (WWF) ᕖᕗᐊᕆ 2020 ᓄᑖᙳᖅᑎᖅᓯᒪᔪᖅ ᑕᕆᐅᕐᒥᑦ 

ᑯᕕᔪᖃᕈᖕᓇᕐᓂᖓᓄᑦ ᖃᐅᔨᓴᕈᑎ 

37. ᑖᓐᓇ ᐃᓚᒋᔭᐅᔪᖅ III ᐱᓕᕆᐊᖑᓚᐅᖅᑐᖅ ᕆᑦᓱᑦ ᑯᒃᒧᑦ (Richard Cook), ᓄᓇᓕᕆᔨ (P. Geo.), ᑭᒡᓕᓯᓂᐊᖅᑎ ᓇᐃᑦ 

ᐲᓲᑦ ᓕᒥᑕᑦᑯᓐᓄᑦ (Knight Piésold Ltd.).   

38. ᐅᑯᐊ ᑐᓂᔭᐅᔪᑦ ᑭᐅᔾᔪᑕᐅᔪᑦ ᐅᖃᐅᓯᐅᓚᐅᖅᑐᑦ ᓄᓇᕐᔪᐊᒥᑦ ᓂᕐᔪᑎᓄᑦ ᑮᓇᐅᔭᖃᖅᑎᑦᑎᔨᒃᑯᓐᓂᑦ (WWF) ᕖᕗᐊᕆ 

2020-ᒥᑦ ᓄᑖᙳᕆᐊᖅᓯᒪᔪᖅ ᑕᕆᐅᕐᒧᑦ ᑯᕕᔪᖃᕈᖕᓇᕐᓂᖓᓄᑦ ᖃᐅᔨᓴᕈᑎᒥᑦ (ᐊᕙᑎᓕᕆᓂᕐᒧᑦ ᖃᐅᔨᓴᐃᓂᕐᒥᒃ 

ᑐᓴᕋᓱᐊᖅᑏᑦ (ERC), 2020) (ᐊᕙᑎᓕᕆᔨᒃᑯᑦ ᑎᑎᖅᑕᐅᓯᒪᕝᕕᖓᓄᑦ ᑎᑎᖅᑲᓄᑦ ᓈᓴᐅᑎᖓ 328460) ᐊᒻᒪᓗ 

ᐅᖃᐅᓯᐅᓚᐅᖅᑐᑦ ᑭᒃᑯᓕᒫᓂᒃ ᓈᓚᖕᓂᖃᖅᑎᑦᑎᑎᓪᓗᒋᑦ ᑐᙵᕕᖃᖅᖢᑎᒃ ᐊᕙᑎᓕᕆᓂᕐᒧᑦ ᖃᐅᔨᓴᐃᓂᕐᒥᒃ 

ᑐᓴᕋᓱᐊᖅᑏᑦ (ERC) ᐅᓂᒃᑳᖓᓂᑦ. (ᑕᑯᓗᒋᑦ ᑎᑎᕋᖅᓯᒪᔪᑦ, ᐅᓄᕐᓂᖏᑦ 12, ᒪᒃᐱᒐᑦ 2187-2189). 

39. ᐊᕙᑎᓕᕆᓂᕐᒧᑦ ᖃᐅᔨᓴᐃᓂᕐᒥᒃ ᑐᓴᕋᓱᐊᖅᑏᑦ (ERC) ᓄᑕᐅᓛᑦ ᖃᐅᔨᓴᕐᓂᖓᑦ (ᐊᕙᑎᓕᕆᔨᒃᑯᑦ 

ᑎᑎᕋᖅᑕᐅᓯᒪᕝᕕᖓᓄᑦ ᓈᓴᐅᑎᖓ 328460) ᓇᓚᐅᑦᑖᕆᔪᖅ ᑕᕆᐅᕐᒧᑦ ᐅᖅᓱᐊᓗᖕᒥᑦ ᑯᕕᔪᖃᕈᖕᓇᕐᓂᖓᓄᑦ 

ᐱᓕᕆᐊᒥᑦ ᐅᒥᐊᕐᔪᐊᖏᓐᓂᒃ ᐊᖅᑯᑎᖓᓂᑦ ᐊᒃᑐᐊᔪᑦ ᐱᓕᕆᐊᒧᑦ ᐊᖅᑐᖢᑎᒃ ᐅᒥᐊᕐᔪᐊᑦ ᐊᖅᑯᑎᖏᑦᑕ 

ᑎᑎᖅᑲᖁᑎᖏᓐᓂᒃ ᐱᕐᕈᓗᐊᕿᓂᕐᓂᒡᓗ ᐊᒻᒪᓗ ᑯᕕᔪᖃᕈᖕᓇᕐᓂᖓᓄᑦ ᐊᔾᔨᒌᙱᑦᑐᓂᒃ.  ᑖᓐᓇ ᖃᐅᔨᓴᕈᑎ 

ᓄᑖᙳᕆᐊᖅᓯᒪᔪᖅ ᑐᓂᔭᐅᕌᓂᓚᐅᖅᑐᓂᒃ ᐅᓪᓗᖃᖅᑐᑦ ᔪᓚᐃ 22, 2019-ᒥᑦ (ᐊᕙᑎᓕᕆᓂᕐᒧᑦ ᖃᐅᔨᓴᐃᓂᕐᒥᒃ 

ᑐᓴᕋᓱᐊᖅᑏᑦ (ERC), 2019; ᐊᕙᑎᓕᕆᔨᒃᑯᑦ ᑎᑎᕋᖅᑕᐅᓯᒪᕝᕕᖓᓄᑦ ᑎᑎᖅᑲᓄᑦ ᓈᓴᐅᑎᖓ 326943),ᑖᒃᑯᐊ ᓇᐃᑦ 

ᐲᓲᑦᑯᑦ (KP) ᕿᒥᕐᕈᐊᓂᓚᐅᖅᓯᒪᔭᖏᑦ (ᓇᐃᑦ ᐲᓲᑦ (KP), 2019; ᐊᕙᑎᓕᕆᔨᒃᑯᑦ ᑎᑎᕋᖅᑕᐅᓯᒪᕝᕕᖓᓄᑦ ᑎᑎᖅᑲᓄᑦ 

ᓈᓴᐅᑎᖓ 327139-327149).  

40. ᐃᓚᖏᑦ ᐋᖅᑭᒋᐊᖅᑕᐅᓚᐅᖅᑎᓪᓗᒋᑦ ᓄᑕᖑᓛᖅ ᐊᕙᑎᓕᕆᓂᕐᒧᑦ ᖃᐅᔨᓴᐃᓂᕐᒥᒃ ᑐᓴᕋᓱᐊᖅᑏᑦ (ERC) ᐅᓂᒃᑳᖓᑦ 

ᑐᓂᔭᐅᓚᐅᖅᑐᖅ ᕖᕗᐊᕆ 6, 2020-ᒥᑦ ᑕᑯᒃᓴᐅᑎᑦᑎᐊᕐᓂᖅᓴᐅᓂᐊᓂ ᐹᕙᓐᓛᓐᑯᑦ ᑐᒃᓯᕋᖅᑕᖏᓐᓂᒃ 

ᐅᒥᐊᕐᔪᐊᖏᓐᓄᑦ ᐱᓕᕆᓂᒃᓴᐅᔪᓄᑦ, ᐊᒥᓱᒐᓚᐅᔪᑦ ᓱᓕ ᐱᓇᐃᓗᑕᑦ ᐅᒃᐱᕆᔭᑦᑎᖕᓂ ᐃᓚᓕᐅᑎᓯᒪᔪᑦ ᐅᖓᑎᓗᐊᖓᓄᑦ 

ᐱᔪᖕᓇᕐᓂᕋᖅᑕᐅᔪᓂᒃ ᑯᕕᔪᖃᕋᔭᖅᐸᑦ. ᐅᖃᐅᓯᕆᔭᕗᑦ ᓯᕗᓂᐊᒍᑦ ᐅᖅᓱᐊᓗᖕᒥᑦ ᑯᕕᔪᖃᕈᖕᓇᕐᓂᖓᓄᑦ ᖃᐅᔨᓴᕈᑏᑦ 

ᐊᑐᖅᑐᖅ ᓱᓕ: 

(a) ᐊᕙᑎᓕᕆᓂᕐᒧᑦ ᖃᐅᔨᓴᐃᓂᕐᒥᒃ ᑐᓴᕋᓱᐊᖅᑏᑦ (ERC) (2020) ᐅᖓᑎᓗᐊᖓᓄᑦ ᐅᖃᖅᑐᑦ ᐳᓴᓐᑎᒃᑯᑦ 

ᐅᒥᐊᕐᔪᐊᖃᕐᓂᖅᓴᐅᓂᐊᖅᑐᖅ ᑐᒃᓯᕋᖅᑕᐅᔪᑦ ᒪᓕᒃᖢᒍ ᐱᓕᕆᐊᑉ ᒪᕐᕈᒋᓕᖅᑕᖓᓄᑦ ᑕᒻᒪᖅᓯᒪᓪᓗᑎᒃ 

ᓈᓴᐅᓯᕆᔾᔪᑎᖏᑦ ᐊᒻᒪᓗ ᐊᑐᖅᑕᐅᓂᖏᑦ ᑕᒻᒪᖅᓯᒪᔪᓂᒃ ᐅᒥᐊᕐᔪᐊᓕᕆᓂᕐᓄᑦ. ᐊᕙᑎᓕᕆᓂᕐᒧᑦ 

ᖃᐅᔨᓴᐃᓂᕐᒥᒃ ᑐᓴᕋᓱᐊᖅᑏᑦ (ERC) (2020) ᓇᓗᓇᐃᖅᓯᔪᑦ ᑭᖑᓂᑦᑎᓐᓂ ᐅᒥᐊᕐᔪᐊᑦ ᐃᖏᕐᕋᔭᒃᑐᑦ 70-

ᐅᓚᐅᖅᑐᑦ ᓴᕕᒃᓴᓂᒃ ᐅᓯᖃᑦᑕᖅᑐᑦ ᑕᐃᑲᙵᑦ ᐅᑎᖅᖢᑎᒡᓗ, ᐊᒻᒪᓗ ᖃᓄᐃᓐᓂᖅᓴᐅᖕᒪᖔᑕ 176−ᓄᑦ 

ᓴᕕᒃᓴᓂᒃ ᐅᓯᖃᑦᑕᖅᑐᑦ ᐊᑐᖅᑕᐅᔭᕆᐊᓖᑦ ᑕᒪᑐᒧᖓ ᐱᓕᕆᐊᑉ ᒪᕐᕈᒋᓕᖅᑕᖓᓄᑦ 250%-ᓂᒃ 

ᐅᒥᐊᕐᔪᐊᖃᕐᓂᖅᓴᐅᓕᖅᖢᑎᒃ.  ᑖᒃᑯᐊ ᐊᑐᖅᖢᒋᑦ ᓈᓴᐅᑏᑦ ᑎᑭᐅᑎᓯᒪᔪᑦ 150%-ᓂᒃ 

ᐅᒥᐊᕐᔪᐊᖃᕐᓂᖅᓴᐅᒐᓗᐊᖅᑎᓪᓗᒋᑦ, ᑐᙵᕕᒋᐅᔪᖅ ᓈᓴᐅᑎ ᐊᑦᑎᓗᐊᓕᖅᑎᓯᒪᔭᐅᔪᖅ.  ᐅᓂᒃᑳᓕᐊᖅ 

ᐱᕙᓪᓕᐊᑎᑕᐅᓕᖅᑎᓪᓗᒍ ᐹᕙᓐᓛᓐᑯᑦ ᐃᒪᓚᐅᖅᑐᖅ, ᑕᐃᒪᓐᓇᐃᖦᖢᑎᒡᓗ, ᐊᖏᖅᑕᐅᔭᐅᓯᒪᔪᑦ 

ᐅᓯᑲᖅᑕᐅᓂᐊᕐᓗᑎᒃ 6 ᒥᓕᐊᓐ ᑕᓐ ᐊᕐᕌᒍᑕᒫᑦ (Mtpa) ᑎᑭᓪᓗᑎᒃ 84-ᓄᑦ ᓴᕕᒃᓴᓂᒃ ᐅᓯᖃᑦᑕᖅᑐᓂᒃ 

ᐅᒥᐊᕐᔪᐊᓂᒃ.  ᐊᑐᕐᓗᒋᑦ 84 ᑐᙵᕕᐅᔪᑦ ᓈᓴᐅᑏᑦ ᐱᓗᐊᙱᑦᑐᑦ 110%-ᒥᒃ ᐅᓄᖅᓯᒋᐊᕐᓂᐅᔪᖅ 

ᐊᐅᓪᓚᖅᑎᑦᑎᖃᑦᑕᕐᓂᕐᒧᑦ ᐊᑐᖅᖢᒍ ᐱᓕᕆᐊᑉ ᒪᕐᕈᒋᓕᖅᑕᖓᓄᑦ.  ᐹᕙᓐᓛᓐᑯᑦ ᒫᓐᓇᓵᖅ ᐊᖏᖅᓯᒪᔭᖓᑦ 

(ᑕᑯᓗᒍ ᐊᖏᖅᓯᒪᔭᖓᑦ ᓈᓴᐅᑖ 242, ᐊᖏᖅᓯᒪᔭᖏᓐᓄᑦ ᑎᑎᕋᖅᓯᒪᔪᓂᑦ ᐊᕙᑎᓕᕆᔨᒃᑯᑦ 

ᑎᑎᕋᖅᑕᐅᓯᒪᕝᕕᖓᓄᑦ ᑎᑎᖅᑲᓄᑦ ᓈᓴᐅᑎᖓ 334537-ᒥᑦ) ᐅᓄᕈᓐᓃᖅᑎᒋᐊᕐᓂᐊᕐᓗᒋᑦ ᐅᓄᓛᖑᔪᓐᓇᖅᑐᑦ 

ᓈᓴᐅᑎᐅᔪᖅ ᓴᕕᒃᓴᓂᒃ ᐅᓯᖃᑦᑕᖅᑐᑦ ᐊᔪᙱᑎᑕᐅᔪᑦ ᑐᓚᒍᓐᓇᖅᑐᑦ ᕿᙳᐊᓄᑦ ᐊᕐᕌᒍᑕᒫᑦ 168-ᓄᑦ 

ᒥᒃᖠᒋᐊᖅᓯᒃᑲᓐᓂᖅᑐᖅ ᐊᖏᒡᓕᒋᐊᖅᓯᓂᐅᔪᒥᒃ 100%-ᒧᑦ.  

(b) ᓴᕕᒃᓴᓂᒃ ᐅᓯᖃᑦᑕᖅᑐᑦ, ᓴᖅᑭᔮᖅᑎᑦᑎᔪᖅ ᐊᖏᔪᒥᒃ ᐃᓚᖓᓂᑦ ᐱᓕᕆᐊᑉ ᐊᐅᓪᓚᖅᑎᑦᑎᖃᑦᑕᕐᓂᖏᓐᓂᒃ, 

ᓇᓗᓇᐃᖅᑕᐅᓚᐅᖅᑐᑦ ᖁᑦᑎᓛᒥᑦ ᐅᓗᕆᐊᓇᕐᓂᖃᖅᑐᖅ ᖃᓄᐃᓕᐅᕐᓂᐅᔪᑦ (ᓅᑦᑎᓯᓂᕐᒧᑦ ᑕᒻᒪᑐᑦ), 

ᑭᓯᐊᓂ ᓴᕕᒃᓴᓂᒃ ᐅᓯᖃᑦᑕᖅᑐᑦ ᓅᑦᑎᖃᑦᑕᙱᑦᑐᑦ ᐅᖅᓱᐊᓗᖕᓂᒃ.  ᑕᒻᒪᖅᓯᒪᔪᓂᒃ ᐊᑐᓕᖅᑎᑦᑎᓪᓗᑎᒃ 

ᐃᓚᖓᓐᓄᑦ ᐊᖏᓛᖑᔪᒥᒃ ᑕᐃᒪᐃᑐᐃᓐᓇᕆᐊᖃᖅᑐᓄᑦ ᖃᓄᐃᓐᓂᐅᓇᔭᖅᑐᓄᑦ ᐅᒥᐊᕐᔪᐊᓂᑦ 

ᐊᖅᑯᑎᒋᔭᐅᕙᒃᑐᓂᑦ ᐃᓚᓕᐅᑎᓯᒪᔪᖅ ᐅᖃᓗᐊᖅᓯᒪᔪᒥᑦ ᐅᓗᕆᐊᓇᕐᓂᐅᔪᒥᒃ ᐊᖏᔪᒥᑦ ᑯᕕᔪᓄᑦ. 

(c) ᑕᕆᐅᕐᒥᑦ ᐱᓂᕐᓗᐊᕿᓃᑦ ᐊᒻᒪᓗ ᑯᕕᔪᓄᑦ ᓈᓴᐅᑏᑦ ᓴᖅᑭᔮᖅᑎᑦᑎᙱᑐᐃᓐᓇᕆᐊᖃᖅᑐᑦ ᒫᓐᓇᓕᓴᓂᒃ 

ᖃᓄᐃᓕᖓᓂᐅᕙᒃᑐᓂᒃ ᑕᕆᐅᕐᒥᑦ ᐊᑦᑕᕐᓇᖅᑕᐃᓕᑎᑦᑎᓂᕐᒧᑦ.   ᑕᕆᐅᕐᒥᑦ ᐊᑦᑕᕐᓇᔾᔭᐃᖅᓯᒪᓂᕐᒧᑦ 

ᖃᓄᐃᓕᖓᓂᐅᕙᒃᑐᑦ ᐱᐅᓯᒋᐊᖅᓯᒪᕐᔪᐊᖅᑐᑦ, ᐱᓗᐊᖅᑐᒥᒃ ᖁᓕᑦ ᐅᑭᐅᑦ ᐊᓂᒍᖅᑐᓂᑦ.  ᐃᓚᖓᑦ 

ᐱᕝᕕᐅᓯᒪᔪᖅ ᐱᓂᕐᓗᐊᕿᓂᕐᓄᑦ ᐊᒻᒪᓗ ᑯᕕᔪᓄᑦ ᓈᓴᐅᑎᓂᒃ ᑎᑎᕋᖅᑎᐅᑉ ᓇᖕᒥᓂᖅ 2013-ᒥᑦ 

ᐅᓂᒃᑳᓕᐊᕆᔭᖓ, ᐅᖃᖅᓯᒪᓪᓗᓂ 2002 ᐊᕙᑎᓕᕆᓂᕐᒧᑦ ᖃᐅᔨᓴᐃᓂᕐᒥᒃ ᑐᓴᕋᓱᐊᖅᑏᑦ (ERC) 

ᐅᓂᒃᑳᖏᓐᓂᑦ.  ᐱᖃᑖ ᐅᖃᖅᓯᒪᔪᖅ ᐱᖃᓯᐅᔾᔨᔪᖅ ᑎᑎᖅᑲᖁᑏᑦ ᐱᔭᐅᔪᑦ 2000-ᒥᑦ 2010-ᒧᑦ.  ᓈᒻᒪᒃᑐᖅ 

ᑲᖐᓱᒋᐊᒃᓴᖅ ᐱᓂᖅᓴᐅᓕᕐᓂᖏᓐᓂᒃ ᖃᓄᐃᓕᐅᖅᐸᓪᓕᐊᓂᐅᔪᑦ ᐱᓪᓗᒋᑦ ᐊᒥᓲᙱᓐᓂᖅᓴᐃᑦ ᑯᕕᔪᑦ 

ᑎᑎᕋᐅᓯᐅᔪᑦ ᖁᓕᑦ ᐅᑭᐅᑦ ᐊᓂᒍᖅᑐᓂᑦ ᓯᕗᓂᐊᒍᓪᓗ ᐅᓪᓗᒥᒧᑦ ᑎᑭᖦᖢᒍ ᑲᔪᓯᓂᐊᖅᑐᖅ.  

ᑕᐃᒪᐃᒃᑲᓗᐊᖅᑎᓪᓗᒍ ᑕᒪᓐᓇ ᐱᓇᐃᓗᑕᖅ ᐅᔾᔨᕆᔭᐅᒐᓗᐊᖅᑎᓪᓗᒍ ᐊᕙᑎᓕᕆᓂᕐᒧᑦ ᖃᐅᔨᓴᐃᓂᕐᒥᒃ 

ᑐᓴᕋᓱᐊᖅᑎᓂᑦ (ERC), ᓴᖅᑭᑦᑎᙱᑦᑐᖅ ᓴᖅᑭᑎᑕᐅᓂᖏᑦ ᖃᐅᔨᓴᕈᑏᑦ ᑕᐃᒪᐃᓐᓂᖓᓄᑦ ᑕᕝᕘᓇ 

ᐅᖃᖅᑕᐅᒃᑲᓐᓂᕆᐊᓖᑦ. 

(d) ᑐᓗᖅᑕᐅᔪᖃᕈᖕᓇᕐᓂᖏᑦ ᐅᕝᕙᓘᓐᓃᑦ ᐃᒃᑲᕐᕆᑦᑐᖃᑐᐃᓐᓇᕆᐊᖃᕐᓂᖓ ᑯᕕᔪᖃᖅᑎᑦᑎᓗᑎᒃ ᐊᒃᐸᓯᒃᑐᖅ 

ᖃᐅᔨᓴᐃᕝᕕᐅᔪᒥᑦ.  ᓄᓇᕐᔪᐊᕐᒥᑦ ᐅᖅᓱᐊᓘᒃᑕᐅᑎᖃᖅᑏᑦ ᓱᕈᔪᖕᓄᑦ ᐊᓂᐊᔪᓄᑦ ᑲᑎᔾᔨᖃᑎᒌᑦ (2019) 

ᐅᓂᒃᑳᖅᓯᒪᔪᑦ ᑖᒃᑯᓇᓂ 62%-ᓂᑦ ᑯᕕᓂᐅᔪᓂᑦ ᓄᓇᕐᔪᐊᒥᑦ ᐊᑯᓐᓂᖓᓂᑦ 1970 ᐊᒻᒪᓗ 2018 

ᐱᔾᔪᑎᖃᓚᐅᖅᑐᑦ ᑐᓗᕐᓂᕐᒧᑦ ᐅᕝᕙᓘᓐᓃᑦ ᐃᒃᑲᕐᕆᓐᓂᕐᒧᑦ.  ᐊᕙᑎᓕᕆᓂᕐᒧᑦ ᖃᐅᔨᓴᐃᓂᕐᒥᒃ ᑐᓴᕋᓱᐊᖅᑏᑦ 

(ERC) (2020) ᐅᔾᔨᕈᓱᒃᑐᑦ ᐊᑦᑎᒃᑑᓂᖓ ᑐᓗᖅᑕᐅᔪᖃᕋᔭᕐᓂᕐᓄᑦ, ᑭᓯᐊᓂ ᑕᐃᒪᐃᑐᐃᓐᓇᕆᐊᖃᕐᓂᖏᑦ 

ᐋᖅᑭᒋᐊᖅᑕᐅᓯᒪᙱᑦᑐᑦ ᑕᒪᑐᒧᖓ ᐅᕝᕙᓘᓐᓃᑦ ᐊᑦᑎᒃᑑᓂᖓ ᐃᒃᑲᕐᕆᑦᑐᖃᕋᔭᕐᓂᖓᓄ. 

(e) ᓄᓇᕐᔪᐊᕐᒥᑦ ᓂᕐᔪᑎᓄᑦ ᑮᓇᐅᔭᖃᖅᑎᑦᑎᔨᒃᑯᑦ (WWF) ᖃᐅᔨᔭᖏᑦ ᒪᓕᙱᒻᒪᑕ ᖃᐅᔨᔭᐅᔪᓂᒃ ᑲᓇᑕᒥᑦ 

ᐃᖏᕐᕋᔭᒃᑐᓕᕆᔨᒃᑯᑦ (TC) 2014-ᒥᑦ ᑕᕆᐅᕐᒧᑦ ᑯᕕᔪᓄᑦ ᐅᓗᕆᐊᓇᕈᓐᓇᕐᓂᖓᓄᑦ ᖃᐅᔨᓴᕈᑎᖓᑦ.  

ᑲᓇᑕᒥᑦ ᐃᖏᕐᕋᔪᓕᕆᔨᒃᑯᑦ (TC) 2014-ᒥᑦ ᐅᑭᐅᖅᑕᖅᑑᑉ ᑭᒡᓕᐊᓂ 60-ᒥᑦ ᑕᕆᐅᕐᒧᑦ ᑯᕕᔪᓄᑦ 

ᖃᐅᔨᓴᕈᑎᖓᑦ (WSP Canada Inc., 2014) ᓇᓚᐅᑦᑖᕆᓚᐅᖅᑐᑦ ᑯᕕᔪᖃᕈᖕᓇᕐᓂᖓᓂᒃ ᑕᕆᐅᕐᒧᑦ 

ᐊᔾᔨᒌᙱᑦᑐᓂᒃ ᐊᖏᓂᐅᔪᓂᒃ ᐊᑐᖅᖢᑎᒃ ᑲᓇᑕᒥᑦ ᐊᒻᒪᓗ ᓄᓇᕐᔪᐊᕐᒥᑦ ᑯᕕᖃᑦᑕᖅᓯᒪᔪᓄᑦ 

ᑎᑎᖅᑲᖁᑎᖏᓐᓂᒃ ᐊᒻᒪᓗ ᑐᕌᖅᑕᐅᔪᑦ ᐅᒥᐊᕐᔪᐊᑦ ᐃᖏᕐᕋᕝᕕᖕᓐᓂᑦ ᐱᖃᓯᐅᑎᓪᓗᒋᑦ ᑕᐃᔅᓱᒪᓂ-

ᑐᒃᓯᕋᐅᑕᐅᓚᐅᖅᑐᖅ ᐃᖏᕐᕋᓂᕐᒧᑦ ᐊᒃᑐᐊᔪᑦ ᐅᒥᐊᕐᔪᐊᒃᑯᑦ ᐊᐅᓚᑎᑦᑎᓂᖅ ᐃᒃᐱᑭᑦᑐᕐᔪᐊᓂ (Steensby) 

ᐊᑐᕐᓗᒍ ᓂᒋᖅᐸᓯᐊᒎᖃᑦᑕᖅᑐᑦ ᐅᒥᐊᕐᔪᐊᑦ ᐊᖅᑯᑎᖓᒍᑦ, ᐊᒻᒪᓗᑦᑕᐅᖅ ᐊᐅᓪᓚᖅᑎᑦᑎᖃᑦᑕᕐᓂᖅ 

ᐅᐊᖕᓇᖅᐸᓯᐊᒎᑦ ᐅᒥᐊᕐᔪᐊᑦ ᐊᖅᑯᑎᖏᑦ ᐊᒃᑐᐊᔪᑦ ᑮᓇᐅᔭᓕᐅᖅᐸᓪᓕᐊᓕᓵᕐᓂᕐᒦᑦᑎᓪᓗᒋᑦ.  

ᓇᓚᐅᑦᑖᓚᐅᖅᑐᑦ ᒥᑭᔪᑦ ᑯᕕᔪᑦ ᖃᓄᐃᓪᓕᔾᔪᑕᐅᓗᐊᕋᔭᙱᑦᑐᑦ ᐅᑭᐅᖅᑕᖅᑐᒥᑦ 

ᑕᐃᒪᐃᓐᓇᔭᙱᓐᓂᖏᓐᓄᑦ, ᐅᑎᑦᑎᐊᕈᖕᓇᕋᔭᖅᖢᑎᒃ 285 ᐊᕐᕌᒍᐃᑦ ᐊᓂᒍᕌᒐᑕ.  ᐃᒪᓐᓇᐃᓕᔪᖅ, ᒥᑭᔪᒥᒃ 

ᑯᕕᔪᖃᖃᑐᐃᓐᓇᕆᐊᓕᒃ 285 ᐊᕐᕌᒍᐃᑦ ᐊᓂᒍᕐᓂᑕᒫᑦ.  ᑯᕕᔪᓄᑦ 100-ᓂᑦ 1,000-ᓄᑦ m3-ᒥᒃ ᐊᖏᑎᒋᔪᒥᑦ, 

ᓈᓴᐅᓯᕆᔾᔪᑕᐅᓚᐅᖅᑐᖅ 920 ᐅᑭᐅᑕᒫᖑᔪᒥᑦ, ᐊᒻᒪᓗ ᑯᕕᔪᓄᑦ 1,000-ᓂᑦ 10,000-ᓄᑦ m3-ᖑᔪᒥᑦ, 

ᐊᑕᐅᓰᕐᓗᑎᒃ 92,000 ᐊᕐᕌᒍᓄᑦ.  ᑲᓇᑕᒥᑦ ᐃᖏᕐᕋᔭᒃᑐᓕᕆᔨᒃᑯᑦ (TC) ᐅᓗᕆᐊᓇᖅᑐᖃᕐᓂᕐᒧᑦ 

ᖃᐅᔨᓴᕈᑎᖏᑦ ᓇᓗᓇᐃᖅᓯᔪᑦ ᐅᓗᕆᐊᓇᕐᓂᐅᔪᖅ ᐊᖏᔪᓄᑦ ᐅᒥᐊᕐᔪᐊᕐᓂᑦ ᑕᕆᐅᕐᒧᑦ ᐅᑭᐅᖅᑕᖅᑐᒥᑦ 

ᐊᑦᑎᒃᑐᒻᒪᕆᐅᔪᑦ.  ᐊᕙᑎᓕᕆᓂᕐᒧᑦ ᖃᐅᔨᓴᐃᓂᕐᒥᒃ ᑐᓴᕋᓱᐊᖅᑎᒃᑯᑦ (ERC) ᓈᓴᐅᓯᕆᓂᖏᑦ 

ᑕᐃᒪᐃᑦᑐᓐᓇᖅᑐᓄᑦ ᖃᐅᔨᔭᖏᓪᓗᑦ ᐊᖏᔪᒥᒃ ᑕᕆᐅᕐᒧᑦ ᑯᕕᔪᖃᕈᖕᓇᖅᑐᖅ ᐱᔾᔪᑕᐅᓗᑎᒃ ᐅᒥᐊᕐᔪᐊᑦ 

ᐃᖏᕐᕋᔭᒃᑐᑦ ᐊᒃᑐᐊᔪᑦ ᐱᓕᕆᐊᒧᑦ ᒪᓕᙱᑦᑐᑦ ᑲᓇᑕᒥᑦ ᐃᖏᕐᕋᔪᓕᕆᔨᒃᑯᑦ (TC) ᐅᑭᐅᖅᑕᖅᑑᑉ ᑭᒡᓕᐊᓂ 

60-ᒥᑦ ᑕᕆᐅᕐᒧᑦ ᑯᕕᔪᖃᕈᖕᓇᕐᓂᖓᓄᑦ ᖃᐅᔨᓴᕈᑎᖏᓐᓄᑦ. 

(f) ᐹᕙᓐᓛᓐᑯᑦ ᒫᓐᓇ ᐊᒃᑐᐃᓗᐊᖅᑕᐃᓕᔾᔪᑎᖏᑦ ᐊᒻᒪᓗ ᐊᑦᑕᕐᓇᔾᔭᐃᖅᓯᒪᓂᕐᒧᑦ ᒪᓕᒋᐊᓕᖁᑎᖏᑦ 

ᐃᓱᒪᒋᔭᐅᖃᓯᐅᔾᔭᐅᖏᑐᑦ.  ᐹᕙᓐᓛᓐᑯᑦ ᓴᖅᑭᑦᑎᓚᐅᖅᑐᑦ ᐊᐅᓚᑎᑦᑎᓂᕐᒧᑦ ᐊᑐᖅᑕᐅᔭᕆᐊᓕᖕᓂᑦ 

ᐅᖓᑖᓅᖅᑐᑦ ᒪᓕᒐᕋᐃᑦ ᐊᒃᑐᐃᓗᐊᔾᔭᐃᒃᑲᓐᓂᖅᓯᒪᓇᓱᒃᖢᑎᒃ ᐊᒻᒪᓗ ᒥᒃᖠᒋᐊᕐᓗᒋᑦ ᐅᓗᕆᐊᓇᕐᓂᐅᔪᑦ 

ᐊᒃᑐᐊᔪᑦ ᖃᓄᐃᓄᖅᑐᓐᓇᖅᑐᓄ ᖁᕝᕙᓯᒃᓯᒋᐊᕆᑐᐃᓐᓇᕆᐊᓖᑦ ᐱᕐᕈᓗᐊᕿᓂᒃᑯᑦ ᑯᕕᔪᓄᑦ.  ᐱᓕᕆᐊᖑᔪᓂᑦ 

ᐃᓚᐅᔪᑦ: 

 ᓱᒃᑲᓕᓗᐊᖅᑕᐃᓕᑎᑦᑎᓂᖅ 9 ᓈᑦᔅ-ᓄᑦ (knots) ᐱᒋᐊᖅᖢᓂ ᒥᑦᑎᒪᑕᓕᖕᒧᐊᖅᐸᓪᓕᐊᓂᐊᓵᖅᑎᓪᓗᒍ 

ᕿᙳᐊᓄᓪᓗ. 



35 

 

ᒪᒃᐱᖅᑐᒐᖅ | 35  

 

 ᐹᕙᓐᓛᓐᑯᑦ ᖃᐅᔨᓴᐃᓐᓇᖃᑦᑕᖅᑐᑦ ᐅᒥᐊᕐᔪᐊᑦ ᓱᒃᑲᓕᓂᖏᓐᓂᒃ ᐊᒻᒪᓗ ᐅᓂᒃᑲᐅᓯᕆᓪᓗᒍ ᑕᒪᓐᓇ 

ᑐᓴᐅᒪᔾᔪᑎ ᐅᓂᒃᑳᖏᓐᓂᑦ ᐊᕙᑎᓕᕆᔨᒃᑯᓐᓄᑦ. 

 ᖄᖏᖅᓯᔭᕆᐊᖃᙱᕝᕕᑦ ᑭᒡᓕᓕᐅᖅᓯᒪᔪᑦ ᖃᓂᒋᔭᓂᑦ ᕿᑭᖅᑕᑕᐳᓘᑉ (Poirier Island) ᐊᒻᒪᓗ 

ᐃᓗᕕᓕᐅᒥ ᕿᙳᐊᓂᑦ. 

 ᓇᓗᓇᐃᔭᑦᑎᐊᖅᓯᒪᔪᑦ ᒪᓕᒃᑕᐅᔭᕆᐊᓖᑦ (ᐅᒥᐊᕐᔪᐊᒧᑦ ᐊᖁᑎᐅᑉ ᐊᑐᐊᒐᖏᑦ (SITM)) 

ᐅᒥᐊᕐᔪᐊᕐᓄᐊᖅᑕᐅᖃᑦᑕᖅᑐᑦ ᐊᑦᑕᕐᓇᙱᓪᓗᑎᒃ ᐅᒥᐊᕐᔪᐊᑦ ᐊᐅᓚᑕᐅᔾᔪᑎᖏᓐᓄᑦ  

ᕿᙳᐊᓄᙵᐅᕙᓪᓕᐊᑎᓪᓗᒋᑦ ᑕᐃᑲᙵᑎᓪᓗᒋᓪᓗ.  ᑖᒃᑯᐊ ᑎᑎᖅᑲᑦ ᐊᓯᖏᓪᓗ ᑐᓂᓯᔪᖅ 

ᐃᖏᕐᕋᑎᓪᓗᒋᑦ ᑭᒡᓕᐅᔪᓄᑦ ᒪᓕᒃᑕᐅᔭᕆᐊᓖᑦ ᐃᒃᓴᕐᕕᖕᒧᙵᐅᑎᓪᓗᒋᑦ ᐊᒻᒪᓗ ᐃᒃᓴᕐᕕᖕᒥᙶᖅᑎᓪᓗᒋᑦ. 

 ᐅᒥᐊᕐᔪᐊᑦ ᐊᑐᖅᑕᐅᖃᑦᑕᖅᑐᑦ ᐱᓕᕆᐊᕐᒧᑦ ᓂᕈᐊᖅᑕᐅᖃᑦᑕᖅᑐᑦ ᕋᐃᑦᓯᒃᑯᑎᒍᑦ (Rightship), 

ᐱᓕᕆᖃᑎᒌᖑᔪᑦ ᖃᐅᔨᓴᖅᖢᒋᑦ ᐊᒻᒪᓗ ᓈᓴᐅᓯᖅᑐᖅᖢᒋᑦ ᐅᒥᐊᕐᔪᐊᑦ ᒪᓕᖕᓕᖏᓐᓄᑦ 

ᒪᓕᒋᐊᖃᖅᑕᖏᓐᓂᒃ ᓄᓇᕐᔪᐊᕐᒥᑦ ᒪᓕᒐᓂᒃ ᐊᒻᒪᓗ ᓄᑖᖑᔪᑦ ᐊᑦᑕᕐᓇᖅᑕᐃᓕᓂᕐᒧᑦ ᐅᕝᕙᓘᓐᓃᑦ 

ᐊᕙᑎᒧᑦ ᖃᓄᐃᓕᓂᖃᖅᓯᒪᖕᒪᖔᑕ. 

 ᐃᑲᔪᖅᓯᖅᑕᐅᓪᓗᑎᒃ ᑕᕆᐅᕐᒥᑦ ᓄᓇᙳᐊᓂᒃᑲᓐᓂᕐᓄᑦ ᐊᖅᑯᑖᓄᑦ ᑖᒃᑯᑎᒎᓇᖅ ᑲᓇᑕᒥᑦ ᐃᒪᓕᕆᔨᒃᑯᓐᓂᑦ 

(Canadian Hydrographic Society). 

 ᐊᑐᓕᖅᑎᑦᑎᓪᓗᑎᒃ ᐊᓯᖏᓐᓂᒃ ᐅᓗᕆᐊᓇᓗᐊᖅᑕᐃᓕᔾᔪᑎᓂᒃ ᐊᑐᖅᑕᐅᕙᒃᑐᓂᒃ, ᒪᓕᒃᑐᑦ 

ᐊᑐᓕᖁᔭᐅᔪᓂᑦ ᑲᓇᑕᒥᑦ ᐃᖏᕐᕋᔪᓕᕆᔨᒃᑯᑦ (TC) ᐅᖅᓱᐊᓗᖕᓄᑦ ᐊᑦᑕᕐᓇᖅᑕᐃᓕᒪᓂᕐᒧᑦ ᖃᐅᔨᒪᔨᑕᑦ 

ᑲᑎᒪᔨᐅᔪᓂᒃ (2014), ᐱᖃᓯᐅᑎᓪᓗᒋᑦ ᐅᑯᐊ: 

o ᐱᐅᓯᒋᐊᖅᓯᒪᔪᑦ ᓴᖅᑭᔮᑲᐅᑎᖏᔪᑦ ᓇᓗᓇᐃᔭᐅᑏᑦ (AIS) ᑕᐅᑐᒃᑕᐅᓗᑎᒃ ᐅᒥᐊᕐᔪᐊᓗᒃᑖᑦ; 

o ᐅᒥᐊᕐᔪᐊᑦ ᓈᒻᒪᒋᔭᐅᖅᑳᕐᓗᑎᐅᔭᕆᐊᖃᖅᑎᑕᐅᔪᑦ ᐅᐊᖕᓇᖓᓂ ᑲᓇᑕᐅᑉ ᐅᒥᐊᕐᔪᐊᑦ 

ᐃᖏᕐᕋᔭᖕᓂᖏᓐᓄᑦ ᐱᔨᑦᑎᕋᐅᑎᓕᕆᔨᒃᑯᓐᓂᑦ (NORDREG); 

o ᐃᖅᑲᓇᐃᔭᓕᖅᑎᑦᑎᓗᑎᒃ ᓯᑯᖃᖅᑐᒃᑰᓕᒪᔪᓂᒃ; 

o ᐱᑕᖃᕆᐊᖃᖅᑐᐃᓐᓇᐃᑦ ᐅᒥᐊᕐᔪᐊᓗᒃᑖᑦ ᐅᒥᐊᕐᔪᐊᕐᒦᑦᑐᒥᒃ ᐅᖅᓱᐊᓗᖕᒧᑦ ᓱᕈᔪᖕᓄᑦ 

ᑐᐊᕕᓇᖅᑐᓕᕆᓂᕐᒧᑦ ᐸᕐᓇᐅᑎᓂᒃ (ᐊᒻᒪᓗ ᐱᑕᖃᕆᐊᖃᖅᑎᑕᐅᖕᒥᔪᑦ ᒪᓕᒃᖢᒋᑦ 

ᐅᒥᐊᕐᔪᐊᓂᑦ ᓱᕈᔪᖕᓄᑦ ᐊᒻᒪᓗ ᐅᓗᕆᐊᓇᖅᑐᑦ ᒪᓕᒐᕋᕐᒥᑦ ᓴᖅᑭᑕᐅᓯᒪᔪᑦ ᑲᓇᑕᒥᑦ 

ᐅᒥᐊᕐᔪᐊᓄᑦ ᐱᖁᔭᒃᑯᑦ); 

o ᐱᓕᕆᔾᔪᑏᑦ ᐅᖅᓱᕐᒥᑦ ᑯᕕᔪᖃᖅᐸᑦ ᐋᖅᑭᙳᐊᖅᑕᐅᓯᒪᔪᓄᑦ ᐊᒻᒪᓗ ᐅᓗᕆᐊᓇᕐᓂᐅᔪᒥᒃ 

ᖃᐅᔨᓴᕈᑏᑦ ᑐᓴᖅᑎᑦᑎᓂᐊᖅᑐᑦ ᑐᐊᕕᓇᖅᑐᖃᖅᐸᑦ ᐸᕐᓇᒃᓯᒪᓂᕐᒧᑦ ᐸᕐᓇᐅᑎᓄᑦ (ᓲᕐᓗ, 

ᐹᕙᓐᓛᓐᑯᑦ ᑯᕕᔪᓄᑦ ᑕᕆᐅᕐᒥᑦ ᑲᒪᓂᕐᒧᑦ ᐸᕐᓇᐅᑎ) (ᐱᔭᕆᐊᖃᖅᑎᑕᐅᖕᒥᔪᖅ ᐊᕙᑎᒧᑦ 

ᑲᒪᓂᕐᒧᑦ ᐊᑐᖅᑕᐅᒐᔪᒃᑐᑦ ᓴᖅᑭᑕᐅᓯᒪᔪᑦ ᑲᓇᑕᒥᑦ ᐅᒥᐊᕐᔪᐊᓄᑦ ᐱᖁᔭᒃᑯᑦ); 

o ᐋᖅᑭᒃᓯᓯᒪᔪᑦ ᑳᓐᑐᕌᒃᑎᒍᑦ ᑯᕕᔪᓂᒃ ᑲᒪᓂᕐᒧᑦ ᑲᒻᐸᓂᐅᔪᓂᒃ ᐅᒥᐊᕐᔪᐊᑦ 

ᐃᖏᕐᕋᔭᒋᐊᕐᓂᐊᓵᖅᑎᓪᓗᒋᑦ ᐊᑐᓂ ᐅᓯᑲᖅᑕᕐᓇᖅᓯᔭᕌᖓᑦ; 

o ᐊᕐᕌᒍᑕᒫᖅ ᑯᕕᔪᓂᒃ ᑲᒪᓂᕐᒧᑦ ᐊᔪᕈᖕᓃᖅᓴᖃᑦᑕᖅᑐᑦ ᕿᙳᐊᓂᑦ ᐱᒋᐊᕐᓂᐊᓵᖅᑎᓪᓗᒍ 

ᐅᓯᑲᖅᑕᕐᓇᖅ. 

ᐊᒥᓱᒐᓚᐃᑦ ᖁᓛᓃᑦᑐᑦ ᐱᓕᕆᔾᔪᓰᑦ ᒪᓕᒃᑐᑦ ᒪᓕᒐᕐᓂᒃ, ᐊᓯᖏᓪᓕ ᐅᖓᑖᓅᖅᓯᒪᔪᑦ ᒪᓕᒐᑎᒍᑦ ᐱᔭᕆᐊᖃᖅᑎᑕᐅᔪᓂᑦ. 

41. ᓇᐃᓈᖅᖢᒍ, ᕿᒥᕐᕈᓕᖅᑐᒍᑦ ᓄᑖᙳᕆᐊᖅᓯᒪᔪᓂᒃ ᑯᕕᔪᖃᕋᔭᕐᒪᖔᑦ ᖃᐅᔨᓴᐃᓂᕐᒥᒃ ᓄᓇᕐᔪᐊᒥᑦ ᓂᕐᔪᑎᓄᑦ 

ᑮᓇᐅᔭᖃᖅᑎᑦᑎᔨᒃᑯᑦ (WWF) ᑐᓂᓚᐅᖅᑕᖓᓂᒃ ᐊᕙᑎᓕᕆᔨᒃᑯᑦ ᑲᑎᒪᔨᖏᓐᓄᑦ ᔭᓄᐊᕆ 2021-ᒥᑦ (ERC, 2020), 

ᐊᒻᒪᓗ ᓄᑖᙳᖅᑎᖅᑕᐅᓚᐅᕋᓗᐊᖅᑎᓪᓗᒋᑦ ᑕᐃᑲᙵᓂᑦ ᑐᓂᔭᐅᓚᐅᖅᑎᓪᓗᒋᑦ, ᑕᐅᑐᒐᖃᐃᓐᓇᖅᑐᒍᑦ ᖃᐅᔨᓴᐃᓂᖅ 

ᐅᖃᓗᐊᖅᓯᒪᔪᑦ ᐅᓗᕆᐊᓇᕐᓂᐅᔪᒥᒃ ᑯᕕᔪᖃᕐᔪᐊᕋᔭᕐᓂᖓᓄᑦ ᐱᓕᕆᐊᑉ ᐅᒥᐊᕐᔪᐊᖏᓐᓂᑦ ᐃᖏᕐᕋᔭᒃᑐᓂᑦ.  

ᐊᖏᕈᑎᖃᙱᒻᒥᔪᑦ ᑲᓇᑕᒥᑦ ᐃᖏᕐᕋᔪᓕᕆᔨᒃᑯᑦ (TC) ᐊᑕᖏᓗᒃᑖᖅᓯᒪᔪᑦ ᐅᓗᕆᐊᓇᕐᓂᕐᒧᑦ ᖃᐅᔨᓴᕐᓂᖓᑦ ᑕᕆᐅᕐᒧᑦ 

ᑯᕕᔪᓂᒃ ᑲᓇᑕᐅᑉ ᐅᑭᐅᖅᑕᖅᑐᖓᓂᑦ, ᐱᖃᓯᐅᔾᔨᓯᒪᓪᓗᓂᓗ ᑐᕌᖅᑕᐅᔪᓂᒃ ᐅᓄᖅᓯᒋᐊᖅᓯᒪᔪᑦ ᐅᒥᐊᕐᔪᐊᑦ 

ᐃᖏᕐᕋᔭᒃᑐᑦ ᐊᒃᑐᐊᔪᑦ ᐊᖏᖅᑕᐅᓯᒪᔪᓄᑦ ᐱᕙᓪᓕᐊᓂᖓᑕ ᐱᓕᕆᐊᕐᒧᑦ. 

IV. ᑭᐅᔭᐅᑎ ᔮᔅ ᔫᓐᔅ (Josh Jones) ᑕᑯᕋᓐᓈᖅᑎᑦᑎᓂᖓᓄᑦ ᐱᓕᕆᔾᔪᑎᓗᒋᑦ ᑕᕆᐅᖅ ᐅᑭᐅᖅᑕᖅᑐᒦᒃᑯᑦ (Oceans 

North) 

42. ᑖᓐᓇ ᐃᓚᒋᔭᐅᔪᖅ IV-ᒥᑦ ᑭᐅᔾᔪᑕᐅᔪᒧᑦ ᐱᓕᕆᐊᖑᓚᐅᖅᑐᖅ ᒥᓚᓂ ᐋᔅᑎᓐᒧᑦ (Melanie Austin), PhD, 

ᐊᖓᔪᖅᑲᐅᑎᐅᓂᖅᓴᖅ ᑭᒡᓕᓯᓂᐊᖅᑎ ᑖᒃᑯᓄᖓ ᔮᔅᑰᒃᑯᓐᓂᑦ ᐊᑐᖅᑕᐅᔪᑦ ᑭᒡᓕᓯᓂᐊᕐᓂᕐᒥᒃ (JASCO Applied 

Sciences).   

43. ᑖᒃᑯᐊ ᑐᓂᔭᐅᔪᑦ ᑭᐅᔾᔪᑕᐅᔪᑦ ᐃᓚᖏᓐᓄᑦ ᐅᖃᐅᓯᐅᓚᔪᓄᑦ ᔮᔅ ᔫᓐᔅᒧᑦ (Josh Jones) ᕖᕗᐊᕆ 5, 2021-ᒥᑦ 

ᑕᑯᕋᓐᓈᖅᑎᑦᑎᓂᖓᓄᑦ ᐊᕙᑎᓕᕆᔨᒃᑯᑦ ᑲᑎᒪᔨᖏᓐᓄᑦ ᐱᔾᔪᑎᓪᓗᒋᑦ ᑕᕆᐅᖅ ᐅᑭᐅᖅᑕᖅᑐᒦᒃᑯᑦ (Oceans North), 

ᐃᓚᖓᓐᓂ ᐅᖃᐅᓯᐅᔪᓂᑦ ᑎᑎᕋᖅᓯᒪᓪᓗᑎᒃ, ᕖᕗᐊᕆ 5, 2021, ᒪᒃᐱᖅᑐᒐᐃᑦ 2116-2129. 

44. ᑕᕆᐅᖅ ᐅᑭᐅᖅᑕᖅᑐᒦᒃᑯᑦ (Oceans North) ᑕᑯᕋᓐᓈᖅᑎᑦᑎᓂᖓᓐᓂᑦ, ᔮᔅ ᔫᓐᔅ (Josh Jones) ᑕᑯᑎᑦᑎᓚᐅᖅᑐᖅ 

ᐊᔾᔨᒥᒃ ᑕᑯᒃᓴᐅᓪᓗᑎᒃ ᐃᓂᐅᔪᑦ ᐱᖅᑯᓯᖏᓐᓂᒃ ᖃᓄᐃᓕᐅᕐᓂᖃᕈᖕᓇᖅᑐᓂᒃ ᐅᒥᐊᕐᔪᐊᑦ ᓂᐱᖃᕐᓂᖏᓐᓄᑦ.  

ᑕᑯᕋᓐᓈᖅᑎᑦᑎᑎᓪᓗᒍ ᑕᑯᒃᓴᐅᔪᖃᓚᐅᖅᑐᖅ ᐊᐅᓚᔪᒃᑯᑦ, ᓴᖅᑭᔮᖅᑎᑦᑎᓪᓗᓂ ᖃᓂᒋᔭᖓᓂᑦ 5 ᑭᓛᒥᑕᐃᑦ ᐅᒥᐊᕐᔪᐊᓄᑦ 

ᐅᓯᑲᖅᑕᕐᓂᕐᒧᑦ ᐊᖁᑎᒋᔭᐅᔪᒥᑦ.  ᒪᓕᒃᖢᒋᑦ ᐅᖃᖅᑕᖏᑦ ᒥᔅᑕ ᔫᓐᔅ (Mr. Jones), ᑖᓐᓇ ᐊᔾᔨᙳᐊᖅ ᑕᑯᒃᓴᐅᑎᑦᑎᔪᖅ 

ᐃᓂᐅᔪᒥᒃ ᑑᒑᓖᑦ ᐱᖅᑯᓯᕆᔭᖏᓐᓄᑦ ᖃᓄᐃᓕᖓᓂᐅᓕᖅᑐᑦ, ᑕᕝᕙᓂ ᐅᖓᓯᖕᓂᖓᐅ ᑑᒑᓖᑦ ᓂᕆᔭᒃᓴᖅᓯᐅᖅᑐᑦ 

ᑐᓵᑎᓪᓗᒋᑦ ᐃᓛᓐᓂᒃᑯᑦ ᐊᒥᓲᙱᓐᓂᖅᓴᐅᓕᖃᑦᑕᖅᖢᑎᒃ ᐊᖅᑲᐅᒪᓪᓗᑎᒃ ᓂᕆᔭᒃᓴᖅᓯᐅᖅᖢᑎᒃ 5 ᑭᓛᒥᑕᐃᑦ 

ᖃᓂᒋᔭᖏᓐᓂᑦ ᐅᒥᐊᕐᔪᐊᕐᒥᑦ.  ᓱᖅᑯᐃᓇᖅᓯᑎᑦᑎᒋᐊᕈᒪᔪᒍᑦ ᐃᓚᖏᓐᓂᒃ ᓱᓕᙱᑦᑐᓂᒃ ᒥᔅᑕ ᔫᓐᔅ (Mr. Jones) 

ᐊᔾᔨᖁᑎᖏᓐᓂᑦ.  

45. ᓯᕗᓪᓕᖅᐹᖅ ᓱᖅᑯᐃᓇᖅᓯᑎᑦᑕᕆᐊᓕᒃ ᑖᓐᓇ ᔫᓐᔅ (Jones) ᐊᔾᔨᖁᑎᖏᓐᓂᑦ ᑐᑭᓯᓂᕐᓗᒃᑕᐅᓯᒪᔪᑦ ᓇᓃᓐᓚᑦᑖᕐᓂᖓ 

ᖃᖓᒃᑯᑐᐃᓐᓇᒃᑯᑦ.  ᐊᔾᔨᙳᐊᖅ ᓴᖅᑭᔮᖅᑎᑦᑎᔪᖅ ᓯᕋᓗᒃᑐᓂᒃ ᖃᓂᒋᔭᖓᓂᑦ ᐅᒥᐊᕐᔪᐊᓄᑦ ᐊᖁᑎᒋᔭᐅᔫᑉ, 

ᐃᓱᒪᓐᓇᖅᖢᓂ ᑕᕆᐅᕐᒥᐅᑕᐃᑦ ᓂᕐᔪᑏᑦ ᓇᓂᑐᐃᓐᓈᖅᑐᑦ ᐅᒥᐊᕐᔪᐊᓄᑦ ᐊᖁᑎᒋᔭᐅᔪᒥᑦ ᐱᖅᑯᓯᕆᔭᖏᓐᓄᑦ 

ᐸᒡᕕᓴᒃᑕᐅᓂᕐᒥᒃ.  ᓱᓕᔪᑯᑦ, ᓂᐱᖃᕐᕕᐅᔪᑦ ᐅᒥᐊᕐᔪᐊᑉ ᖃᓂᒋᔭᖓᓂᑦ, ᓅᖃᑕᐅᖃᑦᑕᖅᑐᑦ ᐅᒥᐊᕐᔪᐊᑦ ᓅᑎᓪᓗᒋᑦ 

ᐊᒻᒪᓗ ᑎᑭᐅᑎᓯᒪᙱᑦᑐᖅ ᐅᒥᐊᕐᔪᐊᓄᑦ ᐊᖁᑎᒋᔭᐅᔪᓗᒃᑖᒧᑦ.  

46. ᓱᓕᔪᒃᑯᑦ, ᐅᒥᐊᕐᔪᐊᖅ ᖃᒡᓕᓕᖅᐸᑦ ᓂᕐᔪᑎᓄᑦ, ᓂᕐᔪᑎ ᖃᓂᒋᔭᖓᓃᓐᓇᔭᖅᑐᖅ ᓂᐱᖃᕐᕕᐅᔫᑉ ᐅᒥᐊᕐᔪᐊᖅ 5 ᑭᓛᒥᑕᓂᒃ 

ᖃᓂᑎᒋᒃᐸᑦ ᓂᕐᔪᑎᒧᑦ.  ᐅᒥᐊᕐᔪᐊᖅ ᐊᓂᒍᐊᓂᒃᐸᑦ 5 ᑭᓛᒥᑕᓂᒃ ᐅᖓᓯᒋᔭᖓᓂᑦ ᓂᕐᔪᑎᐅᑉ ᐃᓂᔮᓂᑦ, ᓂᕐᔪᑎ 

ᓯᓚᑖᓃᓐᓇᔭᖅᑐᖅ ᐃᓂᐅᔫᑉ ᐱᖅᑯᓯᖓᓄᑦ ᖃᓄᐃᓕᐅᕈᑎᖃᕐᓂᖓᓄᑦ ᓂᕆᐅᒋᔭᐅᔪᒥᑦ.  ᒪᓕᒃᖢᒋᑦ ᐃᖏᕐᕋᔭᖕᓂᕐᒧᑦ 

ᓱᒃᑲᓕᓂᐅᕙᒃᑐᑦ ᐅᒥᐊᕐᔪᐊᑉ ᐊᒻᒪᓗ ᑑᒑᓕᐅᑉ, ᐊᔪᕐᓇᕋᔭᖅᑐᖅ ᑑᒑᓕᒃ ᐊᒃᑐᖅᑕᐅᓯᒪᓗᓂ ᓂᐱᖃᕐᓂᕐᒧᑦ ᐊᑕᐅᓯᕐᒥᑦ 

ᐅᒥᐊᕐᔪᐊᕐᒥᑦ ᐃᖏᕐᕋᔪᒥᑦ ᐊᑕᐅᓯᐅᑉ ᐅᖓᑖᓄᑦ ᐊᑐᓂ ᐃᖏᕐᕋᓂᖏᓐᓂᑦ.  ᐊᑕᐅᓯᖅ ᑑᒑᓕᒃ ᐊᑐᕋᔭᙱᑦᑐᖅ 

ᐱᖅᑯᓯᖓᓄᑦ ᐸᒡᕕᓴᒃᑕᐅᓂᕐᒥᒃ ᐃᓗᐊᓂᓗᒃᑖᖅ ᑕᑯᒃᓴᐅᑎᑕᐅᔪᑐᑦ ᔫᓐᔅ (Jones) ᐊᔾᔨᙳᐊᖏᓐᓂᑦ.   

47. ᔫᓐᔅ (Jones) ᐊᔾᔨᙳᐊᖓ ᑕᑯᑎᑦᑎᔪᖅ ᐱᕕᖃᑦᑎᐊᖏᓐᓂᖏᓐᓄᑦ ᑑᒑᓖᑦ ᐃᓂᒃᓴᖏᓐᓂᒃ ᐅᒥᐊᕐᔪᐊᓄᑦ ᐊᖁᑎᒋᔭᐅᔪᒥᑦ 

ᐊᑐᕐᓂᐊᙱᑦᑐᓂᒃ ᖃᓄᐃᓕᐅᕈᑎᖃᕐᓂᖓᓄᑦ ᐸᒡᕕᒃᓴᒃᑕᐅᙱᓐᓂᕐᒥᒃ.  ᓱᓕᓂᖅᓴᐅᔪᖅ ᑕᑯᓐᓇᙳᐊᒐᑦ 

ᓇᓗᓇᐃᔭᖅᑕᐅᓯᒪᔪᑦ ᖁᓛᓂᑦ ᓴᖅᑭᔮᖅᑎᑦᑎᔪᑦ ᐅᒥᐊᕐᔪᐊᑉ ᓂᐱᖏᑦ ᑐᓗᖅᑕᕈᑎᓕᐅᖏᑦᑐᖅ ᑑᒑᓖᑦ ᐊᐅᓚᓐᓂᖏᓐᓄᑦ.  

ᑑᒑᓖᑦ ᕿᒫᓯᒪᓚᐅᑲᑐᐃᓐᓇᕆᐊᓖᑦ ᖃᓂᑦᑐᓂᒃ ᐅᒥᐊᕐᔪᐊᓂᒃ, ᑕᒪᓐᓇ ᐸᒡᕕᓴᐃᓂᖅ ᐅᒥᐊᕐᔪᐊᖅ ᑕᒫᓃᓐᓂᖓᓂ.  

ᐅᒥᐊᕐᔪᐊᖅ ᐊᐅᓪᓚᖅᐸᑦ ᖄᖏᕐᓗᓂᐅᒃ ᓂᕐᔪᑎ, ᓂᕐᔪᑎᐅᑉ ᖃᓄᐃᓕᐅᕐᓂᖓ ᐅᑎᕋᔭᖅᑐᖅ ᐱᖅᑯᓯᕆᖃᑦᑕᖅᑕᖓᓄᑦ.  

ᓂᐱᖃᕐᕕᐅᔪᒥᑦ 5 ᑭᓛᒥᑕᒥᒃ ᐅᖓᓯᒃᑎᒋᓪᓗᓂ ᐅᒥᐊᕐᔪᐊᕐᒥᑦ, ᐊᑯᓂᐅᓂᖓ ᓂᐱᖃᕐᓂᐅᑉ 34 ᑎᑦᑕᓪᓚᐅᓇᔭᖅᑐᖅ.  

ᓂᐱᖃᕐᓂᖓ ᕿᓚᒻᒥᐅᓂᖅᓴᐅᓇᔭᖅᑐᖅ ᖃᓄᐃᓕᐅᕈᑎᒋᔭᐅᔪᒥᑦ ᖃᓂᓐᓂᖅᓴᐅᑎᓪᓗᒍ ᐅᖓᓯᒃᑎᒋᓂᖓ ᓲᕐᓗ, 1 ᑭᓛᒥᑕᒥᒃ 

(ᐅᖓᓯᒃᑎᒋᓂᕆᓚᐅᖅᑕᖓ ᑑᒑᓕᐅᑉ ᑕᑯᔭᐅᖕᒪᑦ ᐊᓯᐊᓄᑦ ᓴᖑᑎᓪᓗᒍ ᐅᒥᐊᕐᔪᐊᖅᑕᖅᑎᓪᓗᒍ). 

48. ᑐᒡᓕᐊ ᓱᖅᑯᐃᓇᖅᓯᑎᑦᑐᒪᔭᕗᑦ ᐅᖓᓯᒃᑎᒋᓂᖓ 5 ᑭᓛᒥᑕᐃᑦ ᓈᒻᒪᒃᑐᒥᒃ ᒥᒃᓴᐅᓴᒃᓯᒪᔪᖅ ᖃᓄᐃᓕᔾᔪᑕᐅᑎᓪᓗᒍ, 

ᒪᓕᒃᖢᒋᑦ ᑲᑎᖅᓱᖅᑕᐅᓯᒪᔪᑦ ᑑᒑᓕᖕᓂᑦ ᓂᕕᖓᑖᓕᖅᑐᐃᓂᕐᒧᑦ ᖃᐅᔨᓴᐃᕝᕕᐅᔪᓂᑦ.  ᓂᕕᖓᑖᓕᖅᑕᐅᓯᒪᔪᑦ ᑑᒑᓖᑦ 

ᑕᑯᒃᓴᐅᑎᑦᑎᓚᐅᖅᑐᑦ ᑕᒪᒃᑯᐊ ᖃᓄᐃᓕᐅᕈᑎᒋᔭᖏᑦ ᐃᓛᓐᓂᒃᑯᑦ ᐅᒥᐊᕐᔪᐊᓂᒃ ᐊᐴᑎᔭᕌᖓᑕ.  ᑕᒪᓐᓇ 

ᖃᓄᐃᓕᔾᔪᑕᐅᑎᓪᓗᒍ, ᑕᐃᒪᐃᖃᑦᑕᓚᐅᖅᑐᑦ ᐅᖓᓯᖕᓂᖃᖅᖢᑎᒃ 5 ᑭᓛᒥᓂᒃ ᑎᑭᖦᖢᒍ, ᑭᓯᐊᓂ ᖃᓂᓐᓂᖅᓴᐅᔪᓂᑦ.  

ᐃᓛᓐᓂᒃᑯᑦ, ᑑᒑᓖᑦ ᖃᓄᐃᓕᖃᑦᑕᓚᐅᖏᑦᑎᐊᖅᑐᑦ ᐅᒥᐊᕐᔪᐊᓄᑦ ᑕᐃᒪᓐᓇ ᐅᖓᓯᖕᓕᖃᖅᑎᒋᓗᒋᑦ.  5 ᑭᓛᒥᑕ 

ᐅᖓᓯᓛᖑᔪᖅ ᖃᓄᐃᓕᖃᑦᑕᕐᓂᖏᓐᓄᑦ ᖃᐅᔨᔭᐅᔪᓂᑦ. 

49. ᑕᑯᒃᓴᐅᑎᑦᑎᑎᓪᓗᒍ ᑕᕆᐅᑉ ᐊᕙᑎᖓᓂᑦ ᑕᑯᕋᓐᓈᖅᑎᑦᑎᑎᓪᓗᓂᑦ ᐊᕙᑎᓕᕆᔨᒃᑯᓐᓄᑦ ᔭᓄᐊᕆ 2021-ᒥᑦ, ᐹᕙᓐᓛᓐᑯᑦ 

ᐊᐅᓚᔪᒥᒃ ᑕᑯᒃᓴᐅᑎᑦᑎᓚᐅᖅᑐᑦ ᐃᒪᖏᓐᓂᑦ ᑑᒑᓖᑦ ᐊᐅᓚᓂᖏᓐᓂᒃ (ᑕᑯᒃᓴᐅᔪᑦ ᓯᐊᕐᓇᐅᔪᑦ), ᐃᖏᕐᕋᔪᑦ ᓂᒋᖓᓄᑦ 

ᐃᓗᕕᓕᐅᑉ ᖄᕐᒧᐊᕆᐊᕐᕕᖕᒥᑦ (Koluktoo Bay) ᐋᒋᓯ 2017-ᒥᑦ.  ᐅᔾᔨᕆᔭᕆᐊᓕᒃ ᐊᐅᓚᔫᖅ ᓱᒃᑲᓕᑎᓯᒪᓚᐅᖅᑐᖅ 

ᐊᒻᒪᓗ ᐅᒥᐊᕐᔪᐊᑦ ᐃᖏᕐᕋᓂᖏᑦᑕ ᓱᒃᑲᓕᓂᖏᑦ ᓱᒃᑲᐃᓐᓂᖅᓴᐅᔪᑦ ᑕᑯᒃᓴᐅᔪᒥᑦ ᐊᐅᓚᔪᕐᒥᑦ. 

50. ᑕᐃᑲᓂ ᐊᐅᓚᔪᒥᑦ, ᐊᖁᑎᖏᑦ ᑑᒑᓖᑦ ᐊᖅᑯᓵᖅᑕᐅᔪᑦ ᓴᕕᒃᓴᓂᒃ ᐅᓯᔪᓂᑦ ᐅᒥᐊᕐᔪᐊᓂᑦ ᐅᐊᖕᓇᒧᙵᐅᔪᖅ 

ᑐᓚᒃᑕᕐᕕᖕᒥᑦ, ᐊᒻᒪᓗ ᑭᖑᓂᑦᑎᐊᖓᒍᑦ, ᒪᕐᕉᖕᓄᑦ ᐊᑐᓃᓯᒪᔫᖕᓄᑦ ᐱᓕᕆᐊᕐᒧᑦ ᐅᒥᐊᕐᔪᒃᑯᑦ ᐃᓗᕕᓕᖕᒧᑦ 

ᑎᑭᓴᖅᑐᖅᑐᑦ, ᐱᖃᑖ ᐅᐊᖕᓇᒧᙵᐅᔪᖅ ᐊᒻᒪᓗ ᐱᖃᑖ ᓂᒋᕐᒧᙵᐅᔪᖅ 

51. ᑕᑯᔭᐅᔪᓐᓇᕐᒥᔪᖅ ᐊᐅᓚᔪᒥᑦ, ᓯᕗᓪᓕᕐᒥᑦ ᐊᐴᑎᖕᒪᑕ ᓴᖅᑭᔮᓚᐅᙱᑦᑐᖅ ᐅᐸᒃᓯᑦᑕᐃᓕᓂᖏᑦ ᑑᒑᓖᑦ.  ᑭᓯᐊᓂ, 

ᑐᒡᓕᐊᓂᑦ ᒪᕐᕉᖕᓂᑦ ᓂᐱᖃᖅᑎᑦᑎᓂᐅᔪᓂᑦ ᐅᔾᔨᕐᓇᖅᑐᖅ ᕿᓚᒥᐅᔪᒥᒃ ᖃᓄᐃᓕᓂᖃᖅᖢᑎᒃ, ᐅᖃᐅᓯᕆᓗᒍ ᑑᒑᓖᑦ 

ᓴᖑᓂᖏᑦ ᐊᒻᒪᓗ ᐅᖓᓯᒃᓯᒋᐊᖅᖢᑎᒃ ᐅᒥᐊᕐᔪᐊᑉ ᐊᖁᑎᒋᔭᖓᓂᑦ, ᐊᒻᒪᓗ ᐅᑎᕐᕕᒋᓪᓗᓂᐅᒃ ᐅᒥᐊᕐᔪᐊᓄᑦ 

ᐊᖁᑎᒋᔭᐅᔪᖅ ᑭᖑᓂᑦᑎᐊᖓᓂᑦ ᐅᒥᐊᕐᔪᐊᑦ ᐊᓂᒍᐃᖕᒪᑦ.  

52. ᑕᐃᒪᓐᓇᐃᓕᓃᑦ ᒪᓕᒃᑐᑦ ᖃᐅᔨᓴᐃᓂᕐᒧᑦ ᓇᓚᐅᑦᑖᖅᑕᐅᔪᓂᑦ.  

ᐊᐅᓚᔪᖅ ᑕᑯᒃᓴᐅᑎᑕᐅᓚᐅᖅᑐᖅ ᐹᕙᓐᓛᓐᑯᑦ ᑕᕆᐅᑉ ᐊᕙᑎᖓᓂᒃ ᑕᑯᕋᓐᓈᖅᑎᑦᑎᑎᓪᓗᖏᑦ ᔭᓄᐊᕆ 2021-ᒥᑦ 

ᓴᖅᑭᔮᖅᑎᑦᑎᔪᖅ ᐃᓚᖓᓂᒃ ᑕᑯᒃᓴᐅᓂᖅᓴᐅᔪᑦ ᐳᐃᑦᑕᐃᓕᔪᑦ ᖃᐅᔨᔭᐅᔪᑦ ᑑᒑᓕᒃ ᖃᒡᓕᓗᐊᖅᑕᐅᓚᐅᖅᑎᓪᓗᒋᑦ 

ᐅᒥᐊᕐᔪᐊᕐᒥᒃ.  ᐊᒥᓱᓂᑦ ᐅᒥᐊᕐᔪᐊᑦ-ᑑᒑᓖᑦ ᑕᑯᖃᑦᑕᐅᑎᓂᖏᑦ ᖃᐅᔨᓴᖅᑕᐅᔪᕐᓂᑦ, ᐊᔾᔨᐅᖏᑦᑑᖏᑦᑐᖅ ᑑᒑᓖᑦ 

ᓴᖅᑭᔮᖅᑎᑦᑎᓗᑎᒃ ᐅᔾᔨᕐᓇᖅᑐᓂᒃ ᖃᓂᑦᑕᐃᓕᒪᓂᖏᓐᓂᒃ. ᑕᐃᒪᑦ ᐊᔾᔨᐸᓗᖏᓐᓂᑦ ᐅᖓᓯᒃᑎᒋᓂᕐᓂᑦ ᐅᒥᐊᕐᔪᐊᓂᑦ, 

ᖃᓄᐃᓕᔾᔪᑎᖏᑦ ᐊᔾᔨᒌᙱᑦᑑᔪᓐᓇᖅᑐᑦ ᖃᓄᐃᓕᔾᔪᑎᖃᙱᓐᓂᕐᒥᑦ ᖃᓂᑦᑐᒦᓪᓗᓂ, ᕿᓚᒥᑯᓗᒃ ᖃᓂᑦᑕᐃᓕᒪᓗᑎᒃ.   

V. ᑭᐅᔾᔪᑎ ᕗᒐᕋ (Vergera) ᑕᑯᕋᓐᓈᖅᑎᑦᑎᓂᖓᓄᑦ ᐱᓕᕆᔾᔪᑎᓪᓗᒋᑦ ᒥᑦᑎᒪᑕᓕᖕᒥᑦ ᐊᖑᓇᓱᒃᑐᓕᕆᔨᒃᑯᑦ (MHTO) 

53. ᑖᓐᓇ ᐃᓚᒋᔭᐅᔪᖅ V-ᒥᑦ ᑭᐅᔾᔪᑕᐅᔪᒧᑦ ᐱᓕᕆᐊᖑᓚᐅᖅᑐᖅ ᒥᓚᓂ ᐋᔅᑎᓐᒧᑦ (Melanie Austin), PhD, 

ᐊᖓᔪᖅᑲᐅᑎᐅᓂᖅᓴᖅ ᑭᒡᓕᓯᓂᐊᖅᑎ ᑖᒃᑯᓄᖓ ᔮᔅᑰᒃᑯᓐᓂᑦ ᐊᑐᖅᑕᐅᔪᑦ ᑭᒡᓕᓯᓂᐊᕐᓂᕐᒥᒃ (JASCO Applied 

Sciences).   

54.  ᐅᑯᐊ ᑐᓂᔭᐅᔪᑦ ᑭᐅᔾᔪᑕᐅᔪᑦ ᐃᓚᖏᓐᓄᑦ ᐅᖃᖅᓯᒪᔭᖏᓐᓄᑦ ᕚᓗᕆ ᕗᒐᕋᐅᑉ (Valerie Vergera) ᐱᓕᕆᔾᔪᑎᓪᓗᒋᑦ 

ᒥᑦᑎᒪᑕᓕᖕᒥᑦ ᐊᖑᓇᓱᒃᑐᓕᕆᔨᒃᑯᑦ ᐱᔾᔪᑎᖃᖅᑐᖅ 120 dB-ᒥᒃ ᓂᐱᖅᑯᖅᑐᓂᓕᒃ ᖃᓄᐃᓪᓕᔪᖃᖅᑳᖅᑎᓐᓇᒍ ᑭᒡᓕᐅᔪᑦ 

ᑕᕆᐅᕐᒥᐅᑕᓄᑦ ᓂᕐᔪᑏᑦ ᐱᖅᑯᓯᖏᓐᓄᑦ ᖃᓄᐃᓕᐅᕈᑎᖃᕐᓂᖏᓐᓄᑦ, ᐊᒻᒪᓗ ᓈᒻᒪᖕᓂᖓᓄᑦ ᐅᑭᐅᖅᑕᖅᑐᒥᑦ 

ᑕᕆᐅᕐᒥᐅᑕᓄᑦ ᓂᕐᔪᑎᓄᑦ ᓲᕐᓗ ᑑᒑᓕᖕᓄᑦ.  ᐱᓗᐊᖅᑐᒥᑦ, ᐅᑯᐊ ᑐᓂᓯᔪᑦ ᑭᐅᔾᔪᑕᐅᔪᓂᒃ ᐅᖃᐅᓯᐅᓚᐅᖅᑐᓄᑦ 

ᕚᓗᕆ ᕗᒐᕋᒧᑦ (Valerie Vergera) ᐅᕙᓂ: ᑎᑎᕋᖅᓯᒪᔪᖅ, ᔮᓄᐊᕆ) 30, ᒪᒃᐱᖅᑐᒐᐃᑦ 1124-ᒥᑦ 1143-ᒧᑦ. 

55. ᐱᒋᐊᕈᑎᒋᓗᒍ, ᑐᓂᓯᔪᒪᔪᖓ ᑎᑎᕋᖅᓯᒪᔪᐃᑦ ᐃᒪᖏᓐᓂᒃ ᐊᕙᑎᓕᕆᔨᒃᑯᑦ ᑲᑎᒪᔨᖏᓐᓄᑦ ᐱᔾᔪᑎᖃᖅᑐᒥᒃ ᖃᓄᖅ 

ᖃᓄᐃᓪᓕᔪᖃᓚᐅᖅᑳᖅᑎᓐᓇᒍ ᑭᒡᓕᐅᔪᑦ ᐊᑐᖅᑕᐅᔪᑦ ᐱᓕᕆᐊᑉ ᒪᕐᕈᒋᓕᖅᑕᖓᓄᑦ ᐊᕙᑎᒥᑦ ᖃᐅᔨᓴᐃᓂᕐᓄᑦ.  ᓂᐲᑦ 

ᐊᑐᐃᓐᓇᕈᐃᔪᓐᓇᕐᒪᑕ ᓇᓚᐅᑦᑖᖅᑕᐅᓗᑎᒃ ᐅᖓᓯᖕᓂᖓᑕ ᐅᒥᐊᕐᔪᐊᕐᒥᑦ ᑕᕆᐅᕐᒥᐅᑕᐃᑦ ᓂᕐᔪᑏᑦ 

ᖃᓄᐃᓕᔾᔪᑎᒋᓇᔭᖅᑕᖓᓄᑦ, ᐊᒃᑐᖅᑕᐅᓗᑎᒃ, ᐅᒥᐊᕐᔪᐊᒧᑦ. ᑕᑯᙱᓪᓗᓂ ᐅᖓᓯᖕᓂᓪᓚᑦᑖᓂᒃ ᐱᖅᑯᓯᖓᓄᑦ 

ᖃᓄᐃᓕᐅᕈᑎᖃᕐᓂᖓᓄᑦ, ᒥᒃᓴᐅᓴᐃᔭᕆᐊᖃᖅᑐᒍᑦ ᐅᖓᓯᖕᓂᖓᓂᒃ ᑐᙵᕕᖃᕐᓗᑕ ᓂᕆᓂᐱᖃᕐᓂᐅᑉ ᑎᑭᐅᑎᓂᖓ 

ᖃᓂᒋᔮᓂᑦ ᐅᒥᐊᕐᔪᐊᑉ, ᐃᒪᐃᓐᓂᖓᓄᑦ ᓂᐱᖃᕐᓂᖅ ᐃᓚᒋᔭᐅᖕᒪᑦ ᐱᔾᔪᑕᐅᓪᓗᓂ ᓇᓚᐅᑦᑖᖅᑕᐅᔪᖅ ᐱᖅᑯᓯᖏᓐᓄᑦ 

ᖃᓄᐃᓕᐅᕈᑎᖃᕐᓂᖏᓄᑦ.  ᐊᕙᑎᒥᒃ ᖃᐅᔨᓴᐃᓂᕐᒧᑦ, ᒥᒃᓴᐅᓴᒃᓯᒪᔭᕗᑦ ᑕᒪᑐᒧᖓ ᐅᖓᓯᒃᑎᒋᓂᕐᒥᑦ ᐊᑐᖅᖢᑕ 

ᖃᓄᐃᓪᓕᔪᖃᖅᑳᖅᑎᓐᓇᒍ ᑭᒡᓕᐅᔪᓂᒃ 120 ᓂᐱᓄᑦ ᖃᐅᔨᓴᐃᔾᔪᑎᓄᑦ (decibels).  

56. ᓇᓗᓇᐃᕐᓗᑎᔪᒍᑦ 120 ᓂᐱᓄᑦ ᖃᐅᔨᓴᐃᔾᔪᑎᓄᑦ (decibels) ᖃᓄᐃᓪᓕᔪᖃᖅᑳᖅᑎᓐᓇᒍ ᑭᒡᓕᐅᔪᖅ ᑖᒃᑯᐊ ᐹᕙᓐᓛᓐᑯᑦ 

ᐊᑐᖅᑕᖓᑦ ᐱᔭᐅᓚᐅᖅᑐᖅ, ᐃᓚᖓᒍᑦ ᖃᐅᔨᓴᕐᓂᐅᓚᐅᖅᑐᓂᒃ ᐅᑭᐅᖅᑕᖅᑐᒥ ᕿᓚᓗᒐᕐᓂᑦ, ᑕᐃᓗᒋᑦ ᐊᕐᕕᕐᓂᑦ 

ᐊᒻᒪᓗ ᑲᔪᖅᑐᑦ ᕿᓚᓗᒐᕐᓂᑦ. ᑕᒪᒃᑯᐊ ᕿᓚᓗᒐᐃᑦ ᑐᓵᑦᑎᐊᕐᓂᖅᓴᐅᔪᑦ ᓂᐱᑭᓐᓂᖅᓴᓂᒃ ᖃᓄᐃᓐᓂᖅᓴᐅᓂᖏᑦ ᑕᑯᓗᒋᑦ 

ᑑᒑᓖᑦ.  ᑕᒪᓐᓇ ᑐᑭᓕᒃ ᖃᓕᖁᒥᖕᓂᖅᓴᐅᔪᓂᒃ ᑎᑭᐅᑎᓯᒪᓂᖏᓐᓂᑦ ᑐᓵᑦᑎᐊᓛᖏᓐᓂᑦ ᐅᒥᐊᕐᔪᐊᑦ ᓂᐱᖏᓐᓂᒃ ᐊᒻᒪᓗ 

ᑐᓵᓂᖅᓴᐅᓇᔭᖅᑐᑦ ᐅᒥᐊᕐᔪᐊᑦ ᓂᐱᖅᑯᖅᑐᓂᖅᓴᐅᓂᖓᓂᒃ ᑑᒑᓕᖕᓂᑦ.  ᑖᒃᑯᐊ ᕿᓚᓗᒐᐃᑦ ᖃᓄᐃᓕᓂᖃᕈᖕᓇᖅᑐᑦ 

ᐅᒥᐊᕐᔪᐊᑉ ᓂᐱᖓᓄᑦ ᓂᐱᑭᓐᓂᖅᓴᐅᔪᒥᑦ ᑑᒑᓕᖕᓂᑦ, ᑐᓵᑦᑎᐊᙱᓐᓂᖅᓴᐅᔪᑦ ᖃᑎᑐᓂᖅᓴᐅᔪᓂᒃ 

ᐅᒥᐊᕐᔪᐊᕐᓂᙶᖅᑐᓂᑦ.  ᑕᒪᓐᓇ ᑐᑭᖃᖅᑐᖅ ᖃᓄᐃᓪᓕᔪᖃᖅᑳᖅᑎᓐᓇᒍ ᑭᒡᓕᐅᔪᑦ ᐊᑐᖅᑕᐅᔪᑦ ᐊᕙᑎᒥᒃ 

ᖃᐅᔨᓴᐃᓂᕐᒥᒃ ᐅᖓᔾᔨᓯᒪᓗᐊᖅᑐᑦ ᓂᐱᖃᕐᓂᕐᒧᑦ ᖃᓄᐃᓪᓕᔪᖃᖅᑳᖅᑎᓐᓇᒍ ᑭᒡᓕᐅᔪᓂᒃ ᑑᒑᓖᑦ 

ᖃᓄᐃᓕᓂᕆᖃᑦᑕᖅᑕᖏᓐᓄᑦ ᐅᒥᐊᕐᔪᐊᑦ ᓂᐱᖏᓐᓂᑦ ᐊᒻᒪᓗ ᐊᑐᖅᑕᐅᔪᒥᒃ ᒥᒃᓴᐅᓴᒃᑕᐅᔪᖅ ᐅᖓᓯᖕᓂᖓ 

ᐱᖅᑯᓯᕆᔭᖏᑦ ᖃᓄᐃᓕᓂᕆᖃᑦᑕᖅᑕᖏᓐᓄᑦ.  

57. ᖃᓄᐃᓐᓂᖅᓴᐅᓂᖓᓄᑦ ᐋᖅᑭᙳᐊᖅᓯᒪᔪᑦ ᓇᓚᐅᑦᑖᖅᑕᐅᓂᖏᓐᓄᑦ ᐹᕙᓐᓛᓐᑯᑦ ᖃᐅᔨᓴᐃᓐᓇᕐᓂᕐᒧᑦ ᑕᑯᓯᒪᔪᒍᑦ 

ᑖᒃᑯᐊ ᐋᖅᑭᙳᐊᖅᓯᒪᔪᓄᑦ−ᒥᒃᓴᐅᓴᒃᑕᐅᔪᑦ ᐅᖓᓯᖕᓂᖓᓄᑦ ᐊᑐᖅᑕᐅᓚᐅᖅᑐᑦ ᐊᕙᑎᒥᒃ ᖃᐅᔨᓴᕐᓂᕐᒧᑦ 

ᐊᖏᓂᖅᓴᐅᔪᑦ ᐅᖓᓯᖕᓂᖏᑦ ᐱᖅᑯᓯᖓᓄᑦ ᖃᓄᐃᓕᐅᕈᑎᖃᕐᓂᖓᓄᑦ ᖃᐅᔨᔭᐅᓯᒪᔪᑦ ᓱᓕᔪᒃᑯᑦ.  ᑐᑭᖃᖅᑐᖅ, 

ᐅᖓᑎᓗᐊᖓᓄᑦ ᒥᒃᐅᓴᒃᑕᐅᓯᒪᔪᑦ ᐅᖓᓯᖕᓂᐅᔪᑦ ᐅᒥᐊᕐᔪᐊᕐᒥᑦ ᐱᑕᖃᕋᔭᖅᐸᑦ ᖃᓄᐃᓕᓂᕆᔾᔪᑕᐅᖃᑦᑕᖅᑐᓄᑦ 

ᐸᒡᕕᓴᐃᓂᕐᓂᒃ.  ᓲᖃᐃᒻᒪ ᑖᒃᑯᐊ ᖃᐅᔨᓴᐃᓐᓇᕐᓂᕐᒧᑦ ᑎᑎᖅᑲᑏᑦ ᓇᓗᙱᑕᕗᑦ ᓂᐱᖃᕐᓂᕐᒧᑦ ᖃᓄᐃᓪᓕᔪᖃᖅᑳᖅᑎᓐᓇᒍ 

ᑭᒡᓕᐅᔪᑦ ᐊᒻᒪᓗ ᐊᑐᖅᑕᐅᔪᑦ ᐊᕙᑎᒥᒃ ᖃᐅᔨᓴᕐᓂᕐᒧᑦ ᐊᑐᖅᑕᐅᖃᑦᑕᖅᑐᓄᑦ ᓈᒻᒪᖕᒪᑕ.  ᐊᒻᒪᓗᒃᑲᓐᓂᖅ, ᒪᓕᒐᓂᒃ 

ᒪᓕᒃᑕᐅᔪᒃᓴᑕᖃᙱᒻᒪᑦ, ᐅᕝᕙᓘᓐᓃᑦ ᑭᒡᓕᓯᓂᐊᖅᑕᐅᓯᒪᔪᓂᒃ ᑎᑎᖅᑲᖁᑎᓂᒃ ᒪᓂᒪᔪᖃᙱᑦᑐᖅ ᒫᓐᓇᐅᔪᖅ 

ᓇᓗᓇᐃᖅᓯᔪᓂᒃ ᖃᓄᐃᓪᓕᔪᖃᖅᑳᖅᑎᓐᓇᒍ ᑭᒡᓕᐅᔪᑦ ᐊᑦᑎᖕᓂᖅᓴᐅᔪᖅ 120 dB-ᒥᑦ ᓈᒻᒪᖕᓂᖅᓴᐅᓇᔭᖅᑐᖅ. 

58. ᓘᒃᑖᖅ ᕗᒐᕋᒧᑦ (Vergera) ᐅᖃᖅᑐᖅ ᐹᕙᓐᓛᓐᑯᑦ ᐊᑐᓚᐅᖏᑕᖏᑦ ᖃᐅᔨᓴᐃᓐᓇᕐᓂᕐᒧᑦ ᑎᑎᖅᑲᖁᑏᑦ 

ᐃᓂᓕᐅᕐᓂᐊᕐᓗᑎᒃ ᐊᒻᒪᓗ ᓇᓕᐊᖕᓄᓪᓚᑦᑖᖅ−ᓂᕐᔪᑎᓄᑦ ᓂᐱᓄᑦ ᖃᓄᐃᓪᓕᔪᖃᖅᑳᖅᑎᓐᓇᒍ ᑭᒡᓕᐅᔪᑦ.  ᑭᐅᓪᓗᑎᒃ 

ᐅᖃᐅᓯᐅᔪᒧᑦ, ᐅᖃᓚᐅᖅᑐᒍᑦ ᓇᓗᓇᐃᖅᓯᓚᐅᖅᑐᒍᑦ ᑎᑎᖅᑲᖁᑏᑦ ᐊᑐᖅᑕᐅᖃᑦᑕᖅᑐᑦ ᓇᓗᓇᐃᕐᓂᐊᕐᓗᒋᑦ 

ᐊᒃᑐᐃᓂᕐᓄᑦ ᓇᓚᐅᑦᑖᖅᑕᐅᔪᓄᑦ, ᓴᖅᑭᑦᑎᓂᕐᒨᙱᑦᑐᖅ ᓄᑖᓂᒃ ᖃᓄᐃᓪᓕᔪᖃᖅᑳᖅᑎᓐᓇᒍ ᑭᒡᓕᐅᔪᓂᒃ.  ᒪᓕᒐᓂᒃ 

ᒪᓕᒃᑕᐅᔪᒃᓴᖃᙱᑦᑐᖅ ᖃᓄᐃᓕᐅᖁᔨᔪᓂᒃ ᐱᕙᓪᓕᐊᔭᐅᓂᖓ ᐃᓂᐅᔪᖅ ᐊᒻᒪᓗ ᓇᓕᐊᖕᓄᓪᓚᑦᑖᖅ−ᓂᕐᔪᑎᓄᑦ 

ᐆᒪᔪᓄᑦ ᖃᓄᐃᓪᓕᔪᖃᖅᑳᖅᑎᓐᓇᒍ ᑭᒡᓕᐅᔪᓄᑦ.  ᐅᖃᐅᓯᐅᔪᖅ ᖃᐅᔨᓴᕐᓂᖃᕐᕕᒌᓐᓇᖅᑕᕗᑦ.  ᐱᓕᕆᕙᓪᓕᐊᔪᒍᑦ 

ᑲᑎᖅᓱᖅᓯᒪᔪᓂᒃ ᖃᐅᔨᓴᐃᓂᖃᖅᐸᓪᓕᐊᓂᐊᖅᑐᒍᑦ ᐹᕙᓐᓛᓐᑯᑦ ᓂᕕᖓᑖᓕᖅᑐᓯᒪᔭᖏᓐᓂᑦ ᑎᑎᖅᑲᖁᑎᖏᓐᓂᒃ 

ᓂᐱᖃᕐᓂᕐᒧᑦ.  ᐱᔭᕆᑐᔪᖅ ᐅᖃᐅᓯᐅᔪᖅ ᐃᓱᒪᒃᓴᖅᓯᐅᕈᑎᒋᒃᑲᓐᓂᕆᐊᖃᖅᑎᑦᑎᔪᖅ ᐊᓯᖏᓐᓂᒃ ᐃᓚᒋᔭᐅᔪᓂᒃ 

ᐱᔾᔪᑎᒋᔭᐅᔪᓂᒃ.  ᑭᓯᐊᓂ ᐱᒻᒪᕆᐅᔪᖅ ᓇᓗᓇᐃᕐᓗᒍ ᑕᒪᓐᓇ ᑐᑭᓯᐅᒪᔾᔪᑎᐅᖏᒻᒪᑦ ᕿᒥᕐᕈᓂᐊᕐᓗᒋᑦ ᓇᓚᐅᑦᑖᖅᑕᐅᔪᑦ 

ᐊᕙᑎᒧᑦ ᖃᐅᔨᓴᕈᑏᑦ, ᐱᔾᔪᑕᐅᓪᓗᓂ ᑎᑎᕋᖅᑕᐅᓯᒪᔪᑦ ᐊᑖᓂᑦ.  

59. ᑕᐃᒃᑯᐊ ᖃᐅᔨᓴᐃᓐᓇᕐᓂᕐᒧᑦ ᑎᑎᖅᑲᖁᑏᑦ ᐋᖅᑭᒃᓯᑎᑦᑎᓪᓚᕆᒍᓐᓇᓚᐅᖅᑐᑦ ᑑᒑᓖᑦ ᖃᓄᐃᓕᓂᕆᓪᓚᑦᑖᖅᑕᖏᓐᓂᒃ 

ᐅᖓᖕᓂᐅᔪᒥᒃ, ᐅᖃᐅᓯᖃᕐᓂᖅ ᓈᒻᒪᒃᑐᓂᒃ ᓂᐱᖃᕐᓂᕐᒧᑦ ᖃᓄᐃᓪᓕᔪᖅᑲᖅᑳᖅᑎᓐᓇᒍ ᑭᒡᓕᐅᔪᓂᒃ ᐊᑑᑎᖃᕈᓐᓃᖅᑎᖢᒍ. 

ᖃᐅᔨᓴᐃᓐᓇᕐᓂᕐᒧᑦ ᑎᑎᖅᑲᖁᑏᑦ ᐱᑕᖃᖅᑎᑦᑎᔪᓐᓃᖅᑐᑦ ᐊᒃᑐᐊᓂᖏᓐᓂᒃ ᓂᐱᖅᑯᖅᑐᓂᕐᓄᑦ ᐊᒻᒪᓗ ᐱᖅᑯᓯᖓᓄᑦ 

ᖃᓄᐃᓕᐅᕈᑎᖃᕐᓂᖓᓄᑦ ᐅᖓᓯᖕᓂᐅᕙᒃᑐᓂᒃ.  ᐊᒻᒪᓗ ᐊᑐᐃᓐᓇᐅᔪᑦ ᑎᑎᖅᑲᖁᑏᑦ ᐃᑲᔪᖅᓯᖃᑦᑕᖅᑐᑦ 

ᒥᒃᓴᐅᓴᕐᖓᐅᑎᑦᑎᓐᓂ; ᑖᒃᑯᐊ ᐱᖅᑯᓯᖓᓄᑦ ᖃᓄᐃᓕᐅᕈᑎᖃᕐᓂᖓᓄᑦ ᑕᐃᒪᐃᓚᐅᐱᓪᓚᒃᖢᑎᒃ ᐊᒻᒪᓗ ᖃᓂᑦᑐᒦᖦᖢᑎᒃ, 

ᐅᖓᓯᖕᓂᖏᓐᓄᑦ ᓇᐃᓐᓂᖅᓴᐅᓪᓗᑎᒃ ᒥᒃᓴᐅᓴᒃᑕᐅᓯᒪᔪᓂᑦ ᐊᒃᑐᐃᓂᕐᒧᑦ ᖃᐅᔨᓴᕈᑎᓂᑦ ᐊᒻᒪᓗ ᓂᐱᖅᑯᖅᑐᓃᑦ ᒪᓕᒃᑐᑦ 

ᖃᓄᐃᓪᓕᔪᖅᑲᖅᑳᖅᑎᓐᓇᒍ ᑭᒡᓕᐅᔪᓂᒃ ᐊᑐᖅᑕᐅᓚᐅᖅᑐᓂᒃ.    

60. ᑭᐅᓗᒋᑦ ᓘᒃᑖᖅ ᕗᒐᕋᐅᑉ (Vergera) ᐅᖃᐅᓯᕆᔭᖏᑦ ᐱᑕᖃᓗᐊᕐᓂᑯᒧᑦ ᐊᒃᑐᐃᑦᑎᐊᖏᓐᓃᑦ, ᐊᒻᒪᓗ ᖃᓕᖁᒥᒃᑐᑦ 

ᓂᐲᑦ ᐊᑯᓇᓂ ᑑᒑᓕᐅᑉ ᐊᒻᒪᓗ ᐅᒥᐊᕐᔪᐊᑉ ᓂᐱᖏᓐᓂᑦ, ᑲᑎᒪᔩᑦ ᑕᑯᖁᔭᒃᑲᑦ ᐊᔾᔩᑦ 11 ᐊᒻᒪᓗ 12 ᑕᑯᔭᒃᓴᖅ 91-ᒥᑦ.  

ᓯᕗᓪᓕᖅ ᐊᔾᔨ ᑕᑯᑎᑦᑎᔪᖅ ᖃᓄᐃᓕᓇᓱᖕᒪᖔᑦᑕ ᖃᓕᐅᒥᖕᓂᖏᑦ ᓂᐱᖃᕐᕕᐅᔪᑦ ᐅᒥᐊᕐᔪᐊᕐᓂᑦ ᓂᐱᐅᔪᓂᑦ 

ᓂᐱᖅᑯᖅᑐᓂᕐᓄᑦ ᑑᒑᓖᑦ ᑐᓵᔭᖏᓐᓄᑦ ᐊᒻᒪᓗ ᑐᓴᐅᒪᖃᑦᑕᐅᑎᓂᖏᓐᓄᑦ.  ᓂᐲᑦ ᐋᖅᑭᒃᑕᐅᓯᒪᔪᑦ ᓴᓂᒨᖓᔪᒦᑦᑐᖅ, 

ᖃᑎᑐᔪᑦ ᓂᐲᑦ ᐊᔾᔨᒥᑦ ᓴᐅᒥᒃᖠᕐᒦᑦᑐᑦ ᐊᒻᒪᓗ ᖃᑕᐃᓐᓂᖅᓴᐃᑦ ᑕᓕᖅᐱᒃᖠᕐᒦᖦᖢᑎᒃ.  ᑐᖑᔪᖅᑐᑦ ᑎᒃᑯᐊᖅᑐᖅᑐᖅ 

ᑕᑯᒃᓴᐅᑎᑦᑎᔪᖅ ᑐᓴᖅᓴᐅᓂᖏᑦ ᐅᒥᐊᕐᔪᐊᑉ ᓂᐱᖃᕐᓂᖏᑦ, ᖁᑦᑎᖕᓂᖅᓴᐅᔪᖅ ᖃᑎᑐᔪᑦ ᓂᐲᑦ ᑐᓴᖅᓴᐅᔪᓂᑦ 

(ᓴᐅᒥᒃᖠᕐᒦᑦᑐᖅ) ᓇᓗᓇᐃᖅᓯᔪᖅ ᑖᕐᓂᖅᓴᐅᔪᖅ ᑐᖑᔪᖅᑐᖅ ᑎᒃᑯᐊᖅᑐᖅᑐᒥᑦ.  ᐅᒥᐊᕐᔪᐊᕐᒥᑦ ᓂᐱᖃᕐᓂᖅ 

ᐸᓚᕐᓂᖅᓴᐅᔪᖅ ᖃᑕᐃᓐᓂᖅᓴᐃᑦ ᑐᓴᖅᓴᐅᔪᓂᑦ, ᑎᒃᑯᐊᖅᑐᖅᑐᐃᑦ ᖃᐅᒪᓂᖅᓴᖅ ᑐᖑᔪᖅᑑᔪᒧᑦ.  ᓯᐊᕐᓇᐃᑦ 

ᑎᒃᑯᐊᖅᑐᖅᑐᑦ ᑕᑯᒃᓴᐅᑎᑦᑎᔪᑦ ᓂᐱᓂᒃ ᑑᒑᓖᑦ ᓂᓪᓕᐊᖃᑦᑕᕐᓂᖏᓐᓂᑦ; ᖃᑎᑐᓛᑦ ᐊᑐᖅᑕᐅᖏᓐᓂᖅᓴᐅᔪᑦ 

(ᑎᒃᑯᐊᖅᑐᖅ ᖃᐅᒪᓂᖅᓴᐅᓪᓗᓂ ᓯᐊᕐᓇᐅᔪᖅ) ᐊᒻᒪᓗ ᖃᑕᐃᓐᓂᖅᓴᐃᑦ ᓂᓪᓕᐊᔭᐅᓂᖅᓴᐅᔪᑦ (ᑎᒃᑯᐊᖅᑐᖅᑐᖅ 

ᑖᕐᓂᖅᓴᐅᓪᓗᓂ ᓯᐊᕐᓇᐅᔪᖅ).  ᖃᑕᐃᓐᓂᖅᓴᐃᑦ ᐊᑐᖅᑕᐅᔪᑦ ᐊᑭᐊᓪᓗᑎᒃ ᓇᓗᓇᐃᖅᓯᔾᔪᑏᑦ ᓇᓂ ᓂᕆᔭᒃᓴᖅᓯᐅᕐᒪᖔᑦ 

(ᓂᑭᒃᓴᖅᓯᐅᖅᖢᑎᒃ)  ᖃᑕᐃᓐᓂᖅᓴᐃᑦ ᑐᓴᖅᓴᐅᔪᑦ ᐊᑐᖅᑕᐅᔪᑦ ᐊᓯᒥᓐᓄᑦ ᓂᓪᓕᐊᓂᖏᓐᓄᑦ.  ᕿᕐᓂᖅᑕᖅ U-ᖑᖅᓯᒪᔪᖅ 

ᑕᑯᒃᓴᐅᑎᑦᑎᔪᖅ ᑐᓵᓂᖏᓐᓄᑦ ᖃᓄᐃᓪᓕᔪᖃᖅᑳᖅᑎᓐᓇᒍ ᑭᒡᓕᐅᔪᑦ ᕿᑎᖅᐸᓯᐊᓂᑦ-ᖃᑕᐃᓐᓂᖏᑦ ᖃᑎᑐᓂᖏᑦ 

ᕿᓚᓗᒐᕐᓂᑦ ᓲᕐᓗ ᑑᒑᓖᑦ.  ᑖᒃᑯᐊ ᑐᓵᑦᑎᐊᓛᖏᑦ ᖃᑎᑐᔪᓄᑦ ᖃᑕᐃᑦᑐᓄᑦ ᐊᖕᒪᓗᖅᑐᓕᖅᑕᐅᓯᒪᔪᑦ ᐆᔭᐅᔭᕐᒥᒃ, 

ᓯᓚᑖᓃᑦᑐᖅ ᑎᑭᐅᑎᓯᒪᓂᐅᑉ ᐅᒥᐊᕐᔪᐊᑦ ᓂᐱᖃᕐᓂᖏᓐᓄᑦ.  ᑭᑉᐹᕆᒃᑐᖅ ᐆᔭᐅᔭᖅ ᑕᑯᒃᓴᐅᑎᑦᑎᔪᑦ ᐃᓂᐅᔪᓂᑦ 

ᑐᔾᔭᐱᒡᕕᐅᔪᑦ ᑖᒃᑯᓇᓂ ᐅᒥᐊᕐᔪᐊᑉ ᓂᐱᖏᓐᓄᑦ ᐊᒻᒪᓗ ᑐᓴᖅᓴᐅᔪᑦ ᑑᒑᓖᑦ ᑐᓵᕝᕕᒋᔭᖏᓐᓄᑦ ᖃᓄᐃᓪᓕᔪᖃᖅᑳᖅᑎᓐᓇᒍ 

ᑭᒡᓕᐅᔪᑦ ᓴᖑᒋᐊᕐᕕᖓ.  

61. ᑐᒡᓕᐊ ᐊᔾᔨ ᑕᑯᒃᓴᐅᑎᑦᑎᔪᖅ ᐆᒃᑑᑕᐅᔪᒥᒃ ᖃᓕᖁᒥᖕᓂᖏᓐᓂᓐᓄᑦ ᐅᒥᐊᕐᔪᐊᑉ ᓂᐱᖃᕐᓂᖓ ᐊᒻᒪᓗ ᑑᒑᓕᐅᑉ 

ᓂᓪᓕᐊᓂᖏᑦ.  ᓴᖅᑭᔮᖅᑐᑦ ᐊᔾᔨᙳᐊᒥᑦ ᓂᐲᑦ, ᐊᒻᒪᓗ ᑕᑯᒃᓴᐅᑎᑦᑎᔪᖅ ᐃᒪᐅᑉ ᐃᓗᐊᓂᑦ ᓂᐱᒥᒃ ᖃᖓᒃᑯᑦ (ᑕᕝᕙᓂ, 4 

ᑎᑦᑕᓪᓚᓂᒃ ᐊᑯᓂᐅᑎᒋᔪᒥᑦ).  ᑕᖅᓴᖏᑦ ᑕᑯᒃᓴᐅᑎᑦᑎᔪᑦ ᓂᐱᖅᑯᖅᑐᓂᖓᓂᒃ ᓂᐱᖃᕐᓂᐅᑉ; ᑖᖅᑐᖅ ᑐᖑᔪᖅᑐᖅ 

ᓂᐱᖃᑦᑎᐊᙱᑦᑐᑦ, ᐊᒻᒪᓗ ᐆᔭᐅᔭᑦ ᐊᒻᒪᓗ ᖁᖅᓱᖅᑐᐃᑦ ᕿᑎᐊᓃᖓᔪᖅ ᓂᐱᖃᕐᓂᐅᑉ, ᐊᒻᒪᓗ ᐊᐅᐸᖅᑐᖅ 

ᓂᐱᖅᑯᖅᑐᔪᖅ.  ᐊᔾᔨᒌᙱᑦᑐᑦ ᑐᓴᖅᓴᐅᔪᑦ ᑕᑯᒃᓴᐅᔪᑦ ᖁᒻᒨᖓᔪᒥᑦ; ᑕᐃᒪᐃᒻᒪᑦ ᖃᑕᐃᓐᓂᖅᓴᐃᑦ ᑐᓴᖅᓴᐅᔪᑦ 

ᖁᓛᓃᑦᑐᑦ ᐊᔾᔨᙳᐊᒥᑦ ᐊᒻᒪᓗ ᖃᑎᑐᓂᖅᓴᐃᑦ ᑐᓴᖅᓴᐅᔪᑦ ᐊᑖᓃᖦᖢᑎᒃ.  ᓴᓂᒧᑦ ᐊᑯᓂᐅᓂᖓᐅᔪᖅ. ᖁᓛᓂᑦ 

ᐊᔾᔨᙳᐊᑦ ᑐᓴᖅᓴᐅᔪᓄᑦ ᐃᓚᓯᓂᖅᑕᖃᙱᑦᑐᖅ, ᑕᒪᐃᒻᒪᑦ ᑕᑯᒃᓴᐅᑎᑦᑎᔪᖅ ᓂᐱᓂᒃ ᓂᐱᓕᐅᖅᑕᐅᔪᓗᒃᑖᓂᒃ 

ᑐᓴᖅᓴᐅᔪᓂᒃ.  ᐊᑖᓃᑦᑐᖅ ᐊᔾᔨᙳᐊᖅ ᑐᓴᖅᓴᐅᔪᓄᑦ ᓂᐱᒃᖠᒋᐊᕈᓯᖅᓯᒪᔪᖅ, ᑕᑯᒃᓴᐅᑎᓐᓂᐊᕐᓗᒋᑦ ᓂᐱᐅᔪᖅ ᑑᒑᓕᐅᑉ 

ᑐᓵᔪᖕᓇᖅᑕᑐᐊᖏᑦ.  ᖁᓛᓂᑦ ᐊᔾᔨᙳᐊᑉ, ᓯᓕᒃᑐᑦ ᐊᐅᐸᖅᑑᔪᑦ ᓴᓂᒨᖓᔪᖅ ᐊᑖᓃᓐᓂᖅᓴᖓᓂᑦ ᐊᔾᔨᙳᐊᒥᑦ 

ᑕᑯᒃᓴᐅᑎᑦᑎᔪᖅ ᐅᒥᐊᕐᔪᐊᑉ ᓂᐱᓪᓕᐊᑕᖓᓂᑦ.  ᐊᐅᐸᒐᓛᒃᑐᑦ ᐊᒻᒪᓗ ᐆᔭᐅᔭᑦ ᕿᑎᐊᓃᑦᑐᑦ ᐊᒻᒪᓗ ᖁᓛᓂᑦ 

ᐊᔾᔨᒌᙱᑦᑑᑕᐅᔪᑦ ᑑᒑᓖᑦ ᓂᓪᓕᐊᓂᖏᑦ.  ᐊᑖᓃᑦᑐᖅ ᐊᔾᔨᙳᐊᒥᑦ ᑕᑯᒃᓴᐅᑎᑦᑎᔪᖅ ᓂᐲᑦ ᑐᓵᔪᖕᓇᖅᑕᑐᐊᖏᑦ 

ᑑᒑᓕᐅᑉ.  ᐊᑖᓃᑦᑐᑦ ᐊᔾᔨᙳᐊᒥᑦ, ᐊᐅᐸᓗᒃᑐᖅᑕᖃᕈᓐᓃᖅᑐᖅ ᐅᒥᐊᕐᔪᐊᕐᒥᑦ ᓂᐱᐅᔪᑦ ᐊᑖᓃᑦᑐᑦ ᐊᔾᔨᙳᐊᒥᑦ 

ᑭᓯᐊᓂ ᑑᒑᓖᑦ ᓂᓪᓕᐊᓂᖏᑦ ᕿᑎᐊᓃᑦᑐᑦ ᐊᒻᒪᓗ ᖁᓛᓃᑦᑐᑦ ᓱᓕ ᐱᑕᖃᖅᑐᑦ ᐊᒻᒪᓗ ᑐᓴᖅᑕᐅᔪᓐᓇᖅᑐᑦ.  ᑖᒃᑯᐊ 

ᐅᔾᔨᙳᐊᑦ ᓱᖅᑯᐃᖅᓯᑎᑦᑎᓪᓗᐊᖅᑐᑦ ᑲᑎᒪᔨᓂᒃ ᑐᔾᔭᐱᒃᑐᖃᓗᐊᙱᒻᒪᑦ ᑖᒃᑯᓇᓂ ᐅᒥᐊᕐᔪᐊᑉ ᓂᐱᖏᓐᓂᑦ ᐊᒻᒪᓗ 

ᑑᒑᓖᑦ ᐊᑐᖅᐸᒃᑕᖏᓐᓄᑦ ᓂᐱᓄᑦ ᐊᒻᒪᓗ ᐅᒥᐊᕐᔪᐊᕐᒥᑦ ᓂᐱᖃᕐᓂᐅᔪᖅ ᑐᔾᔭᐱᙱᑦᑐᖅ ᐊᑕᖏᐸᓗᒃᖢᒋᒃ ᑑᒑᓖᑦ 

ᑐᓴᖅᑕᐅᑎᑉᐸᒃᑕᖏᓐᓄᑦ. 

VI. ᓇᑏᑦ ᐊᒡᓗᖏᑦ 

62. ᑖᓐᓇ ᐃᓚᒋᔭᐅᔪᖅ  VI-ᒥᑦ ᑭᐅᔾᔪᑕᐅᔪᖅ ᐱᓕᕆᐊᖑᓚᐅᖅᑐᖅ ᓘ ᑲᒧᒪᓐᔅ (Lou Kamermans), 

ᐊᖏᔪᖅᑲᐅᑎᓂᐅᓂᖅᓴᖅ ᐊᐅᓚᑦᑎᔨ ᓱᕋᐅᔭᐃᓗᐊᖅᑕᐅᓕᓂᕐᒧᑦ ᐱᕙᓪᓕᐊᔪᓕᕆᔨᒃᑯᑦ, ᐹᕙᓐᓛᓐᑯᓐᓄᑦ.   

63. ᐅᑯᐊ ᑐᓂᔭᐅᔪᑦ ᑭᐅᔾᔪᑕᐅᔪᑦ ᐃᓚᖏᓐᓄᑦ ᐅᖃᐅᓯᐅᔪᓄᑦ ᓇᑦᑏᑦ ᐊᒡᓗᖏᑦᑕ ᒥᒃᓵᓄᑦ ᑭᒃᑯᓕᒫᓂᒃ 

ᓈᓚᖕᓂᖃᖅᑎᑦᑎᑎᓪᓗᒋᑦ.  ᐃᓚᒋᔭᐅᓪᓗᓂ ᒥᑦᑎᒪᑕᓕᖕᒥᑦ ᐊᖑᓇᓱᒃᑐᓕᕆᔨᒃᑯᑦ ᑕᑯᕋᓐᓈᖅᑎᑦᑎᓂᖓᓄᑦ, ᑐᓂᔭᐅᔪᖅ 

ᔭᓄᐊᕆ 18, 2021-ᒥᑦ, ᒥᑦᑎᒪᑕᓕᖕᒥᑦ ᐊᖑᓇᓱᒃᑐᓕᕆᔨᒃᑯᑦ ᐃᓚᐅᑎᑦᑎᓚᐅᖅᑐᑦ ᐊᒥᓱᒐᓚᖕᓂᑦ ᐊᔾᔨᙳᐊᓂᒃ 19 

ᐊᒻᒪᓗ 20 ᑕᑯᒃᓴᐅᔪᑦ ᑲᑎᑉᐸᓪᓕᐊᔪᑦ ᐳᔪᕋᐃᑦ ᐊᐳᑎᒧᑦ ᐱᓕᕆᐊᑉ ᖃᓂᒋᔮᓂᑦ.  ᐅᓪᓗᖓ ᐊᔾᔨᓕᐅᖅᑕᐅᑎᓪᓗᒋᑦ, 

ᐊᒻᒪᓗ ᓇᓂᓪᓚᑦᑖᕐᓂᖏᑦ ᓇᓗᓇᐃᖅᑕᐅᓚᐅᖅᑐᑦ ᑭᖑᓂᐊᒍᑦ ᐊᑐᖅᖢᑎᒃ ᑭᐅᔾᔪᑎᓪᓚᑦᑖᖅᑎᒍᑦ ᑎᑎᕋᖅᓯᒪᔪᑦ 

ᐊᐱᖅᑯᑎᖏᑦ ᑐᓂᔭᐅᓯᒪᔪᑦ ᐹᕙᓐᓛᓐᑯᓐᓂᑦ ᒥᑦᑎᒪᑕᓕᖕᒥᑦ ᐊᖑᓇᓱᒃᑐᓕᕆᔨᒃᑯᓐᓄᑦ ᒫᔾᔨ 22, 2021-ᒥᑦ.  

ᒥᑦᑎᒪᑕᓕᖕᒥᑦ ᐊᖑᓇᓱᒃᑐᓕᕆᔨᒃᑯᑦ ᑕᑯᕋᓐᓈᖅᑎᑦᑎᓂᖏᓐᓂ ᐱᖃᓯᐅᔾᔨᓚᐅᖅᑐᑦ ᐊᔾᔨᙳᐊᒥᒃ ᓇᑦᑎᐅᑉ ᐊᒡᓗᖓ 

ᖃᓂᒋᔮᓂᑦ ᑕᖅᓯᖅᓯᒪᔪᖅ ᐊᐳᑎ.  ᓇᓗᓇᐃᔭᖅᓯᒪᔪᑦ ᑐᓂᔭᐅᔪᑦ ᐅᕘᓇ ᑕᑯᔭᐅᔪᖕᓇᕐᓂᐊᕐᓗᑎᒃ:  

ᐊᔾᔨᙳᐊᖅ 3: ᒪᐃ)2020.  6:05 ᐅᓐᓄᒃᓴᒃᑯᑦ. 71°58'39.60"N 80°46'15.42"W 

ᓇᑦᑎᐅᑉ ᐊᒡᓗᖏᑦ ᕿᙳᐊᓂᑦ  

64. ᑕᐃᒪᙵᓂᑦ ᑐᓂᔭᐅᖕᒪᑕ ᒥᑦᑎᒪᑕᓕᖕᒥᑦ ᐊᖑᓇᓱᒃᑐᓕᕆᔨᒃᑯᑦ ᐊᔾᔨᙳᐊᖏᑦ, ᐹᕙᓐᓛᓐᑯᑦ ᐊᐱᕆᔭᐅᖃᑦᑕᓚᐅᖅᑐᑦ 

ᐱᔾᔪᑎᖃᖅᑐᓂᒃ ᐊᒃᑐᐃᓃᑦ ᐳᔪᕋᕐᓂᑦ ᓇᑦᑎᕐᓄᑦ ᐊᒻᒪᓗ ᐊᒡᓗᖏᓐᓄᑦ.  

65. ᐃᓚᒋᔭᐅᓪᓗᓂ ᐹᕙᓐᓛᓐᑯᑦ ᖃᐅᔨᒋᐊᖃᑦᑕᕐᓂᖏᓐᓄᑦ ᖃᐅᔨᓴᕐᓂᖏᓐᓂᑦ ᐊᔾᔨᙳᐊᖅ 3 ᑐᓂᔭᐅᓚᐅᖅᑐᖅ 

ᒥᑦᑎᒪᑕᓕᖕᒥᑦ ᐊᖑᓇᓱᒃᑐᓕᕆᔨᒃᑯᓐᓂᑦ ᐱᒋᐊᓵᖅᑎᓪᓗᒍ ᐊᐃᕐᕆᓕ 2021-ᒥᑦ ᐹᕙᓐᓛᓐᑯᑦ ᓇᓂᓚᐅᖅᑐᑦ ᓇᑦᑎᐅᑉ 

ᐊᒡᓗᖓᓂᒃ ᕿᙳᐊᑕ ᖃᓂᒋᔮᓂᑦ, ᐊᒥᓱᒐᓚᖕᓂᑦ ᑭᓛᒥᑕᓂᒃ ᖃᓂᓐᓂᖅᓴᐅᔪᖅ ᐅᔭᖕᓂᐊᕐᕕᖕᒧᑦ (ᓂᒋᕐᒥᑦ) ᒥᑦᑎᒪᑕᓕᖕᒥᑦ 

ᐊᖑᓇᓱᒃᑐᓕᕆᔨᒃᑯᑦ ᐊᔾᔨᓕᐅᓚᐅᖅᓯᕝᕕᒋᓯᒪᓚᐅᖅᑕᖓᓐᓂᑦ ᐊᕐᕌᒍᒥᑦ ᐅᖓᓪᓕᕐᒥᑦ. ᑭᖑᓂᐊᓃᑦᑐᑦ ᑐᓂᓯᔪᖅ 

ᓇᐃᓈᖅᓯᒪᔪᒥᒃ ᖃᐅᔨᔭᑦᑎᖕᓂᑦ. 

ᖃᓄᐃᓐᓂᖅᓴᐅᓂᖏᑦ ᓇᑦᑎᐅᑉ ᐊᒡᓗᖏᑦ ᕿᙳᐊᓂᑦ, ᒪᐃ 2020-ᒥᑦ ᐊᐃᕐᕆᓕᒧᑦ 2021 

66. ᐊᔾᔨᙳᐊᖅ 1 ᑕᑯᒃᓴᐅᑎᑦᑎᔪᖅ ᖃᓂᒋᔭᖓᓂᒃᕿᙳᐊᑕ ᑖᒃᑯᐊ ᑕᒪᕐᒥᒃ ᐊᔾᔨᓕᐅᖅᑕᐅᕝᕕᖏᓐᓂᑦ. ᐊᔾᔨᙳᐊᖅ 2a, 2b, 

3a ᐊᒻᒪᓗ 3b ᓇᑦᑎᐅᑉ ᐊᒡᓗᖏᑦ ᐊᔾᔨᓕᐅᖅᑕᐅᔪᑦ ᒥᑦᑎᒪᑕᓕᖕᒥᑦ ᐊᖑᓇᓱᒃᑐᓕᕆᔨᒃᑯᓐᓂᑦ ᒪᐃ 28, 2020-ᒥᑦ ᐊᒻᒪᓗ 

ᐹᕙᓐᓛᓐᑯᑦ ᐊᔾᔨᓕᐅᖅᑕᖓᑦ ᐊᐃᕐᕆᓕ 13, 2021-ᒥᑦ, ᐱᔾᔪᑕᐅᓪᓗᑎᒃ.  ᐊᔾᔨᙳᐊᑦ ᓴᖅᑭᑕᐅᔪᑦ ᑎᑎᕋᖅᓯᒪᔪᓂᑦ ᐊᑖᓂ 

ᐃᓚᐅᓪᓗᑎᒃ ᐊᔾᔩᑦ ᐱᔭᐅᔪᑦ ᖃᖓᑦᑕᖅᑎᑕᐅᓯᒪᔪᒃᑯᑦ ᐃᓄᓗᒃᑖᓄᑦ ᒪᓂᒪᔪᑦ ᓯᑯᒃᑯᓐᓂᑦ (SIKU), ᐊᑐᖅᑕᐅᒐᔪᒃᑐᖅ 

ᓄᓇᖃᖅᑳᖅᓯᒪᔪᑦ ᖃᐅᔨᒪᓂᖏᓐᓂᒃ ᖃᐅᔨᓴᐃᔨᓄᑦ ᐊᒻᒪᓗ ᐃᓄᖕᓄᑦ ᑐᕌᖓᔪᓄᑦ ᖃᕆᑕᐅᔭᒃᑯᑦ (https://siku.org/).  

ᖃᖓᑦᑕᖅᑎᑕᐅᓯᒪᔪᒃᑯᑦ ᐊᔾᔩᙳᐊᑦ ᐊᑐᐃᓐᓇᐅᔪᑦ ᑕᒪᐃᓐᓂᒃ ᐅᓪᓗᕐᓂᑦ ᐊᔾᔨᓕᐅᖅᑕᐅᓚᐅᕐᒪᑕ ᑕᑯᒃᓴᐅᑦᑎᐊᖏᑦᑐᑦ 

ᓄᕗᔭᓄᑦ ᑕᑯᒃᓴᐅᑦᑎᐊᓛᖑᔪᖅ ᖃᖓᑦᑕᖅᑎᑕᐅᓯᒪᔪᒃᑯᑦ ᐊᔾᔨᙳᐊᖅ ᒫᓐᓇᓕᓇᐅᓛᖅ, ᐃᓚᐅᖃᑕᐅᔪᑦ.  

ᖃᖓᑦᑕᖅᑎᑕᐅᓯᒪᔪᒃᑯᑦ ᐊᔾᔨᙳᐊᓂᑦ ᑕᑯᒃᓴᐅᔪᑦ ᓇᓂ ᐊᔾᔨᓕᐅᖅᑕᐅᓚᐅᕐᒪᖔᑕ, ᐊᒻᒪᓗ ᐊᑕᖏᓗᒃᑖᐸᓗᒃᓯᒪᔪᖅ 

ᐊᐳᑎᐅᑉ ᑕᖅᓯᖅᑕᐅᓯᒪᕝᕕᖓ ᑕᐅᕙᓂ.  ᖃᐅᔨᒪᔭᐅᓕ ᑕᖅᓯᖅᑕᐅᓯᒪᓂᖓ ᐃᖕᒥᓂᒃ ᐱᔪᖕᓇᖅᑐᖅ ᐅᕝᕙᓘᓐᓃᑦ 

ᐱᓕᕆᐊᕐᒥᑦ ᐱᔪᖕᓇᖅᑐᖅ, ᐊᒻᒪᓗ ᑖᒃᑯᐊ ᐊᔾᔨᙳᐊᑦ ᐊᑐᖅᑕᐅᔪᒃᓴᐅᑕᐅᖏᑦᑐᑦ ᐱᔾᔪᑎᖃᖅᑎᓪᓗᒋᑦ ᐱᖃᑖ 

ᖃᓄᐃᓐᓂᖅᓴᖕᒪᖔᑦ ᐱᖃᑖᓄᑦ ᒫᓐᓇᐅᔪᖅ.  

67. ᐱᔾᔪᑎᑖ ᐊᔾᔨᙳᐊᑦ ᖃᓄᐃᓐᓂᖅᓴᐅᖕᒪᖔᑕ ᐃᓚᓕᐅᔾᔨᒃᑲᓐᓂᖁᓪᓗᒋᑦ ᐃᒪᖏᓐᓄᑦ ᐱᔾᔪᑎᖃᖅᑐᓄᑦ ᐳᔪᕋᖃᕐᓂᖓᓄᑦ 

ᕿᙳᐊᑕ ᖃᓂᒋᔮᓂᑦ.  ᐊᒥᓱᒐᓚᐅᔪᓂᒃ ᐱᓪᓗᐊᑕᐅᓂᖏᑦ ᐹᕙᓐᓛᓐᑯᑦ ᓇᓗᓇᐃᕈᒪᔭᖏᑦ ᑲᑎᒪᔨᓄᑦ:  

(a) ᑕᐃᒪᐃᒃᑲᓗᐊᖅᑎᓪᓗᒍ ᓇᑦᑎᐅᑉ ᐊᒡᓗᖏᑦ ᐊᔾᔨᓕᐅᖅᑕᐅᓚᐅᖅᑐᖅ ᐹᕙᓐᓛᓐᑯᓐᓂᑦ ᑭᓛᒥᑕᒐᓚᖕᓂᒃ 

ᖃᓂᓐᓂᖅᓴᐅᒐᓗᐊᖅᖢᑎᒃ ᕿᙳᐊᓄᑦ ᐊᔾᔨᓕᐅᖅᑕᐅᓚᐅᖅᓯᒪᔪᒥᑦ ᐊᕐᕌᓂ ᒥᑦᑎᒪᑕᓕᖕᒥᑦ 

ᐊᖑᓇᓱᒃᑐᓕᕆᔨᒃᑯᓐᓂᑦ, ᐱᑕᖃᙱᑦᑎᐊᖅᑐᖅ ᐳᔪᕋᕐᓂᒃ ᓇᑦᑎᐅᑉ ᐊᒡᓗᖓᓂᑦ ᐹᕙᓐᓛᓐᑯᑦ 

ᐊᔾᔨᓕᐅᖅᑕᖏᓐᓂᑦ.  

(b) ᐱᑕᖃᑐᐃᓐᓇᕆᐊᓕᒃ ᐃᖕᒥᓂᒃ ᐱᔪᓂᒃ ᐊᓯᐊᙳᕐᓂᖓᓄᑦ ᐳᔪᕋᐃᑦ ᓯᐊᒻᒪᖃᑦᑕᕐᓂᖏᓐᓄᑦ ᕿᙳᐊᓂ 

ᐊᑯᓐᓂᖓᓂᑦ 2020 ᐊᒻᒪᓗ 2021 (ᓲᕐᓗ, ᐊᓄᕆ ᓇᑭᙶᕐᓂᖓ, ᐊᓄᕆᑐᓂᖓ), ᐹᕙᓐᓛᓐᑯᑦ ᓴᖅᑭᑦᑎᓚᐅᖅᑐᑦ 

ᐱᒻᒪᕆᐅᔪᒥᒃ ᐊᐅᓚᑦᑎᓂᕐᒨᖓᔪᒥᒃ ᕿᙳᐊᓂ ᐊᑯᓐᓂᖓᓂᑦ ᒪᕐᕉᒃ ᐅᓪᓗᕆᔭᐅᔪᓂᑦ ᐃᑲᔪᐃᓂᖃᖅᑐᒃᓴᐅᔪᖅ 

ᑕᒪᑐᒧᙵᑦ ᐱᐅᓯᒋᐊᕈᑎᒧᑦ.  ᐱᓗᐊᖅᑐᒥᑦ, ᓄᕕᐱᕆ 2020-ᒥᑦ ᐹᕙᓐᓛᓐᑯᑦ ᐊᑐᓕᓚᐅᖅᑐᑦ 

ᐳᔫᓗᐊᖅᑕᐃᓕᔾᔪᑎᒥᒃ (DusTreat) ᕿᙳᐊᓂᑦ ᑲᑎᑕᐅᔪᓄᑦ, ᖄᓪᓕᖅᓯᖃᑦᑕᖅᑐᖅ ᓴᕕᒃᓴᖅᑕᐅᔪᓂᒃ ᐊᒻᒪᓗ 

ᑎᒃᑕᐅᔾᔭᐃᖅᑕᐅᓪᓗᑎᒃ ᕿᙳᐊᓄᐊ ᐊᒻᒪᓗ ᖃᓂᑕᖓᓃᑦᑐᓄᑦ.  ᐱᒻᒪᕆᐅᔪᖅ ᖃᐅᔨᒪᔭᐅᓗᓂᑖᓐᓇ 

ᐱᓗᐊᖅᑕᐃᑎᑎᑦᑎᔾᔪᑎ ᐊᑐᓕᖅᑕᐅᓚᐅᖅᑐᖅ ᑭᐅᔾᔪᑕᐅᓇᓱᒃᖢᓂ ᑐᒃᓯᕋᐅᑎᑐᐃᓐᓇᖓᓐᓄᑦ ᒥᑦᑎᒪᑕᓕᖕᒥᑦ 

ᐊᖑᓇᓱᒃᑐᓕᕆᔨᒃᑯᑦ ᑭᒡᒐᖅᑐᐃᔨᖏᓐᓂᑦ ᕖᕗᐊᕆ 2020-ᒥᑦ ᓇᔫᑎᓪᓗᑎᒃ ᑲᑎᒪᖃᑎᒋᔭᐅᑎᓪᓗᒋᑦ ᓄᓇᐅᑉ 

ᐊᕙᑎᖓᓄᑦ ᑲᑎᒪᔨᐊᓛᑦ ᐱᓗᐊᖅᑕᐃᓕᑎᑦᑎᖁᓪᓗᒋᑦ ᐳᔪᕋᕐᓂᒃ ᓯᐊᒻᒪᒃᐸᒃᑐᓂᒃ ᐱᓕᐱᐊᑉ ᖃᓂᒋᔮᓂᑦ, 

ᐱᓗᐊᖅᑐᒥᑦ ᕿᙳᐊᓂᑦ. 

(c) ᐹᕙᓐᓛᓐᑯᑦ ᐅᔾᔨᕈᓱᒃᑲᓗᐊᖅᑎᓪᓗᖏᑦ ᐃᓚᖏᑦ ᐊᖑᓇᓱᒃᑏᑦ ᐅᖃᓚᐅᖅᑐᑦ ᓴᖅᑭᔮᖅᑐᑦ ᐳᔪᕋᑦ ᐊᐳᑎᒥᑦ 

ᑕᑯᔭᐅᖃᑦᑕᖅᑐᖅ ᐊᖑᓇᓱᒃᑎᓂᑦ ᐊᓯᐊᓄᙵᐅᑎᑦᑎᔪᖕᓇᖅᑐᑦ, ᐅᕝᕙᓘᓐᓃᑦ ᐊᒃᑐᐃᓂᕐᓗᒡᓗᑎᒃ 

ᐊᑐᖃᑦᑕᖅᑕᖏᓐᓂᒃ ᓄᓇᒥ, ᐊᖏᔪᑲᓪᓚᐃᑦ ᐊᕙᑎᒥᒃ ᖃᐅᔨᓴᐃᓐᓇᕐᓃᑦ ᐊᕙᑎᓕᕆᓂᓪᓗᐊᑕᕐᒧᑦ ᐃᓚᒋᔭᐅᔪᑦ 

(ᐃᒪᐅᑉ ᖃᓄᐃᓐᓂᖓ, ᐱᕈᖅᑐᐃᑦ ᖃᓄᐃᖏᓐᓂᖏᑦ, ᐃᖃᓗᐃᑦ ᖃᓄᐃᖏᓐᓂᖏᑦ, ᐊᓯᖏᓪᓗ) 

ᑕᑯᒃᓴᐅᑎᑦᑎᓯᒪᙱᑦᑐᑦ ᐳᔪᕋᖅ ᐊᒃᑐᐃᓂᕐᓗᒃᓯᒪᓂᖓᓂᒃ ᐊᕙᑎᒧᑦ, ᒪᓕᒃᑐᖅ ᑭᖑᓪᓕᖅᐹᒥᒃ ᐊᕙᑎᒧᑦ 

ᐊᒃᑐᐃᓂᕐᓄᑦ ᐅᓂᒃᑳᑦ (FEIS) ᐊᒻᒪᓗ ᑭᖑᓪᓕᖅᐹᒥᒃ ᐊᕙᑎᒧᑦ ᐊᒃᑐᐃᓂᕐᓄᑦ ᐅᓂᒃᑳᓄᑦ (FEIS) 

ᐃᓚᓕᐅᑎᓯᒪᔪᖅ ᑎᑎᖅᑲᒥᑦ ᓇᓚᐅᑦᑖᖅᑕᐅᔪᓂᑦ. 

(d) ᑕᐃᑲᙵᓂᑦ ᑲᑎᑕᐅᓯᒋᐊᓚᐅᖅᑎᓪᓗᒋᑦ ᕿᙳᐊᓂᑦ 2015-ᒥᑦ, ᓇᑦᑏᑦ ᓱᓕ ᑕᐅᕙᓂ ᐃᓂᖏᓐᓂᒃ 

ᐊᑐᐃᓐᓇᖅᓯᒪᔪᑦ.  ᑖᒻᓇ ᒪᓕᒃᑐᖅ ᑭᖑᓪᓕᖅᐹᒥᒃ ᐊᕙᑎᒧᑦ ᐊᒃᑐᐃᓂᕐᓄᑦ ᐅᓂᒃᑳᑦ (FEIS) ᓇᓚᐅᖅᑖᖅᓯᒪᔭᖓ 

ᐱᓕᕆᐊᕐᒧᑦ.  

68. ᐊᔾᔨᒌᙱᓐᓂᖃᖅᑐᖅ ᑎᑭᐅᑎᓂᖓᓄᑦ ᐊᖏᓂᖓᓄᓪᓘᓐᓃᑦ ᐳᔪᖅ ᑎᒃᑕᐅᔪᖅ ᐱᓕᕆᐊᑉ ᐱᖁᑎᖏᓐᓂᑦ, ᐊᒻᒪᓗ 

ᐊᑑᑎᖃᖅᑐᑦ ᐱᓗᐊᔾᔭᐃᒃᑯᑏᑦ ᐊᑐᖅᑕᐅᓯᒪᔪᑦ ᑲᒪᒋᓪᓗᒍ ᑕᒪᓐᓇ.  ᐊᑕᐅᓯᖅ ᐊᔾᔨᙵᐊᖅ ᓈᒻᒪᓈᖅᑐᖅ ᑐᓂᔭᐅᓪᓗᓂ 

ᒥᑦᑎᒪᑕᓕᖕᒥᑦ ᐊᖑᓇᓱᒃᑐᓕᕆᔨᒃᑯᓐᓂᑦ ᐃᑲᔫᑕᐅᔪᖅ ᐹᕙᓐᓛᓐᑯᓐᓄᑦ ᐊᓯᖏᓐᓄᓪᓗ ᐃᓚᒋᔭᐅᔪᓄᑦ 

ᓱᖅᑯᐃᓇᖅᓯᑎᑦᑎᓪᓗᓂ “ᐱᐅᙱᓛᒥᒃ” ᑕᑯᓐᓇᙳᐊᒐᕐᒥᒃ ᑭᓯᐊᓂ ᓴᖅᑮᙱᑦᑐᖅ ᐊᓱᖅᑕᐅᒐᔪᖕᒪᖔᑦ “ᐱᐅᖏᓛᖑᔪᒥᒃ” 

ᑕᑯᓐᓇᙳᐊᒐᕐᒥᒃ.  ᐊᓂᒍᖅᑐᓂᑦ ᐊᕐᕌᒎᖕᓂᑦ ᒪᕐᕉᖕᓂᑦ ᐹᕙᓐᓛᓐᑯᑦ ᑲᑎᖅᓱᐃᕙᓪᓕᐊᓕᓚᐅᖅᑐᑦ ᐊᒻᒪᓗ ᖃᐅᔨᓴᖅᖢᑎᒃ 

ᖃᖓᑦᑕᖅᑎᑕᐅᓯᒪᔪᒃᑯᑦ ᐊᔾᔨᙳᐊᓂᒃ ᑐᑭᓯᐊᒃᑲᓐᓂᕈᒪᓪᓗᒋᑦ ᓯᐊᒻᒪᖃᑦᑕᕐᓂᖓ ᐳᔪᕋᖅ ᐱᓕᕆᐊᑉ ᖃᓕᒋᔮᓂᑦ, 

ᖃᐅᔨᔭᐅᔪᑦ ᐅᓂᒃᑲᐅᓯᐅᖃᑦᑕᖅᑐᑦ ᐊᕐᕌᒍᑕᒫᑦ ᐊᑐᖅᑕᐅᓪᓗᑎᒃ ᓄᓇᐅᑉ ᐊᕙᑎᖓᓄᑦ ᖃᐅᔨᓴᐃᓐᓇᕐᓂᕐᒧᑦ ᐊᒻᒪᓗ 

ᐊᒃᑐᐃᓗᐊᖅᑕᐃᓕᑎᑦᑎᓂᕐᒧᑦ ᐊᕐᕌᒍᑕᒫᖅ ᐅᓂᒃᑳᖓᒍᑦ.  

69. ᖃᐅᔨᔭᐅᓕᓵᖅᑐᑦ 2021-ᒥᑦ ᐹᕙᓐᓛᓐᑯᑦ ᐳᔪᕋᖅ ᑎᑦᑕᐅᖃᑦᑕᕐᓂᖓᓄᑦ ᐊᔾᔨᙳᐊᓂᒃ ᖃᐅᔨᓴᕐᓂᖏᓐᓂᑦ 

ᑕᑯᒃᓴᐅᑎᑦᑎᔪᑦ ᐳᔪᕋᖅ ᕿᙳᐊᓂᑦ ᒥᑭᓂᖅᓴᐅᔪᖅ 2020-ᒥᓂᑦ ᐊᒻᒪᓗ ᑕᑯᒃᓴᐅᑎᑦᑎᔪᖅ ᒥᒃᖠᕙᓪᓕᐊᓂᐅᔪᒥᒃ 

ᖁᑦᑎᓛᖑᓚᐅᖅᑐᒥᑦ ᖃᐅᔨᔭᐅᓯᒪᔪᒥᑦ 2019-ᒥᑦ.  ᑖᓐᓇ ᑕᑯᔭᐅᔪᖕᓇᖅᑐᖅ ᐊᔾᔨᙳᐊᖅ 4-ᒥᑦ ᐊᒻᒪᓗ 5-ᒥᑦ, 

ᑕᑯᒃᓴᐅᑎᑦᑎᔪᖅ ᐲᖅᓯᒪᔪᑦ ᓴᕕᒃᓴᒥᑦ ᐊᐅᐸᓗᒃᑐᑦ ᐳᔪᕋᕐᓂᒃ ᑎᑭᐅᑎᓯᒪᓂᖓ ᐊᒻᒪᓗ ᐅᔭᖅᑲᓂᑦ ᐳᔪᕋᖅ ᐊᖏᑎᒋᓂᖏᑦ 

ᕿᙳᐊᓂ, ᐊᑐᖅᖢᑎᒃ ᓯᓐᑕᓂᐅᓪᑯᑦ 2 (Sentinel 2) ᐊᒻᒪᓗ ᓛᓐᓴᑦᑯᑦ 8 (Lansat 8) ᐊᔾᔨᙳᐊᖏᓐᓂᑦ.  ᖃᐅᔨᔭᐅᔪᑦ 

2021-ᒥᑦ ᖃᐅᔨᓴᐃᓂᕐᒥᑦ ᐅᖃᐅᓯᐅᒃᑲᓐᓂᕐᓂᐊᖅᑐᑦ ᓄᓇᐅᑉ ᐊᕙᑎᖓᓄᑦ ᑲᑎᒪᔨᐊᓛᓄᑦ ᐅᓂᒃᑳᓕᐅᕆᕙᓪᓕᐊᓂᕐᒧᑦ 

2021-ᒥᑦ.  

70. ᐃᓚᒋᔭᐅᔪᖅ ᑎᑎᕋᖅᓯᒪᔪᖅ 66 ᖁᓛᓃᑦᑐᖅ, ᐊᔾᔨᙳᐊᖅ 1 ᐊᑐᐃᓐᓇᕈᐃᔪᖅ ᓇᐃᓈᖅᓯᒪᔪᓂᒃ ᓇᑦᑎᐅᑉ ᐊᒡᓗᖏᑦᑕ 

ᐃᓂᖏᓐᓂᒃ ᕿᙳᐊᓂᑦ: 

71. ᐃᓚᒋᔭᐅᔪᖅ ᑎᑎᕋᖅᓯᒪᔪᖅ 66 ᖁᓛᓃᑦ, ᐊᔾᔨᙳᐊᖅ 2(a) ᐊᔾᔨᓕᐅᕆᒃᑲᓐᓂᖅᑐᖅ ᓇᑦᑎᐅᑉ ᐊᒡᓗᖓᓂᑦ 

ᐊᔾᔨᓕᐅᖅᑕᐅᓚᐅᖅᑐᖅ ᒥᑦᑎᒪᑕᓕᖕᒥᑦ ᐊᖑᓇᓱᒃᑐᓕᕆᔨᒃᑯᓐᓂᑦ ᒪᐃ 28, 2020-ᒥᑦ ᐊᒻᒪᓗ ᑭᖑᓂᐊᒍᑦ 

ᑐᓂᔭᐅᓚᐅᖅᑐᖅ ᐊᕙᑎᓕᕆᔨᒃᑯᓐᓄᑦ. 

 

 
 

 

72. ᐃᓚᒋᔭᐅᔪᖅ ᑎᑎᕋᖅᓯᒪᔪᖅ 66 ᖁᓛᓃᑦᑐᖅ, ᑖᓐᓇ ᐊᔾᔨᙳᐊᖅ 2(b) ᖃᖓᑦᑕᖅᑎᑕᐅᓯᒪᔪᒃᑯᑦ ᐊᔾᔨᓕᐅᖅᑕᐅᓚᐅᖅᑐᖅ 

ᒪᐃ 17, 2020-ᒥᑦ.  ᐃᓂᐅᔪᖅ 11 ᑭᓛᒥᑕᓪᓗᐊᓂᒃ ᐅᖓᓯᖕᓂᓕᒃ ᕿᙳᐊᓂ: 

73. ᐃᓚᒋᔭᐅᔪᖅ ᑎᑎᕋᖅᓯᒪᔪᖅ 66 ᖁᓛᓃᑦᑐᖅ, ᑖᓐᓇ ᐊᔾᔨᙳᐊᖅ 3(a) ᑕᑯᒃᓴᐅᔪᖅ ᓇᑦᑎᐅᑉ ᐊᒡᓗᖓ 

ᐊᔾᔨᓕᐅᖅᑕᐅᓚᐅᖅᑐᖅ ᐹᕙᓐᓛᓐᑯᓐᓂᑦ ᐊᐃᕐᕆᓕ 13, 2021-ᒥᑦ ᑕᕝᕙᓂᑦᑕᐃᓐᓇᕐᓚᒃ ᐃᓂᐅᔪᒥᑦ 

ᐊᔾᔨᙳᐊᖑᓚᐅᖅᑐᒥᑦ ᐱᔭᐅᓚᐅᖅᑐᒥᑦ ᒥᑦᑎᒪᑕᓕᖕᒥᑦ ᐊᖑᓇᓱᒃᑐᓕᕆᔨᒃᑯᓐᓂᑦ: 

74. ᐃᓚᒋᔭᐅᔪᖅ ᑎᑎᕋᖅᓯᒪᔪᖅ 66 ᖁᓛᓃᑦᑐᖅ, ᑖᓐᓇ ᐊᔾᔨᙳᐊᖅ 3(b) ᑕᑯᒃᓴᐅᔪᖅ ᖃᖓᑦᑕᖅᑎᑕᐅᓯᒪᔪᒃᑯᑦ 

ᐊᔾᔨᓕᐅᖅᑕᐅᔪᖅ ᐊᐃᕐᕆᓕ13, 2021-ᒥᑦ.  ᐃᓂᐅᔪᖅ 7 ᑭᓛᒥᑕᓪᓗᐊᓂᒃ ᐅᖓᓯᒃᑎᒋᔪᖅ ᕿᙳᐊᓂᑦ.  

ᖃᓄᐃᓐᓂᖅᓴᐅᓂᖏᓐᓅᖅᖢᒋᑦ ᐊᔾᔨᙳᐊᑦ ᐊᒻᒪᓗ ᖃᖓᑦᑕᖅᑎᑕᐅᓯᒪᔪᒃᑯᑦ ᐊᔾᔨᓕᐅᖅᑕᐅᔪᑦ ᒪᐃ 2020-ᒥᑦ, 

ᐅᔾᔨᕐᓇᖅᑐᖅ ᐳᔪᕋᖅ ᓯᐊᒻᒪᒃᓯᒪᓗᐊᖏᓐᓂᖅᓴᐅᔪᖅ ᓴᖅᑭᔮᖅᑐᓂᒃ ᕿᙳᐊᓂᑦ, ᐱᑕᖃᙱᖢᓂ ᑕᑯᔭᐅᔪᓐᓇᖅᑐᓂᒃ 

ᐳᔪᕋᕐᓂᑦ ᐊᔾᔨᙳᐊᒥᑦ ᓇᑦᑎᐅᑉ ᐊᒡᓗᖏᓐᓂᑦ.  ᐊᐱᓵᖅᑎᓪᓗᒍ ᓇᓗᓇᙱᑦᑐᖅ ᐱᐅᓯᕚᓪᓕᖅᑎᑦᑎᓂᖃᖅᑐᖅ 

ᖃᖓᑦᑕᖅᑎᑕᐅᓯᒪᔪᒃᑯᑦ ᐊᔾᔨᒥᑦ, ᐳᔪᕋᖅᑕᖃᖅᑑᔭᙱᑦᑐᖅ ᐊᐳᑎᓂᑦ ᖃᓂᒋᔮᓂᑦ ᓇᑦᑎᐅᑉ ᐊᒡᓗᖏᑦᑕ: 

75. ᐃᓚᒋᔭᐅᔪᖅ ᑎᑎᕋᖅᓯᒪᔪᖅ 69 ᖁᓛᓃᑦᑐᖅ, ᐊᔾᔨᙳᐊᖅ 4 ᑕᑯᒃᓴᐅᑎᑦᑎᔪᖅ ᐲᖅᓯᒪᔪᑦ ᓴᕕᒃᓴᒥᑦ ᐊᐅᐸᓗᒃᑐᑦ 

ᑎᑭᐅᑎᓯᒪᓂᖓ (ᐊᐅᐸᖅᑐᖅ/ᐆᔭᐅᔭᑦ ᓇᓗᓇᐃᖅᓯᒪᔪᑦ ᐊᖏᓂᖏᑦ) ᐱᔭᐅᓚᐅᖅᑐᑦ 2021-ᒥᑦ ᓛᓐᓴᑦ (Landsat) 

ᐊᒻᒪᓗ ᓴᓐᑕᓐᓂᐅᓪ (Sentinel) 2 ᐊᔾᔨᓕᐅᖅᑕᐅᔪᓂᒃ.  ᑕᒪᕐᒥᒃ ᓇᓗᓇᐃᖅᓯᔪᑦ ᐳᔪᕋᖅ ᑎᑭᐅᑎᓯᒪᓂᕆᔭᖏᑦ 

ᑐᖔᓃᓚᐅᖅᑐᑦ 2019-ᒥᑦ ᐊᒻᒪᓗ 2020-ᒥᑦ ᑎᑭᐅᑎᓯᒪᓂᕐᓄᑦ ᖃᓂᒋᔮᓂᑦ ᕿᙳᐊᓂ. 

76. ᐃᓚᒋᔭᐅᔪᖅ ᑎᑎᕋᖅᓯᒪᔪᖅ 69 ᖁᓛᓃᑦᑐᖅ, ᑖᓐᓇ ᐊᔾᔨᙳᐊᖅ 5 ᑕᑯᒃᓴᐅᑎᑦᑎᔪᖅ ᐳᔪᕋᖅ ᑎᑭᐅᑎᓯᒪᓂᖓ ᐅᔭᖅᑲᓂᑦ 

ᐳᔪᕋᕐᓄᑦ (SDI) ᐱᔭᐅᓚᐅᖅᑐᖅ 2021-ᒥᑦ ᓛᓐᓴᑦ (Landsat) ᐊᒻᒪᓗ ᓴᓐᑎᓄᓪ (Sentinel) 2 ᐊᔾᔨᓕᐅᖅᑕᐅᔪᓂᒃ.  

ᑕᒪᕐᒥᒃ ᓇᓗᓇᐃᖅᓯᔪᑦ ᐳᔪᕋᖅ ᑎᑭᐅᑎᓯᒪᓂᖓ ᑐᖔᓃᓚᐅᖅᑐᑦ 2019-ᒥᓂᑦ ᐊᒻᒪᓗ 2020-ᒥᓂᑦ 

ᑎᑭᐅᑎᓯᒪᓂᐅᓚᐅᖅᑐᓂᑦ. 

VII. ᑲᑎᒪᔨᐊᓛᑦ 

77. ᑖᓐᓇ ᐃᓚᒋᔭᐅᔪᖅ ᐱᓕᕆᐊᖑᓚᐅᖅᑐᖅ ᒦᒐᓐ ᓗᐊᑦ ᕼᐅᐃᔪᓪ-ᒧᑦ (Megan Lord Hoyle), ᐊᖏᔪᖅᑳᑉ ᑐᖏᓕᖓ, 

ᐱᕙᓪᓕᐊᔪᓕᕆᔨᒃᑯᑦ ᓱᕋᐅᔭᐃᓗᐊᖅᑕᐅᓕᓂᕐᒧᑦ, ᐊᒻᒪᓗ ᓘ ᑲᒧᒪᓐᔅ (Lou Kamermans), ᐊᖏᔪᖅᑲᐅᑎᓂᐅᓂᖅᓴᖅ 

ᐊᐅᓚᑦᑎᔨ ᓱᕋᐅᔭᐃᓗᐊᖅᑕᐅᓕᓂᕐᒧᑦ ᐱᕙᓪᓕᐊᔪᓕᕆᔨᒃᑯᑦ, ᐹᕙᓐᓛᓐᑯᓐᓄᑦ. 

78. ᐊᐃᕐᕆᓕᒥᑦ ᑭᒃᑯᓕᒫᓂᒃ ᓈᓚᖕᓂᖃᖅᑎᑦᑎᑎᓪᓗᒋᑦ, (ᑕᑯᓗᒍ ᑎᑎᕋᖅᓯᒪᔪᖅ, ᐅᖃᓕᒫᒐᖅ 14, 2616) ᑲᓇᑕᒥᑦ 

ᒐᕙᒪᑐᖃᒃᑯᓐᓄᑦ ᓄᓇᖃᖅᑳᖅᑐᓕᕆᔨᒃᑯᑦ ᐅᖃᖅᑐᑦ, “ᐊᑕᐅᓯᕐᒥᒃ ᑭᖑᓪᓕᖅᐹᒥᒃ ᐊᐱᖅᑯᑎᒃᓴᖃᖅᑐᒍᑦ ᐹᕙᓐᓛᓐᑯᓐᓄᑦ.  

ᕿᓂᖅᑐᒍᑦ ᐹᕙᓐᓛᓐᑯᑦ ᐅᓂᒃᑲᑦᑎᐊᒃᑲᓐᓂᕐᓗᑎᒃ ᐅᕙᓘᓐᓃᑦ ᑐᑭᓯᑎᑦᑎᒃᑲᓐᓂᕐᓗᒍ ᑐᑭᓯᐊᓂᕆᔭᖓᑦ ᖃᓄᖅ ᐃᓄᐃᑦ 

ᑭᒡᒐᖅᑐᖅᑕᐅᑦᑎᐊᖁᓪᓗᒋᑦ ᑲᑎᒪᔨᐊᓛᖑᔪᑦ ᐱᓕᕆᖃᑎᖃᕋᔭᕐᒪᖔᑕ ᐊᔾᔨᒌᙱᑦᑐᓂᒃ ᑕᕆᐅᕐᒥᑦ, ᓄᓇᒥᑦ, ᐃᒪᑦᑎᐊᕙᐃᑦ 

ᐊᕙᑎᖏᓐᓄᑦ ᑲᑎᒪᔨᐊᓛᓂᒃ.” ᐹᕙᓐᓛᓐᑯᑦ ᓴᓂᕐᕙᓚᐅᖅᑕᖓᑦ ᑭᐅᔾᔪᑕᐅᔪᖅ ᐊᐱᖅᑯᑎᒧᑦ ᐃᓂᓕᐅᖓᔪᒧᑦ 

ᑭᐅᔪᖕᓇᕐᓂᕐᒧᐊᖅᐸᑕ ᑭᓯᐊᓂ.  ᑖᒻᓇ ᑭᖑᓂᐊᓃᑦᑐᖅ ᓇᓗᓇᐃᔭᐃᒃᑲᓐᓂᖅᑐᖅ ᑭᐅᓪᓗᒋᑦ ᐅᖃᐅᓯᐅᔪᑦ. 

79. ᑖᓐᓇ ᐃᓚᒋᔭᐅᔪᖅ ᐅᖃᐅᓯᖃᕐᒥᔪᖅ ᐱᔾᔪᑎᖃᖅᑐᓂᒃ ᐱᐅᓯᒋᐊᖅᓯᓂᕐᒥᒃ ᒫᓐᓇ ᐱᓕᕆᐊᖃᕐᓂᕐᒧᑦ ᑲᑎᒪᔨᐊᓛᑦ 

ᓯᕗᒻᒧᐊᖕᓂᖏᓐᓄᑦ, ᑭᐅᓪᓗᒋᑦ ᐃᓱᒫᓘᑕᐅᔪᑦ ᖃᐅᔨᑎᑦᑎᔾᔪᑕᐅᓚᐅᖅᑐᑦ ᐃᓚᖏᓐᓂᒃ ᑲᑎᒪᔪᓃᖃᑕᐅᔪᓂᑦ 

ᐱᓕᕆᐊᖏᑦᑕ ᒥᒃᓵᓄᑦ (ᐆᒃᑑᑎᒧᑦ, ᑕᑯᓗᒍ ᑎᑎᕋᖅᓯᒪᔪᖅ, ᐅᖃᓕᒫᒐᖅ 15, ᒪᒃᐱᖅᑐᒐᖅ 2844, ᑲᓇᑕᒥᑦ 

ᒥᕐᖑᐃᖅᓯᕐᕕᓕᕆᔨᒃᑯᑦ ᐅᖃᖅᑕᖓᑦ, “ᑲᓇᑕᒥᑦ ᒥᕐᖑᐃᖅᓯᕐᕕᓕᕆᔨᒃᑯᑦ ᐃᓚᐅᖃᑕᐅᖃᑦᑕᖅᑐᑦ ᕿᒥᕐᕈᓂᕐᒥᒃ 

ᒪᓕᒃᑕᐅᔭᕆᐊᓖᑦ ᖃᓄᐃᓕᐅᕐᓂᐊᕐᓗᓂ [ᑕᕆᐅᑉ ᐊᕙᑎᖓᓄᑦ ᑲᑎᒪᔨᐊᓛᓄᑦ (MEWG)]. ᓇᓗᓇᐃᔭᖅᓯᒪᔭᕗᑦ 

ᕿᒥᕐᕈᓂᑦᑎᓐᓃᑦᑐᖅ ᐃᓚᖏᓐᓂᒃ ᐱᓪᓗᐊᑕᐅᔪᑦ ᓲᓪᓗ ᑲᑎᒪᔨᐊᓛᑦ ᐊᐅᓚᖃᑦᑕᖅᑐᑦ ᐊᒻᒪᓗ ᐃᒪᓐᓈᖅᑑᑎᓕᐅᖅᖢᑎᒃ 

ᐊᒥᓲᓂᖅᓴᓄᑦ ᐊᖏᕈᑕᐅᔪᒃᑯᑦ, ᒪᓕᖕᓂᖏᑦ ᐱᓇᔪᒃᑐᑦ ᐃᒪᓐᓈᖅᑑᑎᒋᔭᖏᓐᓂᑦ ᓴᖅᑭᑕᐅᔪᑦ ᑕᕆᐅᑉ ᐊᕙᑎᖓᓄᑦ 

ᑲᑎᒪᔨᐊᓛᓂᑦ (MEWG) ᐊᒻᒪᓗ ᐊᓯᖏᓐᓄᑦ ᐱᓪᓄᐊᑕᐅᔪᓄᑦ.”)  

80. ᒪᓕᒃᖢᒍ ᐱᓕᕆᐊᑉ ᒪᕐᕈᒋᓕᖅᑕᖓᓄᑦ ᐊᖏᖅᑕᐃᓯᒪᔪᑦ ᐊᕙᑎᓕᕆᔨᒃᑯᓐᓄᑦ, ᐹᕙᓐᓛᓐᑯᑦ ᐊᖏᕈᑎᖃᓚᐅᖅᑐᑦ 

ᑮᓇᐅᔭᖃᖅᑎᑦᑎᓂᐊᕐᓗᑎᒃ ᕿᑭᖅᑕᓂᑦ ᐃᓄᐃᑦ ᑲᑐᔾᔨᖃᑎᒌᒃᑯᓐᓂᑦ (QIA) ᑲᒪᔨᐅᓂᐊᕐᓗᑎᒃ ᐊᒻᒪᓗ ᐃᓄᖕᓂᑦ-

ᑲᒪᒋᔭᐅᓄᑎᒃ ᑲᑎᒪᔨᐊᓛᓂᒃ (ᐃᓄᐃᑦ ᑲᑎᒪᔨᐊᓛᑦ (IC)) ᐊᒻᒪᓗ ᐃᓄᐃᑦ ᐃᓅᓯᓕᕆᓂᕐᓄᑦ ᑲᑎᒪᔨᐊᓛᖏᑦ (ISOC)). 

ᐹᕙᓐᓛᓐᑯᑦ ᐊᖏᖅᓯᒪᖕᒥᔪᑦ ᑐᒃᓯᕋᕈᒪᓪᓗᑎᒃ ᐋᖅᑭᒋᐊᖅᓯᓂᕐᒧᑦ ᒪᓕᒃᑕᐅᔭᕆᐊᓖᑦ ᖃᓄᐃᓕᐅᕐᓂᐊᕐᓗᓂ ᒫᓐᓇ 

ᐊᕙᑎᓕᕆᓂᕐᒧᑦ ᑲᑎᒪᔨᐊᓛᓄᑦ, ᐃᓚᐅᓪᓗᑎᒃ ᓄᓇᐅᑉ ᐊᒻᒪᓗ ᑕᕆᐅᑉ ᐊᕙᑎᖓᓄᑦ ᑲᑎᒪᔨᐊᓛᑦ, 

ᐅᖃᐅᔾᔨᒋᐊᖅᑎᐅᖃᑦᑕᖅᑐᑦ ᐱᓕᕆᐊᕐᒥᒃ ᖃᐅᔨᓴᐃᓐᓇᕐᓂᕐᒧᑦ ᐊᒻᒪᓗ ᐱᓗᐊᖅᑕᐃᓕᑎᑦᑎᓂᕐᒧᑦ, ᑖᒃᑯᓄᖓ 

ᑕᐅᑐᒐᖃᕐᕕᒋᔭᖏᓐᓄᑦ. ᖄᒃᑲᓐᓂᐊᒍᑦ, ᐹᕙᓐᓛᓐᑯᑦ ᐊᖏᖅᓯᒪᔪᑦ ᓴᖅᑭᑦᑎᓂᐊᕐᓗᑎᒃ ᐃᒪᑦᑎᐊᕙᐃᑦ ᐊᕙᑎᖏᓐᓄᑦ 

ᑲᑎᒪᔨᐊᓛᓂᒃ. ᑕᒪᕐᒥᒃ ᑎᒥᐅᔪᑦ ᐱᓕᕆᖃᑎᒌᒍᖕᓇᖅᑐᑦ ᐃᑲᔪᕐᓗᑎᒃ ᐊᒻᒪᓗ ᑐᓴᐅᒪᑎᓪᓗᒋᑦ ᐊᐅᓚᑕᐅᓂᖓ ᐱᓕᕆᐊᑉ 

ᒪᕐᕈᒋᓕᖅᑕᖓᓄᑦ ᐊᒻᒪᓗᑦᑕᐅᖅ ᐋᕿᒋᐊᕐᕕᖃᐃᓐᓇᖅᑐᒥᒃ ᐊᐅᓚᑦᑎᓂᕐᒧᑦ ᐸᕐᓇᐅᑎ. ᐅᑯᐊ ᑎᑎᕋᖅᓯᒪᔪᑦ ᑐᓂᓯᔪᑦ 

ᓇᓗᓇᐃᔭᖅᓯᒪᒃᑲᓐᓂᖅᑐᓂᑦ. 

ᑕᕆᐅᑉ ᐊᒻᒪᓗ ᓄᓇᑉ ᐊᕙᑎᖓᓄᑦ ᑲᑎᒪᔨᐊᓛᑦ 

81. ᐹᕙᓐᓛᓐᑯᑦ ᐊᖏᖅᓯᒪᔪᑦ ᐱᐅᓯᒋᐊᕐᓗᒋᑦ ᒫᓐᓇ ᑲᒪᔪᓐᓇᕐᓂᕐᒧᑦ ᑕᕆᐅᑉ ᐊᕙᑎᖓᓄᑦ ᑲᑎᒪᔨᐊᓛᑦ ᐊᑐᕐᓗᒍ ᐱᓕᕆᐊᑉ 

ᒪᕐᕈᒋᓕᖅᑕᖓᓄᑦ (ᑕᑯᓗᒋᑦ ᐊᖏᖅᑕᐅᓯᒪᔪᑦ ᓈᓴᐅᑏᑦ 38, 121, 164, 189, 192, 193, 194, 195, 196, 198, 

ᐊᖏᖅᑕᐅᓯᒪᔪᓄᑦ ᑎᑎᕋᖅᓯᒪᔪᑦ, ᐊᕙᑎᓕᕆᔨᒃᑯᑦ ᑎᑎᕋᖅᑕᐅᓯᒪᕝᕕᖓᓄᑦ ᑎᑎᖅᑲᓄᑦ ᓈᓴᐅᑎᖓ 334537). 

ᐹᕙᓐᓛᓐᑯᑦ ᓂᕆᐅᒃᑐᑦ ᑖᒃᑯᐊ ᑲᑎᒪᔨᐊᓛᑦ ᐅᖃᐅᔾᔨᒋᐊᖅᑎᐅᓗᑎᒃ ᑎᒥᐅᓗᑎᒃ ᑭᒡᓕᓯᓂᐊᖅᑐᓕᕆᓂᕐᔪᐊᖑᓂᖓᓄᑦ 

ᐱᔭᕆᐊᑐᔪᒃᑰᖓᓪᓗᓂ. ᓂᕆᐅᒋᔭᐅᔪᖅ ᐃᓚᐅᔪᑦ ᐊᒻᒪᓗ ᓇᐅᑦᑎᖅᓱᖅᑏᑦ ᐃᓚᒋᔭᐅᔪᑦ ᐃᓚᐅᖃᑕᐅᓂᐊᕐᒪᑕ ᒪᓕᒡᓗᒋᑦ 

ᐱᔭᒃᓴᐅᑎᖏᑦ ᐊᒻᒪᓗ ᑭᒡᒐᖅᑐᐃᔨᖃᕐᓗᑎᒃ ᐃᓚᐅᖃᑕᐅᔪᖕᓇᕐᓂᐊᖅᑐᓂᒃ ᑭᒡᓕᓯᓂᐊᖅᑐᓕᕆᓂᕐᔪᐊᖑᔪᓄᑦ 

ᐱᔭᕆᐊᑐᔪᒃᑰᖓᔪᓄᑦ ᐅᖃᓪᓗᖃᑎᒌᖃᑦᑕᕐᓂᕐᓄᑦ ᑐᕌᖓᓪᓗᐊᑕᖅᑐᑦ ᑖᒃᑯᓄᖓ ᐃᓚᒃᑰᖅᑐᓄᑦ ᐊᒻᒪᓗ 

ᐃᒪᓐᓈᖅᑑᑎᖃᖃᑦᑕᕐᓗᑎᒃ ᓈᒻᒪᒃᑳᖓᑦ.  ᐹᕙᓐᓛᓐᑯᑦ ᓂᕆᐅᒃᑐᑦ ᕿᑭᖅᑕᓂᑦ ᐃᓄᐃᑦ ᑲᑐᔾᔨᖃᑎᒌᒃᑯᑦ ᐊᒻᒪᓗ 

ᒥᑦᑎᒪᑕᓕᖕᒥᑦ ᐊᖑᓇᓱᒃᑐᓕᕆᔨᒃᑯᑦ ᐃᓚᐅᖏᓐᓇᕐᓂᐊᕐᒪᑕ ᐃᓚᒋᔭᐅᓗᑎᒃ ᐊᒻᒪᓗ ᐱᒻᒪᕆᐅᔪᓂᒃ ᐃᓄᐃᑦ 

ᖃᐅᔨᒪᔭᑐᖃᖏᓐᓂᒃ ᐊᒻᒪᓗ/ᐅᕝᕙᓘᓐᓃᑦ ᑕᐅᑐᒐᕆᔭᐅᔪᓂᒃ ᖃᐅᔨᒪᓂᖃᖅᑐᓄᑦ ᑕᕙᓂᕐᒥᐅᑕᐅᓗᑎᒃ ᑐᑭᓯᐊᒪᔪᑦ 

ᐊᑐᖅᓯᒪᓪᓗᒋᓪᓗ ᐊᒃᑐᐃᓂᐅᑐᐃᓐᓇᕆᐊᓖᑦ ᐱᓕᕆᐊᕐᒥᙶᓪᓚᑦᑖᖅᑐᓂᒃ. ᒥᑦᑎᒪᑕᓕᒃ ᖃᓂᓛᖑᖕᒪᑦ ᐊᒻᒪᓗ 

ᒥᑦᑎᒪᑕᓕᖕᒥᐅᑕᐃᑦ ᐱᓕᕆᐊᑉ ᖃᓂᒋᔮᓃᒐᔪᒃᖢᑎᒃ ᐱᒻᒪᕆᐅᔪᖅ ᐃᓚᐅᖃᑕᐅᓪᓚᑦᑖᕐᓂᖏᑦ ᐊᑐᕐᓗᓂᔾᔪᒃ 

ᒥᑦᑎᒪᑕᓕᖕᒥᑦ ᐊᖑᓇᓱᒃᑐᓕᕆᔨᒃᑯᑦ (MHTO). ᐹᕙᓐᓛᓐᑯᑦ ᓂᕆᐅᒃᑐᑦ ᕿᑭᖅᑕᓂᑦ ᐃᓄᐃᑦ ᑲᑐᔾᔨᖃᑎᒌᒃᑯᑦ (QIA) 

ᐊᒻᒪᓗ ᒥᑦᑎᒪᑕᓕᖕᒥᑦ ᐊᖑᓇᓱᒃᑐᓕᕆᔨᒃᑯᑦ (MHTO) ᑐᓂᓯᓂᐊᕐᒪᑕ ᐃᓄᐃᑦ ᑕᐅᑐᒐᖏᓐᓂᒃ ᐃᓚᒋᔭᐅᓗᑎᒃ 

ᐃᓚᒋᔭᐅᓗᓂ ᑲᑎᒪᔨᐊᓛᑦ ᐅᖃᓪᓗᕆᒃᓴᐅᑎᓂᖏᓐᓄᑦ, ᐊᒻᒪᓗ ᐃᓚᐅᖃᑕᐅᓗᑎᒃ ᑕᕆᐅᑉ ᐊᕙᑎᖓᓄᑦ ᑲᑎᒪᔨᐊᓛᓄᑦ 

(MEWG) ᐊᒻᒪᓗ ᓄᓇᐅᑉ ᐊᕙᑎᖓᓄᑦ ᑲᑎᒪᔨᐊᓛᖏᓐᓄᑦ, ᕿᑭᖅᑕᓂᑦ ᐃᓄᐃᑦ ᑲᑐᔾᔨᖃᑎᒌᒃᑯᑦ (QIA) ᐱᖃᑦᑕᖅᑐᑦ 

ᐃᒪᓐᓈᖅᑑᑕᐅᔪᓂᒃ ᐃᓄᐃᑦ ᑲᑎᒪᔨᐊᓛᖏᓐᓂᒃ, ᐱᖃᓯᐅᔾᔨᓂᐊᖅᑐᑦ ᐃᓚᐅᓪᓚᑦᑖᖅᑎᑦᑎᓗᑎᒃ ᓄᓇᓕᓗᒃᑖᓂᑦ 

ᐊᒃᑐᖅᑕᐅᓯᒪᔪᓄᑦ ᐱᓕᕆᐊᑉ ᒪᕐᕈᒋᓕᖅᑕᖓᓄᑦ. 

82. ᒫᓐᓇ ᐊᕙᑎᒧᑦ ᑲᑎᒪᔨᐊᓛᑦ ᐊᐅᓚᓂᖃᐃᓐᕐᓂᐊᖅᑐᑦ ᐊᒻᒪᓗ ᐅᖃᐅᔾᔨᒋᐊᖅᓯᖃᑦᑕᕐᓗᑎᒃ ᐱᕙᓪᓕᐊᓂᖓᓄᑦ ᐊᒻᒪᓗ 

ᐊᑐᓕᖅᑎᑕᐅᓂᖓᓄᑦ ᑕᕆᐅᒥ ᐊᒻᒪᓗ ᓄᓇᒥ ᖃᐅᔨᓴᐃᓐᓇᕐᓂᕐᓄᑦ ᐱᓕᕆᐊᖑᔪᓄᑦ ᐊᒻᒪᓗᑦᑕᐅᖅ ᐊᑑᑎᖃᕐᓂᖏᓐᓄᑦ 

ᐱᓗᐊᖅᑕᐃᓕᑎᑦᑎᔾᔪᑏᑦ, ᐱᔭᕆᐊᖃᕌᖓᑕ, ᐊᒻᒪᓗ/ᐅᕝᕙᓘᓐᓃᑦ ᐋᖅᑭᒋᐊᕆᔭᕌᖓᑕ ᖃᓄᐃᓕᖓᓂᕆᔭᖏᑦ 

ᖃᐅᔨᓴᐃᓐᓇᕈᑎᑦ ᐱᓕᕆᐊᖑᔪᑦ.  

83. ᐊᖏᖅᑕᐅᓯᒪᔪᑦ ᐊᕙᑎᓕᕆᔨᒃᑯᓐᓄᑦ, ᐹᕙᓐᓛᓐᑯᑦ ᑐᓂᐅᖅᑲᐃᓚᐅᖅᑐᑦ ᓄᑖᙳᖅᑎᖅᓯᒪᔪᒥᒃ ᒪᓕᒃᑕᐅᔭᕆᐊᓖᑦ 

ᖃᓄᐃᓕᐅᕐᓂᐊᕐᓗᓂ ᑖᒃᑯᓄᖓ ᒫᓐᓇ ᐊᕙᑎᒧᑦ ᑲᑎᒪᔨᐊᓛᓄᑦ ᐅᒃᑑᐱᕆ 16, 2020-ᒥᑦ (ᐊᕙᑎᓕᕆᔨᒃᑯᑦ 

ᑎᑎᕋᖅᑕᐅᓯᒪᕝᕕᖓᓄᑦ ᑎᑎᖅᑲᐅᑎᐅᑉ ᓈᓴᐅᑎᖓ 331970). ᓄᑖᙳᖅᑎᖅᓯᒪᔪᖅ ᒪᓕᒃᑕᐅᔭᕆᐊᓖᑦ 

ᖃᓄᐃᓕᐅᕐᓂᐊᕐᓗᓂ ᕿᒥᕐᕈᔭᐅᓪᓚᕆᒃᑐᑦ ᓱᓕ ᐃᓚᐅᔪᒥᑦ ᓇᐅᑦᑎᖅᓱᖅᑎᓂᓪᓗᑦ ᐃᓚᒋᔭᐅᔪᓂᑦ, ᑭᓯᐊᓂ 

ᑐᑭᓕᐊᖅᓯᓕᕆᐊᓖᑦ ᑲᔪᓯᔭᕆᐊᖃᕐᓂᖏᓐᓄᑦ ᐊᔪᕈᓐᓃᖅᑎᑦᑎᓂᐊᖅᑐᓂᒃ ᐃᓚᒋᔭᐅᔪᓂᒃ ᐊᒻᒪᓗ ᐹᕙᓐᓛᓐᑯᓐᓂᑦ 

ᐊᒥᓲᓂᖅᓴᓄᑦ ᐊᖏᕈᑕᐅᔪᒃᑯᑦ ᐃᒪᓐᓈᖅᑑᑕᐅᔪᓂᒃ ᑐᓂᔭᐅᔪᑦ ᐊᕙᑎᒧᑦ ᑲᑎᒪᔨᐊᓛᓂᑦ ᐹᕙᓐᓛᓐᑯᓐᓄᑦ, 

ᐊᕙᑎᓕᕆᔨᒃᑯᓐᓄᑦ ᐊᓯᖏᓐᓄᓪᓘᓐᓃᑦ ᑐᓂᔭᐅᔪᓄᑦ (ᓲᕐᓗ ᐃᓄᐃᑦ ᑲᑎᒪᔨᐊᓛᖏᑦ). ᑲᔪᓯᓂᐅᔪᖅ ᑐᓂᔭᐅᓂᕐᒧᑦ, 

ᑭᐅᔾᔪᑎᓄᑦ ᐊᒻᒪᓗ ᖃᐅᔨᓴᕐᓂᐊᕐᓗᒋᑦ ᑕᒪᒃᑯᐊ ᐃᒪᓐᓈᖅᑑᑕᐅᔪᑦ ᓴᖅᑭᑕᐅᓂᐊᖅᑐᑦ ᐋᖅᑭᒋᐊᖅᑕᐅᓯᒪᔪᖅ ᐊᑐᕐᓗᓂᔾᔪᒃ 

ᐋᖅᑭᒋᐊᖅᓯᒪᔪᑦ ᒪᓕᒃᑕᐅᔭᕆᐊᓖᑦ ᖃᓄᐃᓕᐅᕐᓂᐊᕐᓗᓂ, ᓂᕆᐅᒋᔭᐅᔪᖅ ᖃᐅᔨᔭᐅᔪᑦ ᓱᖅᑯᐃᓇᑦᑎᐊᖅᑐᒥᒃ 

ᓂᕆᐅᒋᔭᐅᔪᓂᑦ ᑕᒪᑐᒧᖓ ᑲᔪᓯᕙᓪᓕᐊᓂᐅᔪᒧᑦ ᐊᒻᒪᓗ ᐱᐅᓯᒋᐊᕐᓗᒋᑦ ᐊᔾᔨᒌᒃᑎᑦᑎᓃᑦ ᐊᕙᑎᓕᕆᔨᒃᑯᓐᓄᑦ 

ᐊᓯᖏᓄᓪᓗ ᐃᓚᒋᔭᐅᔪᓄᑦ ᖃᓄᐃᓕᐅᕈᑕᐅᔪᓄᑦ ᐊᒻᒪᓗ ᐅᖃᐅᔾᔨᒋᐊᕐᓃᑦ ᑐᓂᔭᐅᔪᑦ ᐊᕙᑎᒧᑦ ᑲᑎᒪᔨᐊᓛᓂᑦ. 

ᐃᒪᑦᑎᐊᕙᐅᑉ ᐊᕙᑎᖓᓄᑦ ᑲᑎᒪᔨᐊᓛᑦ 

84. ᐃᓕᓴᕆᓪᓗᒋᑦ ᐋᖅᑭᑦᑎᐊᖅᓯᒪᔪᑦ ᐊᒻᒪᓗ ᐊᖏᔪᒥᒃ ᒪᓕᒐᓕᕆᓂᕐᒧᑦ ᒪᓕᒃᖢᒋᑦ ᓄᓇᕗᒻᒥ ᐃᒪᕐᒧᑦ ᐊᒻᒪᓗ ᓄᓇᕗᒻᒥ ᓄᓇᐅᑉ 

ᖄᖏᓐᓂᑦ ᐱᖅᑯᔭᕐᒥᑦ, ᐱᖃᓯᐅᔾᔨᔪᑦ ᓱᖅᑯᐃᓇᑦᑎᐊᖅᑐᓂᒃ ᖃᓄᐃᓪᓕᔪᖃᖅᑳᖅᑎᓐᓇᒍ ᑭᒡᓕᐅᔪᓂᒃ ᒪᓕᖕᓂᕐᒧᑦ, 

ᐃᒪᑦᑎᐊᕙᖕᒥᒃ ᐊᐅᓚᑦᑎᓂᕐᒧᑦ ᖃᐅᔨᓴᐃᓐᓇᕐᒧᓪᓗ, ᐊᕙᑎᓕᕆᔨᒃᑯᑦ ᑭᖑᓕᖔᑦᑎᓐᓂ ᓴᖅᑮᖁᔨᓂᖃᑎᑦᑎᓚᐅᙱᑦᑐᑦ 

ᐃᒪᑦᑎᐊᕙᖕᓄᑦ ᑲᑎᒪᔨᐊᓛᖑᓂᐊᖅᑐᓂᒃ ᓄᓘᔮᖕᓂᑦ ᐱᓕᕆᐊᕐᒧᑦ. ᑭᓯᐊᓂ, ᑭᐅᓗᒋᑦ ᐃᓱᒫᓘᑕᐅᔪᑦ ᐱᓕᕆᐊᑉ 

ᒪᕐᕈᒋᓕᖅᑕᖓᓄᑦ ᐊᕙᑎᓕᕆᔨᒃᑯᑦ ᑲᔪᓯᕙᓪᓕᐊᓂᖏᓐᓄᑦ, ᐹᕙᓐᓛᓐᑯᑦ ᐊᖏᖅᓯᒪᔪᑦ ᐱᕙᓪᓕᐊᑎᑦᑎᓗᑎᒃ ᐃᒪᑦᑎᐊᕙᐅᑉ 

ᐊᕙᑎᖓᓄᑦ ᑲᑎᒪᔨᐊᓛᓂᒃ ᑐᕌᒐᖃᕐᓂᐊᖅᑐᑦ ᐊᔾᔨᐅᖏᑦᑐᓂᒃ ᐱᓇᐃᓗᑕᕐᓂᒃ ᐱᓕᕆᐊᓂᒡᓘᓐᓃᑦ ᓇᓗᓇᐃᖅᑕᐅᓯᒪᔪᑦ 

ᐱᓕᕆᐊᕐᒥᑦ ᖃᐅᔨᓴᐃᓐᓇᕐᓂᕐᒧᑦ (ᑕᑯᓗᒍ ᐊᖏᖅᑕᐅᓯᒪᔪᖅ ᓈᓴᐅᑎ 102). ᑖᒃᑯᐊ ᐃᒪᑦᑎᐊᕙᐅᑉ ᐊᕙᑎᖓᓄᑦ 

ᑲᑎᒪᔨᐊᓛᑦ ᑲᑎᒪᖃᑦᑕᕐᓂᐊᕐᓗᑎᒃ ᐱᔭᕆᐊᖃᕌᖓᑕ, ᐅᓂᒃᑳᖃᑦᑕᕐᓗᑎᒃ ᐊᕙᑎᓕᕆᔨᒃᑯᓐᓄᑦ ᐊᒻᒪᓗ ᓄᓇᕗᒻᒥ 

ᐃᒪᓕᕆᔨᒃᑯᓐᓄᑦ ᐊᕐᕌᒍᑕᒫᑦ, ᐊᒃᑐᐊᓂᖏᓐᓄᑦ.  ᓴᖅᑭᑕᐅᓂᖏᑦ ᐃᒪᑦᑎᐊᕙᐅᑉ ᐊᕙᑎᖓᓄᑦ ᑲᑎᒪᔨᐊᓛᑦ 

ᐆᒃᑐᕋᐅᑎᒃᑲᓐᓂᐅᔪᖅ ᐱᓕᕆᐊᖏᓐᓂᒃ ᐹᕙᓐᓛᓐᑯᑦ ᐊᖏᖅᓯᒪᓂᖏᑦ ᐱᓕᕆᐊᑉ ᒪᕐᕈᒋᓕᖅᑕᖓᓄᑦ ᑲᔪᓯᕙᓪᓕᐊᓂᐅᔪᓄᑦ 

ᐅᖓᑕᐅᔾᔨᓯᒪᖕᒪᑕ ᒪᓕᒐᒃᑯᑦ ᐱᑕᖃᕆᐊᖃᕐᑐᓄᑦ ᐊᒻᒪᓗ ᐊᑐᖅᑕᐅᒐᔪᒃᑐᑦ ᓄᓇᕗᒻᒥ ᐱᓕᕆᕝᕕᔪᐊᕐᓂᑦ 

ᐊᑐᖅᑕᐅᖃᑦᑕᖅᑐᓂᑦ.   

ᕿᑭᖅᑖᓗᖕᒥᑦ ᐃᓄᓕᕆᓂᖅ−ᑮᓇᐅᔭᒧᑦ ᑲᑎᒪᔨᕋᓛᑦ ᐊᒻᒪᓗ ᓄᓘᔮᖕᓄᑦ ᐃᓄᓕᕆᓂᖅ−ᑮᓇᐅᔭᒧᑦ ᖃᐅᔨᓴᐃᓐᓇᕐᓂᕐᒧᑦ 

ᑲᑎᒪᔨᐊᓛᖏᑦ  

85. ᕿᑭᖅᑖᓗᖕᒥᑦ ᐃᓄᓕᕆᓂᖅ−ᑮᓇᐅᔭᑦ ᖃᐅᔨᓴᐃᓐᓇᕐᓂᕐᒧᑦ ᑲᑎᒪᔨᐊᓛᖏᑦ (QSEMC) ᑲᑎᒪᔾᔪᑎᒃᓴᓕᐅᖃᑦᑕᖅᑐᑦ 

ᑲᑎᑎᑦᑎᔪᓂᒃ ᒐᕙᒪᒃᑯᓐᓂᑦ, ᐱᓕᕆᕝᕕᒡᔪᐊᕐᓂᑦ, ᐃᓄᐃᑦ ᑎᒥᖁᑎᖏᓐᓂᒃ ᐊᒻᒪᓗ ᓄᓇᓕᖕᓂᑦ ᐅᖃᐅᓯᖃᕐᓂᐊᕐᓗᑎᒃ 

ᖃᓄᐃᓕᖓᓂᕆᔭᖓᓂᒃ ᓄᓇᓂ ᐊᕕᒃᑐᖅᓯᒪᔪᓂ ᐃᓄᓕᕆᓂᖅ−ᑮᓇᐅᔭᑦ ᐱᓕᕆᐊᖑᓂᑐᐃᓐᓇᖏᑦ ᐊᒻᒪᓗ ᐊᒃᑐᐊᔪᑦ 

ᐊᖏᔪᒥᒃ ᐱᕙᓪᓕᐊᓂᕐᓄᑦ. ᐹᕙᓐᓛᓐᑯᑦ ᐊᑐᖃᑦᑕᖅᑕᖏᑦ ᑕᒪᒃᑯᐊ ᑲᑎᒪᓃᑦ ᓴᖅᑮᓂᐊᕐᓗᑎᒃ ᐊᑐᐃᓐᓇᐅᔪᑦ 

ᖃᐅᔨᔭᐅᓂᑯᑦ ᖃᐅᔨᓴᐃᓐᓇᕈᑎᖏᓐᓂᑦ ᐊᒻᒪᓗ ᑐᐊᖑᓪᓗᑎᒃ ᐅᖃᐅᓯᕆᔭᐅᕙᒃᑐᑦ ᓄᓇᓕᖕᓂᖔᖅᑐᓂᑦ. ᐅᖃᐅᓯᐅᔪᑦ 

ᐱᔭᐅᒐᔪᒃᑐᑦ ᑕᒪᒃᑯᑎᒎᓇᖅ ᑲᑎᒪᓂᕐᓂᑦ ᐅᖃᐅᓯᖃᓪᓗᐊᑕᖅᐸᒃᖢᑎᒃ ᓇᓕᒧᒌᒋᐊᖃᕐᓂᖏᑦ ᐃᓄᓕᕆᓂᖅ-ᑮᓇᐅᔭᑦ 

ᐱᕙᓪᓕᐊᓂᖏᓐᓄᑦ ᐱᕙᓪᓕᐊᓂᖅ ᐊᒻᒪᓗ ᐊᓯᐅᔨᑦᑕᐃᓕᔭᐅᓂᖓ ᐱᖅᑯᓯᒃᑯᑦ ᐃᓅᓯᕆᔭᐅᔪᓂᒃ. 

86. ᓄᓘᔮᖕᓄᑦ ᐃᓄᓕᕆᓂᖅ−ᑮᓇᐅᔭᒧᑦ ᑲᑎᒪᔨᐊᓛᑦ (MRSEWG) ᑐᕌᒐᖃᖅᑐᑦ ᐃᑲᔪᖅᑐᐃᓂᐊᕐᓗᑎᒃ ᐱᕙᓪᓕᐊᓂᖓᓄᑦ 

ᐊᒻᒪᓗ ᐱᒋᐊᖅᑎᑕᐅᓂᖓ ᓄᓘᔮᖕᓂᑦ ᐃᓄᓕᕆᓂᖅ−ᑮᓇᐅᔭᒧᑦ ᖃᐅᔨᓴᐃᓐᓇᕐᓂᕐᒧᑦ ᐱᓕᕆᐊᖏᑦ (SEMP). 

ᐱᓕᕆᖃᑎᒌᖕᓂᒃᑯᑦ ᖃᐅᔨᓴᐃᓐᓇᕐᓂᕐᒥᒃ ᐃᓚᐅᑎᑦᑎᓂᖓᓄᑦ ᑲᑎᓪᓗᒋᑦ ᐱᓕᕆᐊᒧᑦ−ᑖᔅᓱᒧᖓᓪᓚᕆᒃ ᑎᑎᖅᑲᑏᑦ 

ᑎᑎᖅᑲᖁᑎᓄᑦ ᓴᖅᑭᑕᐅᔪᑦ ᐅᕝᕙᓘᓐᓃᑦ ᑐᓂᔭᐅᔪᑦ ᐊᓯᖏᓐᓂᒃ ᐃᓚᒋᔭᐅᔪᓂᑦ ᓄᓘᔮᖕᓄᑦ ᐃᓄᓕᕆᓂᖅ−ᑮᓇᐅᔭᒧᑦ 

ᑲᑎᒪᔨᐊᓛᓂᑦ (MRSEWG) (ᐊᓯᖏᓐᓄᓪᓘᓐᓃᑦ, ᓈᒻᒪᒃᑳᖓᑦ) ᐃᑲᔪᖅᓯᕐᓂᐊᕐᓗᒍ ᐋᖅᑭᒋᐊᕐᕕᖃᐃᓐᓇᖅᑐᒥᒃ 

ᐊᐅᓚᑦᑎᓂᖅ ᐊᑐᓕᖅᑎᑕᐅᔪᑦ ᑖᒃᑯᓇᙵᑦ ᓄᓘᔮᖕᓄᑦ ᐃᓄᓕᕆᓂᖅ−ᑮᓇᐅᔭᒧᑦ ᑲᑎᒪᔨᐊᓛᖏᓐᓂᑦ (MRSEWG) 

ᐊᒻᒪᓗ ᒥᒃᖠᒋᐊᖅᑎᓯᒪᓛᕆᓇᓱᒡᓗᖏᑦ ᐊᒃᑐᐃᓂᕐᓗᖕᓃᑦ ᐊᖏᓛᖑᑎᓐᓇᓱᒡᓗᒋᓪᓗ ᒋᕚᓪᓕᕈᑏᑦ ᐱᓕᕆᐊᕐᒥᑦ. ᑖᒃᑯᐊ  

ᓄᓘᔮᖕᓄᑦ ᐃᓄᓕᕆᓂᖅ−ᑮᓇᐅᔭᒧᑦ ᑲᑎᒪᔨᐊᓛᖏᑦ (MRSEWG)  ᑎᒥᐅᔪᑎᑑᖅᑐᑦ ᑲᒪᒋᔭᐅᖁᓪᓗᒋᑦ 

ᐱᔭᕆᐊᑐᓂᖏᓐᓄᑦ ᐃᓄᓕᕆᓂᖅ−ᑮᓇᐅᔭᒧᑦ ᖃᐅᔨᓴᐃᓐᓇᕐᓂᕐᒧᑦ ᐱᓕᕆᐊᖏᑦ (SEMP) ᐅᖃᐅᔾᔨᒋᐊᕐᓂᒃᑯᑦ, 

ᑐᕌᒐᖃᖅᖢᑎᒃ ᓇᓕᐊᑐᐃᓇᖅ ᐱᓇᐃᓗᑕᖅ ᐃᓄᓕᕆᓂᖅ−ᑮᓇᐅᔭᒧᑦ ᖃᐅᔨᓴᐃᓐᓇᕐᓂᕐᒧᑦ ᐱᓕᕆᐊᖏᓐᓂᑦ (SEMP). 

ᐱᓕᕆᐊᖑᔭᐅᓪᓚᕆᒡᓗᓂ ᓄᓘᔮᖕᓄᑦ ᐃᓄᓕᕆᓂᖅ−ᑮᓇᐅᔭᒧᑦ ᑲᑎᒪᔨᐊᓛᖏᓐᓂᑦ (MRSEWG).   

ᐃᓄᐃᑦ ᑲᑎᒪᔨᕋᓛᑦ 

87. ᑕᐅᑐᒐᐅᔪᖅ ᐃᓄᐃᑦ ᑲᑎᒪᔨᕋᓛᖏᑦ ᑐᒃᓯᕋᖅᑕᐅᖄᓚᐅᖅᑐᖅ ᐹᕙᓐᓛᓐᑯᓐᓂᑦ ᐊᐃᕐᕆᓕ2019-ᒥᑦ ᑲᑎᒪᓂᖃᖅᑎᓪᓗᒋᑦ 

ᐱᔭᕆᐊᑐᔪᒃᑯᑦ. ᑭᐅᔭᐅᔪᓐᓇᖅᓯᖁᓪᓗᒋᑦ ᐃᓱᒫᓘᑕᐅᔪᑦ ᓴᖅᑭᑕᐅᓯᒪᔪᑦ ᐃᓄᖕᓂᑦ ᐃᓚᐅᖃᑕᐅᔪᓂᑦ, ᐹᕙᓐᓛᓐᑯᑦ 

ᓇᓗᓇᐃᖅᓯᓚᐅᖅᑐᑦ ᓴᖅᑭᑦᑎᔭᕆᐊᖃᕐᓂᕐᒥᒃ ᐊᑐᖅᑕᐅᔪᖕᓇᕐᓂᐊᖅᑐᓂᒃ ᐊᑐᕐᓗᑎᒃ ᑭᒡᒐᖅᑐᐃᔨᓂᒃ ᐊᑐᓂ 

ᐊᒃᑐᖅᑕᐅᓯᒪᔪᓂᑦ ᓄᓇᓕᖕᓂᑦ ᐃᓚᐅᖃᑕᐅᖏᓐᓇᖃᑦᑕᖅᑐᓂᒃ ᐃᖕᒥᖕᓄᑦ ᐹᕙᓐᓛᓐᑯᓐᓄᓪᓗᑦ 

ᐅᔭᕋᖕᓂᐊᖅᑕᐅᓂᓗᒃᑖᖓᓂ ᐱᓕᕆᐊᖅ (ᑕᑯᓗᒍ ᐊᖏᖅᑕᐅᓯᒪᔪᖅ ᓈᓴᐅᑎ 134).  

88. ᑕᐅᑐᒐᐅᔪᖅ ᐋᖅᑭᒃᐸᓪᓕᐊᓯᒪᔪᖅ ᐃᓄᐃᑦ ᓇᓗᓇᙱᓐᓂᖏᓐᓄᑦ ᐊᖏᖃᑎᒌᒍᑎᒃᑯᑦ, ᓴᖅᑮᓪᓗᓂ 

ᐊᖏᒡᓕᒋᐊᖅᑕᐅᓂᕐᔪᐊᒥᒃ ᐊᐅᓚᓂᖏᓐᓄᑦ ᐃᓄᐃᑦ ᑲᑎᒪᔨᕋᓛᖑᔪᑦ (ᐊᕕᒃᑐᖅᑕᐅᓯᒪᔪᑦ ᒪᕐᕉᖕᓄᑦ ᑲᑎᒪᔨᕋᓛᓄᑦ - 

ᐊᑖᓃᑦᑐᖅ ᑕᑯᓗᒋᑦ (ᐃᓄᐃᑦ ᑲᑎᒪᔨᐊᓛᖏᑦ (IC) ᐊᒻᒪᓗ ᐃᓄᐃᑦ ᐃᓅᓯᓕᕆᓂᕐᓄᑦ ᑲᑎᒪᔨᐊᓛᖏᑦ (ISOC)), ᐊᒻᒪᓗ 

ᐱᓕᕆᐊᖏᑦ ᐊᒻᒪᓗ ᐱᔭᒃᓴᕆᔭᖏᑦ ᑐᓴᐅᒪᑎᑦᑎᓂᕐᒧᑦ ᓯᕗᓕᐅᖅᑎᐅᕐᕕᒋᓗᒋᓪᓗ ᖃᐅᔨᓴᐃᓐᓇᕐᓂᕐᓄᑦ ᐊᐅᓚᑦᑎᓂᕐᒧᓪᓗ 

ᐅᔭᖃᖕᓂᐊᕐᓂᓗᒃᑕᖏᓐᓂᑦ. ᐱᓕᕆᖃᑎᖐᖕᓂᖏᑦ ᐃᓄᐃᑦ-ᐱᓇᔪᒃᑐᑦ ᐊᐅᓚᑦᑎᓂᕐᒧᑦ ᑕᐅᑐᒐᕆᔭᐅᓪᓗᓂ ᐱᓕᕆᐊᑉ 

ᒪᕐᕈᒋᓕᖅᑕᖓᓄᑦ ᑐᙵᕕᒃᑖᖅᑎᑦᑎᑦᑎᐊᕐᓂᐊᖅᑐᑦ ᐱᐅᓯᒋᐊᕐᓗᒋᓪᓗᑦ ᐃᓚᓕᐅᑎᔭᐅᓂᖏᑦ ᐃᓄᐃᑦ ᑕᐅᑐᒐᕆᔭᖏᑦ 

ᐊᒻᒪᓗ ᐃᓄᐃᑦ ᖃᐅᔨᒪᔭᑐᖃᖏᑦ ᐱᓕᕆᐊᑉ ᐊᐅᓚᓂᖏᓐᓄᑦ. ᐱᓕᕆᐊᖏᑦ ᐃᓄᐃᑦ ᑲᑎᒪᔨᕋᓛᖑᔪᑦ ᐱᓕᕆᐊᕐᒥᑦ 

ᑲᒪᑦᑎᐊᕐᓂᐅᔪᑦ ᓯᕗᒻᒧᐊᒃᑎᓐᓂᐊᕐᓗᒋᑦ ᐱᓕᕆᕝᕕᒡᔪᐊᕐᒥᑦ−ᓯᕗᓕᐅᖅᑎᐅᔪᑦ ᐊᑐᖅᑕᖏᓐᓄᑦ, ᓇᓗᓇᐃᔭᖅᓯᒪᓂᒃᑯᑦ 

ᐊᒻᒪᓗ ᐊᖏᓂᖓᓄᑦ. ᐹᕙᓐᓛᓐᑯᑦ ᐊᖏᖅᓯᒪᓂᕆᓕᖅᑕᖓᑦ ᐃᓕᓴᕆᓗᒍ ᐱᒻᒪᕆᐅᓂᖏᑦ ᐃᓚᓕᐅᑎᔭᐅᓗᑎᒃ ᐃᓄᐃᑦ 

ᖃᐅᔨᒪᓂᖏᑦ ᐊᒻᒪᓗ ᐃᓱᒪᒋᔭᖏᑦ ᐊᐅᓚᑎᑦᑎᓂᕐᒥᒃ ᐱᓕᕆᐊᑉ ᒪᕐᕈᒋᓕᖅᑕᖓᓄᑦ, ᐊᒻᒪᓗ ᐊᒃᑐᖅᓯᓂᓪᓚᑦᑖᑦ 

ᐱᓕᕆᐊᕐᒥᑦ ᐃᓅᓯᖏᓐᓂᒃ ᐊᒻᒪᓗ ᖃᓄᐃᖏᑦᑎᐊᕐᓂᖏᓐᓂᒃ ᐊᑐᓂ ᐊᒃᑐᖅᑕᐅᓯᒪᔪᑦ ᓄᓇᓖᑦ.  

89. ᑖᒃᑯᐊ ᐊᒃᑐᖅᑕᐅᓯᒪᔪᑦ ᓄᓇᓖᑦ, ᐃᓄᐃᑦ ᑲᑎᒪᔨᐊᓛᖏᑦᑎᒍᑦ, ᐱᓕᕆᐊᖃᓪᓚᑦᑖᕐᓂᐊᖅᑐᑦ ᐊᐅᓚᑦᑎᓂᕐᒥᒃ ᐱᓕᕆᐊᕐᒥᑦ 

ᑐᓂᓯᖃᑦᑕᕐᓗᑎᒃ ᓇᐅᒃᑰᕆᐊᖃᕐᒪᖔᑕ ᐊᑐᓕᖅᑎᑕᐅᓂᖏᑦᑎᒍᑦ ᐃᓄᐃᑦ ᑭᒡᒐᖅᑐᖅᑕᐅᑦᑎᐊᖁᓪᓗᒋᑦ ᐸᕐᓇᐅᑎᒃᑯᑦ 

(ISP), ᐊᐅᓚᑕᐅᔪᖅ ᕿᑭᖅᑕᓂᑦ ᐃᓄᐃᑦ ᑲᑐᔾᔨᖃᑎᒌᓄᑦ. ᐊᑐᖅᖢᒍ ᐃᓄᐃᑦ ᑭᒡᒐᖅᑐᖅᑕᐅᑦᑎᐊᖁᓪᓗᒋᑦ ᐸᕐᓇᐅᑎ (ISP), 

ᐃᓄᐃᑦ ᓯᕗᓕᐅᖅᑎᐅᓂᐊᖅᑐᑦ ᐱᖅᑯᓯᕆᔭᐅᔪᒧᑦ (ᐱᖅᑯᓯᕐᒥᒃ, ᓄᓇᒥᖔᖅᑐᓂᑦ ᐊᒻᒪᓗ ᓄᓇᒥᒃ ᐊᑐᕐᓂᕐᒧᑦ 

ᖃᐅᔨᓴᐃᓐᓇᕐᓂᕐᒧᑦ ᐱᓕᕆᐊᒃᓴᑦ) ᐊᒻᒪᓗ ᐃᓅᓕᕆᓂᒃ (ᐃᓅᖃᑎᒌᓂᒃ ᖃᐅᔨᓴᐃᓐᓇᕐᓂᒧᑦ ᐱᓕᕆᐊᒃᓴᖅ) 

ᖃᐅᔨᓴᐃᓐᓇᕐᓂᕐᒧᑦ ᐱᓕᕆᐊᒃᓴᑦ ᑐᕌᖅᑐᑦ ᐱᓇᐃᓗᑕᕐᓂᒃ ᐱᔾᔪᑎᖃᓗᐊᖅᑐᓂᒃ ᐃᓄᖕᓂᒃ, ᐊᑕᐅᑦᑎᒃᑰᕐᓗᑎᒃ 

ᓴᖅᑭᑦᑎᓗᑎᒃ ᐊᑐᖅᑕᐅᒐᔪᒃᑐᑦ ᐹᕙᓐᓛᓐᑯᓐᓂᑦ ᐊᑐᖅᑕᐅᓕᖁᔪᓄᑦ ᐱᓕᕆᔪᓐᓇᕐᓂᐊᕐᓗᑎᒃ ᐅᖓᑕᐅᑦᑎᓂᐅᔪᓂᒃ 

ᑎᑎᕋᐅᓯᐅᓯᒪᔪᑦ ᓇᓕᐊᖕᓄᑐᐃᓐᓇᖅ ᐱᓕᕆᐊᕐᒥᑦ ᖃᐅᔨᓴᐃᓐᓇᕐᓂᕐᓄᑦ ᐱᓕᕆᐊᒃᓴᓄᑦ. ᐱᓕᕆᐊᖏᑦ ᐃᓄᐃᑦ 

ᑲᑎᒪᔨᕋᓛᖑᔪᑦ ᒪᓕᒃᑎᑦᑎᓂᐊᖅᑐᑦ ᐊᑐᓕᖅᑕᐅᓂᖓᓄᑦ ᐃᓄᐃᑦ ᑭᒡᒐᖅᑐᖅᑕᐅᑦᑎᐊᖁᓪᓗᒋᑦ ᐸᕐᓇᐅᑎᒥᒃ (ISP) ᐊᒻᒪᓗ 

ᒪᕐᕉᒃ ᖃᐅᔨᓴᐃᓐᓇᕐᓂᕐᒧᑦ ᐱᓂᕆᐊᒃᓴᐅᔫᖕᓄᑦ, ᐊᕐᕌᒍᑕᒫᑦ ᐅᓂᒃᑳᓕᐅᕆᖃᑦᑕᕐᓂᐊᖅᑐᑦ ᖃᓄᐃᓕᐅᕐᓂᕆᔭᖏᓐᓄᑦ 

ᐊᒻᒪᓗ ᐊᑐᐃᓐᓇᐅᓂᐊᖅᑐᑦ ᑭᒃᑯᓕᒫᓂᒃ ᕿᒥᕐᕈᔭᐅᔪᓐᓇᕐᓂᐊᕐᓗᑎᒃ.   

90. ᓴᖅᑭᑕᐅᓂᖏᑦ ᐃᓄᐃᑦ ᑲᑎᒪᔨᕋᓛᖑᔪᑦ ᐊᑐᐃᓐᓇᕈᐃᒃᑲᓐᓂᕐᓂᐊᖅᑐᖅ ᓇᓗᓇᙱᓐᓂᐅᔪᒥᒃ ᓄᓇᓕᖕᓄᑦ ᐊᒻᒪᓗ 

ᐊᕙᑎᓕᕆᔨᒃᑯᑦ ᑲᑎᒪᔨᖏᓐᓄᑦ ᐃᒪᐃᓐᓂᕈᓂ ᐊᒃᑐᐃᓃᑦ ᐱᓕᕆᐊᕐᒥᑦ ᐅᖓᑕᐅᔾᔨᒃᐸᑕ ᓂᕆᐅᒋᔭᐅᔪᓂᑦ, ᐅᕝᕙᓘᓐᓃᑦ 

ᓂᕆᐅᒋᔭᐅᖏᑦᑐᓂᒃ ᐊᒃᑐᐃᓂᖅᑕᖃᕋᔭᕐᓂᖅᐸᑦ, ᐃᓚᒋᔭᐅᓪᓗᓂ ᒪᓕᒐᓂᑦ ᑲᒪᑦᑎᐊᕐᓂᖅ, ᐃᓄᐃᑦ ᓇᖕᒥᓂᖅ 

ᑐᓂᓯᖃᑦᑕᕐᓂᐊᖅᑐᑦ ᖃᓄᖅ ᐹᕙᓐᓛᓐᑯᑦ ᐋᖅᑭᒋᐊᖅᓯᔭᕆᐊᖃᕐᒪᖔᑕ ᐊᐅᓚᑎᑦᑎᓂᕐᒥᖕᓂᒃ.  

ᐃᓄᐃᑦ ᑲᑎᒪᔨᕋᓛᑦ 

91. ᐱᓕᕆᐊᑉ ᒪᕐᕈᒋᓕᖅᑕᖓ ᐊᑐᖅᖢᒍ, ᐹᕙᓐᓛᓐᑯᑦ ᑮᓇᐅᔭᖃᖅᑎᑦᑎᓂᐊᖅᑐᑦ ᐱᕙᓪᓕᐊᔭᐅᓂᖏᓐᓄᑦ ᐃᓄᐃᑦ 

ᑲᑎᒪᔨᐊᓛᖑᓂᐊᖅᑐᑦ ᑭᒡᒐᖅᑐᐃᔨᖃᕐᓗᑎᒃ ᐊᑐᓂ ᐅᐊᖕᓇᖓᓂᑦ ᕿᑭᖅᑖᓘᑉ ᓄᓇᓕᖏᓐᓂᑦ. ᑖᒃᑯᐊ ᐃᓄᐃᑦ 

ᑲᑎᒪᔨᐊᓛᖏᑦ ᑕᐅᑐᒐᖃᕐᓂᐊᖅᑐᑦ ᖃᐅᔨᓴᐃᓐᓇᕐᓂᕐᓂᒃ ᓂᕿᒃᓴᖅᓯᐅᕐᓂᕐᓂᒃ, ᐱᖅᑯᓯᕆᔭᐅᔪᒥᒃ, ᐅᔭᕋᖕᓂᐊᒐᒃᓴᓂᒃ ᐊᒻᒪᓗ 

ᓄᓇᒥᒃ ᐊᑐᕐᓂᕐᒥᒃ. ᑎᑎᕋᖅᑕᐅᕐᖓᖅᑐᖅ ᒪᓕᒃᑕᐅᔭᕆᐊᓖᑦ ᖃᓄᐃᓕᐅᕐᓂᐊᕐᓗᓂ ᐃᓄᐃᑦ ᑲᑎᒪᔨᐊᓛᖏᓐᓄᑦ (IC) 

ᐱᓕᕆᐊᒃᓴᕆᔭᐅᔪᑦ ᕿᑭᖅᑕᓂᑦ ᐃᓄᐃᑦ ᑲᑐᔾᔨᖃᑎᒌᓄᑦ (QIA).  ᑐᓴᖃᑎᒌᒍᑕᐅᓚᐅᖅᑐᑦ ᐹᕙᓐᓛᓐᑯᓐᓂᑦ ᔫᓂ 2021-ᒥᑦ, 

ᑕᒪᓐᓇ ᐱᓪᓗᒍ ᕿᑭᖅᑕᓂᑦ ᐃᓄᐃᑦ ᑲᑐᔾᔨᖃᑎᒌᓄᑦ (QIA) ᑎᑎᖅᑲᐅᑎᒋᔭᐅᔪᑦ ᐹᕙᓐᓛᓐᑯᑦ ᕿᑭᖅᑕᓂᑦ ᐃᓄᐃᑦ 

ᑲᑐᔾᔨᖃᑎᒌᓐᓄᑦ ᑐᓂᔭᐅᖁᓪᓗᒋᑦ ᑎᑎᖅᑲᖁᑎᖏᑦ ᐊᕙᑎᓕᕆᔨᒃᑯᓐᓄᑦ. ᐱᓕᕆᐊᖏᑦ ᐅᕝᕙᓘᓐᓃᑦ ᐊᒃᑐᓂᐊᖏᑦ 

ᑖᒃᑯᓇᓂ ᐃᓄᐃᑦ ᑲᑎᒪᔨᐊᓛᑦ (IC) ᐊᒻᒪᓗ ᐊᕙᑎᒧᖅ ᑲᑎᒪᔨᐊᓛᑦ ᐋᖅᑭᒋᐊᖅᑕᐅᖏᓐᓇᖃᑦᑕᕐᓂᐊᖅᑐᑦ ᑕᖅᑭᓂᑦ 

ᖃᐃᔪᓂᑦ. ᑭᓯᐊᓂᓂ, ᐹᕙᓐᓛᓐᑯᑦ ᐅᒃᐱᕈᓱᒃᑐᑦ ᑖᒃᑯᐊ ᒫᓐᓇ ᐊᕙᑎᓕᕆᓂᕐᒧᑦ ᑲᑎᒪᔨᐊᓛᑦ ᓴᖅᑭᑕᐅᓯᒪᔪᑦ ᐊᑐᖅᖢᑎᒃ 

ᐅᔭᕋᖕᓂᐊᕐᓂᕐᒧᑦ ᓇᓗᓇᐃᒃᑯᑕᒃᑯᕐᒥᑦ ᐊᒻᒪᓗ ᐃᓄᐃᑦ ᑲᑎᒪᔨᐊᓛᖏᑦ (IC) ᐱᓕᕆᖃᑎᒌᒍᖕᓇᖅᑐᑦ 

ᐅᖃᐅᔾᔨᒋᐊᖅᓯᖃᑦᑕᕐᓂᐊᕐᓗᑎᒃ ᐊᒻᒪᓗ ᖃᓄᐃᓕᐅᖁᔨᓗᑎᒃ ᐹᕙᓐᓛᓐᑯᓐᓂᑦ, ᓇᓗᓇᐃᔭᖅᑕᐅᒋᐊᓪᓚᒃᓯᒪᔪᖅ 

ᑭᖑᓪᓕᖅᐹᕐᒥᑦ ᐃᓚᒋᔭᐅᔪᒥᑦ ᑭᐅᔾᔪᑎᒧᑦ.  

ᐃᓄᐃᑦ ᐃᓅᓯᓕᕆᓂᕐᓄᑦ ᑲᑎᒪᔨᐊᓛᖏᑦ (ISOC)  

92. ᐊᑐᖅᖢᑎᒃ ᐱᓕᕆᐊᑉ ᒪᕐᕈᒋᓕᖅᑕᖓᓂᒃ, ᐹᕙᓐᓛᓐᑯᑦ ᐊᖏᖅᓯᒪᔪᑦ ᑮᓇᐅᔭᖃᖅᑎᑦᑎᓂᐊᕐᓗᑎᒃ ᐱᕙᓪᓕᐊᓂᖏᓐᓄᑦ 

ᐃᓄᐃᑦ ᐃᓅᓯᓕᕆᓂᕐᓄᑦ ᑲᑎᒪᔨᐊᓛᖏᑦ (ISOC) ᐃᓄᖃᖅᑐᖅ ᑭᒡᒐᖅᑐᐃᔨᓂᒃ ᐊᑐᓂ ᐅᐊᖕᓇᖓᓂᑦ ᕿᑭᖅᑖᓘᑉ 

ᓄᓇᓕᖕᓂᑦ. ᑲᑎᒪᔨᐊᓛᑦ ᑐᕌᒐᖃᓂᐊᖅᑐᑦ ᓄᓇᓖᑦ ᖃᓄᐃᖏᑦᑎᐊᕐᓂᖓᓄᑦ ᐊᒻᒪᓗ ᐃᑲᔫᑎᖃᑦᑕᕐᓗᑎᒃ ᐊᓯᖏᑎᒍᑦ 

ᖃᐅᔨᓴᐃᓐᓇᕐᓂᕐᓂᒃ ᐊᒃᑐᐊᔪᓄᑦ ᐱᓕᕆᐊᕐᒧᑦ ᑕᕌᒐᕆᓗᒋᑦ ᓄᓇᓕᖕᓄᑦ ᐊᒃᑐᐃᓂᐅᔪᑦ ᐅᔭᕋᖕᓂᐊᕐᕕᖕᒧᑦ ᐊᒃᑐᐊᔪᓄᑦ 

(ᓲᕐᓗ ᐅᖃᐅᓯᖅ, ᓄᓇᓖᑦ ᖃᓄᐃᖏᑦᑎᐊᕐᓂᖏᑦ, ᐃᓄᓕᕆᓂᕐᒧᑦ ᐊᒃᑐᐊᔪᑦ, ᐊᓯᖏᓪᓗᑦ) 

ᐅᔭᕋᖕᓂᐊᕐᕕᖕᒧᑦ−ᑐᕌᒐᖃᑐᐃᓐᓇᙱᓪᓗᑎᒃ ᐃᓄᓕᕆᓂᖅ−ᑮᓇᐅᔭᑦ ᖃᐅᔨᓴᐃᓐᓇᖅᑕᐅᓂᖏᓐᓄᑦ (ᓲᕐᓗ ᑮᓇᐅᔾᔭᒃᓵᑦ, 

ᖃᔅᓯᐅᓂᖏᑦ ᑳᓐᑐᕌᖑᔪᑦ, ᖃᔅᓯᐅᓂᖏᑦ ᐊᔪᕈᖕᓃᖅᓴᐃᓂᕐᒧᑦ ᑐᕌᖓᔪᑦ ᐱᓕᕆᐊᑦ ᐊᐅᓚᔪᑦ). ᐊᔾᔨᐸᓗᐊ ᐃᓄᐃᑦ 

ᑲᑎᒪᔨᐊᓛᓄᑦ (IC), ᐱᕙᓪᓕᐊᔭᐅᓂᖓ ᒪᓕᒃᑕᐅᔭᕆᐊᓖᑦ ᖃᓄᐃᓕᐅᕐᓂᐊᕐᓗᓂ ᐱᔭᒃᓴᕆᔭᐅᔪᖅ ᕿᑭᖅᑕᓂᑦ ᐃᓄᐃᑦ 

ᑲᑐᔾᔨᖃᑎᒌᒃᑯᓐᓂᑦ (QIA) ᐊᒻᒪᓗ ᓇᓗᓇᐃᔭᖅᓯᒪᔪᑦ ᐱᔾᔪᑎᖃᖅᑐᑦ ᐊᒃᑐᐊᓂᓖᑦ ᑖᒃᑯᓂᖓᑦ ᐃᓄᐃᑦ 

ᐃᓅᓯᓕᕆᓂᕐᓄᑦ ᑲᑎᒪᔨᐊᓛᖏᑦ (ISOC) ᐊᒻᒪᓗ ᒫᓐᓇᐅᔪᖅ ᐃᓄᓕᕆᓂᖅ−ᑮᓇᐅᔭᓄᑦ ᑲᑎᒪᔨᐊᓛᑦ 

ᐱᐅᓯᒋᐊᖅᑕᐅᖃᑦᑕᕐᓂᐊᖅᑐᑦ. ᑭᓯᐊᓂ, ᓇᓗᓇᙱᑦᑐᖅ ᐃᓄᐃᑦ ᐃᓅᓯᓕᕆᓂᕐᓄᑦ ᑲᑎᒪᔨᐊᓛᖏᑦ (ISOC) 

ᐱᓕᕆᒋᐊᓪᓚᖕᓂᐊᖅᑐᑦ ᐊᑐᓂ ᓄᓇᓕᖕᓄᑦ ᐱᓕᕇᓐᓇᖅᑐᓂᒃ ᐃᓄᓕᕆᓂᖅ−ᑮᓇᐅᔭᓄᑦ ᖃᐅᔨᓴᐃᓐᓇᕐᓂᖏᑦ 

ᖄᒃᑲᓐᓂᐊᒍᑦ ᒫᓐᓇ ᐃᓚᐅᓂᖏᑦ ᕿᑭᖅᑖᓗᖕᒥᑦ ᐃᓄᓕᕆᓂᖅ−ᑮᓇᐅᔭᑦ ᖃᐅᔨᓴᐃᓐᓇᕐᓂᕐᒧᑦ ᑲᑎᒪᔨᐊᓛᖏᑦ (QSEMC) 

ᐊᒻᒪᓗ ᓄᓘᔮᖕᓄᑦ ᐃᓄᓕᕆᓂᖅ−ᑮᓇᐅᔭᒧᑦ ᑲᑎᒪᔨᐊᓛᖏᑦ (MRSEWG).   

ᐋᕿᒋᐊᕐᕕᖃᐃᓐᓇᖅᑐᒥᒃ ᐊᐅᓚᑦᑎᓂᕐᒧᑦ ᑲᑎᒪᔨᐊᓛᑦ 

93. ᑖᒃᑯᐊ ᐋᕿᒋᐊᕐᕕᖃᐃᓐᓇᖅᑐᒥᒃ ᐊᐅᓚᑦᑎᓂᕐᒧᑦ ᑲᑎᒪᔨᐊᓛᑦ ᓴᖅᑭᑕᐅᓯᒪᔪᑦ ᒪᓕᒃᖢᒋᑦ ᐃᓄᐃᑦ ᓇᓗᓇᙱᓐᓂᖏᓐᓄᑦ 

ᐊᖏᖃᑎᒌᒍᑎ (ICA) ᐊᒻᒪᓗ ᑲᑎᒪᔨᖃᖅᑐᑦ ᑭᒡᒐᖅᑐᐃᔨᓂᒃ ᐹᕙᓐᓛᓐᑯᓐᓂᑦ ᐊᒻᒪᓗ ᕿᑭᖅᑕᓂ ᐃᓄᐃᑦ ᑲᑐᔾᔨᖃᑎᒌᒃᑯᓐᓂᑦ 

(QIA). ᐱᔾᔪᑎᒋᓗᐊᖅᑕᖓᑦ ᑖᒃ ᑯ ᐊ ᑲᑎᒪᔪᑦ ᐱᓕᕆᖃᑎᒌᖕᓂᖃᖅᑎᑦᑎᓗᑎᒃ ᑖᒃᑯᓂᖓ ᑭᖑᓪᓕᖅᐹᒃᑯᑦ 

ᐋᕿᒋᐊᕐᕕᖃᐃᓐᓇᖅᑐᒥᒃ ᐊᐅᓚᑦᑎᓂᕐᒧᑦ ᐸᕐᓇᐅᑎᓂᒃ. ᒪᓕᒃᖢᒍ ᑖᓐᓇ, ᐹᕙᓐᓛᓐᑯᑦ ᐊᒻᒪᓗ ᕿᑭᖅᑕᓂ ᐃᓄᐃᑦ 

ᑲᑐᔾᔨᖃᑎᒌᒃᑯᑦ (QIA) ᐊᖏᖅᓯᒪᔪᑦ ᑭ ᓱᑐᐃᓐᓇᐃᑦ ᓯᕗᓂᒃᓴᑦᑎᓐᓂ ᐋᖅᑭᒋᐊᖅᓯᓂᐅᔪᑦ ᐋᕿᒋᐊᕐᕕᖃᐃᓐᓇᖅᑐᒥᒃ 

ᐊᐅᓚᑦᑎᓂᕐᒧᑦ ᐸᕐᓇᐅᑎᒥᑦ, ᐅᕝᕙᓘᓐᓃᑦ ᐋᕿᒋᐊᕐᕕᖃᐃᓐᓇᖅᑐᒥᒃ ᐊᐅᓚᑦᑎᓂᕐᒧᑦ ᐃᓚᒋᔭᐅᔪᑦ ᐊᒃᑐᐊᔪᑦ ᐊᕙᑎᒧᑦ 

ᐊᐅᓚᑦᑎᓂᕐᒥᒃ ᐸᕐᓇᐅᑎᓂᒃ ᑎᑎᕋᖅᓯᒪᔪᑦ ᐋᕿᒋᐊᕐᕕᖃᐃᓐᓇᖅᑐᒥᒃ ᐊᐅᓚᑦᑎᓂᕐᒧᑦ ᐸᕐᓇᐅᑎᒥᑦ ᑲᑎᒪᒃᑲᓐᓂᓕᕐᓗᑎᒃ 

ᐋᕿᒋᐊᕐᕕᖃᐃᓐᓇᖅᑐᒥᒃ ᐊᐅᓚᑦᑎᓂᕐᒧᑦ ᑲᑎᒪᔨᐅᔪᑦ ᖃᐅᔨᓴᕐᓂᐊᕐᓗᑎᒃ ᐊᖏᖃᑎᒋᒍᑎᖃᕐᓗᑎᒡᓗᒃ 

ᐊᓯᔾᔨᕐᓂᐅᑐᐃᓐᓇᐊᕆᐊᓕᖕᓂᒃ. ᕿᑭᖅᑕᓂ ᐃᓄᐃᑦ ᑲᑐᔾᔨᖃᑎᒌᒃᑯᑦ (QIA) ᐹᕙᓐᓛᓐᑯᓪᓗ ᐃᓚᓕᐅᑎᖃᑦᑕᕐᓂᐊᖅᑕᖏᑦ 

ᐅᖃᐅᔾᔪᓯᐊᑦ ᐃᓄᐃᑦ ᑲᑎᒪᔨᐊᓛᖏᓐᓂᑦ (IC), ᐱᕙᓪᓕᐊᑎᑦᑎᑎᓪᓗᒋᑦ ᑭᖑᓪᓕᖅᐹᖅᓯᐅᑎᒧᑦ ᐋᕿᒋᐊᕐᕕᖃᐃᓐᓇᖅᑐᒥᒃ 

ᐊᐅᓚᑦᑎᓂᕐᒧᑦ ᐸᕐᓇᐅᑎᓄᑦ. ᖃᓄᐃᓕᕐᓂᕆᐅᔪᑦ ᐋᕿᒋᐊᕐᕕᖃᐃᓐᓇᖅᑐᒥᒃ ᐊᐅᓚᑦᑎᓂᕐᒧᑦ ᑲᔪᓯᓂᐅᔪᓄᑦ (ᓲᕐᓗ, ᓄᑖᑦ 

ᐅᕝᕙᓘᓐᓃᑦ ᐋᖅᑭᒋᐊᖅᑕᐅᓯᒪᔪᑦ ᖃᓄᐃᓕᐅᕈᑕᐅᔪᒪᔪᑦᐊᒻᒪᓗ ᐊᒃᑐᐃᐊᖅᑎᑦᑎᑕᐃᓕᓃᑦ) 

ᐅᓂᒃᑳᓕᐊᖑᖃᑦᑕᕐᓂᐊᖅᑐᑦ ᓇᖕᒥᓂᖅᓱᕐᓗᑎᒃ ᐊᕐᕌᒍᑕᒫᖅ ᐅᓂᒃᑳᒥᑦ. 

ᐊᐅᓚᑦᑎᓂᖅ ᐊᒻᒪᓗ ᑲᒪᒋᔭᐅᓂᖏᑦ ᑲᑎᒪᔨᐊᓛᑦ ᐊᒻᒪᓗ ᐃᓄᐃᑦ ᑲᑎᒪᔨᕋᓛᖏᑦ  

94. ᐊᕙᑎᒧᑦ ᑲᑎᒪᔨᐊᓛᓄᑦ ᐃᓚᒋᔭᐅᔪᑦ ᐊᒻᒪᓗ ᓇᐅᑦᑎᖅᓱᕐᓂᕐᒧᑦ ᐃᓚᒋᔭᐅᔪᑦ ᐃᓚᐅᖏᓐᓇᖃᑦᑕᖅᑐᑦ 

ᑎᑎᕋᓕᖅᑭᒃᑕᐅᒑᖓᑕ ᑕᒪᕐᒥᒃ ᑕᕆᐅᑉ ᐊᕙᑎᖓᓄᑦ ᑲᑎᒪᔨᐊᓛᓂᑦ (MEWG) ᐊᒻᒪᓗ ᓄᓇᐅᑉ ᐊᕙᑎᖓᓄᑦ 

ᑲᑎᒪᔨᐊᓛᓂᑦ (TEWG) ᒪᓕᒃᑕᐅᔭᕆᐊᓖᑦ ᖃᓄᐃᓕᐅᕐᓂᐊᕐᓗᓂ (TOR). ᓄᓇᕗᒻᒥ ᒐᕙᒪᒃᑯᑦ ᑲᒪᒋᖃᑦᑕᖅᑕᖓᑦ 

ᕿᒥᕐᕈᕙᓪᓕᐊᓂᕐᒥᒃ ᑲᔪᓯᓂᐅᔪᖅ ᑭᓯᐊᓂ ᓄᑖᖑᓛᑦ ᐅᖃᐅᓯᒃᓴᑦ ᑐᒃᓯᕋᐅᑕᐅᓚᐅᖅᑎᓪᓗᒋᑦ.  

95. ᑎᑎᕋᖅᑕᐅᕐᖓᖅᑐᒥ ᒪᓕᒃᑕᐅᔭᕆᐊᓖᑦ ᖃᓄᐃᓕᐅᕐᓂᐊᕐᓗᓂ (TOR), ᑐᑭᓕᐊᖅᓯᓕᕆᐊᓖᑦ ᑲᔪᓯᔭᕆᐊᖃᕐᓂᖏᓐᓄᑦ 

ᐊᒥᓲᓂᖅᓴᓄᑦ ᐊᖏᕈᑕᐅᓗᓂ ᐊᑐᖅᖢᒍ ᐋᖅᑭᙳᐊᖅᓯᒪᔪᑦ ᑕᒻᒪᖅᓯᒪᙱᑦᑎᐊᕐᓗᑎᒃ ᐊᒻᒪᓗ ᑐᑭᓯᓐᓇᑦᑎᐊᕐᓗᑎᒃ 

ᒪᓕᒃᐅᔪᓐᓇᕐᑑᓗᑎᒃ ᐹᕙᓐᓛᓐᑯᓐᓂᑦ ᐱᔾᔪᑎᒋᓪᓗᒋᑦ ᐊᕙᑎᒥᒃ ᖃᐅᔨᓴᐃᓐᓇᕐᓂᖏᓐᓄᑦ ᐊᒻᒪᓗ ᐱᓗᐊᔾᔭᐃᒃᑯᑕᐅᔪᓄᑦ. 

ᑎᑎᕋᖅᑕᐅᕐᖓᖅᑐᖅ ᒪᓕᒃᑕᐅᔭᕆᐊᓖᑦ ᖃᓄᐃᓕᐅᕐᓂᐊᕐᓗᓂ (TOR), ᑎᑎᕋᖅᓯᒪᔪᑦ ᒪᓕᒐᒃᓴᐃᑦ ᐊᑐᖅᑕᐅᔪᑦ 

ᐊᒥᓲᓂᖅᓴᓄᑦ ᐊᖏᕈᑕᐅᔪᒃᑯᑦ ᐊᕙᑎᒧᑦ ᑲᑎᒪᔨᐊᓛᖑᔪᓄᑦ ᐃᒪᓐᓈᖅᑑᑏᑦ ᑎᑭᐅᑎᓯᒪᓕᖅᐸᑕ, ᐹᕙᓐᓛᓐᑯᑦ 

ᑲᔪᓯᒋᐊᕋᔭᖅᑐᑦ ᐊᒻᒪᓗ ᐊᑐᓕᖅᑎᓪᓗᒍ ᐅᖃᐅᔾᔨᒋᐊᕈᑎᒥᒃ. ᑭᓯᐊᓂᓕ, ᑲᒪᒋᓐᓂᐊᕐᓗᒋᑦ ᐊᒻᒪᓗ ᐊᒃᑐᐊᓕᖅᑎᓪᓗᒋᑦ 

ᐃᓄᐃᑦ ᑲᑎᒪᔨᐊᓛᖏᑦ (IC) ᑕᕆᐅᑉ ᐊᕙᑎᖓᓄᑦ ᑲᑎᒪᔨᐊᓛᖑᓐᓄᑦ (MEWG) ᐊᒻᒪᓗ ᓄᓇᐅᑉ ᐊᕙᑎᖓᓄᑦ 

ᑲᑎᒪᔨᐊᓛᖏᓐᓄᑦ (TEWG) ᐃᒪᓐᓈᖅᑑᑎᒋᔭᖏᓪᓗᑦ ᕿᒥᕐᕈᔭᐅᑦᑎᐊᖅᓯᒪᓗᑎᒃ ᐊᑐᖅᑕᐅᓗᑎᒡᓗ ᐃᓄᐃᑦ 

ᑕᐅᑐᒐᖏᑦᑎᒍᑦ, ᐹᕙᓐᓛᓐᑯᑦ ᐅᑐᓕᖁᔨᓯᒪᔪᑦ ᐊᒥᓲᓂᖅᓴᓄᑦ ᐊᖏᕈᑕᐅᔪᒃᑯᑦ ᒪᓕᒡᓗᒋᑦ ᐃᓱᒪᓕᐊᖑᔪᑦ 

ᐃᒪᓐᓈᖅᑑᑕᐅᔪᓂᑦ ᐊᕙᑎᒧᑦ ᑲᑎᒪᔨᐊᓛᖑᔪᓂᑦ ᑐᓂᔭᐅᖃᑕᐅᔭᕆᐊᖃᕐᒥᔪᑦ ᐃᓄᐃᑦ ᑲᑎᒪᔨᐊᓛᖏᓐᑦ (IC) 

ᖃᐅᔨᓴᖅᑕᐅᓂᐊᕐᓗᑎᒃ ᐊᒻᒪᓗ ᐃᓱᒪᒃᓴᖅᓯᐅᕈᑕᐅᓂᐊᕐᓗᑎᒃ ᐊᑐᓕᖅᑎᑕᐅᖅᑳᖅᑎᓐᓇᒋᑦ ᐹᕙᓐᓛᓐᑯᓐᓂᑦ.   

96. ᑕᒪᓐᓇ ᐊᑐᕐᓗᒍ ᐱᕙᓪᓕᐊᓂᐅᔪᖅ ᐹᕙᓐᓛᓐᑯᑦ ᑕᐅᑐᖑᐊᖅᑐᑦ ᐱᓕᕆᐊᑉ ᒪᕐᕈᒋᓕᖅᑕᖓᓄᑦ ᐃᓄᐃᑦ ᖃᐅᔨᒪᔭᑐᖃᖏᑦ 

(IQ) ᐊᒻᒪᓗ ᖃᓄᓪᓗᓈᑦ ᑭᒡᓕᓯᓂᐊᕈᑎᖏᑦ ᑲᑎᑎᑕᐅᑦᑎᐊᕐᓗᑎᒃ ᐊᒻᒪᓗ ᑖᒃᑯᐊ ᖃᐅᔨᓴᐃᓐᓇᕐᓂᕐᒧᑦ ᐱᓕᕆᐊᒃᓴᐅᔪᑦ 

ᐊᐅᓚᑦᑎᔾᔪᑏᓪᓗ ᓯᕗᓪᓕᐅᔾᔨᖃᑦᑕᕐᓗᑎᒃ ᖃᐅᔨᒪᓂᐅᔪᓂᒃ ᐊᒻᒪᓗ ᑕᐅᑐᖅᑰᖅᑕᖏᓐᓂᒃ ᐃᓄᐃᑦ. ᓂᕆᐅᒃᑐᒍᑦ ᐊᕙᑎᒧᑦ 

ᑲᑎᒪᔨᐊᓛᖑᔪᓂᑦ ᐊᑐᐃᓐᓇᕈᐃᓂᐊᕐᒪᑕ ᐱᒻᒪᕆᐅᔪᓂᒃ ᐃᓱᒪᒋᔭᖏᓐᓂᒃ ᑖᒃᑯᓄᖓ ᐃᓄᐃᑦ ᑲᑎᒪᔨᕋᓛᖏᓐᓄᑦ 

ᐱᕙᓪᓕᐊᑎᓪᓗᓂᒋᑦ ᐃᒪᓐᓈᖅᑑᑎᒋᔭᖏᓐᓂᒃ ᐊᒃᑐᐊᔪᑦ ᐋᖅᑭᒋᐊᖅᓯᓂᕐᒧᑦ ᐊᕙᑎᒥᒃ ᖃᐅᔨᓴᐃᓐᓇᕐᓂᕐᓄᑦ ᐅᕝᕙᓘᓐᓃᑦ 

ᐊᑐᕐᓂᖃᑦᑎᐊᖅᑐᓄᑦ ᐊᒃᑐᐃᓗᐊᔾᔭᐅᒃᑯᑎᓄᑦ. 

97. ᖁᕝᕙᓯᖕᓂᖅᓴᒥ ᑲᒪᑦᑎᐊᕐᓂᐊᖅᑎᓪᓗᒋᑦ,  ᐊᕙᑎᓕᕆᔨᒃᑯᑦ ᑲᑎᒪᔨᖏᑦ ᖃᐅᔨᓴᖃᑦᑕᐃᓐᓇᕐᓂᐊᖅᑐᑦ ᐊᒻᒪᓗ 

ᐃᓱᒪᒃᓴᖅᓯᐅᕈᑎᒋᒃᑲᓐᓂᕐᓗᒋᑦ ᖃᐅᔨᓴᐃᓐᓇᕐᓂᕐᒧᑦ ᐃᒪᓐᓈᖅᑑᑕᐅᔪᑦ ᐃᓄᖕᓂᑦ ᐊᒻᒪᓗ ᐱᓕᕆᖃᑎᒌᓂᑦ ᐊᑐᖅᖢᒋᑦ 

ᓴᖅᑭᑕᐅᓯᒪᔪᑦ ᒪᓕᒐᖅᑎᒍᑦ ᐅᖃᐅᓯᐅᓚᐅᖅᑐᓂᑦ ᐱᕕᖃᕐᕕᐅᔪᓂᑦ ᑲᒪᒋᔭᐅᔪᑦ ᐊᔪᙱᓐᓂᖃᕐᓂᕆᔭᖏᑦᑎᒍᑦ 

ᐊᕙᑎᓕᕆᔨᒃᑯᑦ.   

98. ᐃᓱᒪᓕᐅᕆᕙᓪᓕᐊᓂᕆᔭᐅᔪᑦ ᑖᒃᑯᓇᓐᓂᑦ ᐊᑐᖅᑕᐅᓪᓗᑎᒡᓗᒃ ᐊᕙᑎᒧᑦ ᑲᑎᒪᔨᐊᓛᖑᔪᑦ ᐃᓄᐃᑦ ᑲᑎᒪᔨᐊᓛᖏᓐᓕᒡᓗ 

(IC), ᓇᓗᓇᐃᔭᖅᑕᐅᓯᒪᔪᑦ ᐊᒥᓱᒐᓚᖕᓂᑦ ᑎᑎᕋᖅᑕᐅᓯᒪᔪᓂᑦ ᐊᒻᒪᓗ ᑐᓂᔭᐅᔪᓂᑦ ᐊᕙᑎᓕᕆᔨᒃᑯᑦ ᑲᑎᒪᔨᖏᓐᓄᑦ 

ᑎᑎᖅᑲᒧᑦ ᐃᓚᓕᐅᑎᓯᒪᔪᖅ 12-ᖑᓪᓗᓂ ᐹᕙᓐᓛᓐᑯᑦ ᓈᓚᖕᓂᖃᖅᑳᖅᑎᓐᓇᒋᑦ ᐊᐱᖅᑯᑕᐅᔪᓄᑦ ᑭᐅᔾᔪᑎᖏᓐᓂᑦ, 

ᑐᓂᔭᐅᓚᐅᖅᑐᑦ ᒫᔾᔨ 22, 2021-ᒥᑦ   

ᐊᒥᓲᓂᖅᓴᓄᑦ ᐊᖏᕈᑕᐅᔪᒃᑯᑦ ᐃᓱᒪᓕᐅᕈᑏᑦ ᐋᕿᒋᐊᕐᕕᖃᐃᓐᓇᖅᑐᒥᒃ ᐊᐅᓚᑦᑎᓂᕐᒥᑦ 

99. ᐋᖅᑭᒃᓱᖅᓯᒪᔪᓂᑦ ᑎᑎᖅᑲᓂᑦ ᑕᑯᒃᓴᐅᔪᖅ ᖃᓄᖅ ᐊᒥᓲᓂᖅᓴᓄᑦ ᐊᖏᕈᑕᐅᔪᒃᑯᑦ ᐃᒪᓐᓈᖅᑑᑕᐅᔪᑦ ᐱᓕᕆᐊᖏᓐᓂᑦ 

ᐊᕙᑎᒧᑦ ᑲᑎᒪᔨᐊᓛᖑᔪᓄᑦ ᐱᔾᔪᑎᖃᖅᑐᑦ ᐋᕿᒋᐊᕐᕕᖃᐃᓐᓇᖅᑐᒥᒃ ᐊᐅᓚᑦᑎᓂᕐᒧᑦ ᐃᓄᐃᑦ 

ᑲᑎᒪᔨᐊᓛᒃᑯᖏᑦᑎᒎᕋᔭᖅᑐᑦ ᐹᕙᓐᓛᓐᑯᑦ ᑭᖑᓪᓕᖅᐹᒥᑦ ᖃᓄᐃᓕᐅᕈᑎᒋᔭᒃᓴᖏᓐᓄᑦ ᓇᓗᓇᐃᖅᑕᐅᖅᑳᖅᑎᓐᓇᒍ. 

ᐊᑕᖏᖅᖢᒋᑦ ᑕᕆᐅᑉ ᐊᕙᑎᖓᓄᑦ ᑲᑎᒪᔨᐊᓛᖏᑦ (MEWG) ᐊᒻᒪᓗ ᓄᓇᐅᑉ ᐊᕙᑎᖓᓄᑦ ᑲᑎᒪᔨᐊᓛᖏᑦ (TEWG) 

ᐃᒪᓐᓈᖅᑑᖅᑕᖏᑦ ᐃᓄᐃᑦ ᑲᑎᒪᔨᐊᓛᒃᑰᖏᑦᑎᒍᕆᐊᖃᖅᑐᑦ ᖃᐅᔨᓴᖅᑕᐅᓂᐊᕐᓗᑎᒃ ᐊᒻᒪᓗ 

ᐃᓱᒪᒃᓴᖅᓯᐅᕈᑕᐅᒃᑲᓐᓂᕐᓂᐊᕐᓗᑎᒃ ᐊᑐᓕᖅᑎᑕᐅᖅᑳᖅᑎᓐᓇᒋᑦ.  

100. ᓂᕆᐅᒋᔭᐅᔪᖅ ᐹᕙᓐᓛᓐᑯᑦ ᐱᖃᑦᑕᐃᓐᓇᕐᓂᐊᖅᑐᑦ ᐃᒪᓐᓈᖅᑑᑕᐅᔪᓂᒃ ᐊᒥᓲᓂᖅᓴᓄᑦ ᐊᖏᕈᑕᐅᔭᕆᐊᖃᖅᑳᖅᑎᓪᓗᒍ 

ᑎᑎᕋᖅᑕᐅᕐᖓᖅᑐᖅ ᒪᓕᒃᑕᐅᔭᕆᐊᓖᑦ ᖃᓄᐃᓕᐅᕐᓂᐊᖅᑐᓂᑦ (TOR), ᐊᒻᒪᓗ ᐃᑲᔪᖅᑐᖅᑕᐅᓯᒪᓗᑎᒃ ᐃᓄᐃᑦ 

ᑲᑎᒪᔨᐊᓛᓄᑦ (IC). ᐹᕙᓐᓛᓐᑯᑦ ᓇᓗᓇᐃᖅᓯᒃᐸᑕ ᐊᑐᓕᖅᑎᑦᑎᓇᓱᒃᑎᓪᓗᒋᑦ ᐊᔪᕐᓇᕈᑎᕐᔪᐊᒥᒃ ᐃᒪᓐᓈᖅᑑᑕᐅᔪᖅ 

ᐅᑎᕆᐊᖃᖅᑐᖅ ᕿᑭᖅᑕᓂᑦ ᐃᓄᐃᑦ ᑲᑐᔾᔨᖃᑎᒌᓄᑦ (QIA) ᐊᒻᒪᓗ ᐃᓄᐃᑦ ᑲᑎᒪᔨᐊᓛᖏᓐᓄᑦ ᓇᓗᓇᐃᔭᖅᓯᒪᓗᑎᒃ 

ᖃᓄᐃᓕᐅᕈᑕᐅᓚᐅᖅᑐᓂᒃ ᐱᑕᖃᕐᓗᓂ ᓴᖅᑮᓗᑎᒡᓗ ᐊᓯᐊᒍᖔᖅ ᑐᒃᓯᕋᖅᑕᖏᓐᓂᒃ ᐃᓱᒪᒃᓴᖅᓯᐅᕈᑕᐅᓂᐊᖅᑐᒥᒃ. 

ᐊᓯᐊᒍᖔᖅ ᑐᒃᓯᕋᖅᑕᐅᔪᑦ ᒪᓕᒃᐸᑕ ᓈᒻᒪᒋᔭᐅᔪᒧᑦ ᐋᕿᒋᐊᕐᕕᖃᐃᓐᓇᖅᑐᒥᒃ ᐊᐅᓚᑦᑎᓂᕐᒧᑦ ᐸᕐᓇᐅᑎᒧᑦ ᐊᒻᒪᓗ 

ᐃᓄᐃᑦ ᑲᑎᒪᔨᐊᓛᒃᑯᑦ (IC) ᓈᒻᒪᒃᓴᖅᐸ, ᐹᕙᓐᓛᓐᑯᑦ ᐊᑐᓕᖅᑎᓐᓂᐊᖅᑐᑦ, ᐃᓄᐃᑦ ᑲᑎᒪᔨᐊᓛᖏᑦ (IC) ᕿᐱᓗᒃᐸᑕ 

ᑐᒃᓯᕋᖅᑕᐅᔪᒥᒃ, ᐹᕙᓐᓛᓐᑯᑦ ᑐᓂᓯᔭᕆᐊᓖᑦ ᐊᓯᐊᓂᖔᖅ ᐊᑐᕐᓂᐊᖅᑕᖏᓐᓂᒃ ᐅᕝᕙᓘᓐᓃᑦ ᓈᒻᒪᒋᙱᓪᓗᒍ 

ᐋᖅᑭᒃᓯᔾᔪᑕᐅᔪᖅ ᐋᖅᑭᒃᓯᓇᓱᐊᖅᑎᓪᓗᒋᑦ ᐱᓇᐃᓗᑕᕐᒥᒃ. ᐹᕙᓐᓛᓐᑯᑦ ᐊᓯᐊᒍᖔᖅ ᑐᒃᓯᕋᐅᑎᖓᑦ ᒪᓕᙱᑉᐸᑦ 

ᐊᖏᖅᑕᐅᓯᒪᔪᒥᑦ ᐋᕿᒋᐊᕐᕕᖃᐃᓐᓇᖅᑐᒥᒃ ᐊᐅᓚᑦᑎᓂᕐᒧᑦ ᐸᕐᓇᐅᑎᓂᒃ, ᕿᑭᖅᑕᓂᑦ ᐃᓄᐃᑦ ᑲᑐᔾᔨᖃᑎᒌᖏᑦ (QIA) 

ᐊᒻᒪᓗ ᐃᓄᐃᑦ ᑲᑎᒪᔨᐊᓛᖏᑦ (IC) ᕿᒥᕐᕈᔪᖕᓇᖅᑐᑦ ᐊᒻᒪᓗ ᑭᖑᓪᓕᖅᐹᒃᑯᑦ ᐃᒪᓐᓈᖅᑑᑎᒥᒃ ᑐᓂᓯᓗᑎᒃ. ᐹᕙᓐᓛᓐᑯᑦ 

ᓈᒻᒪᒃᓴᙱᑉᐸᑕ ᑭᖑᓪᓕᖅᐹᒃᑯᑦ ᐃᒪᓐᓈᖅᑑᑕᐅᔪᒥᒃ, ᓈᒻᒪᒋᙱᓪᓗᒍ ᐋᖅᑭᒃᓯᔾᔪᑕᐅᔪᖅ, ᐅᕝᕙᓘᓐᓃᑦ ᐋᔩᖃᑎᒌᒍᑕᐅᓗᓂ 

ᐋᖅᑭᖁᓪᓗᒍ ᐱᓇᐃᓗᑕᖅ, ᐹᕙᓐᓛᓐᑯᑦ ᓈᒻᒪᒋᒃᐸᒍ ᑖᓐᓇ ᐋᕿᒋᐊᕐᕕᖃᐃᓐᓇᖅᑐᒥᒃ ᐊᐅᓚᑦᑎᓂᕐᒧᑦ ᐸᕐᓇᐅᑦ 

ᓄᑖᙳᕆᐊᖅᑎᑕᐅᓂᐊᖅᑐᖅ ᐊᒻᒪᓗ ᐅᓂᒃᑲᐅᓯᐅᓗᓂ ᐊᕙᑎᓕᕆᔨᒃᑯᑦ ᑲᑎᒪᔨᖏᓐᓄᑦ. ᑕᑯᓗᒍ ᐊᔾᔨᙳᐊᖅ 1. 

ᐊᔾᔨᙳᐊᖅ 1. 

ᐊᒥᓲᓂᖅᓴᓄᑦ ᐊᖏᕈᑕᐅᔪᒃᑯᑦ ᐃᓱᒪᓕᐅᕆᓂᖅ ᖃᐅᔨᓴᐃᓐᓇᕐᓄᑦ 

101. ᖃᐅᔨᓴᐃᓐᓇᕈᑎᓄᑦ ᐃᒪᓐᓈᖅᑑᑕᐅᔪᑦ ᐊᔾᔨᕐᓚᖓᓂᒃ ᑭᓯᐊᓂ ᐊᔪᕐᓇᙱᓐᓂᖅᓴᐅᔪᒃᑯᑦ ᐊᑐᖃᑦᑕᖅᑐᑦ ᑖᒃᑯᐊ ᑕᕆᐅᑉ 

ᐊᕙᑎᖓᓄᑦ ᑲᑎᒪᔨᐊᓛᓂᑦ (MEWG) /ᓄᓇᐅᑉ ᐊᕙᑎᖓᓄᑦ ᑲᑎᒪᔨᐊᓛᓂᑦ (TEWG) ᐊᒥᓲᓂᖅᓴᓄᑦ ᐊᖏᕈᑕᐅᔪᒃᑯᑦ 

ᐃᒪᓐᓈᖅᑑᑎᖏᑦ ᓴᖅᑭᑕᐅᓪᓗᑎᒃ ᐃᓄᐃᑦ ᑲᑎᒪᔨᐊᓛᖏᓐᓄᑦ (IC) ᐃᓱᒪᒃᓴᖅᓯᐅᕈᑎᒋᓂᐊᕐᓗᒋᑦ. ᐹᕙᓐᓛᓐᑯᑦ 

ᐊᑐᓕᖅᑎᙱᑉᐸᑕ ᑭᖑᓪᓕᖅᐹᒃᑯᑦ ᐃᒪᓐᓈᖅᑑᑕᐅᔪᒥᒃ ᑖᒃᑯᓇᙶᖅᑐᓂᒃ ᑲᑎᒪᔨᐊᓛᓂᑦ ᐊᒻᒪᓗ ᐃᓄᐃᑦ 

ᑲᑎᒪᔨᐊᓛᖏᓐᓂᑦ, ᐊᕙᑎᓕᕆᔨᒃᑯᑦ ᑲᑎᒪᔨᖏᑦ ᑐᓂᓯᔪᓐᓇᖅᑐᑦ ᒪᓕᒍᓐᓇᖅᑕᖏᓐᓂᑦ ᐹᕙᓐᓛᓐᑯᑦ, ᒪᓕᒃᑐᖅ 

ᐊᕙᑎᓕᕆᔨᒃᑯᑦ ᐱᔭᒃᓴᐅᑎᒋᔭᖓᓄᑦ ᖃᐅᔨᓴᐃᓐᓇᕐᓂᕐᒧᑦ ᐱᓕᕆᐊᕐᒥᑦ ᐊᒃᑐᐃᓂᕐᓄᑦ. ᑕᑯᓗᒍ ᐊᔾᔨᙳᐊᖅ 2. 

ᐊᔾᔨᙳᐊᖅ 2. 

ᐃᓄᐃᑦ ᑲᑎᒪᔨᐊᓛᑦ (IC) ᐱᓕᕆᐊᖏᑦ ᐊᑐᖅᖢᒋᑦ ᐋᕿᒋᐊᕐᕕᖃᐃᓐᓇᖅᑐᒥᒃ ᐊᐅᓚᑦᑎᓂᕐᒧᑦ ᐸᕐᓇᐃᓂᕐᓂᑦ 

102. ᑖᒃᑯᐊ ᐃᓄᐃᑦ ᑲᑎᒪᔨᐊᓛᑦ (IC) ᐱᓕᕆᐊᖃᓪᓚᑦᑖᕐᓂᐊᖅᑐᑦ ᐋᕿᒋᐊᕐᕕᖃᐃᓐᓇᖅᑐᒥᒃ ᐊᐅᓚᑦᑎᓂᕐᒧᑦ ᐸᕐᓇᐃᓂᕐᓂᒃ 

ᐱᔭᒃᓴᐅᑎᖃᕐᓗᑎᒃ ᐱᕙᓪᓕᐊᑎᑦᑎᓂᕐᒧᑦ ᐃᓄᐃᑦ ᑐᕌᒐᖏᓐᓂᒃ, ᓇᓗᓇᐃᖅᓯᔾᔪᑏᑦ ᐊᒻᒪᓗ ᖃᓄᐃᓪᓕᔪᖃᖅᑳᖅᑎᓐᓇᒍ 

ᑭᒡᓕᐅᔪᓂᒃ ᐃᓚᒋᔭᐅᓂᐊᖅᑐᑦ ᑐᙵᕕᒋᔭᐅᔪᓄᑦ ᖃᐅᔨᓴᕈᑎᓄᑦ ᖃᐅᔨᓴᐃᓐᓇᕐᓂᕐᒧᑦᐱᓕᕆᐊᑦ, ᐊᒻᒪᓗ ᓇᓗᓇᐃᖅᓯᔾᔪᑏᑦ 

ᐱᑕᖃᕆᐊᖃᕐᒪᖔᑕ ᐋᕿᒋᐊᕐᕕᖃᐃᓐᓇᖅᑐᒥᒃ ᐊᐅᓚᑦᑎᓂᕐᒧᑦ ᑭᐅᔾᔪᑎᓄᑦ. ᐹᕙᓐᓛᓐᑯᑦ ᐊᒻᒪᓗ ᕿᑭᖅᑕᓂᑦ ᐃᓄᐃᑦ 

ᑲᑐᔾᔨᖃᑎᒌᒃᑯᑦ (QIA) ᐊᖏᖃᑎᒌᒃᓯᒪᔪᑦ ᑭᖑᓪᓕᖅᐹᖅᓯᐅᑎᓂᒃ ᐋᕿᒋᐊᕐᕕᖃᐃᓐᓇᖅᑐᒥᒃ ᐊᐅᓚᑦᑎᓂᕐᒧᑦ ᐸᕐᓇᐅᑎᒥᒃ. 

ᐃᓄᐃᑦ ᑲᑎᒪᔨᐊᓛᑦ (IC) ᐱᓕᕆᐊᖃᕐᓂᐊᖅᑐᑦ ᖃᐅᔨᓴᐃᓐᓇᕐᓂᕐᒧᑦ ᖃᐅᔨᓴᕈᑕᐅᔪᓄᑦ ᖃᐅᔨᔭᐅᔪᓂᒃ ᐊᑐᕐᓗᒋᑦ ᐃᓄᐃᑦ 

ᐊᑐᖅᑕᐅᖁᔭᖏᑦ ᖃᓄᐃᓪᓕᔪᖃᖅᑳᖅᑎᓐᓇᒍ ᑭᒡᓕᐅᔪᑦ, ᐹᕙᓐᓛᓐᑯᓪᓕ ᐱᓕᕆᐊᖃᕐᓂᐊᖅᑐᑦ ᖃᐅᔨᓴᐃᓐᓇᕈᑎᓂᒃ 

ᖃᐅᔨᓴᖁᓪᓗᒋᑦ ᑖᒃᑯᑎᒎᓇᖅ ᑭᒡᓕᓯᓂᐊᕐᓂᒃᑯᑦ ᑐᙵᔪᓂᒃ ᖃᓄᐃᓪᓕᔪᖃᖅᑳᖅᑎᓐᓇᒍ ᑭᒡᓕᐅᔪᓂᒃ.  

ᐅᖓᑕᐅᔾᔨᓂᖅᑕᖃᖅᐸᑦ ᓇᓕᐊᖕᓄᑐᐃᓐᓇᖅ ᖃᓄᐃᓪᓕᔪᖃᖅᑳᖅᑎᓐᓇᒍ ᑭᒡᓕᐅᔪᓂᑦ, ᐹᕙᓐᓛᓐᑯᑦ ᒪᓕᖕᓂᐊᖅᑐᑦ 

ᐊᒃᑐᐃᓗᐊᖅᑕᐃᓕᒪᔾᔪᑎᓂᒃ ᑎᑎᕋᖅᓯᒪᔪᓂᒃ ᐊᖏᕈᑕᐅᓯᒪᓪᓗᑎᒡᓗ ᕿᑭᖅᑕᓂᑦ ᐃᓄᐃᑦ ᑲᑐᔾᔨᖃᑎᒌᒃᑯᓐᓄᑦ (QIA), 

ᒪᓕᒃᖢᒋᑦ ᐅᖃᐅᔾᔨᒋᐊᖅᑕᐅᔾᔪᑎᖏᑦ ᐃᓄᐃᑦ ᑲᑎᒪᔨᐊᓛᖏᓐᓂᑦ, ᑕᐃᑲᓂ ᐋᕿᒋᐊᕐᕕᖃᐃᓐᓇᖅᑐᒥᒃ ᐊᐅᓚᑦᑎᓂᕐᒧᑦ 

ᐸᕐᓇᐅᑎᓂᑦ. ᐹᕙᓐᓛᓐᑯᑦ ᑐᒃᓯᕋᖅᐸᑕ ᐊᓯᐊᒍᖔᖅ ᐊᒃᑐᐃᓗᐊᔾᔭᐃᒃᑯᑎᒥᒃ ᐃᒪᓐᓈᖅᑑᖓᓂᐅᙱᑦᑐᖅ ᐃᓄᐃᑦ 

ᑲᑎᒪᔨᐊᓛᖏᑦᑕ (IC), ᑕᐃᑲᓃᙱᒃᑲᓗᐊᕈᓂ ᑕᐃᑲᓃᒃᑲᓗᐊᕈᓂ ᐋᕿᒋᐊᕐᕕᖃᐃᓐᓇᖅᑐᒥᒃ ᐊᐅᓚᑦᑎᓂᕐᒧᑦ 

ᐸᕐᓇᐅᑎᓂᑦ, ᒪᓕᖕᓂᐊᖅᑐᑦ ᐊᔾᔨᖓᓂᒃ ᐃᓱᒪᓕᐅᕆᓂᕐᒧᑦ ᐊᑐᖅᑕᐅᔪᓄᑦ ᓴᖅᑭᔮᖅᑐᓂᑦ ᐊᔾᔨᙳᐊᖅ 1-ᒦᑐᓂᒃ. ᑕᑯᓗᒍ 

ᐊᔾᔨᙳᐊᖅ 3. 

ᐊᔾᔨᙳᐊᖅ 3.  

ᑎᑎᖅᑭᕆᔭᐅᓂᖏᑦ 

103. ᑖᒃᑯᐊ ᐊᕙᑎᒧᑦ ᑲᑎᒪᔨᐊᓛᖑᔪᑦ ᐃᒃᓯᕙᐅᑕᖃᖅᑎᑕᐅᖏᓐᓇᕐᓂᐊᖅᑐᑦ, ᐋᖅᑭᒃᓱᖅᑕᐅᓗᑎᒃ ᐊᒻᒪᓗ ᐊᐅᓚᑕᐅᓗᑎᒃ 

ᐹᕙᓐᓛᓐᑯᓐᓂᑦ.  

104. ᕿᑭᖅᑖᓗᖕᒥᑦ ᐃᓄᓕᕆᓂᖅ−ᑮᓇᐅᔭᑦ ᖃᐅᔨᓴᐃᓐᓇᕐᓂᕐᒧᑦ ᑲᑎᒪᔨᐊᓛᖏᑦ (QSEMC) ᑲᒪᒋᔭᐅᔪᑦ ᓄᓇᕗᒻᒥ ᒐᕙᒪᒃᑯᓐᓂᑦ, 

ᐊᔾᔨᒌᙱᑦᑐᓂᒃ ᐃᓚᒋᔭᐅᕝᕕᐅᓪᓗᑎᒃ, ᐱᖃᓯᐅᑎᓪᓗᒋᑦ ᕿᑭᖅᑖᓗᖕᒥᑦ ᒪᐃᔭᑦ ᐊᑐᓂ ᕼᐋᒪᓚᐅᔪᓂᑦ. ᑖᒃᑯᐊ 

ᐱᓕᕆᐊᕐᒧᑦ-ᑖᔅᓱᒧᖓᓪᓚᕆᒃ ᓄᓘᔮᖕᓄᑦ ᐃᓄᓕᕆᓂᖅ−ᑮᓇᐅᔭᒧᑦ ᑲᑎᒪᔨᐊᓛᑦ (MRSEWG), ᑲᒪᒋᔭᐅᖃᑦᑕᖅᑐᑦ 

ᐹᕙᓐᓛᓐᑯᓐᓂᑦ, ᐃᓚᐅᑎᑦᑎᓪᓗᑎᒡᓗ ᐃᓚᒋᔭᐅᔪᓂᒃ ᕿᑭᖅᑕᓂᑦ ᐃᓄᐃᑦ ᑲᑐᔾᔨᖃᑎᒌᒃᑯᓐᓂᑦ (QIA), ᓄᓇᕗᒻᒥ 

ᒐᕙᒪᒃᑯᓐᓂᑦ ᐊᒻᒪᓗ ᑲᓇᑕᒥᑦ-ᓄᓇᖃᖅᑳᖅᑐᓕᕆᔨᒃᑯᓐᓂᑦ ᐊᒻᒪᓗ ᐅᑭᐅᖅᑕᖅᑐᑦ. ᓄᓘᔮᖕᓄᑦ ᐃᓄᓕᕆᓂᖅ−ᑮᓇᐅᔭᒧᑦ 

ᑲᑎᒪᔨᐊᓛᑦ (MRSEWG) ᐊᐅᓚᑕᐅᔪᖅ ᒪᓕᒃᑕᐅᔭᕆᐊᓖᑦ ᖃᓄᐃᓕᐅᕐᓂᐊᕐᓗᓂ ᐋᖅᑭᒃᑕᐅᓚᐅᖅᑐᑦ 

ᐱᓕᕆᖃᑎᖃᖅᖢᑎᒃ ᐃᓚᒋᔭᐅᔪᓗᒃᑖᓂᒃ. ᓇᓗᓇᐃᔭᖅᓯᒪᑲᓐᓂᖅᑐᑦ ᐃᓄᓕᕆᓂᖅ−ᑮᓇᐅᔭᑦ ᖃᐅᔨᓴᐃᓐᓇᕐᓂᕐᒧᑦ 

ᐱᔭᐅᔪᖕᓇᖅᑐᑦ ᑭᖑᓂᖔᑦᑎᓐᓂ ᑐᓂᔭᐅᓚᐅᖅᑐᓂᑦ ᐊᕙᑎᓕᕆᔨᒃᑯᑦ ᑲᑎᒪᔨᖏᓐᓄᑦ (ᑲᒪᒋᔭᐅᓂᖏᑦ 

ᐃᓄᓕᕆᓂᖅ−ᑮᓇᐅᔭᑦ ᖃᐅᔨᓴᐃᓐᓇᕐᓂᕐᒧᑦ ᐱᓕᕆᐊᑦ, ᑎᓯᐱᕆ 18, 2020) (ᐊᕙᑎᓕᕆᔨᒃᑯᑦ ᑎᑎᕋᖅᑕᐅᓯᒪᕝᕕᖓᓄᑦ 

ᓈᓴᐅᑎ 332181).  

105. ᐱᓕᕆᐊᑉ ᒪᕐᕈᒋᓕᖅᑕᖓ ᐊᖏᖅᑕᐅᓇᔭᖅᐸᑦ, ᑖᒃᑯᐊ ᐃᓄᐃᑦ ᑲᑎᒪᔨᐊᓛᖏᑦ (IC) ᑲᒪᒋᔭᐅᓂᐊᖅᑐᑦ ᕿᑭᖅᑕᓂᑦ 

ᐃᓄᐃᑦ ᑲᑐᔾᔨᖃᑎᒌᒃᑯᓐᓄᑦ (QIA) ᑭᒡᒐᖅᑐᐃᔨᖃᕐᓗᑎᒃ ᐊᑐᓂ ᐊᒃᑐᖅᑕᐅᓯᒪᔪᑦ ᓄᓇᓕᖕᓂᑦ ᓴᖅᑭᑦᑎᓂᐊᕐᓗᑎᒃ 

ᐃᓚᒋᔭᐅᓂᐊᖅᑐᓂᒃ ᑲᑎᒪᔨᐊᓛᓄᑦ. ᒪᓕᒃᑕᐅᔭᕆᐊᓖᑦ ᖃᓄᐃᓕᐅᕐᓂᐊᕐᓗᓂ ᐱᕙᓪᓕᐊᑎᑕᐅᔪᑦ ᓱᓕ ᑖᒃᑯᓇᙵᑦ 

ᕿᑭᖅᑕᓂᑦ ᐃᓄᐃᑦ ᑲᑐᔾᔨᖃᑎᒌᒃᑯᓐᓂᑦ (QIA) ᐊᒻᒪᓗ ᓄᓇᓕᖕᓂᑦ. ᐹᕙᓐᓛᓐᑯᑦ ᓇᓗᓇᐃᔭᖅᓯᒪᒃᑲᓐᓂᖅᑐᓂᒃ 

ᐱᑕᖃᙱᑦᑐᑦ ᑐᓴᖃᑎᒌᒍᑕᐅᔪᒃᓴᓂᒃ ᑕᒪᑐᒧᖓ ᐱᕙᓪᓕᐊᓂᕐᒧᑦ ᐊᒻᒪᓗ ᐊᐱᖅᑯᑏᑦ ᕿᑭᖅᑕᓂᑦ ᐃᓄᐃᑦ 

ᑲᑐᔾᔨᖃᑎᒌᒃᑯᓄᐊᖅᑕᐅᔭᕆᐊᖃᖅᑐᑦ (QIA). ᑕᐅᑐᒐᐅᓂᖏᑦ ᐃᓄᐃᑦ ᑲᑎᒪᔨᐊᓛᖏᓐᓄᑦ ᐱᓕᕆᐊᖑᒋᐊᓪᓚᖕᒪᑕ 

ᕿᑭᖅᑕᓂᑦ ᐃᓄᐃᑦ ᑲᑐᔾᔨᖃᑎᒌᒃᑯᓐᓄᑦ (QIA) ᐊᒻᒪᓗ ᐃᓚᒋᔭᐅᔪᑦ ᑲᑎᒪᔨᐊᓛᓄᑦ, ᐹᕙᓐᓛᓐᑯᑦ ᐱᓕᕆᖃᑎᖃᕐᓂᐊᖅᑐᑦ 

ᐊᑐᓂ ᑎᒥᐅᔪᓂᒃ ᓇᓗᓇᐃᕐᓂᐊᕐᓗᒋᑦ ᑎᑭᐅᑎᓯᒪᓂᖏᑦ ᖃᓄᑎᒋ ᑲᑎᒪᓪᓚᑦᑖᖃᑎᒌᖃᑦᑕᕈᒪᖕᒪᖔᑕ.  

ᐱᐊᓂᒃᐸᓪᓕᐊᓂᖅ 

106. ᐊᖏᖅᑕᐅᓯᒪᔪᑦ ᓇᓗᓇᐃᔭᖅᑕᐅᓯᒪᔪᑦ ᖁᓛᓃ ᐱᓕᕆᐊᑉ ᒪᕐᕈᒋᓕᖅᑕᖓᓄᑦ ᐱᓕᕆᐊᒧᑦ ᐊᖏᓂᖅᓴᒥᒃ 

ᑲᒪᑦᑎᐊᕐᓂᖃᓪᓚᕆᒃᑐᑦ ᑖᒃᑯᓇᙵᑦ ᐊᓯᖏᓐᓂᒃ ᐱᖓᔪᒋᔭᐅᓪᓗᑎᒃ ᐃᓚᐅᔪᓂᑦ ᐊᓱᖅᑕᐅᓂᖅᓴᐅᓕᖅᑐᖅ ᐅᓪᓗᒥ. 

ᐊᑕᐅᑦᑎᒃᑯᑦ, ᒫᓐᓇ ᑲᑎᒪᔨᐊᓛᑦ ᐱᐅᓯᒋᐊᖅᓯᓂᐊᖅᑐᑦ ᐊᒻᒪᓗ ᓄᑖᑦ ᑲᑎᒪᔨᐊᓛᑦ ᑲᑎᒪᔩᓪᓗ ᓴᖅᑭᑕᐅᓂᐊᖅᑐᑦ 

ᐱᓕᕆᐊᑉ ᒪᕐᕈᒋᓕᖅᑕᖓᓄᑦ ᐊᖏᖅᑕᐅᓯᒪᔪᓄᑦ, ᐃᖕᒥᒃᑰᖓᓗᑎᒃ ᐅᕝᕙᓘᓐᓃᑦ ᐱᓕᕆᖃᑎᒌᒡᓗᑎᒃ, ᑐᓂᓯᓂᐊᖅᑐᑦ 

ᐊᖏᔪᐊᓗᖕᒥᒃ ᐃᓱᒪᒋᔭᐅᔪᓂᒃ ᑕᒃᑯᓇᙵᑦ ᐃᓄᐃᑦ ᖃᐅᔨᒪᔭᑐᖃᖏᓐᓂᑦ (IQ) ᐊᒻᒪᓗ ᖃᓪᓗᓈᑦ ᑭᒡᓕᓯᓂᐊᕈᓯᖏᑦᑎᒍᑦ 

ᑕᐅᑐᒐᐅᔪᓂᒃ. ᑕᒪᒃᑯᐊ ᐱᐅᓯᒋᐊᖅᓯᓃᑦ ᐱᓕᕆᐊᕐᒥᑦ ᓯᕗᓪᓕᖅᐸᐅᔾᔭᐅᔭᕆᐊᓕᖕᓂᒃ, ᐃᒃᐱᒍᓱᒡᓗᑎᑦ ᐊᒻᒪᓗ 

ᑕᑯᒃᓴᐅᑎᑦᑎᓗᑎᒃ ᐃᓄᖕᓂᑦ ᐱᒻᒪᕆᐅᒋᔭᐅᔪᓂᑦ ᑕᐅᑐᒐᖏᓐᓂᒡᓗ ᐊᐅᓚᓯᓐᓈᕐᓗᑎᒃ ᐃᒃᐱᒍᓱᑦᑎᐊᕐᓗᑎᒃ ᓴᖅᑮᓂᐊᕐᓗᓂ 

ᐊᖏᔪᒥᒃ ᐊᒻᒪᓗ ᐊᑯᓂᐅᔪᒥᒃ ᐱᕚᓪᓕᕈᑕᐅᔪᓂᒃ ᐃᓄᖕᓂᑦ ᐊᒻᒪᓗ ᐱᖃᖃᑕᐅᔪᓄᑦ.    

VIII. ᑯᐊᑎᓲᓪ (Cortisol) 

107. ᑖᓐᓇ ᐃᓚᒋᔭᐅᔪᖅ VIII ᑭᐅᔾᔪᑕᐅᔪᖅ ᐱᓕᕆᐊᖑᓚᐅᖅᑐᖅ ᐃᐊᒪ ᒥᐅᓪᑲᒻ-ᒧᑦ (Emma Malcolm), 

ᓱᕋᐃᔭᐃᑦᑕᐃᓕᒪᓂᕐᒧᑦ ᐱᓕᕆᔨ, ᐹᕙᓐᓛᓐᑯᓐᓄᑦ ᐊᒻᒪᓗ ᐹᑐᕆᒃ ᐋᑉᒍᕆᐅᓪ-ᒧᑦ (Patrick Abgrall), PhD, 

ᐊᖏᔪᖅᑲᐅᑎᐅᓂᖅᓴᖅ ᑕᕆᐅᕐᒥᐅᑕᓂᒃ ᐆᒪᔪᓕᕆᔨ, ᒎᓪᑐ ᑲᑐᔾᔨᖃᑎᒌᓄᑦ. (Golder Associates Ltd.) 

108. ᐅᑯᐊ ᑐᓂᐅᑕᐅᓚᐅᖅᑐᑦ ᑭᐅᔾᔪᑎᒋᓪᓗᒋᑦ ᐃᓚᖏᑦ ᐅᖃᐅᓯᐅᔪᑦ ᐱᔾᔪᑎᖃᖅᑐᑦ ᑯᐊᑎᓲᓪᒥᒃ (Cortisol) ᑭᒃᑯᓕᒫᓂᒃ 

ᓈᓚᖕᓂᖃᖅᑎᑦᑎᑎᓪᓗᒋᑦ. ᐊᐃᕐᕆᓕ ᑲᑎᒪᑎᑦᑎᓂᕐᒥᑦ, ᐃᓚᖏᑦ ᓄᖅᑲᖅᑎᑦᑎᓇᓱᐊᖅᑏᑦ ᐱᔾᔪᑎᖃᓚᐅᖅᑐᑦ ᒫᓐᓇᓵᖅ 

ᓴᖅᑭᑕᐅᔪᒥᒃ ᖃᐅᔨᓴᕐᓂᕐᒥᒃ (ᕗᐊᑦᑯᑦ ᐊᑕᖏᖅᖢᑎᒃ (Watt et al.) 2021) ᕿᒥᕐᕈᓯᒪᔪᖅ ᑯᐊᑎᓲᓪᓂᒃ (Cortisol) 

ᑑᒑᓕᒃᑕᐅᔪᓃᑦᑐᓂᒃ ᑕᐃᑲᓂ ᖃᓂᒋᔮᓂᑦ ᐅᕝᕙᓘᓐᓃᑦ ᓄᓇᑦ ᐊᕕᒃᓯᒪᔪᑦ ᖃᐅᔨᓴᖅᑕᐅᕝᕕᖏᓐᓂ ᖃᐅᔨᓴᐃᕝᕕᐅᔪᒥᑦ 

(ᐃᓂᖏᑦ ᑑᒑᓕᒡᕕᐅᔪᑦ ᐅᖃᐅᓯᐅᖏᑦᑐᑦ) 2000-ᒥᑦ 2019-ᒧᑦ. ᑕᑯᓗᒍ ᑎᑎᕋᖅᓯᒪᔪᖅ, ᐅᖃᓕᒫᒐᖅ 9 ᒪᒃᐱᖅᑐᒐᐃᑦ 

1534 ᐊᒻᒪᓗ 1544, ᐅᖃᑕᐅᓯᐅᔪᓂᒃ ᑖᔅᓱᒧᖓᑦ ᐅᖃᐅᓯᐅᔪᒧᑦ ᐃᒡᓗᓕᖕᒥᑦ ᑲᑎᒪᔨᐊᓛᒥᑦ. ᑖᓐᓇ ᖃᐅᔨᓴᐃᓂᖅ 

ᐅᖃᖅᑐᑦ ᐊᖏᒡᓕᒋᐊᖅᓯᒪᕐᔪᐊᕐᒪᑕ ᑯᐊᑎᓲᓪ (Cortisol) ᑑᖔᓕᒃᑕᐅᔪᓂᑦ 2000-ᒥᑦ 2006ᖃ-ᒧᑦ ᐊᒻᒪᓗ 

ᑑᒑᓕᒃᑕᐅᔪᓂᑦ 2013-ᒥᑦ 2019-ᒧᑦ. ᕗᐊᑦᑯᑦ ᐊᑕᖏᖅᖢᑎᒃ (Watt et al.) (2021) ᓇᓕᐊᖑᓂᖏᑦ ᑕᒪᕐᒦᒃ 

ᐅᓪᓗᕆᔭᐅᔪᓂᑦ ᑎᑎᕋᐅᑕᐅᔪᓂᑦ ᓯᕗᓂᐊᒍᑦ ᐱᓕᕆᐊᑉ ᐱᓕᕆᐊᖑᖅᑳᖅᑎᓐᓇᒋᑦ ᐊᒃᑐᐊᔪᑦ ᐅᒥᐊᕐᔪᐊᑦ 

ᐃᖏᕐᕋᔭᖕᓂᖏᓐᓄᑦ ᐊᒻᒪᓗ ᐱᓕᕆᐊᕐᒨᖓᔪᑦ ᐅᒥᐊᕐᔪᐊᑦ ᐃᖏᕐᕋᔭᒃᑐᓄᑦ. ᖃᐅᔨᓴᐃᓂᕐᒥᑦ ᖃᐅᔨᓚᐅᖏᑦᑐᑦ 

ᐊᒃᑐᐊᓂᖃᕐᓂᐅᔪᓂᒃ ᐱᓕᕆᐊᑉ ᐅᒥᐊᕐᔪᐊᖏᓐᓂᒃ ᐊᒻᒪᓗ ᐅᖃᐅᓯᐅᔪᑦ ᑯᐊᑎᓲᓪ (Cortisol) ᐊᖏᒡᓕᒋᐊᕐᓂᖏᓐᓄᑦ, 

ᑭᓯᐊᓂ ᐃᓱᒪᒋᔭᐅᔪᖅ ᐊᒃᑐᐊᓂᖃᕆᐊᒃᓴᖓᓂᑦ.   

109. ᑭᐅᓪᓗᑎᒃ ᓄᖅᑲᖅᑎᑦᑎᓇᓱᐊᖅᑏᑦ ᐅᖃᐅᓯᕆᔭᖏᑦ, ᐹᕙᓐᓛᓐᑯᑦ ᐱᓕᕆᑎᑦᑎᓚᐅᖅᑐᑦ ᐱᔭᕆᐊᑐᔪᒃᑐᑦ 

ᕿᒥᕐᕈᑎᑦᑎᓪᓗᑎᒃ ᐸᐃᐹᒥᒃ ᐊᕙᑎᓕᕆᔨᒃᑯᓐᓄᑦ ᕖᕗᐊᕆ 2021-ᒥᑦ ᑭᐅᔾᔪᑕᐅᔪᑦ ᑎᑎᕋᖅᓯᒪᔪᑦ ᐊᐱᖅᑯᑎᓄᑦ 

ᐃᓚᐅᓕᖃᑕᐅᔪᓂᑦ ᐱᓕᕆᐊᕐᒥᑦ ᕿᒥᕐᕈᓂᕐᒧᑦ ᓇᑦᑎᐊᑦ (ᒫᑦᓯ) 2021-ᒥᑦ, ᐊᒻᒪᓗ ᑭᐅᔾᔪᑕᐅᔪᑦ ᐅᖃᐅᓯᒃᑯᑦ 

ᐊᐱᖅᑯᑕᐅᔪᓄᑦᓄᖅᑲᖅᑎᑦᑎᓇᓱᐊᖅᑎᓂᑦ ᑎᑎᖅᑲᑎᒍᑦ ᐊᒻᒪᓗ ᐱᔭᕆᐊᑐᔪᒃᑐᑦ ᕿᒥᕐᕈᓂᖅ ᑭᒃᑯᓕᒫᓂᒃ 

ᓈᓚᖕᓂᖃᖅᑎᑦᑎᑎᓪᓗᒋᑦᐊᐃᕐᕆᓕ2021-ᒥᑦ.  

110. ᐹᕙᓐᓛᓐᑯᑦ ᐊᒻᒪᓗ ᐱᖓᔪᒋᔭᐅᔪᑦ ᐃᓚᐅᔪᑦ ᖃᐅᔨᒪᓂᖃᖅᑑᑎᖏᑦ ᐅᖃᒃᑲᓐᓂᕈᒪᔪᑦ ᑖᒃᑯᐊ ᐱᓪᓗᐊᑕᐅᔪᑦ, ᐃᑲᔪᐃᔪᑦ 

ᐃᓱᒪᒋᔭᖏᓐᓂᒃ ᒎᓪᑐᒃᑯᑦ (Golder) ᑖᒃᑯᐊ ᕗᐊᑦᑯᑦ ᐊᑕᖏᖅᖢᑎᒃ (Watt et al.) (2021) ᑕᑎᒋᔭᐅᓪᓗᐊᙱᒻᒪᑕ 

ᖃᐅᔨᔾᔪᑎᒋᓗᒍ ᐊᒥᐊᕐᔪᐊᑦ ᐃᖏᕐᕋᔭᖕᓂᖏᑦ ᖁᑦᑎᖕᓂᖅᓴᒥᒃ ᑯᐊᑎᓵᓪᑖᖅᑎᑦᑎᖕᒪᑕ (cortisol) ᑑᒑᓕᖕᓂᑦ:  

(a) ᑎᑭᐅᒪᔾᔪᑕᐅᙱᕐᔪᐊᖅᑐᖃᖅᑐᖅ ᖃᐅᔨᓴᐃᓂᕐᒥᑦ ᕿᒥᕐᕈᔪᓂᒃ ᓈᒻᒪᒃᑐᒥᒃ ᕿᒥᕐᕈᑎᑦᑎᔪᓐᓇᙱᑦᓱᖅᑐᑦ 

ᖃᐅᔨᔭᐅᔪᓂᒃ. ᑖᒃᑯᐊ ᓇᓗᓇᐃᔭᖅᑕᐅᓯᒪᔪᑦ ᐱᔭᕆᐊᑐᔪᒃᑐᑦ ᕿᒥᕐᕈᓂᕐᒥᒃ ᑐᓂᔭᐅᓚᐅᖅᑐᓂᑦ ᒫᔾᔨ 2021-

ᒥᑦ. ᓇᓗᓇᐃᔭᖅᓯᒪᔪᖅᑕᖃᒃᑲᓐᓂᙱᑎᓪᓗᒍ ᐱᔾᔪᑎᖃᖅᑐᓂᒃ ᑎᑎᖅᑲᖁᑎᓄᑦ ᐃᓚᐅᔪᓂᑦ ᐊᒻᒪᓗ 

ᐃᓚᐅᓯᒪᙱᑐᐃᓐᓇᕆᐊᓖᑦ ᖃᐅᔨᓴᕐᓂᕐᒧᑦ, ᐊᔪᕐᓇᖅᑐᖅ ᓇᓗᓇᐃᖅᓯᔭᕆᐊᒃᓴᖅ ᐊᒃᑐᐊᓂᖃᕐᒪᖔᑕ 

ᑯᐊᑎᓵᓪ ᖁᕝᕙᓯᓕᕇᖕᓂᖏᓐᓄᑦ (cortisol) ᐊᒻᒪᓗ ᐱᓕᕆᐊᕐᒥᑦ ᐅᒥᐊᕐᔪᐊᓕᕆᓂᕐᓄᑦ, ᐃᖕᒥᓂᒃ 

ᑕᐃᒪᓐᓇᐃᓕᖃᑦᑕᖅᐸᑕ, ᐅᕝᕙᓘᓐᓃᑦ ᐱᖁᑎᑐᖃᐅᔪᑦ ᐅᕝᕙᓘᓐᓃᑦ ᖃᐅᔨᓴᖅᑕᐅᓯᒪᔪᑦ ᐅᓄᙱᓗᐊᖅᑐᑦ. 

(b) ᐹᕙᓐᓛᓐᑯᑦ ᐅᖃᓚᐅᖅᑐᑦ ᖃᐅᔨᓴᕈᒪᓂᖃᑦᑎᕐᓂᕋᖅᖢᑎᑦ ᖃᐅᔨᓴᐃᒃᑲᓐᓂᕈᒪᓂᖏᓐᓂᒃ ᑕᒪᑐᒥᖓ, 

ᐱᓕᕆᖃᑎᒋᓗᒋᑦ ᐃᒪᕐᒥᐅᑕᓕᕆᔨᕐᔪᐊᒃᑯᑦ (DFO), ᑎᑎᖅᑲᖁᑎᐅᔪᑦ ᖃᐅᔨᓴᕐᐃᓂᕐᒥᑦ ᓴᖅᑭᑕᓯᒪᓕᕐᒪᖔᑦ 

ᖃᐅᔨᓴᖅᑕᐅᒃᑲᓐᓂᕈᓐᓇᕐᓗᓂ. ᐅᓪᓗᒥᒧᑦ ᑎᑭᖦᖢᒍ, ᐹᕙᓐᓛᓐᑯᑦ ᑐᒃᓯᕋᓚᐅᖅᑕᖏᑦ ᑕᑯᔪᒪᓪᓗᒋᑦ ᑖᒃᑯᐊ 

ᑎᑎᖅᑲᖁᑏᑦ ᑐᓂᔭᐅᔪᒪᓚᐅᙱᑦᑐᑦ ᐃᒪᕐᒥᐅᑕᓕᕆᔨᕐᔪᐊᒃᑯᓐᓂᑦ (DFO) ᐊᒻᒪᓗ ᐊᔪᕐᓇᖅᑑᖅ ᒫᓐᓇᐅᔪᖅ 

ᓇᓗᓇᐃᕐᓂᐊᕐᓗᒋᑦ ᑐᓴᐅᒪᔾᔪᑏᑦ ᓇᐃᒡᓕᑎᖅᑕᐅᓯᒪᔪᑦ ᖃᐅᔨᓴᕈᑎᒥᑦ.  

(c) ᖃᓄᐃᓕᐅᕈᑎᖃᕐᓂᖓᓅᖓᕐᔪᐊᖃᑦᑕᖅᑐᓄᑦ ᐊᒻᒪᓗ ᓂᐱᓄᑦ ᖃᐅᔨᓴᐃᓐᓇᕈᑏᑦ ᐱᓕᕆᐊᖑᓯᒪᔪᑦ 

ᐹᕙᓐᓛᓐᑯᓐᓂᑦ ᓇᓗᓇᐃᖅᓯᙱᒻᒪᑕ ᑖᒃᑯᐊ ᑑᒑᓖᑦ ᖃᓄᐃᓕᖓᔾᔪᑎᒋᕙᒃᑕᖏᑦ ᐱᓕᕆᐊᑦ 

ᐅᒥᐊᕐᔪᐊᖏᓐᓄᑦ ᓇᓗᓇᐃᖅᓯᓯᒪᔪᑦ “ᐃᓱᒫᓗᕐᓇᕐᔪᐊᕐᑐᑦ” ᑕᑯᖃᑦᑕᐅᑎᓃᑦ ᓴᖅᑮᓇᔭᖅᑐᑦ 

ᐊᖏᒡᓕᒋᐊᕐᔪᐊᕐᓗᒋᑦ ᑯᐊᑎᓲᓪ ᖁᕝᕙᓯᓕᕇᖕᓂᖏᑦ ᐊᒃᑐᐊᓪᓚᑦᑖᕐᓗᓂ ᓴᖅᑭᑦᑐᖅ ᑖᒃᑯᓇᙵᑦ ᐹᕙᓐᓛᓐᑯᑦ 

ᐊᐅᓪᓚᖅᑎᑦᑎᖃᑦᑕᕐᓂᕐᒧᑦ ᐊᐅᓚᓂᖏᓐᓂᑦ.  

(d) ᐅᓪᓗᒥᒧᑦ ᑎᑭᖦᖢᒍ, ᑑᒑᓖᑦ ᐱᖅᑯᓯᖓᓄᑦ ᖃᓄᐃᓕᐅᕈᑎᖃᕐᓂᖓᓄᑦ ᐅᒥᐊᕐᔪᐊᓂᑦ ᑭᒡᓕᖃᖅᑐᑦ 

ᒫᓐᓇᓚᐅᒃᑲᑦ, ᖃᓂᒋᔭᖏᓐᓂᑦ ᐊᒻᒪᓗ ᐅᑎᕈᖕᓇᖅᖢᑎᒃ ᐊᒃᑐᐃᓂᐅᔪᑦ ᐊᒻᒪᓗ ᑭᒡᓕᖃᖅᖢᓂ ᖃᓂᒋᔭᖏᓐᓄᑦ 

ᐅᒥᐊᕐᔪᐊᑦ. ᑕᐃᒪᓐᓇᐃᑦᑐᑦ ‘ᐊᑦᑎᒃᑐᑦ ᑕᐃᒪᐃᓪᓚᖕᓃᑦ’ ᖃᓄᐃᓕᑎᑦᑎᓃᑦ ᓂᕐᔪᑎᐅᑉ ᑎᑭᐅᒪᓂᖏᓐᓄᑦ 

ᑕᐃᒪᓐᓇᐃᖃᑦᑕᖅᑐᑦ, ᐅᕝᕙᓘᓐᓃᑦ ᐱᒋᐊᕈᑕᐅᔪᑦ, ᖃᓄᐃᓕᖃᑦᑕᕐᓂᖏᑦ ᐊᒻᒪᓗ 

ᓴᖅᑭᑦᑐᑐᐊᖑᓇᔭᙱᙱᑦᑐᑦ ᐃᓄᑐᐊᕐᒧᑦ, ᐅᕝᕙᓘᓐᓃᑦ ᐊᒥᓲᖃᑦᑕᕐᓂᖏᓐᓄᑦ, ᐊᓯᐊᙳᕐᓂᐅᔪᑦ 

ᖃᓄᐃᓕᖃᑦᑕᐃᓐᓇᐅᔭᕐᓂᖏᓐᓄᑦ. ᐱᔾᔪᑎᒋᓪᓗᒋᑦ ᑭᒡᓕᖃᖅᑑᔪᑦ ᑕᑯᖃᑦᑕᐅᑎᖃᑦᑕᕐᓂᖏᑦ ᑖᒃᑯᓇᓂ 

ᐃᓄᑐᐊᑦ ᑑᒑᓕᑦ ᐊᒻᒪᓗ ᐱᓕᕆᐊᕐᒥᑦ-ᐅᒥᐊᕐᔪᐊᖏᑦᑕ ᐃᖏᕐᕋᑎᓪᓗᒋ ᖃᓂᒋᔮᓂᑦ, ᐃᓚᖃᖅᖢᓂ 

ᖃᓄᐃᑦᑑᓂᖓᑕ ᐊᑦᑎᒃᑐᑦ ᑕᐃᒪᐃᓪᓚᖕᓂᕐᓄᑦ ᖃᓄᐃᓕᖃᑦᑕᕐᓂᖏᑦ ᑕᑯᔭᐅᓯᒪᔪᑦ, 

ᐃᓚᓕᐅᑎᓯᒪᑐᐃᓐᓇᕆᐊᖃᕐᓂᖓ ᐅᒥᐊᕐᔪᐊᓂᑦ ᑑᒑᓖᖕᓄᑦ ᐃᓱᒻᒫᓪᓚᒍᑕᐅᕙᒃᑐᑦ, ᐊᒻᒪᓗ 

ᐆᒻᒪᕆᒡᔪᐊᕐᓂᖏᓐᓄᑦ ᑑᒑᓖᑦ, ᓇᓚᐅᑦᑖᖅᑕᐅᔪᖅ ᐊᑦᑎᒃᑐᓲᓇᓱᒋᔭᐅᓪᓗᓂ ᐊᑑᑎᖃᑎᖢᓂᓘᓐᓃᑦ, 

ᐃᓕᓴᕆᔭᐅᓯᒪᒐᓗᐊᖅᖢᓂ ᐱᑕᖃᙱᑦᑑᖏᒻᒪᑦ.   

(e) ᐱᑕᖃᐅᖅᑐᖅ ᐊᒥᓱᑲᓪᓚᖕᓂᒃ ᐊᓯᖏᓐᓂᒃ ᐃᓱᒻᒫᓪᓚᒍᑎᒃᓴᓂᒃ ᑑᒑᓕᖕᓄᑦ ᓴᖅᑮᔪᓐᓇᖅᑐᑦ ᖁᕝᕙᓯᐊᕐᓂᖓᓄᑦ 

ᑯᐊᑎᓵᓪᖓᓄᑦ (cortisol) ᑑᒑᓖᑦ, ᐱᖃᓯᐅᑎᓪᓗᒋᑦ ᑖᒃᑯᐊᓗ ᑭᒡᓕᒋᙱᑦᑐᑦ, ᓯᓚᐅᑉ ᐊᓯᔾᔨᖅᐸᓪᓕᐊᓂᖓ, 

ᐅᓄᖅᓯᒋᐊᕐᓂᖏᑦ ᓂᕐᔪᑎᓂᒃ ᓂᕆᔭᒃᓴᐅᖅᓯᐅᖅᑏᑦ ᓂᕐᔪᑎᒃᑲᓐᓂᐅᔪᑦ ᐊᒻᒪᓗ ᓂᕆᔭᒃᓴᐅᖅᓯᐅᖅᑕᐅᔪᑦ 

ᒪᓂᒪᙱᓐᓂᖏᓐᓄᑦ. ᐊᒃᑐᐃᓂᐅᑐᐃᓐᓇᕆᐊᓖᑦ ᐆᒪᔪᑦ ᓇᔪᒐᖏᑕ ᓯᓚᑎᖏᑕᓗ ᖃᓄᐃᑦᑑᓂᖏᓐᓄᑦ 

ᐊᓯᔾᔨᖅᑐᑦ ᓇᓗᓇᐃᖅᑕᐅᖄᕐᔪᒃᓯᒪᔪᖅ ᕗᐊᑦᑯᑦ ᐊᑕᖏᖅᖢᑎᒃ (Watt et al.) (2021), ᑭᓯᐊᓂ 

ᐊᒥᓱᙳᕆᐊᖅᓯᒪᙱᑦᑐᑦ ᐅᕝᕙᓘᓐᓃᑦ ᐅᖃᐅᓯᕆᔭᐅᒃᑲᓐᓂᕈᖕᓇᙱᑦᑐᑦ. ᐊᒥᓱᙳᖅᐸᓪᓕᐊᓂᖏᑦ ᐹᕙᓐᓛᓐᑯᑦ 

ᐅᒥᐊᕐᔪᐊᖏᑦ ᐊᑯᓐᓂᖓᓐᓂᑦ 2013 ᐊᒻᒪᓗ 2019 ᐊᒥᓱᙳᕆᐊᖅᑕᐅᓚᐅᖏᒻᒥᔪᑦ ᕗᐊᑦᑯᑦ ᐊᑕᖏᖅᖢᑎᒃ 

(Watt et al.)-ᒧᑦ. (2021).  

ᑕᐃᔭᑦᓯ ᐊᑕᖏᖅᖢᑎᒃ (Dietz et al.) 2021 ᐅᓂᒃᑳᖅᓯᒪᔪᑦ ᐊᓯᔾᔨᕐᔪᐊᕐᓂᐅᔪᑦ ᓂᕆᔭᖏᓐᓄᑦ ᑑᒑᓖᑦ 

ᐊᑯᓐᓂᖓᓐᓂᑦ 1960-ᒥᑦ 2020-ᒧᑦ, ᓯᑯᐃᕈᑎᕙᓪᓕᐊᓂᖓᓄᑦ ᑕᐃᑲᙵᓂᑦ ᖃᖏᓚᐅᖅᑎᓪᓗᒍ 1990. 

ᐅᖃᓕᒫᒐᓕᐅᖅᑏᑦ ᓇᓗᓇᐃᖅᑕᖓᑦ ᓯᓚᐅᑉ ᐊᓯᔾᔨᖅᐸᓪᓕᐊᓂᖓ ᐱᓪᓗᐊᑕᐅᔪᖅ ᑲᑎᑉᐸᓪᓕᐊᑎᑦᑎᓂᖓᓄᑦ 

ᐱᔾᔪᑕᐅᔪᓂᒃ ᑑᒑᓕᖕᓄᑦ, ᐊᒻᒪᓗ ᐅᖃᖅᑐᑦ ᐊᑐᕐᓗᒋᑦ ᐱᕝᕕᐅᔪᓂᒃ−ᑎᑎᖅᑲᖁᑏᑦ (ᓲᕐᓗ ᓂᕿᖏᓐᓂᒃ 

ᖃᐅᔨᓴᒐᒃᓴᖅᑖᑦ) ᐅᕝᕙᓘᓐᓃᑦ ᒥᑭᔪᓂᒃ ᑲᑎᒪᔪᓄᑦ ᑎᑎᖅᑲᖁᑏᑦ ᐱᓕᕆᐊᖑᓚᐅᖅᑐᖅ ᕗᐊᑦᑯᑦ ᐊᑕᖏᖅᖢᑎᒃ 

(Watt et al.) (2021) ᖃᐅᔨᓴᕐᓂᕐᒥᑦ, ᐊᖏᒡᓕᒋᐊᕐᓂᐅᔪᒃᓴᐅᔪᖅ ᓇᓗᓇᐃᔭᐃᓂᕐᓗᖕᓂᕐᒧᑦ 

ᖃᓄᐃᓕᐅᕈᑎᖓᓐᓄᑦ ᓂᕐᔪᑎᐅᑉ ᑲᑎᑉᐸᓪᓗᐊᔪᓂᑦ ᐊᕙᑎᐅᑉ ᐊᓯᔾᔨᕐᓂᖓᓄᑦ. ᑖᒻᓇ ᐱᒻᒪᕆᐅᓗᐊᖅᑐᖅ 

ᖃᐅᔨᓴᐃᓂᖃᖅᑎᓪᓗᒋᑦ ᓂᕐᔪᑎᓂᒃ ᐆᒪᑯᑖᒍᓐᓇᖅᑐᓂᒃ, ᑕᐃᒪᐃᓐᓂᖓᓄᑦ ᑕᐃᒪᐃᓐᓇᓱᒋᔭᐅᓕᖅᓗᑎᒃ 

ᕿᓚᓐᓂᐅᔪᓂᖔᖅᑐᓂᑦ ᑎᑎᖅᑲᖁᑎᓂᑦ (ᓲᕐᓗ 2013-ᒥᑦ 2019-ᒧᑦ) ᑕᒻᒪᖅᓯᒪᓂᖃᕐᔪᐊᖅᑐᒥᒃ ᑐᑭᓕᐅᕆᓂᕐᒧᑦ 

ᖃᐅᔨᔭᐅᔪᓂᒃ.  

ᒫᓐᓇᓵᖅ ᐅᖃᓕᒫᒐᓕᐊᖅ ᓕᕗᑦ ᐊᑕᖏᖅᖢᑎᒃ (Lefort et al.) (2020) ᓇᓚᐅᑦᑖᖅᑐᑦ ᐋᕐᓗᐃᑦ ᑲᓇᑕᐅᑉ 

ᐅᑭᐅᖅᑕᖅᑐᖓᓂᑦ (ᓇᓚᐅᑦᑖᖅᑕᐅᔪᑦ ᖃᔅᓯᐅᓂᖏᓐᓄᑦ 163± 27-ᖑᔪᑦ) ᓂᕆᖃᑦᑕᕈᖕᓇᖅᑐᑦ >1,000-

ᓂᒃ ᑑᒑᓕᖕᓂᑦ ᐊᕐᕌᒎᑉ ᐃᓚᖓᓂᑦ ᐅᑭᐅᖅᑕᖅᑐᒥᑦ ᐃᒪᖏᓐᓂᓚᐅᒃᑲᒃᑎᓪᓗᒋᑦ. ᐊᑯᓂᐅᓂᖅᓴᖅ 

ᓯᑯᖃᑦᑕᙱᓕᖅᑎᓪᓗᒍ ᑕᒪᓐᓇ, ᐋᕐᓗᐃᑦ ᓇᒧᙵᕈᖕᓇᕐᓂᖅᓴᐅᓕᖅᑐᑦ ᐅᐸᒍᓐᓇᖃᑦᑕᓚᐅᙱᑕᒥᓄᑦ.  

ᑑᒑᓖᑦ ᖃᓄᐃᓕᔾᔪᑎᖏᑦ ᐋᕐᓗᖕᓄᑦ ᑎᑎᕋᐅᓯᐅᓯᒪᔪᑦ ᑕᑯᔭᐅᓯᒪᔪᑦ ᓴᖅᑭᔮᖅᑎᑦᑎᓂᖏᓐᓄᑦ 

ᐊᒃᓱᕈᕐᓂᖏᓐᓄᑦ (Laidre et al. 2006).  

(f) ᐱᔾᔪᑕᐅᔪᒃᓴᐅᔪᖅ ᐱᔭᕆᐊᑐᓗᐊᕐᓂᖓᓄᑦ ᑕᒪᓐᓇ ᐱᓕᕆᐊᖅ, ᐅᓄᓗᐊᙱᑦᑐᑦ ᖃᐅᔨᓴᕐᓃᑦ ᐊᑐᐃᓐᓇᐅᔪᑦ 

ᕿᒥᕐᕈᔭᐅᔪᒪᓂᖃᖅᑐᑦ ᖃᐅᔨᓴᕐᓗᒋᑦ ᐊᒃᑐᐃᓃᑦ ᐅᒥᐊᕐᔪᓂᑦ ᑕᕆᐅᕐᒥᐅᑕᐃᑦ ᓂᕐᔪᖏᑦᑕ 

ᐊᒃᓱᕈᖃᑦᑕᕐᓂᖏᓐᓄᑦ ᖃᓄᐃᓐᓂᖅᓴᐅᖕᒪᖔᑕ ᐊᓯᖏᓐᓄᑦ ᐊᕙᑎᒥᑦ ᖃᓄᐃᓕᖓᓂᐅᔪᓂᑦ. ᐊᑕᐅᓯᖅ 

ᖃᐃᔨᓴᕐᓂᐅᔪᖅ, ᐅᖃᐅᓯᐅᓂᖓᑐᑦ ᐃᐅᔭᔅ ᐊᑕᖏᖅᖢᑎᒃ (Aryes et al.) 2012-ᒥᑦ, ᖃᐅᔨᓴᓚᐅᖅᑐᑦ 

ᐊᒃᓱᕈᕐᓂᖏᓐᓂᒃ ᐋᕐᓗᐃᑦ ᐅᒥᐊᕐᔪᐊᑦ ᐊᒥᓲᓕᖅᓯᒪᑎᓪᓗᒋᑦ ᓂᕿᒃᓴᖃᑦᑎᐊᕐᓂᖏᑦ ᐊᒻᒪᓗ ᓂᕐᔪᑎᓂᒃ 

ᓂᕆᔭᒃᓴᖅᑕᖃᓗᐊᖏᑎᓪᓗᒍ. ᖃᐅᔨᔭᐅᔪᑦ ᖃᐅᔨᓴᕐᓂᕐᒥᑦ ᑕᑯᒃᓴᐅᑎᑦᑎᔪᑦ ᑖᒃᑯᐊ ᓂᕐᔪᑏᑦ ᓂᕆᔭᒃᓴᖏᑦ 

ᒪᓂᒪᓂᖏᓐᓂᒃ, ᐅᕝᕙᓘᓐᓃᑦ ᒪᓂᒪᙱᓐᓂᖏᓐᓂᑦ, ᐊᖏᓂᖅᓴᒥᒃ ᐊᒃᑐᖅᓯᓂᖃᖅᓯᒪᔪᖅ ᐋᕐᓗᕐᓂᑦ ᐅᒥᐊᕐᔪᐊᑦ 

ᐃᖏᕐᕋᔭᒃᑐᓂ ᐱᖏᓐᓂᖅᓴᐅᓪᓗᑎᒃ. ᑑᒑᓖᑦ ᐊᒻᒪᓗ ᐋᕐᓗᐃᑦ ᑕᒪᕐᒥᒃ ᕿᓚᓗᒐᕐᓂᑦ ᖃᑕᐃᑦᑐᓂᒃ 

ᑐᓵᓂᖅᓴᐅᑎᓪᓗᒋᑦ, ᓇᓗᓇᙱᑦᑐᖅ ᓇᓚᐅᖅᑖᖅᑳᕐᓗᒋᑦ ᑕᑯᓐᓇᙳᐊᒐᑦ ᑕᐃᒪᐅᓇᔭᖅᑐᑦ ᑑᒑᓕᖕᓄᑦ.  

111. ᓈᒻᒪᙱᓐᓇᔭᖅᑐᖅ ᐱᓕᕆᐊᕐᒧᑦ ᓇᓗᓇᐃᒃᑯᑕᕐᒥᑦ ᐹᕙᓐᓛᓐᑯᓐᓂᑦ ᖃᐅᔨᓴᐃᓐᓇᕆᐊᖃᖅᑎᑦᑎᓗᑎᒃ ᐊᑕᖏᕐᓗᒋᑦ 

ᓯᓚᑖᓃᑦᑐᓂᒃ ᐱᓕᕆᐊᒨᙱᑦᑐᓂᑦ ᐊᒃᓱᕈᕈᑕᐅᔪᓂᒃ ᑑᒑᓕᖕᓄᑦ, ᐱᓗᐊᖅᑐᒥᑦ ᑎᑭᐅᑎᓂᖏᑦ ᐊᒃᓱᕈᕐᓇᐅᑏᑦ 

ᑐᑭᓯᐊᔭᐅᕌᓂᙱᑎᓪᓗᒋᑦ ᐱᑕᖃᙱᓐᓂᖏᓐᓄᑦ ᓄᓇᓂᑦ ᐊᕕᒃᑐᖅᓯᒪᔪᓂᑦ ᖃᐅᔨᓴᐃᓐᓇᕈᑏᑦ ᐊᒻᒪᓗ ᑎᑎᖅᑲᐅᑏᑦ.  

ᐹᕙᓐᓛᓐᑯᑦ ᐊᖏᖅᓯᒪᐃᓐᓇᖅᑐᑦ ᓱᓕ ᐱᓕᕆᓪᓚᑖᖅᑕᐅᖏᓐᓇᕐᓗᑎᒃ ᐱᓕᕆᐊᕐᒥᑦ−ᐊᒃᑐᐃᓃᑦ ᖃᐅᔨᓴᐃᓐᓇᕈᑎᓂᒃ 

ᑕᕌᒐᖃᖅᑐᓂᒃ ᑲᑎᖅᓱᐃᓂᕐᒥᒃ ᑎᑎᖅᑲᖁᑎᓂᒃ ᓇᓗᓇᐃᖅᓯᔾᔪᑎᓄᑦ ᐊᒃᑐᐊᔪᑦ ᑐᑭᓯᑦᑎᐊᕋᓱᖕᓂᕐᒧᑦ ᑖᒃᑯᓄᖓᓪᓚᕆᒃ 

ᐊᒃᑐᐃᓂᕐᓄᑦ ᐱᓕᕆᐊᕐᒥᑦ ᓲᕐᓗ ᐱᖅᑯᓯᖓᓄᑦ ᖃᓄᐃᓕᐅᕈᑎᖃᕐᓂᖏᑦ, ᐃᒪᐅᑉ ᐃᓗᐊᓂᑦ ᓂᐲᑦ ᐊᒻᒪᓗ ᓂᕐᔪᑏᑦ 

ᓇᓃᖏᑦ ᐱᑕᖃᕐᓂᖏᓪᓗ). ᐹᕙᓐᓛᓐᑯᑦ ᐅᖃᒃᑲᓐᓂᖅᑐᑦ ᑲᑎᖅᓱᐃᓂᖅ ᑎᑎᖅᑲᖁᑎᓂᒃ ᓇᓗᓇᐃᖅᓯᔾᔪᑎᓄᑦ ᓲᕐᓗ 

ᐊᒃᓱᕈᖅᑎᓪᓗᒋᑦ ᐊᓱᐃᓐᓇᕈᐃᔾᔮᙱᑦᑐᑦ ᐊᒃᑐᐊᔪᓂᒃ ᑐᓴᐅᒪᔾᔪᑎᓄᑦ ᖃᓄᖅ ᐱᓕᕆᐊᕐᒥᑦ ᐱᓕᕆᓂᐅᕐᓂᐅᔪᑦ, 

ᐱᑕᖃᕋᓗᐊᖅᐸᓪᓘᓐᓃᑦ, ᐊᒃᑐᐃᓂᖃᑐᐃᓐᓇᕆᐊᖃᕐᓂᖓ ᑑᒑᓖᑦ ᐊᒃᓱᕈᕐᓇᐅᑎᖏᓐᓂᑦ. 

112. ᐱᓪᓗᒋᑦ ᐊᒃᑐᐊᖃᑎᒌᖕᓃᑦ ᑖᒃᑯᓇᓂ ᑯᐊᑎᓵᓪ (cortisol) ᐊᒻᒪᓗ ᐅᒥᐊᕐᔪᐊᓕᕆᓃᑦ ᓱᓕ ᐃᓱᒪᒋᔭᐅᑐᐃᓐᓇᖅᑑᖕᒪᑦ 

ᐊᒻᒪᓗ ᐊᔪᕐᓇᖅᖢᓂ ᐊᒃᑐᐊᔾᔪᑎᓕᖏᑦ ᐅᒥᐊᕐᔪᐊᓕᕆᓂᕐᓄᑦ ᒫᓐᓇᐅᔪᖅ ᑐᙵᕕᖃᖅᖢᑎᒃ ᐊᑐᐃᓐᓇᐅᔪᓂᒃ 

ᑐᓴᐅᒪᔾᔪᑎᓂᒃ, ᑯᐊᑎᓵᓪ (cortisol) ᖁᕝᕙᓯᓕᕇᖕᓂᖏᑦ ᐊᑐᖅᑕᐅᓪᓗᐊᙱᑦᑐᑦ ᓇᓗᓇᐃᔭᐅᑕᐅᓗᑎᒃ ᐹᕙᓐᓛᓐᑯᑦ 

ᐱᓕᕆᐊᖓᓐᓄᑦ ᐊᒃᑐᐃᓂᕐᒧᑦ ᖃᐅᔨᓴᐃᓐᓇᕈᑕᐅᓗᓂ, ᐱᓗᐊᖅᑐᒥᑦ ᐃᓂᖅᑎᕆᔾᔪᑕᐅᓵᓕᓂᕐᒥᒃ ᐱᔾᔪᑎᖃᕐᓗᑎᒃ. 

ᑭᓯᐊᓂᓕ, ᐱᔪᒪᓂᖃᕐᓂᖏᓐᓂᑦ ᖃᐅᔨᑎᑦᑎᓚᐅᖅᑎᓪᓗᒋᑦ ᐱᔾᔪᑎᖃᖅᖢᑎᒃ ᐃᓱᒪᒋᔭᖏᓐᓂᒃ ᕗᐊᑦᑯᑦ ᐊᑕᖏᖅᖢᑎᒃ (Watt 

et al.) (2021) ᐱᓕᕆᐊᑉ ᒪᕐᕈᒋᓕᖅᑕᖓᓄᑦ ᐊᖏᖅᑕᐅᓇᔭᐅᓇᔭᖅᐸᑦ, ᐹᕙᓐᓛᓐᑯᑦᐊᖏᖅᓯᒪᔪᑦ ᑮᓇᐅᔭᑎᒍᑦ ᐃᑲᔪᕈᒪᔪᑦ 

ᐊᒻᒪᓗ/ᐅᕝᕙᓘᓐᓃᑦ ᐃᑲᔪᖅᓯᕐᓗᒋᑦ ᐊᓯᖏᓐᓂᑦ ᐃᓚᐅᔪᑦ (ᓲᕐᓗ ᐃᒪᕐᒥᐅᑕᓕᕆᔨᕐᔪᐊᒃᑯᑦ (DFO) ᐊᒻᒪᓗ ᒥᑦᑎᒪᑕᓕᖕᒥᑦ 

ᐊᖑᓇᓱᒃᑐᓕᕆᔨᒃᑯᑦ (MHTO)) ᐃᑲᔪᕐᓂᐊᕐᓗᒋᑦ ᐱᕙᓪᓕᐊᑎᑦᑎᓂᕐᒧᑦ ᓄᓇᐃᑦ ᐊᕕᒃᑐᖅᓯᒪᔪᓂᑦ ᓄᓇᓕᓂᓘᓐᓃᑦ-

ᑐᙵᕕᓕᖕᓂᒃ ᖃᐅᔨᓴᕐᓂᕐᒥᑦ ᐱᒋᐊᖅᑕᐅᓇᔭᖅᑐᑦ ᑕᒪᑐᒧᙵᑦ ᖃᐅᔨᓴᕐᓂᕐᒧᑦ ᐅᖃᐅᓯᐅᔪᒥᒃ. ᐃᓚᒋᔭᐅᓪᓗᓂ 

ᐃᑲᔪᖅᓯᕐᓂᕐᒧᑦ ᑕᒪᑐᒧᖓ ᐹᕙᓐᓛᓐᑯᑦ ᖁᕕᐊᓱᒃᑐᑦ ᐱᔭᕆᐊᑐᔪᒃᑯᑦ ᖃᐅᔨᓴᐃᓂᕐᒧᑦ ᐅᖃᐅᔾᔨᒋᐊᕈᑎᓂᒃ ᑕᒪᑐᒧᖓ 

ᐱᒋᐊᖅᑕᐅᓇᔭᖅᑐᒧᑦ ᑕᐃᒪᐃᑦᑕᕆᐊᖃᕈᑎᒃ. 

113. ᐹᕙᓐᓛᓐᑯᑦ ᓂᓪᓕᐊᔾᔪᑎᖃᕋᓱᒃᓯᒪᖕᒥᔪᑦ ᒐᕙᒪᒃᑯᑦ ᐱᓕᕆᐊᖃᕈᖕᓇᕐᒪᑕ ᐊᒻᒪᓗ ᐱᓕᕆᐊᖃᕆᐊᖃᖅᖢᑎᒃ 

ᖃᐅᔨᓴᓐᓇᕈᑎᑐᐃᓇᓂᒃ ᓄᓇᑦ ᐊᕕᒃᓯᒪᔪᑦ ᖃᐅᔨᓴᖅᑕᐅᕝᕕᖏᓐᓂᖅ (RSA) ᑐᓂᓯᒃᑲᓐᓂᕈᖕᓇᕐᓂᐊᕐᓗᑎᒃ ᑎᑎᖅᑲᖁᑎᓂᒃ 

ᐃᖃᔪᕐᓂᐊᖅᑯᓂᒃ ᑐᑭᓯᖁᓪᓗᑕ ᐃᖕᒥᓂᑦ ᑕᐃᒪᐃᑦᑐᑦ ᐊᔾᔨᒌᙱᓐᓂᖏᓐᓂᒃ ᐊᒃᓱᕈᖕᓇᕈᑕᐅᑐᐃᓐᓇᕆᐊᓕᖕᓄᑦ 

ᑑᒑᓕᖕᓄᑦ. ᑖᓐᓇ ᐃᒪᓐᓈᖅᑑᑕᐅᔪᖅ ᒪᓕᒃᑐᖅ ᐱᓕᕆᐊᒃᓴᕆᖏᓐᓂᒃ ᑲᓇᑕᐅᑉ ᒪᓕᒃᖢᒋᑦ ᐃᓚᓕᐅᔾᔨᓯᒪᔪᑦ 

ᐃᖃᓗᓕᕆᓂᕐᒥᒃ ᐊᐅᓚᑦᑎᓂᕐᒧᑦ ᐸᕐᓇᐅᑎᒥᑦ ᑑᒑᓕᖕᓄᑦ ᓄᓇᕗᒻᒧᑦ ᓄᓇᑖᖑᓯᒪᔪᒥᑦ (NSA).  ᑖᓐᓇ ᐃᓚᓕᐅᔾᔨᓯᒪᔪᑦ 

ᐸᕐᓇᐅᑎ ᓇᓗᓇᐃᖅᓯᔪᖅ ᐃᒪᕐᒥᐅᑕᓕᕆᔨᕐᔪᐊᒃᑯᑦ (DFO) ᐱᓕᕆᓂᖃᐃᓐᓇᖃᑦᑕᓪᓗᐊᕐᒪᑕ ᑭᒡᓕᓯᓂᐊᕈᑎᓂᒃ 

ᐱᓕᕆᐊᒃᓴᓂᒃ, ᑐᕌᒐᖃᕐᓗᑎᒃ ᑐᑭᓯᐊᓕᕚᓪᓕᕐᓂᐊᕐᓗᒋᑦ ᑑᒑᓖᑦ ᐊᒥᓲᓂᖏᓐᓄᑦ ᑲᔪᓯᓂᐅᕙᒃᑐᑦ (ᓲᕐᓗ ᐅᑭᐅᑉ 

ᐃᓚᖓᓂᑦ ᓇᓃᖃᑦᑕᕐᓂᖏᑦ, ᐊᐅᓚᓂᖏᑦ ᐊᒻᒪᓗ ᐊᖅᑲᐅᒪᑎᓪᓗᒋᑦ ᐃᓕᖅᑯᓯᖏᑦ, ᐃᓂᐅᔪᓂᒃ ᐊᑐᖃᑦᑕᕐᓂᖏᑦ, 

ᓂᕆᖃᑦᑕᖅᑕᖏᓐᓄᑦ ᖃᐅᔨᓴᐃᓂᕐᓄᑦ), ᐊᕙᑎᒥᑦ ᐱᔾᔪᑎᖃᖅᑐᑦ ᖃᓄᐃᓕᖓᓕᖅᑎᑦᑎᓲᑦ ᑑᒑᓖᑦ 

ᓇᒧᙵᐅᓯᒪᖃᑦᑕᕐᓂᖏᓐᓄᑦ ᐊᒥᓲᓂᖏᓐᓄᓪᓗ, ᐊᒻᒪᓗ ᐱᓕᕆᐊᖓᑕ ᑑᒑᓕᐅᑉ ᑕᕆᐅᕐᒥᑦ ᐆᒪᔪᑦ ᓇᔪᒐᖏᑦᑕ 

ᖃᓄᐃᓕᖓᓂᖏᓐᓄᑦ. 

ᐊᑐᖅᑕᐅᔪᑦ (ᐊᔾᔨᖏᑦ ᑐᓂᔭᐅᔪᖕᓇᖅᑐᑦ ᐹᕙᓐᓛᓐᑯᓐᓂᑦ ᑐᒃᓯᕋᐅᑕᐅᒃᐸᑕ 

Ayres KL, Booth RK, Hempelmann JA, Koski KL, Emmons CK, et al. (ᐅᖃᓕᒫᒐᐃᑦ) (2012) ᓇᓗᓇᐃᖅᓯᓂᖅ 

ᐊᒃᑐᖅᓯᓂᐅᔪᓂᒃ ᓈᒻᒪᙱᑦᑐᓂᒃ ᓂᕆᔭᒃᓴᖅᓯᐊᖑᔪᓂᑦ ᐊᒻᒪᓗ ᐅᒥᐊᕐᔪᐊᑦ ᐃᖏᕐᕋᔭᖕᓂᖏᓐᓄᑦ ᐅᓗᕆᐊᓇᖅᑐᒦᓐᓂᖏᑦ ᐋᕐᓗᐃᑦ 

ᖃᔅᓯᐅᑎᒋᓂᖏᓐᓂᑦ. PLoS ONE 7(6): e36842. doi:10.1371/journal.pone.0036842 

Dietz, R., J.P. Desforges, F.F. Riget, A. Aubail, E. Garde, P. Ambus, R. Drimmie, M.P. Heide-Jorgensen, C. 

Sonne. 2021. ᖃᐅᔨᓴᐃᓂᖅ ᑑᒑᓖᑦ ᑑᒑᖏᓐᓂᑦ ᖃᐅᔨᑎᑦᑎᔪᑦ ᐆᒪᓂᓗᒃᑖᖏᓐᓂᒃ ᓂᕆᖃᑦᑕᖅᑕᖏᓐᓂᑦ 

ᐱᕈᖅᐸᓪᓕᐊᓂᖃᕐᓂᖏᑦ ᐊᒻᒪᓗ ᓄᖑᓱᐃᑦᑐᒧᑦ (ᒨᑯᕆ) ᐊᒃᑐᖅᑕᐅᓯᒪᓂᖏᑦ. ᒫᓐᓇᐅᔪᖅ ᐆᒪᔪᓕᕆᓂᖅ 31. ᒪᓂᒪᔪᖅ ᐅᕙᓂ: 

https://www.cell.com/current-biology/pdfExtended/S0960-9822(21)00225-6 

Laidre, K.L., M.O. Heidi-Jorgensen ᐊᒻᒪᓗ J. Orr. 2006. ᖃᓄᐃᓕᔾᔪᑎᖏᑦ ᑑᒑᓖᑦ, ᐋᕐᓗᕐᓄᑦ, ᐱᔭᐅᓂᖏᓐᓄᑦ 

ᑲᓇᖕᓇᖅᐸᓯᖓᓂᑦ ᑲᓇᑕᐅᑉ ᐅᑭᐅᖅᑕᖅᑐᖓᓂᑦ. ᑲᓇᑕᒥᑦ ᓄᓇᓕᕆᔨ. 120: 457-465. 

ᓂᕆᖃᑦᑕᖅᑕᖏᑦ ᑲᓇᑕᐅᑉ ᐅᑭᐅᖅᑕᖅᑐᖓᓂᑦ. ᓄᓇᕐᔪᐊᕐᒥᑦ ᐊᓯᐊᙳᕐᓂᖅ ᐆᒪᔪᓕᕆᓂᕐᒥᑦ. 26(8): 4276-4283. 

ᖃᐅᔨᓴᐃᓂᕆᔭᐅᔪᓂᒃ ᐊᒻᒪᓗ ᖃᐅᔨᓴᐃᓃᑦ ᑲᓇᑕᒥᑦ ᐃᒪᕐᒥᐅᑕᓕᕆᔨᕐᔪᐊᒃᑯᑦ (DFO). Can. Tech. Rep. Fish. Aquat. Sci. 

3357: vii + 51 p. ᐅᕙᓂ ᐱᔭᐅᔪᖕᓇᖅᑐᑦ: https://waves-vagues.dfo-mpo.gc.ca/Library/40851576.pdf 

IX. ᓂᕿᖃᑦᑎᐊᕐᓂᖅ 

114. ᑖᓐᓇ ᐃᓚᒋᔭᐅᔪᖅ VIV ᑭᐅᔾᔪᑎ ᐱᓕᕆᐊᖑᓚᐅᖅᑐᖅ ᓘ ᑲᒧᒪᓐᔅ (Lou Kamermans), ᐊᖏᔪᖅᑲᐅᑎᓂᐅᓂᖅᓴᖅ 

ᐊᐅᓚᑦᑎᔨ ᓱᕋᐅᔭᐃᓗᐊᖅᑕᐅᓕᓂᕐᒧᑦ ᐱᕙᓪᓕᐊᔪᓕᕆᔨᒃᑯᑦ, ᐹᕙᓐᓛᓐᑯᓐᓄᑦ. 

115. ᐅᑯᐊ ᑐᓂᔭᐅᔪᑦ ᑭᐅᔾᔪᑏᑦ ᐅᖃᐅᓯᐅᓚᐅᖅᑐᓄᑦ ᑭᒃᑯᓕᒫᓂᒃ ᓈᓚᖕᓂᖃᖅᑎᑦᑎᑎᓪᓗᒋᑦ ᐊᔾᔨᒌᙱᑦᑐᓂᒃ 

ᐃᓚᐅᖃᑕᐅᔪᓂᑦ ᓂᕿᖃᑦᑎᐊᕐᓂᐅᑉ ᒥᒃᓵᓄᑦ ᐊᒻᒪᓗ ᐱᒻᒪᕆᐅᓂᖓᑕ ᐊᑐᐃᓐᓇᐅᑎᑕᐅᖃᑦᑕᐃᓐᓇᕐᓂᖏᑦ ᐃᓄᐃᑦ 

ᓂᕿᖏᑦ. 

116. ᐃᑲᔪᖅᑐᕐᓗᒋᑦ ᓂᕿᑦᑎᐊᕙᐃᑦ ᐃᓄᐃᑦ ᓂᕿᖏᑦ ᓂᕆᔭᐅᖃᑦᑕᕐᓂᖏᓐᓄᒃ ᐊᒻᒪᓗ ᐱᖅᑯᓯᒃᑯᑦ ᓂᕿᒃᓴᖅᓯᐅᕐᓃᑦ ᐱᓕᕆᐊᑉ 

ᒪᕐᕈᒋᓕᖅᑕᖓᓄᑦ, ᐹᕙᓐᓛᓐᑯᑦ ᐅᑯᓂᙵᑦ ᑕᐅᑐᒐᖃᕐᓂᐊᖅᑐᑦ:  

(a) ᒪᓂᒪᑎᓪᓗᒋᑦ ᐊᒻᒪᓗ ᖃᓄᐃᖏᑦᑐᓂᒃ ᓂᕐᔪᑎᑕᖃᖅᑎᑦᑎᓃᑦ,   

(b) ᐱᐅᓯᒋᐊᕐᓗᒋᑦ ᐃᓄᐃᑦ ᐱᔪᖕᓇᕐᓂᖏᓐᓂᒃ ᑖᒃᑯᓂᙵᑦ ᓂᕐᔪᑎᓂᒃ, ᐊᒻᒪᓗ  

(c) ᐱᐅᓯᒋᐊᕐᓗᒋᑦ ᐃᓕᓐᓂᐊᖅᑎᑦᑎᔾᔪᑕᐅᖃᑦᑕᕐᓂᖓ ᐱᖅᑯᓯᒃᑯᑦ ᓂᕿᒃᓴᖅᓯᐅᕐᓂᕐᒧᑦ ᐊᑐᖅᑕᐅᕙᒃᑐᑦ 

117. ᑖᒃᑯᐊ ᐅᖃᐅᓯᐅᔪᑦ ᒪᓕᒃᑐᑦ ᓇᓗᓇᐃᖅᑕᐅᓯᒪᔪᓂᑦ ᓄᓇᕗᒻᒥ ᓂᕿᖃᑦᑎᐊᖅᑐᓕᕆᔨᒃᑯᑦ ᓂᕿᖃᑦᑎᐊᕐᓂᕐᒧᑦ 

ᖃᓄᐃᓕᐅᕈᑕᐅᔪᒪᔪᑦ ᐊᒻᒪᓗ ᑐᕌᒐᐅᔪᑦ ᐹᕙᓐᓛᓐᑯᑦ ᐱᓕᕆᐊᑉ ᒪᕐᕈᒋᓕᖅᑕᖓᓄᑦ ᓂᕿᖃᑦᑎᐊᕐᓂᕐᒧᑦ 

ᖃᐅᔨᓴᕈᑎᖓᓄᑦ. ᑭᖑᓂᐊᓃᑦᑐᖅ ᓇᐃᓈᖅᓯᒪᔪᖅ ᐱᓕᕆᐊᑉ ᒪᕐᕈᒋᓕᖅᑕᖓᓄᑦ ᐊᖏᖅᑕᐅᓯᒪᔪᑦ ᓴᖅᑭᑕᐅᔪᑦ 

ᐹᕙᓐᓛᓐᑯᓐᓂᑦ ᑲᒪᒋᓪᓚᑦᑖᕈᒪᓪᓗᒋᑦ ᐃᓱᒫᓘᑕᐅᔪᑦ ᐊᒃᑐᐊᔪᑦ ᓂᕿᖃᑦᑎᐊᕐᓂᕐᒧᑦ. 

ᐊᑐᐃᓐᓇᐅᑏᓐᓇᕐᓗᒋᑦ ᐊᒻᒪᓗ ᖃᓄᐃᖏᑦᑐᓂᒃ ᓂᕐᔪᑎᑕᖃᖅᑎᑦᑎᓃᑦ  

118. ᑑᒑᓖᑦ ᐊᒻᒪᓗ ᑐᒃᑐᐃᑦ ᑕᐃᒪᙵᓂᓗᒃᑖᖅ ᐱᒻᒪᕆᐅᒋᔭᐅᖏᓐᓇᖅᑐᑦ ᐃᓄᖕᓂᑦ ᓂᕿᒋᔭᐅᓪᓗᑎᒃ ᒥᑦᑎᒪᑕᓕᖕᒥᐅᓄᑦ. 

ᐃᓕᑕᕆᓪᓗᒍ ᑕᒻᒪᓇ, ᐹᕙᓐᓛᓐᑯᑦ ᐱᕙᓪᓕᐊᑎᑦᑎᓯᒪᔪᑦ ᐊᒥᓱᒐᖕᓂᑦ ᐱᒻᒪᕆᐅᔪᓂᒃ ᐱᓗᐊᔾᔭᐃᒃᑯᑎᓂᒃ 

ᐱᑦᑕᐃᓕᓂᐊᕐᓗᑎᒃ ᐅᕝᕙᓘᓐᓃᑦ ᒥᒃᖠᒋᐊᖅᓯᒪᖁᓪᓗᒋᑦ ᐊᒃᑐᐃᓂᐅᑐᐃᓐᓇᕆᐊᓖᑦ ᑖᒃᑯᓄᙵ ᓂᕐᔪᑎᓄᑦ. ᐹᕙᓐᓛᓐᑯᑦ 

ᐊᐅᓚᑦᑎᑎᐊᕋᓱᖃᑦᑕᖅᑐᑦ ᐊᒃᑐᐃᓂᖃᖅᑕᐃᓕᒪᓪᓗᑎᒃ ᓂᕐᔪᑎᓗᒃᑖᓄᑦ, ᐹᕙᓐᓛᓐᑯᑦ ᑐᓂᓯᔪᑦ ᐅᑯᓂᖓ 

ᓇᐃᓈᖅᓯᒪᔪᓂᒃ ᐊᒃᑐᐃᓗᐊᔾᔭᐃᒃᑯᑎᓂᒃ ᐊᒃᑐᐊᔪᑦ ᑑᒑᓕᖕᓄᑦ ᐊᒻᒪᓗ ᑐᒃᑐᓄᑦ ᐊᒃᑐᐊᓪᓚᕆᒃᑐᑦ ᓂᖀᑦ 

ᐊᑐᐃᓐᓇᐅᖏᓐᓇᖅᑎᖁᓪᓗᒋᑦ ((ᖃᐅᔨᒪᔭᐅᔭᕆᐊᖃᖅᑐᖅ ᑖᓐᓇ ᐃᓗᐃᑦᑑᖓᔫᙱᒻᒪᑦ ᑎᑎᕋᖅᓯᒪᔪᓂᒃ 

ᐱᓗᐊᔾᔭᐃᖅᓯᒪᓂᕐᒧᑦ ᐊᒃᑐᐊᔪᓄᑦ ᐱᓕᕆᐊᕐᒥᑦ ᐱᓕᕆᓂᐅᔪᓂᑦ ᓴᐳᔾᓕᓯᒪᔾᔪᑕᐅᑐᐃᓐᓇᕆᐊᓕᒃ ᓂᕐᔪᓂᑎᓂᒃ).   ᐊᑖᓂᑦ 

ᓇᓗᓇᐃᖅᑕᐅᓯᒪᔪᖅ, ᓇᓗᓇᐃᔭᖅᓯᒪᒃᑲᓐᓂᖅᑐᑦ ᐊᑐᓂ ᑖᒃᑯᓄᖓ ᐱᒻᒪᕆᐅᔪᑦ ᐊᖏᖅᑕᐅᓯᒪᔪᓄᑦ ᑎᑎᕋᖅᓯᒪᔪᓂᑦ, 

ᐊᕙᑎᓕᕆᔨᒃᑯᑦ ᑲᑎᒪᔨᖏᓐᓄᑦ ᑎᑎᕋᖅᑕᐅᓯᒪᕝᕕᖓᓄᑦ ᑎᑎᖅᑲᓄᑦ ᓈᓴᐅᑎᖓ 334537 ᐊᒻᒪᓗ ᐊᒃᑐᐊᔪᑦ ᑎᑎᖅᑲᐃᑦ 

ᑐᓂᔭᐅᓚᐅᖅᑐᑦ ᑲᑎᒪᔨᓄᑦ ᐊᐃᕐᕆᓕ 8, 2021-ᒥᑦ): 

ᑑᒑᓖᑦ ᐊᑐᐃᓐᓇᐅᓂᖏᑦ 

 ᐅᓄᖅᓯᕙᓪᓕᐊᕋᔮᕐᓗᑎᒃ ᐅᒥᐊᕐᔪᐊᓕᕆᓃᑦ ᐅᖓᑖᓄᑦ 6 ᒥᓕᐊᓐ ᑕᓐ (Mt) (84-ᓗᐊᑦ ᐅᒥᐊᕐᔪᐊᑦ) 

ᐊᒃᑐᐊᓂᖃᖅᑐᑦ ᓇᓗᓇᐃᑕᐅᓚᐅᖅᑎᓪᓗᒋᑦ ᓂᕐᔪᑏᑦ ᐊᒥᓲᓂᖏᓐᓄᑦ ᐊᒻᒪᓗ ᓂᕿᒃᓴᖅᓯᐅᕐᓂᕐᓄᑦ (ᑕᑯᓗᒍ 

ᐊᖏᖅᑕᐅᓯᒪᔪᖅ ᓈᓴᐅᑎ 242) 

 ᐸᕐᓇᐃᓂᖅ ᐅᒥᐊᕐᔪᐊᑦ ᐃᖏᕐᕋᔭᒍᖕᓇᕐᓂᖏᓐᓄᑦ ᐊᑯᓐᓂᖏᓐᓂᑦ ᑐᕙᖃᙱᑎᓪᓗᒍ, ᑐᖔᓃᐅᖏᑦᑐᖅ ᔪᓚᐃ 15, 

ᐊᒻᒪᓗ ᐅᖓᑖᓅᙱᑦᑐᖅ ᐅᑐᐱᕆ 31 (ᑭᓯᐊᓂ ᐱᔭᕆᐊᖃᖅᐸᑕ ᓂᕆᐅᓇᙱᑦᑐᑦ ᐱᔾᔪᑎᒋᓪᓗᒋᑦ, ᐊᓯᖏᓪᓗ 

ᐅᒥᐊᕐᔪᐊᓕᕆᓂᕐᒥᑦ ᖃᓄᐃᓕᖓᓂᐅᔪᑦ ᑎᑭᐅᑎᔭᐅᓂᐊᕐᓗᑎᒃ) (ᑕᑯᓗᒍ ᐊᖏᖅᑕᐅᓯᒪᔪᖅ ᓈᓴᐅᑎ 239 ᐊᒻᒪᓗ 

214) 

 ᐊᑐᖅᑕᐅᓂᖏᑦ ᖃᐅᑕᒫᑦ ᐃᖏᕐᕋᔭᖕᓂᕐᒧᑦ ᑭᒡᓕᐅᔪᑦ ᓯᑯᑕᖃᖅᑎᓪᓗᒍ ᐱᒋᐊᓵᖅᑎᓪᓗᒋᑦ ᐊᒻᒪᓗ ᐃᓱᐊᓂᑦ 

ᐅᒥᐊᕐᔪᐊᖃᕐᓇᐅᔪᓂᑦ (ᑕᑯᓗᒍ ᐊᖏᖅᑕᐅᓯᒪᔪᖅ ᓈᓴᐅᑎ 213 ᐊᒻᒪᓗ 215) 

 ᑲᔪᓯᓂᐊᖅᑐᖅ ᐃᒥᐊᕐᔪᐊᑦ ᓱᒃᑲᓕᓂᖏᓐᓄᑦ ᑭᒡᓕᐅᔪᑦ (ᑕᑯᓗᒍ ᐊᖏᖅᑕᐅᓯᒪᔪᖅ ᓈᓴᐅᑎ 89 ᐊᒻᒪᓗ 95) ᐊᒻᒪᓗ 

ᐊᖑᓇᓱᒡᕕᐅᓪᓗᐊᑕᖅᑐᑦ ᐃᓂᖏᓐᓄᐊᖅᑕᐃᓕᓗᑎᒃ (ᑕᑯᓗᒍ ᐊᖏᖅᑕᐅᓯᒪᔪᖅ ᓈᓴᐅᑎ 89) 

 ᐃᓱᓕᑎᓪᓗᒍ ᐅᒥᐊᕐᔪᐊᓕᕆᓂᖅ ᐱᐊᓂᖕᓂᕐᒧᑦ ᐊᐱᖅᓲᑎᑦ ᖃᐅᔨᔭᐅᖁᓪᓗᒋᑦ ᐊᒻᒪᓗ ᐱᓗᐊᔾᔭᐃᖅᑎᑦᑐᓐᓇᖁᓪᓗᒋᑦ 

(ᐱᑕᖃᖅᐸᑦ) ᓄᖅᑲᖓᔾᔪᑕᐅᑐᐃᓐᓇᕆᐊᓖᑦ (ᑕᑯᓗᒍ ᐊᖏᖅᑕᐅᓯᒪᔪᖅ ᓈᓴᐅᑎ 191) 

ᑐᒃᑐᐃᑦ ᐊᑐᐃᓐᓇᐅᓂᖏᑦ 

 ᐊᔾᔨᐅᖏᑦᑐᑦ ᐊᐅᓚᑦᑎᓂᕐᒧᑦ ᐃᓂᐅᔪᑦ ᓄᓇᒃᑰᕈᑎᑯᑖᑉ ᐊᖁᑎᑯᑖᒃᓴᖓ ᖃᓄᐃᑦᑑᓂᖓᑕ ᐊᒻᒪᓗ ᐊᐅᓚᑎᑦᑎᓃᑦ 

ᓈᒻᒪᖕᓂᐊᕐᓗᒋᑦ ᑐᒃᑐᐃᑦ ᐃᑳᕈᖕᓇᕐᓂᖏᓐᓄᑦ (ᑕᑯᓗᒍ ᐊᖏᖅᑕᐅᓯᒪᔪᖅ ᓈᓴᐅᑎ 33, 67. 236) 

 ᓄᓇᒃᑰᕈᑎᑯᑖᑉ ᐊᖁᑎᑯᑖᒃᓴᖓ ᐅᒃᑯᐊᖅᑕᐅᖃᑦᑕᕐᓗᓂ ᑐᒃᑐᐃᑦ ᐊᖁᓵᓕᕌᖓᑕ (ᑕᑯᓗᒍ ᐊᖏᖅᑕᐅᓯᒪᔪᖅ 

ᓈᓴᐅᑎ 220) 

 ᐋᖅᑭᒋᐊᖅᑕᐅᓗᓂ ᓄᓇᒃᑰᕈᑎᑯᑖᑉ ᐊᖁᑎᑯᑖᒃᓴᖓ ᑐᒃᑐᐃᑦ ᐃᑳᕈᖕᓇᕐᓂᐊᕐᓗᑎᒃ (ᑕᑯᓗᒍ ᐊᖏᖅᑕᐅᓯᒪᔪᖅ 

ᓈᓴᐅᑎ 33, 67. 236) 

 ᑖᒃᑯᓄᖓᑐᐊᖅ ᑐᒃᑐᓄᑦ ᖃᐅᔨᓴᐃᓐᓇᕐᓂᕐᒧᑦ ᐱᓕᕆᕝᕕᒃᑖᕐᓗᑎᒃ (ᑕᑯᓗᒍ ᐊᖏᖅᑕᐅᓯᒪᔪᖅ ᓈᓴᐅᑎ 238) 

 ᐱᓕᕆᖃᑎᒋᓗᒋᑦ ᓄᓇᕗᒻᒥ ᒐᕙᒪᒃᑯᑦ ᑕᒪᒃᑯᓄᖓ ᓄᓇᐃᑦ ᐊᕕᒃᑐᖅᓯᒪᔪᓄᑦ ᖃᐅᔨᓴᐃᓐᓇᕈᑎᓂᒃ (ᑕᑯᓗᒍ 

ᐊᖏᖅᑕᐅᓯᒪᔪᖅ ᓈᓴᐅᑎ 68) 

ᐃᓚᒋᔭᐅᓪᓗᓂ ᐊᑐᐃᓐᓇᐅᑎᑦᑎᓂᕐᒧᑦ ᐃᓄᐃᑦ ᓂᕿᖏᓐᓂᒃ ᐊᖑᓇᓱᖕᓂᕐᒧᑦ, ᐃᓄᐃᑦ ᓴᖅᑮᓚᐅᕐᒥᔪᑦ ᐃᓱᒫᓘᑎᒋᔭᖏᓐᓂᒃ 

ᐱᔾᔪᑎᓕᖕᓂᒃ ᖃᓄᐃᓐᓂᕆᔭᖏᑦ ᐃᓄᐃᑦ ᓂᕿᖏᑦ ᐱᓕᕆᐊᑉ ᖃᓂᒋᔭᖓᓃᓐᓂᖏᓐᓄᑦ ᐱᓕᕆᐊᓄᑦ. ᐹᕙᓐᓛᓐᑯᑦ 

ᐊᖏᖅᓯᒪᔪᑦ ᖃᐅᔨᓴᐃᓐᓇᕐᓗᑎᒃ ᐋᓐᓂᐊᖃᖅᑕᐃᓕᒪᓂᖏᓐᓂᒃ ᐆᒪᔪᖁᑕᐅᓪᓗᐊᑕᓲᓂᑦ ᑕᐅᕙᓂ. 

ᐹᕙᓐᓛᓐᑯᓐᓂᑦ ᑲᒪᒋᔭᐅᔪᑦ ᖃᐅᔨᓴᐃᓐᓇᕈᑏᑦ ᐱᓕᕆᐊᖑᔪᑦ 

 ᐃᓚᓯᓗᑎᒃ ᑎᒥᖏᑦᑕ ᖃᓄᐃᓐᓂᕆᔭᖏᓐᓄᑦ ᖃᐅᔨᓴᐃᓐᓇᕈᑎᒥᒃ ᑑᒑᓕᖕᓄᑦ ᖃᐅᔨᓴᐃᓐᓇᕐᓂᕐᒧᑦ ᐱᓕᕆᐊᖏᓐᓄᑦ 

(ᐃᓚᓕᐅᑎᔭᐅᓂᐊᖅᑐᖅ ᑭᖑᓪᓕᕐᒥᑦ ᐊᖏᖅᑕᐅᓯᒪᔪᓄᑦ ᑎᑎᕋᖅᓯᒪᔪᑦ ᑐᓂᔭᐅᔪᓄᑦ ᐊᕙᑎᓕᕆᔨᒃᑯᑦ ᑲᑎᔨᒪᖏᓐᓄᑦ) 

 ᐱᓕᕆᖃᑎᒋᓗᒋᑦ ᓄᓇᕗᒻᒥ ᒐᕙᒪᒃᑯᑦ ᐊᒻᒪᓗ ᐅᑭᐅᖅᑕᖅᑐᒥᑦ ᓱᕈᔪᖕᓄᑦ ᐱᓕᕆᔾᔪᑏᑦ ᖃᐅᔨᓴᐃᓐᓇᖅᑕᐅᖁᓪᓗᒋᑦ 

ᑐᒃᑐᐃᑦ ᖃᓄᐃᖏᑦᑎᐊᕐᓂᖏᑦ (ᒪᓕᒡᓗᒍ ᑕᐃᒎᓰᑦ ᐊᒻᒪᓗ ᖃᓄᐃᓕᖓᔭᕆᐊᖃᕐᓂᐅᔪᖅ 35, ᐱᓕᕆᐊᕐᒧᑦ 

ᓇᓗᓇᐃᒃᑯᑕᕐᒥᑦ) 

 ᐹᕙᓐᓛᓐᑯᑦ ᐱᓕᕆᖃᑎᖃᕐᓂᐊᖅᑐᑦ ᒥᑦᑎᒪᑕᓕᖕᒥᑦ ᐊᖑᓇᓱᒃᑐᓕᕆᔨᒃᑯᓐᓂᑦ (MHTO) ᖃᐅᔨᓴᐃᓐᓇᕐᓂᐊᕐᓗᒋᑦ 

ᐃᖃᓗᐃᑦ ᑕᕆᐅᕐᒥᐅᑕᑦ ᖃᓄᐃᖏᑦᑎᐊᕐᓂᖏᑦ ᑕᐃᑲᓂ ᐊᒻᒪᓗ ᖃᓂᒋᔮᓂᑦ ᕿᙳᐊᑕ ᐊᒻᒪᓗ ᐃᒡᓗᐊᑕ 

ᓱᓪᓗᐊᓂᑦ (ᑕᑯᓗᒍ ᐊᖏᖅᑕᐅᓯᒪᔪᖅ ᓈᓴᐅᑎ 247) 

ᓇᓗᓇᐃᖅᑕᐅᓯᒪᔪᖅ “ᐹᕙᓐᓛᓐᑯᓐᓄᑦ ᑲᒪᒋᔭᐅᔪᑦ” ᖃᐅᔨᓴᐃᓐᓇᕐᓂᕐᒧᑦ ᐱᓕᕆᐊᑦ ᐱᕚᓪᓕᖅᑎᑦᑏᓐᓇᕐᓂᐊᖅᑐᑦ 

ᐃᓚᐅᖃᑕᐅᓂᖏᑦ ᐃᓄᐃᑦ ᐸᕐᓇᐃᓂᕐᒥᑦ, ᐊᑐᓕᖅᑎᑦᑎᓂᕐᒥᒃ ᐊᒻᒪᓗ ᑐᑭᓕᐅᕆᓂᕐᒥᒃ ᐱᕙᓪᓕᐊᓂᕐᓂᒃ, 

ᐃᑲᔪᐃᒃᑲᓐᓂᕐᓗᑎᒃ ᑐᕌᒐᐅᔪᓂᒃ ᓄᑖᓂᒃ ᑐᒃᓯᕋᐅᑕᐅᔪᓂᒃ ᐃᓄᖕᓄᑦ−ᑲᒪᒋᔭᐅᓂᐊᕐᓗᑎᒃ ᖃᐅᔨᓴᐃᓐᓇᕈᑏᑦ 

ᐊᖏᕈᑕᐅᓯᒪᔪᑦ ᒪᓕᒃᖢᒍ ᐱᓕᕆᐊᑉ ᒪᕐᕈᒋᓕᖅᑕᖓᓄᑦ ᑐᒃᓯᕋᐅᑕᐅᔪᖅ.  

ᐃᓄᖕᓄᑦ ᑲᒪᒋᔭᐅᔪᑦ ᖃᐅᔨᓴᐃᓐᓇᕐᓂᕐᒧᑦ ᐱᓕᕆᐊᑦ 

 ᐃᓄᖕᓄᑦ ᑲᒪᒋᔭᐅᔪᑦ ᖃᐅᔨᓴᓐᓇᕈᑏᑦ ᐊᒃᑐᐊᔪᑦ ᐃᓄᐃᑦ ᓂᕿᖏᓐᓄᑦ ᐱᕙᓪᓕᐊᑎᑕᐅᓂᐊᖅᑐᖅ ᒥᑦᑎᒪᑕᓕᖕᒥᑦ 

ᐃᓄᐃᑦ ᓂᕿᖏᓐᓂᒃ ᐱᒋᐊᕈᑕᐅᔪᓂᒃ ᖃᐅᔨᓴᕈᑎᓄᑦ, ᐊᒻᒪᓗ ᐊᑐᓕᖅᑎᑕᐅᓗᓂ ᒪᓕᒡᓗᒍ ᐃᓄᐃᑦ 

ᑭᒡᒐᖅᑐᖅᑕᐅᑦᑎᐊᖁᓪᓗᒋᑦ ᐸᕐᓇᐅᑎᒥᒃ (ISP) (ᑕᑯᓗᒍ ᐊᖏᖅᑕᐅᓯᒪᔪᖅ ᓈᓴᐅᑎ 136) 

 ᐃᓄᖕᓄᑦ ᑲᒪᒋᔭᐅᔪᑦ ᖃᐅᔨᓴᐃᓐᓇᕐᓃᑦ ᐊᒃᑐᐊᔪᑦ ᐱᖅᑯᓯᕆᔭᐅᔪᒥᑦ, ᓄᓇᒥᖔᖅᑐᓂᒃ ᐊᒻᒪᓗ ᓄᓇᒥᒃ ᐊᑐᕐᓂᕐᒧᑦ, 

ᐱᖃᓯᐅᑎᓪᓗᒋᑦ ᓂᕿᒃᓴᖅᓯᐅᕐᓃᑦ, ᐊᑐᕐᓗᑎᒃ ᐃᓄᐃᑦ ᑭᒡᒐᖅᑐᖅᑕᐅᑦᑎᐊᖁᓪᓗᒋᑦ ᐸᕐᓇᐅᑎᒥᒃ  (ISP), (ᑕᑯᓗᒍ 

ᐊᖏᖅᑕᐅᓯᒪᔪᖅ ᓈᓴᐅᑎ 131) 

 ᓄᓇᓕᖕᓂᑦ ᑐᙵᕕᓖᑦ ᖃᐅᔨᓴᐃᓐᓇᕈᑏᑦ ᐱᓕᕆᐊᖑᓂᐊᖅᑐᑦ ᒥᑦᑎᒪᑕᓕᖕᒥᑦ ᐊᖑᓇᓱᒃᑐᓕᕆᔨᒃᑯᓐᓂᑦ 

(MHTO), ᑮᓇᐅᔭᖃᖅᑎᑕᐅᔪᖅ ᐹᕙᓐᓛᓐᑯᓐᓂᑦ, ᓇᓗᓇᐃᖅᓯᑐᐃᓐᓇᕆᐊᓖᑦ ᓈᒻᒪᙱᑦᑐᓂᒃ ᐊᓯᔾᐅᑎᓂᒃ 

(ᑕᑯᓗᒍ ᐊᖏᖅᑕᐅᓯᒪᔪᖅ ᓈᓴᐅᑎ 138) 

119. ᐃᒪᐃᓐᓇᔭᖅᐸᑦ ᐹᕙᓐᓛᓐᑯᑦ ᑲᒪᒋᔭᖏᑦ ᐅᕝᕙᓘᓐᓃᑦ ᐃᓄᖕᓄᑦ ᑲᒪᒋᔭᐅᔪᑦ ᖃᐅᔨᓴᐃᓐᓇᕈᑏᑦ ᓴᖅᑭᔮᖅᑎᑦᑎᒃᐸᑕ ᓂᕐᔪᑏᑦ 

ᐋᓐᓂᐊᖃᖅᑕᕐᓂᖅᓴᐅᓕᕐᓂᖏᑦ ᐊᒻᒪᓗ/ᐅᕝᕙᓘᓐᓃᑦ ᑕᑯᒃᓴᐅᔪᖃᖅᐸᑕ ᐃᓱᒫᓗᖕᓇᖅᑐᓂᒃ ᐃᓄᖕᓄᑦ 

ᓂᕆᔭᐅᔭᕆᐊᖏᓐᓄᑦ ᐃᓚᓕᐅᑎᔪᓐᓇᕐᓗᓂ ᐱᓕᕆᐊᑉ ᐱᓕᕆᓂᖏᓐᓄᑦ, ᐹᕙᓐᓛᓐᑯᑦ ᐊᒻᒪᓗ ᐃᓄᐃᑦ 

ᐊᑐᓕᖅᑎᑦᑎᖃᑎᒌᖕᓂᐊᖅᑐᑦ ᐊᒻᒪᓗ ᐊᖏᐊᑎᒌᓂᒃᑯᑦ ᐋᖅᑭᒋᐊᕐᕕᖃᐃᓐᓇᖅᑐᒥᒃ ᐊᐅᓚᑦᑎᓂᕐᒧᑦ ᐸᕐᓇᐅᑎᓂᒃ. 

ᐹᕙᓐᓛᓐᑯᑦ ᑭᐅᔭᕆᐊᖃᖃᑦᑕᕐᓂᐊᖅᑐᑦ ᓈᒻᒪᙱᑦᑐᓄᑦ ᐊᓯᔾᔨᖅᑐᓄᑦ, ᐃᓚᐅᓪᓗᑎᒃ ᐋᖅᑭᒋᐊᖅᓯᓃᑦ ᐱᓕᕆᐊᕐᒥᒃ 

ᐅᑎᖅᑎᓐᓂᐊᕐᓗᒍ ᐊᒃᑐᐃᓂᐅᔪᖅ. 

ᐱᐅᓯᒋᐊᖅᓯᓂᖅ ᐃᓄᐃᑦ ᓂᕐᔪᑎᓂᒃ ᐱᔪᖕᓇᕐᓂᖏᓐᓄᑦ  

120. ᐃᓄᐃᑦ ᐊᔪᙱᓐᓂᐊᕐᓗᑎᒃ ᓂᕐᔪᑎᓂᒃ ᐅᐸᒃᓯᔪᓐᓇᕐᓗᑎᒃ ᓂᕿᒃᓴᖅᓯᐅᕐᓂᕐᒧᑦ ᐱᒻᒪᕆᐅᔪᖅ ᐱᓕᕆᐊᖅ 

ᐅᒃᑐᐃᓂᕐᔪᐊᖃᖁᓇᒍ ᑖᒃᑯᓄᖓ ᓂᕐᔪᑎᓂᒃ ᐊᒃᑐᖅᓯᔾᔪᑕᐅᔪᑦ ᐊᑐᐃᓐᓇᐅᓂᖏᓐᓄᑦ. ᐹᕙᓐᓛᓐᑯᑦ ᐊᖏᖅᑕᐅᓯᒪᔪᑦ 

ᐱᓗᐊᔾᔭᐃᒃᑯᑎᓄᑦ ᐃᑲᔪᖅᓱᐃᔪᑦ ᐊᖑᓇᓱᒃᑎᓂᒃ ᐱᓕᕆᐊᑉ ᐃᓂᖓᒎᕈᖕᓇᕐᓗᑎᒃ ᐊᒻᒪᓗ ᓄᓇᒧᑦ ᐃᒪᕐᓄᓪᓗ ᒥᑦᑎᒪᑕᓕᐅᑉ 

ᖃᓂᒋᔭᖏᓐᓂᑦ. ᐊᒃᑐᐊᔪᖅ ᐱᓕᕆᐊᑉ ᒪᕐᕈᒋᓕᖅᑕᖓᓄᑦ ᐊᖏᖅᑕᐅᓯᒪᔪᑦ ᐱᖃᓯᐅᔾᔨᓪᓗᑎᒃ ᐅᑯᓂᖓ: 

(a) ᐱᐅᓯᒋᐊᕐᓗᒋᑦ ᓄᓇᓖᑦ ᐊᑐᕈᓐᓇᕐᓗᒃ ᐊᖁᑎᒃᑯᑖᖕᒥᒃ ᐊᑐᕐᓗᒍ ᐱᓕᕆᐊᑉ ᒪᕐᕈᒋᓕᖅᑕᖓ (ᑕᑯᓗᒍ 

ᐊᖏᖅᑕᐅᓯᒪᔪᖅ ᓈᓴᐅᑎ 42) 

(b) ᐊᖑᓇᓱᒃᑏᑦ ᐃᒡᓗᕋᓛᖅᑖᖅᑎᒃᑲᓐᓂᕐᓗᒋᑦ ᐊᖁᑎᑯᑖᑉ ᖃᓂᒋᔮᓂᑦ, ᐃᓚᒋᔭᐅᓗᓂ ᖃᐅᔨᓴᐃᓐᓇᕐᓂᕐᒧᑦ 

ᐱᓕᕆᕝᕖᑦ ᐊᑐᖅᑕᐅᖃᓯᐅᔾᔭᐅᓂᐊᖅᑐᑦ ᑐᐊᕕᓐᓇᖅᑐᓄᑦ ᐊᑐᖅᑕᐅᔭᕆᐊᖃᖅᐸᑕ ᐊᖑᓇᓱᒃᑎᓄᑦ 

(ᑕᑯᓗᒍ ᐊᖏᖅᑕᐅᓯᒪᔪᖅ ᓈᓴᐅᑎ 238) 

(c) ᒪᓕᒋᐊᓖᑦ ᐅᖅᓱᖃᖅᑎᑦᑎᓗᓂ, ᓂᕿᓂᒃ ᐊᓯᖏᓐᓂᒡᓗ ᐊᑐᖅᑕᐅᔭᕆᐊᓕᖕᓂᑦ ᐃᓄᖕᓂᒃ ᓄᓘᔮᖕᓂᑦ (ᒫᓐᓇ 

ᐱᓕᕆᐊᒥᑦ ᐊᑐᖅᑕᐅᔭᕆᐊᓖᑦ ᒪᓕᒃᖢᒋᑦ ᓄᓘᔮᖕᓂᑦ ᐃᓄᐃᑦ ᐊᒃᑐᖅᑕᐅᓂᐊᕐᓂᖏᓐᓄᑦ ᐊᒻᒪᓗ 

ᐱᕚᓪᓕᕈᑎᒃᓴᓄᑦ ᐊᖏᕈᑎᒥᑦ (IIBA) 13.3.1 ᐊᒻᒪᓗ 13.3) 

(d) ᑎᒃᑯᐊᖅᓯᓯᒪᔪᑦ ᐃᓄᖕᓄᑦ ᐊᑐᖅᑕᐅᓂᐊᖅᑐᓂᒃ ᐃᑳᕐᕕᖕᓂᑦ ᓄᓇᒃᑰᕈᑎᑯᑖᑉ ᐊᖁᑎᑯᑖᒃᓴᖓᓂ (ᑕᑯᓗᒍ 

ᐊᖏᖅᑕᐅᓯᒪᔪᖅ ᓈᓴᐅᑎ 61, 163) 

121. ᓄᓇᒥᒃ ᐊᑐᕈᓐᓇᕐᓃᑦ ᐃᑲᔪᖅᑐᖅᑕᐅᒐᔪᒃᑐᑦ ᑮᓇᐅᔭᖃᖅᑎᑦᑎᓂᒃᑯᑦ ᓄᓇᓕᖕᓂᑦ ᐃᓚᒋᔭᐅᔪᓄᑦ ᐊᒻᒪᓗᑦᑕᐅᖅ 

ᐊᑐᖅᖢᒋᑦ ᐊᖏᖅᑕᐅᓯᒪᔪᑦ ᐃᓚᐅᔪᑦ ᐊᖏᖃᑎᒌᒎᑎᓂᑦ ᕿᑭᖅᑕᓂᑦ ᐃᓄᐃᑦ ᑲᑐᔾᔨᖃᑎᒌᒃᑯᓐᓄᑦ (QIA), ᐊᒻᒪᓗ 

ᐱᖃᓯᐅᔾᔨᓪᓗᑎᒃ ᐅᑯᓂᖓ: 

(a) ᑎᑭᖦᖢᒍ $1.68 ᒥᓕᐊᓐ/ᐊᕐᕌᒍᑕᒫᑦ ᑕᓯᐅᖅᑏᑦ ᑲᑎᒪᔨᐊᓛᖏᓐᓄᑦ (ᒥᑦᑎᒪᑕᓕᖕᒥᑦ ᕼᐋᒻᓚᒃᑯᑦ ᐊᒻᒪᓗ 

ᒥᑦᑎᒪᑕᓕᖕᒥᑦ ᐊᖑᓇᓱᒃᑐᓕᕆᔨᒃᑯᑦ (MHTO)) ᐃᑲᔪᖅᓯᖁᓪᓗᒋᑦ ᒥᑦᑎᒪᑕᓕᖕᒧᑦ ᑐᕌᖓᔪᓂᑦ, ᐃᓚᐅᓪᓗᑎᒃ 

ᐊᖑᓇᓱᖕᓂᕐᒧᑦ ᐱᓕᕆᐊᒃᓴᐅᔪᓄᑦ ($10,000 ᐊᑕᐅᓯᖅ ᐅᒥᐊᕐᔪᐊᖅ ᐊᒡᔭᖅᑐᐃᔪᖅ 12 ᒥᓕᐊᓐ ᑕᓐ 

ᐊᕐᕌᒍᑕᒫᑦ (Mtpa) ᐊᕐᕌᒍᑕᒫᒃᑯᖓᓪᓗᓂ) (ᑕᑯᓗᒍ ᐊᖏᖅᑕᐅᓯᒪᔪᖅ ᓈᓴᐅᑎ 246) 

(b) $400,000/ᐊᕐᕌᒍᑕᒫᑦ ᒥᑦᑎᒪᑕᓕᖕᒥᑦ ᐊᖑᓇᓱᒍᓐᓇᖅᑎᑦᑎᓂᕐᒧᑦ ᐱᓕᕆᐊᒃᓴᖅ ᐃᖃᔪᖅᓯᕋᓲᑕᐅᑲᓐᓂᖅᖢᑎᒃ 

ᐊᖑᓇᓱᒃᑎᓂᒃ (ᐅᖅᓱᕐᒧᑦ ᐃᑲᔪᖅᑕᐅᓪᓗᑎᒃ) (ᒫᓐᓇ ᐊᑐᖅᑕᐅᔭᕆᐊᓕᒃ ᐃᓄᐃᑦ ᐊᒃᑐᖅᑕᐅᓂᐊᕐᓂᖏᓐᓄᑦ 

ᐊᒻᒪᓗ ᐱᕚᓪᓕᕈᑎᒃᓴᓄᑦ ᐊᖏᕈᑎᒥᑦ (IIBA) ᐃᓚᒋᔭᐅᔪᖅ 17.7 ᐊᖑᓇᓱᒍᓐᓇᖁᓪᓗᒋᑦ ᐱᓕᕆᐊᖅ) 

(c) $400,000/ᐊᕐᕌᒍᑕᒫᑦ ᐃᒡᓗᓕᖕᒧᑦ, ᓴᓂᕋᔭᖕᒧᑦ, ᑭᙵᕐᓄᑦ ᐊᒻᒪᓗ ᑭᒻᒥᕈᒻᒧᑦ ᐃᖃᔪᖅᓯᕋᓲᑕᐅᑲᓐᓂᖅᖢᑎᒃ 

ᐊᖑᓇᓱᒃᑎᓂᒃ (ᐅᖅᓱᕐᒧᑦ ᐊᖑᓇᓱᒃᑎᓂᒃ), ᐃᒃᐱᑭᑦᑐᕐᔪᐊᒃᑯᑦ ᐅᔭᕋᖅᑕᓕᖅᐸᑕ (ᑕᐃᒪᐅᔪᑦ ᐱᔭᕆᐊᖃᖅᑐᑦ 

ᐃᓄᐃᑦ ᐊᒃᑐᖅᑕᐅᓂᐊᕐᓂᖏᓐᓄᑦ ᐊᒻᒪᓗ ᐱᕚᓪᓕᕈᑎᒃᓴᓄᑦ ᐊᖏᕈᑎᒥᑦ (ᒫᓐᓇ ᐊᑐᖅᑕᐅᔭᕆᐊᓕᒃ ᐃᓄᐃᑦ 

ᐊᒃᑐᖅᑕᐅᓂᐊᕐᓂᖏᓐᓄᑦ ᐊᒻᒪᓗ ᐱᕚᓪᓕᕈᑎᒃᓴᓄᑦ ᐊᖏᕈᑎᒥᑦ (IIBA) ᐃᓚᒋᔭᐅᔪᖅ 17.7 

ᐊᖑᓇᓱᒍᓐᓇᖁᓪᓗᒋᑦ ᐱᓕᕆᐊᖅ) 

(d) ᓂᕐᔪᑎᓂᒃ ᓇᓪᓕᐅᒃᑯᒫᑦ ᑮᓇᐅᔭᑦ ᐋᖅᑭᒋᐊᖅᑕᐅᓂᐊᖅᑐᖅ ᐊᒻᒪᓗ ᐃᑲᔪᖅᑐᖅᑕᐅᒃᑲᓐᓂᕐᓗᓂ ᓱᓇᒃᑯᑖᓄᑦ 

ᑮᓇᐅᔭᖃᖅᑎᑦᑎᓂᐊᕐᓗᓂ ᐱᓕᕇᓐᓇᐅᔭᖅᑐᒥᒃ ᑲᒪᔨᒥᒃ.  (ᑕᑯᓗᒍ ᓇᓗᓇᐃᒃᑯᑕᖅ (ID) 5, ᐃᓚᒋᔭᐅᔪᖅ 5.1.2(a), 

ᐃᓄᐃᑦ ᓇᓗᓇᙱᓐᓂᖏᓐᓄᑦ ᐊᖏᖃᑎᒌᒍᑎ (ICA)) 

(e) $750,000/ᐊᕐᕌᒍᑕᒫᑦ ᐃᑲᔪᓯᖅᑕᐅᖁᓪᓗᒋᑦ ᓄᓇᐃᑦ ᐊᕕᒃᑐᖅᓯᒪᔪᓂᑦ ᐊᖑᓇᓱᒍᓐᓇᖅᑎᑦᑎᓂᕐᒧᑦ ᐱᓕᕆᐊᖅ 

(ᐊᑐᐃᓐᓇᐅᔪᖅ ᑕᒪᐃᓐᓄᑦ ᑕᓪᓕᒪᓄᑦ (5) ᐅᐊᖕᓇᖓᓂᑦ ᕿᑭᖅᑖᓗᖕᒥᑦ ᓄᓇᓕᖕᓄᑦ) (ᑕᑯᓗᒍᓇᓗᓇᐃᒃᑯᑕᖅ 

(ID) 5, ᐃᓚᒋᔭᐅᔪᖅ 5.1.2(d), ᐃᓄᐃᑦ ᓇᓗᓇᙱᓐᓂᖏᓐᓄᑦ ᐊᖏᖃᑎᒌᒍᑎ (ICA)) ᐊᑕᐅᓰᕐᓗᓂ ᐊᑭᓕᐅᑎ 

$1,300,000 ᒥᑦᑎᒪᑕᓕᖕᒥᑦ ᐊᖑᓇᓱᒃᑐᓕᕆᔨᒃᑯᓪᓄᑦ (MHTO) ᐊᓯᔾᔨᐅᑎᓄᑦ ᐊᖑᓇᓱᒃᑏᑦ ᐊᑐᖅᐸᒃᑕᖏᓐᓄᑦ 

ᑖᒃᑯᐊ ᐃᓄᐃᑦ ᒥᑦᑎᒪᑕᓕᖕᒥᐅᓄᑦ ᐅᖃᐅᓯᕆᓯᒪᔭᖏᑦ ᐊᒻᒪᓗ ᑲᒪᒋᔭᐅᖁᓪᓗᒋᑦ ᐊᔪᕐᓇᕈᑕᐅᔪᑦ 

ᐊᑐᖅᑕᐅᓇᓱᒃᑎᓪᓗᖏᑦ ᓂᕐᔪᑎᓂᒃ ᓇᓂᓕᐅᒃᑯᒫᑦ ᑮᓇᐅᔭᖅ.  (ᑕᑯᓗᒍ ᓇᓗᓇᐃᒃᑯᑕᖅ (ID) 5, ᐃᓚᒋᔭᐅᔪᖅ 

5.1.2(c), ᐃᓄᐃᑦ ᓇᓗᓇᙱᓐᓂᖏᓐᓄᑦ ᐊᖏᖃᑎᒌᒍᑎ (ICA)) 

(f) ᐃᖅᑲᓇᐃᔭᖃᕐᓂᕐᒥᑦ ᑮᓇᐅᔾᔭᒃᓵᖑᔪᑦ ᐃᓄᖕᓂᑦ ᐱᔭᐅᕙᓪᓕᐊᔪᑦ ᐃᑲᔪᖅᑐᖅ ᓂᐅᕕᕈᖕᓇᕐᓂᕐᒧᑦ 

ᐊᖑᓇᓱᒍᑎᒃᓴᓂᒃ; ᑭᖑᕝᕕᖅᑎᖐᒃᖢᑎᒃ ᐃᖅᑲᓇᐃᔭᕐᓂᕐᒧᑦ ᐅᓪᓗᖏᑦ ᐊᖑᓇᓱᑯᑖᒍᓐᓇᖅᑎᑦᑎᔪᖅ 

ᐃᖅᑲᓇᐃᔭᙱᑎᓪᓗᒋᑦ; ᓴᖅᑭᑦᑎᓃᑦ ᓄᓇᓕᑦ−ᑐᙵᕕᓕᖕᓂᒃ ᐃᖅᑲᓇᐃᔮᓂᒃ 

ᐊᖑᓇᓱᒐᔪᒋᐊᓪᓚᒃᑎᑦᑎᓂᐊᖅᑐᑦ ᐊᒻᒪᓗ ᓂᕿᒃᓴᖅᓯᐅᑎᑦᑎᒐᔪᖕᓂᖅᓴᐅᓗᓂ. 

122. ᖃᒃᑲᓐᓂᐊᒍᑦ ᑖᒃᑯᐊ ᑮᓇᐅᔭᖃᖅᑎᑦᑎᓪᓚᑦᑖᕐᓂᕐᒧᑦ ᑐᒃᓯᖃᖅᑕᐅᔪᑦ ᐹᕙᓐᓛᓐᑯᓐᓂᑦ ᑎᑎᕋᖅᓯᒪᔪᖅ [94-ᒥᑦ] ᐃᑲᔪᖅᑐᖅ 

ᓂᑭᖅᓴᖅᓯᐅᕐᓂᕐᒥᒃ, ᐱᓕᕆᐊᑉ ᒪᕐᕈᒋᓕᖅᑕᖓᓄᑦ ᑐᒃᓯᕋᐅᑎ ᐃᑲᔪᕐᓂᐊᖅᑐᖅ ᒥᒃᓴᐅᓴᒡᓗᒋᑦ $2.4 ᐱᓕᔭᓐᓗᐊᓂᒃ 

ᓂᖏᖅᑕᖅᑐᓄᑦ ᐊᓯᖏᓐᓂᒡᓗ ᐊᑭᓕᐅᑕᐅᔪᓄᑦ ᓄᓇᕗᑦ ᑐᙵᕕᒃᑯᓐᓄᑦ (NTI) ᐊᒻᒪᓗ ᕿᑭᖅᑕᓂᑦ ᐃᓄᐃᑦ 

ᑲᑐᔾᔨᖃᑎᒌᒃᑯᓐᓄᑦ (QIA) ᐅᔭᕋᖕᓂᐊᕐᓂᓗᒃᑖᖏᓐᓂᑦ. ᑐᙳᕕᒋᓪᓗᒍ 17-ᓄᑦ ᐊᕐᕌᒍᓄᑦ ᐅᔭᖕᓂᐊᕐᕋᔭᕐᓂᖏᑦ 

ᓴᖅᑭᑕᐅᓯᒪᔪᖅ ᑭᖑᓪᓕᖅᐹᒥᒃ ᐊᕙᑎᒧᑦ ᐊᒃᑐᐃᓂᐊᕐᓂᕐᒧᑦ ᐅᓂᒃᑳᓂᑦ (FEIS) ᐃᓚᓕᐅᑎᓯᒪᔪᖅ ᑎᑎᖅᑲᒥᑦ ᐱᓕᕆᐊᑉ 

ᒪᕐᕈᒋᓕᖅᑕᖓᓄᑦ, ᑕᒪᓐᓇ ᓴᖅᑭᔮᖅᑎᑦᑎᔪᖅ $140 ᒥᓕᔭᓐᓂᒃ/ᐊᕐᕌᒍᑕᒫᐸᓗᒃ ᐃᓄᖕᓄᐊᕋᔭᖅᑐᖅ ᐊᔾᔨᒌᙱᑦᑐᓂᒃ 

ᐊᑐᖅᑕᐅᔪᒃᑯᑦ ᐱᖃᓯᐅᑎᓪᓗᑎᒃ ᕿᑭᖅᑕᓂᑦ ᐃᓄᐃᑦ ᑲᑐᔾᔨᖃᑎᒌᒃᑯᑦ (QIA) ᑲᒪᒋᔭᐅᔪᑦ ᓄᓇᓕᖕᓄᑦ ᐱᕚᓪᓕᕈᑏᑦ 

ᑮᓇᐅᔭᖃᖅᑎᑦᑎᔾᔪᑏᑦ, ᐃᓄᓕᕆᓂᕐᒧᑦ ᐱᓕᕆᐊᖑᔪᓐᓇᐅᑏᑦ ᑕᒪᕐᒦᖕᓄᑦ ᕿᑭᖅᑕᓂ ᐃᓄᐃᑦ ᑲᑐᔾᔨᖃᑎᒌᖏᓐᓂᑦ ᐊᒻᒪᓗ 

ᓄᓇᕗᑦ ᑐᙵᕕᒃᑯᓐᓄᑦ (NTI) ᐊᓯᖏᑦᑎᒍᓪᓗ ᕿᑭᖅᑕᓂᑦ ᐃᓄᐃᑦ ᑲᑐᔾᔨᖃᑎᒌᒃᑯᑦ ᐱᓕᕆᐊᒃᓴᖏᑦᑎᒍᑦ. ᐹᕙᓐᓛᓐᑯᑦ 

ᑐᑭᓯᐊᔪᑦ ᓄᓇᓖᑦ ᐅᖃᖅᓯᒪᔪᑦ ᑕᑯᓯᒪᓇᓱᒋᙱᖢᑎᒃ ᐱᕚᓪᓕᕈᑎᒃᓴᓂᒃ ᓂᖏᖅᑕᖅᑐᓂᖔᖅᑐᑦ ᐅᓪᓗᒥᒧᑦ, ᑭᓯᐊᓂᓕ, 

ᑖᒃᑯᐊ ᐊᑭᓕᐅᑕᐅᔪᑦ ᑲᑎᑉᐸᓪᓕᐊᖃᑦᑕᖅᑐᑦ ᐊᒻᒪᓗ ᐊᖏᒡᓕᕙᓪᓕᐊᓪᓗᑎ ᐅᓪᓗᐃᑦ ᐊᓂᒍᖅᐸᓪᓕᐊᓂᖏᑦ ᒪᓕᒃᖢᒋᑦ, 

ᐊᒻᒪᓗ ᓄᓇᕗᑦ ᑐᙵᕕᒃᑯᑦ (NTI) ᐊᒻᒪᓗ ᕿᑭᖅᑕᓂᑦ ᐃᓄᐃᑦ ᑲᑐᔾᔨᖃᑎᒌᒃᑯᑦ (QIA) ᐊᑐᐊᒐᖏᑦ ᐱᕈᐃᑎᑦᑎᖃᑦᑕᖅᑐᑦ 

ᑮᓇᐅᔭᓂᒃ ᐃᑲᔪᕐᓂᐊᖅᑐᓂᒃ ᐊᐅᓚᓂᖏᓐᓄᑦ ᐊᔪᖅᑎᑦᑎᖃᑦᑕᖅᑐᒃᓴᐅᔪᑦ ᐊᒥᓲᓂᖅᓴᐃᑦ ᑮᓇᐅᔭᐃᑦ ᑎᑭᐅᑎᙱᖢᑎᒃ 

ᓄᓇᓕᖕᓄᑦ. ᑕᒪᓐᓇ ᐊᓯᔾᔨᕐᓂᐊᖅᑐᖅ ᐅᓪᓗᐃᑦ ᐊᓂᒍᖅᐸᓪᓕᐊᑎᓪᓗᒋᑦ ᐊᒻᒪᓗ ᑕᑯᒃᓴᐅᑎᑦᑎᓂᖃᕐᓂᐊᖅᑐᖅ ᓄᓘᔮᖕᓂᑦ 

ᐱᓕᕆᐊᕐᒥᑦ ᑮᓇᐅᔭᐃᑦ ᐊᑭᓕᐅᑕᐅᔪᑦ ᕿᑭᖅᑕᓂᑦ ᐃᓄᐃᑦ ᑲᑐᔾᔨᖃᑎᒌᒃᑯᓐᓄᑦ (QIA) ᐊᒻᒪᓗ ᓄᓇᕗᑦ ᑐᙵᕕᒃᑯᑦ (NTI) 

ᐃᓄᖕᓄᑦ ᕿᑭᖅᑖᓗᖕᒥᐅᓂᑦ ᐊᓯᐊᙳᕐᓂᖃᕐᓂᐊᖅᑐᖅ. 

ᐃᑲᔪᖅᓯᕐᓃᑦ ᐱᖅᑯᓯᒃᑯᑦ ᓄᓇᒥᒃ ᐊᑐᖃᑦᑕᕐᓂᖅ 

123. ᐹᕙᓐᓛᓐᑯᑦ ᓈᓚᒃᓯᒪᔪᑦ ᐃᓄᖕᓂᒃ ᐅᖃᐅᔾᔨᓯᒪᔪᓂᒃ ᐱᒻᒪᕆᐅᓂᖓᓄᑦ ᓂᕿᒃᓴᖅᓯᐅᕐᓂᖅ ᐃᓄᐃᑦ ᓂᕿᖏᓐᓂᒃ ᑎᑭᐅᑎᔪᖅ 

ᐅᖓᑖᓄᑦ ᓂᕿᑦᑎᐊᕙᖃᕐᓂᕐᒥᒃ ᐊᑐᐃᓐᓇᐅᑎᑦᑎᓂᖓᓄᑦ. ᓂᕿᒃᓴᖅᓯᐅᓂᖏᑦ ᐃᓄᐃᑦ ᓂᕿᖏᓐᓂᒃ ᐱᕐᔪᐊᖑᔪᖅ 

ᐱᖅᑯᓯᒃᑯᑦ ᐊᑐᖅᑕᐅᕙᒃᑐᖅ ᐊᒻᒪᓗ ᐃᑲᔪᕐᓂᖃᕐᔪᐊᖅᖢᓂ ᓄᓇᓕᖕᓄᑦ ᐃᒻᒥᒧᓪᓗ ᖃᓄᐃᖏᑦᑎᐊᕐᓂᕐᒧᑦ. ᑕᕝᕗᖓ 

ᐃᓱᓕᓪᓗᒍ, ᐹᕙᓐᓛᓐᑯᑦ ᑐᒃᓯᕋᖅᑐᑦ ᐃᓱᒪᒃᓴᖅᓯᐅᕈᑎᒋᒃᑲᓐᓂᕐᓗᒍ ᐃᓚᖓ ᑮᓇᐅᔭᖅ ᐱᔭᐅᖃᑦᑕᖅᑐᑦ ᑕᓯᐅᖅᑎᒃᑯᑦ 

ᑲᑎᒪᔨᐊᓛᖏᓐᓄᑦ ($1.68 ᒥᓕᐊᓐ/ᐊᕐᕌᒍᕐᒥᑦ ᑎᑭᖦᖢᒍ) ᐃᑲᔪᕈᖕᓇᖅᑐᖅ ᒥᑦᑎᒪᑕᓕᖕᒧᑐᐊᖅ ᓂᕿᒃᓴᖅᓯᐅᖃᑦᑕᕐᓂᕐᒧᑦ 

ᐱᓕᕆᐊᑦ ᑐᕌᖅᑐᑦ ᐃᑲᔪᖅᓯᕋᓱᖕᓂᕐᒧᑦ ᐊᓯᐅᔨᑦᑕᐃᓕᓂᕐᒥᒃ ᐱᖅᑯᓯᒃᑯᑦ ᖃᐅᔨᒪᓂᕆᔭᐅᔪᓂᒃ, ᐃᓚᐅᓪᓗᑎᒃ: 

(a) ᐃᑲᔪᕐᓗᑎᒃ ᐱᖅᑯᓯᒃᑯᑦ ᓂᕿᒃᓴᖅᓯᐅᕐᓂᕐᒧᑦ ᑕᖕᒫᕐᕕᖕᓂᑦ ᒪᒃᑯᒃᑐᓄᑦ  

(b) ᐃᑲᔪᕐᓗᑎᒃ ᐊᑐᓕᖅᑕᐅᓂᖓ ᐱᖅᑯᓯᒃᑯᑦ ᓂᕿᒃᓴᖅᓯᐅᕐᓂᕐᒧᑦ ᐊᑐᖅᑕᐅᖃᑦᑕᖅᑐᑦ ᐊᒻᒪᓗ ᐱᖁᑏᑦ (ᐅᓈᑦ) 

(c) ᐊᓯᖏᑦ ᐱᓕᕆᐊᒃᓴᐃᑦ ᓇᓗᓇᐃᖅᑕᐅᔪᑦ ᑕᓯᐅᖅᑎᒃᑯᓐᓄᑦ 

124. ᐹᕙᓐᓛᓐᑯᑦ ᓇᓗᙱᑦᑐᑦ ᐱᓕᕆᐊᑉ ᒪᕐᕈᒋᓕᖅᑕᖓᓄᑦ ᑐᒃᓯᕋᐅᑦ, ᐊᑐᓕᖅᑎᑦᑎᑕᐅᑎᓪᓗᒋᑦ ᐃᓗᐃᑦᑑᖓᔪᒥᒃ 

ᐱᓗᐊᔾᔭᐃᖅᓯᒪᓂᕐᒧᑦ ᖃᐅᔨᓴᐃᓐᓇᕐᓂᕐᓄᓪᓗ ᐸᕐᓇᐅᑏᑦ ᑐᓂᔭᐅᓯᒪᔪᑦ ᐊᕙᑎᓕᕆᔨᒃᑯᑦ ᑲᑎᒪᔨᖏᓐᓄᑦ, 

ᐊᒃᑐᖅᓯᑦᑕᐃᓕᓂᖃᕐᓂᐊᖅᑐᑦ ᐊᑐᐃᓐᓇᐅᓂᖏᓐᓂᒃ, ᐊᒻᒪᓗ ᐱᔭᐅᔪᖕᓇᕐᓂᖏᑦ, ᓂᕐᔪᑏᑦ ᓂᕿᒃᓴᖅᓯᐅᖅᓂᐅᔪᑦ. ᓂᕐᔪᑏᑦ 

ᐊᒥᓲᔪᖕᓃᖅᐸᑕ (ᑑᒐᓖᑦ, ᓇᑦᑏᑦ), ᐅᕝᕙᓘᓐᓃᑦ ᐅᑎᙱᑉᐸᑕ (ᑐᒃᑐᐃᑦ), ᐊᒃᑐᖅᑕᐅᓗᑎᒃ ᐃᓄᐃᑦ ᓂᕿᖏᑦ 

ᐊᑐᐃᓐᓇᐅᓂᖏᓐᓄᑦ, ᐹᕙᓐᓛᓐᑯᑦ ᐊᖏᖅᓯᒪᔪᑦ ᐱᓕᕆᖃᑎᒋᓂᐊᕐᓗᒋᑦ ᐃᓄᐃᑦ ᑐᑭᓯᓇᓱᒡᓗᒋᑦ ᐊᒃᑐᐃᓂᐅᔪᑦ 

ᐋᖅᑭᒋᐊᕐᓂᐊᕐᓯᓂᒃᑯᑦ ᐱᓕᕆᐊᒥᒃ ᐅᕝᕙᓘᓐᓃᑦ ᑐᓂᓯᒃᑲᓐᓂᕐᓗᑎᒃ ᐃᑲᔫᑎᒃᑲᓐᓂᕐᓂᒃ ᐊᓂᒎᑎᔪᖕᓇᕐᓂᐊᕐᓗᑎᒃ 

ᑐᓗᖅᑕᕈᑕᐅᔪᓂᒃ ᐃᓄᐃᑦ ᓂᕿᖏᓐᓂᒃ ᓂᕿᒃᓴᖅᓯᐅᕐᓂᕐᓄᑦ. ᑖᓐᓇ ᓴᖅᑭᔮᖅᑎᑦᑎᑕᐅᔪᖅ ᐹᕙᓐᓛᓐᑯᑦ ᐊᖏᖅᓯᒪᔭᖏᓐᓂᒃ 

ᐊᕙᑎᓕᕆᔨᒃᑯᓐᓄᑦ (ᑕᑯᓗᒋᑦ ᐆᒃᑑᑏᑦ ᐊᖏᖅᑕᐅᓯᒪᔪᑦ ᓈᓴᐅᑏ 133, 134, 135, 136, 138, 159, 167, 198, 218, 225 

ᐊᒻᒪᓗ ᐃᓚᖓᓂ ᐊᖏᖃᑎᒌᒍᑎᖏᓐᓂᑦ ᕿᑭᖅᑕᓂᑦ ᐃᓄᐃᑦ ᑲᑐᔾᔨᖃᑎᒌᒃᑯᓄᑦ (QIA) ᒪᓕᒃᖢᒍ ᐃᓄᐃᑦ 

ᓇᓗᓇᙱᓐᓂᖏᓐᓄᑦ ᐊᖏᖃᑎᒌᒍᑎ (ICA) (ᑕᑯᓗᒍ ᓇᓗᓇᐃᒃᑯᑕᖅ (ID) 2, ᐃᓄᐃᑦ ᓇᓗᓇᙱᓐᓂᖏᓐᓄᑦ ᐊᖏᖃᑎᒌᒍᑎ 

(ICA)).  

X. ᐃᒪᑦᑎᐊᕙᒃ ᐃᒥᖅᑕᐅᖃᑦᑕᖅᑐᖅ 

125. ᑖᓐᓇ ᐃᓚᒋᔭᐅᔪᖅ X ᑭᐅᔾᔪᑎᒧᑦ ᐱᓕᕆᐊᖑᓯᒪᔪᖅ ᑯᕆᔅᑏᓐ ᒧᐊ (Christine Moore), ᐊᖏᔪᖅᑲᐅᑎᐅᓂᖅᓴᖅ 

ᑭᒡᓕᓯᓂᐊᖅᑐᓕᕆᓂᕐᒧᑦ, ᐃᓐᑐᕆᓐᓯᒃᑯᓐᓄᑦ (Intrinsik) ᐊᒻᒪᓗ ᑭᓕᐅᕐ ᒪᑳᓕ (Claire McAuley), 

ᐊᖏᔪᖅᑲᐅᑎᐅᓂᖅᓴᖅ ᑭᒡᓕᓯᓂᐊᖅᑐᓕᕆᓂᕐᒧᑦ, ᐃᓐᑐᕆᓐᓯᒃᑯᓐᓄᑦ (Intrinsik) 4  

126. ᑖᑯᐊ ᑐᓂᔭᐅᔪᑦ ᑭᐅᓪᓗᑎᒃ ᐃᓚᖏᓐᓄᑦ ᐅᖃᐅᓯᐅᔪᑦ ᒥᑦᑎᒪᑕᓕᒃ ᕼᐋᒪᓚᒃᑯᖏᓐᓂᑦ (HPI) ᐃᒃᐱᒋᓪᓗᒋᑦ ᐃᓱᒫᓘᑕᐅᔪᑦ 

ᐱᔾᔪᖃᖅᑐᑦ ᐃᒪᑦᑎᐊᕙᒃ ᐃᒥᖅᑕᐅᖃᑦᑕᖅᑐᑦ ᖃᓂᒋᔮᓂᒃ ᐱᓕᕆᐊᑉ.  ᓇᓗᓇᐃᖅᑕᐅᓯᒪᔪᖅ ᖁᓛᓂᑦ, ᑐᓂᔭᐅᔪᓗᒃᑖᑦ 

ᐊᑐᐃᓐᓇᕈᖅᑕᐅᓯᒪᔪᑦ ᒥᑦᑎᒪᑕᓕᒃ ᕼᐋᒪᓚᒃᑯᖏᓐᓄᑦ (HPI) ᑭᖑᓂᖔᑦᑎᓐᓂ ᑕᒪᑐᒧᖓ ᐅᖃᐅᓯᔪᑦ ᐊᒻᒪᓗ ᐃᓚᐅᔪᖅ 

ᐃᓚᐅᑎᑦᑎᖃᑦᑕᕐᓂᕐᒧᑦ ᓇᐃᓈᖅᓯᒪᔪᓂ ᓄᑖᙳᖅᑎᖅᓯᒪᔪᖅ ᐅᓪᓗᖃᖅᑐᖅ ᓯᑎᐱᕆ 9, 2021-ᒥᑦ. 

127. ᐅᖃᖅᓯᒪᓂᖓᑐᑦ ᑎᑎᖅᑲᒥᑦ: “ᓴᕕᒃᓴᔭᖅ ᐃᒪᐅᑉ ᖃᓄᐃᓐᓂᖓᓂᑦ ᖃᐅᔨᓴᐃᓐᓇᕐᓂᕐᒧᑦ ᑎᑎᖅᑲᖁᑏᑦ ᑲᑎᓚᐅᖅᑕᕗᑦ 

ᑕᑯᒃᓴᐅᑎᑦᑎᔪᖅ ᐱᑕᖃᓪᓚᕆᖕᓂᖏᓐᓂᒃ ᓴᕕᒃᓴᐃᑦ ᐃᒪᑦᑎᐊᕙᖕᒥᑦ ᐊᒻᒪᓗ ᖃᐅᔨᓴᕈᑎᓕᐊᖑᓯᒪᔪᓂᑦ ᐊᐳᒥᒃ 

ᐊᐅᒃᐸᓪᓕᐊᓯᒪᔪᓂᑦ ᐅᖓᑕᐅᑦᑎᙱᑦᑐᑦ ᐋᓐᓂᐊᖃᖅᑕᐃᓕᒪᔪᓕᕆᔨᒃᑯᓐᓂᒃ−ᑐᙵᕕᖃᖅᖢᑎᒃ ᒪᓕᒃᑕᐅᔪᒃᓴᓂᑦ.  

ᖃᔅᓯᐊᕐᔪᖕᓂᑦ ᖃᐅᔨᓴᕈᑎᓕᐊᖑᓯᒪᔪᓂᑦ ᖁᑦᑎᖕᓂᖅᓴᐅᕌᕐᔪᒃᑐᑦ ᓴᕕᒃᓴᔭᐃᑦ, ᑕᖅᓴᖓᓂᒃ ᐊᓯᐊᙳᖅᑎᑦᑎᓂᖄᕐᔪᒐᔭᖅᑐᖅ 

ᐅᕝᕙᓘᓐᓃᑦ ᐃᒪᖅ ᐊᓯᐊᓂᒃ ᑎᐱᖃᕐᓗᓂ. ᑖᒃᑯᐊ ᑎᐱᖏᑦ ᐊᒻᒪᓗ ᑕᖅᓴᖏᑦ ᐊᒃᑐᐊᓂᖃᑎᑦᑐᑦ 

ᐋᓐᓂᐊᖃᖅᑕᐃᓕᒪᓂᕐᒧᑦ ᐅᓗᕆᐊᓇᕐᓂᕐᒧᑦ ᖁᑦᑎᒃᓯᒋᐊᖅᓯᙱᑦᑐᑦ.  ᐃᓚᖏᓐᓂᒃ ᐅᑭᐅᓂᑦ ᖃᐅᔨᓴᕈᑎᓕᐊᖑᓯᒪᔪᓂᑦ 

ᓴᖅᑭᔮᖅᑎᑦᑎᓯᒪᔪᑦ ᐊᖏᒡᓕᒋᐊᕐᓂᖏᑦ ᓴᕕᒃᓴᔭᐃᑦ ᐃᓚᖏᓐᓂᑦ ᐃᓂᐅᔪᓂᑦ, ᐱᑕᖃᓪᓚᕆᖕᓂᖏᑦ ᐊᔾᔨᕐᓚᒋᒐᔪᒃᑕᖏᑦ 

ᐆᒃᑐᕋᖅᑕᐅᓚᐅᖅᑐᓄᑦ ᐅᔭᕋᖕᓂᐊᕐᓂᖅ ᐱᒋᐊᓚᐅᖅᑎᓪᓗᒍ.  

ᖃᓄᐃᓐᓂᖅᓴᐅᓂᖏᑦ ᐱᔾᔪᑎᒋᓪᓗᒋᑦ ᐃᒪᐅᑉ ᐱᐅᓂᖓᓄᑦ ᖃᐅᔨᓴᒐᒃᓴᐃᑦ ᐱᔭᐅᔪᑦ ᐱᓕᕆᐊᑉ ᖃᓂᒋᔮᓂᑦ, ᐃᓚᐅᔪᒥᑦ 

ᑕᑯᒃᓴᐅᔪᑦ ᓴᕕᒃᓴᔭᖅ ᐃᒪᐅᑉ ᐱᐅᓂᖓᓄᑦ ᑎᑎᖅᑲᖁᑏᑦ ᒥᑦᑎᒪᑕᓕᖕᒧᑦ, ᐅᖓᑕᐅᑦᑎᙱᑦᑐᑦ 

ᐋᓐᓂᐊᖃᖅᑕᐃᓕᒪᓂᕐᒧᑦ−ᑐᙵᕕᓖᑦ ᒪᓕᒃᑕᐅᔪᒃᓴᓄᑦ, ᑭᓯᐊᓂ ᐃᓚᖏᑦ ᖃᐅᔨᓴᒐᒃᓴᐃᑦ ᐅᖓᑕᐅᑦᑎᔪᑦ ᓈᒻᒪᒋᐊᓕᖕᓄᑦ 

ᒪᓕᒃᑕᐅᔪᒃᓴᓂᒃ.  

ᑕᒪᓐᓇ ᑐᑭᖃᖅᑐᖅ ᐃᒥᖅ ᖃᐅᔨᓴᒐᒃᓴᓕᐅᖅᑕᐅᓯᒪᔪᖅ ᐹᕙᓐᓛᓐᑯᓐᓂᑦ ᐊᔾᔨᕐᓚᒋᔭᖓ ᐱᔭᐅᔪᓂᑦ ᒥᑦᑎᒪᑕᓕᖕᒥᑦ ᐊᑐᓂ 

ᐃᓂᐅᔪᐃᑦ ᐃᒪᖓ ᐅᖓᑕᐅᑦᑎᙱᖦᖢᑎᒃ ᐋᓐᓂᐊᖃᖅᑕᐃᓕᒪᓂᕐᒧᑦ−ᑐᙵᕕᓖᑦ ᒪᓕᒃᑕᐅᔪᒃᓴᓂᑦ, ᑭᓯᐊᓂ ᖃᑯᑎᒃᑯᑦ 

ᐃᒪᖅ ᐊᑐᓂ ᐃᓂᐅᔪᓂᑦ ᐅᖓᑕᐅᔾᔨᓯᒪᑐᐃᓐᓇᕆᐊᓕᒃ ᓈᒻᒪᒋᐊᓕᖕᓄᑦ ᒪᓕᒃᑕᐅᔪᒃᓴᓄᑦ ᐊᒻᒪᓗ ᐃᒪᐅᑉ ᑕᐅᑦᑐᖓ 

ᐅᕝᕙᓘᓐᓃᑦ ᑎᐱᖓ ᐊᔾᔨᒋᙱᑦᑐᖕᓇᖅᖢᓂᐅᒃ.  ᑐᙵᕕᖃᖅᖢᑎᒃ ᑎᑎᖅᑲᖁᑎᓂᒃ ᐅᓪᓗᒥᒧᑦ, ᐆᒃᑐᕋᖅᑕᐅᔪᑦ 

ᐱᑕᖃᓪᓚᕆᖕᓂᖏᓐᓄᑦ ᓴᕕᒃᓴᑦ ᐊᒃᑐᖅᓯᓂᖃᕋᔭᙱᑦᑐᖅ ᐋᓐᓂᐊᖃᖅᑕᐃᓕᒪᓂᕐᒥᒃ. 

                                                                 

4 ᖃᐅᔨᒪᔭᐅᓕ ᒥᔅ ᒪᑳᓕ (McCauley) ᓱᓕᕗᖔᖅᑎᑕᐅᓚᐅᖏᑦᑐᖅ ᓯᕗᓂᐊᒍᑦ ᐊᕙᑎᓕᕆᔨᒃᑯᑦ ᐃᓄᓗᒃᑖᓂᒃ 

ᑲᑎᒪᑎᑦᑎᓂᖏᓐᓂᑦ, ᐅᖃᕐᓂᕋᐅᓯᐊᖓ ᑐᓂᔭᐅᓂᐊᖅᑐᖅ ᐊᑉᓯᒪᔪᒃᑯᑦ. 

ᑖᓐᓇ ᑎᑎᖅᑲᖁᑎ, ᐃᓄᓗᒃᑖᓄᑦ ᐊᑐᐃᓐᓇᐅᔪᖅ ᐊᒻᒪᓗ ᕿᒥᕐᕈᔭᐅᑦᑎᐊᖅᓯᒪᓪᓗᑎᒃ ᐊᕙᑎᓕᕆᔨᒃᑯᑦ ᑲᑎᒪᔨᖏᓐᓂᑦ, 

ᓄᓇᕗᒻᒥ ᐃᒪᓕᕆᔨᒃᑯᑦ ᑲᑎᒪᔨᖏᑦ (NWB), ᕿᑭᖅᑕᓂᑦ ᐃᓄᐃᑦ ᑲᑐᔾᔨᖃᑎᒌᒃᑯᓐᓄᑦ (QIA) ᐊᓯᖏᓐᓄᓪᓗ 

ᒪᓕᒐᓕᕆᓂᕐᓄᑦ ᑕᑯᒃᓴᐅᑎᑦᑎᔪᑦ ᐃᒥᖅ ᑕᐅᕙᓂ ᖃᐅᔨᓴᒐᒃᓴᓕᐅᖅᑕᐅᓯᒪᔪᖅ ᖃᓂᒋᔮᓂᑦ ᓄᓘᔮᖕᓂᑦ ᐱᓕᕆᐊᒥᑦ 

ᐅᖓᑕᐅᔾᔨᓯᒪᙱᑦᑐᑦ ᐋᓐᓂᐊᖃᖅᑕᐃᓕᒪᓂᕐᒧᑦ ᒪᓕᒃᑕᐅᔪᒃᓴᓂᑦ ᓴᕕᒃᓴᓕᖕᓄᑦ ᐃᒥᖅᑕᐅᔪᓐᓇᖅᑐᓄᑦ ᐃᒪᑦᑎᐊᕙᐃᑦ.” 

XI. ᐳᔪᕋᖅ 

128. ᑖᓐᓇ ᐃᓚᒋᔭᐅᔪᖅ XI ᑭᐅᔾᔪᑎ ᐱᓕᕆᐊᖑᓚᐅᖅᑐᖅ ᓘ ᑲᒧᒪᓐᔅ (Lou Kamermans), ᐊᖏᔪᖅᑲᐅᑎᓂᐅᓂᖅᓴᖅ ᐊᐅᓚᑦᑎᔨ 

ᓱᕋᐅᔭᐃᓗᐊᖅᑕᐅᓕᓂᕐᒧᑦ ᐱᕙᓪᓕᐊᔪᓕᕆᔨᒃᑯᑦ, ᐹᕙᓐᓛᓐᑯᓐᓄᑦ. 

129. ᑖᓐᓇ ᑐᓂᔭᐅᔪᖅ ᑭᐅᓪᓗᒋᑦ ᐃᓚᖏᑦ ᐅᖃᐅᓯᐅᔪᑦ ᒥᑦᑎᒪᑕᓕᒃ ᕼᐋᒪᓚᒃᑯᖏᓐᓂᑦ (HPI) ᐱᔾᔪᑎᒋᓪᓗᒋᑦ ᐃᓱᒫᓘᑎᖏᑦ 

ᐳᔪᕋᖅ ᖃᓂᒋᔮᓂᑦ ᐱᓕᕆᐊᑉ. ᓇᓗᓇᐃᖅᑕᐅᓯᒪᔪᖅ ᖁᓛᓂᑦ, ᐃᓗᐃᑦᑐᖅ ᑐᓂᔭᐅᔪᖅ ᐊᑐᐃᓐᓇᐅᑎᑕᐅᓚᐅᖅᑐᑦ 

ᒥᑦᑎᒪᑕᓕᒃ ᕼᐋᒪᓚᒃᑯᖏᓐᑦ (HPI)  ᑭᖑᓂᖔᑦᑎᓐᓂ ᑐᓂᔭᐅᓚᐅᖅᑐᓂᑦ ᐊᒻᒪᓗ ᐃᓚᐅᔪᖅ ᐃᓚᐅᑎᑦᑎᖃᑦᑕᕐᓂᕐᒧᑦ 

ᓇᐃᓈᖅᓯᒪᔪᒥᒃ ᓄᑖᙳᖅᑎᖅᓯᒪᔪᖅ ᐅᓪᓗᖃᖅᑐᖅ ᓯᑎᐱᕆ 9, 2021-ᒥᑦ. 

130. ᑕᐃᓐᓇ ᑎᑎᖅᑲᖅ ᖁᓛᓂᑦ ᐊᑐᐃᓐᓇᐅᑎᑦᑎᔪᖅ ᓄᑖᙳᕆᐊᖅᓯᒪᔪᓂᒃ ᐊᑐᓕᖅᑎᑦᑎᓂᕐᒧᑦ ᖃᓄᐃᓕᖓᓂᔪᒥᒃ ᐅᑯᓄᖓ 

ᐱᖓᓱᓄᑦ ᐊᖏᖅᑕᐅᓯᒪᔪᓄᑦ ᐳᔪᕋᕐᒥᒃ ᐱᓗᐊᖅᑕᐃᓕᑎᑦᑎᓂᕐᒧᑦ, ᒪᐃ 31, 2021-ᒥᑦ: 

 ᐹᕙᓐᓛᓐᑯᑦ ᐱᕙᓪᓕᐊᑎᑦᑎᓂᐊᖅᑐᑦ ᐊᒻᒪᓗ ᑮᓇᐅᔭᖃᖅᑎᑦᑎᓗᑎᒃ ᐃᓄᖕᓂᒃ ᓯᕗᒃᑲᖅᑕᖅᑕᐅᓂᐊᖅᑐᓂᒃ 

ᖃᐅᔨᓴᐃᓐᓇᕐᓂᕐᒧᑦ ᑐᕌᖓᔪᒥᑦ ᑎᑭᐅᑎᓯᒪᓂᕆᔭᖓᓄᑦ ᐳᔪᕋᖅ ᑕᑯᒃᓴᐅᔪᖅ ᐱᓕᕆᐊᑉ ᖃᓂᒋᔮᓂᑦ ᐊᒻᒪᓗ ᐊᐳᑎᒥᒃ 

ᖃᐅᔨᓴᒐᒃᓴᓕᐅᖃᑦᑕᕐᓂᕐᒧᑦ ᐱᓕᕆᐊᓂᒃ (ᑕᑯᓗᒍ ᐊᖏᖅᑕᐅᓯᒪᔪᖅ ᓈᓴᐅᑎ 234, ᐊᖏᖅᑕᐅᓯᒪᔪᑦ ᑎᑎᕋᖅᓯᒪᔪᑦ, 

ᐊᕙᑎᓕᕆᔨᒃᑯᑦ ᑎᑎᕋᑕᐅᓯᒪᕝᕕᖓᓄᑦ ᑎᑎᖅᑲᓄᑦ ᓈᓴᐅᑎᖓ 334537); 

 ᐹᕙᓐᓛᓐᑯᑦ ᐊᓱᒧᙳᕆᐊᕐᓂᐊᖅᑕᖏᑦ ᐳᔪᕋᕐᒥᑦ ᑲᑎᖅᓱᐃᔾᔪᑏᑦ ᐅᔭᕋᖕᓂᐊᕐᕕᖕᒥᑦ ᑐᓴᕋᓱᐊᕐᕕᒋᓗᒋᑦ 

ᐃᓄᐃᑦ ᐅᐊᖕᓇᖓᓂᑦ ᕿᑭᖅᑖᓗᖕᒥᐅᑕᐃᑦ ᐊᒻᒪᓗ ᓄᓇᐅᑉ ᐊᕙᑎᖓᓄᑦ ᑲᑎᒪᔨᐊᓛᑦ (TEWG) (ᑕᑯᓗᒍ 

ᐊᖏᖅᑕᐅᓯᒪᔪᖅ ᓈᓴᐅᑎ 233, ᐊᖏᖅᑕᐅᓯᒪᔪᓄᑦ ᑎᑎᕋᖅᓯᒪᔪᑦ, ᐊᕙᑎᓕᕆᔨᒃᑯᑦ ᑎᑎᕋᖅᑕᐅᓯᒪᕝᕕᖓᓄᑦ 

ᑎᑎᖅᑲᓄᑦ ᓈᓴᐅᑎᖓ 334537); 

 ᐹᕙᓐᓛᓐᑯᑦ ᐱᓕᕆᓂᐊᖅᑐᑦ ᐱᖓᔪᒋᔭᐅᔪᒥᒃ ᐃᓚᒋᔭᐅᔪᓂᒃ ᑕᒻᒪᖅᓯᕐᓂᖃᕐᔪᖅᓯᐅᕐᓗᑎᒃ ᐃᓚᐅᓗᑎᑦ ᐃᓄᐃᑦ 

ᓇᓗᓇᐃᔭᖅᑕᐅᖁᓪᓗᒋᑦ ᐱᓗᐊᖅᑎᑦᑎᔪᑦ ᐳᔪᕋᕐᒥᑦ (ᑕᑯᓗᒍ ᐊᖏᖅᑕᐅᓯᒪᔪᖅ ᓈᓴᐅᑎ 230, ᐊᖏᖅᑕᐅᓯᒪᔪᖅ 

ᑎᑎᕋᖅᓯᒪᔪᑦ, ᐊᕙᑎᓕᕆᔨᒃᑯᑦ ᑎᑎᕋᖅᑕᐅᓯᒪᕝᕕᖓᓄᑦ ᑎᑎᖅᑲᓄᑦ ᓈᓴᐅᑎᖓ 334537);  

131. ᑕᐃᑲᙵᓂᑦ ᒪᐃ 31, 2021-ᒥᑦ ᐹᕙᓐᓛᓐᑯᑦ ᑲᔪᓯᕙᓪᓕᐊᓂᖃᐃᓐᓇᖅᑐᑦ ᖁᓛᓃᑦᑐᓂᒃ ᓇᓗᓇᐃᖅᑕᐅᓯᒪᔪᓂᒃ 

ᐊᖏᖅᑕᐅᓯᒪᔪᓂᒃ ᐊᒻᒪᓗ ᑐᓂᓯᔪᓐᓇᖅᑐᑦ ᐅᑯᓂᙵᑦ ᓄᑖᙳᖅᑎᖅᓯᒪᔪᓂᒃ: 

 ᐹᕙᓐᓛᓐᑯᑦ ᐃᑲᔪᐃᓐᓇᖅᑐᑦ ᕿᑭᖅᑕᓂᑦ ᐃᓄᐃᑦ ᑲᑐᔾᔨᖃᑎᒌᒃᑯᑦ (QIA) ᐃᖕᒥᒃᑰᖓᔪᑦ ᐃᓄᐃᑦ ᑲᒪᒋᔭᖏᑦ 

ᐱᓕᕆᐊᓂᒃ ᖃᐅᔨᓴᔾᔪᑎᓄᑦ ᐳᔪᕋᕐᒥᒃ ᓄᓘᔮᖕᓂᑦ ᐱᓕᕆᐊᕐᒥᑦ, ᐊᒻᒪᓗ ᑕᑯᔪᒪᑦᑎᐊᖅᑕᖏᑦ ᖃᓄᐃᓕᖓᓂᐅᔪᑦ 

ᖃᐅᔨᓴᒐᒃᓴᓕᐅᕐᓂᐅᓚᐅᖅᑐᓂᒃ ᐱᓕᕆᐊᖑᓚᐅᖅᑐᑦ ᐅᐱᕐᖔᖓᓂᑦ 2021-ᒥᑦ 

 ᐹᕙᓐᓛᓐᑯᑦ ᓇᑉᐸᐃᓚᐅᖅᑐᑦ 9-ᑲᓐᓂᕐᓂᒃ ᐳᔪᕋᕐᓂᒃ ᑲᑎᖅᓱᐃᔾᔪᑎᓂᒃ ᕿᙳᐊᓂ ᐊᒻᒪᓗ ᖃᓂᒋᔮᒍᑦ 

ᓄᓇᒃᑰᕈᑎᑯᑖᒃᓴᐅᑉ ᐊᖁᑎᑯᑖᒃᓴᖓᒍᑦ ᓴᖑᒋᐊᕐᕕᖓᓂᑦ. ᐊᕐᕕᓂᓕᒃᑲᓐᓃᑦ ᐳᔪᕋᕐᒧᑦ ᑲᑎᖅᓱᐃᕝᕖᑦ 

ᓇᑉᐸᖅᑕᐅᓂᐊᖅᑐᑦ ᖁᑦᑎᖕᓂᕐᒥᑦ 1 ᒦᑕᒥᑦ (ᐊᑐᖅᑕᐅᖏᖔᕐᓗᑎᒃ 2 ᒦᑕᓂᒃ ᖁᑦᑎᒃᑎᒋᔪᒥᑦ) ᒪᓕᒡᓗᒋᑦ 

ᓄᓇᓕᖕᓂᑦ ᑐᒃᓯᕋᐅᑕᐅᔪᑦ. ᑖᒃᑯᐊ ᓇᓃᓐᓂᖏᑦ ᐳᔪᕋᕐᒥᑦ ᑲᑎᖅᓱᐃᕝᕖᑦ ᑐᓂᔭᐅᓚᐅᖅᑐᑦ ᓄᓇᐅᑉ ᐊᕙᑎᖓᓄᑦ 

ᑲᑎᒪᔨᐊᓛᓄᑦ (TEWG) ᔫᓂ 2021-ᒥᑦ, ᓈᒻᒪᒃᓴᙱᓐᓂᖃᙱᖦᖢᑎᒃ ᐅᕝᕙᓘᓐᓃᑦ ᐊᓯᐊᓄᖔᖅ ᐃᓂᓄᑦ 

ᑐᒃᓯᕋᙱᖢᑎᒃ. 

 ᐹᕙᓐᓛᓐᑯᑦ ᐱᔨᑦᑎᕋᖅᑎᑖᖅᓯᒪᔪᑦ ᓄᓇᒥ ᔅᑖᓐᑕᒃᑯᓐᓂᑦ (Nunami Stantec) ᐱᓕᕆᖁᓪᓗᒋᑦ ᐱᖓᔪᒋᔭᐅᓗᑎᒃ 

ᐃᓚᒋᔭᐅᔪᒃ ᑕᒻᒪᖅᓯᒪᔪᖅᓯᐅᕐᔪᐊᕐᓂᐊᖅᖢᑎᒃ ᐳᔪᕋᕐᒧᑦ. ᓄᓇᒥ ᔅᑖᓐᑕᒃᑯᑦ (Nunami Stantec) 

ᐱᓕᕆᖃᑎᖃᓪᓚᕆᖕᓂᐊᖅᑐᑦ ᐃᓄᖕᓂᑦ ᑭᒡᒐᖅᑐᐃᔪᓂᒃ ᑕᓪᓕᒪᓂᑦ (5) ᐅᐊᖕᓇᖓᓂᑦ ᕿᑭᖅᑖᓘᑉ ᓄᓇᓕᖏᓐᓂᑦ, 

ᓂᕈᐊᖅᑕᐅᔪᓂᒃ ᑕᒪᐃᓐᓂᑦ ᕼᐋᒪᓚᒃᑯᓐᓂᑦ ᐊᒻᒪᓗ ᐊᖑᓇᓱᒃᑐᓕᕆᔨᒃᑯᓐᓂᑦ. ᓯᕗᓪᓖᑦ ᐸᕐᓇᐅᑕᐅᔪᑦ ᓄᓇᓕᕆᓂᖅ 

ᓂᕆᐅᒋᔭᐅᔪᑦ ᐱᒋᐊᕐᓂᐊᕐᓂᖏᓐᓄᑦ ᕿᓚᒻᒥᐅᓛᖑᔪᖅ ᐃᓱᐊᓂᑦ ᓯᑎᐱᕆ, 2021-ᒥᑦ.  

132. ᐅᖃᖅᑕᐅᓯᒪᔪᑦ ᖁᓛᓂᑦ, ᐹᕙᓐᓛᓐᑯᑦ ᖁᔭᓕᔪᑦ ᐱᕕᖃᖅᑎᑕᐅᓂᕐᒥᖕᓂᒃ ᐱᓕᕆᖃᑎᒋᓗᒋᑦ ᒥᑦᑎᒪᑕᓕᒃ ᕼᐋᒪᓚᒃᑯᑦ (HPI) 

ᐋᖅᑭᒃᓯᓂᓇᓱᒃᑎᓪᓗᒋᑦ ᑲᒪᒋᔭᐅᕌᓂᒃᓯᒪᙱᑦᑐ ᐱᓇᐃᓗᑕᐃᑦ ᐱᓕᕆᐊᑉ ᒪᕐᕈᒋᓕᖅᑕᖓᓄᑦ ᑐᒃᓯᕋᐅᑕᐅᔪᒥᑦ. ᐱᓕᕆᐊᖅ 

ᓇᓗᓇᐃᔭᖅᑕᐅᔪᖅ ᑎᑎᖅᑲᒥᑦ ᓱᖅᑯᐃᓇᖅᑐᒥᒃ ᑕᑯᒃᓴᐅᑎᑦᑎᖕᒪᑦ ᐱᒻᒪᕆᐅᓂᖓᑕ ᐹᕙᓐᓛᓐᑯᑦ ᐊᑐᖅᑕᖏᑦ ᐃᓄᐃᑦ 

ᖃᐅᔨᒪᓂᕆᔭᖏᑦ ᐊᒻᒪᓗ ᓯᕗᓪᓕᖅᐸᐅᑎᔪᒪᔭᖏᑦ ᐊᐅᓚᑦᑎᓂᕐᒧᑦ ᓄᓘᔮᖕᓂᑦ ᐱᓕᕆᐊᑉ ᖃᓂᖏᔭᖓᓂᑦ. 

XII. ᓇᑦᑏᑦ 

133. ᐅᑯᐊ  ᑭᐅᔭᐅᔪᑦ ᐱᓕᕆᐊᖃᖅᑐᑦ ᓇᑦᑏᑦ ᓄᓕᐅᖃᑦᑕᕐᓂᖏᓐᓄᑦ  ᐅᑉᓗᕆᔭᐅᔪᓂᑦ ᐱᓕᕆᐊᖑᔪᖅ ᐱᓕᑉ ᕈᔭᐃᒧᑦ (ᐱᓕᑉ  

ᕈᔭᐃ), ᐊᖓᔪᒃᖠᖅ ᑕᕆᐅᕐᒥᐅᑕᓂᒃ ᐆᒪᔪᓕᕆᔨ, ᒎᓪᑐ ᑲᑐᔾᔨᖃᑎᒌᒃᑯᓐᓄᑦ (ᒎᑐ  ᐊᓱᓯᐊᑦᔅ  ᓕᒥᑎᑦ).  

134. ᑕᖅᑮᓐᓇᕐᔪᐊᖅ (ᔭᓄᐊᕆ) ᐃᓄᓗᒃᑖᓂᒃ ᑲᑎᒪᑎᑦᑎᓂᕐᒥ, ᒥᑦᑎᒪᑕᓕᖕᒥ  ᐊᖑᓇᓱᒃᑐᓕᕆᔨᒃᑯᑦ ᖃᑉᓯᐊᕐᔪᓂᒃ 

ᐊᐱᖅᑯᑎᖃᓚᐅᖅᑐᑦ ᓇᑦᑏᑦ ᒥᒃᓵᓄᑦ ᓄᓕᐅᖃᑦᑕᖅᑎᓪᓗᒋᑦ ᐅᑉᓗᕆᔭᐅᔪᓂᑦ ᐊᒻᒪᓗ ᑕᒪᕐᒥᒃ ᓱᓇᑐᐃᓐᓇᓕᕆᓂᒃᑯᑦ 

ᖃᐅᔨᒪᓂᕆᔭᐅᔪᓂᒃ ᐊᒻᒪᓗ ᐃᓄᐃᑦ ᖃᐅᔨᒪᔭᑐᖃᖏᑦ ᑐᓂᐅᑕᐅᓚᐅᖅᑐᓂᒃ ᓇᑦᑏᑦ ᒥᒃᓵᓄᑦ (ᑕᑯᓗᒍ ᑎᑎᕋᖅᓯᒪᔪᖅ, 

ᐅᖃᓕᒫᒐᖅ 8, ᒪᒃᐱᖅᑐᒐᐃᑦ 1466-1471 ᐊᒻᒪᓗ ᑎᑎᕋᖅᓯᒪᔪᖅ, ᐅᖃᓕᒫᒐᖅ 11, ᒪᒃᐱᖅᑐᒐᐃᑦ 1905-1906, 1913, 

1955-1957, 2105-2106). 

135. ᑐᓂᓯᔪᒪᔪᖓ ᓇᓗᓇᐃᔭᖅᓯᒪᒃᑲᓐᓂᖅᑐᓂᒃ ᖃᑉᓗᓈᓂᑦ ᐱᖓᖕᓇᖓᓂᑦ ᓱᓇᑐᐃᓐᓇᓕᕆᓂᕐᒧᑦ ᑕᐅᑐᒐᐅᔪᓂᒃ ᓇᑦᑏᑦ 

ᓄᓕᐊᖃᑦᑕᕐᓂᖏᓐᓄᑦ ᖃᑯᒎᓂᖏᓐᓂᑦ. ᓇᓗᓇᐃᖅᑐᒍᑦ ᐊᒻᒪᓗ ᐃᒃᐱᒍᓱᒡᕕᒋᔭᕗᑦ ᐃᓚᖏᑦ ᐊᔾᔨᒌᙱᓐᓂᐅᔪᑦ ᖃᓄᖅ 

ᖃᑉᓗᓈᓂᑦ ᐱᖓᖕᓇᖓᓂᑦ ᓱᓇᑐᐃᓐᓇᓕᕆᓂᖅ ᑐᑭᓕᐅᖃᑦᑕᕐᓂᖓᑦ  ᓇᑦᑏᑦ ᓄᓕᐊᖃᑦᑕᖅᑎᓪᓗᒋᑦ ᐊᒻᒪᓗ ᐱᔾᔪᑕᐅᔪᑦ 

ᐃᒡᓕᐊᖏᑦ ᒥᑭᔫᓂᖏᑦ ᐅᑭᐊᒃᓴᓕᓵᖅᑎᓪᓗᒍ ᐃᓄᐃᑦ ᖃᐅᔨᒪᔭᑐᖃᖏᓐᓄᑦ ᑐᓂᔭᐅᓚᐅᖅᑐᑦ ᐃᓄᓗᒃᑖᓂᑦ 

ᑲᑎᒪᑎᑦᑎᓂᕐᒥᑦ.   

136. ᒪᓕᒃᖢᒋᑦ ᒪᓂᒪᓛᖑᔪᑦ ᓱᓇᑐᐃᓐᓇᓕᕆᓂᕐᒥᑦ ᒪᒃᓕᐊᕋᓐ 1958; ᔅᒥᑦ 1973; ᔅᒥᑦ 1987; ᓚᐃᑐᓴᓐ 1995; ᑭᐊᓕ ᐃᓚᖏᓪᓗ. 

2010; COSEWIC 2019), ᓇᑦᑎᐊᖅᑖᖃᑦᑕᕐᓂᖏᑦ ᓇᑦᑏᑦ ᐃᓚᐅᔪᑦ ᐊᒫᒪᒃᑎᑦᑎᓂᖏᑦ ᐊᒻᒪᓗ ᓄᓕᐊᖃᑦᑕᕐᓂᖏᑦ, 

ᖁᑦᑎᒃᑐᒥᑦ ᑲᓇᖕᓇᖓᓂᑦ ᐅᑭᐅᖅᑕᖅᑐᒥᑦ ᐱᖃᑦᑕᖅᑐᑦ ᐊᑯᓐᓂᖏᓐᓂᑦ ᑕᖅᑮᑦ ᑎᕆᒡᓗᐃᑦ (ᐊᐃᕐᕆᓕ) ᐊᒻᒪᓗ ᒪᓐᓃᑦ 

(ᔫᓂ), ᓄᓕᐊᖃᑦᑕᖅᖢᑎᒃ ᐃᓱᓕᑉᐸᓪᓕᐊᑎᓪᓗᒍ ᐊᒫᒪᒃᑎᑦᑎᖃᑦᑕᕐᓂᖏᓐᓂᑦ ᐅᑉᓗᕆᔭᐅᔪᓂᑦ ᐊᒻᒪᓗ ᓯᕗᓂᐊᒍᑦ 

ᐊᕐᕌᒍᑕᒫᒃᑯᑦ ᒥᖅᑯᐃᔭᖃᑦᑕᕐᓂᖏᓐᓂᑦ ᒪᓐᓃᑦ-ᓂᑦ (ᔫᓂ), ᓇᑦᑏᑦ ᖃᑭᓯᒪᑎᓪᓗᒋᑦ ᓯᑯᓂ. ᓄᓕᐊᖃᑦᑕᖅᑐᑦ ᐃᒪᕐᒥ ᓯᑰᑉ 

ᐊᑖᓂ, ᐅᑉᓗᕐᓂᑦ ᐊᕐᓇᓪᓗᐃᑦ ᕿᒪᐃᓯᒪᓚᐅᐱᓪᓚᒃᑎᓪᓗᒋᑦ ᐊᒡᓗᓂᒃ ᐊᒻᒪᓗ ᐃᒪᕐᒧᐊᕌᖓᑕ. ᓄᓕᐊᕐᓂᖓᑦ ᓈᒻᒪᒃᐸᑦ, 

ᒪᓐᓂᒃ ᓇᑦᑎᐊᒃᓴᙳᖅᖢᓂ. ᓇᑦᑎᐊᒃᓴᖅ ᓄᖅᑲᖓᒥᐊᖃᑦᑕᖅᑐᖅ ᒪᕐᕈᖕᓂᑦ ᐱᖓᓱᓄᑦ ᑕᖅᑭᕐᓄᑦ ᓴᓂᕋᕐᒧᐊᕐᓂᐊᓵᖅᖢᓂ 

ᐃᒡᓕᐊᖓᓂᑦ ᐊᒻᒪᓗ ᐱᕈᖅᐸᓪᓕᐊᓕᖅᖢᓂ (ᑕᐃᔭᐅᔪᖅ ‘ᐱᒋᐊᕐᓇᓵᖅᑐᖅ’). ᓇᑦᑏᑦ, ᐊᔾᔨᕐᓚᖏᑦ ᐊᓯᖏᓐᓄᑦ ᓇᑦᑎᕐᓄᑦ, 

ᓇᔾᔨᖃᑦᑕᖅᑐᑦ ᐅᑭᐅᓗᒃᑖᕐᓚᖕᒥᑦ, ᐅᑉᓗᕆᔭᐅᔪᑦ ‘ᓇᔾᔨᑎᓪᓗᒋᑦ’ 8-ᑐᐃᓐᓇᐅᒐᓗᐊᖅᖢᑎᒃ ᑕᖅᑭᓂ  ᐊᒥᕋᐃᔭᕐᕕᖕᒥᑦ 

(ᓯᑎᐱᕆ) ᑎᕆᒡᓗᐃᑦ-ᒧᑦ (ᐊᐃᕐᕆᓕ)(COSEWIC 2019). 

137. ‘ᐱᒋᐊᕐᓇᓵᖅᑐᖅ’ ᐱᕙᓪᓕᐊᓂᐅᔪᖅ ᑕᕆᐅᕐᒥᐅᑕᓂᒃ ᓂᕐᔪᑎᓄᑦ ᐱᐊᓛᖏᑦ ᐊᑕᐅᓯᕐᒥᑦ ᐅᑭᐅᑉ ᐃᓗᐊᓂᑦ 

ᐱᐊᓛᙳᕐᓂᐊᕐᓗᑎᒃ ᖃᓄᐃᓐᓂᐅᔪᖅ ᓈᒻᒪᒃᑳᖓᑦ ᐱᐊᓛᓄᑦ ᐊᒻᒪᓗ ᓄᓕᐊᕐᓂᕐᒧᑦ (ᓵᓐᑎᐊᓪ 1990; ᐳᐊᐃᑦ 1991; ᐅᐊᕐ 

ᐊᒻᒪᓗ ᔭᒃ 2014). ᓇᑦᑎᕐᓄᑦ, ᑕᐃᒪᓐᓇᐃᖃᑦᑕᖅᑐᑦ ᐅᑭᐅᑉ ᐃᓗᐊᓂ ᓄᓇᒧᑦ ᓯᑯᓯᒪᑎᓪᓗᒍ ᐃᒡᓗᐊᖓᓃᓐᓂᐊᕐᓗᑎᒃ, 

ᓇᑦᑎᐊᖃᓕᖅᑎᓪᓗᒋᑦ, ᐊᒫᒪᒃᑎᑦᑎᓪᓗᒋᑦ ᐊᒻᒪᓗ ᓄᓕᐊᖅᑎᓪᓗᒋᑦ, ᐊᒻᒪᓗ ᒥᖅᑯᐃᔭᓕᖅᖢᑎᑭᒃ ᑭᖑᓂᐊᒍᑦ. ᓇᑦᑏᑦ 

ᒥᖅᑯᐃᔭᖃᑦᑕᕐᓂᖓᑦ ᐱᐊᓂᖃᑦᑕᖅᑐᖅ ᕿᑎᐊᓂ  ᓴᒡᒐᕈᑦ, ᓂᕐᔪᑏᑦ ᐅᑉᓗᓗᒃᑖᕐᓚᒃ ᐃᒫᓃᖃᑦᑕᓕᖅᖢᑎᒃ ᐊᒻᒪᓗ 

ᐊᐅᓚᕙᓪᓕᐊᑐᐃᓐᓇᓕᖅᖢᑎᒃ (ᒪᒃᓕᐊᕋᓐ 1958; ᕼᐊᐃᑦ  ᔪᐊᒐᓐᓴᓐᐃᓚᖏᓪᓗ. 1992; ᐳᐊᓐ ᐃᓚᖏᓪᓗ. 2002; ᑳᓚᓐᔅ 

ᐃᓚᖏᓪᓗ. 2006; ᑭᐊᓕ ᐃᓚᖏᓪᓗ. 2010). ᒥᖅᑯᐃᔮᓂᒃᑳᖓᑕ ᓴᒡᒐᕈᒻᒥᑦ (ᔪᓚᐃ), ᓇᑦᑏᑦ ᐊᐅᔭᒃᑯᑦ 

ᓂᕆᔭᒃᓴᖅᓯᐅᕐᕕᖓᓐᓄᐊᖃᑦᑕᖅᑐᑦ ᖁᐃᒃᑎᖦᖢᑎᒃ ᐊᓯᐅᔨᓚᐅᖅᑕᖓᓐᓂᒃ ᐊᒫᒪᒃᑎᑦᑎᑎᓪᓗᒋᑦ ᐊᒻᒪᓗ ᒥᖅᑯᐃᔭᖅᑎᓪᓗᒋᑦ 

(ᒪᒃᓕᐊᕋᓐ 1958; ᕼᐊᒻᒥᐅᓪl ᐃᓚᖏᓪᓗ. 1991; ᔭᖕ  ᕗᒋᓴᓐᓗ2013). ᓇᑦᑏᑦ ᑭᓯᕐᒥᐅᓕᖃᑦᑕᖅᑐᑦ ᑖᑉᑯᓇᓂ ᑕᖅᑭᕐᓂᑦ 

ᐊᒻᒪᓗ ᐅᖓᓯᒃᑐᑲᓪᓚᖕᒧᙵᐅᖃᑦᑕᕈᖕᓇᖅᑐᑦ ᐅᐱᕐᖔᒃᑯᑦ ᐃᓂᒋᓚᐅᖅᑕᖓᓃᖅᑳᖅᖢᑎᒃ (ᕗᕆᑕᔅ ᐃᓚᖏᓪᓗ. 2008; 

ᐅᒡᓚᕝ ᐃᓚᖏᓪᓗ. 2021). ᐊᒥᕋᐃᔭᕐᕕᖕᒥᑦ (ᓯᑎᐱᕆ), ᖁᐃᓂᓛᖑᓕᖃᑦᑕᖅᑐᑦ ᐊᒻᒪᓗ ᑕᒡᕙᓂ 

ᐊᐅᓚᓪᓗᕆᒃᓴᓛᖑᓕᖃᑦᑕᖅᑐᑦ ᓇᑦᑎᐊᒃᓴᖃᓕᕐᓂᐊᓵᖅᑎᓪᓗᒋᑦ. ᐅᑭᐅᓖᑦ (ᐅᒃᑑᐱᕆ) ᓄᖑᑉᐸᓪᓕᐊᓂᖓᓂᑦ, ᑕᕆᐅᖅ 

ᓯᑯᕙᓪᓕᐊᓕᕌᖓᑦ, ᐃᓐᓇᐃᑦ ᓇᑏᑦ ᐊᒻᒪᓗ ᐃᓐᓇᕈᕐᓂᖅᓴᐅᓕᖅᑐᑦ ᐅᑎᖃᑦᑕᖅᑐᑦ ᐅᐱᕐᖔᖅᓯᐅᕐᕕᒋᓚᐅᖅᑕᖏᓐᓄᑦ 

ᐊᒻᒪᓗ ᐊᒡᓗᖏᓐᓂᒃ ᑲᒪᓕᖅᖢᑎᒃ ᐅᑭᐅᖑᓂᐊᖅᑐᒧᑦ (ᒪᒃᓕᐊᕋᓐ 1958; ᔅᒥᑦ  ᕼᐊᒪᓚᒥᐅᓪᓗ  1981; ᑭᐊᓕ ᐃᓚᖏᓪᓗ. 

2010).  ᓯᑯ ᖃᓄᓗᒃᑖᖅᖢᓂ ᓯᓚᐅᑉ ᖃᓄᐃᓐᓂᖓᓄᑦ, ᐆᓇᕐᓂᕐᒧᑦ ᐊᒻᒪᓗ ᐊᓄᕆᒧᑦ. ᓇᑦᑏᑦ ᐱᖃᖃᑦᑕᖅᑐᑦ 

ᐊᑕᐅᓯᐅᖏᑦᑐᒥᑦ ᐊᒡᓗᒥᒃ ᐊᖏᔫᔪᒥᒃ ᐃᓂᐅᔪᒥᒃ (ᖃᑉᓯᐊᕐᔪᖕᓂᑦ ᑭᓛᒥᑕᓂᒃ ᐅᖓᓯᒃᑎᒌᒃᖢᑎᒃ),  ᖁᑦᑎᖕᓂᑦ ᓯᑯᓂᑦ ᐊᒻᒪᓗ 

ᓴᙲᓐᓂᖅᓴᐅᓂᕐᓂᑦ ᓯᑯᓂᑦ (ᐅᓕᑦᑕᕐᓂᕐᒧᑦ ᑎᓂᑦᑕᕐᓂᕐᒧᑦ ᐊᖕᒪᓂᕐᓂᑦ, ᑕᒪᒃᑯᐊᕋᓗᐃᑦ) ᑕᐃᒪᐅᔪᓂᑦ ᐅᑭᐅᖑᑎᓪᓗᒍ 

(ᔅᒥᑦ ᔅᑐᓕᖕᓗ1975; ᔅᒥᑦ ᐃᓚᖏᓪᓗ. 1978; ᔅᒥᑦ 1987; ᔅᒥᑦ and ᕼᐊᒻᒥᐅᓪl 1991; ᕐᓖᑐ 2001). ᐃᓚᒋᔭᐅᔪᑦ ᓯᑯᒥᑦ 

ᐱᔭᕆᐊᑐᓗᐊᖏᓐᓂᖅᓴᐅᑎᑦᑎᔪᖅ ᓇᑦᑎᓂᕐᓄᑦ ᐊᒡᓗᖏᓐᓂᒃ ᑲᒪᓂᐊᕐᓗᑎᒃ ᐊᒻᒪᓗ ᑲᑎᑉᐸᓪᓕᐊᔪᖕᓇᕐᓗᓂ ᐊᐳᑎ, 

ᐱᔭᕆᐊᖃᖅᑐᖅ ᓇᑦᑎᕐᓄᑦ ᐊᒡᓗᓕᐅᕐᓂᐊᕐᓗᑎᒃ ᐊᒻᒪᓗ ᑕᖃᐃᖅᓯᕐᕕᒋᓂᐊᖅᑕᖏᓐᓂᒃ ᐅᑭᐅᓪᓚᑦᑖᖑᑎᓪᓗᒍ. 

ᐱᖅᑯᓯᖃᖅᑐᑦ ᐊᑕᐅᓯᐅᖏᑦᑐᒥᒃ ᐊᒡᓗᖃᕐᓗᑎᒃ ᓇᑦᑏᑦ ᐅᑭᐅᒃᑯᑦ (ᔅᒥᑦ ᔅᑐᓕᖕᓗ1975, 1978; ᔅᒥᑦ 1978; ᕗᒐᓪ 

ᐃᓚᖏᓪᓗ. 2002). ᓯᑯᓯᒪᑎᓪᓗᒍ, ᓇᑦᑏᑦ ᑕᑯᒃᓴᐅᑎᑦᑎᖃᑦᑕᖅᑐᑦ ᒥᑭᔪᓂᒃ ᐊᖏᕐᕋᐅᒪᕝᕕᖃᖃᑦᑕᖅᑐᑦ (ᓗᒃ ᐃᓚᖏᓪᓗ. 

2014; ᔪᕐᑲᐅᔅᑭ ᐃᓚᖏᓪᓗ. 2016). 

138. ᐊᖏᓗᐊᖏᒋᐊᖅᑎᑦᑎᓂᕐᒨᖓᔪᑦ ᑕᐃᒪᐅᔪᑦ ᓇᑦᑎᕐᓄᑦ ᐅᔾᔨᖅᑐᑦᑎᐊᕐᓂᒃᑯᑦ ᐱᓕᕆᐊᖑᓯᒪᔪᑦ ᐱᑕᖃᖅᑕᐃᓕᑎᑦᑎᓂᕐᒧᑦ 

ᐅᒥᐊᕐᔪᐊᓕᕆᓂᕐᓂᒃ ᐊᒃᑐᖅᓯᓂᐅᔪᓄᑦ ᓇᑦᑎᕐᓄᑦ ‘ᑲᑎᑎᓪᓗᒋᑦ’ (ᓲᕐᓗ, ᐅᑭᐅᒃᑯᑦ ᐊᒻᒪᓗ ᐅᐱᕐᖔᒃᑯᑦ) ᑲᑎᕐᒪᔪᑦ 

ᖃᓄᐃᓕᐅᕐᓂᖏᑦ ᐱᒻᒪᕆᐅᔪᖅ ᓇᑦᑎᐊᓕᐅᕐᓂᕐᒧᑦ ᓲᕐᓗ ᓄᓕᐊᕐᓂᖏᓐᓄᑦ.  ᐃᓚᒋᔭᐅᑉᓗᓂ ᐊᖏᓗᐊᖏᒋᐊᖅᑎᑦᑎᓂᕐᓄᑦ 

ᐅᖃᐅᓯᐅᓚᐅᖅᑐᑦ ᑕᖅᑮᓐᓇᕐᔪᐊᖅ (ᔭᓄᐊᕆ) - ᐊᕗᓐᓂᕕᒃ (ᕕᕗᐊᕆ) ᑲᑎᒪᑎᑦᑎᓂᕐᒥᑦ, ᐹᕕᓐᓛᓐᑯᑦ ᒫᓐᓇᓵᖑᓚᐅᖅᑐᖅ 

ᓄᑖᒥᒃ ᐊᖏᓗᐊᖏᒋᐊᖅᑎᑦᑎᓂᕐᒧᑦ ᐃᓚᓯᓚᐅᖅᑐᑦ, ᓯᑯᒥᑦ ᓯᖁᑉᑎᕆᔾᔪᑎ ᐱᒋᐊᔾᔮᙱᑦᑐᖅ ᑐᖔᓂᑦ ᓴᒡᒐᕈᑦ (ᔪᓚᐃ) 15, 

ᐃᑲᔪᕐᒥᔪᑦ ᒥᐊᓂᕆᓂᐊᕐᓗᒋᑦ ᓇᑦᑏᑦ ᒥᖅᑯᐃᔭᖅᑎᓪᓗᒋᑦ, ᐊᒻᒪᓗ ᐊᐅᓛᔾᔮᙱᑦᑐᖅ ᑭᖑᓂᐊᒍᑦ ᐅᑭᐅᓖᑦ (ᐅᒃᑑᐱᕆ) 31, 

ᐊᒃᑐᖅᓯᓂᖃᖅᑕᐃᓕᓂᕐᒧᑦ ᓇᑦᑎᕐᓂᒃ ᐊᒡᓗᖃᓕᖅᑎᓪᓗᒋᑦ ᓯᑯᕙᓪᓕᐊᓂᕐᒥᑦ. 

139. ᐊᒃᑐᖅᓯᓂᖓ ᓯᑯᒥᑦ ᓯᖁᑉᑎᕆᔾᔪᑎᐅᑉ ᓇᑦᑎᕐᓄᑦ ᐅᑭᐊᒃᓵᒃᑯᑦ ᑭᒡᓕᖃᖅᑎᑕᐅᓂᐊᖅᑐᖅ ᑐᐊᓐᓂᒃᑯᑦ ᐊᑉᖁᑎᒥᒃ, 0.33%-ᒥᒃ 

ᒪᓂᒪᔪᒥᒃ ᑕᕆᐅᕐᒥᑦ ᓯᑯᒃᑯᑦ ᐃᓂᒋᔭᐅᔪᓂᒃ ᖃᓂᑦᑐᒥᑦ ᖃᐅᔨᓴᐃᕝᕕᐅᔪᒥᑦ, ᐃᓚᒋᔭᐅᑉᓗᓂ ᓂᐱᖃᕐᓂᕐᒥᒃ ᐃᖢᐃᓵᕆᓂᐅᔪᒧᑦ 

ᐃᓂᐅᔪᖅ ᓇᓕᐊᑐᐃᓐᓇᖅ ᓴᓂᖏᓐᓂᑦ ᐊᑉᖁᑎᒋᔭᐅᔫᑉ. ᓂᕐᔪᑏᑦ ᑲᒪᖃᑦᑕᖅᑐᑦ ᐊᒡᓗᓂᒃ ᐅᑭᐅᓖᑦ (ᐅᒃᑑᐱᕆ) ᓄᙳᐊᓂᑦ 

ᐅᒥᐊᕐᔪᐊᑉ ᐊᑉᖁᑎᖓᑕ ᒥᒃᓵᒍᑦ ᖃᓂᑦᑐᒃᑯᑦ ᐃᖢᐃᓵᖅᑕᐅᓯᒪᑐᐃᓐᓇᕆᐊᖃᖅᑐᑦ ᐊᒻᒪᓗ ᐊᓯᐊᓄᑦ ᓅᓪᓗᑎᒃ 

ᐊᒡᓗᒃᓴᓕᐅᕆᓂᕐᒧᑦ ᐅᒥᐊᕐᔪᐊᑉ ᐊᑉᖁᑎᖓᓂᑦ.  ᐊᒃᑐᖅᓯᓂᖅ ᓂᕆᐅᒋᔭᐅᔪᖅ ᕿᓚᒥᐅᓂᐊᕐᓂᖓᓄᑦ ᐊᒻᒪᓗ 

ᖃᑯᑎᒃᑰᖓᓗᓂ (ᖃᑉᓯᐊᕐᔪᐃᑦ ᐱᓇᓱᐊᕈᓯᕐᓂᑦ ᐊᒥᓲᙱᑦᑐᓂᒃ ᖃᐅᑕᒫᑦ ᐃᖏᕐᕋᔪᓄᑦ), ᐊᒻᒪᓗ ᐊᖏᔪᒥᒃ 

ᐊᓯᐊᓄᐊᖅᓯᓂᖃᔾᔮᙱᑦᑐᒃᓴᐅᔪᖅ ᖃᓂᑦᑐᒥᑦ ᖃᐅᔨᓴᐃᕝᕕᐅᔪᒥᑦ. ᐊᒃᑐᖅᓯᓂᖅᑕᖃᔾᔮᙱᑦᑐᖅ 

ᓇᑦᑎᐊᓕᐅᖃᑦᑕᕐᓂᖏᓐᓄᑦ ᐅᕝᕙᓘᓐᓃᑦ ᐊᓐᓇᒃᓯᒪᓂᖏᓐᓄᑦ ᓇᑦᑏᑦ ᐅᒥᐊᕐᔪᐊᑦ ᐃᖏᕐᕋᔭᒃᑎᓪᓗᒋᑦ ᐅᕝᕙᓘᓃᑦ ᓯᑯᒥᑦ 

ᓯᖁᑉᑎᕆᑎᓪᓗᒋᑦ.   

140. ᐹᕕᓐᓛᓐᑯᑦ ᓇᓗᓇᐃᖅᑐᑦ ᐅᖃᐅᓯᐅᔪᓂᒃ ᐃᓄᐃᑦ ᒪᖃᐃᑎᓂᑦ ᐅᖃᖅᖢᑎᒃ ᖃᐅᔨᖃᑦᑕᕐᓂᖏᓐᓂᒃ ᖃᓂᑦᑐᒥᑦ 

ᐊᓯᐊᙳᖅᑐᓂᒃ ᓇᑦᑏᑦ ᐊᒥᓲᓂᖏᓐᓄᑦ ᐊᒻᒪᓗ ᓇᒧᙵᐅᖃᑦᑕᕐᓂᖏᓐᓄᑦ ᖃᓂᑦᑐᒥᑦ ᖃᐅᔨᓴᐃᕝᕕᐅᔪᒥᑦ, ᐅᑭᐊᑉ 

ᐱᖃᑖᓄᑦ ᖃᓄᐃᓕᖓᓕᖅᑎᑦᑎᓂᖃᖅᖢᓂ ᓇᑦᑎᖅᑕᐅᖃᑦᑕᖅᑐᓄᑦ. ᑭᐅᑉᓗᒋᑦ ᐅᖃᐅᓯᐅᔪᑦ, ᐹᕕᓐᓛᓐᑯᑦ ᒫᓐᓇᓵᖅ 

ᑐᕌᖅᑕᐅᔪᓂᒃ ᓇᑦᑎᕐᓂᒃ ᖃᐅᔨᓴᐃᓂᖃᕐᓂᐊᖅᑐᑦ ᐅᐊᖕᓇᖅᐸᓯᖓᓂᑦ ᐅᒥᐊᕐᔪᐊᓄᑦ ᐊᑉᖁᑎᒋᔭᐅᔪᒥᑦ ᐱᒋᐊᕐᓗᑎᒃ 

2021-ᒥᑦ. ᖃᐅᔨᓴᐃᓂᖅ ᐃᓚᓕᐅᑎᓂᐊᖅᑐᖅ ᐃᓄᐃᑦ ᖃᐅᔨᒪᔭᑐᖃᖏᓐᓄᑦ ᑕᐅᑐᒐᐅᔪᓂᒃ ᖃᓄᐃᓕᖓᓂᐊᕐᓂᕆᔭᖓᓄᑦ, 

ᐸᕐᓇᐃᓂᕐᒧᑦ ᐊᒻᒪᓗ ᐊᑐᓕᖅᑎᑕᐅᓂᖓ ᖃᐅᔨᓴᐃᓂᖅ. ᐃᓚᐅᓂᐊᖅᑐᑦ ᓇᑦᑎᕐᓂᒃ ᖃᖓᑕᓲᒃᑯᑦ ᖃᐅᔨᓴᐃᓃᑦ 

ᖃᐅᔨᓂᐊᕐᓗᑎᒃ ᐅᒥᐊᕐᔪᐊᕐᒥᑦ ᐱᔪᓂᒃ ᐊᓯᐊᙳᖅᑐᓂᒃ ᓇᑦᑏᑦ ᓇᒧᙵᐅᖃᑦᑕᕐᓂᖏᓐᓂᒃ ᐊᒻᒪᓗ ᖃᑉᓯᐅᓂᖏᑦ ᓇᑦᑏᑦ 

(ᓲᕐᓗ ᐊᒥᓲᑎᒋᓂᖏᑦ ᐊᒻᒪᓗ ᓇᑦᑎᕐᓄᑦ ᐅᕐᓂᒃᑕᐅᒐᔪᒃᑐᓂᒃ) ᖃᓂᑦᑐᒥᑦ ᖃᐅᔨᓴᐃᕝᕕᐅᔪᒥᑦ. 2021-ᒥᑦ ᖃᐅᔨᓴᐃᓂᕐᒧᑦ 

ᖃᓄᐃᓕᖓᓂᐅᔪᑦ ᖃᓄᐃᓐᓂᖅᓴᐅᓂᖏᓐᓅᖅᑕᐅᓂᐊᖅᑐᑦ ᓇᑦᑎᕐᓄᑦ ᑭᒡᓕᐅᔪᓂᒃ ᖃᖓᑕᓲᒃᑯᑦ ᖃᐅᔨᓴᐃᓂᕐᓂᑦ 

ᑲᒪᒋᔭᐅᔪᖅ ᐹᕕᓐᓛᓐᑯᓐᓄᑦ ᖃᓂᑦᑐᒥᑦ ᖃᐅᔨᓴᐃᓂᐅᓚᐅᖅᑐᓂᒃ 2006-ᒥᑦ, 2007-ᒥᑦ, 2008-ᒥᑦ ᐊᒻᒪᓗ 2014-ᒥᑦ, 

ᐊᒻᒪᓗ ᖃᐅᔨᓴᐃᓂᕆᓚᐅᖅᑕᖏᓐᓄᑦ ᐃᖃᓗᓕᕆᔨᒃᑯᑦ 2016-ᒥᑦ ᐊᒻᒪᓗ 2017-ᒥᑦ (ᔪᕐᑲᐅᔅᑭ ᐃᓚᖏᓪᓗ. 2019). 

ᖃᐅᔨᓴᐃᓂᖅ ᐱᓕᕆᐊᖃᕐᓂᐊᖅᑐᖅ ᓇᓗᓇᕐᓂᐅᔪᓂᒃ ᐊᒃᑐᖅᓯᓂᕐᒧᑦ ᓇᓚᐅᑦᑖᖅᑕᐅᔪᓄᑦ ᐅᒥᐊᕐᔪᐊᕐᓂᑦ ᐱᔪᓂᒃ 

ᓇᑦᑎᕐᓄᑦ. ᖃᐅᔨᓴᐃᓂᖅ ᓇᑦᑏᑦ ᖃᑉᓯᐅᓂᖏᓐᓄᑦ ᖃᓂᑦᑐᒥᑦ ᖃᐅᔨᓴᐃᕝᕕᐅᔪᒥᑦ ᖃᐅᔨᓚᐅᕐᒥᔪᑦ ᐊᑯᓂᐅᔪᒥᑦ 

ᓇᓗᓇᐃᖅᑎᑦᑎᓂᕐᒥᒃ ᓇᑦᑎᕐᓄᑦ ᐃᓚᒋᔭᐅᑉᓗᓂ OITR-ᒥᒃ ᐱᕙᓪᓕᐊᓂᕐᒧᑦ ᑐᒡᓕᐊ ᐱᓕᕆᐊᕐᒧᑦ ᑐᒃᓯᕋᐅᑕᐅᔪᒧᑦ. 

ᐊᑐᖅᑕᐅᔪᑦ: (ᐊᔾᔨᖏᑦ ᐱᔭᐅᔪᖕᓇᖅᑐᑦ ᐹᕕᓐᓛᓐᑯᓐᓂᑦ ᑐᒃᓯᕋᐅᑕᐅᒃᐸᑕ) 

ᐳᐊᐃᑦ, 1991. ᐊᕙᑎᒥᒃ ᐊᒻᒪᓗ ᐃᓂᐅᔪᒥᑦ ᐱᔾᔪᑕᐅᔪᓂᒃ ᐊᐅᓚᑦᑎᓂᖅ ᐱᓕᐅᕆᓂᕐᒧᑦ ᖃᖓᒃᑰᖃᑦᑕᕐᓂᖏᑦ ᓇᑦᑎᕐᓄᑦ 

ᐊᓯᖏᓐᓄᓪᓗ. ᑲᓇᑕᒥᑦ ᐅᖃᓕᒫᒐᖅ ᓂᕐᔪᑎᓄᑦ. 69(5):1135-1148. 

ᐳᐊᓐ, E.W., J. ᑎᓪᒪᓐ ᐊᒻᒪᓗ R. ᕆᔭᐃ. 2002. ᖃᑭᓯᒪᖃᑦᑕᕐᓂᖏᑦ ᓇᑦᑏᑦ ᖃᐅᔨᔭᐅᔪᑦ ᖃᖓᑦᑕᖅᑎᑕᐅᓯᒪᔪᒥᑦ ᐊᑐᖅᖢᑎᒃ. 

ᑕᕆᐅᕐᒥᐅᑕᐃᑦ ᓂᕐᔪᑎᓂᒃ ᓱᓇᑐᐃᓐᓇᓕᕆᓂᖅ. 18(1):167-181. 

ᑲᑎᒪᔨᕋᓛᑦ ᖃᓄᐃᓕᖓᓂᖏᓐᓄᑦ ᐅᓗᕆᐊᓇᖅᑐᒦᑦᑐᓄᑦ ᓂᕐᔪᑏᑦ ᑲᓇᑕᒥᑦ (COSEWIC). 2019. COSEWIC-ᑯᑦ ᖃᐅᔨᓴᐃᓂᖏᑦ 

ᐊᒻᒪᓗ ᖃᓄᐃᓕᖓᓂᖏᓐᓄᑦ ᐅᓂᑉᑳᖓ ᓇᑦᑏᑦ ᒥᒃᓵᓄᑦ ᑲᓇᑕᒥᑦ. ᑲᑎᒪᔨᕋᓛᑦ ᖃᓄᐃᓕᖓᓂᖏᓐᓄᑦ 

ᐅᓗᕆᐊᓇᖅᑐᒦᑦᑐᓄᑦ ᓂᕐᔪᑏᑦ ᑲᓇᑕᒥᑦ ᐋᑐᕚ. xii + 82 pp. 

ᑳᓚᓐᔅ, H., C. ᓚᐃᑐᓴᓐ, B. A. ᑯᖄᕝᑦ  ᐊᒻᒪᓗ K.M. ᑯᕚᒃᔅ. 2006. ᐅᐱᕐᖔᒃᑯᑦ ᖃᑭᓯᒪᑎᓪᓗᒋᑦ ᐱᖅᑯᓯᖏᑦ ᓇᑦᑏᑦ ᑲᖕᔅᔪᐊᑎᓐ 

ᓯᕙᓪᐹᑦ-ᒥᑦ (ᑲᖕᔅᕗᐊᑕᓐ, ᔅᕚᓪᐹᑦ). ᑕᕆᐅᕐᒥᐅᑕᐃᑦ ᓂᕐᔪᑎᓂᒃ ᓱᓇᑐᐃᓐᓇᓕᕆᓂᖅ. 22(2):379-393. 



85 

 

ᒪᒃᐱᖅᑐᒐᖅ | 85  

 

ᕐᓖᑐ, H. 2001. ᐱᖅᑯᓯᒃᑯᑦ ᖃᐅᔨᒪᓂᕆᔭᐅᔪᓂᒃ ᖃᐅᔨᓴᐃᓂᖅ ᓇᑦᑎᕐᓂᒃ: ᑎᑎᖅᑲᖅ ᐊᐱᖅᓱᖅᑕᐅᔪᓂᒃ ᒪᖃᐃᑎᖏᓐᓂᒃ 

ᐃᒡᓗᓕᒑᕐᔪᖕᒥᑦ, ᓄᓇᕗᑦ. ᑲᓇᑕᒥᑦ ᐃᖃᓗᓕᕆᔨᒃᑯᑦ, ᕿᑎᖓᓂᑦ ᐊᒻᒪᓗ ᐅᑭᐅᖅᑕᖅᑐᒥᑦ, ᐅᐃᓂᐲᒡ, ᒫᓂᑑᐸ, ᑲᓇᑕ. 108 

ᒪᒃᐱᖅᑐᒐᖅ (pp). 108 pp. 

ᕗᕆᑕᔅ, C. K.M. ᑯᕙᒃᔅ, R.A.ᐃᒻᔅ, M.A. ᕕᑕᒃᓗ C. ᓚᐃᑐᓴᓐ. 2008. ᓇᑦᑏᑦ ᒥᖅᑯᐃᔮᓂᒃᑎᓪᓗᒋᑦ ᐊᐅᓚᓐᓂᖏᓐᓄᑦ 

ᖃᓄᐃᓕᐅᖃᑦᑕᕐᓂᖏᑦ ᐊᒻᒪᓗ ᐃᓂᐅᔪᒥᒃ ᓂᕈᐊᖃᑦᑕᕐᓂᖏᑦ. ᐱᖅᑯᓯᕆᔭᐅᔪᖅ ᐱᕈᖅᐸᓪᓕᐊᓂᕐᒧᑦ. 155: 193-204.  

ᕗᒐᓪ, C.M., S. ᐃᓂᔅ ᐊᒻᒪᓗ K.M. ᑯᕙᒃᔅ. 2002. ᐃᓄᐃᑦ ᐅᐱᕐᖔᒃᑯᑦ ᓇᑦᑎᖅᓯᐅᕈᑎᖏᑦ ᐊᒻᒪᓗ ᓄᓇᓕᖕᒥᑦ ᖃᐅᔨᒪᓂᕆᔭᐅᔪᑦ 

ᓇᑦᑏᑦ ᒥᒃᓵᓄᑦ ᐃᒃᐱᐊᕐᔪᖕᒥᑦ, ᓄᓇᕗᑦ. ᐅᑭᐅᖅᑕᖅᑎᒥᑦ ᖃᐅᔨᓴᐃᓂᖅ. 21(1):1-16.  

ᕼᐊᐃᑦ ᔪᐊᒐᓐᓴᓐ, M.P., B.S. ᔅᑐᕙᑦ ᐊᒻᒪᓗ S. ᓕᐊᑐᕗᑦ. 1992. ᖃᖓᑦᑕᖅᑎᑕᐅᓯᒪᔪᒃᑯᑦ ᖃᐅᔨᓴᐃᓂᖅ ᓇᑦᑎᕐᓂᒃ, 

ᐅᐊᖕᓇᖅᐸᓯᖓᓂᑦ ᐱᖓᖕᓇᖅᐸᓯᖓᓂᑦ ᐊᑯᑭᑦᑑᑉ. ᐱᕈᖅᐸᓪᓕᐊᓂᕐᒥᒃ ᐊᔾᔨᓕᕆᓂᖅ. 15(1):56-61. 

ᕼᐊᒻᒥᐅᓪl, M. O., C. ᓚᐃᑐᓴᓐ, M. S. ᕆᒡ ᐊᒻᒪᓗ T. G. ᔅᒥᑦ. 1991. ᐃᒻᒧᖏᑦ ᓇᑦᑏᑦ ᑲᓇᑕᒥᑦ ᐅᖃᓕᒫᒐᖅ ᐃᒪᕐᒥᑦ 

ᓱᓇᑐᐃᓐᓇᓕᕆᓂᕐᓄᑦ. 48:2471–2476. 

ᑭᐊᓕ, B.P., O. H. ᐸᑕᕼᐅ, M. ᑯᓐᓈᖦᕌᓐᑕ, J.R. ᒧᕋᓐ, M. ᒪᑎᓇᔅ-ᐸᑯ, D. ᕗᐊᑦᓴᒃ ᐊᒻᒪᓗ P. ᐸᕝᐃᐊᖕ. 2010. ᐅᑭᐅᑉ ᐃᓚᖓᓂᑦ 

ᐊᖏᕐᕋᕆᔭᐅᔪᑦ ᑎᑭᐅᑎᓯᒪᓂᖏᑦ ᐊᒻᒪᓗ ᐃᓂᒋᔭᐅᔪᑦ ᓇᑦᑎᐊᓕᐅᕆᓂᕐᒧᑦ ᓇᑦᑏᑦ. 33:1095-1109.  

ᓗᒃ, S.P.,ᕗᒋᓴᓐ, S.H., ᐊᒻᒪᓗ ᐳᕇᑦ, G.A. 2014. ᐃᓂᓕᕆᓂᕐᒧᑦ ᐱᖅᑯᓯᕆᔭᐅᔪᑦ ᑮᔅᑑᓐ ᐅᑭᐅᖅᑕᖅᑐᒥᑦ ᑕᕆᐅᕐᒥᑦ ᐊᓯᖏᓐᓂᒃ 

ᓂᕆᔭᒃᓴᖅᓯᐅᖅᑎᑦ ᐊᒻᒪᓗ ᐃᓱᒪᒋᔭᐅᔪᑦ ᓯᓚ ᐆᓇᖅᓯᕙᓪᓕᐊᓂᖓᓄᑦ ᑕᓯᐅᔭᕐᔪᐊᕐᒥᑦ. J. Exp. Mar. Biol. Ecol. 

461:504–515. 

ᓚᐃᑐᓴᓐ C., A.S. ᑉᓕᒃᔅ, L. ᕙᓗ ᐊᒻᒪᓗ Ø. ᐅᑕᖕ. 1995. ᐆᒻᒪᖅᑯᑎᖏᑦ ᓇᔾᔨᑎᓪᓗᒋᑦ, ᐃᒻᒧᖃᕐᓂᖏᑦ ᐊᒻᒪᓗ ᓇᑦᑎᐊᖅ 

ᐱᕙᓪᓕᐊᓂᖓ ᓇᑦᑎᕐᓂᑦ, ᕿᓇᓗᒐᕐᓂᑦ, ᐊᓯᖏᓐᓂᑦ, ᐃᖃᓗᖕᓂᑦ ᐊᒻᒪᓗ  ᒫᓐ-ᒥᑦ (Man), 1995. ᐊᒻᔅᑐᑕᒻ ᐃᐊᓪᔅᕕᐊᐃ: 

319-327. 

ᒪᒃᓕᐊᕋᓐ, I. 1958. ᐆᒪᔪᓕᕆᓂᖅ ᓇᑦᑎᕐᓂᑦ ᑲᓇᖕᓇᖅᐸᓯᖓᓂᑦ ᑲᓇᑕᐅᑉ ᐅᑭᐅᖅᑕᖅᑐᖓᓂᑦ. ᑐᓴᒐᒃᓴᖓᑦ ᑲᓇᑕᒥᑦ ᐃᖃᓗᖕᓂᒃ 

ᖃᐅᔨᓴᐃᔨᒃᑯᑦ. 118. 97. 

ᐅᒡᓚᕝ, W.R., S.H.ᕗᒋᓴᓐ, A.T. ᕕᔅᒃ, M. ᒪᑯ, N.E. ᕼᐊᓯ, A. ᔭᕆᐊᖕᑯ ᐊᒻᒪᓗ D.J. ᔪᕐᑲᐅᔅᑭ. 2021. ᐅᖓᓯᒃᑐᒧᑦ ᐊᐅᓚᓂᖏᑦ ᐊᒻᒪᓗ 

ᐊᖅᑲᐅᒪᓂᕐᒧᑦ ᐃᓕᖅᑯᓯᖏᑦ ᓇᑦᑏᑦ ᑲᓇᖕᓇᖅᐸᓯᖓᓂᑦ ᑲᓇᑕᐅᑉ ᐅᑭᐅᖅᑕᖅᑐᖓᓂᑦ. ᐅᑭᐅᖅᑕᖅᑐᒥᑦ 

ᓱᓇᑐᐃᓐᓇᓕᕆᓂᖅ.  

ᐅᐊᕐ, T.J. M. ᔭᒃᓗ. 2014. ᐱᓕᐅᕆᔪᖕᓇᕐᓂᕐᒧᑦ ᓄᖅᑲᖓᑎᑦᑎᓃᑦ ᑕᕆᐅᕐᒥᐅᑕᓂᒃ ᓂᕐᔪᑎᓂᒃ: ᕿᒥᕐᕈᔭᐅᓯᒪᙱᑦᑐᖅ 

ᓄᓕᐅᕌᓂᒃᑎᓪᓗᒋᑦ ᓂᕈᐊᖅᖠᕐᓂᕐᒧᑦ. ᐆᒪᔪᓕᕆᓂᕐᒥᒃ ᕿᒥᕐᕈᓃᑦ. 89(4):1-19.  



86 

 

ᒪᒃᐱᖅᑐᒐᖅ | 86  

 

ᓵᓐᑎᐊᓪ, M. 1990. ᐱᕙᓪᓕᐊᓂᖅ ᐅᑭᐅᑉ ᐃᓚᖓᒍᑦ ᓄᖅᑲᖓᓂᐅᔪᑦ ᐃᒡᓕᐊᕐᒧᐊᕐᓂᐊᕐᓗᑎᒃ. ᐅᑭᐅᑉ ᐃᓗᐊᓂᑦ ᓯᑕᒪᐃᖅᖢᑎᒃ 

ᕿᒥᕐᕈᓂᖅ ᐆᒪᔪᓕᕆᓂᕐᒥᑦ. 65(1):23-42. 

ᔅᒥᑦ, T.G. 1973. ᐊᒥᓲᓂᖏᑦ ᐱᕙᓪᓕᐊᓂᖏᑦ ᓇᑦᑏᑦ ᑲᓇᑕᐅᑉ ᑲᓇᖕᓇᖓᓂᑦ ᐅᑭᐅᖅᑕᖅᑐᒥᑦ. ᑐᓴᒐᒃᓴᖓᑦ ᑲᓇᑕᒥᑦ ᐃᖃᓗᖕᓂᒃ 

ᖃᐅᔨᓴᐃᔨᒃᑯᑦ. 181:55. 

ᔅᒥᑦ, T.G. 1987. ᓇᑦᑎᖅ, ᑲᓇᑕᐅᑉ ᐱᖓᖕᓇᖓᓂᑦ ᐅᑭᐅᖅᑕᖅᑐᒥᑦ. ᑲᓇᑕᒥᑦ ᑐᓴᒐᒃᓴᖏᑦ ᐃᖃᓗᓕᕆᓂᕐᓄᑦ ᐊᒻᒪᓗ ᐃᒥᕐᒥᑦ 

ᓱᓇᑐᐃᓐᓇᓕᕆᓂᕐᓄᑦ. 216: 81.  

ᔅᒥᑦ, T.G. ᐊᒻᒪᓗ I. ᔅᑐᓕᖕ. 1975. ᓇᑦᑎᐊᓕᐅᕐᕕᖏᑦ ᓇᑦᑏᑦ. ᓇᑦᑎᐊᕐᓄᑦ ᐊᒡᓗᖏᑦ ᐊᒻᒪᓗ ᐃᓚᒋᔭᐅᔪᑦ ᐋᖅᑭᐅᒪᔪᖏᓐᓄᑦ. 

53:1297-1305. 

ᔅᒥᑦ, T.G. ᐊᒻᒪᓗ I. ᔅᑐᓕᖕ. 1978. ᐊᔾᔨᒌᙱᓐᓂᐅᔪᑦ ᖃᑉᓯᐅᑎᒋᓂᖏᓐᓄᑦ ᓇᑦᑏᑦ ᐊᒡᓗᖏᑦ ᐊᒪᓐᓴᓐ ᒑᓪᕝ-ᒥᑦ (ᐊᒪᓐᓴᓐ  ᓱᓪᓗᐊ), 

ᓄᓇᑦᑎᐊᖅ. ᑲᓇᑕᒥᑦ ᑎᑎᖅᑲᖅ ᐆᒪᔪᓄᑦ. 56:1066-1071. 

ᔅᒥᑦ, T. G. ᐊᒻᒪᓗ M. O. ᕼᐊᒻᒥᐅᓪl. 1981. ᐱᕈᖅᐸᓪᓕᐊᓂᖏᑦ ᓇᑦᑏᑦ, ᐊᐅᓚᓂᕐᒥᑦ ᐊᒡᓗᖃᕐᕕᖕᓂᑦ. ᑲᓇᑕᒥᑦ ᑎᑎᖅᑲᖅ ᐆᒪᔪᓄᑦ. 

59:966–981. 

ᔅᒥᑦ, G.K., D.J. ᕼᐊᐃ, I.R. ᑕᐃᓗ  F. ᒍᕇᓐᑕᐃᐅᓪᓗ. 1978. ᓇᑦᑏᑦ ᓄᓕᐊᕐᓂᖏᑦ ᕙᔅᑲᐅᓐ ᒥᐅᓪᕕᐅᓪ ᓴᐅᓐ ᐱᐅᕈ ᓱᑐᕋᐃᑦ-ᒥᑦ 

(ᕕᔅᑲᐅᓐᑦ ᒥᐊᐅᕕᐅᓪ ᓱᓪᓗᐊ  ᐱᐊᕈ ᓱᓪᓗᐊ), ᐊᒻᒪᓗ ᐱᐅᓪ ᓴᐅᓐᒥᑦ (ᐲᐅᓪ  ᓱᓪᓗᐊ). ᐅᓂᑉᑳᖅ ᐅᑭᐅᖅᑕᖅᑐᒥᑦ 

ᕿᑭᖅᑕᓂᑦ ᓱᑉᓗᓕᓕᕆᓃᑦ ᐅᑭᐅᖅᑕᖅᑐᒥᑦ ᐆᒪᔪᓕᕆᕝᕕᒃᑯᓐᓄᑦ, ᐃᖃᓗᓕᕆᓃᑦ ᐊᒻᒪᓗ ᑕᕆᐅᕐᒥᐅᑕᓕᕆᔨᒃᑯᑦ, ᑲᓇᑕᒥᑦ 

ᐃᖃᓗᓕᕆᔨᒃᑯᑦ ᐊᒻᒪᓗ ᐊᕙᑎᓕᕆᔨᒃᑯᑦ INA ᐅᖃᓕᒫᒐᕐᒧᑦ ᓈᓴᐅᑎ QS-8160-022-EE-AI. ESCOM ᐅᓂᑉᑳᕐᒧᑦ 

ᓈᓴᐅᑎ AI-22. 

ᔅᒥᑦ, T.G. ᐊᒻᒪᓗ M. ᕼᐊᒻᒥᐅᓪl. 1991. ᕿᒥᕐᕈᔭᐅᓂᖓ ᐱᕙᓪᓕᐊᓂᖏᑦ, ᐱᖅᑯᓯᖏᑦ ᐊᒻᒪᓗ ᐃᓂᐅᔪᒥᑦ ᐊᔪᕆᑦᑐᖕᓇᕐᓂᖏᑦ ᓇᑦᑏᑦ, 

ᐅᑭᐅᖅᑕᖅᑐᒥᐅᑕᐅᕐᓂᕐᒧᑦ ᐅᑭᐅᒃᑯᑦ. ᐅᑭᐅᖅᑕᖅᑐᖅ. 44(2):124-131.  

ᔭᖕ, B. G., ᐊᒻᒪᓗ S. H.ᕗᒋᓴᓐ. 2013. ᐅᑭᐅᑉ ᐃᓚᖓᓂᑦ ᓇᑦᑏᕆᔭᐅᔪᑦ: ᐃᒪᐃᓐᓇᕐᒥᑦ ᑕᕆᐅᕐᒥᑦ, ᐊᓗᐊᓂᕐᒥᐅᑕᓂᒃ 

ᓂᕆᖃᑦᑕᕐᓂᖏᑦ ᐅᑭᐅᕐᒥᑦ ᐊᒻᒪᓗ ᐅᐱᕐᖔᒃᑯᑦ ᓂᕆᖃᑦᑕᙱᓐᓂᖏᑦ ᒥᖅᑯᐃᔭᖅᑎᓪᓗᒋᑦ. ᓂᕐᔪᑎᓂᒃ ᖃᐅᔨᓴᐃᓂᖅ. 

40:52–60. 

ᔪᕐᑲᐅᔅᑭ, D.J., ᓯᒥᓇᒃ, C.A.D., ᕼᐊᕐᕗᑦ, L.A., ᕈᓯᖕ-ᐊᔅᕕᑦ, A., ᑎᑦᔅ, R., ᐳᕋᐅᓐ, T.M., ᒃᓛᑲᑦ, S., ᒍᒋᑲᒃ-ᒪᐊᓂᐊᓐ, A., ᕕᔅᒃ, A.T., 

ᐊᒻᒪᓗᕗᒋᓴᓐ, S.H. 2016. ᓯᑯᐃᑦ ᐱᔾᔪᑎᖃᕐᓂᖏᑦ ᐆᒪᔪᐃᑦ ᐊᐅᓚᓂᖏᓐᓂᒃ ᐱᕈᖅᐸᓪᓕᐊᓂᖏᓐᓂᑦ ᓇᑦᑏᑦ 

ᑎᑭᐅᑎᓯᒪᓂᕆᔭᖓᓐᓄᑦ. Mar. Ecol. Prog. Ser. 562: 237–250. 



87 

 

ᒪᒃᐱᖅᑐᒐᖅ | 87  

 

ᔪᕐᑲᐅᔅᑭ, D.J., B.G. ᔭᖕ, J.B. ᑕᓐ ᐊᒻᒪᓗ S.H.ᕗᒋᓴᓐ. 2019. ᐅᐱᕐᖔᒃᑯᑦ ᓇᒧᙵᐅᓯᒪᖃᑦᑕᕐᓂᖏᑦ ᓇᑦᑏᑦ ᑕᓯᐅᔭᕐᒥᑦ ᐊᒻᒪᓗ 

ᕿᙳᐊᓂᑦ, ᓄᓇᕗᑦ: ᐃᓱᒪᒋᔭᐅᔪᑦ ᓯᑯᓂᒃ ᓯᖁᑉᑎᕆᓂᕐᓄᑦ. ᐅᑭᐅᖅᑕᖅᑐᒥᑦ ᓱᓇᑐᐃᓐᓇᓕᕆᓂᖅ. 5: 54-61. 

 

 

  



88 

 

ᒪᒃᐱᖅᑐᒐᖅ | 88  

 

XIII. ᐊᑐᖅᑕᐅᔪᒧᑦ ᐊᐅᓚᑦᑎᓂᖅ ᐊᒻᒪᓗ ᐃᓄᐃᑦ ᓇᓗᓇᙱᓐᓂᖏᓐᓄᑦ ᐊᖏᖃᑎᒌᒍᑎ (ᐃᓄᐃᑦ ᐅᒃᐱᕈᓱᖕᓂᖏᓐᓄᑦ  

ᐊᖏᖃᑎᒌᒍᑎ) 

141. ᐃᓚᒋᔭᐅᔪᖅ XII ᑭᐅᔾᔪᑕᐅᔪᖅ ᐱᓕᕆᐊᖑᓚᐅᖅᑐᖅ ᒦᒐᓐ ᓗᐊᑦ ᕼᐅᐃᔪᓪ-ᒧᑦ (ᒥᒐᓐ ᓗᐊᑦ ᕼᐅᐊᐃᐅᓪ), ᐊᖏᔪᖅᑳᑉ 

ᑐᖏᓕᖓ ᐊᒻᒪᓗ ᓘ ᑲᒧᒪᓐᔅ (ᓗ ᑲᒧᒪᓐᔅ), ᐊᖓᔪᒃᖠᖅ ᐊᖏᔪᖅᑳᖅ, ᐱᕙᓪᓕᐊᔪᓕᕆᔨᒃᑯᑦ, ᐹᕕᓐᓛᓐᑯᓐᓄᑦ. 

142. ᑐᒡᓕᐊ ᐱᓕᕆᐊᕐᒥᑦ ᕿᒥᕐᕈᓂᖃᖅᑎᓪᓗᒋᑦ, ᐃᓚᐅᖃᑕᐅᔪᑦ ᖃᐅᔨᑎᑦᑎᓚᐅᖅᑐᑦ ᐃᓱᒫᓘᑎᒋᔭᐅᔪᓂᒃ ᐱᔾᔪᑎᖃᖅᑐᓂᒃ 

ᐱᓂᐊᕐᓂᕆᔭᓕᐊᖏᓐᓂᒃ ᐹᕕᓐᓛᓐᑯᑦ ᐃᓄᐃᑦ ᓇᓗᓇᙱᓐᓂᖏᓐᓄᑦ ᐊᖏᖃᑎᒌᒍᑎᖓᑦ (ᐃᓄᐃᑦ ᐅᒃᐱᕈᓱᖕᓂᖏᓐᓄᑦ  

ᐊᖏᖃᑎᒌᒍᑎ) ᑳᓐᑐᕌᒃᖑᓗᓂ ᐊᑯᓐᓂᖏᓐᓂᑦ ᐹᕕᓐᓛᓐᑯᑦ ᐊᒻᒪᓗ ᕿᑭᖅᑕᓂᑦ ᐃᓄᐃᑦ ᑲᑐᔾᔨᖃᑎᒌᒃᑯᑦ.  ᐃᒡᓗᓕᖕᒥᑦ 

ᐱᓕᕆᐊᖃᕐᓂᕐᒧᑦ ᑲᑎᕐᒪᔪᑦ ᐊᐱᕆᔪᑦ, “ᐹᕕᓐᓛᓐᑯᑦ ᐊᒻᒪᓗ ᕿᑭᖅᑕᓂᑦ ᐃᓄᐃᑦ ᑲᑐᔾᔨᖃᑎᒌᒃᑯᑦ ᐅᖃᓚᐅᖅᑐᑦ ᐃᓄᐃᑦ 

ᑲᒪᔨᙳᖁᔭᖏᑦ ᑖᑉᓱᒧᙵ ᐱᓕᕆᐊᕐᒧᑦ ᐊᑐᖅᑕᐅᔪᒧᑦ ᐊᐅᓚᑦᑎᓂᕐᒧᑦ, ᑲᒪᔭᖃᕐᓂᕐᒧᑦ ᑐᕌᖓᔪᒧᑦ ᐊᓯᖏᓐᓄᓪᓗ 

ᑐᕌᖓᔪᓄᑦ ᐃᓄᐃᑦ ᓇᓗᓇᙱᓐᓂᖏᓐᓄᑦ ᐊᖏᖃᑎᒌᒍᑎᒥᑦ (ᐃᓄᐃᑦ ᐅᒃᐱᕈᓱᖕᓂᖏᓐᓄᑦ  

ᐊᖏᖃᑎᒌᒍᑎ).  ᐊᒃᑐᖅᓯᓂᐅᔪᑦ ᐃᒃᐱᒋᔭᐅᒃᐸᑕ ᐊᒻᒪᓗ ᐃᓱᒪᓕᐅᕈᑕᐅᔭᕆᐊᖃᕐᓗᑎᒃ ᐊᑐᖅᑕᐅᔪᒧᑦ ᐊᐅᓚᑦᑎᓂᕐᒥᑦ, 

ᐃᓄᐃᑦ ᐃᓚᒋᔭᐅᓂᐊᖅᐸᑦ ᐃᓱᒪᓕᐅᕆᓂᕐᓂᑦ, ᐅᕝᕙᓘᕝᕙ ᐅᖃᐅᔾᔨᔨᑐᐃᓐᓇᐅᓂᐊᖅᐸᑦ ᐃᓱᒪᑕᐅᓂᕐᓄᑦ ᑲᑎᒪᔨᓄᑦ 

ᐹᕕᓐᓛᓐᑯᓐᓂ?” (Vol 14, p. 2676).  ᐅᑯᐊ ᑐᓂᐅᑕᐅᔪᑦ ᑭᐅᑉᓗᒋᑦ ᐃᓚᖏᑦ ᐅᖃᐅᓯᐅᔪᑦ ᐃᓱᒫᓘᑎᒋᔭᐅᔪᓄᑦ ᖃᓄᖅ 

ᐊᑐᖅᑕᐅᔪᒧᑦ ᐊᐅᓚᑦᑎᓂᖅ ᐊᑐᓕᖅᑎᑕᐅᓂᐊᕐᒪᖔᑦ ᑐᒡᓕᐊ ᐱᓕᕆᐊᕐᒥᑦ, ᐊᒻᒪᓗ ᐱᔾᔪᑎᖃᖅᑐᓂᒃ 

ᐱᓕᕆᖃᑎᒌᖕᓂᖏᑦ ᐱᓕᕆᐊᕐᒧᑦ ᓇᓗᓇᐃᒃᑯᑎᐅᑉ ᐊᒻᒪᓗ ᐃᓄᐃᑦ ᓇᓗᓇᙱᓐᓂᖏᓐᓄᑦ ᐊᖏᖃᑎᒌᒍᑎ (ᐃᓄᐃᑦ 

ᐅᒃᐱᕈᓱᖕᓂᖏᓐᓄᑦ  ᐊᖏᖃᑎᒌᒍᑎ).    

ᑐᒡᓕᐊ ᐱᓕᕆᐊᕐᒧᑦ ᐱᓂᐊᕐᓂᓕᐊᖑᔪᑦ ᐹᕕᓐᓛᓐᑯᓐᓂᑦ  ᐊᕙᑎᓕᕆᔨᒃᑯᓐᓄᑦ ᐊᑐᙱᑦᑐᑦ ᐃᓄᐃᑦ ᓇᓗᓇᙱᓐᓂᖏᓐᓄᑦ 

ᐊᖏᖃᑎᒌᒍᑎᒧᑦ (ᐃᓄᐃᑦ ᐅᒃᐱᕈᓱᖕᓂᖏᓐᓄᑦ  ᐊᖏᖃᑎᒌᒍᑎ) 

143. ᐹᕕᓐᓛᓐᑯᑦ ᐊᖏᔪᒥᒃ ᐃᓚᓕᐅᑎᓯᒪᔪᑦ ᐱᓂᐊᕐᓂᐅᔪᓂᒃ ᐃᓄᐃᑦ ᓇᓗᓇᙱᓐᓂᖏᓐᓄᑦ ᐊᖏᖃᑎᒌᒍᑎᒃᑯᑦ (ᐃᓄᐃᑦ 

ᐅᒃᐱᕈᓱᖕᓂᖏᓐᓄᑦ  ᐊᖏᖃᑎᒌᒍᑎ) ᐱᓂᐊᕐᓂᕆᔭᖏᓐᓄᑦ ᑎᑎᖅᑲᒥᑦ ᐊᒻᒪᓗ ᑐᒃᓯᕋᐅᑎᒋᔭᖓᓄᑦ ᐆᒃᑐᕋᐅᑎ ᑎᑭᐅᔪᑦ 

ᐊᒻᒪᓗ ᖃᓄᐃᓕᖓᔭᕆᐊᖃᕐᓂᐅᔪᑦ ᐊᑐᕋᔭᖅᑐᑦ ᑐᒡᓕᐊ ᐱᓕᕆᐊᕐᒧᑦ.  ᐃᓄᐃᑦ ᓇᓗᓇᙱᓐᓂᖏᓐᓄᑦ ᐊᖏᖃᑎᒌᒍᑎᒥᑦ 

(ᐃᓄᐃᑦ ᐅᒃᐱᕈᓱᖕᓂᖏᓐᓄᑦ  ᐊᖏᖃᑎᒌᒍᑎ) ᐋᖅᑭᐅᒪᔪᑦ ᐃᑲᔪᐃᔪᑦ ᐊᑐᓕᖅᑎᑕᐅᓂᖏᓐᓄᑦ ᐱᓂᐊᕐᓂᕆᔭᐅᔪᑦ, ᐊᒻᒪᓗ 

ᐹᕕᓐᓛᓐᑯᑦ ᐱᓂᐊᕐᓂᖃᐃᓐᓇᖅᑐᑦ ᐃᓄᐃᑦ ᓇᓗᓇᙱᓐᓂᖏᓐᓄᑦ ᐊᖏᖃᑎᒌᒍᑎᒧᑦ (ᐃᓄᐃᑦ ᐅᒃᐱᕈᓱᖕᓂᖏᓐᓄᑦ  

ᐊᖏᖃᑎᒌᒍᑎ).  ᑭᓯᐊᓂ, ᐱᒻᒪᕆᐅᔪᖅ ᖃᐅᔨᒪᔭᐅᓗᓂ ᐱᓂᐊᕐᓂᓕᐊᖑᔪᑦ ᐹᕕᓐᓛᓐᑯᓐᓄᑦ ᐊᕙᑎᓕᕆᔨᒃᑯᑦ 

ᐱᕙᓪᓕᐊᓂᕆᔭᖓᓂᑦ ᐱᓂᐊᕐᓂᓕᐊᖑᔪᑦ ᐊᕙᑎᓕᕆᔨᒃᑯᓐᓄᑦ ᐊᒻᒪᓗ ᐃᓚᒋᔭᐅᔪᓗᒃᑖᓄᑦ, ᐃᓚᐅᑉᓗᑎᒃ ᓄᓇᓖᑦ, 

ᐃᖕᒥᒃᑰᖓᔪᑦ ᐃᓄᐃᑦ ᓇᓗᓇᙱᓐᓂᖏᓐᓄᑦ ᐊᖏᖃᑎᒌᒍᑎᒥᑦ (ᐃᓄᐃᑦ ᐅᒃᐱᕈᓱᖕᓂᖏᓐᓄᑦ  ᐊᖏᖃᑎᒌᒍᑎ). 

144. ᐃᓚᖏᑦ ᐃᓄᐃᑦ ᓇᓗᓇᙱᓐᓂᖏᓐᓄᑦ ᐊᖏᖃᑎᒌᒍᑎᒥᑦ (ᐃᓄᐃᑦ ᐅᒃᐱᕈᓱᖕᓂᖏᓐᓄᑦ  ᐊᖏᖃᑎᒌᒍᑎ) ᐱᓂᐊᕐᓂᐅᔪᑦ 

ᓈᒻᒪᒃᑐᑦ ᐃᓚᓕᐅᑎᓂᐊᕐᓗᒋᑦ ᐃᓚᒋᔭᐅᒃᑲᓐᓂᕐᓗᑎᒃ ᑐᑭᐅᔪᓄᑦ ᐊᒻᒪᓗ ᖃᓄᐃᓕᖓᔭᕆᐊᖃᕐᓂᐅᔪᓄᑦ ᑐᒡᓕᐊ 

ᐱᓕᕆᐊᕐᒧᑦ, ᐊᑐᓕᖅᑎᑕᐅᔪᖕᓇᖅᑐᑦ ᐱᓕᕆᐊᕐᒧᑦ ᓇᓗᓇᐃᒃᑯᑎᒃᑯᑦ.  ᓇᓗᓇᐃᖅᑐᑦ ᐃᓚᖏᑦ ᐃᓄᐃᑦ 

ᓇᓗᓇᙱᓐᓂᖏᓐᓄᑦ ᐊᖏᖃᑎᒌᒍᑎᒥᑦ (ᐃᓄᐃᑦ ᐅᒃᐱᕈᓱᖕᓂᖏᓐᓄᑦ  ᐊᖏᖃᑎᒌᒍᑎ) ᐱᓂᐊᕐᓂᕋᐅᑏᑦ 

ᐊᖏᓗᐊᖏᒋᐊᖅᑎᑦᑎᓂᕐᒨᖓᔪᑦ ᐊᖏᔪᒥᒃ ᐱᕈᖅᐸᓪᓕᐊᓂᖃᖅᑐᓄᑦ ᐅᕝᕙᓘᓐᓃᑦ ᐃᓄᐃᑦ ᐱᕈᖅᐸᓪᓕᐊᓂᖏᓐᓄᑦ 

ᖃᓄᐃᓕᖓᓕᖅᑎᑦᑎᓂᐅᔪᓂᒃ ᓈᒻᒪᙱᑦᑐᐃᓐᓇᕆᐊᖃᖅᑐᑦ ᑐᑭᐅᓗᑎᒃ ᐊᒻᒪᓗ ᖃᓄᐃᓕᖓᔭᕆᐊᖃᕐᓂᐅᓗᑎᒃ 

ᐱᔾᔪᑎᒋᑉᓗᒋᑦ ᓲᕐᓗ ᑭᒡᓕᐅᔪᑦ ᐊᕙᑎᓕᕆᔨᒃᑯᑦ ᐃᓂᖃᕐᕕᒋᔭᖓᓐᓄᑦ.  ᑭᓯᐊᓂ, ᐃᓕᑕᕆᑉᓗᒍ ᐱᒻᒪᕆᐅᓂᖓ ᑲᒪᒋᓗᒋᑦ 

ᐱᓂᐊᕐᓂᐅᔪᑦ ᐱᔾᔪᑎᒋᑉᓗᒍ ᐱᓕᕆᐊᖅ, ᐹᕕᓐᓛᓐᑯᑦ ᐅᓂᑉᑳᖃᑦᑕᕐᓂᐊᖅᑐᑦ ᖃᓄᐃᓕᖓᓂᖓᓄᑦ ᐊᑐᓕᖅᑎᑕᐅᔪᓂᒃ 

ᐱᓂᐊᕐᓂᐅᔪᓂᒃ ᐊᕙᑎᓕᕆᔨᒃᑯᓐᓄᑦ ᖃᑯᑎᒃᑰᖓᔪᒃᑯᑦ ᐱᔭᕆᐊᖃᕌᖓᑕ. 

145. ᑕᐃᒪᙵᓂᑦ ᐊᑎᓕᐅᖅᑕᐅᖕᒪᑦ ᐃᓄᐃᑦ ᓇᓗᓇᙱᓐᓂᖏᓐᓄᑦ ᐊᖏᖃᑎᒌᒍᑎ (ᐃᓄᐃᑦ ᐅᒃᐱᕈᓱᖕᓂᖏᓐᓄᑦ  

ᐊᖏᖃᑎᒌᒍᑎ) ᕿᑭᖅᑕᓂᑦ ᐃᓄᐃᑦ ᑲᑐᔾᔨᖃᑎᒌᒃᑯᓪᓗ, ᐹᕕᓐᓛᓐᑯᑦ ᐱᓕᕆᖃᑎᖃᐃᓐᓇᖅᑐᑦ ᓄᓇᓕᖕᓂᑦ ᐊᒻᒪᓗ 

ᐃᓚᓯᒃᑲᓐᓂᖅᖢᑎᒃ ᐱᓂᐊᕐᓂᕆᔭᖏᓐᓂᒃ ᐊᕙᑎᓕᕆᔨᒃᑯᑦ ᐱᕙᓪᓕᐊᓂᖃᖅᑎᓪᓗᒋᑦ ᐱᓕᕆᐊᕆᓗᒋᑦ ᐃᓱᒫᓘᑏᑦ 

ᓴᖅᑭᑕᐅᓚᐅᖅᑐᑦ ᑐᒡᓕᐊ ᐱᓕᕆᐊᖅ ᐱᕙᓪᓕᐊᓂᖓᓂᑦ.  ᐹᕕᓐᓛᓐᑯᑦ ᐱᓕᕆᖃᑎᖃᕐᓂᐊᖅᑐᑦ ᓄᓇᓕᖕᓂᑦ ᑕᒪᒃᑯᐊ 

ᒥᒃᓵᓄᑦ, ᖃᓄᐃᓕᖓᒐᓗᐊᖅᐸᑦ ᐃᓄᐃᑦ ᓇᓗᓇᙱᓐᓂᖏᓐᓄᑦ ᐊᖏᖃᑎᒌᒍᑎ (ᐃᓄᐃᑦ ᐅᒃᐱᕈᓱᖕᓂᖏᓐᓄᑦ  

ᐊᖏᖃᑎᒌᒍᑎ) ᐊᑐᓕᖅᑎᑕᐅᓂᖓ. 

ᑐᒡᓕᐊ ᐱᓕᕆᐊᕐᒥᑦ ᖃᓄᐃᓕᐅᕐᓂᐅᔪᑦ ᐊᔪᙱᓐᓂᐊᖅᑐᑦ ᐊᑐᖅᑕᐅᔪᒥᒃ ᐊᐅᓚᑦᑎᓂᕐᒥᑦ ᐊᒻᒪᓗ ᐹᕕᓐᓛᓐᑯᑦ 

ᐱᓂᐊᕐᓂᕋᐅᑎᓕᐅᕈᒪᑉᓗᑎᒃ ᐊᑐᓕᖅᑎᑕᐅᓂᖓᓄᑦ 

146. ᐹᕕᓐᓛᓐᑯᑦ ᖃᐅᔨᒪᖁᔨᔪᑦ ᐊᕙᑎᓕᕆᔨᒃᑯᓐᓂᒃ ᐱᒻᒪᕆᐅᓂᖓᑕ ᐱᓂᐊᕐᓂᖃᕐᓂᖅ ᐊᑐᖅᑕᐅᔪᒥᒃ ᐊᐅᓚᑦᑎᓂᕐᒥᑦ 

ᐊᒃᑐᐊᔪᒥᒃ ᑖᑉᓱᒧᙵ ᐱᓕᕆᐊᕐᒧᑦ.  ᐊᑐᖅᑕᐅᔪᒥᒃ ᐊᐅᓚᑦᑎᓂᕐᒧᑦ ᐸᕐᓇᐅᑎᒥᑦ (AMP) ᐅᖃᖅᓯᒪᔪᖃᖅᑐᖅ ᐊᒻᒪᓗ 

ᐊᖏᕈᑎᖃᖅᖢᓂ ᐱᔭᒃᓴᐅᑎᒋᔭᐅᔪᖅ ᐱᑕᖃᖅᑕᐃᓕᑎᑦᑎᓂᕐᒥᒃ ᐅᕝᕙᓘᓐᓃᑦ ᐅᑎᖅᑎᑕᐅᓗᑎᒃ ᐊᒃᑐᖅᓯᓂᐅᔪᑦ 

ᐅᖓᑕᐅᑦᑎᔪᓂᒃ ᖃᐅᔨᓴᐃᓂᕐᒥᑦ ᓇᓚᐅᑦᑖᖅᑕᐅᔪᓄᑦ, ᐅᕝᕙᓘᓐᓃᑦ ᐅᖓᑕᐅᑦᑎᔪᓂᒃ ᐊᓯᖏᓐᓂᒃ ᑎᑭᐅᑎᔪᓂᒃ 

ᓴᖅᑭᑕᐅᓯᒪᔪᑦ ᐊᑕᐅᑦᑎᒃᑯᑦ ᐃᓄᖕᓄᑦ ᐊᒻᒪᓗ ᐹᕕᓐᓛᓐᑯᓐᓄᑦ, ᒪᓕᒃᖢᒋᑦ ᐃᓄᐃᑦ ᖃᐅᔨᒪᔭᑐᖃᖏᑦ ᐊᒻᒪᓗ 

ᓱᓇᑐᐃᓐᓇᓕᕆᓂᖅ. ᑭᐅᑉᓗᒍ ᐃᓱᒫᓘᑕᐅᔪᖅ ᓇᓗᓇᕐᓂᖃᕐᓂᕐᒧᑦ ᐊᒻᒪᓗ ᐃᓚᖏᓐᓄᑦ ᐊᐅᓚᖅᑎᑦᑎᓂᕐᒥᒃ ᐊᑐᖅᑕᐅᔪᒥᒃ 

ᐊᐅᓚᑦᑎᓂᕐᒧᑦ ᐸᕐᓇᐅᑎᒥᑦ (AMP) ᐱᓂᐊᕐᓂᐅᔪᓂᒃ, ᖃᐅᔨᔭᐅᑎᑦᑐᒪᔭᕗᑦ ᐅᑯᐊ ᑎᑎᖅᑲᐅᑏᑦ ᑐᓂᔭᐅᓚᐅᖅᑐᑦ 

ᐃᓄᓗᒃᑖᓂᒃ ᑲᑎᒪᑎᑦᑎᓂᖃᖅᑎᓪᓗᒋᑦ: 

 ᐃᓄᐃᑦ ᓇᓗᓇᙱᓐᓂᖏᓐᓄᑦ ᐊᖏᖃᑎᒌᒍᑎ (ᐃᓄᐃᑦ ᐅᒃᐱᕈᓱᖕᓂᖏᓐᓄᑦ  ᐊᖏᖃᑎᒌᒍᑎ) ᐃᓚᐅᑉᓗᓂ, ᑎᑎᖅᑲᖅ 

A-ᒦᑦᑐᖅ: 

o ID 1 - ᐊᖏᕈᑕᐅᔪᑦ ᑐᑭᐅᔪᑦ ᐊᒻᒪᓗ ᖃᓄᐃᓕᖓᔭᕆᐊᖃᕐᓂᐅᔪᑦ ᐃᓄᐃᑦ ᑲᑎᒪᔨᕋᓛᓄᑦ ᐊᒻᒪᓗ ᐃᓄᐃᑦ 

ᑲᒪᔭᖃᕐᓂᕐᒧᑦ ᑐᕌᖓᔪᖅ (ISP) (ᑕᑯᓗᒍᑦᑕᐅᖅ ᐱᓂᐊᕐᓂᕆᔭᐅᔪᒧᑦ ᓈᓴᐅᑏᑦ 131, 134, 135, 137, 162, 

189, 211, 220, 222, 223, 229, ᐱᓂᐊᕐᓂᕆᔭᐅᔪᑦ ᑎᑎᕋᖅᓯᒪᔪᑦ, ᐊᕙᑎᓕᕆᔨᒃᑯᑦ ᑎᑎᕋᐃᕝᕕᖓᓄᑦ 

ᑎᑎᖅᑲᓄᑦ ᓈᓴᐅᑎᖓ 334537); 



90 

 

ᒪᒃᐱᖅᑐᒐᖅ | 90  

 

o ID 2 - ᐊᖏᕈᑕᐅᔪᑦ ᑐᑭᐅᔪᑦ ᐊᒻᒪᓗ ᖃᓄᐃᓕᖓᔭᕆᐊᖃᕐᓂᐅᔪᑦ ᐊᑐᖅᑕᐅᔪᒧᑦ ᐊᐅᓚᑦᑎᓂᖅ 

ᐸᕐᓇᐅᑏᑦ ᓈᒻᒪᒋᔭᐅᔪᓄᑦ (ᑕᑯᓗᒍᑦᑕᐅᖅ ᐱᓂᐊᕐᓂᕆᔭᐅᔪᒧᑦ ᓈᓴᐅᑏᑦ 135, ᐱᓂᐊᕐᓂᕆᔭᐅᔪᑦ 

ᑎᑎᕋᖅᓯᒪᔪᑦ, ᐊᕙᑎᓕᕆᔨᒃᑯᑦ ᑎᑎᕋᐃᕝᕕᖓᓄᑦ ᑎᑎᖅᑲᓄᑦ ᓈᓴᐅᑎᖓ 334537); ᐊᒻᒪᓗ 

o ᑎᑎᖅᑲᒧᑦ ᐃᓚᓕᐅᑎᓯᒪᔪᖅ ID 2(1) - ᐊᑐᖅᑕᐅᔪᒥᒃ ᐊᐅᓚᑦᑎᓂᕐᒧᑦ ᐸᕐᓇᐅᑎ (ᐋᖅᑭᒋᐊᖅᓯᒪᔪᖅ ᐆᒃᑑᑎ) 

- ᐊᑕᐅᑦᑎᒃᑯᑦ ᓈᒻᒪᒋᔭᐅᔪᖅ ᐆᒃᑑᑎ ᐹᕕᓐᓛᓐᑯᓐᓄᑦ ᐊᒻᒪᓗ ᕿᑭᖅᑕᓂᑦ ᐃᓄᐃᑦ ᑲᑐᔾᔨᖃᑎᒌᒃᑯᓐᓄᑦ 

(QIA), ᐱᔾᔪᑎᖃᖅᑐᖅ ᐃᓄᐃᑦ ᓇᓗᓇᙱᓐᓂᖏᓐᓄᑦ ᐊᖏᖃᑎᒌᒍᑎᒥᑦ (ᐃᓄᐃᑦ ᐅᒃᐱᕈᓱᖕᓂᖏᓐᓄᑦ  

ᐊᖏᖃᑎᒌᒍᑎ) (ᑕᑯᓗᒍᑦᑕᐅᖅ ᑐᓂᔭᐅᔪᖅ ᐆᒃᑑᑎ ᐊᕙᑎᓕᕆᔨᒃᑯᑦ ᐊᑎᓕᐅᕐᕕᖓᓄᑦ ᑐᒡᓕᐊ 

ᐱᓕᕆᐊᕐᒧᑦ ᐊᑯᓪᓕᕈᕐᕕᒃ (ᐋᒋᓯ) 2020-ᒥᑦ)ᔭ 

 ᓄᑖᙳᖅᑎᖅᓯᒪᔪᖅ ᐊᑐᖅᑕᐅᔪᒥᒃ ᐊᐅᓚᑦᑎᓂᕐᒧᑦ ᐸᕐᓇᐅᑎᓄᑦ ᐊᕙᑎᓕᕆᓂᕐᒥᒃ ᐊᐅᓚᑦᑎᓂᕐᒧᑦ ᐸᕐᓇᐅᑎᓄᑦ 

ᐃᓚᐅᔪᖅ ᑎᑎᖅᑲᒧᑦ ᐃᓚᓕᐅᑎᓯᒪᔪᖅ 12-ᖑᑉᓗᓂ ᐹᕕᓐᓛᓐᑯᑦ ᑭᐅᔾᔪᑎᖓᓄᑦ ᑎᑎᕋᖅᓯᒪᔪᑦ ᐊᐱᖅᑯᑎᓄ ᑐᓂᔭᐅᔪᑦ 

ᓇᑦᑎᐊᑦ (ᒫᑦᓯ) 22, 2021-ᒥᑦ (ᐊᕙᑎᓕᕆᔨᒃᑯᑦ ᐊᑎᓕᐅᕐᕕᖓᓄᑦ ᓈᓴᐅᑎ 334147). 

147. ᐱᒻᒪᕆᐅᓗᐊᖅᑐᖅ ᐱᓕᕆᐊᖅ ᐃᖕᒥᓂᒃ ᑐᓂᓗᓂ ᐊᑐᖅᑕᐅᔪᒥᒃ ᐊᐅᓚᑦᑎᓂᕐᒧᑦ ᐸᕐᓇᐅᑎᓂᕐᒥᑦ.  ᐱᓗᐊᖅᑐᒥᑦ, 

ᐅᒥᐊᕐᔪᐊᓕᕆᓃᑦ ᐃᒪᓐᓇᐃᓯᒪᔪᑦ, ᐊᒻᒪᓗ ᐋᖅᑭᒋᐊᖅᑕᐅᔪᖕᓇᖅᑐᑦ ᖃᖓᒃᑰᖓᔪᖅ ᐱᔾᔪᑎᒋᑉᓗᒍ, ᐅᒥᐊᕐᔪᐊᑦ 

ᓇᑭᖅᓴᕐᓂᖏᑦ, ᖃᑉᓯᐅᓂᖏᑦ ᐅᒥᐊᕐᔪᐊᑦ, ᐊᒻᒪᓗ ᐅᒥᐊᕐᔪᐊᕐᒥᒃ ᐊᐅᓚᑦᑎᓂᖅ ᐊᖏᓗᐊᖏᒋᐊᖅᑎᓐᓂᐊᕐᓗᒋᑦ 

ᐊᒃᑐᖅᓯᓂᐅᔪᑦ ᑑᒑᓕᖕᓄᑦ, ᓇᑦᑎᕐᓄᑦ ᐊᓯᖏᓐᓄᓪᓗ ᑕᕆᐅᕐᒥᐅᑕᓂᒃ.  ᓄᓇᒃᑰᕈᑎᕐᔪᐊᕐᓂᑦ ᐊᐅᓛᖅᑎᑦᑎᓃᑦ 

ᐋᖅᑭᒋᐊᖅᑕᐅᔪᖕᓇᕐᒥᔪᑦ ᖃᖓᒃᑰᖓᓂᖏᑦ, ᓇᑭᖅᓴᕐᓂᖏᑦ, ᐊᒻᒪᓗ ᐊᐅᓚᑦᑎᓂᖅ ᐊᖏᓗᐊᖏᒋᐊᖅᑎᓐᓂᐊᕐᓗᒋᑦ 

ᐊᒃᑐᖅᓯᓂᐅᔪᑦ ᑐᒃᑐᓄᑦ, ᑐᒃᑐᐃᑦ ᐊᒥᕐᕋᐃᑦ ᐊᑉᖁᓵᖅᑎᓪᓗᒋᑦ ᐊᓯᖏᓪᓗ ᓄᓇᒥᐅᑕᐃᑦ ᓂᕐᔪᑏᑦ.  

148. ᐊᖏᓗᐊᒋᒋᖅᑎᑦᑎᓂᕐᒧᑦ ᐊᑐᖅᑕᐅᔪᒃᓴᐅᑕᐅᖅᑲᐅᑕᐅᓚᐅᖅᑐᑦ ᐅᒥᐊᕐᔪᐊᓕᕆᓂᕐᒧᑦ ᐊᒻᒪᓗ ᓄᓇᒃᑰᕈᑎᕐᔪᒃᑯᑦ 

ᐃᖏᕐᕋᔭᖕᓂᕐᒧᑦ ᐃᓚᐅᔪᑦ ᓄᑖᙳᖅᑎᖅᓯᒪᔪᒥᑦ ᐊᑐᓂᒥᑦ ᐃᓚᐅᑉᓗᑎᒃ ᒥᒃᖠᒋᐊᖅᓯᓂᐅᔪᖕᓇᖅᑐᑦ, ᐊᒻᒪᓗ 

ᓄᖅᑲᖅᑎᑕᐅᓂᕐᓄᑦ ᐊᒻᒪᓗ ᓄᖅᑲᖓᑎᑕᐅᓚᐅᐱᓪᓚᒃᑐᓄᑦ ᐱᔭᕆᐊᖃᖅᐸᑕ ᐊᑐᖅᑕᐅᔪᒥᒃ ᐊᐅᓚᑦᑎᓂᕐᒧᑦ. ᐅᖃᕐᓗᓂ 

ᐃᒪᓐᓇ, ᐹᕕᓐᓛᓐᑯᑦ ᐊᖏᖅᓯᒪᔪᑦ ᐃᓱᒪᒋᔭᐅᔪᒥᒃ ᐊᐅᓚᑎᑦᑎᓃᑦ ᐊᒃᑐᖅᑕᐅᓂᖃᑐᐃᓐᓇᕆᐊᖃᖅᑐᑦ 

ᐊᑐᓕᖅᑎᑕᐅᓂᖓᓄᑦ ᐊᑐᖅᑕᐅᔪᒥᒃ ᐊᐅᓚᑦᑎᓂᕐᒧᑦ ᐸᕐᓇᐅᑎ (AMP) ᐱᔪᓂᒃ ᐹᕕᓐᓛᓐᑯᓐᓄᑦ ᑲᒪᒋᔭᐅᔪᒥᒃ ᐅᕝᕙᓘᓐᓃᑦ 

ᐃᓄᖕᓄᑦ ᑲᒪᒋᔭᐅᔪᒥᒃ ᖃᐅᔨᓴᐃᓂᕐᒧᑦ. (ᑕᑯᓗᒍ ᐱᔾᔪᑕᐅᔪᑦ ᐊᑖᓂ ᐊᕕᒃᑐᖅᓯᒪᔪᓂᑦ 3(j) ᐊᒻᒪᓗ (k) ᑭᐅᔾᔪᑕᐅᔪᒧᑦ). 

149. ᐹᕕᓐᓛᓐᑯᑦ ᐃᓕᑕᖅᓯᓯᒪᓂᕋᖅᑐᑦ, ᐆᒃᑑᑎᒥᑦ ᐊᑐᖅᑕᐅᔪᒥᒃ ᐊᐅᓚᑦᑎᓂᕐᒧᑦ ᐸᕐᓇᐅᑎ (AMP), ᐊᕙᑎᒥᒃ ᖃᐅᔨᓴᐃᓂᕐᒥᑦ 

ᓇᓚᐅᑦᑖᖅᑕᐅᔪᑦ ᐅᕝᕙᓘᓐᓃᑦ ᑎᑭᐅᑎᓂᐅᔪᑦ ᓴᖅᑭᑕᐅᓯᒪᔪᑦ ᐊᑕᐅᑦᑎᒃᑯᑦ ᐊᑐᖅᑕᐅᔪᒥᒃ ᐊᐅᓚᑦᑎᓂᕐᒧᑦ ᐸᕐᓇᐅᑎᒃᑯᑦ 

(AMP), ᒪᓕᒃᖢᒋᑦ ᐃᓄᐃᑦ ᖃᐅᔨᒪᔭᑐᖃᖏᑦ ᐊᒻᒪᓗ ᓱᓇᑐᐃᓐᓇᓕᕆᓂᖅ, ᐅᖓᑖᓅᖅᑕᐅᓯᒪᔪᑦ, ᐅᒥᐊᕐᔪᐊᓕᕆᓂᖅ 

ᐅᕝᕙᓘᓐᓃᑦ ᓄᓇᒃᑰᕈᑎᕐᔪᐊᓂᒃ ᐊᐅᓛᖅᑎᑦᑎᓃᑦ ᐊᓯᐊᙳᖅᑕᐅᔭᕆᐊᖃᕐᓂᐊᖅᑐᒃᓴᐅᔪᑦ ᐊᒻᒪᓗ ᒥᒃᖠᒋᐊᖅᑕᐅᓗᑎᒃ.   

150. ᐅᖃᐅᓯᐅᓚᐅᕐᓂᖓᑐᑦ ᐹᕕᓐᓛᓐᑯᓐᓄᑦ ᑎᑎᕋᖅᑕᖓᓐᓂᑦ ᑲᑎᒪᔨᓄᑦ ᐅᑉᓗᖃᖅᑐᖅ ᓇᑦᑎᐊᑦ (ᒫᑦᓯ) 22, 2021-ᒥᑦ 

ᑎᑎᖅᑲᒧᑦ ᐃᓚᓕᐅᑎᓯᒪᔪᖅ 12-ᒥᑦ ᐹᕕᓐᓛᓐᑯᑦ ᑭᐅᔾᔪᑎᒋᔭᖓᓄᑦ ᑎᑎᖅᑲᑎᒍᑦ ᐊᐱᖅᑯᑕᐅᔪᓄᑦ:   

“ᐊᔾᔨᒌᙱᓐᓂᖅᑕᖄᕐᔪᒃᑐᓂᒃ ᐱᕙᓪᓕᐊᓂᕐᓂᑦ ᐱᑕᖃᕈᖕᓇᕋᓗᐊᖅᑎᓪᓗᒍ, ᐹᕕᓐᓛᓐᑯᑦ ᐅᒃᐱᕈᓱᒃᑐᑦ 

ᑐᓂᔭᐅᔪᓂᑦ ᑕᑯᒃᓴᐅᑎᑦᑎᔪᑦ ᒪᓕᒐᓕᕆᓂᒃᑯᑦ-ᐋᖅᑭᒃᓯᒪᔪᒥᒃ ᐱᓂᐊᕐᓂᐅᔪᒥᑦ ᐃᓄᖕᓄᑦ ᐊᒻᒪᓗ ᒪᓕᒐᓕᕆᓂᕐᒧᑦ 

ᐃᓚᐅᖏᓐᓇᖃᑦᑕᕐᓂᐊᕐᓂᖏᑦ ᐊᒻᒪᓗ ᐱᑕᖃᙱᑦᑐᓂᒃ ᐱᓕᕆᐊᕐᒥᑦ.  ᑐᒡᓕᐊ ᐱᓕᕆᐊᖅ ᓈᒻᒪᒋᔭᐅᓇᔭᖅᐸᑦ, 

ᐹᕕᓐᓛᓐᑯᑦ ᐱᓕᕆᖃᑎᖃᐃᓐᓇᕐᓂᐊᖅᑐᑦ ᐃᓚᐅᖃᑕᐅᔪᓗᒃᑖᓂᒃ ᑭᖑᓪᓕᖅᐹᒃᑰᖓᓕᕐᓂᐊᕐᓗᒍ 

ᐊᑐᓕᖅᑎᑕᐅᓂᖓ ᐸᕐᓇᐅᑎ ᐱᓂᐊᕐᓂᐅᔪᓄᑦ ᐱᔾᔪᑎᖃᖅᑐᓂᒃ ᐊᑐᖅᑕᐅᔪᒥᒃ ᐊᐅᓚᑦᑎᓂᕐᒧᑦ ᑐᓂᓚᐅᖅᑐᒥᒃ 

ᑲᑎᒪᔨᓄᑦ.” 

ᐊᑐᖅᑕᐅᔪᒥᒃ ᐊᐅᓚᑦᑎᓂᖅ ᐊᑕᐅᑦᑎᒃᑯᑦ ᐊᐅᓚᑕᐅᓂᐊᖅᑐᖅ ᐃᓄᖕᓄᑦ ᑲᒪᒋᔭᐅᔪᑦ ᐋᖅᑭᐅᒪᔪᓄᑦ ᐊᒻᒪᓗ ᑲᑎᒪᔨᕋᓛᓄᑦ 

151. ᐊᑐᖅᑕᐅᔪᒥᒃ ᐊᐅᓚᑦᑎᓂᕐᒧᑦ ᐸᕐᓇᐅᑎ (AMP) ᐊᑕᐅᑦᑎᒃᑯᑦ ᐊᖏᕈᑕᐅᓯᒪᔪᖅ ᕿᑭᖅᑕᓂᑦ ᐃᓄᐃᑦ ᑲᑐᔾᔨᖃᑎᒌᒃᑯᓐᓄᑦ 

ᐊᒻᒪᓗ ᐹᕕᓐᓛᓐᑯᓐᓄᑦ.  ᐃᓄᐃᑦ ᓇᓗᓇᙱᓐᓂᖏᓐᓄᑦ ᐊᖏᖃᑎᒌᒍᑎ (ᐃᓄᐃᑦ ᐅᒃᐱᕈᓱᖕᓂᖏᓐᓄᑦ  ᐊᖏᖃᑎᒌᒍᑎ) 

ᑐᓂᓯᔪᖅ ᐃᓄᖕᓄᑦ ᑲᒪᒋᔭᐅᔪᒥᒃ ᐃᓱᒪᓕᐅᕆᓂᕐᒥᒃ ᓴᖅᑭᑦᑎᑉᓗᑎᒃ ᐊᑐᖅᑕᐅᓂᐊᖅᑐᒥᒃ ᐱᔭᒃᓴᐅᑎᒋᔭᐅᔪᓂᒃ ᐃᓄᐃᑦ 

ᑲᒪᔭᖃᕐᓂᕐᒧᑦ ᐸᕐᓇᐅᑎᒧᑦ (“ISP”), ᐃᓄᐃᑦ ᑲᑎᒪᔨᕋᓛᓄᑦ (“IC”) ᐊᒻᒪᓗ ᐃᓄᐃᑦ ᐃᓅᖃᑎᒌᓂᒃ ᐱᑕᖃᙱᑦᑐᓕᕆᓂᕐᒧᑦ 

ᑲᑎᒪᔨᕋᓛᓂᑦ (“ISOC”) ᐊᑐᖅᑕᐅᔪᒥᒃ ᐊᐅᓚᑦᑎᓂᕐᒧᑦ ᐸᕐᓇᐅᑎᒦᑦᑐᒥᑦ (AMP).  

152. ᕿᑭᖅᑕᓂᑦ ᐃᓄᐃᑦ ᑲᑐᔾᔨᖃᑎᒌᒃᑯᑦ ᐱᓕᕆᐊᖓᑦ ᐊᑐᖅᑕᐅᔪᒥᒃ ᐊᐅᓚᑦᑎᓂᕐᒥᒃ ᐱᕙᓪᓕᐊᓂᕐᒥᑦ ᖃᖓᒃᑯᓗᒃᑖᑦ 

ᐱᑎᑕᐅᖃᑦᑕᕐᓂᐊᖅᑐᑦ ᐅᖃᐅᔾᔭᐅᓂᖏᓐᓄᑦ ᐃᓄᐃᑦ ᑲᑎᒪᔨᕋᓛᓄᑦ. ᐹᕕᓐᓛᓐᑯᑦ ᐊᒻᒪᓗ ᕿᑭᖅᑕᓂᑦ ᐃᓄᐃᑦ 

ᑲᑐᔾᔨᖃᑎᒌᒃᑯᑦ ᑭᖑᓪᓕᖅᐹᒃᑯᓕᐅᕐᓂᐊᖅᑐᑦ ᐊᒻᒪᓗ ᐋᖅᑭᒋᐊᖅᓯᓂᖃᕐᓂᐊᖅᑐᑦ ᐊᑐᖅᑕᐅᔪᒥᒃ ᐊᐅᓚᑦᑎᓂᕐᒧᑦ 

ᐸᕐᓇᐅᑎᒥᑦ (AMP), ᐊᑕᐅᑦᑎᒃᑯᑦ ᑲᒪᒋᓗᒋᑦ ᐅᖃᐅᔾᔭᐅᓂᖓᒍᑦ ᐃᓄᐃᑦ ᑲᑎᒪᔨᕋᓛᓄᑦ.   ᐃᓄᐃᑦ ᑲᑎᒪᔨᕋᓛᖏᑦ (IC) 

ᐱᓕᕆᐊᖃᕐᓂᐊᖅᑐᑦ ᓴᖅᑭᑦᑎᓗᑎᒃ ᑎᑭᐅᑎᓂᐅᔪᓂᒃ ᓈᒻᒪᒋᔭᐅᔪᓂᒃ ᐊᓯᐊᙳᖅᑐᓂᒃ.  ᑎᑭᐅᑎᓂᐅᔪᑦ ᖃᐅᔨᓐᓇᕐᓂᐊᖅᑐᑦ 

ᑕᐃᒪᐅᔪᓂᒃ ᐊᕙᑎᒥᒃ ᖃᐅᔨᓴᐃᓂᕐᒧᑦ ᓇᓚᐅᑦᑖᖅᑕᐅᔪᓂᑦ, ᖃᓄᐃᓕᖓᓂᖏᑦ ᐃᓚᓕᐅᑎᔭᐅᔪᑦ CRLU-ᒥᒃ 

ᖃᐅᔨᓴᐃᓂᕐᓂᑦ, ᐊᑐᓕᖅᑎᑕᐅᓂᖏᑦ ᑕᒪᕐᒥᒃ ᐹᕕᓐᓛᓐᑯᓐᓄᑦ ᑲᒪᒋᔭᐅᔪᓂᑦ (ᓲᕐᓗ ᑕᕆᐅᕐᒥᐅᑕᓂᒃ ᖃᐅᔨᓴᐃᓂᖅ 

(MMP)) ᐊᒻᒪᓗ ᐃᓄᖕᓄᑦ ᑲᒪᒋᔭᐅᔪᓄᑦ ᖃᐅᔨᓴᐃᓂᕐᓂᑦ (ISP), ᓄᑖᑦ ᐊᒻᒪᓗ ᐊᑐᖅᑐᑦ ᑎᑎᖅᑲᐅᑎᓂᑦ 

ᒪᓂᒪᑎᑕᐅᓕᕌᖓᑕ, ᐊᓯᖏᓐᓂᓪᓗ ᐱᕝᕕᐅᖃᑦᑕᖅᑐᑦ ᐃᓄᐃᑦ ᖃᐅᔨᒪᔭᑐᖃᖏᓐᓂᑦ. 

153. ᐱᐊᓂᖕᓂᐊᕐᓗᒋᑦ ᖁᓛᓃᑦᑐᑦ, ᕿᑭᖅᑕᓂᑦ ᐃᓄᐃᑦ ᑲᑐᔾᔨᖃᑎᒌᒃᑯᑦ ᐊᒻᒪᓗ ᐹᕕᓐᓛᓐᑯᑦ ᓴᖅᑭᑦᑎᓚᐅᖅᑐᑦ ᐊᑐᖅᑕᐅᔪᒥᒃ 

ᐊᐅᓚᑦᑎᓂᕐᒧᑦ ᐸᕐᓇᐅᑎ (AMP) ᐱᓕᕆᐊᖃᕐᓂᕐᒧᑦ ᑲᑎᒪᕐᔪᓂᒃ ᑲᒪᔭᖃᕐᓂᐊᕐᓗᑎᒃ ᓯᕗᒻᒧᒋᐊᖅᓯᒪᔪᑦ 

ᖃᓄᐃᓕᐅᕐᓂᐅᔪᓗᒃᑖᑦ ᐱᔾᔪᑎᖃᖅᑐᑦ ᐊᑕᐅᑦᑎᒃᑯᑦ ᐊᖏᖃᑎᒌᒍᑕᐅᓂᐊᖅᑐᓂᒃ ᐊᑐᖅᑕᐅᔪᒥᒃ ᐊᐅᓚᑦᑎᓂᕐᒧᑦ 

ᐸᕐᓇᐅᑎᒧᑦ (AMP).  ᐊᑐᖅᑕᐅᔪᒥᒃ ᐊᐅᓚᑦᑎᓂᕐᒧᑦ ᐸᕐᓇᐅᑎ (AMP) ᐊᖏᕈᑕᐅᒃᐸᑦ ᕿᑭᖅᑕᓂᑦ ᐃᓄᐃᑦ 

ᑲᑐᔾᔨᖃᑎᒌᒃᑯᓐᓄᑦ ᐊᒻᒪᓗ ᐹᕕᓐᓛᓐᑯᓐᓄᑦ, ᐊᒻᒪᓗ ᓈᒻᒪᒋᔭᐅᑉᓗᓂ ᓇᓕᑐᐃᓐᓇᖏᓐᓄᑦ ᐊᑐᖅᑐᓄᑦ ᒪᓕᒐᓕᕆᓂᕐᒧᑦ 

ᐱᔪᖕᓇᖅᑎᑦᑎᔨᓄᑦ ᐱᔭᕆᐊᖃᕐᓂᒃᑯᑦ, ᐊᑐᖅᑕᐅᔪᒥᒃ ᐊᐅᓚᑦᑎᓂᕐᒧᑦ ᐸᕐᓇᐅᑎᒥᑦ (AMP) ᐱᓕᕆᐊᖃᕐᓂᕐᒧᑦ ᑲᑎᕐᒪᔪᑦ 

“ᐱᓕᕆᐊᖃᕐᓂᕐᒧᑦ ᑲᑎᕐᒪᔨᐅᓂᐊᖅᑐᑦ” ᑲᑎᒪᒋᐊᕈᖕᓇᕐᓗᑎᒃ ᐃᑲᔪᕐᓂᐊᕐᓗᒍ ᐊᑐᓕᖅᑎᑕᐅᓂᖓ ᐊᑐᖅᑕᐅᔪᒥᒃ 

ᐊᐅᓚᑦᑎᓂᕐᒧᑦ ᐸᕐᓇᐅᑎ (AMP).  ᐱᓕᕆᐊᖃᕐᓂᕐᒧᑦ ᑲᑎᕐᒪᔪᑦ ᐃᓅᓂᐊᖅᑐᑦ ᐃᓱᒪᓕᐅᕆᖃᑦᑕᕐᓗᑎᒃ 

ᐱᔪᖕᓇᖅᑎᑦᑎᓂᖓᓐᓂᒃ ᕿᑭᖅᑕᓂᑦ ᐃᓄᐃᑦ ᑲᑐᔾᔨᖃᑎᒌᒃᑯᑦ ᐊᒻᒪᓗ ᐹᕕᓐᓛᓐᑯᑦ, ᐱᒋᐊᖅᑎᓐᓂᐊᕐᓗᒋᑦ ᐊᑑᑎᖃᖅᑐᒃᑯᑦ 

ᐱᓕᕆᖃᑎᒌᖕᓂᖏᑦ ᐊᒻᒪᓗ ᐊᑐᖅᑕᐅᔪᒥᒃ ᐊᐅᓚᑦᑎᓂᕐᒧᑦ ᐸᕐᓇᐅᑎ (AMP) ᐱᕙᓪᓕᐊᔭᐅᓂᖓᓄᑦ.  

154. ᐱᒻᒪᕆᐅᖕᒥᔪᖅ ᖃᐅᔨᒪᔭᐅᓗᓂ ᐊᑐᖅᑕᐅᔪᒥᒃ ᐊᐅᓚᑦᑎᓂᕐᒧᑦ ᐸᕐᓇᐅᑎ (AMP) ᐊᒻᒪᓗ ᐱᕙᓪᓕᐊᓂᐅᔪᑦ ᐊᑐᖅᑐᑦ 

ᐃᓅᖃᑎᒌᓄᑦ ᐊᒻᒪᓗ ᐱᕈᖅᐸᓪᓕᐊᓂᕐᒧᑦ ᐱᔾᔪᑕᐅᔪᑦ ᐊᒻᒪᓗ ᐊᕙᑎᓕᕆᓂᕐᒧᑦ ᐱᔾᔪᑕᐅᔪᑦ, ᐃᓄᐃᑦ ᑲᒪᔭᖃᕐᓂᕐᒧᑦ 

ᐸᕐᓇᐅᑎᒃᑯᑦ (ISP), ᐊᒻᒪᓗ ᐃᓄᐃᑦ ᐃᓅᖃᑎᒌᓂᒃ ᐱᑕᖃᙱᑦᑐᓕᕆᓂᕐᒧᑦ ᑲᑎᒪᔨᕋᓛᒃᑯᑦ (ISOC)  (ᑕᑯᓗᒍ ᐃᓄᐃᑦ 

ᓇᓗᓇᙱᓐᓂᖏᓐᓄᑦ ᐊᖏᖃᑎᒌᒍᑎ (ᐃᓄᐃᑦ ᐅᒃᐱᕈᓱᖕᓂᖏᓐᓄᑦ  ᐊᖏᖃᑎᒌᒍᑎ) ᐊᒻᒪᓗ ID 3 - ᐃᓅᖃᑎᒌᓂᒃ 

ᖃᐅᔨᓴᐃᓂᕐᒧᑦ ᐱᓕᕆᐊᖅ, ᐊᒻᒪᓗ ᐆᒃᑑᑎᓕᐊᖑᓯᒪᔪᖅ ᐊᑐᖅᑕᐅᔪᒥᒃ ᐊᐅᓚᑦᑎᓂᕐᒧᑦ ᐸᕐᓇᐅᑎ (AMP) ᐊᕕᒃᑐᖅᓯᒪᔪᖅ 

3.6-ᒥᑦ. 

ᑕᐃᒪᐅᔪᑦ ᐱᓕᕆᐊᖃᕐᓂᕐᒧᑦ ᑲᑎᒪᔩᑦ ᓴᖅᑭᑕᐅᓯᒪᔪᑦ ᐱᓕᕆᐊᕐᒧᑦ ᓇᓗᓇᐃᒃᑯᑕᒃᑯᑦ ᐃᓚᐅᖃᑕᐅᓂᖃᐃᓐᓇᕐᓂᐊᖅᑐᑦ. 

155. ᐹᕕᓐᓛᓐᑯᑦ ᐅᖃᐅᓯᕆᓚᐅᖅᑕᖏᑦ ᐱᐅᓯᒋᐊᖅᓯᓂᐅᔪᑦ ᑕᐃᒪᐅᔪᓄᑦ ᐱᓕᕆᐊᖃᕐᓂᕐᒧᑦ ᑲᑎᕐᒪᔪᓄᑦ ᐊᒻᒪᓗ ᐊᒃᑐᐊᓂᖏᑦ 

ᐃᓄᐃᑦ ᑲᑎᒪᔨᕋᓛᓄᑦ ᐊᒻᒪᓗ ᐱᓕᕆᐊᖃᕐᓂᕐᒧᑦ ᑲᑎᒪᔪᓄᑦ ᓯᕗᓂᐊᓂᑦ ᐃᓚᒋᔭᐅᔪᒥᑦ ᖁᓛᓂᑦ.  

ᐃᓄᐃᑦ ᓇᓗᓇᙱᓐᓂᖏᓐᓄᑦ ᐊᖏᖃᑎᒌᒍᑎ (ᐃᓄᐃᑦ ᐅᒃᐱᕈᓱᖕᓂᖏᓐᓄᑦ  ᐊᖏᖃᑎᒌᒍᑎ) ᑐᓂᓯᔪᖅ ᐃᖕᒥᒃᑰᖓᔪᒃᑯᑦ, 

ᐃᓚᐅᖃᑕᐅᓂᖃᑦᑎᐊᖅᑐᓂᒃ ᐃᓄᖕᓄᑦ ᑲᒪᒋᔭᐅᔪᒥᒃ ᖃᐅᔨᓴᐃᓂᖃᖅᑎᑦᑎᔪᖅ. 

156. ᒪᕐᕉᖕᓂᒃ ᐊᑐᖅᑐᓂᒃ ᐱᑕᖃᖅᑐᖅ ᐃᓄᖕᓄᑦ ᑲᑎᒪᒋᔭᐅᔪᓂᒃ ᖃᐅᔨᓴᐃᓂᕐᒧᑦ: 

 ᐱᖅᑯᓯᕆᔭᐅᔪᖅ ᐊᒻᒪᓗ ᐊᕙᑎ - CRLU ᖃᐅᔨᓴᐃᓂᕐᒧᑦ ᑐᕌᖓᔪᒃᑯᑦ (ᑕᑯᓗᒍ ᐃᓄᐃᑦ ᓇᓗᓇᙱᓐᓂᖏᓐᓄᑦ 

ᐊᖏᖃᑎᒌᒍᑎ (ᐃᓄᐃᑦ ᐅᒃᐱᕈᓱᖕᓂᖏᓐᓄᑦ  ᐊᖏᖃᑎᒌᒍᑎ) ᐊᒻᒪᓗ ID 1 ᐃᓚᒋᔭᐅᔪᖅ 1.1.5(a)-ᒥᑦ); ᐊᒻᒪᓗ 

 ᐃᓄᐃᑦ-ᐱᕈᖅᐸᓪᓕᐊᓂᖏᑦ - ᐃᓄᐃᑦ ᐃᓅᖃᑎᒌᓂᒃ ᐱᑕᖃᙱᑦᑐᓕᕆᓂᕐᒧᑦ ᑲᑎᒪᔨᕋᓛᒃᑯᑦ (ISOC) ᐊᒻᒪᓗ 

ᓄᓇᓕᖕᒥᑦ ᖃᓄᐃᓕᐅᕆᐊᕐᓂᕐᒧᑦ ᖃᐅᔨᓴᐃᔨᒃᑯᑦ (“CART”) (ᑕᑯᓗᒍ ᐃᓄᐃᑦ ᓇᓗᓇᙱᓐᓂᖏᓐᓄᑦ ᐊᖏᖃᑎᒌᒍᑎ 

(ᐃᓄᐃᑦ ᐅᒃᐱᕈᓱᖕᓂᖏᓐᓄᑦ  ᐊᖏᖃᑎᒌᒍᑎ), ID 1 ᐃᓚᒋᔭᐅᔪᖅ 1.1.5(b)-ᒥᑦ). 

157. ᖃᐅᔨᓴᐃᓂᖅ ᑲᒪᒋᔭᐅᔪᖅ ᐃᓄᖕᓄᑦ ᐃᖕᒥᑰᖓᓂᐊᖅᑐᖅ ᐅᑯᓄᖓ, ᐊᒻᒪᓗ ᐃᓚᒋᔭᐅᓗᓂ ᐅᑯᓄᖓ, 

ᖃᐅᔨᓴᕐᓂᖃᕆᐊᖃᕐᓂᕐᒧᑦ ᐊᒻᒪᓗ ᐱᓕᕆᐊᖑᓗᓂ ᐹᕕᓐᓛᓐᑯᓐᓄᑦ, ᐃᓚᐅᖃᑕᐅᑎᑦᑏᓐᓇᕐᓂᐊᖅᑐᑦ ᐃᓄᖕᓂᑦ 

ᐸᕐᓇᐃᓂᖃᖅᑎᓪᓗᒋᑦ, ᐊᑐᓕᖅᑎᑦᑎᓂᖃᖅᑎᓪᓗᒋᑦ ᐊᒻᒪᓗ ᑐᑭᓕᐅᕆᑎᓪᓗᒋᑦ, ᐃᓚᒋᔭᐅᓗᑎᒃ ᐊᓯᖏᑦ ᐃᓚᒋᔭᐅᔪᑦ 

ᓱᓇᑐᐃᓐᓇᓕᕆᔨᖏᑦ. 

ᐱᔭᒃᓴᐅᑏᑦ, ᓇᓗᓇᐃᖅᓯᔾᔪᑏᑦ, ᑎᑭᐅᑎᓃᑦ ᐊᒻᒪᓗ ᑭᐅᔭᐅᔪᑦ ᐊᑕᐅᑦᑎᒃᑯᑦ ᖃᐅᔨᔾᔪᑕᐅᓂᐊᖅᑐᑦ ᐊᒻᒪᓗ ᐊᑐᕐᓗᑎᒃ ᐃᓄᐃᑦ 

ᖃᐅᔨᒪᔭᑐᖃᖏᓐᓂᑦ, ᓄᓇᓕᐅᑉ ᑕᐅᑐᒐᖏᓐᓂᒃ, ᐊᒻᒪᓗ ᓱᓇᑐᐃᓐᓇᓕᕆᓂᕐᒥᒃ. 

158. ᐃᓄᐃᑦ ᖃᐅᔨᒪᔭᑐᖃᖏᑦ ᐊᒻᒪᓗ ᓄᓇᓕᒃ ᐃᓚᐅᖃᑕᐅᓂᖓᓄᑦ ᑐᙵᕕᒋᔭᐅᖕᒥᔪᑦ AMP-ᒧᑦ (ᑕᑯᓗᒍAMP-ᒥᑦ 

ᐊᕕᒃᑐᖅᓯᒪᔪᖅ 1.5, ᒪᒃᐱᖅᑐᒐᖅ 12 ᐊᑎᖃᖅᑐᖅ “ᐱᓕᕆᐊᖏᑦ ᐃᓄᐃᑦ ᖃᐅᔨᒪᔭᑐᖃᖏᑦ ᐊᒻᒪᓗ ᓄᓇᓕᒃ 

ᐃᓚᐅᖃᑕᐅᓂᖓᓄᑦ ᐊᑐᖅᑕᐅᔪᒧᑦ ᐊᐅᓚᑦᑎᓂᕐᒥ”).   

159. ᐱᕙᓪᓕᐊᓂᖏᑦ ᐱᕙᓪᓕᐊᔭᐅᓂᖏᓐᓄᑦ OITR, TARP ᐊᒻᒪᓗ ᐊᖏᓗᐊᖏᒋᐊᖅᑎᑦᑎᓂᕐᒧᑦ ᐊᑐᖅᑕᐅᔪᖕᓇᖅᑐᑦ 

ᓇᑦᑎᐊᑦ (ᒫᑦᓯ) 2021-ᒥᑦ ᓇᐃᓈᖅᓯᒪᔪᑦ ᑎᑎᖅᑲᒧᑦ ᐃᓚᓕᐅᑎᓯᒪᔪᖅ 12-ᒥᑦ ᐹᕕᓐᓛᓐᑯᑦ ᑭᐅᔾᔪᑎᖏᓐᓄᑦ ᑎᑎᕋᖅᓯᒪᔪᑦ 

ᐊᐱᖅᑯᑕᐅᔪᓄᑦ (ᐊᕙᑎᓕᕆᔨᒃᑯᑦ ᐊᑎᓕᐅᕐᕕᖓᓄᑦ ᓈᓴᐅᑎ 334147). 

 OITR = ᐱᔭᒃᓴᐅᑏᑦ, ᓇᓗᓇᐃᖅᓯᔾᔪᑏᑦ, ᑎᑭᐅᑎᓃᑦ ᐊᒻᒪᓗ ᑭᐅᔾᔪᑏᑦ. 

 TARP = ᑎᑭᐅᑎᓂᕐᒧᑦ, ᖃᓄᐃᓕᐅᕈᑕᐅᔪᒧᑦ ᐊᒻᒪᓗ ᑭᐅᔾᔪᑎᖃᕐᓂᕐᒧᑦ ᐸᕐᓇᐅᑏᑦ. 

 ᐊᖏᓗᐊᖏᒋᐊᖅᑎᑦᑎᓂᕐᒧᑦ ᐊᑐᖅᑕᐅᔪᖕᓇᖅᑐᑦ ᖃᐅᔨᔾᔪᑕᐅᔪᑦ ᐊᖏᓗᐊᖏᒋᐊᖅᑎᑦᑎᓂᕐᒧᑦ ᑭᐅᔾᔪᑎᓂᒃ. 

160. ᐆᒃᑑᑎᒋᓗᒍ, ᑕᑯᓗᒍ TARPS ᐊᒻᒪᓗ ᐊᖏᓗᐊᖏᒋᐊᖅᑎᑦᑎᓂᕐᒧᑦ ᐊᑐᖅᑕᐅᔪᖕᓇᖅᑐᑦ ᐃᓚᓕᐅᑎᓯᒪᔪᑦ ᐃᓚᒋᔭᐅᑉᓗᑎᒃ 

ᑎᑎᖅᑲᒧᑦ ᐃᓚᓕᐅᑎᓯᒪᔪᖅ 12-ᒧᑦ ᐹᕕᓐᓛᓐᑯᑦ ᑭᐅᔭᖏᑦ ᑎᑎᕋᖅᓯᒪᔪᑦ ᐊᐱᖅᑯᑕᐅᔪᑦ ᑐᓂᔭᐅᓚᐅᖅᑐᑦ ᓇᑦᑎᐊᑦ (ᒫᑦᓯ) 

22, 2021-ᒥᑦ.  ᑖᑉᑯᓇᓂ ᐃᓚᐅᔪᑦ TARP ᐊᒻᒪᓗ ᐊᖏᓗᐊᖏᒋᐊᖅᑎᑦᑎᓂᕐᒧᑦ ᐊᑐᖅᑕᐅᔪᖕᓇᖅᑐᑦ ᐅᑯᓄᖓ: 

 ᑕᕆᐅᑉ ᐊᕙᑎᖓ (ᑕᕆᐅᕐᒥᑦ ᖃᐅᔨᓴᐃᓂᕐᒧᑦ ᑐᕌᖓᔪᖅ (MMP)); 

 ᓄᓇᐅᑉ ᐊᕙᑎᖓ (ᓄᓇᒥᐅᑕᓂᒃ ᐊᖏᓗᐊᖏᒋᐊᖅᑎᑦᑎᓂᕐᒧᑦ ᐊᒻᒪᓗ ᖃᐅᔨᓴᐃᓂᕐᒧᑦ ᐸᕐᓇᐅᑎ (TEMMP)); 

 ᐊᓂᖅᓵᖅᑐᖅᑕᑉᑕ ᖃᓄᐃᓐᓂᖓ (ᐊᓂᖅᓵᖅᑐᖅᑕᑉᑕ ᖃᓂᐃᓐᓂᖓ ᐊᒻᒪᓗ ᓂᐱᖃᓗᐊᖅᑕᐃᓕᑎᑦᑎᓂᕐᒥᒃ 

ᐊᐅᓚᑦᑎᓂᕐᒧᑦ ᐸᕐᓇᐅᑎ (AQNAMP)); ᐊᒻᒪᓗ 

 ᐃᒪᕐᒥᐅᑕᓂᒃ ᖃᓄᐃᓕᖓᓕᖅᑎᑦᑎᓃᑦ (ᐃᒪᕐᒥᐅᑕᓂᒃ ᖃᓄᐃᓕᖓᓕᖅᑎᑦᑎᓂᕐᓄᑦ ᖃᐅᔨᓴᐃᓂᕐᒧᑦ ᑐᕌᖓᔪᖅ 

(AEMP)).  

ᐊᖏᓗᐊᖏᒋᐊᖅᑎᑦᑎᓂᕐᒧᑦ ᐊᑐᖅᑕᐅᔪᖕᓇᖅᑐᑦ ᐊᑐᖅᑕᐅᖃᑦᑕᖅᑐᑦ ᐋᖅᑭᒃᓯᓂᐊᕐᓗᓂ ᑐᑭᓕᐅᖅᑕᐅᕌᓂᒃᓯᒪᔪᓂᒃ 

ᖃᓄᐃᓕᐅᕈᑕᐅᓂᐊᖅᑐᓂᒃ ᐊᑕᐅᑦᑎᒃᑯᑦ ᐊᖏᕈᑕᐅᓯᒪᑉᓗᑎᒃ OITR ᐅᖓᑕᐅᑦᑎᒃᐸᑦ. ᑕᒪᓐᓇ ᑐᑭᖃᕐᓂᐊᖅᑐᖅ 

ᓄᖅᑲᖓᑎᑦᑎᙱᓪᓗᓂ ᐹᕕᓐᓛᓐᑯᑦ ᑭᐅᔭᖏᓐᓂᒃ ᐅᖓᑕᐅᑦᑎᓂᐅᔪᓄᑦ ᑐᑭᓕᐅᖅᑕᐅᕌᓂᒃᓯᒪᔪᒧᑦ ᓈᒻᒪᒋᔭᐅᓂᖅ ᐊᔪᖅᑐᖅ 

ᐊᒃᑐᖅᓯᓂᐅᔪᒧᑦ. ᐊᖏᓗᐊᖏᒋᐊᖅᑎᑦᑎᓂᕐᒧᑦ ᐊᑐᖅᑕᐅᔪᓐᓇᖅᑐᑦ ᐊᔾᔨᒌᙱᑦᑐᓂᒃ ᑭᐅᔾᔪᑕᐅᔪᖕᓇᖅᑐᓂᒃ ᐱᑕᖃᖅᑐᑦ, 

ᐃᓚᐅᑉᓗᑎᒃ (ᐆᒃᑑᑎᐅᑉᓗᒍ) ᕿᑎᐊᓃᖓᔪᖅ ᐅᕝᕙᓘᓐᓃᑦ ᖁᑎᒃᑐᒦᖓᔪᖅ ᑭᐅᔾᔪᑏᑦ ᐃᓚᐅᔪᑦ ᑕᕆᐅᕐᒥᐅᑕᐃᑦ ᓂᕐᔪᑏᑦ ᒥᒃᓵᓄᑦ 

ᖃᐅᔨᑎᑦᑎᔾᔪᑎᒥᑦ ᖃᓄᐃᓕᐅᕐᓂᐊᕐᓗᓂ ᐅᐸᓗᐊᓂᕐᒧᑦ ᑎᑎᖅᑲᖅ ᓲᕐᓗ ᓄᖅᑲᖅᑎᓪᓗᒋᑦ ᐅᒥᐊᕐᔪᐊᑦ ᐊᐅᔭᕐᒧᑦ ᐅᕝᕙᓘᓐᓃᑦ ᐊᐅᔭᐅᑉ 

ᐃᓚᖓᓄᑦ.  

ᐅᔾᔨᖅᑐᕐᓂᕐᒧᑦ ᒪᓕᒐᖅ ᐊᑐᖅᑕᐅᓂᐊᖅᑐᖅ. 

161. ᑕᑯᓗᒍ ᐃᓄᐃᑦ ᐅᒃᐱᕈᓱᖕᓂᖏᓐᓄᑦ  ᐊᖏᖃᑎᒌᒍᑎ ᐃᓚᒋᔭᐅᔪᓂᑦ 2.1.11, 2.1.12 ᐊᒻᒪᓗ 2.1.13. ᐅᔾᔨᖅᑐᕐᓂᒃᑯᑦ 

ᐊᑐᖅᑕᐅᔪᑦ ᒪᓕᒐᕆᔭᐅᔪᖅ ᐆᒃᑑᑎ AMP-ᒧᑦ (ᑕᑯᓗᒍ AMP ᒪᒃᐱᖅᑐᒐᕐᓂᑦ 15, 18, 21 ᐊᓯᖏᓐᓂᓗ).   

ᐹᕕᓐᓛᓐᑯᑦ ᐱᔭᒃᓴᐅᑎᖃᖅᑐᑦ ᑮᓇᐅᔭᖃᖅᑎᑦᑎᓗᑎᒃ ISP-ᒥᒃ, ᐃᓄᐃᑦ ᑲᑎᒪᔨᓂᒃ ᐊᒻᒪᓗ ISOC-ᓂᒃ ᐊᒻᒪᓗ ᐃᓄᐃᑦ ᖃᐅᔨᓴᐃᔨᓂᒃ 

ᐊᐅᓛᕐᓂᓗᒃᑖᖓᓂᑦ ᐅᔭᕋᒃᑕᕆᐊᖅ. 

162. ᑕᑯᓗᒍ ᐃᓄᐃᑦ ᐅᒃᐱᕈᓱᖕᓂᖏᓐᓄᑦ  ᐊᖏᖃᑎᒌᒍᑎ ᐃᓚᒋᔭᐅᔪᓂᑦ 5.3-ᒥᑦ 5.6-ᒧᑦ, ID 1 ᐃᓚᒋᔭᐅᔪᒥᑦ 1.4.1, ᐊᒻᒪᓗ ID 

2 ᐃᓚᒋᔭᐅᔪᒥᑦ 2.3. 

AMP ᐃᓕᑕᖅᓯᔪᖅ ᒪᓕᒐᓕᕆᓂᕐᒧᑦ ᐱᔪᖕᓇᖅᑎᑦᑎᔨᓂᒃ - ᑭᓯᐊᓂ ᒥᐊᓂᖅᓯᔪᖕᓇᕐᓂᖅᓴᐅᔪᒃᓴᐅᔪᖅ ᒪᓕᒐᓕᕆᓂᕐᒥᑦ 

ᐊᑐᖅᑕᐅᔪᓂᐅᖓᓂᑦ. 

163. ᐃᓄᐃᑦ ᐅᒃᐱᕈᓱᖕᓂᖏᓐᓄᑦ  ᐊᖏᖃᑎᒌᒍᑎ ᑳᓐᑐᕌᒃᑯᑦ ᐊᖏᖃᑎᒌᒍᑕᐅᑎᓪᓗᒍ ᐹᕕᓐᓛᓐᑯᓐᓄᑦ ᐊᒻᒪᓗ ᕿᑭᖅᑕᓂᑦ 

ᐃᓄᐃᑦ ᑲᑐᔾᔨᖃᑎᒌᒃᑯᓐᓄᑦ, ᐱᒻᒪᕆᐅᔪᖅ ᖃᐅᔨᒪᓗᓂ ᐃᒪᓐᓇ: 

 ᐊᖏᖃᑎᒌᒍᑎ ᓇᓗᓇᐃᖅᑐᖅ ᐃᓇᖐᖏᒻᒪᑦ ᐊᒻᒪᓗ, ᐃᒪᓐᓇᐃᑦᑐᖅ, ᐃᓕᑕᖅᓯᔪᖅ ᐊᒻᒪᓗ ᐃᒃᐱᒍᓱᒡᕕᖃᖅᖢᓂ 

ᑕᐃᒪᐅᔪᓂᒃ ᒪᓕᒐᓕᕆᓂᕐᒧᑦ ᐱᔪᖕᓇᖅᑎᑦᑎᔨᓂᒃ ᓲᕐᓗ ᐃᖃᓗᓕᕆᔨᒃᑯᓐᓂᑦ, ᓄᓇᕗᒻᒥ ᒐᕙᒪᒃᑯᓐᓂᑦ, ᐊᒻᒪᓗ ᓄᓇᕗᒻᒥ 

ᐊᕙᑎᒥᒃ ᕿᒥᕐᕈᔨᒃᑯᓐᓂᑦ (ᐊᕙᑎᓕᕆᔨᒃᑯᑦ) (ᑕᑯᓗᒍ ᐃᓄᐃᑦ ᐅᒃᐱᕈᓱᖕᓂᖏᓐᓄᑦ  ᐊᖏᖃᑎᒌᒍᑎ, ID 2 ᐃᓚᒋᔭᐅᔪᖅ 

2.1.8); ᐊᒻᒪᓗ 

 ID 34.1.1.6 ᐃᓄᐃᑦ ᐅᒃᐱᕈᓱᖕᓂᖏᓐᓄᑦ  ᐊᖏᖃᑎᒌᒍᑎ-ᒥᑦ, ᑐᑭᓯᐊᔭᐅᔪᖅ ᐊᒻᒪᓗ ᓇᓗᓇᐃᖅᑕᐅᑉᓗᑎᒃ ᑕᒪᐃᓐᓄᑦ 

ᐹᕕᓐᓛᓐᑯᓐᓄᑦ ᐊᒻᒪᓗ ᕿᑭᖅᑕᓂᑦ ᐃᓄᐃᑦ ᑲᑐᔾᔨᖃᑎᒌᒃᑯᓐᓄᑦ ᐹᕕᓐᓛᓐᑯᑦ ᐱᔭᕆᐊᖃᕐᓂᐊᖅᑐᒃᓴᐅᓂᖏᓐᓂᒃ  

ᐃᓚᖏᓐᓂᒃ ᒪᓕᒐᓕᕆᓂᕐᒧᑦ ᐱᔪᖕᓇᖅᑎᑦᑎᔨᓄᑦ ᖃᓄᐃᓕᐅᖁᔭᐅᔪᓂᒃ ᐊᓯᐊᙳᖅᑎᕆᒃᑲᓐᓂᕐᓂᐊᕐᓗᑎᒃ 

ᐊᖏᕈᑕᐅᓯᒪᔪᓂᒃ ᐸᕐᓇᐅᑎᓂᒃ (ᐅᕝᕙᓘᓐᓃᑦ ᐸᕐᓇᐅᑏᑦ ᒪᓕᒐᓕᕆᔨᒧᑦ ᖃᐅᔨᔾᔪᑎᒋᔭᐅᔭᕆᐊᖃᖅᑐᒥᒃ) ᑭᖑᓂᐊᒍᑦ 

ᑐᓂᓯᖅᑳᖅᑎᓪᓗᒋᑦ ᒪᓕᒐᓕᕆᓂᕐᒧᑦ ᐱᔪᖕᓇᖅᑎᑦᑎᔨᓄᑦ ᐊᒻᒪᓗ ᑭᖑᓪᓕᖅᐹᒃᑯᑦ ᓈᒻᒪᒋᔭᐅᓂᖏᑦ ᐸᕐᓇᐅᑏᑦ 

ᓈᒻᒪᒋᔭᐅᔭᕆᐊᖃᖅᑐᑦ ᒪᓕᒐᓕᕆᓂᕐᒧᑦ ᑎᒥᐅᔪᒧᑦ (ᓲᕐᓗ ᐊᕙᑎᓕᕆᔨᒃᑯᓐᓄᑦ, ᓄᓇᕗᒻᒥ ᐃᒪᓕᕆᔨᒃᑯᓐᓄᑦ, 

ᑕᒪᒃᑯᐊᕋᓗᐃᑦ). ᐊᒻᒪᓗᒃᑲᓐᓂᖅ, ᐋᖅᑭᒃᓯᓂᖅ ᐊᔪᖅᐸᑕ ᐊᖏᕈᑕᐅᓯᒪᔪᑦ ᐱᓕᕆᐊᒃᓴᓄᑦ, ᐃᓚᐅᑉᓗᑎᒃ ᐃᓄᐃᑦ 

ᐱᔭᒃᓴᐅᑎᖏᑦ, ᐊᒻᒪᓗ ᐱᔭᕆᐊᖃᖅᑐᑦ ᐱᔾᔪᑎᖃᖅᑐᓂᒃ ᐊᔾᔨᒌᙱᑦᑐᓂᒃ ᒪᓕᒐᓕᕆᓂᕐᓂᑦ ᐊᒻᒪᓗ ᓈᒻᒪᒋᔭᐅᓯᒪᔪᑦ, 

ᐃᓚᐅᖃᑕᐅᔪᑦ ᐱᓕᕆᖃᑎᒌᖕᓂᐊᖅᑐᑦ ᖃᐅᔨᓂᐊᕐᓗᑎᒃ ᐊᔪᕐᓇᙱᒻᒪᖔᑦ ᖃᐅᔨᓂᐊᕐᓗᑎᒃ ᐊᑐᖅᑕᐅᔪᖕᓇᖅᑐᓂᒃ 

ᐋᖅᑭᒋᐊᖅᓯᔾᔪᑎᓂᒃ ᐸᕐᓇᐅᑎᓄᑦ ᓈᒻᒪᒃᓴᙱᓐᓂᐅᔪᖅ ᐋᖅᑭᒃᑕᐅᓂᐊᕐᓗᓂ. ᐱᔭᕆᐊᖃᕐᓂᖏᑦ ᐸᕐᓇᐅᑏᑦ 

ᐊᖏᕈᑕᐅᓯᒪᔪᑦ ᐃᓚᒋᔭᐅᔪᓄᑦ ᐅᕝᕙᓘᓐᓃᑦ ᖃᐅᔨᔭᐅᓂᖏᓐᓄᑦ ᒪᓕᒐᓕᕆᔨᒧᑦ ᐊᑐᐃᓐᓇᕐᓂᐊᖅᑐᑦ ᐊᒻᒪᓗ 

ᐊᑐᓕᖅᑎᑕᐅᓗᑎᒃ ᐱᔭᕆᐊᕐᓂᐅᔪᑦ ᐊᖏᕈᑕᐅᔪᑦ ᐅᕝᕙᓘᓐᓃᑦ ᖃᐅᔨᔭᐅᔪᑦ ᒪᓕᒐᓕᕆᔨᒧᑦ ᐱᔭᕆᐊᖃᕐᓂᖅᓴᐅᖕᒪᑕ 

ᒪᓕᒐᓕᕆᓂᕐᒧᑦ ᐱᔭᕆᐊᖃᖅᑐᓂᑦ. 

164. ᐃᓚᒋᔭᐅᔪᖅ 2.1.10 ᐃᓄᐃᑦ ᐅᒃᐱᕈᓱᖕᓂᖏᓐᓄᑦ  ᐊᖏᖃᑎᒌᒍᑎ-ᒥᑦ ᐅᖃᖅᓯᒪᔪᖅ: 

“2.1.10 ᐹᕕᓐᓛᓐᑯᑦ ᐃᓕᑕᖅᓯᔪᑦ ᐊᒻᒪᓗ ᐊᖏᕈᑎᖃᖅᑐᑦ ᐊᐅᓚᑦᑎᓂᖅ ᐊᒻᒪᓗ ᖃᐅᔨᓴᐃᓂᖅ ᓄᓘᔮᓂᑦ 

ᐱᓕᕆᐊᕐᒥᑦ ᑭᒡᓕᖃᙱᒻᒪᑦ ᑎᑭᐅᑎᓂᐊᕐᓗᑎᒃ ᐊᑐᖅᑐᓂᒃ ᒪᓕᒃᑕᐅᔪᒃᓴᓄᑦ, ᐊᒻᒪᓗ ᐊᑐᖅᑕᐅᖃᑦᑕᖅᑐᓄᑦ; 

ᐊᑐᖅᑐᑦ ᒪᓕᒃᑕᐅᔪᒃᓴᐃᑦ ᐊᒻᒪᓗ ᐊᑐᖅᑕᐅᖃᑦᑕᖅᑐᑦ ᐋᖅᑭᒃᓯᔪᖕᓇᖅᑐᑦ ᑐᙵᕕᖕᒥᑦ ᒥᐊᓂᖅᓯᓂᖅᓴᐅᔪᒥᒃ 

ᐊᒻᒪᓗ ᐃᓄᖕᓂᑦ ᐱᔭᐅᔪᓂᒃ ᐃᓂᐅᔪᒧᑦ ᐱᓯᒪᔪᒥᒃ ᐱᓕᕆᐊᖑᔪᖕᓇᖅᑐᖅ ᐊᒻᒪᓗ ᐊᑐᓕᖅᑎᑕᐅᓗᓂ.” 

165. ᐹᕕᓐᓛᓐᑯᑦ ᐱᓂᐊᕐᓂᓕᐅᓚᐅᖅᑐᑦ ᖃᐅᔨᓴᐃᓂᕐᒧᑦ ᐊᒻᒪᓗ ᐊᑐᖅᑕᐅᔪᒧᑦ ᐊᐅᓚᑦᑎᓂᕐᒥᒃ ᒪᓕᒡᓗᒍ ᐃᓄᐃᑦ 

ᐅᒃᐱᕈᓱᖕᓂᖏᓐᓄᑦ  ᐊᖏᖃᑎᒌᒍᑎ ᐊᒻᒪᓗ AMP ᐱᓗᐊᖅᑐᒥᑦ, ᐃᓚᐅᑎᑕᐅᔭᕆᐊᖃᖅᑐᖅ ᑐᑭᐅᔪᓄᑦ ᐊᒻᒪᓗ 

ᖃᓄᐃᓕᖓᔭᕆᐊᖃᕐᓂᐅᔪᓄᑦ ᐱᓕᕆᐊᕐᒧᑦ ᓇᓗᓇᐃᒃᑯᑕᕐᒥᑦ. 

ᐊᑐᖅᑕᐅᔪᒧᑦ ᐊᐅᓚᑦᑎᓂᖅ ᐃᓚᐅᑎᑕᐅᓂᐊᖅᑐᖅ ᐊᑕᐅᓯᕐᒧᑦ ᐊᕙᑎᓕᕆᓂᕐᒧᑦ ᐊᒻᒪᓗ ᐃᓄᐃᑦ-ᐱᕈᖅᐸᓪᓕᐊᓂᖏᓐᓄᑦ 

ᐊᐅᓚᑦᑎᓂᕐᒧᑦ ᐸᕐᓇᐅᑎᓂ 

166. ᑕᑯᓗᒍ ᐃᓄᐃᑦ ᐅᒃᐱᕈᓱᖕᓂᖏᓐᓄᑦ  ᐊᖏᖃᑎᒌᒍᑎ, ID 2 ᐃᓚᒋᔭᐅᔪᓂᑦ 2.1.17, 2.2.9 ᐊᒻᒪᓗ 2.2.10. ᐊᑐᓂ 30-ᖑᔪᑦ 

ᐊᐅᓚᑦᑎᓂᕐᒧᑦ ᐸᕐᓇᐅᑏᑦ (ᑕᑯᓗᒍ AMP ᐊᕕᒃᑐᖅᓯᒪᔪᖅ 2.1) ᓄᑖᙳᖅᑎᖅᑕᐅᓂᐊᖅᑐᑦ ᐃᓚᐅᑎᓐᓂᐊᕐᓗᒍ 

ᐊᑐᖅᑕᐅᔪᒧᑦ ᐊᐅᓚᑦᑎᓂᖅ.  ᑕᑯᓗᒍ ᐊᕕᒃᑐᖅᓯᒪᔪᖅ 3 AMP-ᒥᑦ ᐊᑐᖅᑕᐅᔪᒧᑦ ᐊᐅᓚᑦᑎᓂᕐᒥᑦ ᐃᓚᓕᐅᔾᔨᓂᖅ, ᐊᒻᒪᓗ 

ᐱᓗᐊᖅᑐᒥᑦ, ᐊᕕᒃᑐᖅᓯᒪᔪᖅ 3.5 ᐸᕐᓇᐅᑎᓄᑦ ᐱᔾᔪᑎᖃᖅᑐᑦ ᐆᒪᔪᓂᒃ ᐊᒻᒪᓗ ᓯᓚᐅᑉ ᐊᕙᑎᖏᓐᓂᒃ, ᐊᒻᒪᓗ 

ᐊᕕᒃᑐᖅᓯᒪᔪᖅ 3.6 ᐸᕐᓇᐅᑎᓄᑦ ᐱᔾᔪᑎᖃᖅᑐᖅ ᐃᓄᐃᑦ-ᐱᕈᖅᐸᓪᓕᐊᓂᖏᓐᓄᑦ ᐱᔾᔪᑎᖃᖅᑐᓂᒃ. 

ᐊᑐᖅᑕᐅᔪᒧᑦ ᐊᐅᓚᑦᑎᓂᖅ ᐱᓕᕆᐊᖃᖅᑐᖅ ᐱᔾᔪᑎᖃᖅᑐᓂᒃ ᓇᓗᓇᕐᓂᐅᔪᓂᒃ ᐊᕙᑎᒥᒃ ᖃᐅᔨᓴᐃᓂᕐᒧᑦ. 

167. ᐃᓚᒋᔭᐅᔪᖅ 103 NuPPAA-ᒥᑦ ᑎᑎᕋᖅᓯᒪᔪᑦ ᐱᔾᔪᑕᐅᔪᑦ ᑲᑎᒪᔩᑦ ᐃᓱᒪᒋᔭᕆᐊᖃᖅᑕᖏᓐᓂᒃ ᕿᒥᕐᕈᓂᐅᔪᒥᑦ ᑐᒡᓕᐊ 

ᐱᓕᕆᐊᕐᒧᑦ ᑐᒃᓯᕋᐅᑕᐅᔪᒥᑦ. ᐱᔾᔪᑕᐅᔪᓂᑦ ᐃᓚᐅᔪᑦ ᐃᓚᒋᔭᐅᒃᑲᓐᓂᖅᑐᑦ 103(1)(h) ᐊᒻᒪᓗ (i): 

“103 (1) ᕿᒥᕐᕈᑎᓪᓗᒋᑦ ᐱᓕᕆᐊᕐᒥᑦ, ᑲᑎᒪᔩᑦ ᐃᓱᒪᒋᔭᕆᐊᖃᖅᑕᖏᑦ ᐅᑯᐊ ᐱᔾᔪᑕᐅᔪᑦ: 

(h) ᐱᓕᕆᐊᖑᔪᑦ, ᐃᓚᐅᑉᓗᑎᒃ ᑐᒃᓯᕋᐅᑕᐅᔪᑦ ᐱᓕᕆᐊᓕᖕᒧᑦ, 

ᐱᔭᐅᔭᕆᐊᖃᖅᑐᑦ ᐃᒪᓐᓇᐃᓐᓂᐊᕐᓗᑎᒃ 

(i) ᐱᑦᑕᐃᓕᓗᑎᒃ ᐊᒻᒪᓗ ᐊᖏᓗᐊᖏᒋᐊᖅᑎᓪᓗᒋᑦ ᐊᖏᔪᒥᒃ 

ᐱᕈᖅᐸᓪᓕᐊᓂᖃᖃᑎᒌᒃᑐᓄᑦ ᐊᒻᒪᓗ ᐃᓄᐃᑦ-ᐱᕈᖅᐸᓪᓕᐊᓂᖏᓐᓄᑦ 

ᐊᒃᑐᖅᓯᓂᐅᔪᑦ, ᐃᓚᐅᑉᓗᑎᒃ ᓂᕆᐅᓇᙱᑦᑐᓄᑦ ᐸᕐᓇᐅᑏᑦ.” 

168. ᑐᒡᓕᐊ ᐱᓕᕆᐊᕐᒧᑦ, ᐹᕕᓐᓛᓐᑯᑦ ᐊᖏᔪᒥᒃ ᐱᓕᕆᐊᖃᕐᓂᐊᖅᑐᑦ ᐱᑦᑕᐃᓕᓂᐊᕐᓗᑎᒃ ᐊᒻᒪᓗ ᐊᖏᓗᐊᖏᒋᐊᖅᑎᓪᓗᒋᑦ 

ᐊᒃᑐᖅᓯᓂᐅᔪᑦ.  ᐊᒻᒪᓗ, ᐃᓚᒋᔭᐅᓗᓂ ᑕᒪᐃᓐᓄᑦ ᖃᓄᐃᑦᑑᓂᐊᕐᓂᖓᓄᑦ ᐱᓕᕆᐊᖑᔪᓄᑦ ᐊᒻᒪᓗ ᐊᐅᓛᖅᑎᑦᑎᓂᕐᒧᑦ 

ᐸᕐᓇᐅᑎᓄᑦ ᐱᑦᑕᐃᓕᓗᑎᒃ ᐊᒻᒪᓗ ᐊᖏᓗᐊᖏᒋᐊᖅᑎᑦᑎᓗᑎᒃ ᐊᒃᑐᖅᓯᓂᐅᔪᓂᒃ, ᐹᕕᓐᓛᓐᑯᑦ ᐱᓂᐊᕐᓂᖃᖅᑐᑦ AMP-

ᒧᑦ ᐱᓕᕆᐊᖃᒃᑲᓐᓂᕈᑕᐅᑉᓗᓂ ᐱᑦᑕᐃᓕᓂᕐᒧᑦ ᐊᒻᒪᓗ ᐊᖏᓗᐊᖏᒋᐊᖅᑎᑦᑎᓂᕐᒧᑦ ᐊᖏᔪᓂᒃ ᐊᒃᑐᖅᓯᓂᐅᔪᓂᒃ.  

169. ᐹᕕᓐᓛᓐᑯᑦ ᐊᒻᒪᓗ ᐊᔪᙱᓐᓂᖃᖅᑐᑦ ᐅᖃᖃᑎᒋᔭᐅᔪᑦ ᐱᔭᒃᓴᐅᑎᖃᖅᑐᑦ ᑎᑎᕋᐅᓯᕆᓗᒍ ᑐᒡᓕᐊ ᐱᓕᕆᐊᕐᒧᑦ ᐊᕙᑎᒥᒃ 

ᖃᐅᔨᓴᐃᓂᖅ ᓇᓗᓇᐃᖅᓯᓂᖓᓄᑦ ᓇᓗᓇᕐᓂᐅᔪᒥᒃ ᐊᕙᑎᒥᒃ ᖃᐅᔨᓴᐃᓂᕐᒥᑦ ᓇᓚᐅᑦᑖᖅᑕᐅᔪᓂᒃ, 

ᐊᑐᖅᑕᐅᖃᑦᑕᖅᑑᑉᓗᓂ ᐊᒻᒪᓗ ᓂᕆᐅᒋᔭᐅᔪᖅ ᐊᑐᖅᑕᐅᕙᒃᑐᓂᑦ ᐊᕙᑎᒥᒃ ᖃᐅᔨᓴᐃᓂᕐᒧᑦ.  ᐃᓚᐅᓕᖃᑕᐅᔪᖅ 

ᓴᖅᑭᑦᑎᓚᐅᕐᒥᔪᑦ ᓇᖕᒥᓂᖅ ᐃᓱᒫᓘᑎᒋᔭᖏᓐᓂᑦ.  

170. ᑭᐅᑉᓗᒋᑦ ᐃᓱᒫᓘᑕᐅᔪᑦ, AMP ᐊᒻᒪᓗ ᐱᓂᐊᕐᓂᕆᔭᐅᔪᑦ ᖃᐅᔨᓴᐃᓂᑲᓪᓚᖕᓄᑦ ᐊᑕᐅᑦᑎᒃᑯᑦ ᐊᖏᕈᑕᐅᓯᒪᔪᓄᑦ 

ᖃᐅᔨᑎᑦᑎᔾᔪᑎᓂᒃ ᐊᒻᒪᓗ ᑎᑭᐅᑎᓂᕐᓂᒃ, ᐊᒻᒪᓗ ᐅᐸᓗᐊᓂᕐᒧᑦ ᖃᓄᐃᓕᐅᕈᑕᐅᔪᑦ ᐃᓕᑕᕆᔭᐅᔪᑦ 

ᐊᖏᓗᐊᖏᒋᐊᖅᑎᑦᑎᓂᕐᒧᑦ ᐊᑐᖅᑕᐅᔪᒃᓴᓂᑦ ᐸᕐᓇᐅᑎᒦᑦᑐᑦ ᓄᖅᑲᖅᑎᑦᑎᔾᔪᑎᑑᕐᓂᐊᖅᑐᑦ.  ᐊᑕᐅᑦᑎᒃᑯᑦ 

ᐊᖏᕈᑕᐅᓯᒪᔪᑦ ᑎᑭᐅᑎᓂᕐᓄᑦ AMP-ᒦᑦᑐᑦ ᖃᓄᐃᓕᐅᕆᐊᖅᑎᑦᑎᒃᑲᓐᓂᕈᖕᓇᖅᑐᑦ ᐊᒃᑐᖅᓯᓂᕐᒧᑦ ᓇᓚᐅᑦᑖᖅᑕᐅᔪᑦ 

ᐅᕝᕙᓘᓐᓃᑦ ᐃᓄᐃᑦ ᐱᔭᒃᓴᐅᑎᖏᓐᓂᒃ ᐅᖓᑕᐅᑎᒃᐸᑕ.  

171. ᐊᑕᐅᑦᑎᒃᑯᑦ ᐊᖏᕈᑕᐅᓯᒪᔪᑦ ᑎᑭᐅᑎᓂᕐᓄᑦ AMP-ᒦᑦᑐᑦ ᐋᖅᑭᒃᓯᓂᐊᖅᑐᑦ ᑕᑯᒃᓴᐅᑎᑦᑎᔪᓂᒃ ᐊᑦᑎᒃᑐᒥᑦ, 

ᕿᑎᐊᓃᖓᔪᒥᑦ ᐊᒻᒪᓗ ᐊᖏᔪᒥᒃ ᐅᓗᕆᐊᓇᖅᑐᑦ ᓇᓃᓐᓂᕆᔭᖏᓐᓂᒃ. ᑕᐃᒪᓐᓇ ᐋᖅᑭᒃᓯᒪᔫᑉ ᐱᔭᒃᓴᐅᑎᒋᔭᖓ ᐊᑦᑎᒃᑐᒥᑦ 

ᐅᓗᕆᐊᓇᖅᑐᑦ ᑎᑭᐅᑎᓯᒪᔪᑦ ᐋᖅᑭᒃᓯᒪᓗᑎᒃ ᑐᖔᓂᑦ ᐊᒃᑐᖅᓯᓂᕐᒧᑦ ᓇᓚᐅᑦᑖᖅᑕᐅᔪᓂᑦ ᐊᓯᖏᓪᓗ ᖃᓄᐃᓕᐅᕈᑕᐅᔪᑦ 

ᓈᒻᒪᒋᔭᐅᖏᑦᑐᑦ ᐊᓯᐊᙳᕐᓂᐅᔪᑦ ᐃᓄᖕᓄᑦ, ᐹᕕᓐᓛᓐᑯᓐᓂᑦ ᐱᕕᖃᖅᑎᑦᑎᔪᑦ ᐊᑐᓕᖅᑎᓐᓂᐊᕐᓗᒋᑦ ᐊᖏᕈᑕᐅᓯᒪᔪᑦ 

ᖃᓄᐃᓕᐅᕆᐊᖃᕐᓂᐅᔪᑦ ᐊᒻᒪᓗ ᐊᖏᓂᖅᓴᒥᒃ ᖃᓄᐃᓕᖓᓕᖅᑎᑦᑎᓂᖃᖅᑕᐃᓕᓗᑎᒃ (ᕿᑎᐊᓃᖓᔪᒥᒃ ᐊᒻᒪᓗ 

ᖁᑦᑎᖕᓂᖅᓴᐅᔪᒥᑦ). 

172. ᐅᖃᐅᓯᐅᕌᓂᓚᐅᖅᑐᖅ, ᖃᓄᐃᓕᐅᕐᓂᐅᔪᑦ ᓲᕐᓗ ᐅᒥᐊᕐᔪᐊᓕᕆᓃᑦ ᐊᒻᒪᓗ ᓄᓇᒃᑰᕈᑎᕐᔪᐊᒃᑯᑦ ᐃᖏᕐᕋᔪᓕᕆᓂᕐᒥᑦ 

ᖃᓄᐃᓕᐅᕐᓂᐅᔪᑦ ᐃᖕᒥᖕᓂᒃ ᐋᖅᑭᒋᐊᕐᓂᖃᖃᑦᑕᖅᖢᑎᒃ ᖃᖓᒃᑰᖓᔪᒥᒃ, ᓱᒃᑲᓂᕐᓄᑦ, ᐊᒻᒪᓗ ᑲᑎᙵᔪᓄᑦ ᐊᐅᓚᑦᑎᓂᕐᒥᒃ 

ᐃᓚᒋᔭᐅᑉᓗᓂ ᐊᖏᓗᐊᖏᒋᐊᖅᑎᑦᑎᓂᕐᒧᑦ ᐊᑐᖅᑕᐅᔪᒃᓴᓂᑦ ᐊᑐᖅᑕᐅᔪᒥᑦ ᐊᐅᓚᑦᑎᓂᕐᒧᑦ. 

173. ᐅᖃᖅᓯᒪᓂᖓᑐᑦ ᓇᑦᑎᐊᑦ (ᒫᑦᓯ) 22, 2021-ᒥᑦ ᑎᑎᖅᑲᒥᑦ ᑎᑎᖅᑲᒧᑦ ᐃᓚᓕᐅᑎᓯᒪᔪᖅ 12-ᒥᑦ ᐹᕕᓐᓛᓐᑯᑦ ᑭᐅᔾᔪᑎᖓ 

ᑎᑎᕋᖅᑕᐅᓯᒪᔪᑦ ᐊᐱᖅᑯᑎᓄᑦ: 

“ᐱᓕᕆᐊᖓᑦᑎᒍᑦ ᕿᑭᖅᑕᓂᑦ ᐃᓄᐃᑦ ᑲᑐᔾᔨᖃᑎᒌᒃᑯᑦ ᓯᕗᓪᓕᖅᐸᐅᑎᔭᕆᐊᓖᑦ EMP-

ᓄᑦ, ᐹᕕᓐᓛᓐᑯᑦ ᐅᖃᐅᓯᐅᔪᓂᒃ ᐱᓚᐅᖅᑐᑦ ᐱᕙᓪᓕᐊᔭᐅᓂᖓ ᕿᑎᐊᓃᖓᔪᒥᒃ ᐊᒻᒪᓗ 

ᖁᑦᑎᒃᑐᒥᒃ ᖃᓄᐃᓕᐅᖁᔭᐅᓂᕐᒧᑦ ᑎᑭᐅᑎᓂᕐᓄᑦ ᐊᒻᒪᓗ ᑭᐅᔾᔪᑎᓄᑦ, ᐱᓗᐊᖅᑐᒥᑦ 

ᕿᑭᖅᑕᓂᑦ ᐃᓄᐃᑦ ᑲᑐᔾᔨᖃᑎᒌᒃᑯᑦ ᑐᓂᓯᔭᕆᐊᖃᖅᑐᑦ ᐊᖏᓂᖅᓴᒥᒃ ᓇᓗᓇᙱᓐᓂᖏᓐᓄᑦ 

ᐃᓄᐃᑦ AMP-ᒥᑦ ᐱᔭᒃᓴᕆᔭᖓ ᒪᓕᒃᖢᒍ ᑎᑎᖅᑲᖅ 2-ᒥᑦ ᐃᓄᐃᑦ ᐅᒃᐱᕈᓱᖕᓂᖏᓐᓄᑦ  

ᐊᖏᖃᑎᒌᒍᑎ-ᒥᑦ ᐊᑑᑎᖃᕐᓂᐊᕐᒪᑦ ᐃᓄᖕᓄᑦ. ᑕᒡᓂ, ᐹᕕᓐᓛᓐᑯᑦ ᑐᓂᓯᓚᐅᖅᑐᑦ 

ᕿᑭᖅᑕᓂᑦ ᐃᓄᐃᑦ ᑲᑐᔾᔨᖃᑎᒌᒃᑯᓐᓄᑦ ‘ᑲᑎᒪᔪᑦ’ ᑐᒃᓯᕋᐅᑕᐅᔪᑦ 

ᐊᖏᓗᐊᖏᒋᐊᖅᑎᑦᑎᓂᐅᔪᓂᒃ ᐱᒋᐊᖅᑎᑦᑎᔪᖕᓇᖅᑐᖅ ᐱᒻᒪᕆᐅᔪᒥᒃ 

ᐅᖃᓪᓗᕆᒃᓴᐅᑎᔭᕆᐊᖃᕐᓂᖏᓐᓂᒃ ᐃᓄᖕᓂᑦ, ᐊᒻᒪᓗ ᐊᑐᓕᖅᑎᑕᐅᔪᖕᓇᖅᑐᖅ 

ᕿᑎᐊᓃᖓᔪᑦ ᐊᒻᒪᓗ ᖁᑦᑎᒃᑐᒦᖓᔪᑦ ᖃᓄᐃᓕᐅᖁᔭᐅᓂᕐᓄᑦ ᑎᑭᐅᑎᓃᑦ 

ᐅᖓᑕᐅᑦᑎᒃᐸᑕ. ᑭᖑᓪᓕᖅᐹᒃᑰᖓᓕᖅᑎᑕᐅᖅᑳᖅᑎᓐᓇᒍ, ‘ᑲᑎᒪᔪᑦ’ 

ᐊᖏᓗᐊᖏᒋᐊᖅᑎᑦᑎᓃᑦ, ᐹᕕᓐᓛᓐᑯᓐᓄᑦ ᕿᑎᐊᓃᖓᔫᓂᕋᖅᑕᖏᑦ ᐊᒻᒪᓗ 

ᖁᑦᑎᒃᑐᒦᖓᔪᑦ ᖃᓄᐃᓕᐅᕈᑕᐅᔭᕆᐊᓕᖕᓄᑦ ᐊᑐᖅᑕᐅᔪᒃᓴᐃᑦ, ᓂᕆᐅᒋᔭᐅᔪᑦ 

ᕿᒥᕐᕈᔭᐅᒃᑲᓐᓂᕆᐊᖃᕐᓂᖏᓐᓄᑦ ᐊᒻᒪᓗ ᐃᓂᒋᔭᖏᓐᓄᐊᖅᑕᐅᑦᑎᐊᕐᓗᑎᒃ (ᕿᑎᐊᓃᖓᔪᖅ 

ᑕᐅᑐᖔᖅᖢᒍ ᖁᑦᑎᖕᑐᒦᖓᔪᖅ, ᐅᕝᕙᓘᓐᓃᑦ ᑕᒪᕐᒥᒃ ᐊᔾᔨᒌᙱᑦᑑᓗᑎᒃ ᐊᖏᓂᖏᑦ). 

ᐱᕙᓪᓕᐊᔭᐅᓂᖏᑦ ᖃᓄᐃᓕᐅᕈᑕᐅᓂᐊᖅᑐᑦ ᐊᑐᖅᑕᐅᔪᒃᓴᐃᑦ ᐊᖏᔪᒥᒃ ᐃᓗᐊᓂᑦ 

ᐅᖃᖃᑎᒌᖕᓂᖃᕈᑕᐅᔭᕆᐊᖃᓚᐅᖅᑐᑦ, ᐊᒻᒪᓗ ᓈᒻᒪᒋᔭᐅᓗᑎᒃ ᐹᕕᓐᓛᓐᑯᑦ 

ᐃᓱᒪᑕᐅᓂᖏᓐᓄᑦ, ᐊᒻᒪᓗ ᐹᕕᓐᓛᓐᑯᑦ ᖃᐅᔨᒪᖁᔨᔪᑦ ᑭᒡᒐᖅᑐᐃᖕᒪᑕ ᐱᓕᕆᕝᕕᖕᒥᑦ 

ᐊᒻᒪᓗ ᐊᑐᖅᑕᐅᔪᓂᒃ ᐱᓂᐊᕐᓂᖃᕐᓂᕐᒧᑦ ᖃᓄᐃᓕᐅᕈᑎᖃᕐᓂᐊᕐᓗᑎᒃ 

ᐱᔭᕆᐊᖃᖅᑐᕆᔭᐅᒃᐸᑦ ᒪᓕᒃᖢᒍ ᐊᑐᖅᑕᐅᔪᒥᒃ ᐊᐅᓚᑦᑎᓂᕐᒧᑦ ᐸᕐᓇᐅᑎ. 

ᐱᓕᕆᐊᖑᒋᐊᕐᓂᐊᖅᑐᑦ ᑭᖑᓂᐊᒍᑦ ᐅᖃᓪᓚᖃᑎᒋᓗᒋᑦ ᐃᓄᐃᑦ ᖃᐅᔨᑎᑦᑎᓂᐊᕐᓗᑎᒃ 

ᖃᓄᖅ ᐊᑐᓕᖅᑎᑕᐅᔭᕆᐊᖃᕐᓂᖏᑦ ᖃᓄᐃᓕᖓᓂᐅᔪᖅ ᒪᓕᒡᓗᒍ, ᖃᐅᔨᔭᐅᔪᖅ 

ᐊᒃᑐᖅᓯᓂᐅᔪᖅ, ᐊᒃᓱᕈᖅᑎᑦᑎᓂᐅᔪᖕᓇᖅᑐᖅ ᐊᒻᒪᓗ ᐅᖃᐅᓯᐅᔪᑦ ISP ᐱᓕᕆᐊᖃᕐᓂᕐᒧᑦ, 

ᐃᓚᐅᑉᓗᑎᒃ ᐃᒪᓐᓈᖅᑑᑕᐅᔪᑦ ᐃᓄᐃᑦ ᓄᓇᓕᖏᓐᓂᑦ. 

174. ᐹᕕᓐᓛᓐᑯᑦ ᐱᓂᐊᕐᓂᕆᔭᖓᑦ ᐅᖓᑖᓅᖓᔪᖅ ᐊᑐᖅᑕᐅᖃᑦᑕᖅᑑᑉ ᐊᕙᑎᒥᒃ ᐊᒃᑐᖅᓯᓂᕐᒧᑦ ᖃᐅᔨᓴᐃᓂᐅᑉ ᐊᒻᒪᓗ 

ᐱᓕᕆᐊᖅ ᓈᒻᒪᒋᔭᐅᓂᖓᓄᑦ.  ᓇᓗᓇᕐᓂᐅᔪᖅ ᒥᒃᖠᒋᐊᖅᑕᐅᔪᖅ ᐅᕝᕙᓘᓐᓃᑦ ᐱᑕᖃᕈᖕᓃᖅᑕᐅᔪᖅ 

ᐱᓂᐊᕐᓂᕆᔭᐅᓂᖓᓄᑦ AMP-ᒧᑦ.  ᐊᒻᒪᓗᒃᑲᓐᓂᖅ, ᐱᓂᐊᕐᓂᕆᔭᐅᔪᖅ AMP-ᑯᑦ ᖃᐅᔨᓴᕐᓂᐊᕐᓗᒋᑦ ᐊᒃᑐᖅᓯᓂᐅᔪᑦ 

ᐊᖏᑎᒋᓂᖓ, ᓴᖅᑭᑕᐅᓯᒪᔪᑦ ᓇᓗᓇᐃᖅᓯᔾᔪᑎᓄᑦ ᐊᒻᒪᓗ ᑎᑭᐅᑎᓂᕐᓄᑦ ᓇᓕᖏᑦ ᐆᒃᑐᕋᖅᑕᐅᓂᐊᕐᓂᖏᓐᓄᑦ 

ᐊᒃᑐᖅᓯᓂᐅᔪᑦ, ᐊᒻᒪᓗ ᖃᓄᐃᓕᐅᕈᑎᒋᒋᐊᕐᓗᒋᑦ ᐱᔭᕆᐊᖃᕐᓂᒃᑯᑦ ᐊᖏᓗᐊᖏᒋᐊᖅᑎᑦᑎᓂᕐᒧᑦ ᐱᔭᐅᔪᓂᒃ 

ᐊᖏᓗᐊᖏᒋᐊᖅᑎᑦᑎᓂᕐᒧᑦ ᐊᑐᖅᑕᐅᔪᒃᓴᓂᑦ ᐊᒃᑐᖅᓯᓂᐅᔪᑦ ᐱᑕᖃᖅᑕᐃᓕᓂᐊᕐᓗᒋᑦ 

ᐊᖏᓗᐊᖏᒋᐊᖅᑎᓪᓗᒋᓪᓘᓐᓃᑦ. 

